
ՄԵՐ ԺԱՄԱԳԻՐՔԸ
	

Ժամագրքով առաջնորդուելու համար առաջին 
հերթին պէտք է իմանալ, թէ տուեալ օրը ի՞նչ օր 

է՝ տէրունի, սրբոց, թէ՝ պահոց: Այնուհետեւ եկեղե­
ցու ամենամեայ հրատարակուող օրացոյցով պէտք է 
գտնել տուեալ օրուայ ձայնը:

Տէրունի են համարւում այն օրերը, որոնք կապ 
ունեն մեր Տիրոջ՝ Յիսուս Քրիստոսի անձի, տնօ­
րինութիւնների, աւետարաններում նկարագրուած 
դրուագների հետ: Տէրունի են համարւում տարուայ 
բոլոր կիրակի օրերը, սբ. Ծնունդը, Անուանակոչու­
թիւնը՝ Ծննդեան ութերորդ օրը, Քառասուներորդ 
օրը՝ Տեառնընդառաջը, Ծաղկազարդը, Վերջին ընթ­
րիքը, Մատնութիւնը, Խաչելութիւնը, Թաղումը, Յա­
րութիւնը՝ Զատիկը, Համբարձումը, Հոգեգալուստը, 
Պայծառակերպութիւնը՝ Վարդավառը, սբ. Խաչին, 
եկեղեցուն եւ սբ. Աստուածածնին նուիրուած տօնե­
րը:

Սրբոց օրեր են համարւում Յովհաննէս Մկրտչի, 
Աստուածամօր ծնողների՝ Յովակիմի եւ Աննայի, սբ. 
Ստեփաննոսի, առաքեալների, մարգարէների, հայ­
րապետերի եւ այլ սուրբերի յիշատակներին նուիրո 
ւած օրերը:

Պահոց են համարւում է Առաջաւորաց պահքի, 
Մեծ պահքի, Եղիական պահքի օրերը, ինչպէս նաեւ 
սբ. Գրիգոր Լուսաւորչի, Վարդավառի, սբ. Աստուա­
ծածնի, Խաչվերացի, Վարագայ սբ. Խաչի, Յիսնա­
կաց, սբ. Յակոբի եւ սբ. Ծննդեան տօներին նախոր­
դող հինգ օրերը: Պահոց են համարւում նաեւ չորեք­
շաբթի եւ ուրբաթ օրերը. չորեքշաբթին՝ սբ. Աստուա­

ծածնին, իսկ ուրբաթը՝ սբ. Խաչին նուիրուած: Այս 
հաշուարկով տարուայ մէջ միջին հաշուով 158-160 օր 
պահոց օրեր են լինում:

Շարականները, որպէս կանոն, երգւում են համա­
ձայն ութ ձայնի կամ եղանակի, որոնք ունեն իրենց 
յատուկ անունները. 

1. ԱՁ.՝ այբ ձա կամ առաջին ձայն, 2. ԱԿ.՝ այբ կէն 
կամ երկրորդ ձայն, 3. ԲՁ.՝ բէն ձա կամ երրորդ ձայն, 
4. ԲԿ.՝ բէն կէն կամ չորրորդ ձայն, 5. ԳՁ.՝ գիմ ձա 
կամ հինգերորդ ձայն, 6. ԳԿ.՝ գիմ կէն կամ վեցերորդ 
ձայն, 7. ԴՁ.՝ դա ձա կամ եօթերորդ ձայն, 8. ԴԿ.՝ դա 
կէն կամ ութերորդ ձայն:

Օրուայ ձայները փոխւում են յաջորդաբար՝ ԱՁ.-
ից սկսուած մինչեւ ԴԿ. եւ այդպէս շարունակ: Բա­
ցառութիւն է Մեծ պահքի առաջին կիրակին՝ Բուն 
բարեկենդանը, որի ձայնը, անկախ նախորդ օրուայ 
ձայնից, ընդունւում է ԴԿ.: Այդպէս է արւում, որպէսզի 
Յարութեան օրուայ՝ Զատկի ձայնը միշտ լինի առա­
ջին ձայն՝ ԱՁ.:

Մաղթանքը ժամօրհնող հոգեւորականի կարճ 
աղօթք-մաղթանքն է: Քարոզ բառը նշանակում է 
մունետիկ, բարձրաձայն յայտարարուող խօսք: Քա­
րոզները ընթերցում է սարկաւագը: Այն ժողովրդին 
ուղղուած զգաստութեան կոչ է: Քարոզները նախա­
պատրաստում են հաւատացեալներին աղօթքի եւ 
հիմն ականում գրուած են յորդորական ոճով: Քա­
րոզներին, որպէս կանոն, յաջորդում են աղօթքները: 

Ժամերգութիւնները, որպէս կանոն, սկսւում են 
Հայր մեր Տէրունական աղօթքով, որն արտասանում 
է ժամօրհնողը՝ դասի աւագ հոգեւորականը, որին 
յաջորդում են մաղթանքները, սաղմոսասացութիւն­
ները, քարոզները, աղօթքները, աւետարանական 
ընթերցումն երը եւ այլն: Սաղմոսասացութիւնները 

եւ քարոզները սարկաւագների դասի պարտակա­
նութիւնն է, աղօթքները, աւետարանական ընթեր­
ցումն երը՝ քահանայի (տէրունական օրերին՝ պա­
տարագիչ քահանայի), մաղթանքները՝ ժամօրհնող 
հոգեւորականի: Մեր եկեղեցում ընդունուած կարգի 
համաձայն «Հայր մեր»-ի, քահանայի աղօթքների եւ 
աւետարանի ընթերցանութեան ժամանակ ժամեր­
գութեանը ներկայ ժողովուրդը պէտք է ոտքի կանգ­
նի:

Հայ եկեղեցու ծիսակարգում ժամերգութիւնների 
թիւը ինն է. 1. գիշերային ժամերգութիւն, 2. առաւօ­
տեան ժամերգութիւն, 3. արեւագալի ժամերգութիւն, 
4. ճաշու երրորդ ժամի ժամերգութիւն, 5. ճաշու վե­
ցերորդ ժամերգութիւն, 6. ճաշու իններորդ ժամեր­
գութիւն, 7. երեկոյեան ժամերգութիւն, 8. խաղաղա­
կան ժամերգութիւն, 9. հանգստեան ժամերգութիւն:

Վերոյիշյալ 9 ժամերգութիւնները հնում կատար­
ւում էին ամէն օր: Այժմ ամէն օր կատարւում են գի­
շերային եւ առաւօտեան ժամերգութիւնները միասին՝ 
առաւօտեան, եւ երեկոյեան ժամերգութիւնը՝ երեկո­
յեան: Մեծ պահոց օրերին, բացի շաբաթ-կիրակի 
օրերից, կատարւում են նաեւ միւս ժամերգութիւննե­
րը, ըստ հետեւեալ կարգի. գիշերային, առաւօտեան, 
արեւագալի ժամերգութիւնները՝ առաւօտեան, ճաշու 
երրորդ, վեցերորդ, իններորդ եւ երեկոյեան ժամեր­
գութիւնները՝ կէսօրին, խաղաղականը՝ երեկոյեան 
(երկուշաբթի, երեքշաբթի եւ հինգշաբթի), հանգս­
տեանը՝ երեկոյեան (չորեքշաբթի եւ ուրբաթ):

1. ԳԻՇԵՐԱՅԻՆ ԺԱՄԵՐԳՈՒԹԻՒՆ: Կատարւում 
է ի դէմս Հայր Աստուծոյ: Հնում այն կատարւում էր 
կէս գիշերին: Քունը Աստծու կողմից մեզ շնորհուած 
բարիք է եւ մենք շնորհակալութիւն եւ գոհութիւն ենք 
յայտնում Աստծուն՝ այդ շնորհած բարիքի համար 

եւ խնդրում, որ գիշերուայ շարունակութիւնը անցնի 
խաղաղ, իսկ յաջորդ օրը՝ առաքինի եւ անարատ: Այ­
սօր գիշերային ժամերգութիւնը կատարւում է առա­
ւօտեան:

2. ԱՌԱՒ0ՏԵԱՆ ԺԱՄԵՐԳՈՒԹԻՒՆ: Եկեղեցու 
հնագոյն ծիսական ամենօրեայ արարողութիւններից 
է: Կատարւում է ի դէմս Որդի Աստծու: Այն կատար­
ւում է արշալոյսին եւ խորհրդանշում է Քրիստոսի 
երեւալը իւղաբեր կանանց, հռչակում Քրիստոսի յա­
րութեան աւետիսը եւ փրկագործութեան խորհուրդը:

3. ԱՐԵՒԱԳԱԼԻ ԺԱՄԵՐԳՈՒԹԻՒՆ: Նախկինում 
եղել է առաւօտեան ժամերգութեան մի մասը: Արե­
ւագալի ժամերգութիւնը կատարւում է արեւածագին՝ 
«Արեւագալի ժամին», «ի դէմս Հոգւոյն Աստուծոյ»: 
Տնօրինական խորհուրդն է Քրիստոսի յարութիւնը եւ 
երեւումը աշակերտներին: Ժամերգութեան ընթաց­
քում Քրիստոսի յարութիւնը նոյնացւում է արեւի ծագ­
մանը: Հաստատուել է Եզր կաթողիկոսի (630-641 
թթ.) կողմից եւ ճոխացուել ԺԲ դարում՝ սբ. Ներսէս 
Շնորհալու գրած երգերով: 

4. ՃԱՇՈՒ ԵՐՐՈՐԴ ԺԱՄԻ ԺԱՄԵՐԳՈՒԹԻՒՆ: 
Կատարւում է ի դէմս Սուրբ Հոգու իջման, խորհր­
դանշում է Եւայի ճաշակումը արգելուած պտուղից եւ 
Քրիստոսով դատապարտութիւնից ազատագրումը, 
ինչպէս ասում ժամագրքի խրատը՝ «ի դէմս իջման 
Հոգւոյն Սրբոյ եւ ի դէմս նախամօրն ճաշակման, եւ 
ազատութեանն Քրիստոսի»: Կատարման ժամանա­
կը առաւօտեան ժամը 9-ն է: Ժամերգութիւնը նաեւ 
ապաշխարութեան խորհուրդ պարունակող մի արա­
րողութիւն է:

Այս ժամերգութիւնը հնում կատարւում էր ամէն 

օր: Ինչպէս այս, այնպէս էլ յաջորդող վեցերորդ եւ 
իններորդ ժամի ժամերգութիւնները ապաշխարու­
թեան յատուկ իմաստներով լի արարողութիւններ են, 
որոնց հիմն ական գաղափարը ամփոփուած է «Ողոր­
մեա ինձ Աստուած» սաղմոսի մէջ: Դրա համար էլ յա­
ճախ այս երեք ժամերգութիւնները կոչւում են «երեք 
ողորմեա»-ներ անունով:

5. ՃԱՇՈՒ ՎԵՑԵՐՈՐԴ ԺԱՄԻ ԺԱՄԵՐԳՈՒ­
ԹԻՒՆ: Կատարւում է ի դէմս Հայր Աստծու եւ խորհր­
դանշում է յիշատակը Քրիստոսի խաչելութեան եւ 
չարչարանքների, ինչպէս ասում է ժամագրքի խրա­
տը՝ «ի դէմս Հօր Աստուծոյ եւ ի դէմս չարչարանաց 
եւ խաչելութեան Որդւոյն Աստուծոյ»: Կատարման 
ժամանակը ցերեկուայ ժամը 12-ն է: Այս ժամերգու­
թեամբ հաւատացեալը Աստծուց խնդրում է օգնու­
թիւն իր մարդկային տկար բնութեան համար: 

6. ՃԱՇՈՒ ԻՆՆԵՐՈՐԴ ԺԱՄԻ ԺԱՄԵՐԳՈՒ­
ԹԻՒՆ: Կատարւում է ի դէմս Որդի Աստծու եւ խորհր­
դանշում է Քրիստոսի մահը, որով եւ մարդկութեան 
ազատագրումը դժոխքի իշխանութիւնից, ինչպէս 
ասում է ժամագրքի խրատը՝ «ի դէմս Որդւոյն Աս­
տուծոյ, այլ եւ ի դէմս մահուանն եւ բանական հոգւոյն 
աւանդմանն»: Այն կատարւում է ժամը 15-ին: 

Ճաշու այս երեք ժամերգութիւնները այսօր կա­
տարւում են միասին, Հայաստանում՝  Մեծ պահոց 
օրերին, իսկ Սփիւռքի որոշ գաղութներում՝ կիրակի 
օրերին, ս. պատարագից առաջ:

7. ԵՐԵԿՈՅԵԱՆ ԺԱՄԵՐԳՈՒԹԻՒՆ: Կատարւում 
է մայրամուտից առաջ, իններորդ ժամի ժամերգու­
թիւնից յետոյ ընկած ժամանակամիջոցին, երեկոյի 
ժամին՝ ըստ Ժամագրքի բացատրութեան: Ուղղո­



10 Ժամագիրք

ւած ի դէմս Որդի Աստծու: Տնօրինական յիշատակն 
է Քրիստոսի խաչից իջեցուելը եւ պատանքով գերեզ­
ման դրուելը, այսինքն՝ թաղումը: Այս հարուստ բո­
վանդակութեան եւ մանաւանդ սքանչելի կարգաւո­
րութեան պատճառով երեկոյեան ժամերգութիւնը իր 
մէջ ունի պարզ եւ հակիրճ, գրաւիչ եւ առինքնող մի 
զօրութիւն, որին ենթարկւում է գիտակից իւրաքան­
չիւր հաւատացեալ:

8. ԽԱՂԱՂԱԿԱՆ ԺԱՄԵՐԳՈՒԹԻՒՆ: Կատար­
ւում է ի դէմս Սուրբ Հոգու՝ մայրամուտից յետոյ՝ քնե­
լուց առաջ: Խորհրդանշում է Քրիստոսի գերեզման 
դնելը, դժոխքի աւերումը եւ արդարների հոգիներին 
խաղաղութիւն տալը: Նպատակն է անդորրութիւն եւ 
խաղաղութիւն բերել ամենօրեայ մեղքերով ծանրա­
բեռնուած մարդու հոգուն:

9. ՀԱՆԳՍՏԵԱՆ ԺԱՄԵՐԳՈՒԹԻՒՆ: «Հասարա­
կաց աղօթից ժամեգութեանց» շարքից վերջինն է 
հանգստեան ժամերգութիւնը՝ ուղղուած ի դէմս Հօր 
Աստուծոյ: Իբրեւ տնօրինական խորհուրդ գտնում 
ենք հետեւեալ բացատրութիւնը. «Զի պահպանողա­
կան աջով Միածնի պահեսցի զմեզ ի խաւարային գի­
շերիս»: 



ՀՐԱԺԱՐՈՒՄՆ

Հրա­ժա­րիմք ի սա­տա­նա­յէ եւ յա­մե­նայն խա­
բէու­թե­նէ նո­րա, ի պատ­րա­նաց նո­րա, ի 

խորհր­դոց նո­րա, ի գնա­ցից նո­րա, ի չար կա­մաց 
նո­րա, ի չար հրեշ­տա­կաց նո­րա, ի չար պաշ­տօ­նէից 
նո­րա, ի չար կա­մա­րա­րաց նո­րա, եւ յա­մե­նայն չար 
զօ­րու­թե­նէ նո­րա հրա­ժա­րե­լով հրա­ժա­րիմք:

Զայս երիցս կրկնէ՝ երես ի յարեւմուտս եւ ձեռս ի կոր ունելով. 
և ապա դառնայ յարեւելս եւ սկսանի զդաւանութիւն ուղղափառ 

հաւատոյ՝ բացագլուխ  եւ ձեռնամած կերպիւ  և ասէ.

­ԴԱՒԱՆՈՒԹԻՒՆ ­ՀԱՒԱՏՈՅ

Խոս­տո­վա­նիմք եւ հա­ւա­տամք ա­մե­նա­կա­
տար սրտիւ զ­Հայրն Աս­տուած՝ ա­նեղ, ան­

ծին եւ ան­սկիզբն, այլ եւ ծնող Որդ­ւոյ եւ բղխող 
­Հոգ­ւոյն Սրբոյ:

­Հա­ւա­տամք զ­Բանն Աս­տուած՝ ա­նեղ, ծնեալ եւ 
սկսեալ ի ­Հօ­րէ նախ քան զյա­ւի­տեանս. ո՛չ յե­տոյ 
եւ ո՛չ կրտսեր, այլ որ­քա՛ն ­Հայրն ­Հայր՝ ընդ նմին եւ 
Որ­դին Որ­դի:

­Հա­ւա­տամք զՍուրբ ­Հո­գին Աս­տուած՝ ա­նեղ, ան­
ժա­մա­նակ, ո՛չ ծնեալ, այլ բղխեալ ի ­Հօ­րէ, էա­կից ­Հօր 
եւ փա­ռա­կից Որդ­ւոյ:

­Հա­ւա­տամք զԵր­րոր­դու­թիւնն սուրբ. մի բնու­
թիւն, մի աս­տուա­ծու­թիւն, ո՛չ ե­րեք աս­տուածք, այլ 
մի Աս­տուած, մի կամք, մի թա­գա­ւո­րու­թիւն, մի իշ­
խա­նու­թիւն, ա­րա­րիչ ե­րե­ւե­լեաց եւ ա­նե­րե­ւու­թից:

­Հա­ւա­տամք յԵ­կե­ղե­ցի սուրբ, զթո­­ղու­թիւ մե­ղաց՝ 
հա­ղոր­դու­թեամբ սրբոց:

­Հա­ւա­տամք զմինն յե­րից ան­ձանց զ­Բանն Աս­
տուած՝ ծնեալ ի ­Հօ­րէ նախ քան զյա­ւի­տեանս, ի 
ժա­մա­նա­կի ի­ջեալ յԱս­տուա­ծա­ծին կոյսն ­Մա­րիամ, 
ա­ռեալ յա­րե­նէ նո­րա՝ միա­ւո­րեաց ընդ իւ­րում Աս­
տու­ա­ծու­թեանն, ին­նամ­սեայ ժուժ­կա­լեալ յար­գան­դի 
ա­նա­րատ կու­սին, եւ ե­ղեւ Աս­տուածն կա­տա­րեալ՝ 
մարդ կատարյալ՝ ­հոգ­ւով եւ մտօք եւ մարմ­նով. մի 
անձն, մի դէմ եւ միա­ւո­րեալ մի բնու­թիւն:

Աս­տուածն մար­դա­ցեալ ա­ռանց փո­փոխ­ման եւ 
ա­ռանց այ­լայ­լու­թեան, ան­սերմն յղու­թիւն եւ ա­նա­
պա­կան ծնունդ. որ­պէս ո՛չ է ս­կիզբն Աս­տուա­ծու­
թեան նո­րա, եւ ո՛չ վախ­ճան մարդ­կու­թեան նո­րա. 
զի ­Յի­սուս Ք­րիս­տոս ե­րէկ եւ այ­սօր՝ նոյն եւ յա­ւի­
տեան: 

­Հա­ւա­տամք զ­Տէրն մեր ­Յի­սուս Ք­րիս­տոս շրջալ ի 
վե­րայ երկ­րի, յետ ե­րե­սուն ա­մաց ե­կեալ ի մկրտու­
թիւն. ­Հայր ի վե­րուստ վկա­յեալ՝ դա՛ է Որ­դի իմ սի­
րե­լի. եւ ­Հո­գին Սուրբ ա­ղաւ­նա­կերպ ի­ջեալ ի վե­
րայ նո­րա: Փոր­ձեալ ի սա­տա­նա­յէ եւ յաղ­թեալ նմա: 
Քա­րո­զեալ մարդ­կան զփրկու­թիւն: Աշ­խա­տեալ 
մարմ­նով, վաս­տա­կեալ, քաղ­ցեալ եւ ծա­րա­ւեալ: Յե­
տոյ ե­կեալ կա­մաւ ի չար­չա­րանս. խա­չեալ եւ մե­ռեալ 
մարմ­նովն, եւ կեն­դա­նի Աս­տուա­ծու­թեամբն: Մար­
մինն ե­դեալ ի գե­րեզ­մա­նի` միա­ւո­րեալ Աս­տուա­ծու­
թեամբն, եւ ­Հոգ­ւովն ի­ջեալ ի դժոխս` ան­բա­ժա­նե­լի 
Աս­տուա­ծու­թեամբն: Քա­րո­զեալ հոգ­ւոցն, ա­ւե­րեալ 
զդժոխս եւ ա­զա­տեալ զհո­գիսն: Յետ ե­րից ա­ւուրց 
յա­րու­ցեալ ի մե­ռե­լոց եւ ե­րե­ւեալ ա­շա­կեր­տացն:

­Հա­ւա­տամք զ­Տէրն մեր ­Յի­սուս Ք­րիս­տոս՝ նո­վին 
մարմ­նովն համ­բար­ձեալ յեր­կինս եւ նստեալ ընդ 

աջ­մէ ­Հօր: Այլ եւ գա­լոց է նո­վին մարմ­նովն եւ փա­
ռօք ­Հօր` ի դա­տել զկեն­դա­նիս եւ զմե­ռեալս: Որ եւ 
յա­րու­թիւն ա­մե­նայն մարդ­կան:

­Հա­ւա­տամք եւ զհա­տու­ցումն գոր­ծոց. ար­դա­րոցն՝ 
կեանք յա­ւի­տե­նա­կան, եւ մե­ղա­ւո­րացն՝ տանջանք 
յա­ւի­տե­նա­կան:

ԶՂՋՈՒՄՆ

Մե­ղայ ա­մե­նա­սուրբ Եր­րոր­դու­­թեանն՝ ­Հօր 
եւ Որդ­ւոյ եւ ­Հոգ­ւոյն Սրբոյ: ­Մե­ղու­ցեալ 

եմ Աս­տու­ծոյ: ­Խոս­տո­վա­նիմ ա­ռա­ջի Աս­տու­ծոյ, եւ 
սրբուհ­ւոյ Աս­տուա­ծած­նին, եւ ա­ռա­ջի քո, հայր 
սուրբ, զա­մե­նայն մեղս, զոր գոր­ծեալ եմ: ­Քան­զի մե­
ղայ խորհր­դով, բա­նիւ եւ գոր­ծով, կա­մայ եւ ա­կա­
մայ, գի­տու­թեամբ եւ ան­գի­տու­թեամբ. մե­ղայ Աս­
տու­ծոյ:

­Մե­ղայ հոգ­ւովս եւ զօ­րու­թեամբ սո­րա, մտօքս եւ 
շարժ­մամբ սո­րա, մարմ­նովս եւ զգա­յու­թեամբ 

սո­րա: ­Մե­ղայ զօ­րու­թեամբ հոգ­ւոյս. խո­րա­ման­
կու­թեամբ, անզ­գա­մու­թեամբ, յանդգ­նու­թեամբ եւ 
երկ­չո­տու­թեամբ, շռայ­լու­թեամբ եւ ժլատությամբ, 
զե­ղխու­թեամբ եւ ա­նի­րա­ւու­թեամբ, չա­րա­հա­ւա­նու­
թեամբ, յուսահատութեամբ եւ թերամտութեամբ. 
մե­ղայ Աս­տու­ծոյ:

­Մե­ղայ չար խորհր­դով մտացս. նեն­գու­թեամբ. 
ա­տե­լու­թեամբ, խե­թիւ, մա­խա­նօք, յա­չա­ղա­նօք, 

թու­լու­թեամբ, պոռն­կա­կան խոր­հր­դով, արուական, 
իգական, անասնական, գրաստական, գազանական, 
ի գիշերի եւ տուընջեան. երազական գիջութեամբ  եւ 
անրջական գարշ աղտեղութեամբ. մե­ղայ Աս­տու­ծոյ:

­Մե­ղայ ցան­կու­թեամբ մարմ­նոյս. հեշ­տու­
թեամբ, պղեր­գու­թեամբ, յօրանջմամբ քնոյ, 

շարժութեամբ մարմնոյս, եւ զազրագործութեամբ ի 
պէսպէս ախտս, հեշ­տալ­րու­թեամբ լսե­լեացս, ա­րա­
տու­թեամբ ա­չացս, ցան­կու­թեամբ սրտիս, ի­գու­
թեամբ ռնգացս, պագ­շո­տու­թեամբ բե­րա­նոյս, ան­
ժուժ­կա­լու­թեամբ, շուայ­տու­թեամբ եւ ար­բե­ցու­
թեամբ. մե­ղայ Աս­տու­ծոյ:

­Մե­ղայ չա­րու­թեամբ լե­զուիս. ստա­խօ­սու­թեամբ, 
սուտ երդ­մամբ, երդմ­նա­զան­ցու­թեամբ, հա­

կա­ռա­կու­թեամբ, վի­ճա­բա­նու­թեամբ, բան­սար­կու­
թեամբ, շոգ­մո­գու­թեամբ, քսու, դա­տար­կա­բա­նու­
թեամբ եւ ծա­ղու, զրա­խօ­սու­թեամբ, հեր­ձա­խօ­սու­
թեամբ եւ ա­նի­ծա­բա­նու­թեամբ, տրտնջե­լով, դժգո­
հե­լով, բամ­բա­սե­լով եւ հայ­հո­յե­լով. մե­ղայ Աս­տու­ծոյ:

Մե­ղայ զօ­րու­թեամբ ձե­ռացս. ա­գա­հե­լով, զրկե­լով, 
հար­կա­նե­լով, սպա­նա­նե­լով եւ ընդ քարշս ա­ծե­

լով. մե­ղայ Աս­տու­ծոյ:

­Մե­ղայ ա­մե­նայն յօ­դուա­ծովք շի­նուա­ծոյս եւ ա­մե­
նայն ան­դա­մօք մարմ­նոյս, հնգեակ­ զգա­յա­րա­

նօքս եւ վե­ցե­կի շարժ­մամբս, վե­րամ­բարձ ոտ­նա­հա­
րու­թեամբ եւ վայ­րա­քարշ մեղ­կու­թեամբ, յաջ եւ յա­
հեակ խո­տո­րե­լով, զա­ռաջ­նոցն մե­ղան­չե­լով եւ վերջ­
նոցն չար նշա­ւակ գո­լով. մե­ղայ Աս­տու­ծոյ:

Այլ եւ մե­ղայ եօթ­նիցս յան­ցա­նօք՝ մա­հա­ցու մե­
ղօք. հպար­տու­թեամբ՝ եւ մա­սամբք նո­րին, նա­

խան­ձու՝ եւ մա­սամբք նո­րին, բար­կու­թեամբ՝ եւ մա­
սամբք նո­րին, ծու­լու­թեամբ՝ եւ մա­սամբք նո­րին, 
ա­գա­հու­թեամբ՝ եւ մա­սամբք նո­րին, որկ­րա­մո­լութ­
յամբ՝ եւ մա­սամբք նո­րին, բղջա­խո­հու­թեամբ՝ եւ մա­
սամբք նո­րին. մե­ղայ Աս­տու­ծոյ:

Այլ եւ մե­ղայ ա­մե­նայն պա­տուի­րա­նացն Աս­տու­
ծոյ, յանձ­նառելեացն եւ հրա­ժա­րե­լեացն, զի ո՛չ 

զյան­ձնա­ռա­կանսն կա­տա­րե­ցի եւ ո՛չ ի հրա­ժա­րե­
լեացն հե­ռա­ցայ: ­Զօ­րէնս ա­ռի՝ եւ յօ­րի­նացն հեղ­գա­
ցայ, ի կարգս Ք­րիս­տո­նէու­թեան հրա­ւի­­րե­ցայ՝ եւ 
գոր­ծովս ա­նար­ժան գտայ. գի­տե­լով զչարն՝ կա­մաւ 
կո­րա­ցայ եւ ի բա­րեաց գոր­ծոց ին­ձէն հե­ռա­ցայ. վա՛յ 
ինձ, վա՛յ ինձ, վա՛յ ինձ: ­Զո՞րն ա­սեմ, կամ զո՞րն 
խոս­տո­վա­նիմ, զի ան­թիւ են յան­ցանք իմ, ա­նա­սե­
լի են ա­նօ­րէ­նու­թիւնք իմ, ան­նե­րե­լի են ցաւք իմ եւ 
անբժշկելի են վերք իմ. մե­ղայ Աս­տու­ծոյ:

­Հա՛յր սուրբ, զքեզ ու­նիմ միջ­նորդ հաշ­տու­թեան 
եւ բա­րե­խօս առ Միա­ծին Որ­դին Աս­տու­ծոյ, զի 

իշ­խա­նու­թեամբդ, զոր տուեալ է քեզ՝ ար­ձա­կես­ցես 
զիս ի կա­պից մե­ղաց ի­մոց, ա­ղա­չեմ զքեզ:

ԱՐՁԱԿՈՒՄՆ

Ողոր­մես­ցի քեզ մար­դա­սէրն Աս­տուած եւ 
թո­ղու­թիւն շնոր­հես­ցէ ա­մե­նայն յան­ցա­նաց 

քոց, խոս­տո­վա­նե­ցե­լոցն եւ մո­ռա­ցե­լոցն: Եւ ես կար­
գաւս քա­հա­նա­յա­կան իշ­խա­նու­թեան եւ հրա­մա­նաւն 
Աս­տուա­ծա­յին, թէ՝ ­Զոր ար­ձա­կի­ցէք յերկ­րի՝ ե­ղե­ցի 
ար­ձա­կեալ յեր­կինս, նո­վին բա­նիւն ար­ձա­կեմ զքեզ 
յա­մե­նայն մաս­նակ­ցու­թե­նէ մե­ղաց քոց՝ ի խորհր­
դոց, ի բա­նից, եւ ի գոր­ծոց. յա­նուն ­Հօր եւ Որդ­ւոյ 
եւ ­Հոգ­ւոյն Սրբոյ: Եւ դար­ձեալ տամ զքեզ ի խոր­
հուրդս սուրբ ե­կե­ղեց­ւոյ, զի զոր ինչ գոր­ծի­ցես բա­
րիս, ե­ղի­ցի քեզ ի բա­րե­գոր­ծու­թիւն եւ ի փառս հան­

դեր­ձեալ կե­նացն. ա­մէն:



Ողորմութեամբ Տեառն լի եղեւ երկիր, եւ 
Բանիւ Տեառն երկինք հաստատեցան, 

եւ Հոգւով բերանոյ նորա ամենայն 
զօրութիւնք նորա:



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ  
ՀԱՅԱՍՏԱՆԵԱՅՑ Ս. ԵԿԵՂԵՑՒՈՅ

ՈՐ ԿԱՏԱՐԻ Ի ՄԷՋ ԳԻՇԵՐԻ Ի ԴԷՄՍ ՀՕՐ ԱՍՏՈՒԾՈՅ

Օրհնեալ Տէր մեր Յիսուս Քրիստոս. ամէն:

Հա՛յր մեր, որ յեր­կինս ես, սուրբ ե­ղի­ցի ա­նուն 
քո: Ե­կես­ցէ՛ ար­քա­յու­թիւն քո. եղիցին կամ 

քո՝ որ­պէս յեր­կինս եւ յերկ­րի: Զ­հաց մեր հա­նա­պա­
զորդ տո՛ւր մեզ այ­սօր: Եւ թո՛ղ մեզ զպար­տիս մեր, 
որ­պէս եւ մեք թո­ղումք մե­րոց պար­տա­պա­նաց: Եւ 
մի՛ տա­նիր զմեզ ի փոր­ձու­թիւն, այլ փրկեա՛ զմեզ 
ի չա­րէ: ­Զի քո է ար­քա­յու­թիւն եւ զօ­րու­թիւն եւ 
փառք յա­ւի­տեանս. ա­մէն:

Տէ՛ր, ե­թէ զշրթունս իմ բա­նաս, բե­րան իմ եր­գես­
ցէ՛ զօրհ­նու­թիւնս քո:

Տէ՛ր, ե­թէ զշրթունս իմ բա­նաս, բե­րան իմ եր­գես­
ցէ՛ զօրհ­նու­թիւնս քո:

Օրհ­նեալ հա­մա­գոյ եւ միաս­նա­կան ան­բա­ժա­նե­
լի սուրբ Եր­րոր­դու­թիւնն՝ ­Հայր եւ Որ­դի եւ ­Հո­գի 
սուրբ. այժմ եւ միշտ եւ յա­ւի­տեանս յա­ւի­տե­նից. 
ամէն:

Սաղմոս Գ.
Տէ՛ր, զի՞ բա­զում ե­ղեն նե­ղիչք իմ, եւ բա­զումք 

յա­րեան ի վե­րայ իմ:

2 - ԺԱՄԱԳԻՐՔ 2016

­Բա­զումք ա­սէին ­զանձն իմ­մէ՝ թէ չիք փրկու­թիւն 
սո­րա առ Աս­տուած իւր:

Այլ դու, ­Տէ՛ր, օգ­նակ­ան իմ ես, փառք իմ եւ բարձ­
րա­ցու­ցիչ գլխոյ ի­մոյ:

­Ձայ­նիւ ի­մով ես առ ­Տէր կար­դա­ցի, եւ լուաւ ինձ 
ի լեռ­նէ սրբոյ իւր­մէ:

Ես ննջե­ցի եւ ի քուն ե­ղէ, զար­թեայ, եւ ­Տէր ըն­
դու­նող իմ է:

Ոչ եր­կեայց ես ի բիւ­րա­ւոր զօ­րաց նո­ցա, ոյք շուր­
ջա­նա­կի պա­տեալ պա­շա­րեալ պա­հէին զիս:

Ա­րի՛, ­Տէր, եւ փրկեա՛ զիս, Աս­տուած իմ, զի դու 
հա­րեր զա­մե­նե­սեան՝ ոյք էին ընդ իս թշնա­մու­թեամբ 
ի տա­րա­պար­տուց, եւ զա­տա­մունս մե­ղա­ւո­րաց 
փշրես­ցես:

­Տեառնդ է փրկու­թիւն, ի վե­րայ ժո­ղովր­դեան քո՝ 
օրհ­նու­թիւն քո:

Սաղմոս ՁԷ.

Տէր Աս­տուած փրկու­թեան ի­մոյ, ի տուէ կար­դա­ցի 
եւ ի գի­շե­րի ա­ռա­ջի քո:

Մտ­ցեն ա­ղօթք իմ ա­ռա­ջի քո, ­Տէր, խո­նար­հես­ցի 
ունկն քո ի խնդրուածս իմ:

­Զի լցաւ չար­չա­րա­նօք անձն իմ, եւ կեանք իմ ի 
դժոխս մեր­ձե­ցան, եւ հա­մա­րե­ցայ ես ընդ այ­նո­սիկ՝ 
որք ի­ջա­նեն ի գուբ:

Ե­ղէ ես որ­պէս մարդ ա­ռանց օգ­նա­կա­նի, եւ ի մե­
ռեալս ա­զատ,

Որ­պես զվի­րա­ւորս, որք ննջեն ի գե­րեզ­մա­նի.
­Զորս դու ո՛չ յի­շե­ցեր, նո­քա ի ձե­ռա­նէ քում­մէ 

մեր­ժե­ցան:
Ե­դին զիս ի գբի ներք­նումն, ի խա­ւա­րի եւ ի 

ստուերս մա­հու:

­Յիս հաս­տա­տե­ցաւ սրտմտու­թիւն քո, զա­մե­նայն 
զբօ­սանս քո ա­ծեր ի վե­րայ իմ:

­Հե­ռի արարեր յի­նէն զծա­նօթս իմ, եւ ե­դին զիս 
նշա­ւակ իւ­րեանց:

­Մատ­նե­ցայ եւ ոչ ե­լա­նէի, աչք իմ տկա­րա­ցան 
յաղ­քա­տու­թե­նէ:

Ա­ղա­ղա­կե­ցի առ ­Տէր զօրհա­նա­պազ եւ համ­բար­ձի 
առ քեզ զձեռս իմ:

­Մի­թէ մե­ռե­լոց առ­նի­ցե՞ս զսքան­չե­լիս քո, կամ 
բժիշկք յա­րու­­ցեա­լ՝ ­խոս­տո­վան առ­նի­ցի՞ն առ քեզ:

­Մի­թէ պատ­մես­ցէ՞ ոք եր­բէք ի գե­րեզ­մա­նի զո­ղոր­
մու­թիւնս քո, կամ զճշմար­տու­թիւնս քո ի կորս­տեան:

­Մի­թէ ճա­նա­չի­ցի՞ն ի խա­ւա­րի սքան­չե­լիք քո, կամ 
ար­դա­րու­թիւն քո յեր­կիր մո­ռա­ցեալ:

Ես առ քեզ, ­Տէ՛ր, ա­ղա­ղա­կե­ցի, ա­ռա­ւօ­տու ա­ղօթք 
իմ ժա­մա­նես­ցեն առ քեզ:

Ըն­դէ՞ր, ­Տէ՛ր, մեր­ժես զանձն իմ, կամ դար­ձու­ցա­
նես զե­րեսս քո յի­նէն:

Տ­նանկ եւ վաս­տա­կա­ւոր եմ ես ի ման­կու­թե­նէ իմ­
մէ, ի բարձ­րու­թե­նէ խո­նար­հե­ցայ եւ ապ­շե­ցայ:

­Յիս հաս­տա­տե­ցաւ բար­կու­թիւն քո, ար­հա­ւիրք 
քո խռո­վե­ցու­ցին զիս:

Շր­ջե­ցան զի­նեւ որ­պէս ջուր, զօր ա­մե­նայն պա­շա­
րե­ցին զիս ի միա­սին:

­Հե­ռի ա­րա­րեր յի­նէն զբա­րե­կամս իմ եւ զծա­նօթս 
իմ, վասն թշուա­ռու­թեան ի­մոյ:

Սաղմոս ՃԲ.

Օրհ­նեա՛, անձն իմ, զ­Տէր, եւ ա­մե­նայն ոս­կերք իմ, 
զա­նուն սուրբ նո­րա:

Օրհ­նեա՛, անձն իմ, զ­Տէր, եւ մի՛ մո­ռա­նար զա­մե­
նայն տուրս նո­րա:

Ո քա­ւէ զմեղս քո, բժշկէ զա­մե­նայն հի­ւան­դու­
թիւնս քո:

Ո փրկէ յա­պա­կա­նու­թե­նէ զկեանս քո, պսա­կէ 
զքեզ ո­ղոր­մու­թեամբ եւ գթու­թեամբ:

Ո լնու ի բա­րու­թե­նէ զցան­կու­թիւն քո, նո­րո­գես­ցի 
որ­պէս արծ­ուոյ ման­կու­թիւն քո:

Առ­նէ ­ողորմութիւնս Տէր, եւ իրաւունս ամենայն 
զրկելոց:

Եցոյց Տէր զճանապարհս իւր Մովսիսի, եւ որդւոցն 
Իսրայելի զկամս իւր:

Գ­թած, ո­ղոր­մած է ­Տէր, եր­կայ­նա­միտ եւ բա­զու­
մո­ղորմ:

Ո՛չ իս­պառ բար­կա­նայ մեզ ­Տէր, եւ ո՛չ յա­ւի­տեան 
պա­հէ ոխս:

Ո՛չ ըստ մե­ղաց մե­րոց ա­րար մեզ ­Տէր, եւ ո՛չ ըստ 
ա­նօ­րէ­նու­թեան մե­րում հա­տոյց մեզ:

Այլ որ­պէս բարձր են եր­կինք յերկ­րէ, այն­պէս զօ­
րա­ցոյց ­Տէր զո­ղոր­մու­թիւն իւր ի վե­րայ եր­կիւ­ղա­ծաց 
իւ­րոց:

Որ­չափ հե­ռի են ա­րե­ւելք յա­րեւ­մտից, այն­չափ հե­
ռի ա­րար ի մէնջ զա­նօ­րէ­նու­թիւնս մեր:

Որ­պէս գթայ հայր ի վե­րայ որդ­ւոց իւ­րոց, այն­պէս 
գթաս­ցի ­Տէր յեր­կիւ­ղածս իւր:

­Զի նա գի­տաց զստեղ­ծուածս մեր, եւ յի­շեաց թէ 
հող եմք:

­Մար­դոյ որ­պէս խո­տոյ են ա­ւուրք իւր, որ­պէս ծա­
ղիկ վայ­րի՝ այն­պէս ծաղ­կէ:

Շն­չէ ի նմա հողմ, եւ ո՛չ է, եւ ո՛չ եւս ե­րե­ւի տե­
ղի նո­րա:

­Բայց ո­ղոր­մու­թիւն ­Տեառն մնայ յա­ւի­տեանս յա­
ւի­տե­նից ի վե­րայ եր­կիւ­ղա­ծաց իւ­րոց եւ ար­դա­րու­
թիւն նո­րա յորդ­ւոց մին­չեւ յոր­դիս:

Ոյք պա­հեն զուխտս նո­րա, յի­շեն զպա­տու­ի­րանս 
նո­րա եւ առ­նեն զնա:

­Տէր յեր­կինս պատ­րաս­տեաց զա­թոռ իւր, ար­քա­
յու­թիւն նո­րա ա­մե­նե­ցուն տի­րէ:

Օրհ­նե­ցէ՛ք զ­Տէր, ա­մե­նայն հրեշ­տակք նո­րա՝ 
հզօրք զօ­րու­թեամբ, ոյք առ­նէք զբան նո­րա, ի լսել 
ձայ­նի պատ­գա­մաց նո­րա:

Օրհ­նե­ցէ՛ք զ­Տէր, ա­մե­նայն զօ­րու­թիւնք նո­րա, 
պաշ­տօ­նեայք եւ ա­րա­րողք կա­մաց նո­րա:

Օրհ­նե­ցէ՛ք զ­Տէր, ա­մե­նայն գործք նո­րա, զի ընդ 
ա­մե­նայն տե­ղիս է տէ­րու­թիւն նո­րա. օրհ­նեա՛, անձն 
իմ, զ­Տէր:

Սաղմոս ՃԽԲ.

Տէ՛ր, լո՛ւր ա­ղօ­թից ի­մոց, ո՛ւնկն դիր խնդրուա­
ծաց ի­մոց ճշմար­տու­թեամբ քով:

­Լո՛ւր ինձ ար­դա­րու­թեամբ քով, եւ մի՛ մտա­ներ ի 
դա­տաս­տան ընդ ծա­ռա­յի քում, զի ո՛չ ար­դա­րա­նայ 
ա­ռա­ջի քո ա­մե­նայն կեն­դա­նի:

­Հա­լա­ծեաց թշնա­մին զանձն իմ, խո­նարհ ա­րար 
յեր­կիր զկեանս իմ եւ նստոյց զիս ի խա­ւա­րի, որ­պէս 
մե­ռեալ յա­ւի­տե­նից:

­Ձանձ­րա­ցաւ յիս հո­գի իմ, եւ սիրտ իմ խռո­վե­ցաւ 
յիս:

­Յի­շե­ցի զա­ւուրսն զա­ռա­ջինս, խոր­հե­ցայ յա­մե­
նայն գործս քո. յա­րա­րածս ձե­ռաց քոց խոր­հե­ցայ, 
եւ համ­բար­ձի առ քեզ զձեռս իմ:

Անձն իմ որ­պէս զեր­կիր ծա­րա­ւի է առ քեզ, վաղ­
վա­ղա­կի լո՛ւր ինձ, ­Տէ՛ր, զի նուա­ղե­ցաւ յի­նէն հո­գի 
իմ:

­Մի՛ դար­ձու­ցա­ներ զե­րեսս քո յի­նէն, նմա­նի­ցիմ 
այ­նո­ցիկ, ոյք ի­ջա­նեն ի գուբ:



22 Ժամագիրք

Լ­սե­լի ա­րա ինձ ա­ռա­ւօ­տու զո­ղոր­մու­թիւնս քո, զի 
ես ի քեզ, ­Տէ՛ր, յու­սա­ցայ:

­Ցո՛յց ինձ ճա­նա­պարհ՝ յոր եւ գնա­ցից, զի առ 
քեզ, ­Տէ՛ր, համ­բար­ձի զանձն իմ:

Փր­կեա՛ զիս ի թշնա­մեաց ի­մոց, ­Տէ՛ր, զի զքեզ 
ա­պա­ւէն ինձ ա­րա­րի:

Ու­սո՛ ինձ առ­նել զկամս քո, զի դու ես Աս­տուած 
իմ:

­Հո­գի քո բա­րի ա­ռաջ­նոր­դես­ցէ ինձ  յեր­կիր ու­ղիղ:
­Վասն ա­նուան քո, ­Տէ՛ր, կե­ցուս­ցես զիս, ար­դա­

րու­թեամբ քով հան­ցես ի նե­ղու­թե­նէ զանձն իմ:
Ո­ղոր­մու­թեամբ քով սա­տա­կեա՛ զթշնա­միս իմ եւ 

կո­րո՛ զա­մե­նայն նե­ղիչս ան­ձին ի­մոյ, զի ես ծա­ռայ 
քո եմ:

Փառք ­Հօր եւ Որդ­ւոյ եւ ­Հոգ­ւոյն Սըրբոյ. այժմ եւ 
միշտ եւ յա­ւի­տեանըս յա­ւի­տե­նից. ա­մէն:

ԵՐԳ
Տեառն Ներսիսի  Հայոց Կաթողիկոսի ասացեալ  

ի պաշտաման գիշերոյ.

(Աւագ) Յի­շես­ցուք ի գի­շե­րի զա­նուն քո, ­Տէ՛ր:
Բըղ­խես­ցեն սիրտք մեր զբան բա­րի, եւ լե­զուք մեր 

պատ­մես­ցեն զգործս երկ­նա­ւոր թա­գա­ւո­րիդ:
Ի մէջ գի­շե­րի յա­րու­ցեալ խոս­տո­վա­նես­ցուք 

ըզքեզ, ­Տէ՛ր:
­Զա­ղօթս մեր տա­ցուք քեզ, ­Տէ՛ր, ի գա­ւիթըս քո ի 

մէջ նոր Ե­րու­սա­ղէ­մի:

Ի գի­շե­րի համ­բարձ­ցուք ըզձեռըս մեր սրբու­
թեամբ առ քեզ, ­Տէ՛ր:

Ի ձայն գո­հու­թեան, ա­մե­նայն հո­գիք, օրհ­նե­ցէք 
ըզ­Տէր:

Փոխ. Զար­թի՛ք, փառք իմ, զար­թի՛ք, եւ ես զար­թե­
այց ա­ռա­ւօ­տուց. ա­լէ­լուիա:

­Զար­թի՛ք ընդ զըւար­թունս, ման­կունք վե­րինըն 
­Սիոնի. ա­լէ­լուիա:

­Զար­թի՛ք, որ­դիք լու­սոյ, ի յօրհ­նու­թիւն ­Հօրըն 
լու­սոյ. ա­լէ­լուիա:

­Զար­թի՛ք, փըրկեալք ա­րեամբ, եւ տուք ըզփառըս 
փրկո­ղին. ա­լէ­լուիա:

­Զար­թի՛ք, նոր ժո­ղո­վուրդք, նոր երգս ա­ռեալ նո­
րո­գո­ղին. ա­լէ­լուիա:

­Զար­թի՛ք, հար­սունք հոգ­ւով սպա­սեալք գա­լոյ 
սուրբ փե­սա­յին. ա­լէ­լուիա:

­Զար­թի՛ք, վա­ռեալք լու­սով ըստ ի­մաս­տուն սուրբ 
կու­սա­նացն. ա­լէ­լուիա:

­Զար­թի՛ք, պատ­րաս­տե­ցէք իւղ լապ­տե­րաց զջերմ 
ար­տա­սուս. ա­լէ­լուիա:

­Զար­թի՛ք եւ մի՛ նընջէք, նման յի­մար կու­սից նիր­
հէք. ա­լէ­լուիա:

­Զար­թի՛ք, եր­կիր­պագ­ցուք եւ ար­տա­սուօք զայս 
ա­սաս­ցուք. ա­լէ­լու­իա:

Փոխ. Զար­թի՛ր, ըն­դէ՞ր նընջես, ­Տէ՛ր, մի՛ մեր­ժեր 
ըզմեզ իս­պառ:

Ա­րի՛, ­Տէ՛ր, օգ­նեա՛ մեզ, տա­ցուք ա­նուանըդ քում 
ըզփառս:

Այժմ եւ յա­ւէտ. ­Հօր եւ Որդ­ւոյ, եւ ­Սուրբ ­Հոգ­ւոյն. 
ա­մէն:

Փոխ. Զար­թու­ցեալքս ի զբաղ­մա­նէ գի­շե­րա­յին 
հանգս­տե­նէ:

Շ­նոր­հես­ցէ մեզ մար­դա­սէր ­Տէր մըխի­թա­րու­թիւն 
եւ ի սփո­փանս ե­կե­ղեց­ւոյ:

Ա­հիւ եւ դո­ղու­թեամբ կաց­ցուք ի յա­ղօթս:
Ե­կեալ խոս­տո­վա­նես­ցուք ըզյան­ցանս:
Եւ գըտցուք ի Ք­րիս­տո­սէ զքա­ւու­թիւն եւ զմեծ 

զո­ղոր­մու­թիւն:
Ա­մէն. ա­լէ­լուիա, ա­լէ­լուիա, ա­լէ­լուիա:
կց. Ան­բա­ժա­նե­լի եւ հա­մա­գոյ Եր­րոր­դու­թեանդ՝ 

հա­մա­ձայ­նեալք ընդ զօրս երկ­ընից, փառս մա­տու­
ցա­նեմք:

­Փառըք քեզ:
Որ յա­նա­րուեստ յա­թոռ բարձ­րա­ցեալ հանգ­չիս, 

սուրբ Աս­տըւած, հըզօր եւ սքան­չե­լա­գործ:
­Փառըք քեզ:
Որ յա­նէից գո­յա­ցու­ցեր զա­մե­նայն ա­րա­րածս, 

սուրբ Աս­տըւած, ան­ճառ ­Հօր ա­նեղ Որ­դի:
­Փառըք քեզ:
Որ տես­չու­թեամբ խնա­մես զա­մե­նայն ա­րա­րածս, 

սուրբ Աս­տըւած, բըղխումն անսպառ աղ­բեր:
­Տէ՛ր, ժո­ղովըր­դա­պետք Ե­կե­ղեց­ւոյ ի քէն հայ­ցեն՝ 

ա­սե­լով. ­Հո­վիւ բա­րի, ո­ղոր­մեա՛ բա­նա­ւոր հօ­տի:
Ա­մէն. ա­լէ­լուիա, ա­լէ­լուիա, ա­լէ­լուիա:
Ա­մէն, ա­լէ­լուիա, ա­լէ­լուիա, ա­լէ­լուիա:

ՔԱՐՈԶ
(Աշկ.) Զար­թու­ցեալքս ա­մե­նե­քեան ի հանգս­տե­նէ 

քընոյ, զոր շնոր­հեաց մեզ մար­դա­սէրն Աս­տուած ի 
մխի­թա­րու­թիւն եւ ի սփո­փանս տկա­րու­թեան մե­
րում, եւ ե­կեալքս միա­բան հո­գե­ւոր եր­գով ի փա­
ռա­բա­նու­թիւն եւ ի պա­տիւ ա­մե­նա­սուրբ անուան 

Տեառն մե­րոյ եւ փրկչին ­Յի­սու­սի Ք­րիս­տո­սի: Ա­հիւ 
եւ դո­ղու­թեամբ կաց­ցուք յա­ղօթս ա­ռա­ջի նո­րա, եւ 
գո­հա­ցա­րուք զնմա­նէ ի գի­շե­րա­յին ժա­մուս յայս­միկ, 
վասն ի­րա­ւանց եւ ար­դա­րու­թեան նո­րա: Որ ընտ­
րեաց զմեզ ո­ղոր­մու­թեամբն իւ­րով. եւ շնոր­հեաց 
մեզ բե­րել զնմա­նու­թիւն երկ­նա­յին հրեշ­տա­կացն ի 
փա­ռա­բա­նիչս ­Տեառն Աս­տու­ծոյ ա­մե­նե­ցուն եւ մեզ 
լի­նիլ: Եւ մեք այ­սու­հե­տեւ սրբե­լով զան­ձինս մեր ի 
խղճէ եւ ի չար գոր­ծոց, համ­բար­ձցուք զձեռս մեր ի 
սրբու­թիւն՝ ա­ռանց բար­կու­թեան եւ երկմ­տու­թեան: 
Հա­ւա­տով խնդրես­ցուք ի նմա­նէ զքա­ւու­թիւն եւ 
զթո­ղու­թիւն յան­ցա­նաց մե­րոց, խոս­տո­վան լի­նե­լով 
զգաղտ­նիս սրտից մե­րոց ծած­կա­գի­տին Աս­տու­ծոյ, 
որ­պէս զի ըն­դու­նե­լով զպա­ղա­տանս մեր ա­ղօ­թիւք 
եւ բա­րե­խօ­սու­թեամբ ա­մե­նայն սր­բոց, շնոր­հես­ցէ 
մեզ մար­դա­սէրն Աս­տուած կեալ ա­ռա­քի­նու­թեամբ 
եւ ա­նա­րատ վա­րուք ըստ կա­մաց նո­րա յայսմ աշ­
խար­հիս: Եւ ար­ժա­նա­ւոր լի­նե­լով յա­ւի­տե­նա­կան 
եւ երկ­նա­յին խո­րա­նացն, զոր խոս­տա­ցաւ սի­րե­լեաց 
իւ­րոց ճշմա­րիտն Աս­տուած, ­Յի­սուս Ք­րիս­տոս. ­Տէ՛ր 
մեր, կե­ցո՛ եւ ո­ղոր­մեա:

­Կե­ցո՛, ­Տէ՛ր:
Զմ­նա­ցուած գի­շե­րիս խա­ղա­ղու­թեամբ ան­ցու­ցա­

նել՝ հա­ւա­տով ի ­Տեառ­նէ խնդրես­ցուք:
Շ­նոր­հեա՛, ­Տէ՛ր:
Զհ­րեշ­տակ խա­ղա­ղու­թեան պա­հա­պան ան­ձանց 

մե­րոց՝ ի ­Տեառ­նէ խնդրես­ցուք:
Շ­նոր­հեա՛, ­Տէ՛ր:
Զ­քա­ւութիւն եւ զթո­ղութիւն յան­ցա­նաց մե­րոց՝ ի 

­Տեառ­նէ խնդրես­ցուք:
Շ­նոր­հեա՛, ­Տէ՛ր:
Զսր­բոյ խա­չին մեծ եւ կա­րող զօ­րու­թիւնն ան­

ձանց մե­րոց՝ ի ­Տեառ­նէ խնդրես­ցուք:

Շ­նոր­հեա՛, ­Տէ՛ր:
Եւ եւս միա­բան վասն ճշմա­րիտ եւ սուրբ հա­ւա­

տոյս մե­րոյ՝ զ­Տէր ա­ղա­չես­ցուք:
­Տէ՛ր, ո­ղոր­մեա՛:
­Զան­ձինս մեր եւ զմի­մեանս ­Տեառն Աս­տու­ծոյ 

ա­մե­նա­կա­լին յանձն ա­րաս­ցուք:
­Քեզ ­Տեառնդ յանձն ե­ղի­ցուք:
Ո­ղոր­մեաց մեզ, ­Տէր Աս­տուած մեր, ըստ մե­ծի 

ո­ղոր­­մու­թեան քում. ա­սաս­ցուք ա­մե­նե­քեան միա­բա­
նու­թեամբ.

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, Տէ՛ր, ո­ղոր­մեա՛:

Եւ ասի Տէր ողորմեա՝ ըստ պատշաճի աւուրն: Ի կիւ­
րակէս և ի տօնս տէրունականս՝ երեք Տէր ողորմեա. իսկ 
ի տօնս սրբոց՝ յիսուն Տէր ողորմեա. եւ յաւուրս պահոց՝ 
հարիւր Տէր ողորմեա:

ԵՐԳ

Տեառն Ներսիսի Հայոց Կաթողիկոսի՝ ողբերգութիւն ան­
ձին զղջացելոյ, եւ բողոք իւրաքանչիւրոյ դիմի  

խոստովանաբար:

Աշ­խարհ ա­մե­նայն,
Առ իս նա­յե­ցեալ,
Ախ­տա­կից լե­րուք:
­Բա­նամ ըզշրթունս,
­Բար­բա­ռիմ լե­զուաւս,
­Բո­ղո­քեմ զանձ­նէս:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Գող ե­ղէ մե­ղաց,
­Գը­տող կորս­տեան,
­Գուբ ինձ փո­րե­ցի:
­Դա­ւե­ցի զանձն իմ,
­Դա­ւա­ճա­նե­ցի,
Դա­րան գոր­ծե­ցի:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Եր­բեմն էի լոյս,
Եւ այժմ եմ խա­ւար
Եւ ըստուեր մա­հու:
­Զիա՞րդ պատ­մե­ցից
Զ­թիւ մե­ղաց ի­մոց,
­Զի բա­զում են յոյժ:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Էր­կինք եւ եր­կիր,
Ե­կա՛յք, ող­բա­ցէ՛ք
Եղ­կե­լի զանձն իմ:
Ընտ­րե­ցի ըզչարն,
Ըն­կա­լայ կա­մաւ
Ըզ­հոյլս մե­ղաց:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Թա­թա­ւիմ տըղմով,
­Թա­ւա­լիմ ի մեղս,
­Թօ­թա­փիլ չկա­րեմ:
­Ժանտ ախ­տիւ լը­ցեալ,
­Ժա­հա­հոտ ե­ղէ
­Ժա­մա­նակս բա­զումս:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Ի բաց մեկ­նե­ցայ
Ի սուրբ խորհր­դոց,
Ի բա­րեաց գոր­ծոց:
­Լաւ վար­կաւ անձն իմ,

­Լու­սոյն հե­ռա­նալ,
­Լի­նիլ ընդ խա­ւար:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Խոր­հուր­դըք չա­րին
­Խա­բեն ըզհո­գիս,
­Խո­րա­սոյզ առ­նեն:
­Ծած­կեն ան­դըն­դօք,
­Ծի­ծա­ղին գլոր­մամբս,
­Ծա­նակ զիս առ­նեն:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Կա­մաւ կո­րա­ցայ,
­Կար­կա­մեալ ան­ձամբս,
­Կանգ­նիլ ո՛չ կա­րեմ:
­Հուր մե­ղաց կի­զող,
Հըր­դե­հեաց որ յիս,
­Հո­գե­ւոր բա­րիս:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Ձաղ­կե­ցայ մե­ղօք,
­Ձա­ղե­ցին տե­սողք,
­Ձանձ­րա­ցաւ հո­գիս:
­Ղե­ղի դառ­նու­թեան
­Ղօ­ղեալ ի սիրտ իմ,
­Ղամ­բար իմ շի­ջաւ:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Ճա­շակ­մամբ մե­ղաց
­Ճա­շե­ցի ըզմահ,
­Ճոխս աղ­քա­տա­ցայ:
­Մե­ռեալ եմ հոգ­ւովս,
­Մո­լո­րեալ մտօքս,
­Միայն կամ մարմ­նովս:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Յո­րո­գայթ մա­հու
­Յոր­սո­ղին ան­կայ,
­Յաղ­թե­ցայ յախ­տից:
­Նե­տից թըշնամ­ւոյն
Ն­շա­ւակ ե­ղէ,
­Նոր միշտ խո­ցո­տիմ:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Շուրջ պա­տեալ զի­նեւ
­Շունք բա­զումք ե­ղեն, 
­Շա­ղա­խին ա­րեամբս:
Որս ե­ղէ չա­րին,
Ուռ­կա­նաւ մե­ղաց
Որ­սա­ցաւ զանձն իմ:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Չա­րա­չար վըշտօք
­Չար­չա­րի անձն իմ,
­Չու­նիմ դա­դա­րումն:
­Պար­տա­պան գըտայ

­Պար­տուց յան­ցա­նաց,
­Պար­տեալս ի մե­ղաց:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Ջա­նամ զըղջա­նալ,
­Ջե­ռա­նիմ դար­ձեալ,
­Ջեռ­նում հրով մե­ղաց:
­Ռաբ­բի կո­չե­ցայ,
­Ռա­կայ ա­նուա­նիմ
­Ռամ­կա­կան վա­րուքս:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Սի­րով ցան­կու­թեան,
­Սաս­տիկ բար­կու­թեան,
­Սիրտ իմ խո­ցեալ է:
­Վի­րօք յան­ցա­նաց
Վըշ­տա­նայ հո­գիս,
­Վա­րա­նեալ շրջիմ:
­Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Տի­րե­ցին ինձ չարք,
­Տա­րա­գիր հա­նին
­Տի­րա­կան գրկացն:
­Րա­բուն­ւոյն բար­ւոյ
­Րախ­ճա­կան ձայ­նին
­Րո­տինս ո՛չ լուայ:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Ցան­կու­թիւն չա­րեաց
­Ցան­կա­լի դի­մօք:
­Ցա­ւե­ցոյց զաչս իմ:
­Ւիւ­րա­քան­չիւ­րոց
­Ւիւս­մամբ խուռն ախ­տից,
­Ւիւ­ծեալ է հո­գիս:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Փու­թա­ցի՛ր, անձն իմ,
­Փախ­չիլ ի չա­րեաց,

­Փա­փա­գիլ բա­րեաց:
­Քեզ միշտ մերձ ծա­նիր,
­Քուն մա­հու ե­կեալ,
­Քըն­նող դա­տա­ւոր:
Տէ՛ր, ո­ղոր­մեա՛, ­Տէ՛ր, 
ո­ղոր­մեա՛, Տէ՛ր, ո­ղորմեա՛:

Աս­տուա­ծած­նին բա­րե­
խօ­սու­թեամբ. ­Յի­շեա՛, 
­Տէ՛ր, եւ ո­ղոր­մեա՛:

ԵՐԳ ԱՂՕԹԱԿԱՆ
 Նորին տեառն Ներսիսի  Հայոց Կաթողիկոսի՝ երգ 

աղօթական ի դէմս սրբոյ  Երրորդութեանն, նաեւ իւրա­
քանչիւրոյ դիմի Երրորդութեանն առանձնակի.

Առա­ւօտ լու­սոյ,
Ա­րե­գակն ար­դար,
Առ իս լոյս ծա­գեա՛:
­Բըղ­խումն ի ­Հօ­րէ,
­Բըղ­խեա՛ ի հոգ­ւոյս,
­Բան քեզ ի հա­ճոյս:

Գանձդ ո­ղոր­մու­թեան,
Գան­ձիդ ծած­կե­լոյ
Գը­տող զիս ա­րա՛:
Դուռն ո­ղոր­մու­թեան,
Դա­ւա­նո­ղիս բա՛ց,
Դա­սե­ցո՛ վեր­նոցն:

Եր­րեակ միու­թիւն,
Ե­ղե­լոց խնա­մող,
Եւ ինձ ո­ղոր­մեա՛:
Զար­թիր, ­Տէր, յօգ­նել,
Զար­թո՛ ըզթմ­րեալս,
Զուարթ­նոց նը­մա­նիլ:

Էդ ­Հայր անըս­կիզբն,
Էա­կից Որ­դի,
Է միշտ Սուրբ ­Հո­գի:
Ըն­կա՛լ զիս, գը­թած,
Ըն­կա՛լ, ո­ղոր­մած,
Ըն­կա՛լ, մար­դա­սէր:

Թա­գա­ւո՛ր փա­ռաց,
Թո­ղու­թեանց տուող,
Թո՛ղ ինձ զյան­ցանս:
Ժո­ղո­վող բա­րեաց,
Ժո­ղո­վեա՛ եւ զիս
Ժո­ղովս անդ­րան­կաց:

Ի քէն, ­Տէր, հայ­ցեմ,
Ի մար­դա­սի­րէդ,
Ինձ բըժշկու­թիւն:
Լե՛ր կեանք մե­ռե­լոյս,
Լոյս խա­ւա­րե­լոյս,
Լու­ծա­նող ցա­ւոյս:

Խորհր­ըդոց գի­տող,
­Խա­ւա­րիս շնոր­հեա՛
­Խոր­հուրդ լու­սա­ւոր:
Ծ­ընունդ ­Հօր ծո­ցոյ,
­Ծած­կե­լոյս ստուե­րաւ
­Ծա­գեա՛ զլոյս փա­ռաց:

Կե­նա­րա՛ր փրկիչ,
­Կե­ցո՛ ըզմե­ռեալս,
­Կանգ­նեա՛ զգըլո­րեալս:
­Հաս­տեա՛ հա­ւա­տով,
­Հաս­տա­տեա՛ յու­սով,
­Հիմ­նե­ցո՛ սի­րով:

Ձայ­նիւս ա­ղա­չեմ,
­Ձե­ռօքս պա­ղա­տիմ,
­Ձիր­ բա­րեաց շնոր­հեա՛:
­Ղամ­բա­րամբ լու­սոյ,
­Ղե­կա­վար ճար­տար,
­Ղօ­ղեալս ամ­րա­ցո՛:

Ճա­ռա­գայթ փա­ռաց, 
­Ճա­նա­պարհ ինձ ցո՛յց,
­Ճե­պել ի յեր­կինս:
­Միա­ծինըդ ­Հօր,
­Մոյծ զիս յա­ռա­գաստ
­Մա­քուր հար­սա­նեացդ:

Յոր­ժամ գաս փա­ռօք
­Յա­հա­գին ա­ւուրն,
­Յի­շեա՛ զիս, Ք­րիս­տոս:
­Նո­րո­գող հնու­թեանց,
­Նո­րո­գեա՛ եւ զիս,
­Նո­րոգ զար­դա­րեա՛:

Շնոր­հա­տու բա­րեաց,
Շ­նոր­հեա՛ զքա­ւու­թիւն,
Շ­նոր­հեա՛ զթո­ղու­թիւն:
Ու­րա­խա­ցո՛, ­Տէր,
Ոգ­ւոյս փրկու­թեամբ,
Ոյր վասն եմ ի սուգ:

Չար մշա­կո­ղին,
­Չար սեր­մանց նո­րին
­Չո­րա­ցո՛ զպը­տուղն:
­Պար­գե­ւիչ բա­րեաց,
­Պար­գե­ւեա՛ ի­մոց
­Պար­տեացս թո­ղու­թիւն:

Ջուր շնոր­հեա՛ ա­չացս,
­Ջերմ հե­ղուլ ար­տօսր,
­Ջըն­ջել ըզ­յան­ցանս:
­Ռե­տի­նըդ քաղ­ցու,
­Ռամ հոգ­ւոյս ար­բո՛,
­Ռա՛հ ցոյց ինձ լու­սոյ:

Սէր ա­նուն ­Յի­սուս,
­Սի­րով քով ճըմ­լեա՛,
­Սիրտ իմ քա­րե­ղէն:
­Վա­սըն գը­թու­թեան,
­Վասն ո­ղոր­մու­թեան,
­Վեր­ըստին կե­ցո՛:

Տեն­չալ­ւոյդ տես­լեամբ
­Տո՛ւր ինձ յա­գե­նալ,
­Տէր ­Յի­սուս Ք­րիս­տոս:
­Րա­բունդ երկ­նա­ւոր,
­Րո­տեա՛ զա­շա­կերտս
­Րա­մից երկ­նայ­նոց:

Ցօղ ա­րեան քո, ­Տէր, 

­Ցօ­ղեա՛ ի հո­գիս,
­Ցըն­ծաս­ցէ անձն իմ:
Իիւ­ծեա­լըս մե­ղօք,
Իիւ­ծեալ ա­ղա­չեմ,
Իիւ­սեալ ինձ բա­րիս:

Փր­կիչ բո­լո­րից,
­Փու­թա՛ զիս փրկել
­Փոր­ձու­թեանց մե­ղաց:
­Քա­ւիչ յան­ցա­նաց,
­Քա­ւեա՛ զօրհ­նա­բանս,
­Քեզ եր­գել զփառս:
Սուրբ Աս­տուա­ծած­նին 
բա­րե­խօ­սու­թեամբ. Յի­
շեա՛, ­Տէր, եւ ո­ղոր­մեա՛:

ԱՂՕԹՔ
Զքէն գո­հա­նամք, ­Տէ՛ր Աս­տուած մեր, որ շնոր­հե­

ցեր մեզ հան­գիստ քնոյ խա­ղա­ղու­թեամբ եւ զար­թու­
ցեալ ժա­մա­ցու­ցեր զմեզ կան­խել յերկր­պա­գու­թիւն 
ա­հա­ւոր եւ փա­ռա­ւո­րեալ ա­նուանդ քում սրբոյ: 
­Տո՛ւր մեզ, ­Տէ՛ր, ա­ղա­չեմք զքեզ, զմնա­ցուածս գի­շե­
րիս խա­ղա­ղու­թեամբ ան­ցու­ցա­նել, եւ զա­մե­նայն ժա­
մա­նակս կե­նաց պանդխ­տու­թեան մե­րոյ եր­կիւ­ղիւդ 
քով ամ­րա­ցո՛ եւ պա­հեա՛, որ­պէս զի զգու­շու­թեամբ 
եւ ա­նա­րատ վա­րուք կրօ­նա­ւո­րեալք յայսմ աշ­խար­
հիս, ժա­մա­նես­ցուք յան­քոյթ եւ ի խա­ղաղ նա­ւա­
հան­գիստ յա­ւի­տե­նա­կան ի կեանսդ, շնոր­հօք եւ 
մար­դա­սի­րու­թեամբ ­Տեառն մե­րոյ եւ Փրկ­չին ­Յի­սու­
սի Ք­րիս­տո­սի, ընդ ո­րում քեզ ­Հօր եւ ­Հոգ­ւոյդ Սր­բոյ 
վա­յել է փառք, իշ­խա­նու­թիւն եւ պա­տիւ, այժմ եւ 
միշտ եւ յա­ւի­տեանս յա­ւի­տե­նից. ա­մէն:

Խաղաղութիւն ամենեցուն:

Աստուծոյ երկիրպագեսցուք:

Նա­յեա՛ց, ­Տէ՛ր բա­րե­րար, ո­ղոր­մու­թեամբ քով 
յերկր­պա­գուս եւ ի փա­ռա­բա­նիչս ա­նուանդ քում 
սրբոյ: ­Տէ՛ր զօ­րու­թեանց, խա­ղա­ղա­ցո՛ զան­ձինս մեր 
յա­մե­նայն սա­տա­նա­յա­կան խռո­վու­թեանց եւ յաշ­
խար­հա­կան զբօ­սա­նաց. զհրեշ­տակ խա­ղա­ղու­թեան 
քո ա­ռա­քեա՛ առ մեզ, որ ե­կեալ պա­հես­ցէ զմեզ 
անխ­ռովս ի տուէ եւ ի գի­շե­րի, յարթ­նու­թեան եւ ի 
հանգս­տեան մե­րում, որ­պէս զի բա­րե­պաշ­տու­թեամբ 
եւ ար­ժա­նա­ւո­րա­պէս քեզ՝   Տեառնդ ծա­ռա­յե­լով 
ի կեանս յայ­սո­սիկ, ժա­մա­նես­ցուք յա­ւի­տե­նա­կան 
երկ­նից ար­քա­յու­թեան քո, զոր պատ­րաս­տե­ցեր ի 
սկզբա­նէ աշ­խար­հի սրբոց քոց: Եւ ընդ նո­սին գո­հա­
նա­լով փա­ռա­ւո­րես­ցուք զ­Հայր եւ զՈր­դի եւ զ­Սուրբ 
­Հո­գիդ. այժմ եւ միշտ եւ յա­ւի­տեանս յա­ւի­տե­նից:

Օրհնեալ Տէր մեր Յիսուս Քրիստոս. ամէն:
Ալէլուիա, ալէլուիա.

Աստ ասի սաղմոս ըստ ձայնին, եւ զկնի սաղմոսին ասի 
ըստ ձայնին կանոնագլուխ:

  
ԿԱՆՈՆԱԳԼՈՒԽՔ

­Կար­գաւ ըստ ութ ձայ­նիցն

ԱՁ. - Սաղմոս ԼԴ.

Դա­տեա, ­Տէր, զայ­նո­սիկ, ոյք դա­տեն զիս. ա­լէ­
լուիա:

­Մար­տի՛ր ընդ այ­նո­սիկ՝ ոյք մարտըն­չին ընդ իս. 
ա­լէ­լուիա:

Ա՛ռ ըզզէն եւ զաս­պար քո, եւ ա­րի՛ յօգ­նել ինձ. հան 
ըզսուր քո ընդ­դէմ հա­լած­չաց ի­մոց, ար­գե՛լ ըզնո­սա. 
եւ ա­սա՛ դու ցանձն իմ, թէ փրկու­թիւն քո ես եմ:

Ա­մա­չես­ցեն եւ յա­մօթ լի­ցին՝ ոյք խնդրէին զանձն 
իմ. դարձ­ցին յետս եւ ա­մա­չես­ցեն, ոյք խոր­հէին ինձ 
չար:

Եղիցին նոքա որպէս փոշի առաջի հողմոյ, եւ 
հրեշտակ Տեառն նեղեսցէ զնոսա:

Ե­ղի­ցին ճա­նա­պարհք նո­ցա ի խա­ւար եւ ի գայ­
թակ­ղու­թիւն, եւ հրեշ­տակ Աս­տու­ծոյ հա­լա­ծես­ցէ 
զնո­սա:

Ի նա­նիր թա­գու­ցին ինձ ո­րո­գայթ յա­պա­կա­նու­
թեան իւ­րեանց, եւ ի նա­նիր նա­խա­տե­ցին զանձն իմ:

Սաղմոս ԼԵ.

Փոխ. Տէ՛ր, յեր­կինս է ո­ղոր­մու­թիւն քո. ճշմար­տու­
թիւ քո մին­չեւ յամ­պս. ա­լէ­լուիա, ա­լէ­լուիա:

Ար­դա­րու­թիւն քո որ­պէս լե­րինք, Աս­տուած. ի­րա­
ւունք քո որ­պէս խորք բա­զումք. զմար­դիկ եւ զա­նա­
սունս կե­ցու­ցա­նես դու, ­Տէ՛ր:

Որ­պէս զի բա­զում ա­րա­րեր զո­ղոր­մու­թիւն քո, 
Աս­տուած, այլ որ­դիք մարդ­կան ի հո­վա­նի թե­ւոց 
քոց յու­սաս­ցին:

Ար­բես­ցին նո­քա ի պա­րար­տու­թե­նէ տան քո, եւ 
զուղխս փափ­կու­թեան քո տա­ցես ըմ­պել նո­ցա:

Ի քէն է, ­Տէ՛ր, աղ­բիւր կե­նաց, եւ լու­սով ե­րե­սաց 
քոց տե­սա­նեմք զլոյս:

­Ծա­գեա՛ զո­ղոր­մու­թիւնս քո՝ ոյք ճա­նա­չեն զքեզ, 
զար­դա­րու­թիւնս քո՝ ոյք ու­ղիղ եւ սրտիւք:

3 - ԺԱՄԱԳԻՐՔ 2016

­Մի՛ ե­կես­ցեն ի վե­րայ մեր ոտք ամ­բար­տա­ւա­նից, 
եւ ձեռք մե­ղա­ւո­րաց մի՛ դո­ղա­ցուս­ցեն զմեզ:

Անդ անկ­ցին ա­մե­նե­քեան՝ ոյք գոր­ծեն զա­նօ­րէ­նու­
թիւն. մեր­ժես­ցին եւ այլ մի՛ կա­րաս­ցեն հաս­տա­տիլ:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԱԿ. - Սաղմոս ԺԳ.

Ասաց ա­նզ­գամն ի սր­տի իւ­րում՝ թէ ոչ գոյ 
Աս­տուած. ա­լէ­լուիա:

Ա­պա­կա­նե­ցան եւ պըղծե­ցան յա­նօ­րէ­նու­թեան իւ­
րեանց, եւ ո՛չ ոք է որ առ­նէ զքաղց­րու­թիւն. ա­լէ­
լուիա:

Աս­տուած յերկ­նից նա­յե­ցաւ յա­մե­նայն որ­դիս 
մարդ­կան՝ տե­սա­նել թէ ի­ցէ՞ ի­մաս­տուն, որ խնդրի­ցէ 
զԱս­տուած:

Ա­մե­նե­քեան խո­տո­րե­ցան ի միա­սին եւ ան­պի­տա­
նա­ցան:

Ոչ ո՛ք է, որ առ­նէ զբա­րի, եւ չէ՛ ոք մին­չեւ ի մի:
Որ­պէս ո՛չ ծա­նի­ցեն ա­մե­նե­քեան ոյք գոր­ծեն զա­

նօ­րէ­նու­թիւն:
Ոյք ու­տէին զժո­ղո­վուրդ իմ որ­պէս կե­րա­կուր հա­

ցի, եւ առ Աս­տուած ո՛չ կար­դա­ցին:

Սաղմոս ԾԴ.

Փոխ. Զի ոչ գոյր նո­ցա փո­խա­նակ, եւ ո՛չ եր­կեան 
յԱս­տու­ծոյ. ա­լէ­լուիա, ա­լէ­լուիա:

Ձ­գեաց զձեռն իւր ի հա­տու­ցա­նել նո­ցա, եւ նո­քա 
պղծե­ցին զօ­րէնս նո­րա:

­Բա­ժա­նե­ցան ի սրտմտու­թե­նէ ե­րե­սաց նո­րա, եւ 
ե­հաս ի սիրտս նո­ցա:

­Կա­կուղ էին բանք նո­ցա քան զձէթ, եւ ին­քեանք 
որ­պէս սլաք:

Ըն­կեա՛ ի ­Տէր զհոգս քո, եւ նա կե­րակ­րէ զքեզ, եւ 
ո՛չ տայ յա­ւի­տեան սա­սա­նու­թիւն ար­դա­րոյ:

­Դու, Աս­տուած, ի­ջուս­ցես զնո­սա ի գուբս ա­պա­
կա­նու­թեան. արք ա­րիւ­նա­հեղք եւ նեն­գա­ւորք մի՛ 
հա­սա­րա­կես­ցեն զա­ւուրս իւ­րեանց. այլ ես ի քեզ, 
­Տէր, յու­սա­ցայ:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԲՁ. - Սաղմոս Հ.

Ի քեզ, ­Տէր, յու­սա­ցայ, մի՛ ա­մա­չե­ցից յա­ւի­
տեան. ա­լէ­լուիա:

­Յար­դա­րու­թեան քում փրկեա զիս եւ ապ­րե­ցո՛ 
զիս. ա­լէ­լուիա:

­Խո­նար­հե­ցո՛ առ իս զունկն քո, եւ կե­ցո՛ զիս:
­Լե՛ր իմ, Աս­տուած, ա­պա­ւէն եւ տե­ղի ա­մուր կե­

ցու­ցա­նել զիս, զի հաս­տա­տու­թիւն եւ ա­պա­ւէն իմ 
դու ես:

Աս­տուած իմ, փրկեա՛ զիս ի ձե­ռաց մե­ղա­ւո­րի, ի 
ձե­ռաց ա­նօ­րի­նի եւ ա­նի­րա­ւի:

­Դու ես համ­բե­րու­թիւն իմ, ­Տէր, ­Տէր, յոյս իմ ի 
ման­կու­թե­նէ իմ­մէ:

Ի քեզ հաս­տա­տե­ցայ ես յար­գան­դէ, յո­րո­վայ­նէ 
մօր ի­մոյ դու ես ա­պա­ւէն իմ, առ ի քէն է օգ­նու­թիւն 
իմ յա­մե­նայն ժամ:

Սաղմոս ՀԱ.

Փոխ. Եր­կիր­պա­գցեն նըմա ա­մե­նայն թա­գա­ւորք 
երկ­րի, եւ ա­մե­նայն ազգք ծա­ռա­յես­ցեն նմա. ա­լէ­
լուիա, ա­լէ­լուիա:

­Զի փրկեաց զաղ­քատն ի ձե­ռաց հզօ­րի, զաղ­քատն 
եւ զտնանկն ո­րոյ ո՛չ է իւր օգ­նա­կան:

Ան­խա­յես­ցէ նա յաղ­քատն եւ ի տնանկն եւ զան­
ձինս տնան­կաց կե­ցուս­ցէ. ի վաշ­խից չա­րաց փրկես­
ցէ զան­ձինս նո­ցա:

­Պա­տուա­կան է ա­նուն նո­րա ա­ռա­ջի նո­ցա. կեց­ցէ 
եւ տա­ցի նմա յոսկ­ւոյն Ա­րա­բաց­ւոց:

­Յա­ղօթս կաց­ցեն առ նա յա­մե­նայն ժամ, եւ զօրհ­
նա­պազ օրհ­նես­ցեն զնա:

Ե­ղի­ցի հաս­տա­տու­թիւն ընդ ա­մե­նայն եր­կիր, եւ ի 
վե­րայ գլխոց լե­րանց:

­Բարձ­րաս­ցի քան զ­Լի­բա­նան պտուղ նո­րա, ծաղ­
կես­ցեն ի քա­ղա­քի ­Տեառն որ­պէս խոտ երկ­րի:

Ե­ղի­ցի ա­նուն ­Տեառն օրհ­նեալ յա­ւի­տեան, զի յա­
ռաջ քան զա­րեւ է ա­նուն նո­րա:

Ի նա օրհ­նես­ցին ա­մե­նայն ազգք երկ­րի, եւ ա­մե­
նայն ա­զինք ե­րա­նի­ցեն նմա:

Օրհ­նեալ ­Տէր Աս­տուած Իս­րա­յելի, որ առ­նէ 
զսքան­չե­լիս միայն, եւ օրհ­նեալ է ա­նուն սուրբ փա­
ռաց նո­րա յա­ւի­տեան. լցցի փա­ռօք նո­րա ա­մե­նայն 
եր­կիր. ե­ղի­ցի, ե­ղի­ցի:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 

միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԲԿ. - Սաղմոս ՁԸ.

Զո­ղոր­մու­թիւնսըս քո, ­Տէր, յա­ւի­տեան օրհ­նե­
ցից. ա­լէ­լուիա.

­Յազ­գէ յազգ պատ­մե­ցից զճշ­մար­տու­թիւնս քո բե­
րա­նով ի­մով. ա­լէ­լուիա:

Ա­սա­ցեր թէ՝ աշ­խարհս ո­ղոր­մու­թեամբ շի­նես­ցի, 
յեր­կինս պատ­րաստ ե­ղի­ցի ճշմար­տու­թիւն քո:

Ե­դի ուխտ ընտ­րե­լոց ի­մոց, եր­դուայ ­Դաւ­թի ծա­
ռա­յի ի­մոյ.

­Յա­ւի­տեան հաս­տա­տե­ցից զզա­ւակ քո, եւ շի­նե­ցից 
յազ­գէ յազգ զա­թոռ քո:

­Խոս­տո­վան ե­ղի­ցին եր­կինք սքան­չե­լեաց քոց, ­Տէր, 
եւ ճշմար­տու­թիւն քո յե­կե­ղե­ցիս սրբոց:

Ո՞վ է յամպս, որ հա­ւա­սա­րի քեզ, կամ ո՞վ նմա­նի­
ցի ­Տեառն յՈր­դիս Աս­տու­ծոյ:

Սաղմոս ՃԵ.

Փոխ. Դար­ձու­ցեր զօգ­նու­թիւն ի սրոյ նո­րա, եւ ո՛չ 
ըն­կա­լար զնա ի պա­տե­րազ­մի. ա­լէ­լուիա, ա­լէ­լուիա:

Ա­նար­գե­ցեր զսրբու­թիւն նո­րա, եւ զա­թոռ նո­րա 
յեր­կիր կոր­ծա­նե­ցեր:

­Նուազ ա­րա­րեր զա­ւուրս ժա­մա­նա­կաց նո­րա, եւ 
հե­ղեր զնո­վաւ զա­մօթ:

­Մին­չեւ յե՞րբ դար­ձու­ցա­նես զե­րեսս քո իս­պառ, 
բոր­բո­քես­ցի՞ որ­պէս հուր բար­կու­թիւն քո:

Իսկ արդ յի­շեա՛ եւ տե՛ս՝ թէ ո՛վ է իմ հան­գիստ. մի­
թէ ի զո՞ւր ինչ ստեղ­ծեր զա­մե­նայն որ­դիս մարդ­կան:

Ո՞վ է մարդ որ կեց­ցէ եւ ո՛չ տես­ցէ զմահ, կամ 
փրկես­ցէ զանձն իւր ի ձե­ռաց դժո­խոց:

Ո՞ւր են ո­ղոր­մու­թիւնք քո, ­Տէր, ա­ռա­ջինք, զոր 
եր­դուար ­Դաւ­թի ճշմար­տու­թեամբ քով:

­Յի­շեա՛ զնա­խա­տինս ծա­ռա­յի քո, զոր ըն­կա­լայ ի 
ծոց իմ յազ­գաց բազ­մաց:

­Զոր նա­խա­տե­ցին թշնա­միք քո, ­Տէ՛ր, նա­խա­տե­ցին 
փո­խա­նակ օ­ծե­լոյ քո:

Օրհ­նեալ ­Տէ՛ր Աս­տուած յա­ւի­տեանս յա­ւի­տե­նից. 
եղի­ցի, ե­ղի­ցի:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն. ալէ­լուիա. 
ա­լէ­լուիա:

ԳՁ. - Սաղմոս ՃԵ.

Խոս­տո­վան ե­ղե­րուք ­Տեառն՝ զի քաղցր է. 
ա­լէ­լուիա:

­Զի յա­ւի­տեան է ո­ղոր­մու­թիւ նո­րա. ա­լէ­լուիա:
Ո՞ խօ­սես­ցի ըզզօ­րու­թիւնս ­Տեառն, լսե­լի ա­րաս­ցէ 

զա­մե­նայն օրհ­նու­թիւնս նո­րա:
Ե­րա­նի՝ ոյք պա­հեն զի­րա­ւունս, եւ առ­նեն զար­դա­

րու­թիւն յա­մե­նայն ժամ:
­Յի­շեա՛ զմեզ, ­Տէ՛ր, ընդ հա­ճոյս ժո­ղովր­դեան քո, 

եւ ա՛յց ա­րա մեզ ի փրկու­թեան քում:
­Տես­ցուք մեք զքաղց­րու­թիւն ընտ­րե­լոց քոց, ու­

րախ ե­ղի­ցուք մեք յու­րա­խու­թիւն ազ­գի քո, եւ գո­
վես­ցուք մեք ի ժա­ռան­գու­թեան քում:

­Մե­ղաք մեք ընդ հարսն մեր, ա­նօ­րի­նե­ցաք եւ յան­
ցեաք:

Փոխ. Մատ­նեաց զնո­սա ի ձեռս հե­թա­նո­սաց, տի­
րե­ցին նո­ցա ա­տե­լիք իւ­րեանց, եւ թշնա­միք իւ­րեանց 
նե­ղե­ցին զնո­սա, եւ խո­նարհ ե­ղեն ի ներ­քոյ ձե­ռաց 
նո­ցա. ա­լէ­լուիա, ա­լէ­լուիա:

­Բա­զում ան­գամ փրկեաց զնո­սա, եւ նո­քա դառ­
նա­ցու­ցին զնա ի խոր­հուրդս իւ­րեանց, եւ կո­րա­ցան 
յա­նօ­րէ­նու­թեան իւ­րեանց:

­Հա­յե­ցաւ ­Տէր ի նե­ղու­թիւնս նո­ցա, ի լսել ձայ­նի 
ա­ղօ­թից նո­ցա:

­Յի­շեաց զուխտ իւր եւ զղջա­ցաւ ըստ բա­զում 
ո­ղոր­մու­թեան իւ­րում. ետ զնո­սա ի գթու­թիւնս 
ա­ռա­ջի ա­մե­նայն գեր­չաց նո­ցա:

Փր­կեա՛ զմեզ, ­Տէ՛ր Աս­տուած մեր, եւ ժո­ղո­վեա՛ 
զմեզ ի հե­թա­նո­սաց:

­Խոս­տո­վան ե­ղի­ցուք ա­նուան քում սրբոյ, եւ պար­
ծե­սցուք յօրհ­նու­թիւնս քո:

Օրհ­նեալ ­Տէր Աս­տուած Իս­րա­յելի յա­ւի­տեանս 
յա­ւի­տե­նից:

Եւ ա­սաս­ցէ ա­մե­նայն ժո­ղո­վուրդն. ե­ղի­ցի, ե­ղի­ցի:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԳԿ.- Սաղմոս ՃԺԸ.

Արա­րի ի­րա­ւունս եւ ար­դա­րու­թիւն. ա­լէ­
լուիա:

­Մի՛ մատ­ներ զիս ի ձեռըս նեղ­չաց ի­մոց. ա­լէ­լուիա:
Ըն­կա՛լ ըզծա­ռայս քո ի բա­րի, զի մի ամ­բար­տա­

ւանք զզուես­ցեն զիս:
Ս­պա­սե­ցին աչք իմ փրկու­թեան քում, ­Տէր, եւ բա­

նից ար­դա­րու­թեան քո:
Ա­րա՛ ընդ ծա­ռա­յի քում, ­Տէ՛ր, ըստ ո­ղոր­մու­թեան 

քում. զար­դա­րու­թիւնս քո ու­սո՛ ինձ:
­Ծա­ռայ քո եմ ես, ի­մաս­տո՛ւն ա­րա զիս, եւ ծա­

նեայց զվկա­յու­թիւնս քո:
­Ժամ է պաշ­տել զ­Տէր. խա­փա­նե­ցին զօ­րէնս քո:

Փոխ. Մեր­ձես­ցին խնդրուածք իմ ա­ռա­ջի քո ­Տէ՛ր. 
ըստ բա­նի քում ի­մաս­տուն ա­րա զիս. ա­լէ­լուիա, ա­լէ­
լուիա:

Մտ­ցեն ա­ղօթք իմ ա­ռա­ջի քո, ­Տէ՛ր, եւ բա­նիւ քով 
փրկեա՛ զիս:

Բղ­խես­ցեն շրթունք իմ զօրհ­նու­թիւնս քո, յոր­ժամ 
ու­սուս­ցես ինձ զար­դա­րու­թիւնս քո:

­Խօ­սես­ցի լե­զու իմ զբանս քո, զի ա­մե­նայն պա­
տուի­րանք քո ար­դա­րու­թեամբ են:

Ե­ղի­ցի ձեռն քո ի կե­ցու­ցա­նել զիս, զի զպա­տուի­
րանս քո ընտ­րե­ցի:

­Ցան­կա­ցայ փրկու­թեան քում, ­Տէ՛ր, եւ օ­րէնք քո 
խօսք իմ էին:

­Կեց­ցէ անձն իմ, օրհ­նես­ցէ զքեզ, եւ ի­րա­ւունք քո 
օգ­նես­ցեն ինձ:

­Մո­լո­րե­ցայ ես որ­պէս զոչ­խար կո­րու­սեալ. խնդրեա՛ 
զծա­ռայս քո, զի զպա­տուի­րանս քո ես ո՛չ մո­ռա­ցայ:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԴՁ. - Սաղմոս ՃԽԵ.

Օրհ­նեա՛, անձն իմ, զ­Տէր, օրհ­նե­ցից զ­Տէր ի 
կեանս իմ. ա­լէ­լուիա:

­Սաղ­մոս ա­սա­ցից Աս­տու­ծոյ ի­մոյ՝ մին­չեւ եմ ես. 
ա­լէ­լուիա:

­Մի՛ յու­սայք յիշ­խանս՝  յոր­դիս մարդ­կան, զի ո՛չ 
գոյ փր­կու­թիւն ի նո­սա:

Ել­ցէ հո­գի ի նո­ցա­նէ, եւ դարձ­ցին անդ­րէն ի հող. 
եւ յայնմ ա­ւուր կո­րի­ցեն ա­մե­նայն խոր­հուրդք նո­
ցա:

Ե­րա­նի ազ­գի՝ ո­րոյ ­Տէր Աս­տուած ­Յա­կով­բայ օգ­
նա­կան է նմա, եւ յոյս նո­րա ի ­Տէր Աս­տուած է:

Ո ա­րար զեր­կինս եւ զեր­կիր, զծով, եւ զա­մե­նայն 
որ է ի նո­սա:

Ո պա­հէ զճշմար­տու­թիւն յա­ւի­տեան, եւ առ­նէ 
ի­րա­ւունս զրկե­լոց:

Փոխ. Գո­վեա, Ե­րու­սա­ղէմ, ըզ­Տէր. ա­լէ­լուիա:
Եւ օրհ­նեա՛ զԱս­տուած քո, ­Սիոն:
­Զի զօ­րա­ցոյց զնիգս դրանց քոց, եւ օրհ­նեաց զոր­

դիս քո ի քեզ:
Ո եդ զսահ­մանս քո ի խա­ղա­ղու­թիւն, պա­րար­տու­

թեամբ ցո­րե­նոյ լըցոյց զքեզ:
Ա­ռա­քէ զ­Բան իւր յեր­կիր. վաղ­վաղ ըն­թա­նան 

պատ­գամք նո­րա:

Դ­նէ զձիւն որ­պէս զասր, եւ զմէգ որ­պէս փո­շի ցա­
նե­ցաց:

Ար­կա­նէ զսառն որ­պէս պա­տառս. ա­ռա­ջի ցրտոյ 
նո­րա ո՞ կա­րէ կեալ:

Ա­ռա­քէ զ­Բան իւր եւ հա­լէ զնո­սա. շնչես­ցեն հողմք, 
եւ գնաս­ցեն ջուրք:

­Պատ­մէ զբան իւր ­Յա­կովբայ, զար­դա­րու­թիւն եւ 
զի­րա­ւունս Իս­րա­յելի:

Ո՛չ այս­պէս ա­րար ա­մե­նայն ազ­գաց ­Տէր, եւ զդա­
տաս­տանս իւր ո՛չ յայտ­նեաց նո­ցա:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

ԴԿ. - Սաղմոս ԺԷ.

Սի­րե­ցից ըզքեզ, ­Տէր, զօ­րու­թիւն իմ. ա­լէ­լուիա:
­Տէր հաս­տա­տիչ իմ, ա­պա­ւէն իմ եւ փրկիչ 

իմ. ա­լէ­լուիա:
Աս­տուած օգ­նա­կան իմ, եւ ես յու­սամ ի նա. ա­պա­

ւէն իմ եղ­ջիւր փրկու­թեան ի­մոյ ըն­դու­նե­լի իմ է:
Օրհ­նե­լով կար­դա­ցից առ ­Տէր, եւ ի թշնա­մեաց 

ի­մոց ապ­րե­ցայց:
­Շուրջ ե­ղեն զի­նեւ եր­կունք մա­հու, եւ ուղխք ա­նօ­

րէ­նու­թեան խռո­վե­ցու­ցին զիս:
­Վիշտք դժո­խոց պա­շա­րե­ցին զիս, ժա­մա­նե­ցին ինձ 

ո­րո­գայթք մա­հու:
Ի նե­ղու­թեան ի­մում ես առ ­Տէր կար­դա­ցի, եւ առ 

Աս­տուած իմ ա­ղա­ղա­կե­ցի:

Փոխ. Զգե­ցու­ցեր ինձ զօ­րու­թիւն ի պա­տե­րազ­մի, 
եւ զյա­րու­ցեալսն ի վե­րայ իմ ներ­քոյ իմ ա­րա­րեր. 
ա­լէ­լուիա, ա­լէ­լուիա:

Զթշ­նա­միս իմ հա­լա­ծա­կանս ա­րա­րեր, եւ զա­տե­լիս 
իմ սա­տա­կե­ցեր:

Ա­ղա­ղա­կե­ցին, եւ ոչ ոք էր, որ փրկէր զնո­սա, կար­
դա­ցին առ ­Տէր, եւ ոչ լուաւ նո­ցա:

­Ման­րե­ցից զնո­սա որ­պէս փո­շի ա­ռա­ջի հող­մոյ. եւ 
որ­պէս կաւ գռե­հաց կո­խե­ցից զնո­սա:

Փր­կես­ցէ զիս ­Տէր ի հա­կա­ռա­կու­թե­նէ ժո­ղովր­դոց, 
եւ կա­ցուս­ցէ զիս գլուխ հե­թա­նո­սաց:

­Ժո­ղո­վուրդ զոր ո՛չ գի­տէի, ծա­ռա­յեաց ինձ եւ ի 
լուր ա­կան­ջաց լուաւ ինձ:

Որ­դիք օ­տա­րաց ստե­ցին ինձ. որ­դիք օ­տա­րաց մա­
շե­ցան եւ կա­ղա­ցան ի շաւ­ղաց իւ­րեանց:

­Կեն­դա­նի է ­Տէր եւ օրհ­նեալ է Աս­տուած. եւ բարձր 
ե­ղի­ցի Աս­տուած փրկու­թեան ի­մոյ:

Աս­տուած է, որ խնդրէ զվրէժ իմ եւ հնա­զանդ առ­
նէ զժո­ղո­վուրդս ընդ ի­նեւ:

Փր­կիչ իմ ի թշնա­մեաց ի­մոց բար­կա­ցո­ղաց, յայն­
ցա­նէ որք յա­րու­ցեալ են ի վե­րայ իմ՝ բարձր ա­րա­րեր 
զիս եւ յառ­նէ ա­նի­րա­ւէ փրկե­ցեր զիս:

­Վասն այ­սո­րիկ խոս­տո­վան ե­ղէց քեզ ի հե­թա­նոսս 
եւ ա­նուան քում սաղ­մոս ա­սա­ցից:

­Մեծ ա­րա­րեր զփրկու­թիւն թա­գա­ւո­րի նո­րա, առ­
նել ո­ղոր­մու­թիւն ընդ օ­ծե­լոյ նո­րա ­Դաւ­թի, եւ ընդ 
զա­ւա­կի նո­րա յազ­գէ մին­չեւ յազգ:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

Բայց թէ կանոնագլուխն ընդ սաղմոսին ասի՝ յետին 
գոբղայն որ է այլոց մարգարէից՝ եւս ասի: Իսկ եթէ ոչ 
ասի ընդ սաղմոսին, որպէս է սովորութիւն ոմանց, զկնի 
կանոնագլխոյն ասի. Եւ ևս խաղաղութեան: Օրհնութիւն 
եւ փառք: Եւ ապա պաշտօն առնի ըստ ձայնին, եւ զկնի 
հանգստեան աւետարան ընթերցեալ լինի: Իսկ եթէ հան­
դիսի օր լինի կամ խաչի տօն՝ Այսօր անճառ ասի, և խաչե­
լության աւետարան ընթերցեալ լինի: Զկնի աւետարանին՝ 
Նորոգող տիեզերաց, ապա՝ Հոգւոցն հանգուցելոց:  

Իսկ ոմանք ընդ օրհնութեանն կցորդեն զպաշտօնն, 
եւ զկնի օրհնութեանն զաւետարան ընթեռնուն. եւ զկնի՝ 
Հոգւոցն հանգուցելոց եւ Քրիստոս Որդի Աստուծոյ:

ԿԱՆՈՆԱԳԼՈՒԽ
­Բուն Բա­րե­կեն­դա­նին եւ ­Նոր ­Կիւ­րա­կէին

Սաղմոս ՃԽԵ.

Օրհ­նեա՛, անձն իմ, զ­Տէր, օրհ­նե­ցից զ­Տէր ի 
կեանս իմ, սաղ­մոս ա­սա­ցից Աս­տու­ծոյ ի­մոյ՝ 

մին­չեւ եմ ես:
­Մի՛ յու­սայք յիշ­խանս՝ յոր­դիս մարդ­կան, զի ո՛չ 

գոյ փրկու­թիւն ի նո­սա:
Ել­ցէ հո­գի ի նո­ցա­նէ՝ եւ դարձ­ցին անդ­րէն ի հող, 

եւ յայնմ ա­ւուր կո­րի­ցեն ա­մե­նայն խոր­հուրդք նո­
ցա:

Ե­րա­նի ազ­գի՝ ո­րոյ ­Տէր Աս­տուած ­Յա­կով­բայ օգ­
նա­կան է նմա, եւ յոյս նո­րա ի ­Տէր Աս­տուած է:

Ո ա­րար զեր­կինս եւ զեր­կիր, զծով, եւ զա­մե­նայն 
որ ի նո­սա:

Ո պա­հէ զճշմար­տու­թիւն յա­ւի­տեան, եւ առ­նէ 
ի­րա­ւունս զրկե­լոց:

­Տայ հաց քաղ­ցե­լոց, եւ ար­ձա­կէ զկա­պեալս ­Տէր:
­Տէր բա­նայ զաչս կու­րաց, եւ կանգ­նէ զգլո­րեալս 

­Տէր:
­Տէր սի­րէ զար­դարս, ­Տէր պա­հէ զպան­դուխտս. 

զորբս եւ զայ­րիս ըն­դու­նի ­Տէր, եւ զճա­նա­պարհս ամ­
բարշ­տաց կո­րու­սա­նէ:

­Թա­գա­ւո­րես­ցէ ­Տէր յա­ւի­տեան. Աս­տուած քո, 
­Սիոն, յազ­գէ մին­չեւ յազգ:

 Փոխ. Օրհ­նե­ցից ըզքեզ գո­հու­թեամբ ի կեանս իմ. 
սաղ­մոս ա­սա­ցից քեզ, Ք­րիս­տոս թա­գա­ւոր, յաղ­թա­
կան նոր եր­գով օրհ­նու­թեամբ:

Սաղմոս ՃԽԶ.

Օրհ­նե­ցէ՛ք զ­Տէր, զի բա­րի են սաղ­մոսք. Աս­տու­
ծոյ մե­րում քաղցր ե­ղի­ցի օրհ­նու­թիւն:

­Շի­նէ զԵ­րու­սա­ղէմ ­Տէր, եւ զցրուեալսն Իս­րա­յելի 
ժո­ղո­վէ:

Բժշ­կէ զբե­կեալ սիրտս, եւ պա­տէ զա­մե­նայն վէրս 
նո­ցա:

Ո թուէ զբազ­մու­թիւն աս­տե­ղաց, եւ զա­մե­նե­սեան 
զնո­սա յա­նուա­նէ կո­չէ:

­Մեծ է ­Տէր մեր, եւ մեծ է զօ­րու­թիւն նո­րա. ի­մաս­
տու­թեան նո­րա ո՛չ գոյ բաւ:

Ըն­դու­նիր զհեզս ­Տէր, եւ խո­նարհ առ­նէ զամ­բար­
տա­ւանս մին­չեւ յեր­կիր:

Օրհ­նե­ցէ՛ք զԱս­տուած խոս­տո­վա­նու­թեամբ. սաղ­
մոս ա­սա­ցէ՛ք նմա օրհ­նու­թեամբ:

Ո զգե­ցոյց զեր­կինս ամ­պովք, եւ պատ­րաստ ա­րար 
զանձ­րեւ իւր յեր­կիր:

­Բու­սոյց զխոտ ի լե­րինս, եւ զդա­լա­րի ի ծա­ռա­յու­
թիւն մարդ­կան:

Ո տայ ա­նաս­նոց կե­րա­կուր, ձա­գուց ագ­ռա­ւուց, 
ոյք կար­դան առ նա:

Ո՛չ թէ ընդ զօ­րու­թիւնս ձիոյ կա­մե­ցաւ ­Տէր, եւ ո՛չ 
ընդ ի­րանս առն հսկա­յի հա­ճե­ցաւ:

 Այլ հա­ճե­ցաւ ­Տէր ընդ եր­կիւ­ղածս իւր, եւ ընդ 
այ­նո­սիկ՝ ոյք յու­սան յո­ղոր­մու­թիւն նո­րա:

Փոխ. Քաղց­րաս­ցին քեզ, Ք­րիս­տոս, գո­հու­թիւնք 
եր­կիւ­ղա­ծաց ա­նուան քո, զոր յու­սա­ցու­ցեր ո­ղոր­
մու­թեամբ քով ի խոր­հուրդըս կեն­սա­բեր գալըս­
տեանըդ քոյ:

­Գո­վեա՛, Ե­րու­սա­ղէմ, ըզ­Տէր:
Եւ օրհ­նեա՛ զԱս­տուած քո, ­Սիոն:
­Զի զօ­րա­ցոյց զնիգս դրանց քոց, եւ օրհ­նեաց զոր­

դիս քո ի քեզ:
Ո եդ զսահ­մանս քո ի խա­ղա­ղու­թիւն, պա­րար­տու­

թեամբ ցո­րե­նոյ լցոյց զքեզ:
Ա­ռա­քէ զբան իւր յեր­կիր, վաղ­վաղ ըն­թա­նան 

պատ­գամք նո­րա:
Դ­նէ զձիւն որ­պէս զասր, եւ զմէգ որ­պէս փո­շի ցա­

նեաց:
Ար­կա­նէ զսառն որ­պէս պա­տառս, ա­ռա­ջի ցրտոյ 

նո­րա ո՞ կա­րէ կեալ:
Ա­ռա­քէ զ­Բան իւր եւ հա­լէ զնո­սա. շնչես­ցեն հողմք, 

եւ գնաս­ցեն ջուրք:
­Պատ­մէ զ­Բան իւր ­Յա­կով­բայ, զար­դա­րու­թիւն եւ 

ի­րա­ւունս Իս­րա­յելի:
Ո՛չ այս­պէս ա­րար ա­մե­նայն ազ­գաց ­Տէր, եւ զդա­

տաս­տանս իւր ո՛չ յայ­տեաց նո­ցա:

Փոխ. Զքեզ, Ք­րիս­տոս, գո­վէ Ե­կե­ղե­ցի փըրկեալ քո 
սուրբ. ցընծա­լով տե­սա­նէ ըզքեզ ըզփրկողդ ե­կեալ 
հայ­րա­կան իշ­խա­նու­թեամբ ի պըսա­կել ըզսուրբըս 
քո:

ԿԱՆՈՆԱԳԼՈՒԽ Մեծի Ուրբաթու
Սաղմոս ՃԽԵ.

Իշ­խանք հա­լա­ծե­ցին զիս նա­նիր. ա­լէ­լուիա:   
Եւ ի բա­նից քոց եր­կեաւ սիրտ իմ. ա­լէ­լուիա:

Ցն­ծա­ցայ ես ի բանս քո, որ­պէս այն՝ որ գտա­նէ 
ա­ւար բա­զում. ալէ. ալէ :

Զ­մեղս ա­տե­ցի եւ ա­նար­գե­ցի, եւ զօ­րէնս քո սի­
րե­ցի:

Եօթն ան­գամ յա­ւուր օրհ­նե­ցից զքեզ, վասն ի­րա­
ւանց եւ ար­դա­րու­թեան քո:

­Խա­ղա­ղու­թիւն բա­զում է այ­նո­ցիկ՝ ոյք սի­րեն զօ­
րէնս քո, եւ ո՛չ գոյ ի նո­սա գայ­թակ­ղու­թիւն:

Ս­պա­սե­ցի փրկու­թեան քում, ­Տէ՛ր, եւ զպա­տուի­
րանս քո սի­րե­ցի:

­Պա­հեաց անձն իմ զվկա­յու­թիւնս քո, եւ սի­րեաց 
զնո­սա յոյժ:

­Պա­հե­ցից զպա­տուի­րանս եւ զվկա­յու­թիւնս քո, զի 
ա­մե­նայն ճա­նա­պարհք իմ ա­ռա­ջի քո են:

Փոխ. Մեր­ձես­ցին խնդրուածք իմ ա­ռա­ջի քո, ­Տէ՛ր, 
ըստ բա­նի քում ի­մաս­տուն ա­րա՛ զիս. ա­լէ­լուիա, 
ա­լէ­լուիա:

Մտ­ցեն ա­ղօթք իմ ա­ռա­ջի քո, ­Տէ՛ր, եւ բա­նիւ քով 
փրկեա զիս:

Բղ­խես­ցեն շրթունք իմ զօրհ­նու­թիւնս քո, յոր­ժամ 
ու­սուս­ցես ինձ զար­դա­րու­թիւնս քո:

­Խօ­սես­ցի լե­զու իմ բանս քո, զի ա­մե­նայն պա­
տուի­րանք քո ար­դա­րու­թեամբ են:

Ե­ղի­ցի ձեռն քո ի կե­ցու­ցա­նել զիս, զի զպա­տուի­
րանս քո ընտ­րե­ցի:

­Ցան­կա­ցայ փրկու­թեան քում, ­Տէ՛ր, եւ օ­րէնք քո 
խօսք իմ էին:

­Կեց­ցէ անձն իմ, օրհ­նես­ցէ զքեզ, եւ ի­րա­ւունք քո 
օգ­նես­ցեն ինձ:

­Մո­լո­րե­ցայ ես որ­պէս զոչ­խար կո­րու­սեալ. խնդրեա՛ 
զծա­ռայս քո, զի զպա­տուի­րանս քո ես ոչ մո­ռա­ցայ:

Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն. ա­լէ­լուիա, 
ա­լէ­լուիա:

Եւ դնեն զգրակալն, եւ զսուրբ աւետարանն ի վերայ, եւ 
զսաղմոսարանն, եւ ասեն երկու քահանայք զսաղմոսն՝ ͞գ, 
͞գ (երեք-երեք), փոխս: Ընդէ՞ր խռովեցան հեթանոսք... Տէր, 
զի բազում եղեն... Ի կարդալ իմում լուար...: Եւ այլքն եղա­
նակեն ձայնիւ կցորդ. Իշխանք ժողովեցան ի միասին վասն 
Տեառն եւ վասն օծելոյ նորա: Երիցս անգամ ասասցեն, եւ 
զյետինն բարձր:

ԿԱՆՈՆԱԳԼՈՒԽ ՄԵԾԻ ՇԱԲԱԹՈՒՆ

Դատեա՛ Տէր զայնոսիկ: Տե՛ս ի թիւն 32: Բայց թէ կանո­
նագլուխն ընդ սաղմոսի ասի՝ յետին գուբղայն, որ է այլոց 
մարգարէից, եւս ասի: Իսկ եթէ ոչ ասի ընդ սաղմոսին, որ­
պէս է սովորութիւն ոմանց, զկնի կանոնագլխոյն ասի: Եւ 
եւս խաղաղութեան: Օրհնութիւն եւ փառք: Եւ ապա պաշ­
տօն առնի ըստ ձայնին, եւ զկնի հանգստեան աւետարան 
ընթերցեալ լինի: Իսկ եթէ հանգս. օր լինի, կամ խաչի տօն 
լինի՝ Այսօր անճառ ասի, եւ խաչելութեան աւետարան ըն­
թերցեալ լինի: Զկնի աւետարանին՝ Նորոգող տիեզերաց. 
Ապա Հոգւոցն հանգուցելոց: Իսկ ոմանք ընդ օրհնութեան 
կցորդեն զպաշտօնն, եւ զկնի օրհնութեանն զաւետարանն 
ընթեռնուն եւ զկնի Հոգւոցն հանգուցելոց, եւ Քրիստոս 
որդի Աստուծոյ:

ԵՐԳ
Տեառն Ներսիսի Հայոց Կաթողիկոսի, ասացեալ  

յաղագս մեծի Ուրբաթու գիշերին աւետարանացն:
ԴԿ.

Առաջին սաղմոս

Սաղմոս՝ Գլ. Բ. Ընդէր խռովեցան: Տէ՛ր, զի բազում: 
Ի կարդալ իմում: Իշ­խանք ժողովրդոց ժո­ղո­վե­ցան ի 
միասին վասն Տեառն եւ վասն օծելոյ նորա:

Այ­սօր ան­ճառ լու­սոյն ծա­գումն
Ի փրկու­թեան մեր կա­տա­րումըն,
­Խո­նար­հի ի վեր­նա­տունն՝
Ի ստուե­րա­կան տօ­նից լը­րումն:
­Նախ քան զընթ­րի­սըն խորհըր­դոյ,
Ս­փա­ծաւ ղեն­ջակ ար­կողն լու­սոյ,

4 - ԺԱՄԱԳԻՐՔ 2016

Եւ ջուր ա­ռեալ ծա­ռա­յա­բար
­Զո­տըս լուա­նայր զա­շա­կեր­տացն:

Բա­նին ­Հօր փա­ռաց լու­սոյ՝
­Պետ­րոս մեր­ձիլ յոտս ոչ նե­րէր
Այնըմ ձե­ռաց, ո­րոյ են գործք
Երկ­նից եր­կինք եւ երկ­րա­ւորք.
Ո­րով կու­րաց ա­չըք բա­ցան
­Խուլք եւ հա­մերք ար­ձա­կե­ցան,
Որ վե­րա­ծեաց զինքն ի ծո­վէն
­Սաս­տեաց ա­լեացն, եւ լըռե­ցին:

Գըլ­խոյն ընտ­րեալ հօ­տին փո­քու
­Սաս­տէր զխոր­հուրդն ոչ գի­տե­լոյ.
Ո­րով դառ­նայր եւ հնա­զան­դէր
­Զոտս եւ զգըլուխս մաք­րել մաղ­թէր:
­Գըլ­խոյդ ա­սէ, չէ ինչ պի­տոյ
­Լուա­ցումըն ջրոյ, զի լուա­ցեալ է,
Ո­տի­ցըն պէտք են մաք­րու­թեան,
­Յօ­դիլ ի զլուխըս սըրբու­թեամբ:

Դա­սուց իւ­րոց ա­շա­կեր­տաց,
­Զոր նախ բա­նիւ վար­դա­պե­տաց,
Այ­սօր գոր­ծով ըզծայ­րա­գոյնն
Ե­ցոյց յին­քեան զխո­նար­հու­թիւն.
Ս­պա­սա­ւո­րեալ հո­ղե­ղի­նաց
Այն, որ ան­տեսն է հրե­ղի­նաց,
­Տա­րեալ պաշ­տօն իւր ծա­ռա­յիցն
Այն, որ պաշ­տին ի սրով­բէից:

Եթէ ­Տէրս, ա­սէ, էից
Եւ վար­դա­պե­տըս բո­լո­րից,

­Զա­շա­կեր­տացդ եւ զծա­ռա­յից
­Զո­տըս լուա­ցի ի հնոյ աղ­տից,
­Մի­մեանց եւ դուք հա­մաբ­նու­թեամբ
­Ցու­ցէք ըզնոյն խո­նար­հու­թիւն.
­Բարձ­րա­ցե­լոյն ի կոր­ծա­նումն
Եւ ան­կե­լոյ բնու­թեանդ կանգ­նումն:

Զոր մաք­րե­ցեր յա­ւա­զա­նին
­Մա­քուր ձե­ռօք զո­տըս նո­ցին
Եւ ու­սու­ցեր խո­նար­հու­թեամբ
­Յաղ­թող լի­նել չար հըպար­տին.
Եւ զիմ լըւա՛ զտիղ­մըն մե­ղաց, 
Ա­ղա­չա­նօք սըրբոյ գըն­դին.
Եւ ըզգընացս ուղ­ղեա՛ զո­տին
­Խո­նար­հու­թեամբ ե­լիւք յեր­կինս:

Օրթի. Աւետարան Յովհ. ԺԴ. 16: Ամէն ամէն: Վերջ ԺԸ. 
1. եւ աշակերտքն իւր:

Երկրորդ Սաղմոս

Սաղմոս՝ Խ. Ե­րա­նի որ խոր­հի:
ԽԱ. Որ­պէս փա­փա­գի: ԽԲ. Դատ ա­րա՛:
­Բան ա­նօ­րէ­նու­թեան ե­դին ի վե­րայ, ­Տէր, ­Տէր, մի՛ 

թո­ղուր զիս:

Էլից զօ­րէն­սըն ­Մով­սի­սի,
­Զոր խօ­սե­ցաւ ի ­Սի­նա­յի.
Ե­կեր ըզգառն օ­րի­նա­կին՝
Եւ ըզբա­ղարջն ընդ ե­ղե­գին,
Ըզհինն ի նորըս փո­խե­լով,

­Զս­տուերն ի լոյս ճշմար­տե­լով.
­Փո­խան գա­ռինն ինքըն գո­լով,
­Գառն Աս­տու­ծոյ նըւի­րե­լով:

Ընդ բա­ղար­ջին հաց անխ­մոր՝
Ետ զմար­մին իւր զերկ­նա­ւոր,
Ըզկու­սա­ծինն, ան­սերմ­նա­ւոր,
­Զա­նա­պա­կանն եւ զհո­գե­ւոր.
Ընդ ոչ­խա­րին ա­րեան ուխ­տին՝
Ետ­ մեզ զա­րիւնն իւր ուխտ կրկին,
Եւ ե­ղե­գան դառ­նա­գու­նին՝
­Փո­խան ըզվարս աս­տուա­ծա­յին:

Թա­գա­ւորն ա­րա­րա­ծոց
Զ­հա­ցն կե­նաց ետ քաղ­ցե­լոց,
Եւ ըզբա­ժակն ու­րա­խա­րար,
Որք յԱ­դա­մայ տըրտմե­ցե­լոց.
Այս նոր ուխտ է ի­մոյ ա­րեան,
­Փո­խան հընոյ ուխ­տին ա­րեանց.
­Զոր յի­շա­տակ իմ առ­նի­ցէք,
­Մին­չեւ ե­կից ես միւ­սան­գամ:

Ժո­ղո­վեալքս ի քէն հայ­ցեմք,
Ընդ ժո­ղո­վեալ մե­տա­սա­նին,
Որ զկե­նա­րարըդ քո մար­մին
Բաշ­խեալ ե­տուր ընդ բա­ժա­կին.
Շ­նոր­հեա­՛ եւ մեզ,­ Տէ՛ր, ընդ նո­սին,
­Հա­ղորդ լի­նել քում սե­ղա­նին,
­Կե­նաց հա­ցիդ, յոր փա­փա­գիմք,
Եւ ըմ­պել­ւոյդ՝ ում ծա­րա­ւիմք:

Ի յընտ­րե­լոց ա­շա­կեր­տացն,

Յուդաս մեկնեալ ի սուրբ գառանցն,
Զբարձող մեղաց զգառն Աստուծոյ՝
­Մատ­նէր ի մահ ընդ արծաթոյ.
Ի յընթ­րիսըն հո­գե­ւոր,
­Մեր­ձի ժպիրհն եւ նեն­գա­ւորըն,
Ու­տե­լով ընդ վար­դա­պետըն
­Յա­ճա­խէ զխա­բեու­թիւն:

Լոյ­սըն խօ­սէր ա­ղեր­սա­լի,
­Խա­ւա­րե­լոյն վասըն դար­ձի.
­Մի ոմն ի ձէնջ, ա­սէ, եղ­բա՛րք,
­Զիս մատ­նե­լոց է առ ի մահ:
­Պետ­րոս լուեալ զայն զար­հու­րէր,
Եւ ակ­նար­կէր առ ­Յով­հան­նէս,
­Հար­ցա­նել թէ ո՞վ ի­ցէ՝
­Դա­ւա­ճա­նող վար­դա­պե­տին:

Օրթի. Աւետարան Ղուկ. ԻԲ. 1: Մերձեցաւ տօն բաղ. Վերջ 
65. հայհոյութեամբ խօսէին ի նա:

Երրորդ սաղմոս

Սաղմոս ԾԸ. Փր­կեա զիս ի: Աս­տուած մեր­ժե­ցեր: 
­Լուր Աս­տուած ա­ղօ­թից:

Փր­կեա զիս ի թշնա­մեաց ի­մոց, Աս­տըւած, եւ ի 
հա­լած­չաց ի­մոց ապ­րե­ցո՛ զիս:

Խնա­մով սի­րոյն յիւր սի­րե­լեացն,
Ըզտըրտ­մու­թիւնն փա­րա­տեաց.
­Թա­ցեալ պա­տառ տայ ­Յու­դա­յի,

­Ն­շա­ւա­կեալ զգողըն մատ­նիչ.
­Զոր ա­ռեալ եւ մեր­կա­ցաւ,
Յաստուածային հոգւոյն շնորհաց,
­Մատ­նե­ցաւ նա­խա­չա­րին,
Ընդ մատ­նու­թեան վար­դա­պե­տին:

Ծայ­րա­գոյն լու­սոյն զըրկեալ,
­Խա­ւա­րա­սէրն ար­տաքս ե­լեալ,
­Տէրըն յայտ­նէր լոյս ե­ղե­լոցն,
Ըզ­գայ­թակ­ղիլն ի գի­շե­րի.
­Պետ­րոս խօ­սէր խրա­խու­սե­լի,
Եւ կըշտամ­բիւր հա­ւա­խօ­սի.
­Զիւրն յաշ­խար­հէ զփո­խիլն ա­սէր,
Եւ ըզգա­լուստ ­Հոգ­ւոյն պատ­մէր:

Կեդ­րո­նեան յայն­կոյս ձո­րոյ,
Ի վեր­նա­տունն ել խորհր­դոյ,
Եմուտ պար­տէզ ընդ պար­տի­զի,
Եմոյծ զԱ­դամ յա­դին դրախ­տին.
­Մուծ­ցես եւ զմեզ, ­Տէ՛ր, ընդ նըմին,
Ուս­տի հա­ներ նախ զա­ռա­ջինն.
­Զի ժա­ռան­գել ըզհայ­րե­նին
Ար­ժա­նաս­ցուք մեք վերըս­տին:

Հո­գայր ըզկրի­ցըն տրտմա­բար,
Ե­րիւքն ե­ղեալ ա­ռանձ­նա­բար.
Փըր­կել զաշ­խարհս հո­գիս յօ­ժար,
Բայց է բնութին մարմնոյս տըկար.
Ո՛չ ոմն ու­ժեղ եւ զօ­րա­ւոր,
Եւ ոմն ան­զօր, վըտան­գա­ւոր,
Այլ մի եւ նոյն գոլ միա­ւոր,
Կ­ըրէր ըզկիրսըն կա­մա­ւոր:

Ձայ­նիւ մաղ­թէր ա­ղօ­թա­կան՝
­Վասն իմ առ ­Հայր իւր էա­կան.
­Ծունըր դնէր խո­նար­հա­կան,
Ո­րում կըրկնի ծունր ա­մե­նայն.
Ե­թէ փըրկիլ մարդ­կան հնար է՝
Ա­ռանց մա­հու իմ, որ գրեալ է՝
­Բա­ժակ մա­հուս յի­նէն անց­ցէ՝
Ո՛չ իմ կա­մաւ, այլ քոյդ ես­ցէ:

Ղօղեալ յերկիւղ քըրտանց հոսման
Ո­լոռ­նա­ձեւ կայ­լակ վիժ­ման.
Ի զօ­րա­նալ հրեշ­տակ մեր­ձեալ՝
­Զօ­րի­նա­կան գի­րըն լըցեալ,
­Զի կա­տա­րեալ էառ զբնու­թիւն,
Աս­տուա­ծըն ­Բան ըզմարդ­կու­թեան.
Պարտ էր զերկիւղ եւ զտըրտմութիւն
­Յիւ­րումըն կրել տ­նօ­րէ­նու­թիւն:

Օրթի. Աւետարան Մարկ. ԺԴ. 27: Եւ ասէ ցնա Յիսուս. 
Վերջ 72. եւ սկսաւ լալ:

Չորրորդ Սաղմոս
Սաղմոս ՀԸ.: Աս­տուած, մտին հե.:
ՀԵ. Որ հո­վուեսդ իս.: Ցն­ծա­ցէք առ Աս­տ.:
­Նո­քա ի ձե­ռա­նէ քում­մէ մեր­ժե­ցան. մեք ժո­ղո­

վուրդք եւ խաշն ա­րօ­տի քո:

Ճա­ռա­գայթ փա­ռաց էին
Որ ըստ բու­թեանըս մարդ­կա­յին, 

­Տագ­նա­պե­ցար ի գի­շե­րին,
Ա­ղօ­թե­ցեր առ ­Հայր յեր­կինս.
­Ծա­գեա՛ ի մեզ զլոյսդ երկ­նա­յին
Եւ փա­րա­տեա՛ զեր­կիւղ չա­րին.
­Մա­սունք հոգ­ւոց մեր եւ մար­մին,
­Յեր­կիւղ քո սուրբ բե­ւե­ռես­ցին:

Մեր­ձեալ ­Յու­դաս, որ մատ­նե­լոց
­Հան­դերձ դա­սուն փա­րի­սեց­ւոց,
Ան­կան նըման ստո­րան­կե­լոցն,
Որք յա­ւի­տեան չեն կանգ­նե­լոց.
­Յու­դաս նեն­գաւ համ­բու­րե­լով,
Ա­ռիթ մա­հու նըշան տա­լով,
­Փո­խան սի­րո, զնա մատ­նե­լով,
­Չար ընդ բար­ւոյ վըճա­րե­լով:

Յայնժամ առ գութ սիրոյն Պետրոս
Ըզ­ծա­ռա­յին, ա­նուն ­Մաղ­քոս,
Ե­հատ սու­սերբ զա­կանջն ա­ջոյ,
Որ ոչ լը­ւաւ ­Տեա­ռն իւ­րոյ.
Իսկ ­Տէրն մեր ա­րա­գա­պէս
­Յուն­կըն մեր­ձեալ բըժըշկա­պէս,
Ա­ռող­ջա­ցոյց աս­տուա­ծա­պէս,
­Զոր ո՛չ տե­սին կու­րացն հան­դէս:
Նոր հօ­տին փո­քու ցըրուեալ,
­Քան­զի զհո­վիւըն քաջ հա­րեալ.
­Պետ­րոս միայն ըզհետ եր­թեալ.
Ի յաղջ­կա­նէ վի­մին շար­ժեալ.
Ն­ըշա­նա­կեալ հա­ւըն խօ­սէր.
Առ ի ­Պետ­րոս ­Տէրն ակ­նար­կէր,
Զբանըն յիշէր դառն արտասուէր,
Ի գլոր­մա­նէն դար­ձեալ կանգ­նէր:

Շնոր­հեալ վի­մին ե­կե­ղեց­ւոյ,
­Զոր պա­հե­ցեր ի հո­սե­լոյ,
Եւ կանգ­նե­ցեր ի գլո­րե­լոյ
­Վասըն սըրտիւն ար­տա­սուե­լոյ.
Կանգնեա եւ զիս, Տէր, ընդ նըմին
Ի գլոր­մա­նէ սայ­թա­քո­ղին,
­Տա­լով ա­չաց յորդ ար­տա­սուս
Եւ ջուր նըման ծո­վու գըլխոյս:

Ո՜վ, կա­մաւ զան­կա­պե­լին,
­Կա­պեալ ըզձեռսն ար­ձա­կո­ղին,
Ի յա­պա­րանսըն տա­նէին
­Կա­յիա­փայ եւ Ան­նա­յին.
­Ծա­ռայն զե­րեսն այն ապ­տա­կէր, 
­Յոր­մէ սրով­բէն թե­ւաս­քօ­ղէր.
­Թուք ար­ձա­կեալ պիղծ բե­րա­նով
Յայն որ կուրին լոյս ծագեաց թքովն:

Օրթի. Աւետարան Մատթ. ԻԶ. 31: Յայնժամ ասէ ցնոսա. 
Վերջ 56. եւ փախեան:

	
Հինգերորդ Սաղմոս

Սաղմոս ՃԸ.: Աս­տուած օրհ­նու­թեան: Ա­սաց ­Տէր 
ցՏէր իմ: ­Խոս­տո­վան ե­ղերուք:

­Խօ­սե­ցան զի­նէն լե­զուաւ նեն­գա­ւո­րաւ եւ բա­նիւ 
ա­տե­լու­թեան զիս պա­շա­րե­ցին:

Չար կա­պա­նաց մարդ­կան լու­ծիչ,
Որ կա­պե­ցար ընդ կա­պե­լոյն,
­Զիս ար­ձա­կեա՛ յինք­նա­կա­պէս,

­Մե­ղաց կա­պից դըժո­խայ­նոյն.
Որ ընդ մե­ղօք պար­տա­ւո­րին
­Կա­ցեր, ան­մեղդ ի յա­տե­նին,
­Յոր­ժամ փա­ռօք գաս հայ­րե­նի,
­Մի՛ դա­տես­ցես զիս ընդ նո­սին:

Պատ­կա­ռա­նօք հինն Ա­դա­մայ,
Որ ձա­ղե­ցար վասըն նո­րա,
Ջըն­ջեա՛ զա­մօթ մե­ղաց լըրբին,
Ո­րով զե­րեսս իմ ծած­կե­ցին.
Որ նե­րե­ցեր չար ծա­ռա­յին,
Ա­ծել ձե­ռօք քեզ ապ­տա­կին,
­Հար ուժգ­նա­կի ըզդէմս չա­րին,
Որ­պէս եւ զիս ե­հար ուժ­գին:

Ջահըն լու­սոյ յա­ռա­ւօ­տին,
Ի յուր­բա­թուն հընոյ զատ­կին,
­Կայր ա­ռա­ջի դա­տա­ւո­րին,
­Ծա­ռայն նըստէր ի յա­տե­նին.
Ի հար­ցա­նել ­Պի­ղա­տո­սի
­Տէրն ո՛չ առ­նէր պա­տաս­խա­նի,
­Զի կան­խա­սաց գիրըն լըցցի՝
Ե­ղէ ես մարդ, որ ոչ խօ­սի:

Ռամ­կա­կան դասք զի­նուո­րացն
Ար­կին հան­դերձ նա­խա­տա­նաց,
Այնմ, ո­րոյ զգեստըն է լոյս փա­ռաց՝
Իբ­րեւ զօ­թոց զին­քեամբ ար­կած.
Ի ծունր ի­ջեալ կա­տա­կէին,
Զգ­լուխն ե­ղե­գամբ հար­կա­նէին.
Պ­ըսակ ի փշոց բո­լո­րէին
Ըզփուշ մե­ղացըն բար­ձո­ղին:

Սոս­կա­լին քե­րով­բէից
Բառնայր ինքեամբ ըզփայտ խաչին.
­Մինչ ի տե­ղի ­Գող­գո­թա­յին,
­Յո­րում ե­դեալ մարդն ա­ռա­ջին.
Ե­տուն ըմ­պել գի­նի զմըռսեալ
Եւ կե­րա­կուր լե­ղեաւ խառ­նեալ.
Ո­րով զպտղոյն դառըն ճա­շակ
Փոխեաց մեզ քաղցր եւ ախորժակ:

Վեր­նա­կան­քըն զար­հու­րեալ
­Տե­սին ըզ­Տէրըն մեր­կա­ցեալ,
Եւ ըզհան­դերձ­սըն բա­ժա­նեալ,
­Պատ­մու­ճա­նին վի­ճակ ար­կեալ.
Ըզ­ձեռսն եւ զոտսըն ծակե­ցին,
Ըստ յայտնապէս դաւթեան ձայնին.
Ընդ փայտ խա­չին բե­ւե­ռե­ցին
Զ­մա­տունսն, որ գրեաց ի տախտա­կին:

Օրթի. Աւետարան Մատթ. ԻԶ 57: Իսկ նոցա կալեալ: 
Վերջ 75. ելաց դառնապէս:

Վեցերորդ Սաղմոս

Սաղմոս ՃԺԷ. Խոս­տո­վան ե­ղե­րուք ­Տեառն զի 
բա­. մինչեւ ցայն տունն որ ասէ՝ Բա­ցէք ինձ զդրունս 
արդարութեան:

­Խոս­տո­վան ե­ղե­րուք ­Տեառն, զի բա­րի է, զի յա­ւի­
տեան է ո­ղոր­մու­թիւն նո­րա:

Տա­րա­ծեալ ձեռք ընդ ձե­ռաց,
Ոտք ընդ ո­տից ըն­թա­նա­լեաց,
­Փայտ ընդ փայ­տի, դառըն պըտղոյ

­Կեանք ընդ մա­հու փո­խար­կե­լով.
Ի մէջ եր­կուց ա­նօ­րի­նաց
­Կայր մեր­կա­ցեալ տուողն օ­րի­նաց,
­Զոր ոչ տե­սին ազ­գըն կու­րաց,
­Բայց ի միոյն յա­ւա­զա­կաց:

Րո­պէից ա­րե­գա­կանն
Ըզտիւն ա­րար գի­շե­րան­ման,
Զըստուերըն քօղ արկ մերկութեան
 Զի մի՛ տես­ցէ ակն ա­նար­ժան.
Ի մէ­ջօ­րեայն նըսե­մա­ցաւ.
­Յոր­ժամ Ա­դամ մե­ղօք մե­ռաւ,
Ի յին­նե­րորդն ի լոյս դար­ձաւ.
­Յոր­ժամ մա­հուամբ մա­հըն լու­ծաւ:

Ցօ­ղէր ար­տօսըր ցա­ւա­գին
­Մայր ­Տեառն, որ կայր մերձ առ խա­չին.
­Յոր­ժամ լըսէր ըզծա­րա­ւին,
­Բար­բա­ռե­լոյ իւր ­Միած­նին.
Ե­տուն քա­ցախ, խառ­նեալ լե­ղի
Այնմ, որ բղխեաց գետ յա­դե­նի.
Եւ ի վի­մէն վըտակ բա­րի,
Ար­բոյց տոհ­մին դառ­նա­ցո­ղի:

Ւիւ­ծեալ յեր­րորդ ժա­մու օ­ձին
Ըզ­միտս նախն­ւոյ մօրն Ե­ւա­յի,
Ի վեցն ան­կեալ մարդն ա­ռա­ջին
­Հա­ւա­նա­կան բա­նիւ նո­րին,
Ի սոյն ժա­մու ­Տէրն ի խա­չին,
­Զի քա­ւես­ցէ զմե­ղըս նո­ցին.
Եւ յոր­ժամ ել Ա­դա­մըն հին,
Եդ զա­ւա­զակն ի մէջ դրախ­տին:

Փա­րե­լի բար­բառ ընդ իմ՝
Է­լի Է­լի առ ­Հայր գո­չէր.
Զ­հո­գին կա­մաւ ­Հօրն ա­ւան­դէր,
Զ­հո­գիս մարդ­կան նոյն ըն­ծա­յէր.
Եր­կիր հի­մամբք սա­սա­նե­ցաւ,
Եւ վա­րա­գոյրն ընդ մէջ հեր­ձաւ.
­Վէմք ի յին­քեանց պա­տա­ռե­ցան,
Եւ գե­րեզ­մանք մա­հու բա­ցան:

Քա­րո­զի ի սքան­չե­լեացս,
Աս­տուած մարմ­նով վասն իմ խաչեալ.
­Մե­րով բնու­թեամ­բըս մե­ռա­նի,
Աս­տուած ան­մահ խոս­տո­վա­նի.
Կըրկ­նա­վըտակ կո­ղին աղ­բերք
Ե­կե­ղե­ցի իւր հաս­տա­տի,
Ջ­րովըն մաք­րի, զա­րիւնն ըմ­պէ,
ԶՈր­դի ընդ ­Հօր փա­ռա­ւո­րէ:

Օրթի.  Աւետարան Յովհ. ԺԸ. 2: Գիտէր եւ Յուդա. Վերջ 
27. հաւ խօսեցաւ:

ԿԱՆՈՆԱԳԼՈՒԽ Մեծի շաբաթուն

Դատեա Տէր զայնոսիկ ոյք դատեն. (տե՛ս յերեսն 32). 
զմահու Դատեան ասա:

ԵՐԳ
Նորին Ներսիսի Հայոց Կաթողիկոսի՝ ասացեալ յաղագս 

մեծի Ուրբաթու ցերեկին: 

ԲԿ. ԴԿ.

Նո­րո­գող տիե­զե­րաց,
Որ զգե­ցու­ցեր մեզ լոյս փա­ռաց,
Ար­կար ըզքեւ ի զի­նուո­րաց
Ք­ղա­միդ կար­միր նա­խա­տա­նաց.
­Մեր­կեա՛ յի­նէն ըզ­քուրձ մե­ղաց,
Ըզտըրտ­մա­գին ա­րե­ամբ ներ­կած,
Եւ ըզգե­ցո՛ զու­րա­խա­լին՝
Ըզ­պատ­մու­ճանն իմ զա­ռա­ջին:

Երկ­նա­ւոր թա­գա­ւո­րիդ
Ի ծունր ի­ջեալ խաղ առ­նէին.
­Ծած­կեալ ըզգլու­խըդ կռփէին,
Եւ ե­ղե­գամբ հար­կա­նէին.
Եւ զիմ ան­կեալ մինչ ի գե­տին՝
Ի հնա­զան­դել կա­մաց չա­րին,
­Մի՛ թո­ղու­ցուս խա­ղալ սո­վին,
Այլ կանգ­նես­ցես զիս վերըս­տին:

Րա­մեալ բո­լո­րըդ քո մարմ­ին,
­Յետ վըճըռոյ դա­տա­ւո­րին,
­Սաս­տիկ էառ զհա­րուած գա­նին
­Վա­սըն գա­նից նա­խաս­տեղ­ծին.
­Զիս, որ յո­տից մին­չեւ ցըգլուխ
­Ցա­ւօք նե­ղիմ անհ­նա­րին,
Առողջացո դարձեալ կըրկին
Որ­պէս շնոր­հօք յա­ւա­զա­նին:

Սըր­բա­փայլ պըճնեալ զար­դուն,
­Զոր զզե­ցու­ցեր Ա­հա­րօ­նին,
­Փո­խան պըսակ ի փշոց ե­դին՝
Մ­ըշակք այգ­ւոյն Իս­րա­յելին.
Ըզ­փուշ մե­ղաց հան­ցես յի­նէն,
­Զոր յիս ե­հար իմ թըշնա­մին,
Եւ ող­ջա­ցո՛ զխայ­թուած վի­րին
­Զի սպիք մե­ղա­ցըն ջընջես­ցին:

Օրթի. Աւետարան Մատթ. ԻԷ. 1: Իբրեւ այգ եղեւ. Վերջ 
56. եւ մայր որդւոցն Զեբեդեայ:

ԲՁ. ԴՁ.

Ետուն ըմ­պել քեզ ըզլե­ղին
Եւ ըզքա­ցախն ի ծա­րա­ւին.
Ար­բեր կա­մաւ, զի քաղց­րաս­ցին
­Ճա­շակք պտղոյն դառ­նա­գու­նին.
Ըզդառ­նու­թիւն թու­նա­ւո­րին,
­Զոր ի մա­սունս հոգ­ւոյս ար­կին,
­Հեր­քեա՛ ի բաց հան­դերձ սո­վին,
Եւ քաղց­րաս­ցի սէր քո ի սմին:

Ստեղ­նեալ ծա­ռոյ մա­հա­բե­րին՝
Այնմ որ բու­սաւ ի մէջ դրախ­տին,
­Փո­խան բար­ձեր ըզ­փայտ խա­չին՝
Ի ­Գող­գո­թա հա­ներ տե­ղին.
­Զիմ առ ի մեղս ան­կեալ զո­գի,
Եւ ծան­րա­գոյն բար­ձող բե­ռին,
­Բա՛րձ ի յու­սոյդ ըստ ոչ­խա­րին,
­Հան ի յեր­կինս յուխ­տեալ տե­ղին:

Ի յուր­բա­թու ժամ եր­րոր­դին
­Բե­ւե­ռե­ցար, ­Տէ՛ր, ի խա­չին,
Եւ կա­պե­ցեր ըզթշնա­մին.
Լուծեր զկապանս նախաստեղծին
Եւ կապեցեր ըզթըշնամին.
Զիս ամ­րա­ցո՛ ընդ հո­վա­նեաւ
­Կեն­դա­նա­րար քո նըշա­նին.
Եւ ի ծա­գելն յա­րե­ւե­լից
­Լու­սա­ւո­րեա լու­սով նո­րին:

Էրա­նեալ ա­ւա­զա­կին
­Բա­ցեր ըզդուռն ա­դին դրախ­տին,
Ըստ հա­ւա­տոյ սըրտի նո­րին
­Կա­տա­րե­ցեր ըզխընդրե­լին.
­Տուր եւ ինձ, ­Տէ՛ր, ընդ նըմին
Լ­ըսել ըզնոյն պա­տաս­խա­նին.
Այ­սօր ընդ իս ի­ցես յա­դին,
Ի հայ­րե­նիս քո ա­ռա­ջին:

Օրթի. Աւետարան Մարկ. ԺԵ. 1: Եւ վաղվաղակի. Վերջ 
41. եկեալ էին յԵրուսաղէմ:

ԱԿ. ԳԿ.

Բար­բա­ռե­լով զԷ­լի Է­լին
­Հի­մունք երկ­րի տա­տա­նէին.
Եւ վա­րա­գոյր հին օ­րի­նին
­Վե­րուստ ի վայր պա­տա­ռէին.
Արդ ընդ վի­մացն, որ շար­ժէին,
­Շա­րժեա՛ զան­շարժ սիրտս ի բա­րին.
Ընդ պա­տա­ռել վա­րա­գու­րին,
­Զիմ պա­տա­ռեա՛ ըզգիր պար­տին:

Արե­գա­կան լոյս քօ­ղ ար­կեալ՝
­Խա­ւա­րա­նայր մի­ջօ­րէին,
Եւ գե­րեզ­մա­նըք բա­նա­յին,
­Մար­մինք սրբո­ցըն յառ­նէին.
Ընդ խա­ւա­րիլ լու­սա­ւո­րացն,
­Մաք­րեա՛ յի­նէն զգործ խա­ւա­րին.
Ընդ մե­ռե­լոցն, որք յառ­նէին,
­Կանգ­նեա զմե­ղօք մե­ռեալ հո­գիս:

Նոր սի­րոյ պա­տուի­րա­նին
­Գոր­ծով լըցող ե­ղեր բա­նին.
Ա­ղօ­թե­լովն առ ­Հայր յեր­կինս՝
­Թո­ղուլ զմեղս, որ ի խա­չին,
Ինձ որ հոգ­ւովս հա­ւա­տա­ցեալ
Երկըր­պա­գեմք քեզ, ­Միա­ծին,
­Թո՛ղ ըզլու­ծումըն հրա­մա­նին,
­Մի՛ յի­շես­ցին մեղքն ա­ռա­ջին:

Սար­սե­ցին սան­դա­րա­մետք
Ի յա­ւան­դել առ ­Հայր զհո­գիդ.
Որ ի դժոխս ի­ջեր ներ­քին,
Ի բանտ մա­հու եւ խա­ւա­րին,
­Կա­պեալ զիշ­խա­նըն մա­հա­ծին՝
­Հա­ներ ըզհո­գիսն, որ ի բան­տին,
Եւ զիս հան­ցես, ­Տէ՛ր, ընդ նո­սին
­Բան­տէ մե­ղաց աղ­ջամըղ­ջին:

Օրթի. Աւետարան Ղուկ.  ԻԲ. 69: Եւ իբրեւ այգ եղեւ: Վերջ 
ԻԳ. 49. տեսանէին զայն:

5 - ԺԱՄԱԳԻՐՔ 2016

ԱՁ. ԳՁ.

Աղ­բե­րացն ա­նա­պա­կան,
Որ յետ մա­հուն ան­մա­հա­րար՝
Բըղ­խեալ ի քէն վտակ կըրկին
Ի նո­րո­գու­մըն կո­ղած­նին.
­Բա՛ց ըզբե­րան իմ յար­բու­ցու­մըն
­Քո ա­րեան կե­նա­րա­րին.
­Լըւա՛ դար­ձեալ յա­ւա­զա­նին,
­Թէ ո՛չ շնոր­հօք, այլ ար­տա­սուօք:

Յան­մա­հիդ մե­ռա­նե­լոյ
Զ­մե­ռեալ հո­գիս կեն­դա­նա­ցո՛.
­Թաղ­մամբ ի նոր գե­րեզ­մա­նի՝
Զ­թա­ղեալս ի մե­ղըս վե­րա­ծեա՛,
Ի գբի ներք­նումն ի­ջա­նե­լով՝
Ի գբոյն մե­ղաց վե­րա­բե­րեա՛.
Ի ստուեր մա­հու քո բնա­կե­լով,
­Լու­սա­ւո­րեա եւ զիս հոգ­ւով:

Սիրտ իմ առ քեզ ա­ղա­ղա­կէ,
­Բանդ որ ընդ ­Հօր ի սկզ­բա­նէ,
Որ կա­մա­ւոր վա­սըն մարդ­կան
Կ­րե­ցեր մարմ­նով զայս ա­մե­նայն.
Ինձ լըսե­լի ա­րա ըզձայն
­Յար­քա­յու­թեա­նըդ քո կոչ­ման,
Ընդ ժո­ղո­վոցն անդ անդ­րան­կացն
Օրհ­նել ըզ­քեզ միշտ յա­ւի­տեան:

Օրթի. Աւետարան Յովհ.  ԺԹ. 17: Եւ նոքա առեալ. ­Վերջ 
37. յոր խոցեցինն:

Ի հանդիսի տէրունիս կամ ի տօնս խաչի, զկնի Այսօր 
անճառ-ին ասի սաղմոս կցորդ. Նշանեցաւ. Փոխ. Ի կար­
դալ իմում: Եւ ապա ընթերցեալ լինի աւետարան խաչե­
լութեան ըստ ձայնին, եւ զկնի ասի շարական՝ Նորոգող: 
Իսկ ոմանք զաւետարանի շարականն միայն ասեն, եւ 
ոմանք զնորոգողն  համայն ասեն. կամք քո է: Բայց յոր­
ժամ զպաշտաման շարականսն հանգստեան ասես՝ զկնի 
շարականացն ասի սաղմոս ըստ ձայնին, եւ ընթերցեալ 
լինի աւետարան ըստ ձայնին եւ զկնի աւետարանին ասի 
յԱստուած անեղ-էն փոխ մի. զկնի Աստուած անեղ-ին Հոգ­
ւոցն հանգուցելոց: Եւ ոմանք ընդ Աստուած անեղ-ին, եր­
բեմն, երբեմն կցորդեն Արարիչ եւ մարդասէր-ի զմի տունն, 
եւ կամ Ես ասացի-էն զմի տուն. կամք քո է: Եւ ապա՝ Հոգ­
ւոցն հանգուցելոց, Քրիստոս Որդի Աստուծոյ, Հայր մեր 
որ յերկինս:

ՍԱՂՄՈՍՔ
Ըստ ութ ձայ­նից նախ քան զա­ւե­տա­րանն.

ԱՁ. - Սաղմոս Զ.

(Աւագ) Տէ՛ր, մի սրտմտու­թեամբ քով յան­դի­մա­
ներ զիս, եւ մի բար­կու­թեամբ քով խրա­տեր զիս: 

Ո­ղոր­մեա՛ ինձ, ­Տէ՛ր, զի հի­ւանդ ե­մ ես. բժշկեա՛ 
զանձն իմ, զի խռո­վե­ցան ոս­կորք իմ:

Անձն իմ յոյժ խռո­վե­ցաւ եւ դու,­ Տէ՛ր, մին­չեւ 
յե՞րբ:

­Դա՛րձ, ­Տէ՛ր, եւ փրկեա՛ զանձն իմ. կե­ցո՛ զիս, 
­Տէ՛ր, ըստ ո­ղոր­մու­թեան քում:

­Զի ո՛չ ոք է, որ ի մա­հու յի­շէ զքեզ կամ ի դժոխս 
խոս­տո­վան առ­նի­ցի առ քեզ:

­Վաս­տա­կե­ցայ ես ի հե­ծու­թեան ի­մում, լու­ացի 
զա­մե­նայն գի­շեր զմա­հիճս իմ եւ ար­տա­սուօք ի­մովք 
զան­կո­ղինս իմ թա­ցի:

Խ­ռո­վե­ցաւ ի սրտմտու­թե­նէ ակն իմ եւ մա­շե­ցայ 
ես ի վե­րայ ա­մե­նայն թշնա­մեաց ի­մոց:

Ի բա՛ց կա­ցէք յի­նէն ա­մե­նե­քեան, ոյք գոր­ծէք զա­
նօ­րէնու­թիւն:

­Լուաւ ­Տէր ձայ­նի լա­լոյ ի­մոյ, լուաւ ­Տէր ա­ղօ­թից 
ի­մոց, եւ ­Տէր զխնդրուածս իմ ըն­կա­լաւ:

Ա­մա­չես­ցեն եւ խռո­վես­ցին յոյժ ա­մե­նայն թշնա­
միք իմ, դարձ­ցին յետս եւ ա­մա­չես­ցեն յոյժ վաղ­վա­
ղա­կի եւ խռո­վես­ցին:

Ի Տէրունի աւուրս եթէ ԱՁ. է, ասա զայս սաղմոսս.

ԱՁ.  - Սաղմոս ԺԴ.

Տէ՛ր, ո՞վ կաց­ցէ ի խո­րա­նի քում, կամ ո՞վ բնա­
կես­ցէ ի լեառն սուրբ քո:

Որ գնայ ան­բիծ, գոր­ծէ զար­դա­րու­թիւն, խօ­սի 
զճշմար­տու­թիւն ի սրտի իւ­րում:

Որ ո՛չ նեն­գա­ւո­րեաց լե­զուաւ իւ­րով, եւ չար ըն­
կե­րի իւ­րում ո՛չ ա­րար:

­Նա­խա­տինս ի մեր­ձա­ւո­րաց նա ո՛չ առ­նու, ար­հա­
մար­հեալ է ա­ռա­ջի նո­րա չա­րա­գործն:

­Զեր­կիւ­ղածս ­Տեառն փա­ռա­ւոր առ­նէ, որ երդ­նու 
ընդ ըն­կե­րի իւ­րում եւ ո՛չ ստէ:

­Զար­ծաթ իւր ի վար­ձու ոչ տայ, եւ կա­շառս ի­րա­
ւանց ո՛չ առ­նու, որ զայս ա­րաս­ցէ՝ նա մի՛ սա­սա­նես­
ցի յա­ւի­տեան:

ԱԿ. - Սաղմոս ԻԹ.

Բարձր առ­նեմ զքեզ, ­Տէ՛ր, զի ըն­կա­լար զիս, եւ 
ո՛չ ու­րախ ա­րա­րեր զթշնա­մին իմ յիս:

­Տէր Աս­տուած իմ, կար­դա­ցի առ քեզ, եւ բժշկե­ցեր 
զիս. ­Տէր՛, հա­ներ ի դժո­խոց զանձն իմ եւ փրկե­ցեր 
զիս յայն­ցա­նէ՝ ոյք ի­ջա­նեն ի գուբ:

­Սաղ­մոս ա­սա­ցէ՛ք ­Տեառն, սուրբք նո­րա, եւ խոս­
տո­վան ե­ղե­րո՛ւք յի­շա­տա­կի սրբու­թեան նո­րա:

Սրտմ­տու­թիւն է ի բար­կու­թեան նո­րա, եւ կեանք 
են ի կա­մաց նո­րա:

Ընդ ե­րե­կոյս հան­գի­ցեն լա­լիք. ա­ռա­ւօ­տու ե­ղի­ցի 
ու­րա­խու­թիւն:

Ես ա­սա­ցի ի բա­րե­կեն­դա­նու­թեան ի­մում, թէ ո՛չ 
սա­սա­նե­ցայց յա­ւի­տեան:

­Տէ՛ր, ի կամս­ քո ե­տուր գե­ղոյ ի­մոյ զօ­րու­թիւն. 
դար­ձու­ցեր զե­րեսս քո յի­նէն՝ եւ ես ե­ղէ խռո­վեալ:

Առ քեզ, ­Տէ՛ր, կար­դա­ցի, եւ առ Աս­տուած իմ 
ա­ղա­ղա­կե­ցի, զի՞նչ օ­գուտ է քեզ յա­րե­նէ իմ­մէ, թէ 
ի­ջա­նեմ ես յա­պա­կա­նու­թիւն:

­Մի՞­թէ հող խոս­տո­վան առ­նի­ցի առ քեզ կամ 
պատ­մես­ցէ զճշմար­տու­թիւնս քո:

­Լուաւ ինձ ­Տէր եւ ո­ղոր­մե­ցաւ, եւ Տէր ե­ղեւ ինձ 
օգ­նա­կան:

­Դար­ձոյց զսուգ իմ յու­րա­խու­թիւն. զերծ յի­նէն 
զքուրձ եւ ինձ զգե­ցոյց զու­րա­խու­թիւն:

Որ­պէս սաղ­մող ա­սաս­ցեն քեզ փառք իմ եւ այլ մի՛ 
եւս զղջա­ցայց. ­Տէր Աս­տուած իմ, յա­ւի­տեան խոս­
տո­վան ե­ղէց քեզ:

ԲՁ. - Սաղմոս ԾԳ.

Աս­տուած, յա­նուան քում կե­ցո՛ զիս եւ ի զօ­րու­
թեան քում ի­րաւ ա­րա՛ ինձ:

Աս­տուած, լո՛ւր ա­ղօ­թից ի­մոց, ո՛ւնկն դիր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ եւ հզօրք խնդրե­ցին 
զանձն իմ եւ ո՛չ հա­մա­րե­ցան զքեզ Աս­տուած ա­ռա­
ջի իւ­րեանց:

Ա­հա՛ Աս­տուած օգ­նա­կան իմ, եւ ­Տէր ըն­դու­նող 
հոգ­ւոյ ի­մոյ:

Ի դար­ձու­ցա­նել զչարն ի թշնա­միս իմ, ճշմար­տու­
թեամբ քով սա­տա­կեա՛ զնո­սա:

Ես կա­մօք ի­մովք պա­տա­րագս մա­տու­ցից քեզ եւ 
խոս­տո­վան ե­ղէց ա­նուան քում, ­Տէ՛ր, զի բա­րի է:

­Յա­մե­նայն նե­ղու­թե­նէ իմ­մէ փրկե­ցեր զիս եւ ի 
թշնա­միս իմ ե­տես ակն իմ:

ԲԿ. - Սաղմոս ԿԶ.

Աս­տուա՛ծ, ո­ղոր­մեա՛ մեզ եւ օրհ­նեա՛ զմեզ, ե­րե­
ւե­ցո՛ զե­րես քո ի մեզ եւ ո­ղոր­մեա՛ մեզ:

­Ճա­նա­չել յերկ­րի զճա­նա­պարհս քո, յա­զինս ա­մե­
նայն զփրկու­թիւնս քո:

­Խոս­տո­վան ե­ղի­ցին առ քեզ ժո­ղո­վուրդք, Աս­
տուած, խոս­տո­վան ե­ղի­ցին առ քեզ ժո­ղո­վուրդք 
ա­մե­նայն:

Ու­րախ ե­ղի­ցին եւ ցնծաս­ցեն ա­զինք, զի դու դա­
տես զժո­ղո­վուր­դս ուղղութեամբ եւ ազ­գաց երկ­րի 
դու ա­ռաջ­նոր­դես:

­Խոս­տո­վան ե­ղի­ցին առ քեզ ժո­ղո­վուրդք, Աս­
տուած, գո­հաս­ցին զքէն ժո­ղո­վուրդք ա­մե­նայն:

Եր­կիր ետ զպտուղ իւր եւ օրհ­նեաց զմեզ Աս­
տուած՝ Աս­տուած մեր:

Աս­տուած մեր օրհ­նես­ցէ զմեզ եւ ի նմա­նէ եր­կի­
ցեն ա­մե­նայն ծագք երկ­րի:

ԳՁ. - Սաղմոս ՁԴ.

Հա­ճե­ցար, ­Տէ՛ր, ընդ եր­կիր քո, եւ դար­ձու­ցիր 
զգե­րու­թիւն ­Յա­կո­բայ:

­Թո­ղեր զա­նի­րա­ւու­թիւն ժո­ղո­վր­դեան քո եւ ծած­
կե­ցեր զա­մե­նայն մեղս նո­ցա:

Լ­ռե­ցու­ցեր զա­մե­նայն սրտմտու­թիւնս քո եւ դար­
ձար ի բար­կու­թե­նէ սրտմտու­թեան քո:

­Դա՛րձ առ մեզ, Աս­տուած փր­կիչ մեր, եւ դար­ձո՛ 
զսրտմտու­թիւնս քո ի մէնջ:

­Մի՛ յա­ւի­տեան բար­կա­նար մեզ, ­Տէ՛ր, եւ մի՛ ձգեր 
զբար­կու­թիւն քո յազ­գէ մին­չեւ յազգ:

Աս­տուած, դու դար­ձեալ կե­ցուս­ցես զմեզ, եւ ժո­
ղո­վուրդ քո ու­րախ ե­ղի­ցի ի քեզ:

­Ցո՛յց մեզ, ­Տէ՛ր զո­ղոր­մու­թիւնս քո եւ զփրկու­
թիւնս քո տո՛ւր մեզ:

­Լուա՛ք զինչ խօ­սի ­Տէր Աս­տուած մեր. խօ­սես­ցի 
զխա­ղա­ղու­թիւն ժո­ղովր­դեան իւ­րոյ առ սուրբս իւր, 
եւ ա­սէ այ­նո­սիկ ոյք դար­ձեալ են առ նա սրտիւք:

­Սա­կայն մերձ է առ եր­կիւ­ղածս իւր փրկու­թիւն 
նո­րա. բնա­կիլ փա­ռաց նո­րա յերկ­րի մե­րում:

Ո­ղոր­մու­թիւն եւ ճշմար­տու­թիւն պա­տա­հես­ցին. 
ար­դա­րու­թիւն եւ խա­ղա­ղու­թիւն համ­բու­րես­ցին:

Ճշ­մար­տու­թիւն յերկ­րէ բու­սաւ. ար­դա­րու­թիւն 
յերկ­նից ե­րե­ւե­ցաւ:

­Տէր տա­ցէ զքաղց­րու­թիւն, եւ եր­կիր մեր տա­ցէ 
զպտուղ իւր. ար­դա­րու­թիւն նո­րա ա­ռա­ջին նո­րա 
գնաս­­ցէ, դի­ցէ ի ճա­նա­պար­հի զգնացս իւր:

ԳԿ. - Սաղմոս ՃԱ.

­Տէ՛ր, լո՛ւր ա­ղօ­թից ի­մոց. ա­ղա­ղակ իմ առ քեզ 
ե­կես­ցէ, եւ մի՛ դար­ձու­ցա­ներ զե­րեսս քո յի­նէն:

­Յա­ւուր նե­ղու­թեան ի­մոյ խո­նար­հե­ցո՛ առ իս 
զունկն քո. յո­րում ա­ւուր կար­դամ առ քեզ՝ վաղ­վա­
ղա­կի լո՛ւր ինձ:

Ս­պա­ռե­ցան որ­պէս ծուխ ա­ւուրք իմ եւ ոս­կերք իմ 
որ­պէս խռիւ չո­րա­ցան:

­Հա­րայ ես որ­պէս խոտ եւ ցա­մա­քե­ցաւ սիրտ իմ. 
մո­ռա­ցայ ու­տել զհաց իմ ի ձայ­նէ հե­ծու­թեան ի­մոյ:

Կ­ցե­ցաւ ոսկր իմ ի մար­մին իմ. նմա­նե­ցայ ես հա­
ւալ­սան ա­նա­պա­տի:

Ե­ղէ ես որ­պէս բու յա­ւե­րա­կի. տքնե­ցայ եւ ե­ղէ ես 
որպէս ճնճղուկ միայն ի տա­նիս:

­Նա­խա­տե­ցին զիս թշնա­միք իմ զօրհ­նա­պազ, եւ 
գո­վիչք իմ ի­նեւ եր­դնուին:

Զ­մո­խիր որ­պէս զհաց կե­րի եւ զըմ­պե­լին իմ ար­
տա­սուօք խառ­նե­ցի:

­Յե­րե­սաց բար­կու­թեան սրտմտու­թեան քո, զի դու 
բարձ­րա­ցու­ցեր եւ խո­նար­հե­ցու­ցեր զիս:

Ա­ւուրք իմ որ­պէս հո­վա­նի ան­ցին, եւ ես որ­պէս 
խոտ ցա­մա­քե­ցայ:

­Դու, ­Տէ՛ր, յա­ւի­տեան կաս, եւ յի­շա­տակ քո յազ­գէ 
մին­չեւ յազգ:

­Դու յա­րու­ցեալ գթաս­ցիս ի վե­րայ ­Սիոնի, ժա­մա­
նակ գթա­լոյ նո­րա հա­սեալ է ժամ:

ԴՁ. - Սաղմոս ՃԺԸ.

Մեր­ձես­ցին խնդրուածք իմ ա­ռա­ջի քո, ­Տէր. ըստ 
բա­նի քում ի­մաս­տուն ա­րա՛ զիս:

Մտ­ցեն ա­ղօթք իմ ա­ռա­ջի քո ­Տէ՛ր եւ բա­նիւ քով 
փրկեա՛ զիս:

Բղ­խես­ցեն զշրթունք իմ օրհ­նու­թիւնս քո, յոր­ժամ 
ու­սուս­ցես ինձ զար­դա­րու­թիւնս քո:

­Խօ­սես­ցի լե­զու իմ զբանս քո, զի ա­մե­նայն պա­
տուի­րանք քո ար­դա­րու­թեամբ են:

Ե­ղի­ցի ձեռն քո ի կե­ցու­ցա­նել զիս, զի զպա­տուի­
րանս քո ընտ­րե­ցի:

­Ցան­կա­ցայ փրկու­թեան քում, ­Տէ՛ր, եւ օ­րէնք քո 
խօսք իմ էին:

­Կեց­ցէ անձ իմ, օրհ­նես­ցէ զքեզ, եւ ի­րա­ւունք քո 
օգ­նես­ցեն ինձ:

­Մո­լո­րե­ցայ ես որ­պէս զոչ­խար կո­րու­սեալ. խնդրեա՛ 
զծա­ռայս քո, զի զպա­տուի­րանս քո ես ոչ մո­ռա­ցայ:

ԴԿ. - Սաղմոս ՃԽԲ.

Տէ՛ր, լո՛ւր ա­ղօ­թից ի­մոց, ունկն դիր խնդրուա­
ծաց ի­մոց ճշմար­տու­թեամբ քով:

­Լո՛ւր ինձ ար­դա­րու­թեամբ քով, եւ մի՛ մտա­ներ ի 
դա­տաս­տան ընդ ծա­ռա­յի քում, զի ո՛չ ար­դա­րա­նայ 
ա­ռա­ջի քո ա­մե­նայն կեն­դա­նի:

­Հա­լա­ծեաց թշնա­մին զանձն իմ, խո­նարհ ա­րար 
յեր­կիր զկեա­նս իմ եւ նստոյց զիս ի խա­ւա­րի որ­պէս 
մե­ռեալ յա­ւի­տե­նից:

­Ձանձ­րա­ցաւ յիս հոգի իմ, եւ սիրտ իմ խռո­վե­ցաւ 
յիս:

­Յի­շե­ցի զա­ւուրսն զառաջինս, խորհեցայ յամենայն 
ի գործս քո. յա­րա­րածս ձե­ռաց քոց խոր­հե­ցայ, եւ 
համ­բար­ձի առ քեզ զձեռս իմ:

Անձն իմ որ­պէս զեր­կիր ծա­րա­ւի է առ քեզ. վաղ­
վա­ղա­կի լո՛ւր ինձ, ­Տէ՛ր, զի նուա­ղե­ցաւ յի­նէն հո­գի 
իմ:

­Մի՛ դար­ձու­ցա­ներ զե­րեսս քո յի­նէն, նմա­նի­ցիմ 
այ­նո­ցիկ, ոյք ի­ջա­նեն ի գուբ:

Լ­սե­լի ա­րա՛ ինձ ա­ռա­ւօ­տուց զօ­ղոր­մու­թիւնս քո, 
զի ես ի քեզ, ­Տէ՛ր, յու­սա­ցայ:

­Ցո՛յց ինձ ճա­նա­պարհ՝ յոր եւ գնա­ցից. զի առ 
քեզ, ­Տէ՛ր, համ­բար­ձի զանձն իմ:

Փր­կեա՛ զիս ի թշնա­մեաց ի­մոց, ­Տէր, զի զքեզ 
ա­պա­ւէն ինձ ա­րա­րի:

Ու­սո՛ ինձ առ­նել զկամս քո, զի դո՛ւ ես Աս­տուած 
իմ:

­Հո­գի քո բա­րի ա­ռաջ­նոր­դես­ցէ ինձ  յեր­կիր ու­ղիղ:
­Վասն ա­նուան քո, ­Տէ՛ր, կե­ցուս­ցես զիս, ար­դա­

րու­թեամբ քով հան­ցես ի նե­ղու­թե­նէ զանձն իմ:
Ո­ղոր­մու­թեամբ քով սա­տա­կեա՛, Աս­տուած, 

զթշնա­միս իմ, եւ կո­րո՛ զա­մե­նայն նե­ղիչս ան­ձին 
ի­մո­յ, զի ես ծա­ռայ քո եմ:

Ի Տէրունի աւուրս եթէ ձայնն ԴԿ. իցէ՝ ասա՛ զսաղմոսս 
զայս.

Սաղմոս ՃԻԹ.

Ի խո­րոց կար­դա­ցի առ քեզ, ­Տէ՛ր, ­Տէ՛ր, լո՛ւր ձայ­
նի ի­մում:

Ե­ղի­ցին ա­կանջք քո ի լսել զձայն ա­ղօ­թից ի­մոց:
­Թէ զա­նօ­րէ­նու­թիւնս իմ քննես, ­Տէ՛ր, ­Տէ՛ր, իսկ ո՞ 

կա­րէ կալ ա­ռա­ջի քո, զի ի քէն է քա­ւու­թիւն:
­Վասն ա­նուան քո համ­բե­րի, ­Տէ՛ր, համ­բեր անձն 

իմ բա­նի քում, յու­սա­ցաւ անձն իմ ի ­Տէր:

Ի պա­հէ ա­ռա­ւօ­տու մին­չեւ յե­րե­կոյ, ի պա­հէ ա­ռա­
ւօ­տու յու­սա­ցաւ Իս­րա­յէլ ի ­Տէր:

Ի ­Տեառ­նէ է ո­ղոր­մու­թիւն բա­զում, եւ ի նմա­նէ է 
փրկու­թիւն. եւ նա փրկեաց զԻս­րա­յէլ յա­մե­նայն նե­
ղու­թեանց նո­րա:

Զկնի սաղմոսացս՝ ընթերցեալ լինի աւետարան ըստ 
ձայնին, եւ ըստ պատշաճի աւուրց, այսինքն է՝ Հանգս­
տեան, Տաճարի եւ Խաչելութեան:

ԱՒԵՏԱՐԱՆՔ ՀԱՆԳՍՏԵԱՆ
Ըստ ութ ձայնից

ԲԿ. ԴԿ.

Սրբոյ աւետարանիս Յիսուսի Քրիստոսի,  
որ ըստ Մատթէոսի (ԺԳ. 36-52):

­Տեառն մերոյ Յիսուսի Քրիստոսի.

(Աւագ) Յայն­ժամ թո­ղեալ ­Յի­սու­սի զժո­ղո­վուրդսն, 
եկն ի տուն. մա­տեան առ նա ա­շա­կերտքն նո­րա եւ 
ա­սեն. մեկ­նեա՛ մեզ զա­ռակ ո­րո­մանցն ա­գա­րա­կի: ­Նա 
պա­տաս­խա­նի ետ եւ ա­սէ ցնո­սա. որ սեր­մա­նէ զսերմն 
բա­րի՝ է Որ­դի մար­դոյ. եւ ա­գա­րակն աշ­խարհս է. 
սերմն բա­րի նո­քա են, որ որ­դիքն ար­քա­յու­թեան են, 
իսկ ո­րոմն որ­դիք չա­րին են. եւ թշնա­մին, որ վա­րեաց 
զայն՝ սա­տա­նայ է, եւ հունձքն` կա­տա­րած աշ­խար­
հիս է, եւ հնձողքն` հրեշ­տակք են: Որ­պէս ժո­ղո­վո­ղի 

ո­րոմնն եւ ի հուր այ­րի, այն­պէս ե­ղի­ցի ի կա­տա­րա­
ծի աշ­խար­հիս: Ա­ռա­քես­ցէ Որ­դի մար­դոյ զհրեշ­տակս 
իւր, եւ ժո­ղո­վես­ցեն յար­քա­յու­թե­նէ նո­րա զա­մե­նայն 
գայ­թա­կղու­թիւնս՝ եւ զայ­նո­սիկ ոյք գոր­ծեն զա­նօ­րէ­
նու­թիւն, եւ արկ­ցեն զնո­սա ի հնոց հրոյ. անդ ե­ղի­
ցի լալ եւ կրճտել ա­տա­մանց: ­Յայն­ժամ ար­դարքն 
ծա­գես­ցին իբ­րեւ զա­րե­գակն յար­քա­յու­թեան երկ­նից. 
որ ու­նի­ցի ա­կանջս լսե­լոյ՝ լուի­ցէ: ­Դար­ձեալ՝ նման է 
ար­քա­յու­թիւն երկ­նից գան­ձի ծած­կե­լոյ յա­գա­րա­կի, 
զոր գտեալ մար­դոյ՝ թա­քոյց. եւ ի խնդու­թե­նէ ան­տի 
եր­թայ վա­ճա­ռէ զա­մե­նայն ինչ զոր ու­նի եւ գնէ զա­
գա­րակն զայն: ­Դար­ձեալ՝ նման է ար­քա­յու­թիւն երկ­
նից առն վա­ճա­ռա­կա­նի, որ խնդրի­ցէ մար­գա­րիտս 
գե­ղե­ցիկս: Եւ գտեալ մի պա­տուա­կան մար­գա­րիտ, 
եր­թեալ վա­ճա­ռեաց զա­մե­նայն զոր ինչ ու­նէր եւ 
գնեաց զայն մար­գա­րիտ: ­Դար­ձեալ` նման է ար­քա­
յու­թիւն երկ­նից ուռ­կա­նի ար­կե­լոյ ի ծով եւ յա­մե­
նայն ազ­գաց ժո­ղո­վե­լոյ. զոր իբ­րեւ լցաւ, հա­նեալ 
ի ցա­մաք եւ նստեալ՝ ժո­ղո­վե­ցին զբա­րի բա­րին յա­
մանս, եւ զխո­տանն ի բաց ըն­կե­ցին: Այն­պէս ե­ղի­ցի 
ի կա­տա­րա­ծի աշ­խար­հիս. ել­ցեն հրեշ­տակք եւ մեկ­
նես­ցեն զչարս ի մի­ջոյ ար­դա­րոց, եւ արկ­ցեն զնո­սա 
ի հնոց հրոյն. անդ ե­ղի­ցի լալ եւ կրճտել ա­տա­մանց: 
Ա­սէ ցնո­սա ­Յի­սուս. ի­մա­ցա­րո՞ւք զայս ա­մե­նայն. 
ա­սեն ցնա. ա­յո, Տէր: Եւ նա ա­սէ ցնո­սա. ­Վասն այ­
սո­րիկ ա­մե­նայն դպիր ա­շա­կեր­տեալ ար­քա­յու­թեան 
երկ­նից նման է առն տա­նու­տեառն, որ հա­նէ ի գան­
ձէ իւր­մէ զնոր եւ զհին:

ԲՁ. ԴՁ.

Սրբոյ աւետարանիս Յիսուսի Քրիստոսի,  
որ ըստ Մարկոսի (Դ. 26-34):

Տէրն մեր Յիսուս Քրիստոս ասէ.

Եւ ա­սէր. այս­պէս է ար­քա­յու­թիւն Աս­տու­ծոյ, որ­
պէս զի այր մի ար­կա­նի­ցէ զսեր­մա­նիս յեր­կիր, եւ 
ննջի­ցէ եւ յառ­նի­ցէ զցայգ եւ զցե­րեկ, եւ սեր­մա­
նիքն բու­սա­նի­ցին եւ ա­ճի­ցին. եւ նա ո՛չ գի­տէ թէ 
եր­կիրն ինք­նին բե­րէ զպտուղ. նախ զխոտն եւ ա­պա 
զհասկն, ա­պա զցո­րեանն ա­տոք ի հաս­կին: Այլ յոր­
ժամ տայ­ցէ զպտուղն, վաղ­վա­ղա­կի ա­ռա­քի ման­գաղ, 
զի հա­սեալ են հունձք: Եւ ա­սէր. ո՞ւմ նմա­նե­ցուս­
ցուք զար­քա­­յու­թիւնն Աս­տու­ծոյ, կամ ո­րո՞վ ա­ռա­
կաւ ա­ռա­կես­ցուք զնա: Որ­պէս հատն մա­նան­խոյ, որ 
յոր­ժամ սեր­մա­նի­ցի յերկ­րի փոք­րա­գոյն է քան զա­
մե­նայն սեր­մա­նիս որք են յերկ­րի, եւ յոր­ժամ սեր­մա­
նի­ցի, բու­սա­նի եւ լի­նի մեծ քան զա­մե­նայն բան­ջար, 
եւ ար­ձա­կէ ոստս մե­ծա­մեծս, մին­չեւ բա­ւա­կան լի­
նել ընդ հո­վա­նեաւ նո­րա թռչնոց երկ­նից բնա­կել: Եւ 
այն­պի­սի ա­ռա­կօք խօ­սէր ընդ նո­սա զբանն, որ­պէս 
կա­րող լի­նէին լսել. եւ ա­ռանց ա­ռա­կի ո­չինչ խօ­
սէր ընդ նո­սա, բայց ա­ռան­ձինն ա­շա­կեր­տացն իւ­րոց 
մեկ­նէր զա­մե­նայն:

ԱԿ. ԴԿ.

Սրբոյ աւետարանիս Յիսուսի Քրիստոսի,  
որ ըստ Ղուկասու (ԺԲ. 32-48):

Տէրն մեր Յիսուս Քրիստոս ասէ.

Մի՛ երկն­չիր, հօտ փոք­րիկ, զի հա­ճե­ցաւ ­Հայր 
ձեր տալ ձեզ զար­քա­յու­թիւն: ­Վա­ճա­ռե­ցէ՛ք զին­
չս ձեր, եւ տո՛ւք զո­ղոր­մու­թիւն, եւ ա­րա­րէ՛ք ձեզ 
քսակս ա­ռանց հնա­նա­լոյ, գանձ ան­պա­կաս յեր­կինս, 
ուր ո՛չ գող մեր­ձե­նայ, եւ ո՛չ ցեց ա­պա­կա­նէ: ­Զի 
ուր գանձն ձեր է, անդ եւ սիրտք ձեր ե­ղի­ցին: Ե­ղի­
ցին գօ­տիք ձեր պնդեալ ընդ մէջս եւ ճրա­գունք լու­
ցեալք: Եւ դուք նմա­նողք մարդ­կան, որք ակն ու­նի­
ցին տեառն իւ­րեանց՝ թէ ե՞րբ դառ­նայ­ցէ ի հա­րսա­
նեայց. զի յոր­ժամ գայ­ցէ եւ բաղ­խի­ցէ, վաղ­վա­ղա­
կի բա­նայ­ցեն նմա: Ե­րա­նի ի­ցէ ծա­ռա­յիցն այ­նո­ցիկ, 
զորս ե­կեալ տէրն գտցէ ար­թունս. ա­մէն ա­սեմ ձեզ, 
զի գօ­տի ընդ մէջ ած­ցէ եւ բազ­­մե­ցուս­ցէ զնո­սա եւ 
անցեալ պաշտեսցէ զնոսա: Եւ ե­թէ յերկ­րորդ կամ 
յեր­րորդ պա­հու ե­կես­ցէ եւ գտցէ այն­պէս, ե­րա­նե­լի 
են ծա­ռայքն այ­նո­քիկ: Բայց զայն գի­տաս­ջիք՝ ե­թէ 
գի­տէր տա­նու­տէրն յո­րում ժա­մու գող գայ՝ հսկէր եւ 
չտար թոյլ ա­կան հա­տա­նել ի տան իւ­րում: Եւ դուք 
ե­ղե­րուք պատ­րաստք, զի յո­րում ժա­մու ո՛չ կար­ծի­
ցէք՝ գայ Որ­դի մար­դոյ: Ա­սէ ­Պետ­րոս. ­Տէ՛ր, առ մե՞զ 
ա­սա­ցեր զա­ռակդ զայդ՝ թէ առ ա­մե­նե­սեան: Եւ ա­սէ 
Տէր. ո՞վ ի­ցէ հա­ւա­տա­րիմ տնտես եւ ի­մաս­տուն, զոր 
կա­ցոյց տէր իւր ի վե­րայ գեր­դաս­տա­նի իւ­րոյ տալ 
ի ժա­մու զկե­րա­կուրս: Ե­րա­նի ի­ցէ ծա­ռա­յին այն­միկ, 
զոր ե­կեալ տէր իւր գտա­նի­ցէ ա­րա­րեալ այն­պէս: 

Ար­դա­րեւ ա­սեմ ձեզ, զի ի վե­րայ ա­մե­նայն ըն­չից իւ­
րոց կա­ցուս­ցէ զնա: Ա­պա ե­թէ ա­սի­ցէ ծա­ռայն այն 
ի սրտի իւ­րում՝ յա­մէ տէր իմ ի գալ, եւ սկսա­նի­
ցի հար­կա­նել զծա­ռայսն եւ զա­ղախ­նայսն, ու­տել եւ 
ըմ­պել եւ ար­բե­նալ, ե­կես­ցէ տէր ծա­ռա­յին այ­նո­րիկ 
յա­ւուր յո­րում ակն ոչ ու­նի­ցի եւ ի ժա­մու յո­րում 
ոչ գի­տի­ցէ, ընդ մէջ կտրես­ցէ զնա, և զմասն նո­րա 
ընդ ան­հա­ւատս դի­ցէ: Եւ ծա­ռայ, որ գի­տի­ցէ զկամս 
տեառն իւ­րոյ եւ ոչ պատ­րաս­տես­ցէ ըստ կա­մաց նո­
րա, արբ­ցէ գան բա­զում: Եւ որ ոչն գի­տի­ցէ, եւ ար­
ժա­նի գանի ինչ գոր­ծի­ցէ, արբ­ցէ գան սա­կաւ: Ա­մե­
նայ­նի ո­րում շատ տուաւ՝ շատ խնդրես­ցի ի նմա­նէ, 
եւ ո­րում բա­զում ա­ւան­դե­ցաւ, ա­ռա­ւել եւս պա­հան­
ջես­ցեն ի նմա­նէ:

ԱՁ. ԳՁ.

Սրբոյ աւետարանիս Յիսուսի Քրիստոսի 
որ ըստ Յովհաննու (Ե. 19-30):

Տէրն մեր Յիսուս Քրիստոս.

Պա­տաս­խա­նի ետ ­Յի­սուս եւ ա­սէ ցնո­սա. Ա­մէն, 
ա­մէն ա­սեմ ձեզ, ո՛չ կա­րէ Որ­դի մար­դոյ առ­նել յանձ­
նէ եւ ո­չինչ, ե­թէ ոչ տե­սա­նի­ցէ զ­Հայրն զի առ­նէ. զի 
զոր նայն առ­նէ, զնոյն եւ Որ­դի նմին նման գոր­ծէ: 
­Զի ­Հայր սի­րէ զՈր­դի, եւ զա­մե­նայն ինչ ցու­ցա­նէ 
նմա՝ զոր ինքն առ­նէ, եւ մե­ծա­մեծս եւս քան զսոյնս 
ցու­ցա­նէ նմա զգործս, ընդ որ դուքդ զար­մա­նայք: 

­Զի որ­պէս ­Հայր յա­րու­ցա­նէ զմե­ռեալս եւ կեն­դա­նի 
առ­նէ, նոյն­պէս եւ Որ­դի զորս կա­մի կեն­դա­նի առ­նէ: 
Եւ ո՛չ ե­թէ ­Հայր դա­տի զոք, այլ զա­մե­նայն դա­տաս­
տանն ետ Որդ­ւոյ իւ­րոյ. զի ա­մե­նե­քեան պա­տուես­
ցեն զՈր­դի, որ­պէս պա­տուեն զ­Հայրն. որ ո՛չ պա­
տուէ զՈր­դին, ո՛չ պա­տուէ զ­Հայր՝ զա­ռա­քիչն նո­րա: 
Ա­մէն, ա­մէն ա­սեմ ձեզ, զի որ զբանն իմ լսէ եւ հա­
ւա­տայ այնմ, որ ա­ռա­քեացն զիս, ըն­դու­նի զկեանսն 
յա­ւի­տե­նա­կանս, եւ ի դա­տաս­տան ո՛չ մտա­նէ, այլ 
փո­խե­ցաւ ի մա­հուա­նէ ի կեանս: Ա­մէն, ա­մէն ա­սեմ 
ձեզ, զի գայ ժա­մա­նակ, եւ ար­դէն իսկ է, յոր­ժամ մե­
ռեալք լսի­ցեն ձայ­նի Որդ­ւոյն Աս­տու­ծոյ, եւ որք լսի­
ցենն, կեց­ցեն: ­Զի որ­պէս ­Հայր ու­նի կեանս յան­ձին 
իւ­րում, նոյն­պէս ետ եւ Որդ­ւոյ ու­նել կեանս յան­ձին 
իւ­րում, եւ իշ­խա­նու­թիւն ետ նմա դա­տաս­տան առ­
նել, եւ զի Որ­դի մար­դոյ է. ընդ այն զի՞ զար­մա­նայք 
զի ե­կես­ցէ ժա­նա­մակ, յո­րում ա­մե­նե­քին, որք ի գե­
րեզ­մանս կայ­ցեն, լուի­ցեն ձայ­նի նո­րա եւ ե­կես­ցեն 
ար­տաքս. ո­րոց զբա­րիս գոր­ծեալ ի­ցէ՝ ի յա­րու­թիւն 
կե­նաց, եւ ո­րոց զչար ա­րա­րեալ ի յա­րու­թիւն դա­
տաս­տա­նաց: Ոչ կա­րեմ ես յանձ­նէ առ­նել եւ ոչինչ, 
այլ որ­պէս լսեմ՝ դա­տիմ, եւ դա­տաս­տան իմ ար­դար 
է. զի ո՛չ խնդրեմ զկամս իմ, այլ զկամս այ­նո­րիկ, որ 
ա­ռա­քեացն զիս:

ԵՐԳ
Տեառն Ներսիսի ասացեալ վասն առ 

ի Քրիստոս ննջեցելոց

ԲԿ. ԴԿ.

(Աւագ)  Աս­տուած ա­նեղ ան­ժամա­նակ,
­Հայր անըս­կիզբն եւ ան­քա­նակ,
Որդ­ւոյ պատ­ճառ ծնընդեամբ ան­ճառ.
­Հոգ­ւոյն բըղխմամբ անքըն­նա­բար.
Ա­ղա­չեմք զքեզ, գըթած,
Եր­կայ­նա­միտ եւ ո­ղոր­մած,
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Բանդ որ ի ծոց ­Հօր ­Միա­ծին
Եւ կեր­պա­րան սկըզբնատ­պին,
Ո­րով եր­կի­նըք գո­յա­ցան.
Աշ­խարհ լըրիւ հաս­տատ­եցաւ.
­Հայ­ցեմք ի քէն, ­Տէր եւ Փըր­կիչ,
Ա­մե­նո­ղորմ եւ կե­ցու­ցիչ. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Գե­րա­գոյն շնոր­հաց բաշ­խող
Երկ­նա­ւո­րաց եւ երկ­րայ­նոց.
­Կեանք եւ կե­նաց տը­ւող ­Հո­գի՝
­Հօր եւ Որդ­ւոյ ա­րար­չա­կից,
Խընդ­րեմք ի քէն, աղ­բիւր բա­րեաց,
Ար­բու­ցա­նողըդ ծա­րա­ւեաց. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

6 - ԺԱՄԱԳԻՐՔ 2016

Դա­ւա­նիմք ընդ սրով­բէից
Զ­կե­նդա­նարարըդ հա­մայ­նից.
Ե­րեքսըր­բեան մի տէ­րու­թիւն՝
Զ­Հայր եւ զՈր­դի եւ Սուրբ զ­Հո­գիդ,
­Յոր հան­գու­ցեալըս մըկըրտեալ
Եւ հաւատով խոստովանեալ. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Եր­րա­կի թիւ կա­տա­րեալ
­Յե­րիս ան­ձինըս բա­ժա­նեալ.
Եր­րոր­դու­թեամբ միա­ւո­րեալ,
­Միով բնու­թեամբ հա­ւա­սա­րեալ.
­Յոր­մէ կա­պեալք եւ ար­ձա­կիմք
Եւ վերըստին անլոյծ կապիմք.
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Զէա­կիցըդ ­Հօր զՈր­դի
­Փա­ռա­ւո­րեմք անլ­ըռե­լի,
Որ ի­ջեր յար­գանդ կու­սին,
ԶԱ­դա­մա­յինն ա­ռեր մար­մին,
Ա­ղա­չա­նօք Աս­տուա­ծած­նին
Ա­նա­պա­կան քում ծընո­ղին. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Էրե­ւե­ցար մարմ­նով յեր­կրի,
Որ ի ­Հօ­րէ ան­մեկ­նե­լի.
Ընդ հո­ղե­ղէնըս բնա­կե­ցար,
Ի հրե­ղի­նաց երկըր­պա­գեալդ,
­Պա­ղա­տա­նօք երկ­նա­ւո­րաց,
­Փա­ռա­բան­չաց քոց հրեշ­տա­կաց.

Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Ըստ օ­րի­նացըն ­Մով­սի­սի
Ըն­ծա­յե­ցար ի տա­ճա­րին,
­Զի զբնու­թիւնըս մարդ­կա­յին
Ըն­ծա­յես­ցես ­Հօրն ի յեր­կին,
Խնըդ­րուա­ծովք սուրբ ծե­րուն­ւոյն,
Քեւ ի կապից արձակելոյն. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

Թա­գա­ւորըդ հրե­ղի­նաց,
Որ ընդ մարդ­կան հո­ղե­ղի­նաց
Շըր­ջե­ցար տնօ­րի­նա­բար,
Կ­րե­ցեր ըզկիրըս մարդ­կա­բար,
Որ վասըն մեր զայս ա­մե­նայն
Ի յանձն ա­ռեր խո­նար­հու­թեամբ. 
Ո­ղոր­մեա՛ քո ստեղ­ծուա­ծոյս՝
Յու­սով ի քեզ նընջե­ցե­լոյս:

ԲՁ. ԴՁ.

Ժո­ղո­վեալքս ի հրա­ժա­րումըն
­Ծա­ռա­յի քո յաշ­խար­հէ,
­Հայ­ցեմք ի քէն ար­տա­սուե­լով
Եւ պա­ղա­տիմք զայս ա­սե­լով.
­Ճա­նա­պարհ ընդ քեզ ե­լից
Նըն­ջե­ցե­լոյս լեր ու­ղե­կից,
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Ի փրկու­թեան մե­րոյ սկըզ­բան
Մըկըր­տե­ցար ի ­Յոր­դա­նան,
­Զոր շնոր­հե­ցեր նոր ա­ւա­զան
Ի մաք­րու­թիւն մե­ղաց մարդ­կան.
­Հայց­մամբ կըրկին ­Կա­րա­պե­տին
Մեծին ի ծնունդըս Մկըրտչին.
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:  

Լու­սա­ւոր ձայ­նիւ յերկ­նից
Զ­քեզ դա­ւա­նեաց ­Հայր էա­կից.
Ա­ղաւ­նա­կերպ ­Հո­գին ի­ջեալ
Առ հա­մա­գոյդ իւր հան­գու­ցեալ.
Զմկըր­տեալս նո­վին հոգ­ւով
­Յոր­դեգ­րու­թիւն ­Հօր հա­ւա­տով.
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Խա­ւար մե­ղաց հա­լա­ծե­ցաւ.
­Լոյս գի­տու­թեան քեւ ծա­գե­ցաւ.
­Խայ­թուած օ­ձին բժըշկե­ցաւ,
­Հի­ւան­դու­թիւն մեր ող­ջա­ցաւ,
­Կեն­դա­նա­րա­րըդ մե­ռե­լոց.
Եւ լու­սա­տուդ խա­ւա­րե­լոց. 
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Ծա­գումն ա­նուն առ ի ­Հօ­րէ,
Որ ընտ­րե­ցեր ի յաշ­խար­հէ
­Լու­սա­ւո­րիչ տիե­զե­րաց
Զ­դասս ընտ­րեալ ա­շա­կեր­տացն,
Ա­ղա­չա­նօք ա­ռա­քե­լոցն

­Փող յա­րու­թեան մեր եղե­լոց.
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Կեանք ի կե­նաց, լոյս ի լու­սոյ,
Որ ըս­տեղ­ծեր զմեզ ի հո­ղոյ,
­Նո­րո­գե­ցեր դար­ձեալ կըրկին
Ծնն­դեամբ սըրբոյ ա­ւա­զա­նին,
­Զոր կե­ցու­ցեր շնոր­հիվ քո­յին
Ի մա­հուա­նէ այն ա­ռա­ջին. 
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Հոգ­ւով լըցեր զմարդն ա­ռա­ջին,
­Զոր կո­րու­սեալ խաբ­մամբ չա­րին,
Ըզնոյն հո­գի բա­նիւ քո­յին
­Հե­ղեր յո­գիս մեր վերըս­տին.
­Նո­վին հոգ­ւով սուրբ եւ բա­րի
Առաջնորդեա հոգւոյ սորին. 
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Ձայ­նե­ցեր առ ­Ղա­զա­րոս,
Ո­րով ե­տուր մե­ռե­լոց յոյս.
­Կեն­դա­նու­թեամբ չո­րե­քօ­րեայն
­Կեն­դա­նա­ցան, որք յԱ­դա­մայն.
­Կե­նաց ձայ­նիւ վեր­ջին փո­ղոյ
­Կո­չեա՛ ըզ­սա յայսըմ հո­ղոյ. 
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

Ղօ­ղեալ սար­սեաց պա­հակ մա­հու
Ի կե­նա­րար ձայ­նին լըրոյ.
Ա­րա­գա­պէս զոյգ ընդ բա­նին

Ետ ըզմե­ռեալն ըստ հրա­մա­նին.
Իշ­խանք օ­դոյս այս սար­սես­ցեն
Զ­հո­գի սո­րա մի՛ ար­գել­ցեն. 
Ի յօ­թե­ւանս ­Հօր քո լու­սոյ
Ըզ­նըն­ջե­ցեալս մեր հան­գո՛:

ԱԿ. ԳԿ.

Ճա­նա­պարհ մո­լո­րե­լոց
Եւ ճա­ռա­գայթ խա­ւա­րե­լոց.
Հ­րա­ւի­րե­ցեր զոր­դիս լու­սոյ
Ի յերկ­նա­յին հար­սա­նիս քո.
Ընդ զուար­ճա­լից անդ ժո­ղո­վոց
Ար­ժա­նա­ցո՛ ըզսա դա­սուց.
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Մե­րով բնու­թեամբ զոր ըզ­գե­ցար
Ի փայտ խա­չին բե­ւե­ռե­ցար.
­Լու­ծա­նե­լով զմեզ ի մե­ղաց
Ի նա­խա­հօ­րըն կա­պա­նաց.
­Լոյծ եւ ըզսա ի յանցա­նաց
­Վասն քո սուրբ չար­չա­րա­նաց.
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Յետ կա­մա­ւոր մա­հու խա­չի,
Ե­դար ի նոր գե­րեզ­մա­նի.
Ե­րե­քօ­րեայ թաղ­մամբ յերկ­րի,
­Նոր ըս­տեղ­ծեր զմեզ կեն­դա­նի.
­Զի­ջեալս ընդ քեզ ի հող մա­հու
Վերակոչեա ձայնիւ փողոյ. 

­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Նըս­տեալ կա­նանցն իւ­ղա­բե­րից
Եւ ող­բա­յին ար­տա­սուա­լից.
Իբր ըզմե­ռեալ ան­յու­սա­լից
Ըզ­կեն­դա­նիդ յա­ւի­տե­նից,
­Վասըն նո­ցին սուրբ ար­տա­սուաց,
Մաքրեա զսա ի յանցանաց. 
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Շար­ժեալ հիմ­անցըն դը­ժո­խոց.
Ի տե­սա­նել ըզքեզ ներք­նոց.
­Հա­ներ զ­հո­գիսն որ ի բան­տին,
­Կա­պեալ զիշ­խանն մա­հա­ծին.
Ընդ հան­գու­ցեալ հո­գիս սըրբոց
Հանգո զհոգիս նընջեցելոյս:
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Ուրա­խու­թեամբ զօրք երկ­նա­յին
­Յերկ­նից յեր­կիր ի­ջա­նէին.
­Յոր­ժամ յա­րեար ի մե­ռե­լոց
­Լոյս ծա­գե­ցար ա­րա­րա­ծոց.
­Սուրբ յա­րու­թեամբ քո կե­նա­րար,
Յարո ըզսա ի կեանս անմահ.
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Չը­հան­դուր­ժեալ պա­հա­պա­նացն
Ի յեր­կիւ­ղէ երկ­նա­ւո­րացն.
Որք ա­ւե­տիս տա­յին կա­նանց,
­Թէ՝ մահ լու­ծաւ մահ­կա­նա­ցուաց.

­Սա որ մա­հու քո տըն­կա­կից,
­Լի­ցի կե­նացդ հա­ղոր­դա­կից. 
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Պա­րակ­ցեա­լ անմարմ­նա­կանքն
Առ կեն­սա­տու սուրբ գե­րեզ­մանն.
­Տան ա­ւե­տիս ազ­գի մարդ­կան,
­Վասըն կե­նացն յա­ւէրժա­կան.
­Դա­սա­ւո­րեա՛ պա­րուց նո­ցին
Ըզնընջեցեալս յօրըն վերջին.
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

Ջա­հա­ւո­րեալ նըշան խա­չին.
­Յա­րե­ւե­լից փայ­լեալ ծա­գին.
­Հա­ւա­տա­ցեալքն ի քեզ բերկ­րին
Եւ ու­րա­ցողքըն կո­ծես­ցին.
­Զերկըր­պա­գուս սրբոյ խա­չին
­Պայ­ծա­ռա­ցո՛ լու­սով նո­րին.
­Լի լապ­տե­րօք մոյծ յա­ռա­գաստ
Ընդ իմաստուն սուրբ կուսանացն:

ԱՁ. ԴՁ.

Ռահ գոր­ծեալ երկ­նա­ւո­րաց,
­Գան ա­ռա­ջի քո նա­խըն­թաց.
­Զընտ­ըրեալըս քո ժո­ղո­վե­լով
­Քեզ ընդ ա­ռաջ բե­րեն ամ­պով.
Ընդ ա­ղաւ­նեաց օ­դա­պա­րից,
­Խառ­նեա՛ ըզ­սա սուրբ ե­րա­մից.
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Սար­սափին տա­րերք երկ­րի,
­Յոր­ժամ փա­ռօք գաս հայ­րե­նի.
Ա­րե­գա­կան լոյս խա­ւա­րի,
­Լու­սինն աս­տեղբքըն նը­ւա­ղի.
Ըզսա յա­ւուրն ա­նե­րե­կի
­Լու­սա­ւո­րեա՛ լու­սով քո­յին. ­
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Վեր­նա­կան զօ­րացըն պետ,
­Փո­ղէ բար­բառ ա­ւե­տա­բեր.
Ա­րի՛ք մե­ռեալք որք յԱ­դա­մայ,
­Քան­զի ա­հա եկըն փե­սայ,
Ընդ հարս­նա­ցեալ մա­քուր հոգ­ւոց
­Կար­գեա՛ ըզ­սա ի թիւ սըրբոց. ­
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Տի­րա­կան յա­թոռ նըստիս,
­Յա­րա­րա­ծոց երկըր­պա­գիս,
Արդարությամբ զաշխարհ դատես
Վարձս ըստ գործոց հատուցանես,
­Յայն­ժամ շնոր­հեա՛ ո­ղոր­մու­թիւն,
Նն­ջե­ցե­լոյս մեր թո­ղու­թիւն. ­
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Րա­մեալ մարդ­կան ազգ ժո­ղո­վին,
Որք յԱ­դա­մայ ծնեալք լի­նին.
Եւ հրե­ղի­նաց դասք երկ­նա­յին
­Հա­ման­գա­մայն վայ­րա­բե­րին.
Ի յայնմ ա­հեղ հրա­պա­րա­կին
­Յի­շեա՛ ըզսա յօրն ա­հա­գին. ­

­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Ցու­ցա­նին գաղտ­նիք մարդ­կան
Իւ­րա­քան­չիւր, որ գոր­ծե­ցան.
­Բա­րեաց գոր­ծողքըն պըսա­կին,
­Չա­րեացն ի հուրն ան­շէջ մատ­նին.
­Յայն­ժամ յի­շեա՛ զսո­րա բա­րին,
­Գոր­ծըք մե­ղացըն ջընջես­ցին. ­
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Ւիւ­սին պըսակք զա­նա­զա­նեալք,
Եւ պատ­մու­ճանք լու­սա­փայ­լեալք.
­Սուրբ վկա­յիցն ի գլուխ ե­դեալ
Եւ ար­դա­րոցըն զար­դա­րեալ,
­Հա­ղորդս ա­րա հայց­մամբ նո­ցին
Ըզ­սա լու­սոյ փա­ռաց նո­ցին. ­
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Փա­ռաց ի փառըս բարձ­րա­նան,
Ա­ջա­կող­մեանքըն վե­րա­նան.
­Յոր­ժամ լըսեն զե­րա­նա­կան
­Ձայն օրհ­նու­թեան ի քէն կոչ­ման.
Նըն­ջե­ցե­լոյս մեր լըսե­ցո՛
Զաստուածային բարբառըդ քո.
­Դա­սա­ւո­րեա՛ ըզսա վեր­նոցն,
Երգել ըզփառս ընդ զըւարթնոցն:

Քա­հա­նայք եւ ժո­ղո­վուրդք
­Հայ­ցեմք ի քէն, ­Տէ՛ր բա­րե­գութ,
Ընդ նընջե­ցեալսըն հա­ւա­տով
Ըն­կալ ըզմեզ նո­վին յու­սով.

ՅԵ­րու­սա­ղէմ քա­ղաք վե­րին,
­Յո­րում ար­դարքըն ժո­ղո­վին.
­Փառս վերեր­գել միշտ ընդ նո­սին
Եր­րոր­դու­թեանդ եր­րեակ ան­ձին:

ԵՐԳ

ԴՁ. - Ի տօ­նին Ս. Ա­ռա­քե­լոց.

Արա­րիչ եւ մար­դա­սէր,
Ա­նո­խա­կալ եւ բա­րե­գութ,
Որ գո­վիսդ ի սրո­վբէից,
­Տէր, դա­տա­ւոր ար­դա­րու­թեան.
Ընդ սրբոց ա­ռա­քե­լոց,
­Տէր, պսա­կեա՛ զմեր նընջե­ցեալսն.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ի տօ­նին Ս. ­Մար­գա­րէից.
Յոր­ժամ գրեալքըն կա­տա­րին,
Որ զայնմ ա­ւուր մեզ պատ­մե­ցին.
­Մար­գա­րէից բանքըն յար­գին,
Ա­ռա­քե­լոցըն վըճա­րին.
 Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ի տօ­նի ­Վար­դա­վա­ռի եւ վասն ննջե­ցե­լոց.
Ի վե­րին Ե­րու­սա­ղէմ
Ի բնա­կա­րա­նըս հրեշ­տա­կաց.
Ուր Ե­նովք եւ Ե­ղիաս
­Կան ծե­րա­ցեալք ա­ղաւ­նա­կերպ,

Ի դրախ­տին ե­դե­մա­կան
­Պայ­ծա­ռա­ցեալ ար­ժա­նա­պէս.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ի տօ­նի ­Ծաղ­կա­զար­դի  
եւ ­Համ­բարձ­մանն Ք­րիս­տո­սի.

Թա­գա­ւոր փա­ռաց Ք­րիս­տո­ս,
Որ ժա­մա­նեալ գաս ի յերկ­նից.
Ի վե­րայ թե­ւոց հող­մոց
­Քո հայ­րե­նի կեր­պա­րա­նօք
Եւ առ­նես հրա­փոր­ձու­թեամբ
Զք­ննու­թիւն որդ­ւոց մարդ­կան.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

­Վասն ննջե­ցե­լոց.
Ի դնել բե­մին բազմի փե­սայն
Եւ ա­ռա­գաստըն զար­դա­րի.
­Գաբ­րիէ­լեան փո­ղըն գո­չէ,
­Սուրբք ա­մե­նայն անդր հա­ւա­քին.
Ար­դա­րոց դասքըն բերկ­րին,
Իսկ մեղ­սա­սէր­քըն թա­խան­ձին.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Յոր­ժամ հընչիւն փո­ղոյն լի­նի
Եւ ­Ղեւ­տա­կան գի­րն յայտ­նի,
­Ճա­ռա­գայթք սըրբոյ խա­չին
­Յա­րե­ւե­լից փայ­լեալ ծա­գին,
Հ­րեշ­տա­կաց գունդք ծա­ւա­լին,
Հ­րեշ­տա­կա­պետք պա­րու­նա­կին.

Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ահեղ խոր­հուրդ քա­հա­նա­յին
­Բազ­կա­տա­րած կայ ի բե­մին,
Ա­ռա­ջի սուրբ սե­ղա­նոյն.
­Հուր շի­ջա­նի, խա­ւար մեր­ժի,
­Տըրտ­մեալ հո­գիքն ու­րա­խա­նան,
­Զի թո­ղու­թիւն մե­ղաց լի­նի. 
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Մով­սէս աս­տուա­ծա­խօս
Եւ Ա­հա­րօն ­ղեւ­տա­ցին,
­Մար­գա­րէքն Իս­րա­յելի
Եւ քա­հա­նայք հին օ­րի­նին,
­Յա­ռա­ջա­գոյն մեզ ծա­նու­ցին
Եւ ըզ­գա­լուստ սուրբ ­Միած­նիդ.
Ի փըրկու­թիւն մեզ յայտ­նե­ցին
­Յա­նա­պա­տի կե­րակ­րէին. 
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Սուրբ ­Խա­չի
Տը­րտա­մա­հա­ղորդ չար­չա­րա­նօք,
Ի յանձն ա­ռեր զմահ խա­չին.
Եւ փայ­տին բար­ձող ե­ղեր
­Վասն Ա­դա­մայ նա­խաս­տեղ­ծին.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Զար­հու­րե­ցան զօրք երկ­նա­յին,
­Յոր­ժամ տե­սին զ­Տէրդ ի խա­չին.
Ա­րե­գա­կան լոյս քօ­ղ ար­կեալ
Եւ լոյս լուս­նին նըւա­ղե­ցաւ.
­Յա­հեղ փա­ռաց Աս­տուա­ծորդ­ւոյդ
Խաւար եղեւ ընդ տիեզերս.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ս. ­Յա­րու­թեան.
Ուրա­խա­ցան ազ­գըք մարդ­կան,
­Յոր­ժամ լը­ւան զքո յա­րու­թիւնդ.
­Նո­րա­փե­տուր զար­դա­րե­ցան
Ի յա­րու­թեան սուրբ ­Միած­նիդ.
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

Ի տօ­նի ­Հայ­րա­պե­տաց եւ հա­մօ­րէն ­ 

Մար­տի­րո­սաց.
Աղա­չա­նօք սըրբոյ խա­չին
Եւ ան­բար­բառ բա­րե­խօ­սին.
Եւ սըրբոյ Աս­տուա­ծած­նին
Եւ ­Յով­հան­նու ­Կա­րա­պե­տին
Եւ սրբոյն Ս­տե­փան­ո­սին
Եւ ա­ռա­ջին մար­տի­րո­սին.
Եւ սըրբոյ ­Լու­սա­ւոր­չին
­Հա­յաս­տա­նեայց հայ­րա­պե­տին.
Եւ սըրբոց ա­ռա­քե­լոց.
Եւ հա­մօ­րէն մար­տի­րո­սաց. 
Ո­ղոր­մած ­Տէր, ո­ղոր­մեա՛
­Հոգ­ւոցըն մեր նըն­ջե­ցե­լոց:

† Ես ա­սա­ցի ի վե­րա­նալ յի­նէն ա­ւուրց ի­մոց. յով 
եր­թայ­ցեմ եւ ես այ­սօր. յա­ռա­ջին օ­թե­ւա­նին, զոր ո՛չ 
գի­տէի՝ օգ­նեա՛ եւ ինձ Ք­րիս­տոս այ­սօր. յա­ռա­ջին 
ճա­նա­պար­հին եւ ի միւ­սան­գամ գալս­տեանըն քո օգ­
նեա՛ ինձ:

Եկն ե­հաս օր վախ­ճա­նին ի­մոյ, լա­լումն, ող­բումն 
եւ աշ­խար­ումն. սիրտ իմ խռո­վե­ցաւ յիս, եւ ոս­կերք 
իմ ցա­մա­քե­ցան. օգ­նեա՛ ինձ:

Ի մա­հիճս իմ զար­թու­ցին զիս, պա­հան­ջողք հոգ­
ւոյ ի­մոյ. տա­նէին զիս ճա­նա­պարհ հե­ռա­ւոր, զոր ո՛չ 
գի­տէի. օգ­նեա՛ ինձ:

­Նա­յե­ցայ, եւ ո՛չ ոք էր որ օգ­նէր ինձ. ա­պա­ւի­նե­
ցայ յԱս­տուած փըրկու­թեան ի­մոյ. ցընծաս­ցէ հո­գի 
իմ յար­քա­յու­թեան քում. օգ­նեա՛ ինձ:

Գ­րե­ցայ ես ի գիր կեն­դա­նու­թեան. եւ մեկ­նե­ցայ 
եր­թալ առ Արա­րիչն երկ­նի եւ երկ­րի. օգ­նեա՛ ինձ:

­Յա­նըս­տուէր եւ յա­նեղ լու­սոյն հե­ռա­ցայ 
խաբ­մամբ խա­ւա­րային, ճա­շա­կե­ցի ըզմա­հա­ռիթ 
պըտուղն. հո­ղա­նայ պատ­կեր բա­րե­րար ստեղ­ծո­ղիդ. 
օգ­նեա՛ ինձ:

­Յան­ջատ­ման հոգ­ւոյս ի մարմ­նոյս, ի քակ­տիլ գե­
ղե­ցիկ շի­նուա­ծոյս, զար­հու­րիմ ի սպառ­նա­լեաց թա­
գա­ւո­րին, թէ պա­հան­ջէ յի­նէն զտա­ղանդ պա­տուի­
րա­նին. օգ­նեա՛ ինձ:

Ի տօ­նին  

Ս. Ծնն­դեանն Ք­րիս­տո­սի
Կու­սա­ծին մար­դա­ցեալ Աս­տուած իմ ­Յի­սուս, 

յայնմ ա­ւուր ա­հեղ ա­տե­նին, զգինս ա­րեան քո մի՛ 
դա­տա­պար­տեր. օգ­նեա՛ ինձ:

­Սոս­կա­լի է օր վախ­ճա­նին եւ ա­հեղ օր դա­տաս­
տա­նին. յայնմ ա­ւուր ա­տե­նին, զգինս ա­րեան քո մի՛ 
ան­տես առ­ներ, զի պատ­կեր եմ բա­րե­րար ստեղ­ծո­
ղիդ. օգ­նեա՛ ինձ:

­Զա­հա­ւոր դա­տաս­տան դա­տա­ւո­րիդ տե­սի եւ զար­
հու­րե­ցայ, զի ան­պատ­րաստ ե­գիտ զիս ի հրա­մա­նաց 
քոց, թա­գա­ւոր յա­ւի­տե­նից. օգ­նեա՛ ինձ:

Ի տօ­նի ­Վե­րա­փոխ­ման  

 Ս. Աս­տո­ւա­ծած­նի.
Աս­տուա­ծա­ծին ա­նա­րատ մայր ­Տեառն եւ կոյս 

սուրբ, բա­րե­խօ­սեա՛ առ Որ­դին քո Միա­ծին, զի 
փըրկես­ցէ զմեզ ի սպառ­նա­լեաց գե­հե­նոյն եւ պար­
գե­ւես­ցէ մեզ զերկ­նից զար­քա­յու­թիւնն եւ հան­գուս­
ցէ զհո­գիս մեր նընջե­ցե­լոցն. օգ­նեա՛ ինձ:

ՄԱՂԹԱՆՔ

Հոգ­ւոցն հան­գու­ցե­լոց Ք­րիս­տո՛ս Աս­տուած, 
ա­րա՛ հան­գիստ եւ ո­ղոր­մու­թիւն, եւ մեզ մե­ղա­ւո­
րացս շնոր­հեա՛ զթո­ղու­թիւն յան­ցա­նաց:

ՔԱՐՈԶ
Եւ եւս խա­ղա­ղու­թեան զ­Տէր ա­ղա­չես­ցուք:
­Վասն հան­գու­ցեալ հոգ­ւոցն ա­ղա­չես­ցուք զփրկիչն 

մեր Ք­րիս­տոս, զի զնո­սա ընդ ար­դարսն դա­սես­ցէ եւ 
զմեզ կե­ցուս­ցէ շնոր­հիւ ո­ղոր­մու­թեան իւ­րոյ: Ա­մե­
նա­կալ ­Տէր Աս­տուած մեր, կե­ցո՛ եւ ո­ղոր­մեա՛:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

Քրիս­տոս, Որ­դի Աս­տու­ծոյ, ա­նո­խա­կալ եւ բա­
րե­գութ, գթա՛ քո ա­րար­չա­կան սի­րովդ ի հո­գիս 
հան­գու­ցեալ ծա­ռա­յից քո: ­Յի­շեա՛ յա­ւուր մե­ծի 
գալս­տեան ար­քա­յու­թեան քո: Ա­րա՛ ար­ժա­նի ո­ղոր­
մու­թեան, քա­ւու­թեան եւ թո­ղու­թեան մե­ղաց: ­Դա­
սա­ւո­րեալ պայ­ծա­ռա­ցո՛ ընդ սուրբս քո յա­ջա­կող­
ման դա­սուն, զի դու ես ­Տէր եւ Ա­րա­րիչ ա­մե­նե­ցուն, 
Դա­տա­ւոր կեն­դա­նեաց եւ մե­ռե­լոց: Եւ քեզ վա­յե­լ է 
փառք, իշ­խա­նու­թիւն եւ պա­տիւ. այժմ եւ միշտ  եւ 
յաւիտեանս յաւիտենից. ամէն:

Եւ ապա ասեն «Հայր մեր», զկնի մաղթանք:

Տէ՛ր, Յիսուս Քրիստոս քո սուրբ հրաշափառ 
Յարու­թեանդ (կամ Տէրութեանդ) շնորհիւ լուսաւորեալ 
պայծառացո՛ զհոգիս համօրէն հաւատացելոց յուսով 
ի քեզ ննջե­ցե­լոց, եւ այ­նո­ցիկ, որք ընդ հո­վա­նեաւ 
սրբոյ ­Տա­ճա­րիս են հան­գու­ցեալ: 

7 - ԺԱՄԱԳԻՐՔ 2016

Եւ ապա ասի Օրհնութիւն ըստ պատշաճի աւուրն կամ 
ի ձայնէն: Եւ զկնի Մաղթանքն,  Քարոզն եւ Աղօթքն սոքա  
են.

ՄԱՂԹԱՆՔ ՏԷՐՈՒՆԱԿԱՆ ՏՕՆԻՑ
Փառք հրա­շա­փառ Ծննդեան քո, ­Տէ՛ր. զօրհ­նեալ եւ 

զփա­ռա­ւո­րեալ զհրա­շա­լի եւ զյաղ­թող զծնունդ քո 
սուրբ օրհ­նեմք եւ փա­ռա­ւո­րեմք: ­

Մար­դա­սէր ­Տէր, վասն սրբուհ­ւոյ ա­նա­րա­տի մօր 
քո եւ կու­սի, եւ վասն խա­չի քո պա­տուա­կա­նի, ըն­
կա՛լ զա­ղա­չանս մեր եւ կեցո՛ զմեզ:

Սոյնպէս ասա եւ յամենայն տօնս տէրունականս ըստ 
պատշաճի աւուրն. թէ Յայտնութեան, թէ Գալստեան, թէ 
Տնօրէնութեան, թէ Մատնութեան, թէ Խաչելութեան, թէ 
Թաղման,  թէ Յարութեան,  թէ Համբարձման,  թէ Գալս­
տեան Հոգւոյն Սրբոյ եւ թէ Պայծառակերպութեան, իսկ ի 
տօնս Սրբոյ Խաչի եւ Եկեղոցւոյ ասա. Փառք Տէրութեան 
քո: Բայց ի Գալստեան Հոգւոյն Սրբոյ՝ զՄարդասէր Տէրն 
այսպէս ասա՛. Մարդասէր Տէր, վասն սրբուհւոյ անարատի 
մօրն եւ կուսի, եւ վասն խաչին պատու ականի՝ ընկալ զաղա
չանս մեր եւ կեցո՛ զմեզ.: Զի սխալին, որք ասեն առ Հոգին 
Սուրբ՝ թէ մօր քո կամ խաչի քո: Եւ ի տօնս եկեղեցւոյ ասա. 
Փառք տէրութեան քո Տէր. եւ այլն որպէս ի վերոյ:

ՄԱՂԹԱՆՔ Ի ՏՕՆՍ ՍՐԲՈՑ
Բա­րե­խօ­սու­թեամբ սրբուհ­ւոյ Աս­տուա­ծած­նին, եւ 

­Յով­հան­նու Մկրտ­չին, սրբոյն Ստե­փան­ո­սի նա­խավ­
կա­յին, եւ սրբոյն Գ­րի­գո­րի մե­րոյ ­Լու­սա­ւոր­չին: ­Յի­
շա­տա­կաւ եւ ա­ղօ­թիւք սրբոց (այս անուն) ո­րոց այ­սօր 
է յի­շա­տակ: Եւ վասն խա­չի քո պա­տուա­կա­նի, ­Տէ՛ր, 
ըն­կա՛լ զա­ղա­չանս մեր եւ կե­ցո՛ զմեզ:



99Գիշերային ժամերգութիւն

Մաղթանք պահոց

Երանեալ կանոնի.
ԴԿ.

Քրիս­տոս է իմ Աս­տուած, եւ փա­ռա­ւոր առ­նեմ 
զսա. Աս­տուած ­Հօր ի­մոյ, եւ բարձր ա­րա­րից զսա: ­

Մար­դա­սէ՛ր ­Տէր, վասն սրբուհ.:

Երկինք պատմեն կանոնի.
ԱՁ.

Տո՛ւք փառս Աս­տու­ծոյ, տո՛ւք զօրհ­նու­թիւն մար­
դա­սի­րին թա­գա­ւո­րին յա­ւի­տե­նից, որ փրկէ զծա­ռայս 
իւր եւ կե­ցու­ցա­նէ: ­Մար­դա­սէ՛ր Տէր, վասն սրբուհ.:

Մի նախանձիր կանոնի.
ԱԿ.

Դո՛ւ ես ­Տէր մեր, դո՛ւ ես Ք­րիս­տոս փրկիչ մեր. 
զքեզ օրհ­նեն ան­ձինք մեր: ­Մար­դա­սէ՛ր Տէր, վասն 
սրբուհ.:

Ողորմեա կանոնի.
ԲՁ.

Բարձ­րաց­րու եղ­ջիւր իմ, յԱս­տուած փրկիչ իմ. 
հաս­տա­տե­ցաւ սիրտ իմ ի ­Տէր, ­Տե­րամբ եւ հա­ւա­
տով: ­Մար­դա­սէ՛ր Տէր, վասն սրբուհ.:

Իբրեւ կանոնի.
ԲԿ.

Խա­ղա­ղու­թեանց տուող Ք­րիս­տոս, զխա­ղա­ղու­
թիւն եւ զերկ­նա­յին ո­ղոր­մու­թիւն քո պար­գե­ւեա՛ 
յա­րա­րածս քո: ­Մար­դա­սէ՛ր Տէր, վասն սրբուհ.:

Տէր ապաւէն կանոնի.
ԳՁ.

Յոյս կեն­դա­նու­թեան, յոյս եւ ա­պա­ւէն փրկու­
թեան, ­Տէ՛ր, ­Յի­սուս Փր­կիչ. փրկեա՛ եւ փարատե­ցո՛ 
զցաւս ան­ձին ի­մոյ: ­Մար­դա­սէ՛ր Տէր, վասն սրբուհ.:

Խոստովան կանոնի.
ԳԿ.

Եկես­ցեն ա­ղօթք մեր ի տա­ճար սուրբ քո. խո­նար­
հես­ցի ունկն քո ի խնդրուածս մեր: ­Մար­դա­սէ՛ր Տէր, 
վասն սրբուհ.:

Ի նեղութեան կանոնի.
ԴՁ.

Լո՛ւր մեզ, ­Տէ՛ր, լո՛ւր մեզ. աս­տուա­ծա­յին ո­ղոր­
մու­թեամբ եւ գթու­թեամբդ քո խնա­յեա՛ յա­րա­րածս 
քո: ­Մար­դա­սէ՛ր Տէր, վասն սրբուհ.:

Քարոզ եւ աղօթք՝ Երանեալ եւ Իբրեւ կանոնաց.  
(տե՛ս ի սաղմոսին Գլ. Ա. եւ Գլ. ՀԲ.)

ԲԿ. ԴԿ.

Վասն ի վե­րուստ խա­ղա­ղու­թեան եւ փրկու­թեան 
ան­ձանց մե­րոց՝ զ­Տէր ա­ղա­չես­ցուք: 

Տէ՛ր, ողորմեա՛:
­Վասն լսե­լի լի­նե­լոյ ­Տեառն Աս­տու­ծոյ ձայ­նի ա­ղա­

չա­նաց մե­րոց՝ զ­Տէր ա­ղա­չես­ցուք:
Տէ՛ր, ողորմեա՛:
­Վասն քա­ւիչ եւ նե­րող լի­նե­լոյ Աս­տու­ծոյ ի վե­րայ 

մե­ղաց մե­րոց՝ զ­Տէր ա­ղա­չես­ցուք:
Տէ՛ր, ողորմեա՛:

­Վասն թող­լոյ մեզ զա­մե­նայն յան­ցա­նացս մեր՝ 
զկա­մայ եւ զա­կա­մայ՝ զ­Տէր ա­ղա­չես­ցուք:

Տէ՛ր, ողորմեա՛:
­Վասն զի մի՛ ընդ խո­տանս գտա­նի­ցիմք յա­ւուրն 

պա­տաս­խա­նա­տուու­թեան՝ զ­Տէր ա­ղա­չես­ցուք:
Տէ՛ր, ողորմեա՛:
­Վասն հոգ­ւոցն հան­գու­ցե­լոց, որք ճշմա­րիտ եւ 

ու­ղիղ հա­ւա­տով ի Ք­րիս­տոս ննջե­ցին՝ զ­Տէր ա­ղաչ.:
Յիշեա՛, Տէ՛ր, եւ ողորմեա՛:
Եւ եւս՝ միա­բան վասն ճշմա­րիտ եւ սուրբ հա­ւա­

տոյս մե­րոյ՝ զ­Տէր ա­ղա­չես­ցուք:
Տէ՛ր, ողորմեա՛:
­Զան­ձինս մեր եւ զմի­մեանս ­Տեառն Աս­տու­ծոյ 

ա­մե­նա­կա­լին յանձն ա­րաս­ցուք:
Քեզ Տեառնդ յանձն եղիցուք:
Ո­ղոր­մեա՛ց մեզ, ­Տէր Աս­տուած մեր, ըստ մե­ծի 

ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

Տէ՛ր, ողորմեա՛, Տէ՛ր, ողորմեա՛, Տէ՛ր, ողորմեա՛:

ԱՂՕԹՔ
ԲԿ. ԴԿ.

­Տէր տուըն­ջեան եւ գո­յա­ցու­ցիչ գի­շե­րոյ, որ ա­րա­
րեր զտիւ ի զբո­սանս բա­րե­գոր­ծու­թեան ի փրկու­
թիւն ան­ձանց մե­րոց, եւ զգի­շեր ի հան­գիստ քնոյ՝ 
տկա­րա­ցեալ բնու­թեանս մե­րոյ: Իսկ այժմ զար­թու­
ցեալ բա­ցեր զբե­րանս մեր յօրհ­նա­բա­նու­թիւն ա­հա­
ւոր եւ փա­ռա­ւո­րեալ ա­նուանդ քում սրբոյ: Ըն­կա՛լ 
եւ այժմ զա­ղա­չանս մեր, եւ յա­ջո­ղեա՛ մեզ ու­ղիղ հա­
ւա­տով եւ ա­ռա­քի­նա­սէր վա­րուք ի նոյն պաշ­տօն քո 
կան­խել միշտ, եւ նո­վին կա­նո­նիւս ան­դա­դար փա­

ռա­վո­րել զ­Հայր եւ զՈր­դի եւ զՍուրբ ­Հո­գիդ, այժմ 
եւ միշտ եւ յա­ւի­տեանս յա­ւի­տե­նից. ա­մէն:

Խաղաղութիւն ամենեցուն:

Աստուծոյ երկիրպագեսցուք:

Զ­քեզ, որ յա­մե­նայ­նի գթած եւ մար­դա­սէր ­Տէրդ 
ես, ա­ղա­չեմք հա­նա­պազ, զի զօ­րա­ցուս­ցես զմեզ օ­ր 
ըս­տ օ­րէ կալ ի կար­գի կրօ­նա­ւո­րու­թեան մե­րում: ­Թե­
թե­ւա­ցո՛, ­Տէ՛ր, զքաղցր լուծ քո, զոր ե­դեր ի վե­րայ 
մեր, զի կա­րաս­ցուք կալ ի պա­տուի­րա­նի քում եւ 
զհա­ճոյսն առ­նել ա­ռա­ջի քո յա­մե­նայն ժամ՝ ի տուէ 
եւ ի գի­շե­րի: Հ­րեշ­տա­կա­յին եր­գակ­ցու­թեամբ զքեզ 
օրհ­նել, զքեզ գո­վել եւ քեզ գո­հու­թիւն եւ փառս մա­
տու­ցա­նել ա­մե­նա­զօր Տէ­րու­թեանդ. այժմ եւ միշտ եւ 
յա­ւի­տեանս յա­ւի­տե­նից. ա­մէն:

ՄԱՂԹԱՆՔ
ԲԿ. ԴԿ.

Սաղ­մո­սիւք եւ օրհ­նու­թեամբ եւ եր­գօք հո­գե­ւո­
րօք ան­դա­դար փա­ռա­ւո­րեմք զ­Հայր եւ զՈր­դի եւ 
զՍուրբ ­Հո­գիդ, այժմ եւ միշտ եւ յա­ւի­տեանս յա­ւի­
տե­նից. ա­մէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր, որ յերկ.:

Քարոզ եւ աղօթք՝ Երկինք պատմեն եւ Տէր ապաւէն  
կանոնաց. (տե՛ս ի սաղմոսին Գլ. ԺԸ. եւ Գլ. ՁԹ.)

ԱՁ. ԳՁ.

Վասն ի գի­շե­րի եւ ի տուըն­ջեան եւ յա­մե­նայն 
ժա­մու խօ­սիլ մեզ զբան ­Տեառն՝ զ­Տէր ա­ղա­չես­ցուք: 

Տէ՛ր, ողորմեա՛:
Վասն չանկանելոյ մեզ ի ի փորձութիւն, որում ոչ 

կարեմք հանդուրժել՝ զՏէր աղաչեսցուք:
­Վասն ան­բիծ եւ ա­նա­րատ կալ մեզ ա­ռա­ջի ա­հեղ 

ա­տե­նին Ք­րիս­տո­սի՝ զ­Տէր ա­ղա­չես­ցուք:
­Վասն ա­ռաջ­նոր­դե­լոյ մեզ ի նա­ւա­հան­գիստն կե­

նաց ան­վախ­ճա­նից՝ զ­Տէր ա­ղա­չես­ցուք:
­Վասն ար­ժա­նի լի­նե­լոյ մեզ վե­րին կոչ­մանն եւ 

երկ­նից ար­քա­յու­թեանն՝ զ­Տէր ա­ղա­չես­ցուք:
­Վասն հոգ­ւոցն հան­գու­ցե­լոց, որք ճշմա­րիտ եւ 

ու­ղիղ հա­ւա­տով ի Ք­րիս­տոս ննջե­ցին` զ­Տէր ա­ղա­
չես­ցուք:

Եւ եւս միա­բան վասն ճշմա­րիտ եւ սուրբ հա­ւա­
տոյս մե­րոյ` զ­Տէր ա­ղա­չես­ցուք:

­Զան­ձինս մեր եւ զմի­մեանս ­Տեառն Աս­տու­ծոյ 
ա­մե­նա­կա­լին յանձն ա­րաս­ցուք:

Ո­ղոր­մեաց մեզ, ­Տէր Աս­տուած մեր, ըստ մե­ծի 
ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

Տէ՛ր, ողորմեա՛, Տէ՛ր, ողորմեա՛, Տէ՛ր, ողորմեա՛:

ԱՂՕԹՔ
ԱՁ. ԳՁ.

Ի գի­շե­րի եւ ի տուըն­ջեան եւ յա­մե­նայն ժա­մու 
զքեզ ա­ղա­չեմք եւ ի քէն խնդրեմք, մար­դա­սէր ­Տէ՛ր, 
լո՛ւր մեզ, Աս­տուած փրկիչ մեր, խո­նար­հես­ցի ունկն 
քո ի խընդ­րուածս մեր, զի մի՛ ու­նայն լի­ցին վաս­տակք 
ծա­ռա­յից քոց, այլ հա­մա­րեա՛ զաշ­խա­տու­թիւնս մեր 
ի գործ ար­դա­րու­թեան եւ ի պտուղ աս­տուած­պաշ­
տու­թեան: Ըն­կա՛լ, ­Տէ՛ր, զա­ղօթս եւ զերկր­պա­գու­
թիւնս մեր, եւ հա­տո՛ մեզ զո­ղոր­մու­թիւն քո ա­ռա­

տա­պէս. ծած­կեա՛ զմեզ ընդ հո­վա­նեաւ ա­մե­նա­զօր 
ա­ջոյ քո, զօ­րա­ցո՛ զմեզ, ­Տէ՛ր, զօ­րու­թեամբ Սուրբ 
­Հոգ­ւոյդ. պա­հեա՛ զմեզ որ­պէս բիբ ա­կան, եւ ա­րա՛ 
առ մեզ նշան բա­րի ի գո­վեստ եւ ի փա­ռա­բա­նու­թիւն 
ա­նուանդ քում սրբոյ: ­Զի ի քոյ փառս կա­տա­րի ա­մե­
նայն ա­րա­րա­ծոց մշտնջե­նա­ւոր փա­ռա­բա­նու­թիւն ի 
բար­ձունս ­Հօր եւ Որդ­ւոյ եւ ­Հոգ­ւոյդ Սրբոյ. այժմ եւ 
միշտ եւ յաւիտեանս յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Հո­վիւ քաջ, հո­վիւ բա­րի եւ յա­ւի­տե­նա­կան, նա­
յեա՛ց եւ ա՛յց ա­րա բա­նա­ւոր հօ­տի քո, զոր ժո­ղո­վե­
ցեր առ քեզ գթու­թեամբ քով: ­Զի քոյ ա­ռա­ջի կամք, 
­Տէ՛ր, եւ առ ի քէն ո­ղոր­մու­թեանցդ եւ գթու­թեանցդ 
ակն ու­նիմք: ­Զա­մե­նե­սեան օրհ­նեա՛, զա­մե­նե­սեան 
ի­մաստ­նա­ցո՛, զա­մե­նե­սեան լու­սա­ւո­րեա՛, եւ ա­մե­նե­
ցուն պար­գե­ւեա՛ զերկ­նից ար­քա­յու­թիւնդ: ­Վասն զի 
դու ես ­Տէր կե­նաց եւ Աս­տուած ո­ղոր­մու­թեանց, եւ 
քեզ վա­յել է փառք, իշ­խա­նու­թիւն եւ պա­տիւ. այժմ 
եւ միշտ եւ յաւիտեանս յաւիտենից.ամէն:

ՄԱՂԹԱՆՔ
ԱՁ. ԳՁ.

Ի գի­շե­րի եւ ի տուըն­ջեան եւ յա­մե­նայն ժա­մու 
ան­դա­դար փա­ռա­ւո­րեմք զ­Հայր եւ զՈր­դի եւ զՍուրբ 
Հոգիդ, այժմ եւ միշտ եւ յաւիտեանս յաւիտենից. 
ամէն:

Քարոզ եւ աղօթք՝ Մի նախանձիր եւ Խոստովան  
կանոնաց. (տե՛ս ի սաղմոսին Գլ. ԼԶ. եւ Գլ. ՃԶ.)

ԱԿ. ԳԿ.

Վասն ուղ­ղե­լոյ զգնացս մեր ի ճա­նա­պարհս խա­
ղա­ղու­թեան՝ զ­Տէր ա­ղա­չես­ցուք: Տէ՛ր, ողորմեա՛:

­Վասն ցրե­լոյ ի մէնջ զա­մե­նայն խոր­հուրդս չա­րին՝ 
զ­Տէր ա­ղա­չես­ցուք:

­Վասն պար­գե­ւե­լոյ մեզ ա­ռողջ խոր­հուրդս եւ 
ա­ռա­քի­նի վարս՝ զ­Տէր ա­ղա­չես­ցուք:

­Վասն պա­հե­լոյ զմեզ ընդ հո­վա­նեաւ ա­մե­նա­զօր 
ա­ջոյն իւ­րոյ՝ զ­Տէր ա­ղա­չես­ցուք:

­Վասն խոր­տա­կե­լոյ զհա­կա­ռա­կորդն վաղ­վա­ղա­կի 
ընդ ո­տիւք մե­րովք՝ զ­Տէր ա­ղա­չես­ցուք:

­Վասն հոգ­ւոցն հան­գու­ցե­լոց, որք ճշմա­րիտ եւ 
ու­ղիղ հա­ւա­տով ի Ք­րիս­տոս ննջե­ցին՝ զ­Տէր ա­ղա­
չես­ցուք:

Եւ եւս՝ միա­բան վասն ճշմա­րիտ եւ սուրբ հա­ւա­
տոյս մե­րոյ՝ զ­Տէր ա­ղա­չես­ցուք:

­Զան­ձինս մեր եւ զմի­մեանս ­Տեառն Աս­տու­ծոյ 
ա­մե­նա­կա­լին յանձն ա­րաս­ցուք:

Ո­ղոր­մեաց մեզ, ­Տէր Աս­տուած մեր, ըստ մե­ծի 
ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

Տէ՛ր, ողորմեա՛, Տէ՛ր, ողորմեա՛, Տէ՛ր, ողորմեա՛:

ԱՂՕԹՔ
ԱԿ. ԳԿ.

Տէր երկ­նի եւ երկ­րի, Արա­րիչ ա­մե­նայն ա­րա­րա­
ծոց, ե­րե­ւե­լեաց եւ ա­նե­րե­ւու­թից: Առ քեզ կար­դամք 
յա­մե­նայն ժամ, զի ընդ ա­մե­նայն տե­ղիս է տէ­րու­թիւն 
քո, եւ ար­քա­յու­թիւն քո ա­մե­նե­ցուն տի­րէ: Շ­նոր­հեա՛ 

մեզ եր­կիւ­ղիւ ի պաշտօն քո կան­խել հա­նա­պազ. սի­
րել զքեզ ի բո­լոր սրտէ եւ ի բո­վան­դակ մտաց եւ 
յա­մե­նայն զօ­րու­թե­նէ մեր­մէ պա­հել զպա­տուի­րանս 
քո: ­Համ­բառ­նալ առ քեզ զձեռս մեր ի սրբու­թիւն 
ա­ռանց բար­կու­թեան եւ ե­րկմ­տու­թեան եւ գտա­նել 
ի քէն զշնորհս եւ զո­ղոր­մու­թիւն, եւ զա­ռա­քի­նա­սէր 
գոր­ծոցն յա­ջո­ղու­թիւն: ­Վասն զի դու ես ­Տէր կե­նաց 
եւ Աս­տուած ո­ղոր­մու­թեանց եւ քեզ վա­յե­լ է փառք 
իշ­խա­նու­թիւն եւ պա­տիւ. այժմ եւ միշտ եւ յա­ւի­
տեանս յա­ւի­տե­նից. ա­մէն:

Խաղաղութիւն ամենեցուն: 

 Աստուծոյ երկիրպագեսցուք:

Քում ա­մենա­զօր եւ յաղ­թող տէ­րու­թեանդ կրկնի 
ա­մե­նայն ծունր յերկր­պա­գու­թիւն եւ փա­ռա­ւո­րի 
յա­մե­նե­ցունց թա­գա­ւո­րու­թիւն քո: ­Նա­յեա՛ յերկր­
պա­գու­թիւնս մեր եւ ու­սո՛ մեզ առ­նել զար­դա­րու­
թիւն ճշմար­տու­թեան: ­Վասն զի դու ես Աս­տուած 
խա­ղա­ղու­թեան, որ բար­ձեր զթշնա­մու­թիւն ի մի­
ջոյ եւ ա­րա­րեր զխա­ղա­ղու­թիւն յեր­կինս եւ յերկ­
րի. հե­ռա­ւո­րաց եւ մեր­ձա­ւո­րաց ա­ւե­տա­րա­նե­ցեր 
զնոր պար­գեւս քո­յին բա­րեացդ: Ո­րում եւ զմեզ մե­
ծի շնոր­հացդ ար­ժա­նա­ւորս ա­րաս­ցես, դա­սե­լով ընդ 
ճշմա­րիտ երկր­պա­գուս քո Աս­տուած մեր եւ ­Տէր եւ 
Փրկիչ ­Յի­սուս Ք­րիս­տոս, որ ես օրհ­նեալ ընդ ­Հօր եւ 
ընդ Սրբոյ ­Հոգ­ւոյդ, այժմ եւ միշտ եւ յաւիտեանս 
յաւիտենից. ամէն:

ՄԱՂԹԱՆՔ
ԱԿ. ԳԿ.

Յերգս օրհ­նու­թեան եւ ի ձայն սաղ­մո­սաց ան­դա­
դար փա­ռա­ւո­րեմք զ­Հայր եւ զՈր­դի եւ զՍուրբ ­Հո­
գիդ. այժմ եւ միշտ եւ յաւիտեանս յաւիտենից. ամէն:

Քարոզ եւ աղօթք՝ Ողորմեա եւ Ի նեղութեան կանոնաց. 
(տե՛ս ի սաղմոսին Գլ. ԾԵ. եւ Գլ. ՃԺԹ.) 

ԲՁ. ԴՁ.

Վասն գտա­նե­լոյ մեզ զշնորհս եւ զո­ղոր­մու­թիւն ի 
բա­րե­րար ­Տեառ­նէ մեր­մէ՝ զ­Տէր ա­ղա­չես­ցուք:

Տէ՛ր, ողորմեա՛:
­Վասն փրկե­լոյ զմեզ ի զրպար­տու­թե­նէ մարդ­կան 

եւ յո­րո­գայ­թից սա­տա­նա­յի՝ զ­Տէր ա­ղա­չես­ցուք:
­Վասն ա­մե­նայն ան­ձանց քրիս­տո­նէից եւ տանց 

հա­ւա­տա­ցե­լոց՝ զ­Տէր ա­ղա­չես­ցուք:
­Վասն որք ի լե­րինս, յայրս եւ ի փա­պարս բնա­

կեալք են սուրբ հարքն մեր՝ զ­Տէր ա­ղա­չես­ցուք:
­Վասն որք սաղ­մո­սիւք եւ օրհ­նու­թեամբ կա­տա­

րեն զա­մե­նայն ժա­մա­նակս կե­նաց իւ­րեանց՝ զ­Տէր 
ա­ղա­չես­ցուք:

­Վասն հոգ­ւոցն հան­գու­ցե­լոց, որք ճշմա­րիտ եւ 
ու­ղիղ հա­ւա­տով ի Ք­րիս­տոս ննջե­ցին՝ զ­Տէր ա­ղա­
չես­ցուք:

Եւ եւս՝ միա­բան վասն ճշմա­րիտ եւ սուրբ հա­ւա­
տոյս մե­րոյ՝ զ­Տէր ա­ղա­չես­ցուք:

­Զան­ձինս մեր եւ զմի­մեանս ­Տեառն Աս­տու­ծոյ 
ա­մե­նա­կա­լին յանձն ա­րաս­ցուք:

Ո­ղոր­մեաց մեզ, ­Տէր Աս­տուած մեր, ըստ մե­ծի 
ո­ղոր­մու­թեան քում. ա­սաս­ցուք ա­մե­նե­քեան միա­բա­
նու­թեամբ:

Տէ՛ր, ողորմեա՛, Տէ՛ր, ողորմեա՛, Տէ՛ր, ողորմեա՛:

ԱՂՕԹՔ
ԲՁ. ԴՁ.

Գո­հա­նամք զքէն, ­Տէր Աս­տուած մեր, որ զար­թու­
ցեր զմեզ ի հան­գս­տե­նէ քնոյ շնոր­հիւ ո­ղոր­մու­թեան 

քո: ­Զար­թո՛ զմիտս մեր ար­դա­րու­թեամբ առ քեզ, 
­Տէր Աս­տուած մեր, զի տես­ցեն աչք մեր զփրկու­թիւն 
քո: Ե­կես­ցէ եւ բնա­կես­ցէ առ մեզ Աս­տուա­ծու­թիւն 
քո, եւ ո­ղոր­մու­թիւն քո հո­վա­նի եւ պա­հա­պան լի­
ցի ի վե­րայ պաշ­տօ­նէից քոց: Եւ զմեզ՝ զծա­ռայքս 
քո, ար­ժա­նի ա­րա՛ ի տուէ եւ ի գի­շե­րի եւ յա­մե­նայն 
ժա­մու միշտ խոր­հիլ ի սէր պա­տուի­րա­նաց քոց, եւ 
գո­հա­նա­լով փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ, այժմ եւ միշտ եւ յա­ւի­տեանս յա­ւի­տե­նից. 
ա­մէն:

Խաղաղութիւն ամենեցուն:

Աստուծոյ երկիրպագեսցուք:

Կեն­դա­նա­րար զօ­րու­թիւն եւ աղ­բիւր ան­մա­հու­
թեան, դու ես Ք­րիս­տոս Աս­տուած փրկիչ մեր, որ 
շնոր­հե­ցեր մեզ ի մէջ գի­շե­րի յառ­նել եւ խոս­տո­վան 
լի­նել առ քեզ վասն ի­րա­ւանց եւ ար­դա­րու­թեան քո: 
Եւ այժմ ա­ղա­չեմք զքեզ, ­Տէր Աս­տուած մեր, ա­րա՛ 
զմեզ ար­թունս եւ պատ­րաստս ի ժամ ա­ռա­ւօ­տու 
ընդ սուրբս քո: Եւ ընդ նո­սին գո­հա­նա­լով փա­ռա­ւո­
րես­ցուք զքեզ ընդ ­Հօր եւ ընդ ­Հոգ­ւոյդ Սրբոյ այժմ 
եւ միշտ եւ յա­ւի­տեանս յա­ւի­տե­նից. ա­մէն:

ՄԱՂԹԱՆՔ
ԲՁ. ԴՁ.

Գո­հու­թեամբ եւ ճշմա­րիտ խոս­տո­վա­նու­թեամբ 
ան­դա­դար փա­ռա­ւո­րեմք զ­Հայր եւ զՈր­դի եւ զՍուրբ 
­Հո­գիդ. այժմ եւ միշտ եւ յա­ւի­տեանս յա­ւի­տե­նից. 
ա­մէն:

ԹԱԳԱՒՈՐՔ   ԱՊԱՇԽԱՐՈՒԹԵԱՆ

Երկուշաբթի

Թա­գա­ւոր յա­ւի­տեան:
­Լուր մեզ Աս­տուած փըրկիչ մեր եւ կե­ցո՛ ըզմեզ, 

որ յա­մե­նայ­նի կա­րողդ ես:
Սաղ. Լուր մեզ Աս­տուած փըրկիչ մեր. յոյս ա­մե­

նայն ծա­գաց երկ­րի եւ որ ի ծով հե­ռի:
Ո՞ պատ­րաս­տէ ըզլե­րինըս զօ­րու­թեամբ իւ­րով. եւ 

ըզգե­ցեալ է զօ­րու­թիւն. եւ կե­ցո՛ ըզմեզ, որ յա­մե­
նայ­նի կարողդ ես:

Փոխ. Լո՛ւր ա­ղա­չա­նաց մե­րոց, ­Տէ՛ր մար­դա­սէր եւ 
գըթա՛ ի մեզ:

Թագ. ­Մի զիս ան­տես առ­ներ, այլ օգ­նեա՛ ինձ մար­
դա­սէր:

Սաղ. Մի՛ ըն­կե­նուր զիս, ­Տէ՛ր, յե­րե­սաց քոց ե՛ւ 
զ­Հո­գի քո սուրբ մի՛ հա­ներ յի­նէն:

Այլ տո՛ւր ինձ ցնծու­թիւն փր­կու­թեան եւ հոգ­ւով 
պե­տու­թեան քո հաս­տա­տեա՛ զիս. այլ օգ­նեա ինձ 
մար­դա­սէր:

Փոխ. Մի՛ ան­տես առ­ներ զիս, ­Տէր Աս­տըւած փըրկիչ 
իմ, այլ շնոր­հեա՛ ինձ թո­ղու­թիւն, բազ­մա­գութ մար­
դա­սէր, եւ կե­ցո՛:

Թագ. Եր­կինք եւ եր­կիր գո­հա­նան ըզքէն, ­Տէր. ա­րա­
րածք ա­մե­նայն քեզ եր­կիր պա­գա­նեն, եւ հրեշտակք 
ի բարձունս աղաղակեն եւ ա­սեն. ո­ղոր­մեա՛, դու 
ստեղ­ծեր, մի՛ կո­րու­սա­ներ:

Սաղ. Եր­կինք երկ­նից, ջուրք, որ ի վե­րոյ քան զեր­
կինս, օրհ­նե­ցէ՛ք զա­նունըն Տեառն:

Զի նա ա­սաց, եւ ե­ղեն, հրա­մա­յեաց եւ հաս­տա­տե­
ցան. եւ հրեշ­տակք ի բար­.:

Փոխ. Եր­կինք եւ եր­կիր հա­նա­պազ ըզքեզ գո­վեն, 
թա­գա­ւոր փա­ռաց. սե­րով­բէք եւ քե­րով­բէք ի խո­
նարհ ու­նե­լով ըզդէմս իւ­րեանց. եւ միա­ձայն բար­
բա­ռովն ա­ղա­ղա­կեն եւ ա­սեն. սուրբ, սուրբ, սուրբ, 
­Տէ՛ր զօ­րու­թեանց:

Երեքշաբթի

Եր­կայ­նա­միտ ես, ­Տէ՛ր, առ ա­մե­նե­սեան. եւ գըթա 
­Տէր ի վե­րայ մեր, որ­պէս եւ յա­ւա­զա­կին, փրկիչ, եւ 
կե­ցո:

Սաղ. Եր­կայ­նա­միտ, բա­զու­մո­ղորմ եւ ճշմա­րիտ, նա­
յեաց առ իս եւ ո­ղոր­մեա՛ց ինձ:

­Տո՛ւր զօ­րու­թիւն ծա­ռա­յի քո, կե­ցո՛ զոր­դի ա­ղախ­
նոյ քո եւ ա­րա՛ առ իս զնըշան բա­րու­թեան. եւ 
գըթա՛, ­Տէր, ի վե­րայ մեր:

Փոխ. Տէ՛ր, որ գըթա­ցար յա­ւա­զակն խա­չա­կից լի­
նիլ քեզ եւ մաք­րե­ցեր զաղ­տե­ղու­թիւն յան­ցա­նաց 
նո­րա յաղ­բե­րէ կո­ղի քո, գըթա՛ եւ յիս ի մե­ղա­ւորս, 
որ ծա­րա­ւիս եմ առ քեզ, եւ փա­փա­գիմ ի գա­ւիթըս 
քո. որ­պէս ըզմի ի յեղ­ջե­րուաց ի յաղ­բերըս ջուրց:

­Մար­տեաւ ընդ իս թըշնա­մին, հա­նա­պազ զիս կա­
մի կո­րու­սա­նել. այլ դու, ­Տէ՛ր իմ, այց ա­րա մո­լո­րեալ 
ոչ­խա­րիս եւ կե­ցո:

Սաղ. ­Մար­տեան ընդ իս ի տա­րա­պար­տուց. եւ փո­
խա­նակ սի­րոյ ի­մոյ մատնէին զիս, այլ ես յաղօթս 
կայի:

Հատուցին ինձ չար փոխանակ բարւոյ, ատե­
լութիւն փոխանակ սիրոյ իմոյ, այլ դու, ­Տէ՛ր իմ, այց 
ա­րա՛ մո­լո­րեալ ոչ­խա­րիս եւ կե­ցո:

Փոխ. Որ հո­վիւդ ես հօ­տից բա­նա­ւոր կեն­դա­նեաց. 

տո՛ւր ինձ յոյս կե­նաց ա­պաշ­խա­րու­թեան եւ դար­ձո՛ 
զմո­լո­րեալս ի հօտ քո, Ք­րիս­տոս, եւ կե­ցո:

Թագ. ­Մե­ղայ եւ ա­ղա­չեմ ըզքեզ, թո­ղու­թիւն շընոր­
հեա՛ մե­ղաց ի­մոց. քա­ւիչ իմ լե՛ր քո գըթու­թեամբդ, 
որ միայնդ ես փըրկիչ, եւ կե­ցո՛:

Սաղ. Մե­ղայ, ­Տէր, մե­ղայ, եւ զա­նօ­րէ­նու­թիւնս իմ 
ես ին­ձէն գի­տեմ: 

Ա­ղա­չեմ եւ խնդրեմ ի քէն. թո՛ղ ինձ, ­Տէ՛ր, թո՛ղ 
ինձ եւ մի՛ կո­րու­սա­ներ զիս ըստ ա­նօ­րէ­նու­թեան 
ի­մոյ. քա­ւիչ իմ լե՛ր քո գթու­թեամբդ, որ միայնդ ես 
փըրկիչ, եւ կե­ցո՛:

Փոխ. ­Մե­ղայ քեզ, ­Տէ՛ր, մե­ղայ քեզ, ­Տէ՛ր, մե­ղայ, եւ 
քան զա­ւազ ծո­վու բա­զում են յան­ցանք իմ. պատ­
րանք աշ­խար­հիս խա­բե­ցին զիս, եւ ե­ղէ անպ­տուղ ի 
կե­նաց յու­սոյդ, այլ դու ա­նո­խա­կալ եւ ան­յի­շա­չար 
փրկիչ, խնա­յեա՛ ի մե­ղու­ցեալ ծա­ռայս, եւ կե­ցո՛:

Չորեքշաբթի

Տէր իմ, բա­զում են ա­նօ­րէ­նու­թիւնք ան­ձին ի­մոյ. 
ոչ յի­շե­ցի զա­հեղ ըզդա­տաս­տանըս քո. արդ ան­կեալ 
ըզքեզ ա­ղա­չեմ, շնոր­հեա՛ ինձ ա­պաշ­խա­րու­թիւն, 
­Տէ՛ր, եւ ո­ղոր­մեա՛:

Սաղ. Ա­նօ­րէ­նու­թիւնք իմ բարձ­րա­ցան քան ըզգլուխ 
իմ եւ որ­պէս բեռըն ծանըր ծան­րա­ցան ի վե­րայ իմ: ­

Նե­խե­ցան եւ փտեցան վէրք իմ յե­րե­սաց անըզ­գա­
մու­թեան ի­մոյ. ոչ յի­շե­ցի զա­հեղ ըզդա­տաս­տանս քո, 
արդ ան­կեալ զքեզ ա­ղա­չեմ. շնոր­հեա՛ ինձ ա­պաշ­
խա­րու­թիւն, Տէ՛ր, եւ ո­ղոր­մեա՛:

 Փոխ. Պա­ղա­տանըս մա­տու­ցա­նեմք քեզ, ­Հայր երկ­
նա­ւոր. մի՛ ան­տես առ­ներ զա­ղաչանըս մեր, այլ ան­

ցո՛ զցա­սումըն քո ի մէնջ. եւ յի­շեա՛ զի պատ­կեր եմք 
բա­րե­րա­րու­թեանդ:

Թագ. ­Տէր իմ, գըթու­թիւնըք քո բա­զում են յոյժ. 
առ իս ա­րա զբա­րե­րա­րու­թիւնըս քո, որ­պէս եւ մաք­
սա­ւո­րին, եւ ինձ ո­ղոր­մեա՛:

Սաղ. Գ­ըթու­թիւնըք քո բա­զում են, ­Տէ՛ր, եւ ըստ 
ի­րա­ւանց քոց կե­ցո՛ զիս: ­

Բա­զում են, որք հա­լա­ծեն եւ նե­ղեն զիս. ի վկա­
յու­թեանց քոց ես ո՛չ խո­տո­րե­ցայ. առ իս ա­րա՛ զբա­
րե­րա­րու­թիւնս քո, որ­պէս եւ մաք­սա­ւո­րին, եւ ինձ 
ո­ղոր­մեա՛:

Փոխ. Ա­նո­խա­կալ եւ ան­յի­շա­չար ­Տէր, որ գըթա­
լով ի մե­ղա­ւորս շնոր­հե­ցեր ա­պաշ­խա­րու­թիւն. արդ 
գըթա՛ եւ յիս, ­Տէ՛ր, ի մե­ղու­ցեալ եւ յա­նօ­րի­նեալ 
քո ծա­ռայս եւ փո­խար­կեա՛ ըզգոր­ծողըս չա­րեաց ի 
զղջումն ա­պաշ­խա­րու­թեան, եւ կե­ցո՛:

Թագ. Ի տա­ճա­րի քում սըրբու­թեան փա­ռա­ւո­րե­լով 
ըզքեզ, դու ու­նիս իշ­խա­նու­թիւն, ո­ղոր­մեա՛ մեզ:

Սաղ. Այլ ես ըստ բա­զում ո­ղոր­մու­թեան քում մտից 
ի տուն քո եւ երկր­պա­գից ի տա­ճար սուրբ քո եր­
կիւ­ղիւ քո:

­Տէ՛ր, ա­ռաջ­նոր­դեա՛ ինձ յար­դա­րու­թեան քում 
վասն թշնա­մեաց ի­մոց, եւ ու­ղիղ ա­րա՛ ա­ռա­ջի իմ 
զճա­նա­պարհս քո, դու ու­նիս իշ.:

Փոխ. Ի տա­ճա­րի քում սըրբու­թեան հա­նա­պազ 
ըզքեզ գո­վեմք, Թա­գա­ւոր փա­ռաց, որ ու­նիս իշ­խա­
նու­թիւն կե­նաց եւ փըրկու­թեան, ո­ղոր­մեա՛ մեզ:

Հինգշաբթի

Ապաշ­խա­րու­թեան ար­տա­սուս ա­ւա­զան լի­նի, եւ 
լը­ւա­նայ ըզբազ­մու­թիւն մե­ղաց. սո­վաւ շընոր­հեա՛ 

յա­ռաջ քան ըզվախ­ճան ըզքա­ւու­թիւն եւ ըզմեծ քո 
զո­ղոր­մու­թիւն:

Սաղ. Ծա­րա­ւի է անձն իմ առ քեզ, Աս­տուած հըզօր 
եւ կեն­դա­նի. ե՞րբ ե­կից ե­րե­ւե­ցայց ե­րե­սացդ Աս­տու­
ծոյ: Ե­ղեն ինձ ար­տա­սուք իմ կե­րա­կուր ի տուէ եւ ի 
գի­շե­րի. եւ այն զի ա­սէին ցիս զօր­հա­նա­պազ, թէ ո՞ւր 
է Աս­տուած քո. սո­վաւ շնոր­հեա՛ յա­.:

Փոխ. Յոր­ժամ գաս փա­ռօք ­Հօր յա­հա­գին ա­ւուրն 
ի դա­տել զեր­կիր, եւ դո­ղան սար­սափ­մամբ երկ­րա­
ծինքս ա­մե­նայն ի յա­հէ քում­մէ, ի նըստիլ քո յա­տե­
նի դա­տա­ւոր ա­հեղ եւ յակ­նար­կել քո յա­րա­րածս, յի­
շեա՛ եւ զիս ըզբազ­մա­մեղս, որ ընկըղ­մեալս եմ յան­
ցա­նօք բան­սար­կուին խաբ­մամբ եւ հայ­ցեմ զա­ւա­
զա­կին, ­Տէ՛ր, եւ զիս յի­շեա՛, որ միայնդ ես փըրկիչ:

Թ. Զիս, որ ի նա­ւի աշ­խար­հի ա­լե­կո­ծեն մեղք իմ. 
նա­ւա­հան­գիստ ա­պաշ­խա­րու­թեան շնոր­հեա՛ ինձ 
բա­զու­մո­ղորմ, եւ կե­ցո՛:

Սաղ. Կե­ցո՛ զիս, Աս­տուած, զի հա­սին ջուրք յանձն 
իմ. ընկ­լայ ես ի խորս անդն­դոց, ուր ոչ գոյ ինձ հան­
գիստ. նա­ւա­հան­գիստ ա­պա.:

Փոխ. Նա­ւա­պետ բա­րե­գութ, առ քեզ ա­պա­ւի­նիմ. 
տուր ինձ ձեռն որ­պէս եր­բեմըն Պետ­րո­սին ի վե­րայ 
ա­լեացն, որ ծըփիմս ա­լէ­կո­ծեալ յան­ցա­նօք մե­ղաց, 
եւ կե­ցո՛:

Թ. Դու ես, Ք­րիս­տոս, աղ­բիւր կե­նաց, բըղխումն 
ո­ղոր­մու­թեան, շնոր­հեա՛ փըրկիչ ան­ձանց մե­րոց 
ըզթո­ղու­թիւն մե­ղաց մե­րոց:

Սաղ. Ի քէն է, ­Տէ՛ր, աղ­բիւր կե­նաց, եւ լու­սով ե­րե­
սաց քոց տե­սա­նեմք ըզլոյս:

­Ծա­գեա՛ զո­ղոր­մու­թիւնս քո, որք ճա­նա­չեն զքեզ. 
զար­դա­րու­թիւնս քո, որք ու­ղիղ են սրտիւք, շնոր­
հեա՛ փըրկիչ անձ­նաց:

8 - ԺԱՄԱԳԻՐՔ 2016

Փոխ. Որ աղ­բիւրդ ես ծա­րա­ւեաց եւ հան­գիստ աշ­
խա­տե­լոց, ճա­նա­պարհ մո­լո­րե­լոց եւ հո­վիւ հո­գե­ւոր 
բա­նա­ւոր հօ­տի. փա­փա­գո­ղացս առ քեզ, Ք­րիս­տոս, 
լե՛ր նա­ւա­հան­գիստ եւ ար­բո՛ մեզ ծա­րա­ւեացս զբա­
ժակ քո քաղց­րու­թեան յանըս­պառ յաղ­բե­րէդ:

Ուրբաթ

Ի տա­ճա­րի սըրբու­թեան քում լուր, ­Տէ՛ր, ձայ­նի 
ի­մում, եւ ա­ղա­չանք իմ ժա­մա­նես­ցեն ի յա­կանջըս 
քո, ­Տէ՛ր:

Սաղ. Լուաւ ինձ ի տա­ճա­րէ սրբոյ իւր­մէ ձայ­նի 
ա­ղօ­թից ի­մոց, եւ ա­ղա­ղակ իմ ա­ռա­ջի նո­րա մտցէ 
յա­կանջըս նո­րա. եւ ա­ղա­չանք իմ ժա­մա­նես­ցեն ի 
յա­կանջըս քո, ­Տէ՛ր:

Աղուհացի

Միայն աղուհացին ասա.
Որ լու­սա­տու ես տիե­զե­րաց, Ք­րիս­տոս Աս­տը­ւած, 

լու­սա­ւո­րեա՛ զիմ զխա­ւա­րա­յին խոր­հուրդս եւ կե­ցո՛:

Ննջեցելոց

Բացի աղուհացէն ամենայն ուրբաթ ասա՛.
Օրհ­նեալ ես, ­Տէ՛ր, եւ փա­ռա­ւո­րեալ է քո ան­բաւ 

մար­դա­սի­րու­թիւնդ, զա­ղա­չանըս մեր քեզ մա­տու­
ցա­նեմք, որ թա­գա­ւորդ ես յա­ւի­տե­նից, ըզնընջե­
ցեալսըն մեր ար­ժա­նի ա­րա, ­Տէ՛ր, ըն­դու­նիլ ի կեանսդ 
յա­ւի­տե­նից:

Թ. Ար­տա­սուս ինձ շընոր­հեա՛ ի յա­պաշ­խա­րու­
թիւն, ­Տէր, զի լուա­ցից ըզմեղս ան­ձին ի­մոյ. որ­պէս 
պոռ­նիկն ա­ղա­չեմ. եւ կեցո՛:

Սաղ. Վաս­տա­կե­ցայ եւ ի հե­ծու­թեան ի­մում, լուա­
ցի զա­մե­նայն գի­շեր ըզմա­հիճս իմ եւ ար­տա­սուօք 
ի­մովք զան­կո­ղինս իմ թա­ցի, զի լուա­ցից ըզմեղս ան.:

Փոխ. Որ աղ­բիւրդ ես ա­նա­պա­կան, Ք­րիս­տոս Աս­
տը­ւած, զվի­րա­ւո­րեալ անձն իմ ի մե­ղաց բըժշկեա՛, 
­Տէ՛ր, բըղխմամբ ար­տա­սուաց, եւ կե­ցո՛:

Թ. Զ­մո­լո­րեալ ծա­ռայս խընդ­րեա՛, ­Տէ՛ր, եւ մի՛ դա­
տա­պար­տէր ըզիս ի յա­ւուրն այ­ցե­լու­թեան քոյ, մար­
դա­սէր:

Սաղ. Կեց­ցէ անձն իմ, օրհ­նես­ցէ ըքեզ, եւ ի­րա­
ւունըք քո օգ­նե­սցեն ինձ: ­

Մո­լո­րե­ցայ ես որ­պէս զոչ­խար կո­րու­սեալ. 
խընդրեա՛ զծա­ռայս քո, զի զպա­տուի­րանըս քո ես 
ոչ մո­ռա­ցայ. եւ մի՛ դա­տա­պար­տեր ըզիս:

Փոխ. Որ մո­լո­րե­ցայ ի հօ­տէ քում­մէ, հո­վիւ բա­
րի, խընդրեա՛ զիս ըզմո­լո­րեալս եւ ար­ժա­նա­ւո­րեա՛ 
խառ­նիլ ի հօտ քո, Ք­րիս­տոս, եւ կե­ցո՛:

ԹԱԳԱՒՈՐՔ
ՄԱՐՏԻՐՈՍԱՑ ԸՍՏ ՈՒԹ ՁԱՅՆԻՑ

ԱՁ.

Թա­գա­ւոր յա­ւի­տեան.
Բա­րե­խօ­սու­թեամբ սըրբոց (այս անուն), ա­ղա­չեմք 

ըզքեզ. թո­ղու­թիւն շընոր­հեա՛ յան­ցա­նաց մե­րոց, 
բա­րե­րար Ք­րիս­տոս:

Սաղ. Մերձ է ­Տէր առ այ­նո­սիկ, որք մա­շեալ են 
սրտիւք, եւ զխո­նարհըս հոգ­ւով կե­ցու­ցա­նէ: ­

Բա­զում նե­ղու­թիւնք են ար­դա­րոց, յա­մե­նայ­նէ 
փրկէ զնո­սա ­Տէր, եւ պա­հէ զա­մե­նայն ոս­կերս նո­ցա, 

եւ մի ի նո­ցա­նէ ոչ կո­րի­ցէ. թո­ղու­թիւն շընորհեա՛:
Փոխ. Որ յաղ­թող զօ­րու­թեամբ ի հան­դէս ճըգնա­ւո­

րա­կան, ա­նա­րատ պա­հե­ցեր զխոս­տո­վա­նող վըկայս 
քո, Ք­րիս­տոս Աս­տը­ւած, տո՛ւր մեզ զօգ­նու­թիւն ի 
նե­ղու­թեան մե­րում՝ բա­րե­խօ­սու­թեամբ սըրբոց մար­
տի­րո­սաց, եւ կե­ցո՛:

ԱԿ.

Թա­գա­ւոր յա­ւի­տեան.
Զո­ղոր­մու­թիւն քո, ­Տէր, ա­րա՛ ի մեզ. եւ բա­րե­

խօ­սու­թեամբ սըրբոցն (այս անուն) մի՛ կո­րու­սա­ներ 
ըզմեզ. Եր­րոր­դու­թիւն սուրբ, ո­ղոր­մեա՛ մեզ:

Սաղ. Փըր­կու­թիւն ար­դա­րոց ի ­Տեառ­նէ է. վե­րա­
կա­ցու է նո­ցա ի ժա­մա­նակս նե­ղու­թեան: Օգ­նես­ցէ 
նո­ցա ­Տէր եւ փրկես­ցէ զնո­սա, ապ­րե­ցուս­ցէ ի մե­ղա­
ւո­րաց եւ կե­ցուս­ցէ զնո­սա, զի յու­սա­ցան ի նա. եւ 
բա­րե­խօ­սու­թեամբ:

Փոխ. Որք ըզտան­ջանս եւ ըզմահ վասըն քո յանձն 
ա­ռին, եւ հե­ղին զա­րիւնս իւ­րեանց վասն ա­նուանըդ 
քո սրբոյ. բա­րե­խօ­սու­թեամբ սո­ցա մի՛ կո­րու­սա­ներ 
զմեզ, Եր­րոր­դու­թիւն սուրբ, ո­ղոր­մեա՛ մեզ.:

ԲՁ.

Բա­րե­խօ­սու­թեամբ սըրբոցն (այս անուն) պար­գե­
ւեա՛ մեզ, ­Տէ՛ր, առ­նուլ մասն եւ բա­ժին ընդ հրա­ւի­
րեալսըն ի կո­չումն ար­քա­յու­թեան երկ­նից:

Սաղ. Ս­քան­չե­լի է Աս­տուած ի վե­րայ սրբոց իւ­րոց՝ 
Աս­տուած Իս­րա­յելի: ­Նա տա­ցէ զօ­րու­թիւն հաս­տա­
տու­թեան ժո­ղովր­դեան իւ­րոյ, օրհ­նեալ է Աս­տուած. 
առ­նուլ մասն եւ.:

Փոխ. Մար­տի­րոսք ե­րա­նեալք եւ փա­ռա­ւո­րեալք, 
որք բա­զում տան­ջա­նացըն համ­բե­րե­ցիք, դուք 
ըզլոյսըն կե­նաց ըզգե­ցեալ ու­նիք եւ առ Ք­րիս­տոս 
վասըն մեր բա­րե­խօ­սե­ցէք:

ԲԿ.

Դու ես, Ք­րիս­տոս, աղ­բիւր կե­նաց, բըղխումն 
ո­ղոր­մու­թեան. շնոր­հե­ցեր սրբոց (այս անուն), յաղ­թող 
զնա­հա­տա­կու­թիւն. հա­լա­ծել ըզխա­ւարն եւ լու­սա­
ւո­րել զանձինըս մեր:

Սաղ. Աս­տուած փա­ռա­ւո­րեալ է ի խոր­հուրդս 
սրբոց իւ­րոց, մեծ եւ ա­հա­ւոր ի վե­րայ այ­նո­ցիկ, որք 
շուրջ են ըզնո­վաւ:

­Տէր Աս­տուած զօ­րու­թեանց. ո՞ նմա­նի քեզ. հզօր 
ես դու, ­Տէ՛ր, եւ ճշմար­տու­թիւն քո շուրջ է ըզքեւ: 
Շ­նոր­հե­ցեր սրբոց (այս անուն) յաղ­թող զնա­հա­տա­կու­
թիւն հա­լա­ծել ըզխա­ւարն եւ լու­սա­ւո­րել զան­ձինս 
մեր:

Փոխ. Որ շնոր­հօք Սուրբ ­Հոգ­ւոյն յաղ­թե­ցիք թըշնամ­
ւոյն, ե­րա­նեալ սուրբ վըկայք Ք­րիս­տո­սի. վասըն ձեր 
տօ­նո­ղացս հայ­ցե­ցէք յԱս­տու­ծոյ զթո­ղու­թիւն մե­ղաց:

Փոխ. Որ պըսա­կդ էք պար­ծա­նաց ա­մե­նայն ա­ռա­
քի­նեաց. նա­խա­շա­ւիղ եւ ա­ռաջ­նորդ կե­նացըն յա­ւի­
տե­նից. ո՛վ սուրբ վըկայք, առ պըսա­կիչըն սրբոց եւ 
վասըն մեր բա­րե­խօ­սե­ցէք. շնոր­հե­լով ո­ղոր­մու­թիւն 
յանս­պառ աղ­բե­րէն կե­նացըն յա­ւի­տե­նից:

ԳՁ. ԴԿ.

Ըզճըգ­նու­թիւն սըրբոցն (այս անուն) մարտիրոսացն 
բա­րե­խօս ու­նիմք առ քեզ, Ք­րիս­տոս, եւ ա­ղա­չեմք 

սո­քօք, շնոր­հեա՛ զթո­ղու­թիւն յան­ցա­նաց մերոց, եւ 
ի կեանսըդ յա­ւի­տե­նից նո­րո­գեա՛ եւ կե­ցո՛:

Սաղ. Լոյս ծա­գեաց արդարոց. ուղ­ղոց սրտից ե­ղեւ 
ու­րա­խու­թիւն: Ու­րախ ե­ղե­րուք ար­դարք ի ­Տէր, եւ 
խոս­տո­վան ե­ղե­րուք յի­շա­տա­կի սըրբու­թեան նո­րա. 
եւ ա­ղա­չեմըք սո­քօք, շնոր­հեա՛ զթող.:

Փոխ. Հան­դի­սա­ցեալք ի մարտըս պա­տե­րազ­մի՝ 
յաղ­թող գտայք սուրբ վըկայք, քան­զի ճա­նա­պարհ 
հոր­դե­ցիք ըզմեզ յերկ­նա­յին քա­ղաքն յԵ­րու­սա­ղէմ. 
ընդ ան­մարմ­նոցըն դասս փա­ռա­ւո­րե­լով սուրբ զԵր­
րոր­դու­թիւնն:

ԳԿ.

Ըզճըգ­նու­թիւն սըրբոցն (այս անուն) մարտիրոսացն 
բա­րե­խօս ու­նիմք առ քեզ, Ք­րիս­տոս, եւ ա­ղա­չեմք 
սո­քօք, շնոր­հեա՛ զթո­ղու­թիւն յան­ցա­նաց մերոց, եւ 
ի կեանսըդ յա­ւի­տե­նից նո­րո­գեա՛ եւ կե­ցո՛:

Սաղ. Պատուական է առաջի Տեառն մահ սրբոց 
իւրոց. ո՛ Տէր, ես ծառայ քո եմ, ծառայ եւ որդի 
աղախնոյ քոյ: Հատեր ըզկապանս իմ, քեզ մատուցից 
պատարագ օրհնութեան, եւ զանուն Տեառն կար­դա­
ցից. եւ աղաչեմըք սո­քօք, շնոր­հեա՛ զթո­ղու­թիւն: 

Փոխ. Հան­դի­սա­ցեալք ի մարտըս պա­տե­րազ­մի՝ 
յաղ­թող գտայք սուրբ վըկայք, քան­զի ճա­նա­պարհ 
հոր­դե­ցիք ըզմեզ յերկ­նա­յին քա­ղաքն յԵ­րու­սա­ղէմ. 
ընդ ան­մարմ­նոցըն դասս փա­ռա­ւո­րե­լով սուրբ զԵր­
րոր­դու­թիւնն:

ԴՁ.

Որք ի խո­րանըս սըրբու­թեան եմք ժո­ղո­վել օրհ­

նել ըզքեզ, Ք­րիս­տոս, ա­ղա­չա­նօք սըրբոցն (այս անուն) 
զպա­ղա­տանըս մեր մի՛ ան­տես առ­ներ. որ միայնդ ես 
բա­զու­մո­ղորմ թա­գա­ւոր փա­ռաց Ք­րիս­տոս:

Սաղ. Մերձ է ­Տէր առ ա­մե­նե­սեան, որք կար­դան առ 
նա. առ ա­մե­նե­սեան, որք կար­դան առ նա ճըշմար­
տու­թեամբ: Զ­կամս եր­կիւ­ղա­ծաց իւ­րոց առ­նէ ­Տէր. 
ա­ղօ­թից նո­ցա լսէ եւ կե­ցու­ցա­նէ ըզնո­սա. ա­ղա­չա­
նօք սրբոցն (այս անուն) զպա­ղա­տանըս մեր մի՛ անտես 
առներ. որ միայնդ ես բա­զու­մո­ղորմ թա­գա­ւոր փա­
ռաց Ք­րիս­տոս:

Ա­ռա­քե­լոց եւ ­Մար­գա­րէից՝ այս է.

Յորժամ առաքելոց եւ մարգարէից տօն լինի՝ նախ աւուր 
ձայնի Թագաւոր յաւիտեանի առաջին տունն ասա՛ եւ ապա 
Ոչ են բանք եւ նահատակք եւ վկայք:

  Սաղ. Ոչ են բանք եւ ո՛չ են խօսք, ո­րոց ո՛չ լըսին 
ձայնք նո­ցա:

Ընդ ա­մե­նայն եր­կիր ել բար­բառ նո­ցա եւ մին­չեւ 
ի ծագս աշ­խար­հի են խօսք նո­ցա, ա­ղա­չա­նօք սըրբոց 
առաքելոցն.:

Փոխ. Նա­հա­տակք եւ վըկայք Ք­րիս­տո­սի Աս­տու­
ծոյ, ընդ­հա­նուր տիե­զե­րաց քա­րոզք փըրկու­թեան, 
որք զան­ձինըս ձեր մա­տու­ցիք պա­տա­րագ եւ զե­
նումն Աս­տու­ծոյ Հօր ի հոտ ա­նու­շից, ժո­ղո­վե­լոցս ի 
կա­տա­րել զյի­շա­տակ ա­նուան ձե­րոյ, բա­րե­խօ­սե­ցէք 
առ ­Տէր վասն քա­ւու­թեան մե­ղաց մե­րոց:

ԴԿ.

Զե­րեքսըր­բեան տէ­րու­թիւնըդ քո միա­բան ա­ղա­
չեմք, լուր, ­Տէր. ա­ղա­չա­նօք սըրբոցն (այս անուն) 
մարտիրոսացն  խընա­յեա՛ ի մեզ եւ կե­ցո:

Սաղ. Ու­րախ լի­ցին ա­մե­նե­քեան, որք յու­սա­ցեալ են 
ի քեզ. յա­ւի­տեան ցընծաս­ցեն եւ բնա­կես­ցիս դու ի 
նո­սա: ­Պար­ծես­ցին ի քեզ սի­րե­լիք ա­նուան քո. զի 
օրհ­նես­ցես դու զար­դարն, ­Տէ՛ր, որ­պէս զի­նու հա­ճու­
թեամբ քով պսա­կե­ցեր ըզնո­սա. ա­ղա­չա­նօք սըրբոցն 
(այս անուն) մարտիրոսացն  խընա­յեա՛ ի մեզ եւ կե­ցո:

Փոխ. Տօ­նէ այ­սօր ե­կե­ղե­ցի սուրբ զյի­շա­տակըս ձեր, 
սուրբ վկայք, որք զօ­րու­թեամբ Սուրբ ­Հոգ­ւոյն վա­նե­
ցիք ըզպա­տե­րազմըն չա­րին եւ ի կա­մարըս լու­սե­ղէնըս 
թա­գա­ւո­րեալք. օրհ­նել սուրբ զԵր­րոր­դու­թիւնն:

Սր­բոյն Ս­տե­փան­ո­սի
Թա­գա­ւոր յա­ւի­տեան.

Այ­սօր դասք հրեշ­տա­կաց ու­րա­խա­նան ընդ 
ճըգընու­թիւն սրբոյն Ս­տե­փանո­սի նա­խավ­ըկա­յին: 

Քան­ըզի գո­չէ ե­կե­ղե­ցի քո, Ք­րիս­տոս, ըզյաղ­թա­
նակ մարտ հեղ­ման ա­րեան սո­րա ի վե­րայ մե­ծի ա­նը­
ւան քոյ, ­Տէր:

­Բա­զում հա­մար­ձա­կու­թիւն է սո­րա ա­ռա­ջի Աս­
տու­ծոյ ի ձեռըն հեղ­ման սուրբ ա­րեանն իւ­րոյ:

Քան­զի յօ­ժա­րու­թեամբն մատ­նեաց զան­ձն իւր 
չա­րա­չար եւ դառըն տան­ջա­նաց, վասըն մե­ծի 
ա­նըւանըն ­Տեառն: 

­Քան­զի ար­հա­մար­հե­լով ա­նար­գեաց զան­ցա­ւոր 
ըզկեանս աշ­խար­հիս եւ փա­փա­գեաց յա­ւի­տե­նա­կան 
կե­նացըն, եւ միշտ եւ հա­նա­պազ ու­րա­խա­նայ ընդ 
­Տեառըն իւ­րոյ՝ յանս­պառ յու­րա­խու­թիւնսն:

­Քան­ըզի գո­չէ ե­կե­ղե­ցի քո, Ք­րիս­տոս, ըզյաղ­
թա­նակ մարտ հեղ­ման ա­րեան սո­րա, ի վե­րայ մե­ծի 
ա­նըւան քոյ, ­Տէր:

­Փառըք ­Հօրն էա­կա­նի, Որդ­ւոյն միած­նի եւ ա­զա­
տիչ ­Սուրբ ­Հոգ­ւոյն վա­յե­լ է:

­Փառք պա­տիւ եւ իշ­խա­նու­թիւն, այժմ եւ միշտ եւ 
յա­ւի­տեանս յա­ւի­տե­նից. ա­մէն:

Եւ յոր­ժամ շար­ժին եր­կինք եւ եր­կիր ի յա­հէ փա­
ռաց ­բա­նին ­Տեառն Աս­տու­ծոյ:

­Յայն­ժամ նըստու­ցա­նէ ընդ աջ­մէ իւր­մէ ըզսի­րե­լիս 
ա­նուան իւ­րոյ ի լու­սե­ղէն խո­րանսըն զու­գա­ւո­րե­լով:

Ժամօրհնողն կամ Աւագերէցն ասասցէ թիւ Այսօր դասք 
Հրեշտակաց ի յերկինս ուրախանան (մի տուն, մինչեւ 
սուրբ արեան իւրոյ):

ԱԼԷԼՈԻՔ ԳԻՇԵՐԱՅԻՆՔ ՏԷՐՈՒՆԱԿԱՆ 
ՏՕՆԻՑ ԿԱՐԳԱՒ

Ա­լէ­լուք ճրա­գա­լու­ցի Ծնն­դեան
Ա­լէ­լուիա, ա­լէ­լուիա, ա­լէ­լուիա:

Ա­ռա­քեաց զբան իւր, եւ բժշ­կեաց զնո­սա, եւ 
փրկեաց զնո­սա յա­պա­կա­նու­թե­նէ իւ­րեանց: ­Խոստո­
վան ե­ղի­ցին ­Տեառն՝ ո­ղոր­մութեանց նո­րա. եւ սքան­
չե­լեաց նո­րա որ­դիք մարդ­կան: 

Ա­լէ­լուիա, ա­լէ­լուիա, ա­լէ­լուիա:
Փոխ. Իջ­ցէ որ­պէս զանձ­րեւ ի վե­րայ գեղ­ման. որ­

պէս ցօղ, զի ցօ­ղէ յեր­կիր: ­Ծա­գես­ցի յա­ւուրս նո­րա 
ար­դա­րու­թիւն, բա­զում խա­ղա­ղու­թիւն, մին­չեւ կա­
տա­րես­ցի լու­սին:

­Փառք եւ երկր­պա­գու­թիւն ­Հօր եւ Որդ­ւոյ եւ ­Հոգ­
ւոյն Սրբոյ. այժմ եւ միշտ եւ յա­ւի­տեանս յա­ւի­տե­
նից. ա­մէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ
Ծնն­դեան ­Տեառն ­Յի­սու­սի

ԸՍՏ ՈՒԹ ՁԱՅՆԻՑ

ԱՁ.

Ա­լէ­լուիա, ա­լէ­լուիա, ա­լէ­լուիա:

Տէր հո­վուես­ցէ զիս եւ ինձ ինչ ո՛չ պա­կա­սես­ցի: 
Ի վայ­րի դա­լար­ւոջ անդ բնա­կե­ցոյց զիս եւ առ ջուրս 
հանգս­տեան սընոյց զիս:

Փոխ. Ա­լէ.: Իջ­ցէ որ­պէս զանձ­րեւ ի վե­րայ գե­ղման, 
որ­պէս ցօղ զի ցօ­ղէ յեր­կիր:

­Ծա­գես­ցի յա­ւուրս նո­րա ար­դա­րու­թիւն. բա­զում 
խա­ղա­ղու­թիւն, մին­չեւ կա­տա­րես­ցի լու­սին:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Զկնի ամենայն տէրունական տօնի որ ԱՁ. լինի՝ զԴասք 
հրեշտակացն ասա:

­Դասք հրեշ­տա­կաց օրհ­նեն ըզքեզ, Ք­րիս­տոս, ա­լէ­
լուիա. մարդ­կան ազգ սաղ­մո­սեն քեզ, ա­լէ­լուիա:

ԱԿ.

Ալէ­լուիա, ա­լէ­լուիա, ա­լէ­լուիա:

Լուր դուստր եւ տե՛ս, խո­նար­հե­ցո՛ զունկն քո. 
մո­ռա զժո­ղո­վուրդ քո եւ զտուն հօր քոյ, զի ցան­կա­
ցաւ թա­գա­ւոր գե­ղոյ քոյ: ­Սա ինքն է ­Տէր քո. երկիր­ 
պագ­ցէս սմա, եւ դուստր ­Ծու­րայ երկիր­ պագ­ցէ սմա. 
եւ պա­տա­րա­գօք զե­րեսս սո­րա պաշ­տես­ցեն մե­ծա­
մեծք ի ժո­ղովր­դոց:



123Գիշերային ժամերգութիւն

Փոխ. Ա­լէ.: ­Նա կար­դաս­ցէ առ իս՝ հայր իմ ես դու, 
Աս­տուած ըն­դու­նող փրկու­թեան ի­մոյ: Ես անդ­րա­
նիկ ա­րա­րից զնա, եւ բարձր քան զա­մե­նայն թա­գա­
ւորս երկ­րի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Իջ­ցէ որ­պէս զանձ­րեւ ի վե­րայ գե­ղման, որ­պէս 
ցօղ զի ցօ­ղէ յեր­կիր: ­Ծա­գես­ցի յա­ւուրս նո­րա ար­դա­
րու­թիւն. բազում խաղաղութիւն մինչև կատարեսցի 
լուսին: ­

Փոխ. Ալէ.: Եցոյց Տէր զփրկութիւն իւր. առաջի 
ազգաց յայտնեաց զարդարութիւն իւր: 

Յի­շեաց ո­ղոր­մու­թեամբ իւ­րով զ­Յա­կոբ, ճշմար­
տու­թեամբ իւ­րով զտունն Իս­րա­յելի, եւ տե­սին ա­մե­
նայն ծագք երկ­րի զփրկու­թիւն Աս­տու­ծոյ մե­րոյ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲԿ.

Ա­լէ­լուիա, ա­լէ­լուիա, ա­լէ­լուիա:

­Նա կար­դաս­ցէ առ իս՝ հայր իմ ես դու, Աս­տուած 

ըն­դու­նող փրկու­թեան ի­մոյ: Ես անդ­րա­նիկ ա­րա­րից 
զնա, եւ բարձր քան զա­մե­նայն թա­գա­ւորս երկ­րի:

Փոխ. Ա­լէ.: Ընդ քեզ է սկիզբն ա­ւուրն զօ­րու­թեան, 
ի վա­յել­չու­թիւն սրբոց քոց յար­գան­դէ յա­ռաջ քան 
զա­րու­սեակ ծընայ զքեզ: Եր­դուաւ ­Տէր եւ ո՛չ եւս 
զղջաս­ցի. թէ դու ես քա­հա­նայ յա­ւի­տեան ըստ կար­
գին ­Մել­քի­սե­դե­կի, եւ ­Տէր ընդ աջ­մէ քում­մէ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Եցոյց ­Տէր զփրկու­թիւն իւր. ա­ռա­ջի ազ­գաց 
յայտ­նեաց զար­դա­րու­թիւն իւր:

­Յի­շեաց ո­ղոր­մու­թեամբ իւ­րով զ­Յա­կոբ, ճշմար­
տու­թեամբ իւ­րով զտունն Իս­րա­յելի, եւ տե­սին ա­մե­
նայն ծագք երկ­րի զփրկու­թիւն Աս­տու­ծոյ մե­րոյ:

Փոխ. Ա­լէ.: ­Յի­շեա, ­Տէ՛ր, զ­Դա­ւիթ եւ զա­մե­նայն հե­
զու­թիւն նո­րա: Որ­պէս եր­դուաւ Տեառն եւ ուխտս 
եդ Աս­տու­ծոյ ­Յա­կո­բայ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ.

Ա­լէ­լուիա, ա­լէ­լուիա, ա­լէ­լուիա:

Ընդ քեզ է սկիզբն ա­ւուրն զօ­րու­թեան, ի վա­յել­
չու­թիւն սրբոց քոց յար­գան­դէ յա­ռաջ քան զա­րու­
սեակ ծնայ զքեզ:

Եր­դուաւ ­Տէր եւ ո՛չ եւս զղջա­ցի, թէ դու ես քա­
հա­նայ յա­ւի­տեան ըստ կար­գին ­Մել­քի­սե­դե­կի, եւ 
­Տէր ընդ աջ­մէ քում­մէ:

Փոխ. Ա­լէ.: ­Տէր ա­սաց զիս. որ­դի իմ ես դու եւ ես 
այ­սօր ծընայ ըզքեզ: Խնդ­րեայ յի­նէն եւ տաց քեզ 
զհե­թա­նոսս ի ժա­ռան­գու­թիւն. եւ իշ­խա­նու­թիւն 
քեզ ընդ ա­մե­նայն ծագս երկ­րի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴՁ.

Ալէ­լուիա, ա­լէ­լուիա, ա­լէ­լուիա:

Յի­շեա, ­Տէ՛ր, զ­Դա­ւիթ եւ զա­մե­նայն հե­զու­թիւն 
նո­րա: Որ­պէս եր­դուաւ ­Տեառն եւ ուխտս եդ Աս­տու­
ծոյ ­Յա­կոբայ:

Փոխ. Ա­լէ.: ­Տէր հո­վուես­ցէ զիս եւ ինձ ինչ ո՛չ պա­
կա­սես­ցի: Ի վայ­րի դա­լար­ւոջ անդ բնա­կե­ցոյց զիս, 
եւ առ ջուրս հանգս­տեան սընոյց զիս:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Տէր ա­սաց ցիս, որ­դի իմ ես դու, եւ ես այ­սօր 
ծընայ ըզքեզ: Խնդ­րեա յի­նէն, եւ տաց քեզ զհե­թա­
նոսս ի ժա­ռան­գու­թիւն. եւ իշ­խա­նու­թիւն քեզ ընդ 
ա­մե­նայն ծագս երկ­րի:

Փոխ. Ա­լէ.: ­Լուր դուստր եւ տե՛ս, խո­նար­հե­ցո՛ 
զունկն քո, մո­ռա՛ զժո­ղո­վուրդ քո եւ զտուն հօր քո, 
զի ցան­կա­ցաւ թա­գա­ւոր գե­ղոյ քո: ­Սա ինքն է ­Տէր 
քո, երկիր­ պագ­ցես սմա, եւ դուստր ­Ծու­րայ երկիր 
­պագ­ցէ սմա, եւ պա­տա­րա­գօք զե­րեսս սո­րա պաշ­
տես­ցեն մե­ծա­մեծք ի ժո­ղովր­դոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Ա­լէ­լո­ւք ի տօ­նի ­Քա­ռաս­նօ­րեայ ­Գալս­տեան Ք­րիս­տո­սի 
Աս­տու­ծոյ ­Մե­րոյ ի ­Տա­ճարն:

Ա­լէ­լուիա, ա­լէ­լուիա, ա­լէ­լուիա:

Օրհ­նեալ ե­կեալ յա­նուն ­Տեառն. օրհ­նեալ որ գա­
լոց ես: ­Տէր Աս­տուած մեր ե­րեւ­եցաւ մեզ. ա­րա­րէք 
տօնս ու­րա­խու­թեան կան­խաւ մին­չեւ յան­կիւնս սե­
ղա­նոյ:

Փոխ. Ա­լէ.: ­Տէր ի տա­ճար սուրբ իւ­րում, ­Տէր յեր­
կինս յա­թոռ իւ­րում:

Աչք նո­րա ի տնանկս հա­յին. եւ ար­տե­ւա­նունք նո­
րա քննեն զոր­դիս մարդ­կան:

­Փառք եւ երկր­պա­գու­թիւն ­Հօր եւ Որդ­ւոյ եւ 

­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ
­Յա­րու­թեանն Ք­րիս­տո­սի:

ԸՍՏ ՈՒԹ ՁԱՅՆԻՑ

ԱՁ.

Ա­լէ­լուիա, ա­լէ­լուիա, ա­լէ­լուիա:

Ո­ղոր­մու­թեամբ ­Տեառն լի ե­ղեւ եր­կիր, եւ բա­նիւ 
­Տեառն եր­կինք հաս­տա­տե­ցան: 

Եւ հոգ­ւով բե­րա­նոյ նո­րա ա­մե­նայն զօ­րու­թիւնք 
նո­ցա:

Փոխ. Ա­լէ.: ­Յա­րեաւ Աս­տուած, եւ ցրուե­ցան ա­մե­
նայն թշնա­միք նո­րա: ­Փա­խեան ա­տե­լիք նո­րա յե­րե­
սաց նո­րա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԿ.

Ա­լէ­լուիա, ա­լէ­լուիա, ա­լէ­լուիա:

Ծափս հա­րէք, ա­մե­նայն հե­թա­նոսք, ա­ղա­ղա­կե­
ցէ՛ք առ Աս­տուած ի ձայն ցընծու­թեան: ­Տէր բարձ­
րեալ եւ ա­հար­կու, թա­գա­ւոր մեծ ի վե­րայ ա­մե­նայն 
երկ­րի:

Փոխ. Ա­լէ.: ­Հա­ճե­ցար, ­Տէր, ընդ եր­կիր քո եւ դար­
ձու­ցեր զգե­րու­թիւն ­Յա­կոբայ:

­Թո­ղեր զա­նի­րա­ւու­թիւն ժո­ղո­վըր­դեան քոյ եւ 
ծած­կե­ցեր զա­մե նայն մեղըս նո­ցա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Յա­րեաւ Աս­տուած, եւ ցրուե­ցան ա­մե­նայն թշնա­
միք նո­րա: ­Փա­խեան ա­տե­լիք նո­րա յե­րե­սաց նո­րա:

Փոխ. Ա­լէ.: ­Տէր թա­գա­ւո­րեաց, զվա­յել­չու­թիւն 
ըզգե­ցաւ. զգե­ցաւ ­Տէր զօ­րու­թիւն ընդ մէջ իւր էած:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲԿ.

Ա­լէ­լուիա, ա­լէ­լուիա, ա­լէ­լուիա:

Հաճեցար, Տէր, ընդ երկիր քո, եւ դարձուցեր 
զգերութիւն Յակոբայ: Թողեր զանիրաւութիւն 
ժողովրդեան քոյ, եւ ծածկեցեր զամենայն մեղըս 
նոցա:

Փոխ. Ա­լէ.:  Օրհ­նե­ցէ՛ք ման­կունք զ­Տէր եւ օրհ­նե­
ցէ՛ք զա­նուն ­Տեառն: Ե­ղի­ցի ա­նուն Տեառն օրհ­նեալ՝ 
յայսմ­հե­տէ մին­չեւ յա­ւի­տեան:

­Փառք եւ երկրպագ. այժմ եւ միշտ.:
Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Տէր թա­գա­ւո­րաց, զվա­յել­չու­թիւն ըզգե­ցաւ: Զգե­
ցաւ ­Տէր զօ­րու­թիւ­ն ընդ մէջ իւր էած:

Փոխ. Ա­լէ.: ­Գո­վեա՛, Ե­րու­սա­ղէ՛մ, ըզ­Տէր, եւ օրհ­
նեա՛ զԱս­տուած քո, ­Սիո՛ն: ­Զի զօ­րա­ցոյց զնիգս 
դրանց քոց, եւ օրհ­նեաց զոր­դիս քո ի քեզ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ.

Ա­լէ­լուիա, ա­լէ­լուիա, ա­լէ­լուիա:

Օրհնեցէք, մանկունք, զՏէր, եւ օրհնեցէք 
զանունըն Տեառըն: Եղիցի անուն Տեառն օրհնեալ, 
յայսմհետէ մինչև յաւիտեան:

Փոխ. Ա­լէ.: ­Կեն­դա­նի է ­Տէր, եւ օրհ­նեալ է Աս­տուած. 
եւ բարձր ե­ղի­ցի Աս­տուած փրկու­թեան ի­մոյ: Աս­
տուած է, որ խնդրէ զվրէժ իմ, եւ հնա­զանդ առ­նէ 
զժո­ղո­վուրդս ընդ ի­նեւ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

9 - ԺԱՄԱԳԻՐՔ 2016

ԴՁ.

Ա­լէ­լուիա, ա­լէ­լուիա, ա­լէ­լուիա:

Գո­վեա՛, Ե­րու­սա­ղէմ, զ­Տէր, եւ օրհ­նեա՛ զԱս­
տուած քո, ­Սիո՛ն: ­Զի զօ­րա­ցոյց զնիգս դրանց քոց, 
եւ օրհ­նեաց զոր­դիս քո ի քեզ:

Փոխ. Ա­լէ.: Ո­ղոր­մու­թեամբ ­Տեառն լի ե­ղեւ եր­կիր, 
եւ բա­նիւ ­Տեառն եր­կինք հաս­տա­տե­ցան: Եւ հոգ­ւով 
բե­րա­նոյ նո­րա ա­մե­նայն զօ­րու­թիւնք նո­ցա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Կեն­դա­նի է ­Տէր, եւ օրհ­նեալ է Աս­տուած, եւ 
բարձր ե­ղի­ցի Աս­տուած փրկու­թեան ի­մոյ: Աս­տուած 
է, որ խնդրէ զվրէժ իմ եւ հնա­զանդ առ­նէ զժո­ղո­
վուրդս ընդ ի­նեւ:

Փոխ. Ա­լէ.: ­Ծափս հա­րէք, ա­մե­նայն հե­թա­նոսք. 
ա­ղա­ղա­կե­ցէ՛ք առ Աս­տուած ի ձայնն ցընծու­թեան: 
­Տէր բարձ­րեալ եւ ա­հար­կու. թա­գա­ւոր մեծ ի վե­րայ 
ա­մե­նայն երկ­րի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ ­ՀԱՄ­ԲԱՐՁ­ՄԱՆՆ Ք­ՐԻՍ­ՏՈ­ՍԻ

ԱՁ.

Ա­լէ­լուիա, ա­լէ­լուիա, ա­լէ­լուիա:

Համ­բար­ձէ՛ք, իշ­խանք, զդրունս ձեր ի վեր. համ­
բարձ­ցին դրունք յա­ւի­տե­նից եւ մտցէ թա­գա­ւոր 
փա­ռաց: Ո՞վ է սա թա­հա­ւոր փա­ռաց, ­Տէր հզօր զօ­
րու­թեամբ իւ­րով, ­Տէր կա­րող ի պա­տե­րազ­մի:

Փոխ. Ա­լէ.: ­Կառք Աս­տու­ծոյ բիւ­րա­պա­տիկք, հա­
զարք ուղ­ղիչք եւ ­Տէր ի նո­սա ի ­Սի­նէ սրբու­թեան 
իւ­րոյ: Ել ի բար­ձունս եւ գե­րեաց զգե­րու­թիւն, էառ 
ա­ւար, բաշ­խեաց պար­գեւս եւ ետ որդ­ւոց մարդ­կան:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԿ.

Ա­լէ­լուիա, ա­լէ­լուիա, ա­լէ­լուիա:

Համ­բար­ձաւ Աս­տուած օրհ­նու­թեամբ եւ ­Տէր մեր 
ձայ­նիւ փո­ղոյ:

­Սաղ­մոս ա­սա­ցէք Աս­տու­ծոյ մե­րում, սաղ­մոս ա­սա­
ցէք թա­գա­ւո­րին մե­րում. սաղ­մոս ա­սա­ցէք:

Փոխ. Ա­լէ.: Որ հո­վուեսդ Իս­րա­յելի՝ նա­յեաց, որ 
ա­ռաջ­նոր­դես որ­պէս խա­շին ­Յով­սէ­փու:

Որ նըստիսդ ի քրո­վբէս, յայ­տնեաց ա­ռա­ջի Եփ­րե­
մի, ­Բե­նիա­մի­նի եւ ­Մա­նա­սէի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Կառք Աս­տու­ծոյ բիւ­րա­պա­տիկք, հա­զարք ուղ­
ղիչք, եւ ­Տէր ի նո­սա ի ­Սի­նէ սրբու­թեան իւ­րոյ: Ել ի 
բար­ձունս եւ գե­րեաց զգե­րու­թիւն, էառ ա­ւար, բաշ­
խեաց պար­գեւս եւ ետ որդ­ւոց մարդ­կան:

Փոխ. Ա­լէ.: Ո դնէ յամպս զգնա­ցս իւր, եւ շրջի նա 
ի վե­րայ թե­ւոց հող­մոց: ­Խոս­տուա­նու­թիւն եւ զմեծ 
վա­յել­չու­թիւն զգե­ցար, ար­կար զլոյս որ­պէս զօ­թոց. 
ձգե­ցեր զեր­կինս որ­պէս զխո­րան, եւ ար­կեր ի վե­րայ 
ջուրց զվեր­նա­յարկս նո­րա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

     ԲԿ.

Ա­լէ­լուիա, ա­լէ­լուիա, ա­լէ­լուիա:

Որ հո­վուեսդ Իս­րա­յելի՝ նա­յեաց, որ ա­ռաջ­նոր­դես 
որ­պէս խա­շին ­Յով­սեփու: Որ նըստիսդ ի քրովբէս, 
յայտ­նեաց ա­ռա­ջի Եփ­րե­մի, ­Բե­նիա­մի­նի եւ ­Մա­նա­սէի:

Փոխ. Ա­լէ.: ­Մեծ ե­ղեւ մին­չեւ յեր­կինս ո­ղոր­մու­թիւն 
քո. մին­չեւ յամ­պս ճշմար­տու­թիւն քո: ­Բարձ­րեալ 
ես դու յեր­կինս, Աս­տուած, եւ յա­մե­նայն երկ­րի են 
փառք քո:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Ո՛ դնէ յամպս զգնաց իւր, եւ շրջի նա ի վե­րայ 
թե­ւոց հող­մոց: ­Խոս­տո­վա­նու­թիւն եւ զմեծ վա­յել­չու­
թիւն զգե­ցար, ար­կար զլոյս որ­պէս զօ­թոց. ձգե­ցեր 
զեր­կինս որ­պէս խո­րան, եւ ար­կեր ի վե­րայ ջուրց 
զվեր­նա­յարկս նո­րա:

Փոխ. Ա­լէ.: ­Տէ՛ր, խո­նար­հե­ցո՛ զեր­կինս եւ էջ. մեր­
ձեա՛ ի լե­րինս եւ ծըխես­ցին: ­Փայ­լեա՛ փայ­լա­տա­
կունս քո եւ խռո­վեա՛ զնո­սա. ա­ռա­քեա՛ զնետս քո 
եւ ցրուեա՛ ըզնո­սա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ.

Ալէ­լուիա, ա­լէ­լուիա, ա­լէ­լուիա:

Մեծ ե­ղեւ մին­չեւ յեր­կինս ո­ղոր­մու­թիւն քո, եւ 
մին­չեւ յամպս ճշմար­տու­թիւն քո:

­Բարձ­րեալ ես դու յեր­կինս, Աս­տուած, եւ յա­մե­
նայն երկ­րի են փառք քո:

Փոխ. Ա­լէ.: ­Խո­նար­հե­ցոյց զեր­կինս եւ էջ, եւ մէգ ի 
ներ­քոյ ո­տից նո­րա: Ել ի քրովբէս եւ թռեաւ. սլա­
ցաւ նա ի թեւըս հող­մոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:



134 Ժամագիրք

ԴՁ.

Ա­լէ­լուիա, ա­լէ­լուիա, ա­լէ­լուիա:

Յե­րե­սաց նո­րա ել­ցեն հա­րուածք, եւ զհետ շաւ­
ղաց նո­րա եր­թի­ցեն մե­ծա­մեծք ի թռչնոց:

­Լե­րինք հա­լես­ցին եւ ան­տառք վատ­նես­ցին. ճա­
նա­պարհք, որք ի սկզբա­նէ էին կու­րաս­ցին, եւ ի 
նմա­նէ դո­ղաս­ցի ա­մե­նայն եր­կիր:

Փոխ. Ա­լէ.: ­Համ­բար­ձէ՛ք, իշ­խանք, զդրունս ձեր ի 
վեր. համ­բարձ­ցին դրունք յա­ւի­տե­նից, եւ մտցէ թա­
գա­ւոր փա­ռաց: Ո՞վ է սա թա­գա­ւոր փա­ռաց, Տէր 
զօրութեանց. ­սա ինքն է թագաւոր փառաց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Խո­նար­հե­ցոյց զեր­կինս եւ էջ, եւ մէգ ի ներ­քոյ 
ո­տից նո­րա: Ել ի քրովբէս եւ թռեաւ. սլա­ցաւ նա ի 
թեւըս հող­մոց:

Փոխ. Ա­լէ.: ­Համ­բար­ձաւ Աս­տուած օրհ­նու­թեամբ, 
եւ ­Տէր մեր ձայ­նիւ փո­ղոյ: ­Սաղ­մոս ա­սա­ցէք Աս­տու­
ծոյ մե­րում, սաղ­մոս ա­սա­ցէք Թա­գա­ւո­րին մե­րում. 
սաղ­մոս ա­սա­ցէք:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ
­Հոգ­ւոյն Սր­բոյ ­Գալս­տեանն

ԸՍՏ ՈՒԹ ՁԱՅՆԻՑ

ԱՁ.

Ա­լէ­լուիա, ա­լէ­լուիա, ա­լէ­լուիա:

­Ցան­կա­լի է նա քան զոս­կի եւ քան զա­կանս պա­
տուա­կանս բա­զումս. քաղցր է նա քան զմե­ղու խո­
րիսխ: ­Քան­զի ծա­ռայ քո պա­հես­ցէ զայս. ի պա­հել 
նմա զհա­տու­ցումըն բա­զում:

Փոխ. Ա­լէ.: ­Թեւք ա­ղաւ­նոյ ար­ծա­թա­պատ, եւ թիկ­
նա­մէջ նո­րա ի գոյն ոսկ­ւոյ: Ի գու­մա­րել երկ­նա­ւո­րին 
զթա­գա­ւորս ի վե­րայ նո­րա ձիւ­նա­սցին ի ­Սաղ­մոն:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԿ.

Ա­լէ­լուիա, ա­լէ­լուիա, ա­լէ­լուիա:
Սի՛րտ սուրբ հաս­տա­տեա յիս, Աս­տուա՛ծ, եւ հո­

գի՛ ու­ղիղ նո­րո­գեա ի փո­րի ի­մում:
­Մի՛ ըն­կե­նուր զիս, ­Տէ՛ր, յե­րե­սաց քոց, եւ զՀո­գի 

քո սուրբ մի՛ հա­ներ յի­նէն:
Փոխ. Ա­լէ.: Գ­տի զ­Դա­ւիթ ծա­ռայ իմ, եւ իւ­ղով 

սրբով ի­մով օ­ծի ըզնա:
­Ձեռն իմ ըն­կալ­ցի զնա, եւ բա­զուկ իմ զօ­րա­ցուս­ցէ 

ըզնա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Թեւք ա­ղաւ­նւոյ ար­ծա­թա­պատ, եւ թիկ­նա­մէջ նո­
րա ի գոյն ոսկ­ւոյ:

Ի գու­մա­րել երկ­նա­ւո­րին զթա­գա­ւորս ի վե­րայ նո­
րա, ձիւ­նաս­ցին ի ­Սաղ­մօն:

Փոխ. Ա­լէ.: Ա­ռա­քես զո­գի քո եւ ստա­նաս զնո­սա, 
նո­րո­գես զե­րեսս երկ­րի: Ե­ղի­ցին փառք ­Տեառն յա­ւի­
տեան, եւ ­Տէր ու­րախ ե­ղի­ցի յա­րա­րածս իւր:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲԿ.

Ա­լէ­լուիա, ա­լէ­լուիա, ա­լէ­լուիա:

Գտի զ­Դա­ւիթ ծա­ռայ իմ, եւ իւ­ղով սրբով ի­մով 
օ­ծի զնա:

­Ձեռն իմ ըն­կալ­ցի զնա, եւ բա­զուկ իմ զօ­րա­ցուս­ցէ 
ըզնա:

Փոխ. Ա­լէ.: ­Յայտ­նու­թիւն բա­նից քոց լու­սա­ւոր է, 
եւ ի­մաս­տուն առ­նէ ըզտղայս: Զ­բե­րա­նիմ բա­ցի եւ 
ա­ռի զհո­գի. ի պա­տուի­րանս քո փա­փա­գեաց անձն 
իմ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Առա­քես զո­գի քո եւ ստա­նաս զնո­սա, եւ նո­րո­
գես զե­րեսս երկ­րի:

Ե­ղի­ցին փառք ­Տեառն յա­ւի­տեան, եւ ­Տէր ու­րախ 
ե­ղի­ցի յա­րա­րածս իւր:

Փոխ. Ա­լէ.: ­Հո­գի քո սուրբ եւ բա­րի ա­ռաջ­նոր­դես­ցի 
ինձ ի յեր­կիր ու­ղիղ: ­Վասն ա­նուան քո, ­Տէ՛ր կե­
ցուս­ցես զիս. ար­դա­րու­թեամբ քով հան­ցես ի նե­ղու­
թե­նէ զանձն իմ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ.

Ա­լէ­լուիա, ա­լէ­լուիա, ա­լէ­լուիա:

Զ­բե­րան իմ բա­ցի եւ ա­ռի զհո­գի. ի պա­տուի­րանս 
քո փա­փա­գեաց անձն իմ:

­Նա­յեաց առ իս եւ ո­ղոր­մեա՛ ինձ, ըստ ի­րա­ւունս 
սի­րո­ղաց ա­նուան քոյ:

Փոխ. Ա­լէ.: Ի սաս­տէ քում­մէ, ­Տէր, եւ ի շնչել հոգ­ւոյ 
բար­կու­թեան քո: Ա­ռա­քեաց ի բար­ձանց եւ ըն­կա­լաւ 
զիս, ըն­կա­լաւ զիս ի ջուրց բազ­մաց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴՁ.

Ա­լէ­լուիա, ա­լէ­լուիա, ա­լէ­լուիա:

Որ­պէս իւղ, զի ի­ջա­նէ ի գլուխ եւ ի մօ­րուսն 
Ա­հա­րո­նի եւ ի մօ­րուացն ի­ջա­նէ ի գրապանս զգես­
տու նո­րա: Որ­պէս ցօղ զի ցօ­ղէ ի ­Հեր­մո­նէ ի վե­րայ 
լե­րինն ­Սիոնի:

Փոխ. Ա­լէ.: Ի վայ­րի դա­լար­ւոջ անդ բնա­կե­ցոյց 
զիս եւ առ ջուրս հանգս­տեան սընոյց զիս: ­Դար­ձոյց 
զանձն իմ առ իս, եւ ա­ռաջ­նոր­դեաց ինձ ի ճա­նա­
պարհս ար­դա­րու­թեան վասն ա­նուան իւ­րոյ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Ի սաս­տէ քում­մէ ­Տէր, եւ ի շընչել հոգ­ւոյ բար­
կու­թեան քո: Ա­ռա­քեաց ի բար­ձանց եւ ըն­կա­լաւ 
զիս. ըն­կա­լաւ զիս ի ջուրց բազ­մաց:

Փոխ. Ա­լէ.: Սի՛րտ սուրբ հաս­տա­տեա յիս, Աս­
տուա՛ծ, եւ հո­գի՛ ու­ղիղ նո­րո­գեա ի փո­րի ի­մում: 
­Մի՛ ըն­կե­նուր զիս, ­Տէ՛ր, յե­րե­սաց քոց եւ զՀո­գի քո 
սուրբ մի՛ հա­ներ յի­նէն:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ ՍՐԲՈՅ ԽԱՉԻ
ԸՍՏ ՈՒԹ ՁԱՅՆԻՑ

ԱՁ.

Ա­լէ­լուիա, ա­լէ­լուիա, ա­լէ­լուիա:

Ցուպ քո եւ գա­ւա­զան՝ նո­քա մխի­թա­րես­ցեն զիս: 
­Պատ­րաստ ա­րա­րեր ա­ռա­ջի իմ զսե­ղան. ակն յան­դի­
ման նեղ­չաց ի­մոց:

Փոխ. Ա­լէ.: Ե­տուր եր­կիւ­ղա­ծաց քոց նշան, զի ապ­
րես­ցին յե­րե­սաց ա­ղե­ղան: Որ­պէս փրկե­ցան սի­րե­լիք 
քո, կե­ցո՛ ա­ջով քով եւ լո՛ւր մեզ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

ԱԿ.

Ա­լէ­լուիա, ա­լէ­լուիա, ա­լէ­լուիա:

Նետք քո սրեալ են, հզօր, եւ ժո­ղո­վուրդք ի ներ­
քոյ քո անկ­ցին ի՛ սիրտըս թշնա­մեաց թա­գա­ւո­րի: 
Ա­թոռ քո, Աս­տուած, յա­ւի­տեանս յա­ւի­տե­նից. գա­
ւա­զան ուղ­ղու­թեան գա­ւա­զան ար­քա­յու­թեան քոյ:

Փոխ. Ա­լէ.: ­Տո՛ւր զօ­րու­թիւն ծա­ռա­յի քոյ. կե­ցո՛ 
զոր­դի ա­ղախ­նոյ քոյ եւ ա­րա առ­ իս նշան բա­րու­
թեան: ­Տես­ցեն ա­տե­լիք իմ եւ ա­մա­չես­ցեն, զի դու, 
­Տէ՛ր, օգ­նե­ցեր ինձ եւ մխի­թա­րե­ցեր զիս:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Ետուր եր­կիւ­ղա­ծաց քոց նշան, զի ապ­րես­ցին յե­
րե­սաց ա­ղե­ղան: Որ­պէս փրկե­ցան սի­րե­լիք քո. կե­ցո 
ա­ջով քով եւ լուր մեզ:

Փոխ. Ա­լէ.: ­Դու պատ­րաս­տե­ցեր զուղ­ղու­թիւն եւ 
զի­րա­ւունս, եւ զար­դա­րու­թիւն ­Յա­կոբայ դու ա­րա­
րեր: ­Բարձր ա­րա­րէք զ­Տէր Աս­տուած մեր. եր­կիր­ 
պա­գէք պա­տու­ան­դա­նի ո­տից նո­րա, զի սուրբ է:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

ԲԿ.

Ա­լէ­լուիա, ա­լէ­լուիա, ա­լէ­լուիա:



141Գիշերային ժամերգութիւն

Տո՛ւր զօ­րու­թիւն ծա­ռա­յի քո, կե­ցո՛ զոր­դի ա­ղախ­
նոյ քոյ, եւ ա­րա՛ առ իս նշան բա­րու­թեան: ­Տես­ցեն 
ա­տե­լիք իմ եւ ա­մա­չես­ցեն, զի դու, ­Տէ՛ր, օգ­նե­ցեր 
ինձ եւ մխի­թա­րե­ցեր զիս:

Փոխ. Ա­լէ.: Ա­սաց ­Տէր ցՏէր իմ. նիստ ընդ աջ­մէ իմ­
մէ, մի­չեւ ե­դից զթշնա­միս քո պա­տուան­դան ո­տից 
քոց: ­Գա­ւա­զան զօ­րու­թեան ա­ռա­քես­ցէ քեզ ­Տէր ի 
­Սիոնէ, եւ տի­րես­ցես դու իմ մէջ թշնա­մեաց քոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Դու պատ­րաս­տե­ցեր զուղ­ղու­թիւն եւ զիրաւունս, 
եւ զար­դա­րու­թիւն ­Յա­կոբայ դու ա­րա­րեր: ­Բարձր 
ա­րա­րէք զ­Տէր Աս­տուած մեր. երկիր­ պա­գէք պա­
տուան­դա­նի ո­տից նո­րա, զի սուրբ է:

Փոխ. Ա­լէ.: ­Յայտ­նես­ցեն եր­կինք զվա­յել­չու­թիւն 
փա­ռաց նո­րա, եւ օրհ­նու­թեամբ նո­րա լըցան տիե­
զերք: Ճա­ռա­գայթ որ­պէս ի լու­սոյ հա­տան ի նմա­նէ, 
եւ եղ­ջիւրք ի ձե­ռին նո­րա գտան, եւ անդ հաս­տա­
տե­ցաւ զօ­րու­թիւն փա­ռաց նո­րա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ.

Ա­լէ­լուիա, ա­լէ­լուիա, ա­լէ­լուիա:

Ասաց ­Տէր ց­Տէր իմ. նիստ ընդ աջ­մէ իմ­մէ, մի­չեւ 
ե­դից զթշնա­միս քո պա­տուան­դան ո­տից քոց: ­Գա­
ւա­զան զօ­րու­թեան ա­ռա­քես­ցէ քեզ Տէր ի ­Սիոնէ, եւ 
տի­րես­ցես դու ի մէջ թշնա­մեաց քոց:

Փոխ. Ա­լէ.: Ն­շա­նե­ցաւ առ մեզ լոյս ե­րե­սաց քոց, եւ 
ե­տուր ու­րա­խու­թիւն սրտից մե­րոց: Ի պտղոյ ցո­րե­
նոյ, գին­ւոյ եւ ձի­թոյ իւ­րեանց լցու­ցեր ըզնո­սա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴՁ.

Ա­լէ­լուիա, ա­լէ­լուիա, ա­լէ­լուիա

Յայտ­նե­սցեն եր­կինք զվա­յել­չու­թիւն փա­ռաց նո­
րա, եւ օրհ­նու­թեամբ նո­րա լցան տիե­զերք: Ճա­ռա­
գայթք որ­պէս ի լու­սոյ հա­տան ի նմա­նէ, եւ եղ­ջիւրք 
ի ձե­ռին նո­րա գտան, եւ անդ հաս­տա­տե­ցաւ զօ­րու­
թիւն փա­ռաց նո­րա:

Փոխ. Ա­լէ.: ­Ցուպ քո եւ գա­ւա­զան՝ նո­քա մխի­թա­
րես­ցեն զիս: ­Պատ­րաստ ա­րա­րեր ա­ռա­ջի իմ զսե­ղան. 
ակն յան­դի­ման նեղ­չաց ի­մոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Նշա­նե­ցաւ առ մեզ լոյս ե­րե­սաց քոց, եւ ե­տուր 
ու­րա­խու­թիւն սրտից մե­րոց: Ի պտղոյ ցո­րե­նոյ, գին­
ւոյ եւ ձի­թոյ իւ­րեանց լցու­ցեր ըզնո­սա:

Փոխ. Ա­լէ.: ­Նետք քո սրեալ են հզօր, եւ ժո­ղո­
վուրդք ի ներ­քոյ քոյ անկ­ցին ի սիրտս թշնա­մեաց 
թա­գա­ւո­րի: Ա­թոռ քո, Աս­տուա՛ծ, յա­ւի­տեանս յա­
ւի­տե­նից, գա­ւա­զան ուղ­ղու­թեան, գա­ւա­զան ար­քա­
յու­թեան քո:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ ՍՐ­ԲՈՅ Ե­ԿԵ­ՂԵՑ­ՒՈՅ
ԸՍՏ ՈՒԹ ՁԱՅՆԻՑ

ԱՁ.

Ա­լէ­լուիա, ա­լէ­լուիա, ա­լէ­լուիա:

Լըսել ինձ զձայն օրհ­նու­թեան քոյ, եւ պատ­մել 
զա­մե­նայն սքան­չե­լիս քո: ­Տէ՛ր, սի­րե­ցի զվա­յել­չու­
թիւն տան քո, եւ զտե­ղի յար­կի փա­ռաց քոց:

Փոխ. Ա­լէ.: Ե­րա­նի զոր ընտ­րե­ցեր եւ ըն­կա­լար, եւ 
բնա­կես­ցին ի գա­ւիթըս քո: ­Լըց­ցուք մեք ի բա­րու­
թե­նէ տան քոյ. սուր­բ է տա­ճար քո սքան­չե­լի ար­դա­
րու­թեամբ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԿ.

Ա­լէ­լուիա, ա­լէ­լուիա, ա­լէ­լուիա:

Մեծ է ­Տէր եւ օրհ­նեալ է յոյժ. ի քա­ղաք Աս­տու­ծոյ 
մե­րոյ ի լեառն սուրբ նո­րա: ­Հաս­տար­մատ  ցնծու­
թեամբ ցն­ծաս­ցէ ա­մե­նայն եր­կիր, լե­րինք ­Սիոնի, 
կող­մանք հիւ­սի­սոյ ի քա­ղաք թա­գա­ւո­րին մե­ծի:

Փոխ. Ա­լէ.: ­Հի­մունք նո­րա ի լեառն սուրբ նո­րա, 
սի­րէ ­Տէր զդրունս ­Սի­ոնի ա­ռա­ւել քան զա­մե­նայն 
յարկսն ­Յա­կոբայ: ­Փա­ռա­ւո­րեալն խօ­սե­ցաւ վասն 
քոյ, ա­հա­ւա­դիկ քա­ղաքդ Աս­տու­ծոյ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲՁ.

Ա­լէ­լուիա, ա­լէ­լուիա, ա­լէ­լուիա:

Երա­նի զոր ընտ­րե­ցեր եւ ըն­կա­լար եւ բնա­կես­ցին 
ի գա­ւիթըս քո: Լըց­ցուք մեք ի բա­րու­թե­նէ տան քո. 
սուրբ է տա­ճար քո սքան­չե­լի ար­դա­րու­թեամբ:

Փոխ. Ա­լէ.: ­Դո՛ւ, ­Տէ՛ր, յա­ւի­տեան կաս, եւ յի­շա­տակ 
քո յազ­գէ մին­չեւ յազգ:

­Դու յա­րու­ցեալ գթաս­ցիս ի վե­րայ ­Սիո­նի, ժա­մա­
նակ գթա­լոյ նո­րա հա­սեալ է ժամ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԲԿ.

Ա­լէ­լուիա, ա­լէ­լուիա, ա­լէ­լուիա:

Հի­մունք նո­րա ի լեառն սուրբ նո­րա. սի­րէ ­Տէր 
զդրունս ­Սիո­նի ա­ռա­ւել քան զա­մե­նայն յարկսն ­Յա­
կոբայ: ­Փա­ռա­ւո­րեալն խօ­սե­ցաւ վասն քոյ. ա­հա­ւա­
դիկ քա­ղաքդ Աս­տու­ծոյ:

Փոխ. Ա­լէ.: Այ­սօր է զոր ա­րար ­Տէր, ե­կայք ցնծաս­
ցուք եւ ու­րախ ե­ղի­ցուք ի սըմա: Ի ­Տեառ­նէ ե­ղեւ 
այս, եւ է սքան­չե­լի ա­ռա­ջի ա­չաց մե­րոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳՁ.

Ա­լէ­լուիա, ա­լէ­լուիա, ա­լէ­լուիա:

Դու, ­Տէ՛ր, յա­ւի­տեան կաս, եւ յի­շա­տակ քո յազ­
գէ մին­չեւ յազգ: ­Դու յա­րու­ցեալ գթաս­ցիս ի վե­րայ 
­Սիո­նի. ժա­մա­նակ գթա­լոյ նո­րա հա­սեալ է ժամ:

Փոխ. Ա­լէ: ­Խոս­տո­վան ե­ղէց քեզ, ­Տէ՛ր, բո­լո­րով 
սրտիւ ի­մով. ա­ռա­ջի հրեշ­տա­կաց սաղ­մոս ա­սա­ցից 
քեզ: ­Զի լուար զբանս բե­րա­նոյ ի­մոյ. երկիր­ պա­գից ի 
տա­ճար սուրբ քո եւ խոս­տո­վան ե­ղէց ա­նուան քում, 
վասն ո­ղոր­մու­թեան եւ ճշմարտութեան քոյ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԳԿ

Ա­լէ­լուիա, ա­լէ­լուիա, ա­լէ­լուիա:

Այ­սօր է զոր ա­րար ­Տէր. ե­կայք ցնծաս­ցուք եւ 
ու­րախ ե­ղի­ցուք ի սմա: Ի ­Տեառ­նէ ե­ղեւ այս, եւ է 
սքան­չե­լի ա­ռա­ջի ա­չաց մե­րոց:

Փոխ. Ա­լէ.: ­Տէ՛ր, ո՞վ կաց­ցէ ի խո­րա­նի քում. կամ 
ո՞վ բնա­կես­ցի ի լեառըն սուրբ քո: Որ գնայ ան­
բիծ, գոր­ծէ զար­դա­րու­թիւն, խօ­սի զճշ­մար­տու­թիւն 
ի սրտի իւ­րում:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴՁ.

Ա­լէ­լուիա, ա­լէ­լուիա, ա­լէ­լուիա:

Ուրախ ե­ղէ ես ոյք ա­սէին ցիս՝ ի տուն ­Տեառն եր­
թի­ցուք մեք: ­Հա­սեալ կա­յին ոտք մեր առ դրունս քո, 
Ե­րու­սա­ղէմ:

Փոխ. Ա­լէ.: Լ­ըսել ինձ զձայն օրհ­նու­թեան քոյ եւ 
պատ­մել զա­մե­նայն սքան­չե­լիս քոյ: ­Տէ՛ր, սի­րե­ցի զվա­
յել­չու­թիւն տան քոյ, եւ զտե­ղի յար­կի փա­ռաց քոց:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԴԿ.

Ա­լէ­լուիա, ա­լէ­լուիա, ա­լէ­լուիա:

Տէր, ո՞վ կացցէ ի խո­րա­նի քում, կամ ո՞վ բնա­
կես­ցի ի լեառըն սուրբ քո: Որ գնայ ան­բիծ գոր­ծէ 
զար­դա­րու­թիւն, խօ­սի զճշմար­տու­թիւն ի սրտի իւ­
րում:

Փոխ. Ա­լէ.: ­Մեծ է ­Տէր եւ օրհ­նեալ է յոյժ. ի քա­ղաք 
Աս­տու­ծոյ մե­րոյ ի լեառն սուրբ նո­րա: Հաս­տար­մատ 
ցնծու­թեամբ ցնծաս­ցէ  ա­մե­նայն եր­կիր, լե­րինք ­Սիոնի, 
կող­մանք հիւ­սի­սոյ ի քա­ղաք թա­գա­ւո­րին մե­ծի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ ԵՒ ԹԱԳԱՒՈՐ
Ի տօ­նի Հ­րեշ­տա­կա­պե­տաց

Ա­լէ­լուիա, ա­լէ­լուիա, ա­լէ­լուիա:

Ո՜ ա­րար զհրեշ­տակս իւր յո­գիս, եւ զպաշ­տօ­
նեայս իւր ի հուր կի­զե­լոյ: ­Հաս­տա­տեաց զեր­կիր ի 
վե­րայ հաս­տա­տու­թեան իւ­րոյ, զի մի՛ սա­սա­նես­ցի 
յա­ւի­տեան:

Փոխ. Ա­լէ.: Օրհ­նե­ցէ՛ք զ­Տէր յեր­կինս, օրհ­նե­ցէ՛ք 
զնա ի բար­ձանց: Օրհ­նե­ցէ՛ք զնա ա­մե­նայն հրեշ­

տակք նո­րա, օրհ­նե­ցէ՛ք զնա ա­մե­նայն զօ­րու­թիւնք 
նո­րա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:
­Դասք հրեշ­տա­կաց օրհ­նեն զքեզ, Ք­րիս­տոս, ա­լէ­

լուիա. մարդ­կան ազգ սաղ­մո­սեն քեզ. ա­լէ­լուիա, 
ալէլուիա:

ԿՑՈՐԴ
Թագաւոր յաւիտեան:

Թագ. Երկինք եւ երկիր գոհանան ըզքէն, Տէր, 
արարածք ամենայն քեզ երկիր պագանեն. եւ 
հրեշտակք ի բարձունս աղաղակեն եւ ասեն. 
ողորմեա՛, դու ստեղծեր, մի՛ կորուսաներ:

Սաղ. Եր­կինք երկ­նից, ջուրք որ ի վե­րոյ քան զեր­
կինս. օրհ­նե­ցէ՛ք զա­նունըն ­Տեառն: Զի նա ա­սաց, եւ 
ե­ղեն, հրա­մա­յեաց եւ հաս­տա­տե­ցան. եւ հրեշ­տակք 
ի բար.: 

Փոխ. Եր­կինք եւ եր­կիր հա­նա­պազ ըզքեզ գո­վեն, 
թա­գա­ւոր փա­ռաց. սե­րով­բէք եւ քէրովբէք ի խո­
նարհ ու­նե­լով ըզդէմս իւ­րեանց, եւ միա­ձայն բար­
բա­ռովն ա­ղա­ղա­կեն եւ ա­սեն. սուրբ, սուրբ, սուրբ, 
­Տէ՛ր զօ­րու­թեանց:

ԱԼԷԼՈՒՔ

­Ղա­զա­րու ­Յա­րու­թեանն

ԱՁ.

Ա­լէ­լուիա, ա­լէ­լուիա, ա­լէ­լուիա:

Բարձր առ­նեմ զքեզ, ­Տէ՛ր, զի ըն­կա­լար զիս եւ ո՛չ 
ու­րախ ա­րա­րեր զթշնա­մին իմ յիս: ­Տէր Աս­տուած 
իմ, կար­դա­ցի առ քեզ, եւ բժշկե­ցեր զիս. ­Տէ՛ր, հա­ներ 
ի դժո­խոց զանձն­ իմ եւ փրկե­ցեր զիս յայն­ցա­նէ, որք 
ի­ջա­նեն ի գուբ:

Փոխ. Ա­լէ.: Ե­հան զիս ի գբոյ տա­ռա­պա­նաց ի կա­ւոյ 
եւ ի տղմոյ: ­Հաս­տա­տեաց ի վե­րայ վի­մի զոտս իմ եւ 
ուղ­ղեաց զգնացըս իմ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ
­Ծաղ­կա­զար­դին  Ողոգոմեան

ԱԿ.

Ա­լէ­լուիա, ա­լէ­լուիա, ա­լէ­լուիա:

Տէ՛ր Աս­տուած մեր ե­րե­ւե­ցա՛ւ մեզ. ա­րա­րէք տօնս 
ու­րա­խու­թեան կան­խաւ, մին­չեւ յան­կիւնս սե­ղա­նոյ: 
Աս­տուած իմ ես դու, եւ խոս­տո­վան ե­ղէց քեզ. Աս­
տուած իմ ես դու, եւ բարձր ա­րա­րից ըզքեզ:

Փոխ. Ա­լէ.: ­Լե­րինք ցնծաս­ցեն ա­ռա­­ջի ­Տեառն, զի գայ 
եւ հա­սեալ է ­Տէր ի դա­տել զեր­կիր: ­Դա­տէ զաշ­խարհս 
ար­դա­րու­թեամբ, եւ զժո­ղո­վուրդս իւր ուղ­ղու­թեամբ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ

ԱՒԱԳ ՇԱԲԱԹՈՒՆ

Աւագ Երկուշաբթի

ԲՁ.

Ա­լէ­լուիա, ա­լէ­լուիա, ա­լէ­լուիա:

­Զի նա ա­սաց, եւ ե­ղեն, հրա­մա­յեաց, եւ հաս­տա­
տե­ցան: ­Կա­ցոյց զնո­սա յա­ւի­տեան. սահ­ման եդ որք 
ո՛չ ան­ցա­նեն:

Փոխ. Ա­լէ.: Ի սկզբա­նէ, ­Տէ՛ր, զհի­մունս երկ­րի հաս­
տա­տե­ցեր, եւ գործք ձե­ռաց քոց եր­կինք են: ­Նո­քա 
կորն­չին, եւ դու կաս եւ մնաս յա­ւի­տեան:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Աւագ Երեքշաբթի

ԱԿ.

Ա­լէ­լուիա, ա­լէ­լուիա, ա­լէ­լուիա:

Կաց­ցէ դշխոյ ընդ աջ­մէ քում­մէ, ի հան­դերձս ոս­
կե­հուռս զար­դա­րեալ եւ պա­ճու­ճեալ: ­Լո՛ւր, դուստր, 
եւ տե՛ս. խո­նար­հե­ցո՛ զունկն քո, մո­ռա՛ զժո­ղո­վուրդ 
քո եւ զտուն հօր քոյ, զի ցան­կա­ցաւ թա­գա­ւոր գե­
ղոյ քոյ:

Փոխ. Ա­լէ: ­Տար­ցին թա­գա­ւո­րի կու­սանք զհետ նո­
րա, եւ զըն­կերս նո­րա տար­ցին նմա: Ած­ցին ցնծու­
թեամբ եւ ու­րա­խու­թեամբ, եւ տար­ցին ի տա­ճար 

թա­գա­ւո­րի եւ փո­խա­նակ հարց քոց ե­ղի­ցին որ­դիք 
քո:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

Աւագ Չորեքշաբթի

ԳՁ.

Ա­լէ­լուիա, ա­լէ­լուիա, ա­լէ­լուիա:

Որ ու­տէր զհաց իմ, յա­ճա­խեաց առ­նել ինձ զխա­
բէու­թիւն: Այլ դու, ­Տէ՛ր, ո­ղոր­մեա՛ ինձ եւ կանգ­
նեա՛ զիս, եւ ես հա­տու­ցից նո­ցա:

Փոխ. Ա­լէ: ­Խոր­հե­ցան եւ խօ­սե­ցան զչա­րու­թիւն, 
եւ զա­պի­րա­տու­թիւն ի բար­ձունս խոր­հե­ցան: Ե­դին 
յեր­կինս զբե­րանս իւ­րեանց, եւ զլե­զուս իւ­րեանց յա­
ծէին զերկ­րաւ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

Աւագ Հինգշաբթի

ԳԿ.

Ա­լէ­լուիա, ա­լէ­լուիա, ա­լէ­լուիա:

Լուա­ցից սրբու­թեամբ զձեռս իմ եւ շուրջ ե­ղէց 
զսե­ղա­նով քո, ­Տէ՛ր: ­Տէ՛ր, սի­րե­ցի զվա­յել­չու­թիւն 

տան քո եւ զտե­ղի յար­կի փա­ռաց քոց:
Փոխ. Ա­լէ.: ­Պատ­րաստ ա­րա­րեր ա­ռա­ջի իմ զսե­ղան, 

ակն յան­դի­ման նեղ­չաց ի­մոց: Օ­ծեր իւ­րով զգլուխ 
իմ, բա­ժակ քո որ­պէս ա­նա­պակ ար­բե­ցոյց զիս:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

Աւագ Ուրբաթ

ԴՁ.

Ա­լէ­լուիա, ա­լէ­լուիա, ա­լէ­լուիա:

Զար­թեաւ ա­ղեղն քո,   զնետս կա­պար­ճից քոց 
ար­բու­ցեր, զգետս ցրուե­ցեր, զեր­կիր դո­ղա­ցու­ցեր ի 
սաստ­կու­թե­նէ անձ­րե­ւի, որ ան­ցա­նե ընդ սա: Ան­
դունդք ա­ղա­ղա­կե­ցին մե­ծա­պէս, լոյս փայլ­ման ա­րե­
գա­կանն ար­գե­լաւ, եւ ծա­գումն լուս­նին դա­դա­րե­
ցաւ:

Փոխ. Ա­լէ.: ­Մատ­նե­ցայ եւ ոչ ե­լա­նէի. աչք իմ տկա­
րա­ցան յաղ­քա­տու­թե­նէ: Ա­ղա­ղա­կե­ցի առ ­Տէր զօր­
հա­նա­պազ եւ համ­բար­ձի առ քեզ ըզձեռս իմ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից.ամէն:

Ա­լէ­լուիա, ա­լէ­լուիա, ա­լէ­լուիա:

Աւագ Շաբաթ

ԴԿ.

Ա­լէ­լուիա, ա­լէ­լուիա, ա­լէ­լուիա:

Եդին զիս ի գբի ներք­նումն, ի խա­ւա­րի եւ ի 
ստուերս մա­հու: ­Յիս­ հաս­տա­տե­ցաւ սրտմտու­թիւն 
քո, զա­մե­նայն զբօ­սանս քո ա­ծեր ի վե­րայ իմ:

Փոխ. Ա­լէ.: Ե­ղէ ես որ­պէս մարդ ա­ռանց օգ­նա­կա­նի, 
եւ ի մե­ռեալս ա­զատ: Որ­պէս վի­րա­ւորս որք նն­ջեն ի 
գե­րեզ­մանի:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Յայլ օրինակէ է այս.
Ինքն ի գե­րեզ­մա­նի գնաց եւ ի տա­պա­նի տըքնե­

ցաւ: ­Քաղց­րա­ցան նըմա խիղճք հե­ղե­ղա­տի, եւ 
ըզհետ նո­րա ա­մե­նայն մարդ գընաս­ցէ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

ԱԼԷԼՈՒՔ
­Պայ­ծա­ռա­կեր­պու­թեանն Ք­րիս­տո­սի,  

որ ա­սի՝ ­Վար­դա­վառ
Կիւրակէ

Ա­լէ­լուիա, ա­լէ­լուիա, ա­լէ­լուիա:

Քո են եր­կինք, եւ քո է եր­կիր. զաշ­խարհ լրիւ 

իւ­րով դու հաս­տա­տե­ցեր: Զ­հիւ­սիս եւ զհա­րաւ դու 
ա­րա­րեր. ­Թա­բօր եւ ­Հեր­մօն յա­նուն քո ցընծաս­ցեն:

Փոխ. Ա­լէ: ­Բարձ­րու­թիւնք լե­րանց նո­րա են. նո­րա 
է ծով, եւ նա ա­րար զնա, եւ զցա­մաք ձեռք նո­րա 
ըստեղ­ծին: Ե­կայք երկիր­ պագ­ցուք նմա, անկ­ցուք 
եւ լաց­ցուք ա­ռա­ջի Տեառն ա­րար­չին մե­րոյ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Երկուշաբթի

Ա­լէ­լուիա, ա­լէ­լուիա, ա­լէ­լուիա:

Բարձ­րու­թիւնք լե­րանց նո­րա են, նո­րա է ծով, եւ 
նա ա­րար զնա, եւ զցա­մաք ձեռք նո­րա ըստեղ­ծին: 
­Մով­սէս եւ Ա­հա­րոն ե­րի­ցուք նո­րա, ­Սա­մուէլ ընդ այ­
նո­սիկ, որք կար­դան զա­նուն նո­րա:

Փոխ. Ա­լէ.: ­Լե­րինք ցնծաս­ցեն ա­ռա­ջի ­Տեառն, զի 
գայ. եւ հա­սեալ է ­Տէր ի դա­տել զեր­կիր: ­Դա­տէ զաշ­
խարհս ար­դա­րու­թեամբ ,եւ զժո­ղո­վուրդս իւր ու­րա­
խու­թեամբ:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:

Երեքշաբթի

Ա­լէ­լուիա, ա­լէ­լուիա, ա­լէ­լուիա:

Ի ձեռս նո­րա են ա­մե­նայն տիե­զերք երկ­րի, եւ 

բարձ­րու­թիւնք լե­րանց նո­րա են: ­Նո­րա է ծով, եւ նա 
ա­րար զնա եւ զցա­մաք ձեռք նո­րա ըստեղ­ծին:

Փոխ. Ա­լէ: ­Լե­րինք որ­պէս մոմ հա­լես­ցին յե­րե­սաց 
­Տեառն, յե­րե­սաց ­Տեառն ա­մե­նայն եր­կիր: ­Պատ­մես­
ցեն եր­կինք զար­դա­րու­թիւն նո­րա, եւ տես­ցեն ա­մե­
նայն ժո­ղո­վուրդք ըզփառս նո­րա:

­Փառք եւ երկր­պա­գու­թիւն ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­
ւիտենից. ամէն:

Ա­լէ­լուիա, ա­լէ­լուիա, ա­լէ­լուիա:



Եւ մտեալ ի ներքս ի գերեզմանն` տեսին երիտա­
սարդ մի զի նստէր ընդ աջմէ կողմանէ` զգեցեալ 

պատմուճան սպիտակ, եւ զարհուրեցան: Եւ նա ասէ 
ցնոսա. Մի՛ երկնչիք. զՅիսուս խնդրէք զՆազովրեցի 
զխաչելեալն, յարեաւ, չէ աստ. ահաւադիկ տեղին ուր 

եդին զնա:



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ 
ԱՌԱՒՕՏՈՒ ԺԱՄՈՒՆ,

ՈՐ ԿԱՏԱՐԻ Ի ԴԷՄՍ ՈՐԴՒՈՅՆ ԱՍՏՈՒԾՈՅ, 
ՈՐ ԵՐԵՒԵՑԱՒ ԻՒՂԱԲԵՐԻՑՆ

Օրհնեալ Տէր Մեր Յիսուս Քրիստոս. ամէն:

­Հայր մեր որ յեր­կինս ես.:

 ԼՑԱՔ ա­ռա­ւօ­տու ո­ղոր­մու­թեամբ քո, ցնծա­
ցաք եւ ու­րախ ե­ղաք զա­մե­նայն ա­ւուրս կե­նաց մե­
րոց:

Ու­րախ ե­ղաք փո­խա­նակ ա­ւուրց­ն՝ յորս խո­նարհ 
ա­րա­րեր զմեզ, եւ ա­մացն՝ յորս տե­սաք զչար­չա­րանս:

­Հա­յեա՛, ­Տէ՛ր, ի ծա­ռայս քո եւ ի գործս ձե­ռաց 
քոց, եւ ա­ռաջ­նոր­դեա՛ որդ­ւոց նո­ցա. ե­ղի­ցի լոյս 
­Տեառն Աս­տու­ծոյ ի վե­րայ մեր:

Զ­գործս ձե­ռաց մե­րոց ու­ղիղ ա­րա՛ ի մեզ, ­Տէր, եւ 
զգործս ձե­ռաց մե­րոց յա­ջո­ղեա՛ մեզ:

Քահ. Փառք ­Հօր եւ Որդ­ւոյ եւ Հոգւոյն Սրբոյ:
Սարկ. Այժմ եւ միշտ եւ յա­ւի­տեանս յա­ւի­տե­նից. 

ա­մէն: Եւ եւս խա­ղա­ղու­թեան զ­Տէր ա­ղա­չես­ցուք, 
ըն­կա՛լ, կե­ցո՛ եւ ո­ղոր­մեա՛:

Քահ. Օրհ­նու­թիւն եւ փառք Հօր եւ Որդւոյ 
եւ Հոգւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

Օրհ­նու­թիւն Ե­րից ման­կանցն Դանիէլի
(Աշկ.) Օրհ­նեալ ես, ­Տէր Աս­տուած հարցն մե­րոց, 

գովեալ եւ փա­ռա­ւո­րեալ է ա­նուն քո յա­ւի­տեան:
­Յի­րա­ւունս ա­նցու­ցեր զայս ա­մե­նայն ընդ մեզ. 

ար­դար ես դու, ­Տէ՛ր, եւ ա­մե­նայն գործք քո ճշմա­
րիտ են:

­Ճա­նա­պարհք քո ու­ղիղ են, եւ ա­մե­նայն դա­տաս­
տանք քո ար­դար են:

­Դա­տաս­տան ար­դա­րու­թեան ա­ծեր ի վե­րայ մեր 
ըստ ա­մե­նայ­նի, զոր ինչ ա­ծեր ի վե­րայ մեր եւ քա­
ղա­քի սրբոյ հարցն մե­րոց Ե­րու­սա­ղէ­մի:

Ար­դա­րու­թեամբ եւ յի­րա­ւի ա­ծեր զայս ա­մե­նայն ի 
վե­րայ մեր վասն մե­ղաց մե­րոց:

Ա­նօ­րի­նե­ցաք եւ յան­ցեաք, ա­պս­տամբ լի­նիլ ի քէն, 
մե­ղաք յա­մե­նայ­նի եւ պա­տուի­րա­նաց քոց մեք ո՛չ 
ան­սա­ցաք:

Ո՛չ պա­հե­ցաք եւ ո՛չ ա­րա­րաք որ­պէս պա­տուի­րե­
ցեր դու մեզ, զի զբա­րիս գտցուք մեք ի քէն:

Արդ՝ զա­մե­նայն զոր ա­րա­րեր եւ զոր ինչ ա­ծեր ի 
վե­րայ մեր, ար­դար դա­տաս­տա­նաւ ա­րա­րեր:

­Մատ­նե­ցեր զմեզ ի ձեռս թշնա­մեաց մե­րոց, ա­նօ­րի­
նաց, խստաց ե­ւ ապս­տամ­բո­ղաց:

Ի ձեռս թա­գա­ւո­րի ա­նօ­րի­նի եւ չա­րի քան զա­մե­
նայն եր­կիր, մատ­նե­ցեր զմեզ:

Եւ արդ՝ ո՛չ գոյ ժամ բա­նալ զբե­րանս մեր, զի 
ա­մօթ եւ նա­խա­տինք ե­ղանք ծա­ռա­յից քոց պաշ­տօ­
նէից:

Այլ մի՛ մատ­ներ զմեզ իս­պառ վասն ա­նուան քո, 
մի՛ ցրեր զուխտս քո, եւ մի՛ ի բա­ցեայ առ­ներ զո­ղոր­
մու­թիւնս քո ի մէնջ:

­Վասն Աբ­րա­հա­մու սի­րել­ւոյ քո, Ի­սա­հա­կայ ծա­
ռա­յի քո եւ Իս­րա­յելի սրբոյ քո:

­Խոս­տա­ցար նո­ցա եւ ա­սա­ցեր. բազ­մա­ցու­ցից զ­զա­
ւակ ձեր որ­պէս զաս­տեղս երկ­նից բազ­մու­թեամբ, եւ 
որ­պէս զա­ւազ առ ափն ծո­վու:

Եւ արդ, ­Տէ՛ր, նուա­ղե­ցաք մեք քան զա­մե­նայն 
ազգս, եւ եմք տառապեալ յամենայն երկ­րի այ­սօր 
վասն մե­ղաց մե­րոց:

Ո՛չ գոյ ի ժա­մա­նա­կի յայս­միկ իշ­խան, մար­գա­
րէ եւ ա­ռաջ­նորդ, ո՛չ ող­ջա­կէզք պա­տա­րա­գաց, ո՛չ 
խունկք օ­րի­նաց եւ ո՛չ տե­ղի պա­տա­րագս մա­տու­
ցա­նե­լոյ ա­ռա­ջի քո, եւ ո­ղոր­մու­թիւն գտա­նել ի քէն:

Այլ ան­ձամբք խո­նար­հեալ եւ հոգ­ւով տա­ռա­պա­
նաց ըն­դու­նե­լի լի­ցուք մեք որ­պէս զող­ջա­կեզս խո­
յոց եւ զուարակաց, եւ որպէս զբիւ­րա­ւորս գա­ռանց 
պա­րար­տաց:

Այն­պէս ըն­դու­նե­լի լի­ցին պա­տա­րագք մեր այ­սօր 
ա­ռա­ջի քո, զի կա­տա­րեալ գտցուք զկնի քո, զի չիք 
ա­մօթ յու­սա­ցե­լոցս ի քեզ:

Եւ արդ՝ գամք զհետ քո ա­մե­նայն սրտիւք մե­րովք. 
երկն­չիմք ի քէն եւ խնդրեմք զե­րեսս քո, ­Տէ՛ր, մի 
յա­մօթ առ­ներ զմեզ:

Այլ ա­րա առ մեզ ըստ հե­զու­թեան քում, եւ ըստ 
բա­զում ո­ղոր­մու­թեան քում փրկեա՛ զմեզ վասն 
սքան­չե­լեաց քոց, ­Տէ՛ր, եւ փա­ռա­ւո­րես­ցի ա­նուն քո 
յա­ւի­տեան:

­Յա­մօթ լի­ցին ա­մե­նե­քեան, որք չար­չա­րեն 
զծառայս քո, ա­մա­չե­ցեալ լի­ցին բռնու­թիւնք նո­ցա, 
եւ ա­մե­նայն զօ­րու­թիւնք նո­ցա խոր­տա­կես­ցին:

Եւ ծա­նի­ցեն զի դու ես ­Տէր Աս­տուած միայն, որ 
փա­ռա­ւո­րեալդ ես ի վե­րայ ա­մե­նայն տիե­զե­րաց:

Օրհ­նեալ ես դու, ­Տէր Աս­տուած հարցն մե­րոց, գո­
վեալ եւ ա­ռա­ւել բարձ­րա­ցեալ յա­ւի­տեան:

Եւ օրհ­նեալ է ա­նուն սուրբ փա­ռաց քոց, գո­վեալ 
եւ ա­ռա­ւել բարձ­րա­ցեալ յա­ւի­տեան:

Օրհ­նեալ ես ի տա­ճա­րի փա­ռաց սրբու­թեան քո, 
գո­վեալ եւ ա­ռա­ւել:

Օրհ­նեալ ես ի վե­րայ ա­թո­ռոյ ար­քա­յու­թեան քո, 
գո­վեալ եւ ա­ռա­ւել:

Օրհ­նեալ ես որ նստիս ի քրով­բէս եւ հա­յիս յան­
դունդս. գո­վեալ եւ ա­ռա­ւել:

Օրհ­նե­ցէ՛ք ա­մե­նայն գործք ­Տեառն զ­Տէր. օրհ­նե­
ցէ՛ք եւ բարձր ա­րա­րէք զնա յա­ւի­տեան:

Օրհ­նե­ցէ՛ք եր­կինք զ­Տէր. օրհ­նե­ցէ՛ք եւ բարձր 
ա­րա­րէք զնա յաւիտեան:

Օրհ­նե­ցէ՛ք հ­րեշ­տակք ­Տեառն, եւ ջուրք որք ի վե­
րոյ երկ­նից զ­Տէր. օրհ­նե­ցէ՛ք եւ բարձր ա­րա­րէք զնա 
յաւիտեան:

Օրհ­նե­ցէ՛ք զօ­րու­թիւնք ­Տեառն, ա­րե­գակն եւ լու­
սին զ­Տէր. օրհ­նե­ցէ՛ք:

Օրհ­նե­ցէ՛ք աս­տեղք երկ­նից, անձ­րեւք եւ ցօղք 
զ­Տէր. օրհ­նե­ցէ՛ք:

Օրհ­նե­ցէ՛ք ա­մե­նայն հողմք, հուր եւ ջեր զ­Տէր. 
օրհ­նե­ցէ՛ք:

Օրհ­նե­ցէ՛ք ցուրտ եւ տօթ, ցօղ եւ ձիւ­նա­բեր զ­Տէր. 
օրհ­նե­ցէ՛ք:

Օրհ­նե­ցէ՛ք սառն եւ պարզ, ե­ղեամն եւ ձիւն զ­Տէր. 
օրհ­նե­ցէ՛ք:

Օրհ­նե­ցէ՛ք տիւք եւ գի­շերք, լոյս եւ խա­ւար զ­Տէր. 
օրհ­նե­ցէ՛ք:

Օրհ­նե­ցէ՛ք ամպ­ք եւ փայ­լա­տա­կունք եւ եր­կիր 
զ­Տէր. օրհ­նե­ցէ՛ք:

Օրհ­նե­ցէ՛ք լերինք եւ բլուրք եւ ամենայն բոյսք 
երկրի զՏէր. օրհ­նե­ցէ՛ք:

Օրհ­նե­ցէ՛ք աղ­բիւրք, ծովք եւ գետք զ­Տէր. օրհ­
նե­ցէ՛ք:

Օրհ­նե­ցէ՛ք կէտք եւ ա­մե­նայն կայ­տառք, որ ի 
ջուրս, եւ թռչունք երկ­նից զ­Տէր, օրհ­նե­ցէ՛ք:

Օրհ­նե­ցէ՛ք գա­զանք եւ ա­նա­սունք, եւ որ­դիք 
մարդ­կան զ­Տէր. օրհ­նե­ցէ՛ք:

Օրհ­նես­ցէ՛ Իս­րա­յէլ զ­Տէր. օրհ­նես­ցէ եւ բարձր 
ա­րաս­ցէ զնա յա­ւի­տեան:

Օրհ­նե­ցէ՛ք քա­հա­նայք զ­Տէր. օրհ­նե­ցէ՛ք:
Օրհ­նե­ցէ՛ք ծա­ռայք ­Տեառն զ­Տէր. օրհ­նե­ցէ՛ք:
Օրհ­նե­ցէ՛ք ան­ձինք եւ շունչք ար­դա­րոց զ­Տէր. 

օրհ­նե­ցէ՛ք:
Օրհ­նե­ցէ՛ք սուրբք եւ խո­նարհք սրտիւք զ­Տէր. 

օրհ­նե­ցէ՛ք:
Օրհ­նե­ցէ՛ք Ա­նա­նիա, Ա­զա­րիա եւ ­Միսա­յէլ զ­Տէր. 

օրհ­նե­ցէ՛ք:
­Փառք ­Հօր եւ Որդ­ւոյ եւ ­Հոգ­ւոյն Սր­բոյ:

ՄԱՂԹԱՆՔ
Օրհ­նե­ցէ՛ք, ա­մե­նայն ա­րա­րածք, զԱ­րա­րիչն ա­րա­

րա­ծոց, զ­Տէրն տե­րանց, զ­Թա­գա­ւորն թա­գա­ւո­րաց, 
զԱս­տուածն աս­տու­ծոց, օրհ­նե­ցէ՛ք, գո­վե­ցէ՛ք, բա­
րե­բա­նե­ցէ՛ք, զի քաղցր է, զի յա­ւի­տեան է ո­ղոր­մու­
թիւն նո­րա:

11 - ԺԱՄԱԳԻՐՔ 2016

  Հարցի շարականք
 Սրբոյ Յարութեանն Քրիստոսի

ԱՁ.

Հ. Որ եկիր ի փրկու­թիւն տիե­զե­րաց, թա­գա­ւոր 
յա­ւի­տե­նից Ք­րիս­տոս, զքեզ փա­ռա­ւո­րեմք, Աս­տը­
ւած հարցն մե­րոց: ­Յանձն ա­ռեր զչար­չա­րանս կա­մա­
ւո­րա­պէս եւ զմահ ճա­շա­կե­ցեր վասն մեր. զքեզ փա­
ռա­ւո­րեմք: Կըն­քե­ցար վի­մով ի գե­րեզ­մա­նի եւ լու­ծեր 
ըզկնիք մա­հու յան­ցա­նաց. զքեզ փա­ռա­ւո­րեմք:

Գ. Օրհ­նե­ցէ՛ք, ա­մե­նայն գործըք ­Տեառն զ­Տէր, 
օրհ­նե­ցէ՛ք. բարձր ա­րա­րէք զնա յա­ւի­տեան: Զ­յա­
րու­ցեալն ի մե­ռե­լոց Ք­րիս­տոս Աս­տը­ւած, որ ըզմահ 
խա­փա­նեաց յա­րու­թեամբն իւ­րով. բարձր բարձր 
ա­րա­րէք զնա յա­ւի­տեան:

Զըս­քան­չե­լի յա­րու­թիւնըն Ք­րիս­տո­սի Աս­տու­ծոյ, 
ա­մե­նայն ժո­ղո­վուրդք բա­րե­բա­նե­լով. բարձր ա­րա­
րէք զնա յա­ւի­տեան:

­ Սր­բոց Հ­րեշ­տա­կա­պե­տաց
ԳԿ.

Հ. Անըս­կիզբըն ­Հայր, ա­ռա­ջին լոյս ան­ճա­ռե­լի, 
որ ի լու­սոյ լոյս ներ­գոր­ծեալ զի­մա­նա­լեաց գո­յակսն. 
ըզքեզ օրհ­նեմք Աս­տըւած հարցըն մե­րոց: Էա­կիցըդ 
­Հօր, ի լու­սոյ լոյս ծա­գումն Որ­դի, որ ա­րա­րեր ի պաշ­
տօն փա­ռաց քոց զհրե­ղի­նացըն զօրս. ըզքեզ օրհ­
նեմք Աս­տըւած հարցըն մե­րոց: Ի ­Հօ­րէ բըղխումն 
փա­ռա­կից Որդ­ւոյ, ­Հո­գիդ ա­նեղ, որ ստեղ­ծեր ի յո­
գիս կա­տա­րեալ զհո­գե­ղի­նացըն դասս. ըզքեզ օրհ­
նեմք Աս­տըւած հարցըն մե­րոց:

Գ. Օրհ­նե­ցէ՛ք, ա­մե­նայն գործըք ­Տեառն ըզ­Տէր. 
օրհ­նե­ցէ՛ք, բարձր ա­րա­րէք զնա յա­ւի­տեան: Երկ­նա­
յին զը­ւար­թունք, հրեշ­տակք, հրեշ­տա­կա­պետք, վե­
րինք պե­տու­թիւնք, բարձր ա­րա­րէք ըզ­Հայրն երկ­
նա­ւոր: Ան­մարմ­նոց բազ­մու­թիւնք, իշ­խա­նու­թիւնք, 
զօ­րու­թիւնք, ան­մահ տէ­րու­թիւնք, բարձր ա­րա­րէք 
ըզՔ­րիս­տոս թա­գա­ւորն: ­Վեց­թե­ւեան սե­րով­բէք, 
քա­ռա­կեր­պեան քե­րով­բէք, ա­թոռք ա­նե­ղին, բարձր 
ա­րա­րէք զ­Հո­գին ճըշմա­րիտ:

­ Սր­բոց ­Մար­գա­րէից
ԴՁ.

Հ. Որ ընդ հո­ղե­ղէն բնու­թեան մե­րոյ խառ­նե­ցեր 
ըզբանա­կան հոգիս, ու­նել զօ­րու­թիւն ըն­դու­նե­լոյ 
զաս­տուա­ծա­յին եւ զհո­գե­ւոր ըզշնորհս ի­ջեալ ի վե­
րուստ. օրհ­նեալ Տէր Աս­տը­ւած հարցըն մե­րոց: Որ 
շնոր­հե­ցեր մա­քուր հոգ­ւոց յԻս­րա­յելի ըզհո­գի մար­
գա­րէու­թեան, ո­րով ծա­նու­ցեր յա­ռա­ջա­գոյն բազ­մա­
պա­տիկ օ­րի­նա­կօք զան­ճա­ռե­լի խոր­հուրդ քո մար­դե­
ղու­թեանդ. օրհ­նեալ: Որ զա­նեղ գո­յիդ լի­նե­լու­թիւն 
իբ­րեւ զե­ղեալ տե­սա­նէին, յա­ռաջ­նոր­դա­կան միտըս 
նո­ցա տըպա­ւո­րեալ հո­գիդ ըզկեր­պա­րան ի­րին, գե­
րա­գոյն հրա­շիւք ի վեր քան ըզբան. օրհ­նեալ:

Գ. Օրհ­նե­ցէ՛ք, ա­մե­նայն գործըք ­Տեառն ըզ­Տէր. 
օրհ­նե­ցէ՛ք, բարձր ա­րա­րէք զնա յա­ւի­տեան: Ընդ 
ա­ւե­տա­ւորսն յա­ռա­ջա­գոյն փըրկու­թեան մե­րոյ, 
ծափս հա­րէք, ե­կե­ղե­ցիք հե­թա­նո­սաց, ա­ղա­ղա­կե­
լով. զ­Տէր օրհնեցէք: Ընդ տե­սա­նո­ղաց մար­գա­րէից 
հինըն Իս­րա­յելի, քա­հա­նայք նո­րոյ ուխ­տիս ըսպա­
սա­ւորք, ըզ­Տէր օրհ­նեցէք:

­ Ա­պաշ­խա­րու­թեան
ԱՁ.

Հ. Որ հա­յիս քաղց­րութեամբ յա­րա­րածըս քո, 
­Հայր ա­մե­նա­կալ, օրհ­նեալ ես, Աս­տը­ւած հարցըն մե­
րոց: Որ ի­ջեր ի փըրկել զա­րա­րածըս քո, Որ­դիդ միա­
ծին. օրհ­նեալ: Որ խնա­մես տես­չու­թեամբ զա­րա­րածս 
քո, ­Հո­գիդ ճշմա­րիտ. օրհնեալ:

Գ. Օրհ­նե­ցէ՛ք, ա­մեն­այն գործըք ­Տեառն ըզ­Տէր. 
ա­մեն­այն գործըք քո ըզքեզ օրհ­նեն: Որ յոչըն­չէ­ գո­
յա­ցու­ցեր զեր­կինս եւ զեր­կիր. յի­շեա՛ զմեզ, ­Տէր, 
մար­դա­սի­րու­թեամբդ քո. ա­մէն: Որ ան­դա­դար փա­
ռա­բա­նիս ի քո յա­րա­րա­ծոց, ըն­կալ զա­ղա­չանս սուրբ 
ե­կե­ղեց­ւոյ քո. ա­մէն:

­ Հա­մօ­րէն Ա­ռա­քե­լոց
ԱՁ.

Հ. Էա­կից ­Բանըդ ­Հօր եւ ­Հոգ­ւոյն, որ ի­ջեր ի 
յերկ­նից ի փըրկու­թիւն ազ­գի մարդ­կան. Աս­տըւած 
հարցըն մե­րոց: Որ պա­հե­ցեր յաղ­թող ըզճգնու­թիւն 
սրբոց ա­ռա­քե­լոցն, այ­սօր եւ մեք ընդ նո­սին ցնծու­
թեամբ օրհ­նեմք ըզքեզ, Աս­տը­ւած հար.: Որ ա­ռա­
ւել բարձ­րաց եալդ ես յա­ւի­տե­նից. այ­սօր ընդ դասս 
վկա­յից քոց բա­րե­բա­նեմք զքեզ. Աս­տը­ւած հար.:

Գ. Օրհ­նե­ցէ՛ք, ա­մե­նայն գործըք ­Տեառն, ըզ­Տէր 
օրհ­նե­ցէ՛ք, բարձր ա­րա­րէք ըզնա յա­ւի­տեան: Որ 
ընտ­րեաց զե­րա­նե­լի ա­ռա­քեալսն եւ նո­քօք որ­սաց ի 
հա­ւատս ըզտիեզերս, Ք­րիս­տոս. Բարձր արա.: Որք 
ըզխա­ւար կռա­պաշ­տու­թեանցըն վա­նե­ցին եւ ըզլոյս 
գի­տու­թեան ընդ­հա­նուր յեր­կիր ծա­ւա­լե­ցին. ընդ նո­
սին բարձր ա­րա­րէք ըզնա յա­ւի­տեան:

­Հա­մօ­րէն ննջե­ցե­լոց ի Քրիստոս
ԱՁ.

Հ. Օրհ­նեալ ես դու, Ք­րիս­տոս, որ յա­րեարդ ի 
մե­ռե­լոց, ո­ղոր­մա­ծ, եւ կո­խե­ցեր ըզմահ. ­Տէր Աս­տը­
ւած հարցըն մե­րոց: Որ մահ­կա­նա­ցուացս կեանքդ 
ես, զհո­գիս ննջե­ցե­լոց մեր ըն­կալ. ­Տէր Աստ.: ­Զորս 
փո­խե­ցեր յաշ­խարհըն կեն­դա­նեաց. հանգըս­տեան 
ար­ժա­նա­ւո­րեա՛. ­Տէր Աս­տը­ւած հարցըն մե­րոց:

Գ. Օրհ­նե­ցէ՛ք, ա­մե­նայն գործըք ­Տեառն, զ­Տէր 
օրհ­նե­ցէ՛ք եւ բարձր ա­րա­րէք ըզնա յա­ւի­տեան: ­Գի­
շերք, զ­Տէր օրհ­նե­ցէ՛ք: Որ գա­լոցն է զօ­րու­թեամբ 
բազ­մաւ, ազդ­մամբ ձայ­նի կե­նա­գոր­ծէ զննջե­ցեալսն, 
ըզ­Տէր օրհ. Իսրայէլ ըզՏէր օրհնեսցէ.: Ա­ղա­չեմք 
ըզքեզ, բա­րե­րար, հան­գո՛ զհո­գիս ծա­ռա­յից քոց ընդ 
սուրբըս քո. օրհ­նես­ցուք եւ բարձր ա­րաս­ցուք զա­
նուն քո յա­ւի­տեան:

­ Հա­մօ­րէն ­Մար­տի­րո­սաց
ԱՁ.

Հ. Ըզ­քեզ ար­դար եւ ու­ղիղ դա­տա­ւոր ի մէջ սրբոց 
քոց բա­րե­բա­նիս. հարցըն մե­րոց Աս­տը­ւած, օրհ­նեալ 
ես յա­ւի­տեան: Ըզքեզ, որ ի հնոցն ի­ջեր ա­պա­ւէն, 
խո­նար­հեալ ի գունդըս մար­տի­րո­սաց գո­վիս. հարցն: 
Զ­քեզ, որ ա­հա­ւոր թա­գա­ւոր յա­ւի­տե­նից. այ­սօր ընդ 
դասս վկա­յից քոց բա­րե­բա­նեմք. հարցըն:

Գ. Օրհ­նե­ցէ՛ք ա­մե­նայն գործըք ­Տեառն, ըզ­Տէր 
օրհ­նե­ցէ՛ք, բարձր ա­րա­րէք ըզնա յա­ւի­տեան: Ան­բա­
ւե­լին երկ­նից եւ հրե­ղի­նաց, ի հո­ղե­ղի­նաց հաճե­ցաւ 
ընտ­րել իւր զի­նա­ւորս. Բարձր արա.: Ուս­տի եւ մեք 

հա­ւա­տա­ցեալքըս Ք­րիս­տո­սի Աս­տու­ծոյ, ընդ նո­սին 
խընդրե­լով ըզթո­ղու­թիւն մե­ղաց մե­րոց. բարձր:

ՔԱՐՈԶ
Զկ­նի Հար­ցին

Եկեալքս ա­մե­նե­քեան ի սուրբ կա­թողի­կէ եւ ա­ռա­
քե­լա­կան Եկե­ղե­ցի, ա­ղա­չես­ցուք զմիա­ծին Որ­դին 
Աս­տու­ծոյ, զ­Տէրն մեր եւ զՓր­կիչն ­Յի­սուս Ք­րիս­
տոս: Որ էջ փա­ռօք ­Հօր ի մէջ հնո­ցին եւ փրկեաց 
զե­րիս ման­կունսն ի ­քաղ­դէաց­ւոց ան­տի: ­Լու­սա­ւոր 
եւ սուրբ պա­հես­ցէ զմիտս մեր, զի մի՛ եր­բէք խա­բի­
ցուք մեք ի մե­ղաց եւ ի ցան­կու­թե­նէ աշ­խար­հի: Այլ 
ար­ժա­նի ե­ղի­ցուք պա­հել զպա­տուի­րանս նո­րա, առ­
նուլ զպսակն լու­սոյ եւ կե­նաց ի յան­ձինս մեր, զոր 
խոս­տա­ցաւ սի­րե­լեաց իւ­րոց ճշմա­րիտն Աս­տուած 
­Յի­սուս Քրիս­տոս ­Տէր մեր, կե­ցո՛ եւ ո­ղոր­մեա՛:

­Տէր ո­ղոր­մեա՛, ­Տէր ո­ղոր­մեա՛, ­Տէր ո­ղոր­մեա՛:

ՄԱՂԹԱՆՔ
­Կիւ­րա­կէից եւ այ­լոց ­ 
Տէ­րու­նա­կան տօ­նից

Հզօր, յաղ­թող, սքան­չե­լա­գործ, սուրբ եւ մե­ծի Յա
րութեանն Ք­րիս­տո­սի Աս­տու­ծոյ մե­րոյ վա­յե­լ է փառք, 
իշ­խա­նու­թիւն եւ պա­տիւ, այժմ եւ միշտ եւ յա­ւի­
տեանս յա­ւի­տե­նից. ա­մէն:

ՄԱՂԹԱՆՔ
­Մար­տի­րո­սաց

­Ցօ­ղեա՛, ­Տէ՛ր, զցօղ բա­րե­րար ո­ղոր­մու­թեան քոյ 
ի մե­ղու­ցեալ ան­ձինս մեր. շի­ջո՛ զբոց հնո­ցի յան­ցա­
նաց մե­րոց եւ փրկեա՛ զմեզ ի յա­ւի­տե­նա­կան հրոյն: 
Ա­րա ար­ժա­նի՛ ընդ ե­րիս սուրբ ման­կունսն եւ ընդ 
ե­րա­նե­լի սուրբ վկայսն՝ օրհ­նել զքեզ, գո­վել, եւ քեզ 
գո­հու­թիւն եւ փառս մա­տու­ցա­նել ­Հօր եւ Որդ­ւոյ 
եւ ­Հոգ­ւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

ՄԱՂԹԱՆՔ
Պահոց

Ցօ­ղեա՛, ­Տէ՛ր, զցօղ բա­րե­րար ո­ղոր­մու­թեան քո ի 
մե­ղու­ցեալ ան­ձինս մեր. շի­ջո՛ զբոց հնո­ցի յան­ցա­
նաց մե­րոց, եւ փրկեա՛ զմեզ ի յա­ւի­տե­նա­կան հրոյն: 
Ա­րա՛ ար­ժա­նի ընդ ե­րիս սուրբ մա­նկունսն եւ ընդ 
ե­րա­նե­լի սուրբ վկայսն օրհ­նել զքեզ, գո­վել եւ ա­սել. 
Աս­տուած, քա­ւեա՛ զիս զմե­ղա­ւորս. Աս­տուած, քա­
ւեա՛ զիս զմե­ղա­ւորս ի մե­ղաց եւ կե­ցո՛:

ԵՐԳ
­Մա­րիա­մու Աս­տո­ւա­ծած­նին

(Աւագ) Մե­ծա­ցուս­ցէ անձն իմ զ­Տէր, եւ ցնծաս­ցէ 
հո­գի իմ Աս­տու­ծով փրկչաւ ի­մով:

Այց ա­րար ի վե­րայ խո­նար­հու­թեան ա­ղախ­նոյ իւ­
րոյ. այ­սու­հե­տեւ ե­րա­նի­ցեն ինձ ա­մե­նայն ազգք:

Ա­րար ընդ իս մե­ծա­մեծս հզօրն ,եւ սուրբ է ա­նուն 
նո­րա:

Ո­ղոր­մու­թիւն ա­րար յազ­գաց յազգս եր­կիւ­ղա­ծաց 
իւ­րոց, եւ ա­րար զզօ­րու­թիւն բազ­կաւ իւ­րով:

Ց­րուեաց զամ­բար­տա­ւանս ի մտաց սրտից, եւ քա­
կեաց զհզօրս յա­թո­ռոց:

Զ­խո­նարհս բարձ­րա­ցոյց, զկա­րօտս ե­լից բա­րու­
թեամբ, եւ զմե­ծա­տունս ար­ձա­կեաց ու­նայնս:

­Պաշտ­պա­նեաց Իս­րա­յելի ծա­ռա­յի իւ­րոյ, յի­շե­լով 
զո­ղոր­մու­թիւն իւր:

Որ­պէս խօ­սե­ցաւ առ հարսն մեր, ընդ Աբ­րա­հա­մու 
եւ զա­ւա­կի նո­րա:

Օրհ­նու­թիւն ­Զա­քա­րիա­յի` 
 հօրն ­Յով­հան­նու Մկրտ­չի

Օրհ­նեալ ­Տէր Աս­տուած Իս­րա­յելի, որ յայց ել եւ 
ա­րար փրկու­թիւն ժո­ղովր­դեան իւ­րոյ:

­Յա­րոյց մեզ զեղ­ջիւր փրկու­թեան ի տա­նէ ­Դաւ­թի 
ծա­ռա­յի իւ­րոյ. որ­պէս խօ­սե­ցաւ բե­րա­նովք սրբոցն, 
որ յա­ւի­տե­նից մար­գա­րէքն էին:

Փր­կու­թիւն ի թշնա­մեաց մե­րոց, եւ ի ձե­ռաց ա­մե­
նայն ա­տե­լեաց մե­րոց:

Առ­նել ո­ղոր­մու­թիւն առ հարսն մեր, եւ յի­շել 
զկտա­կա­րանս սրբու­թեան իւ­րոյ:

Եր­դումն, զոր եր­դուաւ Աբ­րա­հա­մու հօր մե­րոյ, 
տալ մեզ ա­ռանց եր­կիւ­ղի զփրկու­թիւն ի թշնա­մեաց 
մե­րոց:

­Պաշ­տել զնա սրբու­թեամբ եւ ար­դա­րու­թեամբ 
ա­ռա­ջի նո­րա զա­մե­նայն ա­ւուրս կե­նաց մե­րոց:

Եւ դու մա­նուկ, մարգարէ բարձ­րե­լոյն կո­չես­ջիր. 
գնաս­ցես ա­ռա­ջի ­Տեառն պատ­րաս­տել զճա­նա­պարհս 
նո­րա:

­Տալ զգի­տու­թիւն փրկու­թեան ժո­ղովր­դեան իւ­րոյ, 
ի թո­ղու­թիւն ա­մե­նայն մե­ղաց մե­րոց:

­Վասն գթոյ ո­ղոր­մու­թեան ­Տեա­ռն Աս­տու­ծոյ մե­
րոյ, ո­րով ե­րե­ւե­ցաւ մեզ ա­րե­գակն ի բար­ձանց՝ լու­
սա­ւոր առ­նել զխա­ւար մեր:

­Ծա­գել զլոյս ի վե­րայ այ­սո­ցիկ, որք նստէաք ի 
խա­ւա­րի եւ ի ստուէրս մա­հու, ուղ­ղել զոտս մեր ի 
ճա­նա­պարհս խա­ղա­ղու­թեան:

Ա­ղօթք ­Սի­մէոնի ­Ծե­րուն­ւոյն
Արդ՝ ար­ձա­կեա՛ զծա­ռայս քո, ­Տէ՛ր, ըստ բա­նի 

քում ի խա­ղա­ղու­թիւն, զի տե­սին աչք իմ զփրկու­
թիւն քո, զոր պատ­րաս­տե­ցեր ա­ռա­ջի ա­մե­նայն ժո­
ղովր­դոց:

­Լոյս­ յայ­տնե­ցար հե­թա­նո­սաց, եւ փառք ժո­ղովր­
դեան քում Իս­րա­յե­լի:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ՄԵԾԱՑՈՒՍՑԷ ՇԱՐԱԿԱՆՔ

Սր­բոյ ­Յա­րու­թեան 

ԱՁ.

Մ. Յան­ճառ փա­ռաց խո­նար­հե­ցար ի մեր բընու­
թիւնս ­Բանդ Աս­տը­ւած եւ մարմ­նա­ցար ի սըրբոյ 
կու­սէն: Եւ ծնար ի սուրբ կու­սէ ա­նա­պա­կան մարմ­
նով. ըզքեզ ան­դա­դար բա­րե­բա­նել մե­ծա­ցու­ցա­նեմք: 
Այ­սօր զե­կեալդ ի փրկու­թիւն ազ­գի մարդ­կան, միա­
բա­նու­թեամբ ա­մե­նե­քեան մե­ծա­ցու­ցա­նեմք:

Հ­րեշ­տա­կա­պե­տաց
ԳԿ.

Մ. Մայր եւ կոյս, ա­ղա­խին Ք­րիս­տո­սի, որ բա­
րե­խօսդ ես միշտ աշ­խար­հի. քեզ ե­րա­նեն ա­մե­նայն 
ա­զինք: ­Մա­քուր ա­ղաւ­նի եւ հարսն երկ­նից ­Մա­րիամ, 
տա­ճար եւ ա­թոռ Աս­տու­ծոյ ­Բա­նին. քեզ ե­րա­նեն: 
Քեւ հա­ճե­ցան ի­մա­նա­լիքն ընդ հո­ղե­ղէնքս, եւ քեւ 
մեր­ձե­ցաք ի փայտըն կե­նաց. քեզ ե­րա­նեն:


Մար­գա­րէից

ԴՁ.

Մ. Անա­րատ կոյս Աս­տուա­ծա­ծին ­Մա­րիամ, սըր­
բու­հի եւ մայր Ք­րիս­տո­սի, յար­գան­դի տա­րար զան­
տա­նե­լին ա­մե­նե­ցուն. օրհ­նու­թեամբ ըզքեզ Աս­
տուա­ծա­ծին մե­ծա­ցու­ցա­նեմք: Ըզ­քեզ երկ­նա­յին 
դուռն զոր ե­տեսն Ե­զե­կիէլ, եւ ասրըն զոր ծա­նեաւ 
­Գե­դէոն. սե­րով­բէ հո­ղե­ղէն վե­հա­գոյն քե­րով­բէից. 
օրհ­նու­թեամբ: Ե­րիս խոր­հուրդըս սոս­կա­լիս ի քեզ 
տե­սա­նի, Աս­տուա­ծա­ծին. յըղու­թիւն ան­սերմ­նա­
կան, ծնունդ ա­նա­րատ, կու­սու­թիւն յետ ծնընդեան 
մնալով ա­նա­պա­կան. օրհ­նու­թեամբ:

Ա­պաշ­խա­րու­թեան
ԱՁ.

Ըզ­քեզ ե­րե­ւեալ դուռն Ե­զե­կիէ­լիւ մար­գա­րէիւ, 
ընդ ոչ ոք էանց, ե­թէ ոչ Աս­տուած միայն, Աս­տուա­
ծա­ծին կոյս. օրհ­նու­թեամբ մե­ծա­ցու­ցա­նեմք: Ըզ­
քեզ, որ ի մո­րէն­ւոջն առ ­Մով­սեսիւ մար­գա­րէիւ զնոր 
խոր­հուրդ կու­սի յայտ­նե­ցեր մարդ­կան ազ­գի. օրհ­
նու­թեամբ: Ըզ­քեզ, որ ի ­Հօ­րէ ան­ժա­մա­նա­կա­պէս եւ 
ի մօ­րէ ան­թարգ­մա­նա­բար ի ժա­մա­նա­կի ծնընդեան ի 
բո­լո­րից փրկու­թեան յայտ­նե­ցար որ­դի բարձ­րե­լոյն. 
օրհ­նու­թեամբ:

Ա­ռա­քե­լոց
ԱՁ.

Այ­սօր նոր ժո­ղո­վուրդք, ցընծա­ցէք ընդ գա­
լուստ ­Հոգ­ւոյն Սըրբոյ, մե­ծացու­ցա­նե­լով զե­լողն ի 
­Հօ­րէ: Այ­սօր ցընծան ա­ռա­քեալքն, զար­դա­րեալք ի 
շնոր­հաց ­Հոգ­ւոյն Սըրբոյ. մե­ծացու­ցա­նե­լով: Այ­սօր 
զուար­ճա­ցան ա­րա­րածք, ճըշմա­րիտ գալս­տեամբ 
­Հոգ­ւոյն Սըրբոյ. մե­ծացու­ցա­նե­լով:

Նն­ջե­ցե­լոց
ԱՁ.

Մ. Յա­րու­ցե­լոյն ի մե­ռե­լոց բնա­կա­րան մայր եւ 
կոյս, որ ըզնընջե­ցեալսըն յԱ­դա­մայ կե­նա­գոր­ծէ ա­նա­
պա­կան. զքեզ մե­ծա­ցուցա­նեմք, որ օրհ­նեալդ ես ի 
կա­նայս: Ա­րա­րո­ղին երկ­նի եւ երկ­րի ե­ղեր տա­ճար եւ 
ա­ռա­գաստ, որ ըզնընջե­ցեալսըն մեր հրե­ղէն նո­րո­գէ. 
զքեզ մե­ծա­ցուցա­նեմք: ­Կե­րակ­րո­ղին տիե­զե­րաց ար­
բե­ցու­ցեր զքո սուրբ ըզկա­թն, որ ըզնընջե­ցեալսըն 
մեր վերս­տին նո­րո­գէ. զքեզ մե­ծա­ցուցա­նեմք:

­Մար­տի­րո­սաց
ԱՁ.

Մ. Որ զա­ւե­տիս ­Հոգ­ւոյն ի հրե­ղէն ի հրաշ­տա­
կէն ըն­կա­լար. ու­րախ լե՛ր, բերկ­րեալդ, ­Տէր ընդ քեզ, 
­Մա­րիամ ան­հարս­նա­ցեալ: Անըս­կիզբըն ­Բանըն հա­
ճե­ցաւ առ­նուլ մար­դե­ղու­թեամբն սկիզբն ի կու­
սէդ. Ք­րիս­տոս Աս­տը­ւած թա­գա­ւորն յա­ւի­տե­նից: 
Ա­ղա­չեմք ըզքեզ, սուրբ Աս­տուա­ծա­ծին, առ Ք­րիս­
տոս բա­րե­խօ­սեա՛ փըրկել ըզժո­ղո­վուրդս իւր, զոր 
գընեաց ա­րեամբն իւ­րով:

ՔԱՐՈԶ
Զկնի ­Մե­ծա­ցուս­ցէին

Սուրբ զԱս­տուա­ծա­ծինն եւ զա­մեն­յան սուրբս 
բա­րե­խօս ա­րաս­ցուք առ ­Հայր ի յեր­կինս, զի կա­մե­
ցեալ ո­ղոր­մես­ցի եւ գթա­ցեալ կե­ցուս­ցէ զա­րա­րածս 
իւր: Ամե­նա­կալ ­Տէր Աս­տուած մեր. կե­ցո՛ եւ ո­ղոր­
մեա՛:

ԱՂՕԹՔ
Ըն­կա՛լ, ­Տէր, զա­ղա­չանս մեր, բա­րե­խօ­սու­թեամբ 

սուրբ Աս­տուա­ծած­նին, ա­նա­րատ ծնո­ղի ­Միած­նի 
Որդ­ւոյ քո եւ ա­ղա­չա­նօք ա­մե­նայն սրբոց քոց, եւ 
ա­ւուրս շնոր­հիւ (կամ որոց այսօր է յիշատակ): ­Լո՛ւր մեզ, 
­Տէ՛ր, եւ ո­ղոր­մեա՛, նե­րեա՛, քա­ւեա՛ եւ թո՛ղ զմեղս 
մեր: Ար­ժա­նա­ւո­րեա գո­հու­թեամբ փա­ռա­ւո­րել զքեզ 
ընդ Որդ­ւոյ եւ ընդ Սրբոյ ­Հոգ­ւոյդ. այժմ եւ միշտ եւ 
յաւիտեանս յաւիտենից. ամէն:

ՔԱՐՈԶ
­Կիւ­րա­կէից 

Եւ եւս խա­ղա­ղու­թեան զ­Տէր ա­ղա­չես­ցուք:
Վասն սուրբ տեղ­ւոյս շի­նու­թեան եւ բա­րե­կար­

գու­թեան՝ զ­Տէր ա­ղա­չես­ցուք:
­Վասն ժո­ղովր­դեանս, որք մտա­նեն ընդ դրունս 

սրբոյ ե­կե­ղեց­ւոյ՝ զ­Տէր ա­ղա­չես­ցուք:
­Վասն ըն­դու­նե­լոյ զպա­ղա­տա­նս սո­ցա ըստ մե­ծի 

ո­ղոր­մու­թեան իւ­րում՝ զ­Տէր ա­ղա­չես­ցուք:
Եւ եւս՝ միա­բան վասն ճշմա­րիտ եւ սուրբ հա­ւա­

տոյս մե­րոյ՝ զ­Տէր ա­ղա­չես­ցուք:
­Զան­ձինս մեր եւ զմի­մեանս ­Տեառնդ Աս­տու­ծոյ 

ա­մե­նա­կա­լին յանձն ա­րաս­ցուք:

Ո­ղոր­մեա՛ց մեզ, ­Տէ՛ր Աս­տուած մեր, ըստ մե­ծի 
ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

ԱՂՕԹՔ
­Դու ես թա­գա­ւոր յա­ւի­տեանս յա­ւի­տե­նից, 

Ք­րիս­տոս Աս­տուած մեր: Եւ քեզ ընդ ­Հօր եւ ­Հոգ­
ւոյդ Սրբոյ վա­յե­լ է փառք, իշ­խա­նու­թիւն եւ պա­տիւ. 
այժմ եւ միշտ եւ յաւիտեանս յաւիտենից. ամէն:

ԵՐԳ
Իւ­ղա­բե­րից Ա­ւե­տա­րա­նին

Ե­ղի­ցի ա­նուն ­Տեառն օրհ­նեալ ի յայսըմ­հե­տէ 
մին­չեւ ի յա­ւի­տեան: Օրհ­նե­ցէ՛ք, ման­կունք ըզ­Տէր 
եւ օրհ­նե­ցէ՛ք զա­նուն ­Տեառն: Ե­ղի­ցի ա­նուն ­Տեառն 
օրհ­նեալ յայսըմ­հե­տէ մին­չեւ ի յա­ւի­տեան: ­Յա­րե­ւե­
լից մինչ ի մուտս ա­րե­ւու օրհ­նեալ է ա­նուն ­Տեառն. 
ի յայսըմ­հե­տէ մին­չեւ ի յա­ւի­տեան:

­Փառք ­եւ երկըրպագութիւն Հօր եւ Որդ­ւոյ եւ 
Սըրբոյ ­Հոգ­ւոյն. այժմ եւ միշտ եւ յա­ւի­տեանս յա­
ւի­տե­նից ա­մէն. ի յայսըմ­հե­տէ մին­չեւ ի յա­ւի­տեան:

Արի՛, ­Տէ՛ր, օգ­նեա՛ մեզ եւ փըր­կեա՛ ըզմեզ, վասն 
ա­նուան քոյ:

Ա­րի՛ եւ մի՛ մեր­ժեր զմեզ իս­պառ, վասն ա­նուան 
քոյ:

­Թա­գա­ւո­րես­ցէ ­Տէր յա­ւի­տեան, Աս­տըւած քո 
Սիո՛ն յազ­գէ յազգ:

Օրհ­նեա՛, անձն իմ, ըզ­Տէ՛ր. օրհ­նե­ցից ըզ­Տէր ի 
կեն­դա­նու­թեան ի­մոյ:

Սարկ. Օր­թի:
Քահ. Խա­ղա­ղու­թիւն ա­մե­նե­ցուն:
Դպր. Եւ ընդ հոգ­ւոյդ քում:
Սարկ. Եր­կիւ­ղա­ծու­թեամբ լուա­րուք:
Քահ. Սր­բոյ Ա­ւե­տա­րա­նիս ­Յի­սու­սի Ք­րիս­տո­սի՝ որ 

ըստ ­Մատ­թէո­սի:
Դպր. Փառք քեզ ­Տէր, Աս­տուած մեր:
Սարկ. Պ­ռօս­խու­մէ:
Դպր. Ա­սէ Աս­տը­ւած:

ԱՒԵՏԱՐԱՆՔ ԻՒՂԱԲԵՐԻՑ
ԸՍՏ ՈՒԹ ՁԱՅՆԻՑ

Սրբոյ աւետարանիս Յիսուսի Քրիստոսի, որ ըստ 
Մատթէոսի (ԻԸ. 1-20)

Վասն Յարութեան Տեառն մերոյ  
Յիսուսի Քրիստոսի

ԲԿ. ԴԿ.

Եւ յե­րե­կո­յի շա­բա­թուն յո­րում լու­սա­նայր միա­
շա­բա­թին, եկն ­Մա­րիամ ­Մագ­դա­ղե­նա­ցի եւ միւս ­Մա­
րիամն տե­սա­նել զգե­րեզ­մանն: Եւ ա­հա շար­ժումն 
մեծ ե­ղեւ, զի հրեշ­տակ ­Տեառն ի­ջեալ յերկ­նից` մա­
տու­ցեալ ի բաց թա­ւա­լե­ցոյց զվէմն ի դրանց ան­տի, 
եւ նստէր ի վե­րայ նո­րա: Եւ էր տե­սիլ նո­րա իբ­րեւ 
զփայ­լակն, եւ հան­դերձ նո­րա սպի­տակ իբ­րեւ զձիւն: 
Եւ յա­հէ ան­տի նո­րա խռո­վե­ցան պա­հա­պանքն եւ 
ե­ղեն իբ­րեւ զմե­ռեալս: Պա­տաս­խա­նի ետ հրեշ­տակն 

եւ ա­սէ ցկա­նայսն. Մի՛ երկն­չիք դուք. գի­տեմ զի 
զ­Յի­սուս զխա­չե­ցեալն խնդրէք. չէ՛ աստ, քան­զի 
յա­րեաւ` որ­պէս ա­սացն. ե­կա՛յք եւ տե­սէ՛ք զտե­ղին 
ուր կայր: Եւ վաղ­վա­ղա­կի եր­թայք ա­սա­ցէ՛ք ա­շա­
կեր­տացն նո­րա թէ յա­րեաւ. եւ ա­հա՛ յա­ռա­ջա­նայ 
քան զձեզ ի ­Գա­լի­լեայ, անդ տե­սա­նի­ցէք զնա. ա­հա՛ 
ա­սա­ցի ձեզ: Եւ ե­լեալ վաղ­վա­ղա­կի ի գե­րեզ­մա­նէ 
ան­տի ա­հիւ եւ խնդու­թեամբ բազ­մաւ՝ ըն­թա­նա­յին 
պատ­մել ա­շա­կեր­տացն: Եւ ա­հա՛ պա­տա­հեցաւ նո­
ցա ­Յի­սուս եւ ա­սէ. ո՛ղջ էք: Եւ նո­քա մա­տու­ցեալ 
կա­լան զոտս նո­րա, եւ երկիր­ պա­գին նմա: ­Յայն­ժամ 
ա­սէ ցնո­սա ­Յի­սուս. Մի՛ երկն­չիք. եր­թայք ա­սա­ցէ՛ք 
եղ­բարցն ի­մոց, զի եր­թի­ցեն ի ­Գա­լի­լիեայ եւ անդ 
տես­ցեն զիս: Իբ­րեւ նո­քա գնա­ցին, ա­հա՛ ո­մանք ի 
զօ­րա­կա­նացն ե­կին ի քա­ղաքն եւ պատ­մե­ցին քա­
հա­նա­յա­պե­տիցն զա­մե­նայն որ ինչ ե­ղեւն: Եւ նո­քա 
ժո­ղո­վեալ հան­դերձ ծե­րովքն, խոր­հուրդ ա­ռեալ՝ ար­
ծաթ յոյժ ե­տուն զօ­րա­կա­նացն եւ ա­սեն. ա­սաս­ջի՛ք՝ 
ե­թէ ա­շա­կերտքն նո­րա ե­կեալ գի­շե­րի գո­ղա­ցան զնա՝ 
մինչ մեք ի քուն էաք: Եւ ե­թէ լուր լի­ցի այդ առ 
դա­տա­ւորն, մեք հա­ճես­ցուք զնա եւ զձեզ ան­հոգս 
ա­րաս­ցուք: Եւ նո­քա ա­ռեալ զար­ծաթն, ա­րա­րին որ­
պէս ու­սանն, եւ ել համ­բաւս այս ի Հ­րէից մին­չեւ 
ցայ­սօր:

Իսկ մե­տա­սան ա­շա­կերտքն գնա­ցին ի ­Գա­լի­լիեայ, 
ի լեառնն ուր ժա­մա­դիր ե­ղեւ նո­ցա ­Յի­սուս: Իբ­րեւ 
տե­սին զնա, երկիր­ պա­գին նմա, եւ ո­մանք յեր­կուա­
ցան: Եւ մա­տու­ցեալ ­Յի­սուս խօ­սե­ցաւ ընդ նո­սա եւ 
ա­սէ. Տուաւ ինձ ա­մե­նայն իշ­խա­նու­թիւն յեր­կինս եւ 
յերկ­րի. որ­պէս ա­ռա­քեաց զիս ­Հայր, եւ ես ա­ռա­քեմ 
զձեզ: Գ­նա­ցէ՛ք այ­սու­հե­տեւ՝ ա­շա­կեր­տե­ցէ՛ք զա­մե­
նայն հե­թա­նոսս. մկրտե­ցէ՛ք զնո­սա յա­նուն ­Հօր եւ 

Որդ­ւոյ  եւ ­Հոգ­ւոյն Սրբոյ: Ու­սու­ցէ՛ք նո­ցա պա­հել 
զա­մե­նայն, զոր ինչ պա­տուի­րե­ցի ձեզ, եւ ա­հա­ւա­սիկ 
ես ընդ ձեզ եմ զա­մե­նայն ա­ւուրս՝ մին­չեւ ի կա­տա­
րած աշ­խար­հի:

Սրբոյ աւետարանիս Յիսուսի Քրիստոսի, որ ըստ 
Մարկոսի ( ԺԵ. 42-47)

Վասն Թաղման եւ Յարութեան Տեառն  
մերոյ Յիսուսի Քրիստոսի

ԲՁ. ԴՁ.

Եւ իբ­րեւ ե­րե­կոյ ե­ղեւ, քան­զի ուր­բաթ էր՝ որ ի 
շա­բաթն մտա­նէր, ե­կեալ ­Յով­սէփ, որ յԱ­րի­մա­թեայն 
էր, այր պար­կեշտ, նա­խա­րար, որ եւ ինքն իսկ ակն 
ու­նէր ար­քա­յու­թեանն Աս­տու­ծոյ, հա­մար­ձա­կեցաւ 
ե­մուտ առ ­Պի­ղա­տոս, եւ խնդրեաց զմար­մինն ­Յի­
սու­սի: Եւ ­Պի­ղա­տոս զար­մա­ցաւ, թէ այն­չափ վաղ 
մե­ռաւ. եւ կո­չե­ցեալ առ ինքն զհա­րիւ­րա­պետն, 
ե­հարց զնա եւ ա­սէ, թէ ար­դա­րեւ այն­չափ վա՞ղ մե­
ռաւ: Եւ իբ­րեւ ստու­գեաց ի հա­րիւ­րա­պե­տէ ան­տի, 
շնոր­հեաց զմար­մինն ­Յով­սե­փայ: Եւ ­Յով­սէփ գնեաց 
կտաւ, եւ ի­ջու­ցեալ զնա՝ պա­տեաց կտա­ւովն, եւ եդ ի 
գե­րեզ­մա­նի, զոր էր փո­րեալ ի վի­մէ, եւ թա­ւա­լե­ցոյց 
զվէմ մի ի դուռն գե­րեզ­մա­նին: Իսկ ­Մա­րիամ ­Մագ­
դա­ղե­նա­ցի եւ Մա­րիամ ­Յա­կոբայ եւ ­Յով­սե­այ տե­սին 
զտե­ղին ուր ե­դաւ: Եւ իբ­րեւ անց շա­բաթն, ­Մա­րիամ 
­Մագ­դա­ղե­նա­ցի եւ ­Մա­րիամ ­Յա­կոբայ եւ ­Սո­ղով­մէ, 
չո­գան պատ­րաս­տե­ցին խունկս, զի ե­կես­ցեն եւ օծ­
ցեն զնա:

Եւ ընդ ա­ռա­ւօտս միա­շա­բա­թուն, գան ի գե­րեզ­

մանն ընդ ա­րե­ւա­գալն, եւ ա­սէին ցմի­մեանս. Ո՞վ 
թա­ւա­լե­ցուս­ցէ մեզ զվէմն ի դրանց գե­րեզ­մա­նին: Եւ 
հա­յե­ցեալ տե­սին՝ զի թա­ւա­լե­ցու­ցեալ էր վէմն ի գե­
րեզ­մա­նէն, քան­զի էր մեծ յոյժ: Եւ մտեալ ի ներքս ի 
գե­րեզ­մանն, տե­սին ե­րի­տա­սարդ մի, զի նստէր ընդ 
աջ­մէ կող­մա­նէ, զգե­ցեալ պատ­մու­ճան սպի­տակ, եւ 
զար­հու­րե­ցան: Եւ նա ա­սէ ցնո­սա. Մի՛ երկն­չիք, 
զ­Յի­սուս խնդրէք զՆա­զով­րե­ցի զխա­չե­լեալն, յա­
րեաւ՝ չէ՛ աստ. ա­հա­ւա­դիկ տե­ղին, ուր ե­դին զնա: 
Այլ եր­թայք ա­սա­ցէ՛ք ցա­շա­կերտս նո­րա եւ ց­Պետ­
րոս, թէ ա­հա՛ յա­ռա­ջա­գոյն եր­թայ քան զձեզ ի ­Գա­
լի­լեայ, անդ տե­սա­նիցէք զնա, որ­պէս ա­սացն ձեզ: 
Եւ իբ­րեւ լուան՝ ե­լին եւ փա­խեան ի գե­րեզ­մա­նէն, 
քան­զի զա­հի հա­րեալ էին. եւ ո՛չ ու­մեք ինչ ա­սա­ցին, 
զի երկն­չէին:

Սրբոյ աւետարանիս Յիսուսի Քրիստոսի,  
որ  ըստ Ղուկասու (ԻԳ. 50-56)

Վասն Թաղման եւ Յարութեան Տեառն  
մերոյ Յիսուսի Քրիստոսի

ԱԿ. ԳԿ.

Եւ ա­հա այր մի, ա­նուն ­Յով­սէփ, որ էր նա­խա­
րար՝ այր բա­րե­գործ եւ ար­դար, սա չէր միա­բա­նեալ 
ընդ խոր­հուրդս եւ ընդ գործս նո­ցա, յԱ­րիմա­թեայ 
քա­ղա­քէ Հ­րէից, որ եւ ինքն իսկ ակն ու­նէր ար­քա­
յու­թեան Աս­տու­ծոյ: ­Սա մա­տու­ցեալ առ ­Պի­ղա­տոս՝ 
խնդրեաց զմար­մինն ­Յի­սու­սի. եւ ի­ջու­ցեալ զնա, 

պա­տեաց պաս­տա­ռա­կա­լաւ, եւ եդ ի կռա­ծոյ գե­րեզ­
մա­նի, ուր չէր բնաւ զոք ե­դեալ: Եւ օրն էր ուր­բաթ. 
եւ շա­բաթ լու­սա­նայր: Եւ եր­թա­յին զհետ նո­րա կա­
նայք, որք ե­կեալ էին ընդ նմա ի ­Գա­լի­լէէ. տե­սին 
զգե­րեզ­մանն, եւ որ­պէս ե­դաւ մար­մին նո­րա: ­Դար­
ձան եւ պատ­րաս­տե­ցին խունկս եւ իւղս, եւ ի շա­բա­
թուն հան­դար­տե­ցին վասն պա­տուի­րա­նին:

­Բայց ի միա­շա­բա­թուն վաղքաջ ընդ ա­ռա­ւօտն, 
ե­կին ի գե­րեզ­մանն, բե­րին զխունկսն՝ զոր պատ­րաս­
տե­ցին, եւ այլ կա­նայք ընդ նո­սա: Եւ գտին զվէմն 
թա­ւա­լե­ցու­ցեալ ի գե­րեզ­մա­նէ ան­տի. եւ մտեալ ի 
ներքս՝ ո՛չ գտին զմար­մինն ­Տեառն ­Յի­սու­սի: Եւ

ե­ղեւ ընդ հիա­նալն նո­ցա վասն այ­նո­րիկ, եւ ա­հա 
արք եր­կու հա­սին առ նո­սա ի հան­դերձս լու­սա­ւորս: 
Եւ իբ­րեւ զա­հի հա­րան, եւ խո­նար­հու­րե­ցու­ցին զե­
րեսս իւ­րեանց յեր­կիր, ա­սեն ցնո­սա. Զի՞ խնդրէք 
զկեն­դա­նին ընդ մե­ռեալս. ­չէ՛ աստ՝ այլ յա­րեաւ: Յի­
շե­ցէ՛ք՝ որ­պէս խօ­սե­ցաւ ընդ ձեզ՝ մինչ էրն ի ­Գա­լի­
լիեայ, եւ ա­սէր՝ թէ պարտ է որդ­ւոյ մար­դոյ մատ­նիլ 
ի ձեռս մար­դոց մե­ղա­ւո­րաց, եւ ի խաչ ե­լա­նել, եւ 
յեր­րորդ ա­ւուրն յառ­նել: Եւ յի­շե­ցին զբանսն նո­րա: 
Եւ դար­ձան պատ­մե­ցին զայս ա­մե­նայն մե­տա­սա­
նիցն, եւ այ­լոցն ա­մե­նե­ցուն: Եւ էին ­Մա­րիամ ­Մագ­
դա­ղե­նա­ցի, եւ ­Յով­հան­նա, եւ ­Մա­րիամ Յա­կոբայ եւ 
այլք ընդ նո­սա՝ որք պատ­մե­ցին զայս ա­ռա­քե­լոցն. 
եւ ե­րե­ւե­ցան ա­ռա­ջի նո­ցա շաղ­փաղ­փու­թիւն բանք 
նո­ցա, եւ չհաւատային նոցա: ­Բայց ­Պետ­րոս յա­րու­
ցեալ ըն­թա­ցաւ ի գե­րեզ­մանն, եւ հա­յե­ցեալ տե­սա­նէ 
զկտաւսն լոկ՝ զի կա­յին, եւ գնաց՝ ընդ միտս զար­մա­
ցեալ, թէ զի՞նչ ե­ղեւ:

Սրբոյ աւետարանիս Յիսուսի Քրիստոսի,  
որ ըստ Յովհաննու (ԺԹ. 38-42)

Վասն Թաղման եւ Յարութեան  
Տեառն մերոյ Յիսուսի Քրիստոսի

ԱՁ. ԴՁ.

Յետ այ­սո­րիկ ա­ղա­չեաց զ­Պի­ղա­տոս ­Յով­սէփ, որ 
յԱ­րիմա­թեայ էր, ա­շա­կերտ ­Յի­սու­սի ի ծա­ծուկ վասն 
ա­հին Հ­րէից, զի բարձ­ցէ զմար­մինն ­Յի­սու­սի. եւ 
հրա­մա­յեաց ­Պի­ղա­տոս, ե­կն եւ եբար­ձ զնա: Եկն եւ 
­Նի­կո­դե­մոս, որ ե­կեալն էր առ ­Յի­սուս՝ ի գի­շե­րի զա­
ռա­ջինն, եւ ե­բեր զմուռս խառն ընդ հա­լուէս՝ իբ­րեւ 
լտերս հա­րիւր: Ա­ռին զմար­մինն ­Յի­սու­սի, եւ պա­
տե­ցին կտա­ւովք՝ խնկովք հան­դերձ, որ­պէս օ­րէն էր 
Հ­րէից պա­տել: Եւ էր ի տեղ­ւոջն յո­րում խաչեցաւ՝ 
պարտէզ, եւ ի պարտիզի անդ գերեզման նոր, յորում 
ո՛չ ոք եր­բէք էր ե­դեալ: Անդ վասն ուր­բա­թու Հ­րէի­ց, 
զի մօտ էր գե­րեզ­մանն, ե­դին զ­Յի­սուս:

Եւ ի միա­շա­բա­թոջն ­Մա­րիամ ­Մագ­դա­ղե­նա­ցի գայ 
ա­ռա­ւօ­տուն ընդ ար­շա­լոյսն ի գե­րեզ­ման անդր, եւ 
տե­սա­նէ զվէմն բար­ձեալ ի դրանց գե­րեզ­մա­նին: 
Ա­պա ըն­թա­նայ եւ գայ առ ­Սի­մոն ­Պետ­րոս եւ առ 
միւս ա­շա­կերտն, զոր սի­րէրն ­Յի­սուս, եւ ա­սէ ցնո­սա. 
Բար­ձին զ­Տէրն ի գե­րեզ­մա­նէ ան­տի, եւ ո՛չ գի­տեմ, 
ուր ե­դին զնա: Ել ­Պետ­րոս եւ միւս ա­շա­կերտն՝ եւ 
գա­յին ի գե­րեզ­մանն. ըն­թա­նա­յին եր­կո­քեան ի միա­
սին: Եւ միւս ա­շա­կերտն յա­ռա­ջեաց, ըն­թա­ցաւ վա­
ղա­գոյն քան զ­Պետ­րոս եւ եկն նախ ի գե­րեզ­մանն. 
եւ խո­նար­հեալ տե­սա­նէ՝ զի կա­յին անդ կտաւքն, 
բայց ի ներքս ո՛չ ե­մուտ: Եկն եւ ­Սի­մոն Պետ­րոս՝ որ 

գայրն զկնի նո­րա, եւ ե­մուտ ի գե­րեզ­մանն, եւ տե­
սա­նէ զկտաւսն զի կա­յին անդ. եւ վար­շա­մակն որ 
էր ի գլուխ նո­րա՝ ո՛չ ընդ այլ կտաւսն կայր, այլ 
ու­րոյն ծա­լե­ալ ի մի կողմն: ­Յայն­ժամ ե­մուտ եւ միւս 
ա­շա­կերտն, որ ե­կեալ էր յա­ռա­ջա­գոյն ի գե­րեզմանն, 
ե­տես եւ հա­ւա­տաց, զի չեւ եւս գի­տէին զգիրս՝ թէ 
պարտ է նմա ի մե­ռե­լոց յառ­նել: ­Չո­գան դար­ձեալ 
առ մի­մեամս ա­շա­կերտքն: ­Բայց ­Մա­րիամ կայր ար­
տա­քոյ գե­րեզ­մա­նին եւ լայր, խո­նար­հե­ցաւ ի գե­րեզ­
մանն եւ տե­սա­նէ եր­կուս հրեշ­տակս ի սպի­տակս, 
զի նստէին մի ի սնա­րից եւ մի յա­նո­տից, ուր կայր 
մար­մինն ­Յի­սու­սի: Եւ նո­քա ա­սեն ցնա. Կին դու, 
զի՞ լաս: Ասէ ցնո­սա. Զի բար­ձին զ­Տէրն իմ ի գե­
րեզ­մա­նէ աս­տի, եւ ո՛չ գի­տեմ՝ ուր ե­դին զնա: ­Զայս 
իբ­րեւ ա­սաց, դար­ձաւ ի թի­կունս կոյս, եւ տե­սա­նէ 
զ­Յի­սուս զի կայր, եւ ո՛չ գի­տէր թէ ­Յի­սուս ի­ցէ: Ա­սէ 
ցնա ­Յի­սուս. Կին դու, զի՞ լաս, զո՞ խնդրես: Նմա 
այս­պէս թուե­ցաւ, թէ պար­տիզ­պանն ի­ցէ. ա­սէ ցնա. 
­Տէ՛ր, ե­թէ դու բար­ձեր զնա, ա­սա՛ ինձ՝ ո՞ւր ե­դիր 
զնա, զի ես ա­ռից զնա: Ա­սէ ցնա ­Յի­սուս. ­Մա­րիամ: 
Եւ նա դար­ձաւ եւ ա­սէ ցնա եբ­րա­յե­ցե­րէն. ­Րաբ­ու­նի, 
որ թարգ­մա­նի վար­դա­պետ: Ա­սէ ցնա ­Յի­սուս. Մի՛ 
մեր­ձե­նար յիս, զի չեւ եւս ե­լեալ եմ առ ­Հայրն իմ, 
այլ ե՛րթ դու առ եղ­բարսն իմ, եւ ա­սա՛ ցնո­սա. ե­լա­
նեմ ես առ ­Հայրն իմ եւ առ ­Հայր ձեր, եւ Աս­տուածն 
իմ եւ Աս­տուած ձեր: ­Գայ ­Մա­րիամ Մագ­դա­ղե­նա­
ցի՝ եւ պատ­մէ ա­շա­կեր­տացն ե­թէ ե­տես նա զՏէր, եւ 
զայս ինչ ա­սաց ցնա:

ԵՐԳ
Զկ­նի Իւ­ղա­բե­րից Ա­ւե­տա­րա­նին

(Աւագ) Փառք Յա­րու­թեան քո, ­Տէ՛ր. ոչ դա­դա­
րե­ցայց, Ք­րիս­տոս, օրհ­նել ըզքեզ զա­մե­նայն ա­ւուրս 
կեն­դա­նու­թեան ի­մոյ:

­Փառք յա­րու­թեան քոյ, ­Տէ՛ր. ոչ դա­դա­րե­ցայց, 
­Յի­սուս, գո­վել ըզքեզ զա­մե­նայն ա­ւուրս կեն­դա­նու­
թեան ի­մոյ:

Ես ոչ դա­դա­րե­ցայց, Փըր­կի՛չ, փա­ռա­վո­րել ըզքեզ 
զա­մե­նայն ա­ւուրս կեն­դա­նու­թեան ի­մոյ: 

ԵՐԳ
Ա­ղու­հա­ցի ­Կիւ­րա­կէիցն

Զամենայն աւուրըս կենաց իմոց ես ոչ դա­դա­
րեցայց օրհնել ըզքեզ, Քրիստոս՝ փրկիչդ աշ­խարհի: 
(Երիցս կրկնեա՛ եւ զ յետինն բարձր ասա՛):

Փոխ. Ի գի­շե­րի համ­բար­ձէք զձեռըս ձեր ի սըրբու­
թիւն, եւ օրհ­նե­ցէ՛ք ըզ­Տէր:

Աստ օրհ­նե­ցէ՛ք, ա­մե­նայն ծա­ռայք ­Տեառն, ըզ­Տէր 
ի սըրբու­թիւն, եւ օրհ­նե­ցէ՛ք ըզ­Տէր:

­Գալս­տեան 
Դասք լու­սե­ղէն զը­ւարթ­նոցն ըսպա­սէին մե­ծի 

գալըս­տեանըն ­Տեա­ռն:
Եւ եր­գէին երգ նոր. օրհ­նեալ է քո սուրբ գա­

լուստդ:

­Զատ­կի
Լու­սա­պայ­ծառ հրեշ­տակն, նստե­լով ի կեն­սա­տու 

գե­րեզ­մա­նին: Եւ ա­ւե­տէր կա­նանցն՝ յա­րեաւ Աս­տը­
ւած:

­Համ­բարձ­ման
Համ­բար­ձէ՛ք, իշ­խանք, զդրունս ձեր ի վեր: Եւ 

գայ մտա­նէ փա­ռօք ի փառս:

­Գալս­տեան ­Հոգ­ւոյն Սր­բոյ
Ի­ջեալ ­Հո­գին յա­ռա­քեալսն, եւ հրա­զի­նեաց 

զընտ­րեալսն ան­կէզ ի սուրբ վեր­նա­տունն: Եւ հան­
գեաւ նո­քօք յա­զգըս մարդ­կան զա­նա­զան լե­զուաց 
բա­ժան­մամբ:

­Վար­դա­վա­ռի
Ցն­ծայ ­Թա­բոր ­Հեր­մո­նիւ, եւ ա­ռա­քեալքն ի ­Հայ­

րա­կան ձայ­նէն թըմրեալք: Եւ կեն­դա­նեաց եւ մե­ռե­
լոց ­Տէր ծա­նու­ցին ըզքեզ ­Մով­սէս եւ Հեղիաս:

­Վե­րա­փոխ­ման
Քրիս­տոս ե­կեալ ի փո­խումն Աս­տուա­ծած­նին եւ 

սուրբ կու­սին ­Մա­րիա­մու: Եւ զօրք երկ­նից ընդ ա­ռա­
քեալսն եւ սուրբ կու­սանսն գո­վէին:

­Խա­չի
Այ­սօր ե­կեալ կա­մաւ ­Տէրն ի խաչ: Եւ տա­րա­ծեաց 

զբա­զուկս իւր ի նմա:

Ծնն­դեան
­Հոյլք հո­գե­ղէնք ընդ հո­վիւսն քա­րո­զէին ի յան­բա­

նից մըսուր զ­Բանըն բազ­մեալ: Եւ մոգքն աս­տեղբն 
գու­շա­կեալ՝ մա­տու­ցին զըն­ծայսըն խորհըր­դոյ:

­Տեառ­նըն­դա­ռա­ջի
Քա­ռաս­նօ­րեայ տըղայ եւ ­Տէրն օ­րի­նա­դիր տնօ­րի­

նա­բար եկն ի տա­ճարն: Եւ ­Սի­մէոն գգուէր գրկօ­քն, 

եւ յօ­րի­նաց կա­պից լու­ծումն հայ­ցէր ի կեանս ա­ւե­
տա­րա­նի:

ՔԱՐՈԶ
Զկ­նի Իւ­ղա­բե­րից Ա­ւե­տա­րա­նին եւ եր­գոցն

(Աշակ.) Զուար­ճա­ցեալքս մե­ծաւ ու­րա­խու­թեամբ 
ա­ւե­տեօք յա­րու­թեան ­Տեառն մե­րոյ եւ Փրկ­չին ­Յի­
սու­սի Ք­րիս­տո­սի: Որ ե­ղեւ պտուղ եւ անդ­րա­նիկ 
ա­մե­նայն ննջե­ցե­լոց, խոր­տա­կեաց զդրունս դժո­խոց 
եւ ե­լոյծ զբռնու­թիւն մա­հու, եւ ետ յոյս հաս­տա­տու­
թեան վերս­տին նո­րոգ­ման կեն­դա­նու­թեան ա­մե­նայն 
մարդ­կան: Խնդ­րես­ցուք հա­ւա­տով ի Փրկ­չէն մեր­մէ 
­Յի­սու­սէ Ք­րիս­տո­սէ, զի զմեզ ար­ժա­նի ա­րաս­ցէ յա­
րու­թեան իւ­րոյ՝ կեր­պա­րա­նա­կից առ­նել զմար­մին 
խո­նար­հու­թեան մե­րոյ ըստ նմա­նու­թեան մարմ­նոյ 
փա­ռաց իւ­րոց: ­Վասն զի զայս խոս­տա­ցաւ. զմեծ 
եւ զան­ճա­ռե­լի շնորհս պար­գե­ւել սի­րե­լեաց իւ­րոց 
ճշմա­րիտն Աս­տուած ­Յի­սուս Ք­րիս­տոս ­Տէր մեր. կե­
ցո՛ եւ ո­ղոր­մեա՛:

ԱՂՕԹՔ
Ամե­նա­կա­ցոյց, ճշմա­րիտ, սուրբ, մե­ծի Յա­

րու­թեանն Ք­րիս­տո­սի Աս­տու­ծոյ մե­րոյ վա­յե­լ է 
փառք, իշ­խա­նու­թիւն եւ պա­տիւ. այժմ եւ միշտ եւ 
յաւիտեանս յաւիտենից. ամէն:

Սաղմոս Ծ.

(Աւագ) Ողոր­մեա՛ ինձ, Աս­տուած, ըստ մե­ծի ո­ղոր­
մու­թեան քում, ըստ բա­զում գթու­թեան քում քա­
ւեա՛ զա­նօ­րէ­նու­թիւնս իմ:

Ա­ռա­ւել լուա՛ զիս յա­նօ­րէ­նու­թե­նէ իմ­մէ, եւ ի մե­
ղաց ի­մոց սուրբ ա­րա զիս:

­Զա­նօ­րէ­նու­թիւնս իմ ես ին­ձէն գի­տեմ, եւ մեղք իմ 
ա­ռա­ջի իմ են յա­մե­նայն ժամ:

­Քեզ միայն մե­ղայ, ­Տէր, եւ չար ա­ռա­ջի քո ա­րա­րի:
Որ­պէս ար­դար ե­ղի­ցիս ի բանս քո, եւ յաղ­թող ի 

դա­տել քեզ:
Ա­նօ­րէ­նու­թեամբ յղա­ցաւ, եւ ի մեղս ծնաւ զիս 

մայր իմ:
­Դու, ­Տէ՛ր, զճշմար­տու­թիւն սի­րե­ցեր, զան­յայտս եւ 

զծած­կեալս
ի­մաս­տու­թեամբ քով յայտ­նե­ցեր ինձ:
­Ցօ­ղեա՛ յիս մշտկաւ եւ սուրբ ե­ղէց, լուա՛ եւ քան 

զձիւն սպի­տակ ե­ղէց:
Լ­սե­լի՛ ա­րա ինձ, Տէ՛ր, զցնծու­թիւն եւ զուրախու­

թիւն, եւ ցնծասցեն ոս­կերք իմ տա­ռա­պեալք:
­Դար­ձո՛ զե­րեսս քո ի մե­ղաց ի­մոց, եւ զա­մե­նայն 

ա­նօ­րէ­նու­թիւնս իմ քա­ւեա՛ յի­նէն:
­Սի՛րտ սուրբ հաս­տա­տեա յիս, Աս­տուա՛ծ, եւ հո­

գի՛ ու­ղիղ նո­րո­գեա ի փո­րի ի­մում:
­Մի՛ ըն­կե­նուր զիս, ­Տէ՛ր, յե­րե­սաց քոց եւ զհո­գի 

քո սուրբ մի՛ հա­ներ յի­նէն:
Տո՛ւր ինձ ցնծու­թիւն փրկու­թեան քոյ, եւ հոգ­ւով 

պե­տու­թեան քո հաս­տա­տեա՛ զիս:
Ու­սու­ցից ա­նօ­րի­նաց զճա­նա­պարհս քո եւ ամ­բա­

րիշտք առ քեզ դարձ­ցին:
Փր­կեա՛ զիս յա­րե­նէ, Աս­տուա՛ծ, Աս­տուա՛ծ փրկու­­

թեան ի­մոյ. ցն­ծաս­ցէ լե­զու իմ յար­դա­րու­թեան քոմ:
­Տէ՛ր, ե­թէ զշրթունս իմ բա­նաս, բե­րան իմ եր­գես­ցէ 

զօրհ­նու­թիւնս քո:
­Թէ կա­մե­ցեալ էիր պա­տա­րագս մա­տու­ցա­նէաք, 

բայց դու ընդ ող­ջա­կէզս իսկ ո՛չ հա­ճե­ցար:

­Պա­տա­րագ Աս­տու­ծոյ՝ հո­գի խո­նարհ, զսիրտ 
սուրբ եւ զհո­գի խո­նարհ Աս­տուած ո՛չ ար­հա­մար­հէ:

­Բա­րի՛ ա­րա, ­Տէ՛ր, կա­մօք քովք ­Սիոնի, եւ շի­նես­
ցին պա­րիսպքն Ե­րու­սա­ղէ­մի:

­Յայն­ժամ հա­ճես­ցիս ընդ պա­տա­րագս ար­դա­րու­
թեան, յոր­ժամ ուխ­տից պա­տա­րագս հան­ցեն ի սե­
ղան քո զու­արակս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ՈՂՈՐՄԵԱ ՇԱՐԱԿԱՆՔ

­Յա­րու­թեան
ԱՁ.

Ո. Բանդ որ ի ­Հօ­րէ ի­ջեալ մարմ­նա­ցար ի կու­
սէն, խա­չե­ցար կա­մաւ ­Հօր վասըն մեր զմեղս ըսպա­
ներ. սուրբ Աս­տըւած, ո­ղոր­մեա՛ մեզ: Որ յա­րա­րա­
ծոց ես ան­բո­վան­դա­կե­լի, ի խա­չա­փայ­տին բե­ւե­ռե­
լով ըզմահ կո­խե­ցեր. սուրբ Աստըւած, ողոր.: Որ ի 
նախ­նումըն զան­կեալն ի ծա­ռա­յու­թիւն մա­հու, պա­
տուական մարմ­նով եւ ա­րեամբդ քո ա­զա­տե­ցեր. 
Սուրբ Աստըւած, ողոր.:

Հ­րեշ­տա­կա­պե­տաց
ԴՁ

Ո. Որ ի հրե­ղէն զօ­րաց երկ­նից փա­ռա­բա­նիս Աս­
տը­ւած, ո­րով զերկ­նա­յին ա­նա­պա­կան աս­տուա­ծա­յին 
ըզշնորհս հե­ղեր յոր­դիս Ա­դա­մայ. ա­ղա­չա­նօք սո­ցա 
ո­ղոր­մեա՛ մեզ, Աս­տը­ւած: Ե­րե­ւե­լով հո­ղե­ղի­նացս 

անհիւ­թա­կա­նքն ի ձեւ մարմ­նոյ, որք եւ ծա­նու­ցին 
մար­գա­րէիցն ըզխոր­հուրդ քո գալըս­տեանդ բազ­
մա­պա­տիկ տես­լեամբ օ­րի­նա­կե­լով. ա­ղա­չանօք սոցա 
ողոր.: Ան­ճա­ռե­լի տնօ­րէ­նու­թեանըդ քո ա­ւե­տա­բերք 
ա­ռա­քե­ցան, ­Գաբ­րիէլ եւ ­Մի­քա­յէլ, ան­մարմ­նա­կան 
դա­սուքն իւ­րեանց յերկ­րի սպա­սա­ւո­րե­լով. ա­ղա­չա­
նօք սո­ցա ողոր.:

­Մար­գա­րէից
ԴՁ

Ո. Որ ա­ւե­տա­ւոր քում գալս­տեանդ ա­ռա­քե­
ցեր յաշ­խարհ ըզսուրբ մար­գա­րէսն. եւ ե­կեալ խո­
նար­հու­թեամբ նոր օ­րի­նօք զթե­րին լըցեր ի գիրս 
օ­րի­նաց եւ մար­գա­րէից. բա­րե­խօ­սու­թեամբ սո­ցա, 
Ք­րիս­տոս, ո­ղոր­մեա՛ մեզ: Որ կո­չե­ցեր մար­գա­րէիւք 
յա­ռա­ջա­գոյն ըզհե­թա­նոսս քեզ նոր ժո­ղո­վուրդ. եւ 
ըզդուստըր ­Սիո­նի զե­կե­ղե­ցի հե­թա­նո­սաց հարսըն 
սի­րե­լի ան­մահ փե­սա­յին. բա­րեխօ.: Որ ըզփառըս 
տա­ճա­րիս զոր շի­նե­ցեր շի­նողդ էից ի վե­րայ վի­մին, 
բարձ­րա­գոյն քան զա­ռա­ջինն, եւ գե­րա­զարդ վա­յել­
չու­թեամբ տե­սա­նողքն ծա­նու­ցին ի­մաս­տիւք ­Հոգ­
ւոյն. բա­րեխօ.:

Ապաշխարութեան
ԱՁ.

Ո. ­Հայր բա­զումո­ղորմ, խոս­տո­վա­նիմ առ քեզ որ­
պէս զա­նա­ռակ որ­դին, թո՛ղ ինձ ըզմեղս իմ, եւ ո­ղոր­
մեա՛: ­Տէ՛ր, որ գըթա­ցար ի կինըն քա­նա­նա­ցի, գըթա՛ 
եւ յիս ի մե­ղա­ւորս, եւ ո­ղոր­մեա՛: ­Տէ՛ր, որ դար­ձու­
ցեր ըզմաք­սա­ւորն ի գի­տու­թիւն ճշմար­տու­թեան, 
դար­ձո՛ եւ զիս զմո­լո­րեալս, եւ ո­ղոր­մեա՛:

Ա­ռա­քե­լոց
ԱՁ

Ո. Տէ՛ր, որ զգըթու­թիւնըդ քո զա­ռատ հե­ղեր 
յերկ­նից ի մէջ սըրբոց ա­ռա­քե­լոց քոց. ա­ղա­չա­նօք 
սո­ցա ողորմեա՛: Որ ի ձեռըն սոցա սփռե­ցան շընորհք 
­Հոգ­ւոյդ Սրբոյ ընդ ա­մե­նայն եր­կիր. ա­ղաչա.: Որ սո­
քօք լու­սա­ւո­րե­ցեր մըկըրտու­թեամբ ա­ւա­զա­նին զե­
կե­ղե­ցի քո սուրբ, ա­ղաչա.:

Նն­ջե­ցե­լոց
ԱՁ.

Ո.  Որ ստեղծ­մամբ ըստ պատ­կե­րի քո, ­Տէ՛ր, պա­
տուե­ցեր ըզմեզ. ըն­կալ եւ այժմ ըզնընջե­ցեալսն ի 
քեզ ու­ղիղ հա­ւա­տով, ըստ մե­ծի քում ո­ղոր­մու­
թեան: Որ շնոր­հօք Սուրբ ­Հոգ­ւոյն լու­սա­ւո­րե­ցեր, 
յի­շա­տա­կի յիւ­րեանց զհո­գիս նո­ցա ըն­կալ, մար­դա­
սէր, ըստ մեծի ողոր.: Որք հա­ղոր­դե­ցան մարմ­նոյ եւ 
ա­րեան քո, ­Տէ՛ր, հան­գո՛ զհո­գիս նո­ցա ընդ սուրբըս 
քո, Ք­րիս­տոս Աս­տը­ւած, քան­զի գինք սուրբ ա­րեան 
քո են:

­Մար­տի­րո­սաց
ԱՁ.

Ո. Ժո­ղո­վեալքս ի յի­շա­տակ սըրբոց, Ք­րիս­տոս, 
ա­ղա­չեմք ըզքեզ. սո­ցա բա­րե­խօ­սու­թեամբ ո­ղոր­մեա՛: 
Երկր­պա­գեմք ա­ռա­ջի բե­մի քո, Ք­րիս­տոս, ըն­կալ 
գթու­թեամբըդ զա­ղա­չանըս մեր. սո­ցա բարե.: ­Զորս 
հոգ­ւով եւ մարմ­նով որ­պէս զան­մար­մին ա­նա­րատ ի 
գա­լուստ քո պա­հես­ցես, մարդա­սէր Փըր­կիչ. սո­ցա 
բա­րե­խօ­սու­թեամբ ո­ղոր­մեա՛:

ՔԱՐՈԶ
Զկ­նի ո­ղոր­մեա­-ին

Երկր­պա­գեմք քեզ, ­Տէր Աս­տուած մեր, ան­ցեալքս 
ընդ եր­կա­րու­թիւն գի­շե­րիս. եւ կան­խեալքս ի տեղ­
ւոջ խոս­տո­վա­նու­թեան, մա­տու­ցա­նեմք զա­ռաւօ­տու 
ա­ղօթս մեր: Զքեզ, ­Տէ՛ր, օրհ­նեմք եւ փա­ռա­ւո­րեմք, 
եւ զքէն, ­Տէ՛ր, գո­հա­նամք, որ ար­ժա­նի ա­րա­րեր զգի­
շերս խա­ղա­ղու­թեամբ ան­ցու­ցա­նել եւ հա­սա­նիլ ի 
ժամ ա­ռա­ւօ­տուս: Ար­ժա­նա­ւո­րեա՛ զմեզ, ­Տէ՛ր, ան­
ճառ խոստ­մանց քոց, զոր խոս­տա­ցար սի­րե­լեաց 
քոց, ճշմա­րիտդ Աս­տուած՝ ­Յի­սուս Ք­րիս­տոս ­Տէր 
մեր. կե­ցո՛ եւ ո­ղոր­մեա՛:

Քահ. Կե­ցո՛, ­Տէր, եւ ո­ղոր­մեա՛:
Ո­ղոր­մեա՛ց մեզ, ­Տէր Աս­տուած մեր, ըստ մե­ծի 

ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

ՄԱՂԹԱՆՔ
­Յա­րու­թեան

Ողոր­մած, գթած, ճշմա­րիտ, սուրբ, մե­ծի  Ք­րիս­
տո­սի Աս­տու­ծոյ մե­րոյ վա­յել է փառք, իշ­խա­նու­թիւն 
եւ պա­տիւ. այժմ եւ միշտ եւ յաւիտեանս յաւիտենից. 
ամէն:

ՄԱՂԹԱՆՔ
­Պա­հոց

Ողոր­մու­թեամբ եւ գթու­թեամբ քով, լո՛ւր մեզ, 
­Տէ՛ր, եւ ո­ղոր­մեա՛, նե­րեա՛, քա­ւեա՛ եւ թո՛ղ զմեղս 
մեր: Ար­ժա­նա­ւո­րեա՛ գո­հու­թեամբ փա­ռա­ւո­րել 

զ­Հայր եւ զՈր­դի եւ զՍուրբ ­Հո­գիդ, այժմ եւ միշտ եւ 
յաւիտեանս յաւիտենից. ամէն:

ՄԱՂԹԱՆՔ
­Մար­տի­րո­սաց

Բա­րե­խօ­սու­թեամբ եւ ա­ղօ­թիւք սրբոց մար­տի­րո­
սացն (այս անուն)՝ ո­րոց այ­սօր է յի­շա­տակ, եւ ա­մե­նայն 
սրբոց քոց լո՛ւր մեզ, Տէ՛ր եւ ո­ղոր­մեա՛, նե­րեա՛, 
քա­ւեա՛ եւ թող զմեղս մեր. ար­ժա­նա­ւո­րեա՛ գո­հու­
թեամբ փա­ռա­ւո­րել զՀայր եւ զՈրդի եւ զՍուրբ 
Հոգիդ. այժմ եւ միշտ եւ յաւիտեանս յաւիտենից. 
ամէն:

ԱԼԷԼՈՒԻԱ

Ա­լէ­լուիա, ա­լէ­լուիա.
(Աշակ.) Օրհ­նե­ցէ՛ք զ­Տէր յերկ­նից, օրհ­նե­ցէ՛ք զնա 

ի բար­ձանց:
Օրհ­նե­ցէ՛ք զնա ա­մե­նայն հրեշ­տակք նո­րա, օրհ­նե­

ցէ՛ք զնա ա­մե­նայն զօ­րու­թիւնք նո­րա:
Օրհ­նե­ցէ՛ք զնա ա­րե­գակն եւ լու­սին, օրհ­նե­ցէ՛ք 

զնա ա­մե­նայն աս­տեղք եւ լոյսք:
Օրհ­նե­ցէ՛ք զնա եր­կինք երկ­նից, եւ ջուրք, որք ի 

վե­րոյ քան զեր­կինս, օրհ­նե­ցէ՛ք զա­նուն ­Տեառն:
­Զի ա­սաց՝ եւ ե­ղեն, հրա­մա­յեաց՝ եւ հաս­տա­տե­ցան:
­Կա­ցոյց զնա յա­ւի­տեանս յա­ւի­տե­նից. սահ­ման եդ, 

եւ ո՛չ ան­ցա­նեն:
Օհ­նե­ցէ՛ք զ­Տէր յերկ­րէ, վի­շապք եւ ա­մե­նայն 

խորք:
­Հուր եւ կար­կուտ, ձիւն եւ սառն, հողմ եւ մրրիկ, 

որք առ­նէք զբան նո­րա:
­Լե­րինք եւ ա­մեն­այն բար­ձունք, ծառք պտղա­բերք 

եւ ա­մե­նայն մայրք:
­Գա­զանք եւ ա­մե­նայն ա­նա­սունք, սո­ղունք եւ 

ա­մե­նայն թռ­չունք թե­ւա­ւորք:
­Թա­գա­ւորք երկ­րի եւ զօրք իւ­րեանց, իշ­խանք եւ 

ա­մեն­այն դա­տա­ւորք երկ­րի:
Ե­րի­տա­սարդք եւ կու­սանք, ծերք եւ տղայք՝ օրհ­

նե­ցէ՛ք զա­նուն ­Տեառն:
­Բարձ­րա­ցաւ ա­նուն նո­րա միայն, խոս­տո­վա­նու­

թիւն նմա յեր­կինս եւ յերկ­րի:
­Բարձր առ­նէ ­Տէր զեղ­ջիւր ժո­ղովր­դեան իւ­րոյ, 

օրհ­նու­թիւն նմա յա­մե­նայն սրբոց նո­րա, յորդ­ւոցն 
Իս­րա­յելի ժո­ղո­վոյն, որ մերձ է առ ­Տէր:

Սաղմոս ՃԽԹ.

Օրհ­նե­ցէ՛ք զ­Տէր. օ­րհնու­թիւն ի նոր, օրհ­նու­թիւն 
նմա յե­կե­ղե­ցիս սրբոց:

Ու­րա­խաս­ցի Իս­րա­յէլ յա­րա­րիչ իւր, որ­դիք ­Սիոնի 
ցնծաս­ցեն ի թա­գա­ւորն իւ­րեանց:

Օրհ­նես­ցեն զա­նուն նո­րա օրհ­նու­թեամբ սաղ­մո­
սիւք եւ օրհ­նու­թեամբ սաղ­մոս եր­գես­ցեն նմա:

­Հա­ճի ­Տէր ընդ ժո­ղո­վուրդս իւր սուրբ, եւ բարձր 
առ­նէ զհեզս ի փրկու­թեան:

­Պար­ծես­ցին սուրբքն փա­ռօք եւ ցնծաս­ցեն ի հան­
գիստ իւ­րեանց, եւ բարձր ա­րաս­ցեն զԱս­տուած բե­
րա­նովք իւ­րեանց:

­Սուր երկ­սայ­րի ետ ի ձեռս նո­ցա, առ­նուլ զհա­
տու­ցումն ի հե­թա­նո­սաց, ի յան­դի­մա­նու­թիւն ա­մե­
նայն ժո­ղովր­դոց:

Ի կա­պել զթա­գա­ւորս նո­ցա կա­պա­նօք, զզօ­րա­
վարս նո­ցա ձեռ­նա­կա­պօք եր­կա­թեօք:



191Առաւօտեան ժամերգութիւն

Առ­նել նո­ցա դա­տաս­տան ըստ գրոց եւ փառք այս 
են ա­մե­նայն սրբոց նո­րա:

Օրհ­նե­ցէ՛ք զԱս­տուած ի սրբու­թեան նո­րա, օրհ­
նե­ցէ՛ք զնա ի հաս­տա­տու­թեան, ի զօ­րու­թեան նո­րա:

Օրհ­նե­ցէ՛ք զնա ի զօ­րու­թեան նո­րա, օրհ­նե­ցէ՛ք 
զնա ի բա­զում մե­ծու­թեան նո­րա:

Օրհ­նե­ցէ՛ք զնա ի ձայն օրհ­նու­թեան, օրհ­նե­ցէ՛ք 
զնա սաղ­մո­սիւք եւ օրհ­նու­թեամբ:

Օրհ­նե­ցէ՛ք զնա ցնծու­թեամբ, գո­վե­ցէ՛ք զնա ու­
րա­խու­թեամբ:

Օրհ­նե­ցէ՛ք զնա ի բանս քաղցր, գո­վե­ցէ՛ք զնա ի 
բար­բառ լռե­լի:

Օրհ­նե­ցէ՛ք զնա ի ձայն գո­հու­թեան, ա­մե­նայն հո­
գիք օրհ­նե­ցէ՛ք զ­Տէր:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ՇԱՐԱԿԱՆՔ 
Տէր յերկնից

­Յա­րու­թեան
ԱՁ.

Տ. Ընդ լու­սա­նայ միա­շա­բա­թին կան­խե­ցին կա­
նայքն ի գե­րեզ­մանն, ի խընկել զա­նա­պա­կան մար­
մինն: Եւ գտին ըզվէմըն բար­ձեալ ի դրանց գե­րեզ­մա­
նին, եւ լը­ւեալ բար­բառ ի հրէշ­տա­կէն, ե­թէ յա­րեաւ 
Ք­րիս­տոս եւ խա­փա­նեաց ըզմահ: Եւ հան­դի­պեալ 
քո, Տէ՛ր, ա­ռա­քե­լոցն եւ տը­ւեալ ող­ջոյն կեն­դա­նա­
րար, ա­ռա­քե­ցեր զնո­սա ի փըրկու­թիւն տիե­զե­րաց:

Հ­րեշ­տա­կա­պե­տաց
ԴՁ.

Տ. Ան­մահ ար­քա­յին ա­նա­րուեստ ա­թոռք, բազ­մա­
չեայ քե­րով­բէք, սըրբասաց ձայնիւ սրովբէք, ա­ռա­
ջին յեր­կինս քա­հա­նա­յա­պետք. բա­րե­խօս լե­րուք առ 
­Տէր վասն ե­կե­ղեց­ւոյ: ­Բարձ­րե­լոյն փա­ռաց բար­ձող 
տէ­րու­թիւնք, ան­յաղ­թե­լի զօ­րու­թիւնք, վե­հա­գոյն իշ­
խա­նու­թիւնք, երկ­րոր­դին դա­սու քա­հա­նա­յա­պետք. 
բա­րե.: ­Գե­րա­գոյն էին պե­տու­թիւնք վե­րին, հրեշ­տա­
կա­պետք երկ­նա­ւորք, հրեշ­տա­կաց զի­նուո­րու­թիւնք, 
ձեզ հա­մա­ձայ­նեալ եր­գեմք ըզփառս ի բար­ձունս:

­Մար­գա­րէից
ԴՁ.

Տ. Այ­սօր ժո­ղո­վուրդք որք ի հե­թա­նո­սաց, հրա­
ւի­րեալք յա­ռա­ջագոյն մար­գա­րէիւք, գալ առ Աս­
տուածն Աբ­րա­հա­մու յերկըր­պա­գու­թիւն. օրհ­նե­ցէ՛ք 
ըզ­Տէր յեր­կինս ընդ երկ­նա­ւո­րացն: Այ­սօր որ­դիք 
դստեր վե­րին ­Սիոնի, շի­նեալք ի վե­րայ հի­ման ա­ռա­
քե­լոց եւ մար­գա­րէից. որք եւ ըմ­պէք զա­ռա­տա­բուղխ 
վըտակ հոգ­ւոյն ի յաղ­բե­րացն Իս­րա­յե­լի յե­կե­ղե­ցիս 
սըրբոց օրհ­նե­ցէ՛ք ըզ­Տէր յօրհ­նու­թիւն ի նոր: Այ­սօր 
վե­րին զօ­րացըն հա­մա­ձայ­նեալ, դասք նա­հա­պե­տաց 
եւ մար­գա­րէից եր­գեն Աս­տու­ծոյ զերգըս հո­գե­ւորս. 
ի յի­շա­տա­կի սո­ցա եր­գեմք եւ մեք ըզփառս ի բար­
ձունս:

Ա­պաշ­խա­րու­թեան
ԱՁ.

Տ. Տէ՛ր, որ ի վե­րայ քե­րով­բէից փա­ռա­բա­նիս, 
քաղց­րու­թեամբ խո­նար­հեալ ըն­կալ զա­ղա­չանըս 
մեր: ­Տէ՛ր, որ շնոր­հե­ցեր ո­ղոր­մու­թիւն ազ­գի մարդ­

կան, քաղց.: ­Տէ՛ր, որ ու­սու­ցեր մեզ յա­մե­նայն ժամ 
փառըս տալ ա­նուանըդ քում սըրբոյ. քաղց.:

Ա­ռա­քե­լոց
ԱՁ.

Տ. Որք ի սկըզբա­նէ պա­տուեալ ե­ղեն ի սէր բո­լո­
րից Հօր, ա­ռա­քե­լա­կան կոչ­մամբ զտիե­զերս հրա­ւի­
րե­ցին յու­սով հա­սա­նել մա­սին. վար­դա­պե­տու­թեամբ 
սո­ցա ա­մե­նե­քեան օրհ­նես­ցուք ըզ­Տէ՛ր: Որք ա­կա­նա­
տեսք եւ սպա­սա­ւորք ե­ղեն մարմ­նա­ցե­լոյ ­Բա­նին գեր 
ի վե­րոյ ան­մարմ­նոց դա­սուցն հան­դի­պե­լով շնոր­հի. 
վար­դա.: Ո­րոց դա­տո­ղա­կան ա­թոռ ա­հեղ ա­տե­նին 
հան­դեր­ձեալ մընայ, կա­տա­րել ի մեզ դա­տաս­տան 
ըստ գրեալսն, առ սո­սա անկ­ցուք զըղջա­ցեալ ան­
ձամբ պա­ղա­տե­լով, հաշ­տե­ցու­ցա­նել սո­քօք ընդ մեզ 
զա­հա­ւոր զդա­տա­ւորն:

Ա­ռա­քե­լոց
ԱՁ.

Տ. Առա­քեալք Աս­տու­ծոյ սիւնք հա­ւա­տոյ կա­թու­
ղի­կէ ե­կե­ղեց­ւոյ, Ք­րիս­տո­սի Աս­տու­ծոյ երկ­նա­ւոր 
վար­դա­պե­տին ա­շա­կերտք. բա­րե­խօ­սե­ցէ՛ք շնոր­հել 
զխա­ղա­ղու­թիւն ա­մե­նայն աշ­խար­հի: ­Բա­րե­կամք 
Ք­րիս­տո­սի եւ հա­զա­րա­պետք աս­տուա­ծա­յին խորհր­
դոցն, ըն­դու­նողք ըզ­Բանըն կե­նաց եւ լու­սա­ւո­րիչք 
տիե­զե­րաց. բա­րեխօսեցէք շնորհել զխա.: Դա­տա­
ւորք ա­հեղ ա­տե­նին եւ դա­տա­պար­տողք ըզՔ­րիս­տոս 
ոչ խոս­տո­վա­նո­ղաց, ա­ղա­չեմք ըզձեզ. բա­րեխօսեցէք 
շնորհել զխա­ղա­ղու­թիւն ա­մե­նայն աշ­խար­հի:

1£ - ԺԱՄԱԳԻՐՔ 2016



194 Ժամագիրք

Նն­ջե­ցե­լոց
ԱՁ.

Տ. Քեզ վա­յել է Աս­տուած օրհ­նու­թիւն, որ յա­րու­
թիւնդ ես ձայ­նիւ յա­ւի­տե­նից ննջե­ցե­լոցն. թա­գա­
ւոր եւ իշ­խան, վե­րօրհ­նեմք ըզքե՛զ: Ի միւս ան­գամ 
գալըս­տեանըն քո, Ք­րիս­տո՛ս, փա­ռաց թա­գա­ւոր, ի 
ձայն փո­ղոյ նո­րո­գին հո­գիք նընջե­ցե­լոցն եւ յառ­
նեն ի մե­ռե­լոց ա­նա­պա­կան մարմ­նով: ­Վասն ո­րոյ եւ 
մեք զքեզ ա­ղա­չեմըք, ­Հա՛յր երկ­նա­ւոր, դա­սա­ւո­րեա՛ 
զնընջե­ցեալսըն մեր ի վե­րինըդ քո Ե­րու­սա­ղէմ, ի ժո­
ղովս անդ­րան­կաց գրե­լոց ի յեր­կինս:

Նն­ջե­ցե­լոց
ԱՁ.

Տ. Ձայն ար­կեալ կե­նա­րա­րին աս­տուա­ծա­յին բար­
բա­ռովն, ա­սէ, ե­կա՛յք օրհ­նեալըք Հօր ի­մոյ, ժա­ռան­
գե­ցէ՛ք պատ­րաս­տեալ ձեզ ըզկեանսն ի հան­դեր­ձեալ 
երկ­րին: Ընդ ա­ռաջ ե­լա­նել քեզ հա­ւա­տով ի յօդըս 
վե­րինս, աս­տուածազ­գեաց լու­սով պայ­ծա­ռա­ցեալ 
ի դասս ան­մարմ­նոցն, ի լըսել ըզձայն ե­րա­նա­ւէտ 
կոչ­մանն: Ընդ աջ­մէ քում­մէ կա­ցո՛ ընդ ի­մաս­տուն 
սուրբ կու­սանսն, ի լու­սե­ղէն ա­ռա­գաս­տին պայ­ծա­
ռա­ցեալ ի դասս ան­մարմ­նոցն, ի ժո­ղովս անդ­րան­
կաց ի յեր­կինս:

­Մար­տի­րո­սաց
ԱՁ.

Տ. Ժո­ղո­վեալքս ի յի­շա­տակ սըրբոց մար­տի­րո­
սացըն, միա­բա­նու­թեամբ եր­գե­լով օրհ­նու­թիւն ի 
բար­ձունս երկ­նա­ւոր Թա­գա­ւո­րիդ: ­Քան­զի հեղ­
մամբ ա­րեան սո­ցա պար­տե­ցաւ թըշնա­մին եւ մե­ծա­

րեալ պար­ծի ­Սիոն եր­գե­լով. օրհ.: ­Դա­սակ­ցե­լոցն ընդ 
զօրըս վե­րին զը­ւարթ­նոցն յի­շա­տա­կաւ բերկ­րեալ, ի 
սրբու­թիւն սո­ցա եր­գես­ցուք. օրհ.:

­Մար­տի­րո­սաց
ԱՁ.

Տ. Որք ըզհան­դէս նա­հա­տա­կու­թեան առ բըռնա­
ւորսըն ցու­ցին, եւ յաղ­թե­ցին հա­ւա­տով, եր­րեակ 
լու­սոյն ե­ղեն մեզ ա­ռիթ, ա­ղա­չա­նօք սո­ցա կե­ցո՛ 
ըզմեզ: Որք զխա­ւար կռա­պաշ­տու­թեանցն վա­նեալ 
հեր­քե­ցին եւ կանգ­նե­ցին մեզ նըշան յաղ­թող ընդ­
դէմ թըշնամ­ւոյն. ա­ղաչա.: Եւ հրա­շա­փառ ճգնու­
թեամբ պա­տե­րազ­մեալք ի յերկ­րի, վեր­համ­բար­ձեալք 
երկ­նայ­նոց դա­սուցն ե­ղեն եր­գա­կից. ա­ղաչա.:

ՕՐՀՆՈՒԹԻՒՆ ԱՌԱՒՕՏՈՒ

Զկնի Տէր յերկնիցին ասի  Օրհնութիւն  առաւօտու ասա­
ցեալ  Յանմարմն ոց, այլ եւ ի Կոստանդնուպոլսոյ սրբոյ ժո­
ղովոյն ՃԾ. հայրապետացն:

(Աշակ.) ­­Փա՜ռք ի բար­ձունս Աս­տու­ծոյ, եւ յեր­կիր 
խա­ղա­ղու­թիւն, ի մար­դիկ հա­ճու­թիւն: Եւ օրհ­նու­
թիւն քեզ ի բար­ձունս, օրհ­նեալ ես, ­Տէր Աս­տուած 
մեր, օրհ­նեմք ըզքեզ եւ գո­վեմք ըզքեզ: Խոս­տո­վա­
նիմք, ­Տէ՛ր, ըզքեզ եւ եր­կիր ­պա­գա­նեմք քեզ, փա­
ռա­ւո­րեմք ըզքեզ, գո­հա­նամք ­Տէր ըզքէն վասըն մե­
ծի փա­ռաց քոց: ­Տէր թա­գա­ւոր սուրբդ երկ­նա­յին, 
Աս­տուած եւ ­Հայր ա­մե­նա­կալ: ­Տէր եւ Որ­դի ­Հօր 

միա­ծին ­Յի­սուս Ք­րիս­տոս եւ սուրբ Որ­դի: ­Տէր Աս­
տը­ւած, ­Գառն Աս­տու­ծոյ եւ Որ­դի ­Հօր, որ ա­ռեր 
զմերս ի կու­սէն: Ո­ղոր­մե­ցար, բար­ձեր ըզմեղս աշ­
խար­հի. եւ արդ ըն­կա՛լ զա­ղա­չանըս մեր: ­Սուրբդ 
որ նըստիս ընդ աջ­մէ ­Հօր, ո­ղոր­մեա՛ց մեզ: ­Զի դու 
միայն սուրբ, դու միայն բարձ­րեալ ես, դու միայն 
­Տէր մեր ­Յի­սուս Ք­րիս­տոս: ­Տէր եւ ­Հո­գիդ սուրբ որ 
ի փառս Աս­տուած ընդ ­Հօր. ա­մէն:

Եւ յա­մե­նայն ժամ օրհ­նեմք ըզքեզ, ­Տէր, եւ գո­վեմք 
զա­նուն սուրբ քո յա­ւի­տեան եւ յա­ւի­տեանս յա­ւի­
տե­նից: Ար­ժա­նի ա­րա՛, ­Տէ՛ր, զօրս զայս խա­ղա­ղու­
թեամբ, եւ ա­ռանց մե­ղաց պա­հեա՛ զմեզ: Օրհ­նեալ 
ես, ­Տէր Աս­տուած հարցն մե­րոց. գո­վեալ եւ փա­ռա­
ւո­րեալ է ա­նուն սուրբ քո յա­ւի­տեանս. ա­մէն:

Օրհ­նեալ ­Տէր, ու­սո՛ ինձ զար­դա­րու­թիւնս քո 
(երիցս կրկնեա՛): ­Տէր ապա­ւէն ե­ղեր մեր յազ­գէ յազգ: 
Ես ա­ղա­չեմ, ­Տէ՛ր, ո­ղոր­մեա՛ ինձ եւ բժշկեա՛ զանձն 
իմ, ես մե­ղայ քեզ: Ցո՛յց մեզ ­Տէր զո­ղոր­մու­թիւնըս 
քո, եւ զփրկու­թիւնըս քո տո՛ւր մեզ: ­Տէ՛ր, ո­ղոր­մու­
թիւն քո յա­ւի­տեան, ըզգոր­ծըս ձե­ռաց քոց մի՛ ան­
տես առ­ներ: ­Տէ՛ր իմ, ըզքեզ ա­պա­ւէն ինձ ա­րա­րի. 
ու­սո՛ ինձ առ­նել ըզկամս քո, զի դու ես Աս­տուած 
իմ: Ի քէն է, ­Տէ՛ր, աղ­բիւր կեն­դա­նու­թեան. եւ լու­
սով ե­րե­սաց քոց տե­սա­նեմք ըզլոյս: ­Ծա­գեա՛ զո­ղոր­
մու­թիւնըս քո, որք ճա­նա­չեն ըզքեզ, ­Տէր:

ՄԱՂԹԱՆՔ
­Փառք, պա­տիւ եւ երկր­պա­գու­թիւն ի բար­ձունս 

­Հօր եւ Որդ­ւոյ եւ ­Հոգ­ւոյն Սրբոյ. այժմ եւ միշտ եւ 
յաւիտեանս յաւիտենից. ամէն:

Ա­ռա­ւօ­տու Երգ ­Յա­րու­թեան կար­գաւ
ԸՍՏ ՈՒԹ ՁԱՅՆԻՑ

Զկ­նի ա­սե­լոյ ­Փառք ի Բարձունս

ԱՁ. ԱԿ.

(Աւագ) ­­Զ­յա­րու­թիւն զՓրկ­չին օրհ­նես­ցուք, զՓրկ­
չին մե­րոյ օրհ­նես­ցուք զյա­րու­թիւն:

­Յա­րեաւ Աս­տուած, եւ ցրուե­ցան ա­մե­նայն թըշնա­
միք նո­րա:

ԲՁ. ԲԿ.

Զ­յա­րու­թիւն զՓրկ­չին օրհ­նես­ցուք. զՓրկ­չին մե­
րոյ օրհ­նես­ցուք զյա­րու­թիւն:

Զ­յա­րու­ցեալն ըզՔ­րիս­տոս օրհ­նես­ցուք. եւ զյա­
րու­թիւն նո­րա փա­ռա­ւո­րես­ցուք:

ԳՁ. ԳԿ.

Զյա­րու­թիւն զՓրկ­չին օրհ­նես­ցուք. զՓրկ­չին մե­
րոյ օրհ­նես­ցուք զյա­րու­թիւն:

Որ ելն ի բար­ձունս եւ գե­րեաց զգե­րու­թիւն. էառ 
ա­ւար, բաշ­խեաց պար­գեւս եւ ետ որդ­ւոց մարդ­կան:

ԴՁ. ԴԿ.

Զյա­րու­թիւն զՓրկ­չին օրհ­նես­ցուք. զՓրկ­չին մե­
րոյ օրհ­նես­ցուք զյա­րու­թիւն:

Որ համ­բե­րեաց խա­չի եւ ե­դաւ ի նո­րա­փոր վի­
մի եւ աս­տուա­ծա­յին յա­րու­թեամբն ըզմա­հա­ցեալսըն 
վե­րա­բերեաց ի կեանս:

­Համ­բար­ձմանն Ք­րիս­տո­սի
Զյա­րու­թիւն զՓրկ­չին օրհ­նես­ցուք, զՓրկ­չին մե­

րոյ օրհ­նես­ցուք զյա­րու­թիւն:
­Համ­բար­ձաւ Աս­տուած օրհ­նու­թեամբ. եւ ­Տէ՛ր մեր 

ձայ­նիւ փո­ղոյ:

­Հոգ­ւոյն Սր­բոյ ­Գալս­տեան
Զգա­լուստ ­Հոգ­ւոյն օրհ­նես­ցուք, զ­Հոգ­ւոյն Սըր­

բոյ օրհ­նես­ցուք զգա­լուստ:
­Յե­կե­ղե­ցիս բա­րե­բա­նե­ցէ՛ք զԱս­տըւած եւ զ­Տէր 

յաղ­բե­րացն Իս­րա­յելի:

ԱՌԱՒՕՏՈՒ ԵՐԳՔ
ԱՂՈՒՀԱՑԻՑ ԵՒ ԱՅԼՈՑ ԱՒՈՒՐՑ ՊԱՀՈՑ

Երկուշաբթի

Լո՛յս տուր, ­Տէ՛ր, ա­չաց ի­մոց, զի մի եր­բէք ննջե­
ցից ի մահ:

­Մի՛ ա­սաս­ցէ թշնա­մին, թէ յաղ­թե­ցի նըմա, կամ 
նե­ղիչք իմ ցնծաս­ցեն թէ ես սա­սա­նե­ցայց:

Երեքշաբթի

Ի քէն է, ­Տէր, աղ­բիւր կե­նաց, եւ լու­սով ե­րե­սաց 
քոց տե­սա­նեմք ըզլոյս:

­Ծա­գեա՛ զո­ղոր­մու­թիւնս քո որք ճա­նա­չեն ըզքեզ. 
զար­դա­րու­թիւնս քո, ոյք ու­ղիղ են սըրտիւք:

Չորեքշաբթի

Ես ա­սա­ցի, ­Տէր, ո­ղոր­մեա՛ ինձ. բժշկեա՛ զանձն 
իմ, ես մե­ղայ քեզ:

Ե­րա­նի որ խոր­հի զաղ­քատն եւ ըզտընանկն. յա­
ւուր չա­րի փրկէ ըզնա ­Տէր:

Հինգշաբթի

Ես առ քեզ, ­Տէ՛ր, ա­ղա­ղա­կե­ցի, ա­ռա­ւօ­տու ա­ղօթք 
իմ ժա­մա­նես­ցեն առ քեզ:

Ըն­դէ՞ր, ­Տէ՛ր, մեր­ժես զանձն իմ, կամ դար­ձու­ցա­
նես զե­րեսս քո յի­նէն:

Ուրբաթ

Մտ­ցեն ա­ղօթք իմ ա­ռա­ջի քո, ­Տէ՛ր, խո­նար­հես­ցի 
ունկն քո ի խընդրուածս իմ:

­Տէր Աս­տուած փրկու­թեան ի­մոյ, ի տուէ կար­դա­ցի 
եւ գի­շե­րի ա­ռա­ջի քո:

­Ղա­զա­րու ­Յա­րու­թեան
Տէ՛ր, հա­ներ ի դըժո­խոց զանձն իմ, փրկե­ցեր զիս 

յայն­ցա­նէ, որք ի­ջա­նեն ի գուբ:
­Բարձր առ­նեմ ըզքեզ, ­Տէ՛ր, զի ըն­կա­լար զիս, եւ 

ոչ ու­րախ ա­րա­րեր զթշնա­մին իմ յիս:

­Ծաղ­կա­զար­դի
Այ­սօր մըտա­նէ թա­գա­ւորն մեր Ք­րիս­տոս ի յԵ­

րու­սա­ղէմ նոր քաղաք ­Դաւ­թի:
Ընդ ա­ռաջ ե­լին ծերքն ոս­տովք ձի­թե­նեօք եւ զԱս­

տուածոր­դին փա­ռա­ւո­րէին:

Ա­ւագ Եր­կու­շաբ­թի
Ի սկզբա­նէ, ­Տէ՛ր, զեր­կիր հաս­տա­տե­ցեր. եւ գործք 

ձե­ռաց քոց եր­կինք են:
­Նո­քա կորըն­չին, եւ դու կաս եւ մնաս յա­ւի­տեան:

Ա­ւագ Ե­րեք­շաբ­թի
Տար­ցին թա­գա­ւո­րի կու­սանք ըզհետ նո­րա, եւ 

զըն­կերըս նո­րա տար­ցին նըմա:

Ած­ցին ցնծու­թեամբ եւ ու­րա­խու­թեամբ, եւ տար­
ցին ի տա­ճար թա­գա­ւո­րի:

Ա­ւագ ­Չո­րեք­շաբ­թի
­Խոր­հե­ցան եւ խօ­սե­ցան զչա­րու­թիւն, եւ զա­պի­

րա­տու­թիւն ի բար­ձունս խոր­հե­ցան:
Ե­դին յեր­կինս զբե­րանս իւ­րեանց, եւ զլե­զուս իւ­

րեանց ա­ծէին զերկ­րաւ:

Ա­ւագ ­Հինգ­շաբ­թի
Որ­սա­ցան զանձն ար­դա­րոյ, եւ զա­րիւն ամ­բիծ 

պար­տա­ւոր առ­նէին:
Ե­ղեւ ­Տէր ա­պա­ւէն իմ, Աս­տուած օգ­նա­կան յու­սոյ 

ի­մոյ:

Ա­ւագ Ուր­բաթ
Մատ­նե­ցայ եւ ոչ ե­լա­նէի, աչք իմ տկա­րա­ցան 

յաղ­քա­տու­թե­նէ:
Սաղմ. Ա­ղա­ղա­կե­ցի առ ­Տէրն զօր­հա­նա­պազ, եւ 

համ­բար­ձի առ քեզ ըզձեռս իմ:
Կց. Փոխանակ սիրոյ իմոյ մատնէին զիս, այլ ես 

յաղոթս կայի:
Փոխ. Աստուած օրհնության իմոյ, մի լռեր, զի 

բերան մեղաւորի, բերան նենգաւորի բացաւ ի 
վերայ իմ:
 

Զփոխն լման ասա Սաղմ. ՃԸ.

Ա­ւագ ­Շա­բաթ
Եդին զիս ի գբի ներք­նումն, ի խա­ւա­րի եւ ի 

ստուերըս մա­հու:
­Յիս հաս­տա­տե­ցաւ սրտմըտու­թիւն քո. զա­մե­նայն 

ըզբօ­սանըս քո ա­ծեր ի վե­րայ իմ:
Կց. Եդին զիս ի գբի ներքնու:

Փոխ. Տէր Աստուած փրկութեան իմոյ, ի տուէ 
կարդացի եւ ի գիշերի առաջի քոյ:

 Զփոխն լման ասա Սաղմ. ՁԷ

Մա­հո­ւան
Դարձ անձն իմ ի հան­գիստ քո, զի ­Տէր կո­չեաց 

զքեզ:
Փոխ. Սի­րե­ցի զի լուի­ցէ ­Տէր զձայն ա­ղօ­թից ի­մոց, 

զի խո­նար­հե­ցոյց զունկն իւր աւ իս. եւ ես յա­ւուրս 
իմ կար­դա­ցի առ նա:

Զփոխն եւս լման ասասցես Սաղմ. ՃԺԴ.

Ե­կե­ղեց­ւոյ
­Տան քում վա­յե­լ է սրբու­թիւն, ­Տէ՛ր, ընդ եր­կայն 

ա­ւուրս:
­Տէր թա­գա­ւո­րեաց վա­յել­չու­թիւն զգե­ցաւ, զգե­ցաւ 

­Տէր զօ­րու­թիւն ընդ մէջ իւր էած:

Տա­պա­նա­կի եւ ­Վե­րա­փոխ­ման
Արի, ­Տէր, ի հան­գիստ քո, դու եւ տա­պա­նակ 

կտա­կի սրբու­թեան քո:
­Յի­շեա՛, ­Տէ՛ր, ըզ­Դա­ւիթ եւ զա­մե­նայն հե­զու­թիւն 

նո­րա:

Վար­դա­վա­ռի
Քո են եր­կինք եւ քո է եր­կիր. զաշ­խարհս լրիւ 

դու հաս­տա­տե­ցեր:
Զ­հիւ­սիս եւ զհա­րաւ դու ա­րա­րեր. ­Թա­բոր եւ ­Հեր­

մոն յա­նուն քո ցնծաս­ցեն:

Ա­ւե­տեաց եւ Ծնն­դեան Աս­տո­ւա­ծած­նի  
եւ այլ տօ­նից

Իջ­ցէ որ­պէս զանձ­րեւ ի վե­րայ գեղ­ման, որ­պէս 
ցօղ զի ցօ­ղէ յեր­կիր:

Աս­տուած զի­րա­ւունս քո ար­քա­յի տո՛ւր. եւ զար­
դա­րու­թիւնըս քո որդ­ւոյ թա­գա­ւո­րի:

­Խա­չի
Ետուր եր­կիւ­ղա­ծաց քոց նըշան, զի ապ­րես­ցին 

յե­րե­սաց ա­ղե­ղան:
Որ­պէս փըրկե­ցան սի­րե­լիք քո. կե­ցո՛ ա­ջով քով եւ 

լո՛ւր մեզ:

Հ­րեշ­տա­կա­պե­տաց
Օրհ­նե­ցէ՛ք ըզ­Տէր յեր­կինս, օրհ­նե­ցէ՛ք զնա ի 

բար­ձունս:
Օրհ­նե­ցէ՛ք զնա ա­մե­նայն հրեշ­տակք նո­րա, օրհ­նե­

ցէ՛ք ըզնա ա­մե­նայն զօրհ­նու­թիւնք նո­րա:

Ա­ռա­քե­լոց
Ոչ են բանք եւ ոչ են խօսք, ո­րոց ոչ լըսին ձայնք 

նո­ցա:
Ընդ ա­մե­նայն եր­կիր ել բար­բառ նո­ցա, եւ միշտ ի 

ծագս աշ­խար­հի են խօսք նո­ցա:

­Մար­գա­րէից
Ոչ են բանք եւ ոչ են խօսք, ո­րոց ոչ լըսին ձայնք 

նո­ցա:
­Յե­կե­ղե­ցիս բա­րե­բա­նե­ցէ՛ք զԱս­տուած, եւ ըզ­Տէր 

յաղ­բե­րացն Իս­րա­յելի:

­Հայ­րա­պե­տաց
Քա­հա­նայք քո զգեց­ցին զար­դա­րու­թիւն, եւ 

սուրբք քո ցընծա­լով ցընծաս­ցեն:

­Յի­շեա՛, ­Տէ՛ր, ըզ­Դա­ւիթ, եւ զա­մե­նայն հե­զու­թիւն 
նո­րա:

Մար­տի­րո­սաց
Պար­ծես­ցին սուրբքըն փա­ռօք եւ ցնծաս­ցեն ի 

հան­գիստ իւ­րեանց:
Օրհ­նե­ցէ՛ք զ­Տէր յօրհ­նու­թիւն նոր, օրհ­նու­թիւն 

նմա յե­կե­ղե­ցիս սըրբոց:

Ս. Ս­տե­փան­նո­սի եւ Ս. Հ­ռիփ­սի­մեայ
Ա­ռա­քեա՛, ­Տէ՛ր, ըզլոյս քո եւ ըզճշմար­տու­թիւնըս 

քո. ցոյց մեզ, ­Տէ՛ր, զո­ղոր­մու­թիւն, եւ քո ծա­ռա­յիցս 
լե՛ր օգ­նա­կան, բա­րե­խօ­սու­թեամբ սրբոց մար­տի­րո­
սացն, ո­րոց այ­սօր է յի­շա­տակ:

­Զի սո­քօք ա­ռաջ­նոր­դեալ ել­ցուք ի լեառն սուրբ 
եւ յարկըս քո. մտից ա­ռա­ջի սե­ղա­նոյ Աս­տու­ծոյ առ 
Աս­տուած, որ ու­րախ առ­նէ զա­ման­կու­թիւն իմ. ցոյց 
մեզ, Տէր, զողոր.:

­Յայտ­նու­թեան եւ ­Տեա­ռըն­դա­ռա­ջի
Արե­գակն ար­դա­րու­թեան այ­սօր յայտ­նե­ցար ազ­

գի մարդ­կան, մարդ ե­ղեալ սըրբե­ցեր ըզջուրս վերած­
նեալ ըզմեզ մըկըրտու­թեամբըն Սրբոյ ­Հոգ­ւոյն:

Ի վա­յել­չու­թիւն փա­ռաց սրբու­թեան քոյ, յար­
գան­դէ յա­ռաջ քան զա­րու­սեակ ծնայ ըզքեզ, մարդ 
ե­ղեալ:

ՔԱՐՈԶ
Կի­ւրակ­ամ­տից, ­Կիւ­րա­կէից եւ ­Յի­նանց

(Աշակ.) ­­Ա­սաս­ցուք ա­մե­նե­քեան միա­բա­նու­թեամբ. 
­Տէր, ո­ղոր­մեա:

­Տէր, ո­ղոր­մեա՛:
­Վասն խա­ղա­ղու­թեան ա­մե­նայն աշ­խար­հի եւ հաս­

տա­տու­թեան սրբոյ ե­կե­ղեց­ւոյ` զ­Տէր ա­ղա­չես­ցուք:
­Վասն ա­մե­նայն սուրբ եւ ուղ­ղա­փառ ե­պիս­կոպո­

սաց՝ զ­Տէր ա­ղա­չես­ցուք:
­Վասն հայ­րա­պե­տին մե­րոյ տեառն (այս անուն) կե­

նաց եւ փրկու­թեան հոգ­ւոյ նո­րին՝ զ­Տէր ա­ղա­չես­
ցուք:

­Վասն վար­դա­պե­տաց, քա­հա­նա­յից, սար­կա­ւա­
գաց, դպրաց եւ ա­մե­նայն ուխ­տի ման­կանց ե­կե­ղեց­
ւոյ՝ զ­Տէր ա­ղա­չես­ցուք:

­Վասն բա­րե­պաշտ թա­գա­ւո­րաց եւ աս­տուա­ծա­սէր 
իշ­խա­նաց, զօ­րա­վա­րաց եւ զօ­րաց նո­ցին՝ զ­Տէր ա­ղա­
չես­ցուք:

­Վասն զի ­Տէրն ա­մե­նա­կալ հնա­զան­դե­ցուս­ցէ 
ա­ռա­ջի նո­ցա զա­մե­նայն պա­տե­րազ­մունս թշնա­
մեաց` զ­Տէր ա­ղա­չես­ցուք:

­Յա­ղագս հարց եւ եղ­բարց մե­րոց, որք ի գե­րու­
թեան են եւ ի չար ծա­ռա­յու­թեան` զՏէր ա­ղա­չես­ցուք:

­Յա­ղագս ճա­նա­պար­հոր­դաց եւ նա­ւոր­դաց` խա­
ղա­ղու­թեամբ հա­սա­նիլ ի նա­ւա­հան­գիստն բա­րու­
թեան` զ­Տէր ա­ղա­չես­ցուք:

­Յա­ղագս հի­ւան­դաց եւ ա­մե­նայն վշտա­ցե­լոց փու­
թա­պէս ա­ռող­ջու­թեան` զ­Տէր ա­ղա­չես­ցուք:

­Յա­ղագս բա­րե­խառ­նու­թեան օ­դոց, անձ­րե­ւաց 
քաղց­րու­թեան եւ պտղոց ա­ռա­տու­թեան` զ­Տէր 
ա­ղա­չես­ցուք:

­Յա­ղագս ուխ­տա­ւո­րաց եւ պտղա­բե­րից ի սուրբ 
ե­կե­ղե­ցի Աս­տու­ծոյ` զ­Տէր ա­ղա­չես­ցուք:

Եւ յա­ղագս այ­նո­ցիկ, որք մատ­նեալք են ի ձեռս 
ա­նօ­րի­նաց վասն ա­նուանն Ք­րիս­տո­սի` զ­Տէր ա­ղա­
չես­ցուք:

Ա­զա­տեա՛, ­Տէ՛ր, եւ ո­ղոր­մեա՛:
­Յա­ղագս հոգ­ւոցն հան­գու­ցե­լոց, որք ճշմա­րիտ եւ 

ու­ղիղ հա­ւա­տով ի Ք­րիս­տոս ննջե­ցին` զ­Տէր ա­ղա­
չես­ցուք:

­Յի­շեա՛, ­Տէ՛ր, եւ ո­ղոր­մեա՛:
­Յա­ղագս փրկե­լոյ զմեզ ­Տեառն Աս­տու­ծոյ` յե­րե­

ւե­լի եւ յա­նե­րե­ւոյթ թշնա­մւոյն. զ­Տէր ա­ղա­չես­ցուք:
­Տէ՛ր, ո­ղոր­մեա՛:

ՄԱՂԹԱՆՔ
Բա­րե­խօս ու­նիմք սուրբ զ­Մա­րիամ զԱս­տուա­ծա­

ծինն՝ զփա­ռա­ւո­րեալ եւ օրհ­նեալ միշտ սուրբ կոյսն, 
սուրբ զ­Յով­հան­նէս Մկրտի­չն, սուրբ զՍ­տե­փան­ոս 
նա­խավ­կայն, սուրբ զա­ռա­քեալսն եւ զմար­գա­րէսն, 
զա­րի եւ զյաղ­թող սուրբ զվկայսն: Եւ զմեծ խոս­տո­
վա­նողն Ք­րիս­տո­սի, զպա­տուա­կան հայ­րա­պետն մեր, 
զսուրբն Գ­րի­գոր Լու­սա­ւո­րիչն ­Հա­յաս­տա­նեայցս 
աշ­խար­հի:

­Յի­շես­ջիք եւ զա­մե­նայն սուրբս, եւ նո­քօք զ­Տէր 
ա­ղա­չես­ցուք:

­Յի­շեա՛, ­Տէ՛ր, եւ ո­ղոր­մեա՛:
­Զա­ռա­ւօտս լու­սոյ եւ զա­ռա­ջի­կայ օրս խա­ղա­ղու­

թեամբ ան­ցու­ցա­նել՝ հա­ւա­տով ի Տեառ­նէ խնդ­րես­
ցուք:

Զհ­րեշ­տակ խա­ղա­ղու­թեան պա­հա­պան ան­ձանց 
մե­րոց ի ­Տեառ­նէ խնդրես­ցուք:



206 Ժամագիրք

Զ­քա­ւու­թիւն եւ զթո­ղու­թիւն յան­ցա­նաց մե­րոց ի 
­Տեառ­նէ խնդրես­ցուք:

Զսր­բոյ խա­չին մեծ եւ կա­րող զօ­րու­թիւնն յօգ­նու­
թիւն ան­ձանց մե­րոց ի ­Տեառ­նէ խնդրես­ցուք:

Եւ եւս միա­բան վասն ճշմա­րիտ եւ սուրբ հա­ւա­
տոյս մե­րոյ զ­Տէր ա­ղա­չես­ցուք:

­Զան­ձինս մեր եւ զմի­մեանս ­Տեառն Աս­տու­ծոյ 
ա­մե­նա­կա­լին յանձն ա­րաս­ցուք:

Ո­ղոր­մեա՛ց մեզ, ­Տէր Աս­տուած մեր, ըստ մե­ծի 
ո­ղոր­մու­թեան քում, ա­սաս­ցուք ա­մե­նե­քեան միա­բա­
նու­թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ՔԱՐՈԶ
Ի սր­բոյն Գ­րի­գո­րէ ­Լու­սա­ւոր­չէն մեր­մէ ա­սա­ցեալ 

վասն սր­բոց Հ­ռիփ­սի­մեանց. այլ եւ վասն ա­ռա­քե­լոց եւ 
­մարգա­րէից.

Աս­տուած մեծ, հըզօր եւ փա­ռա­ւո­րեալ, լու­սա­
ւո­րիչ սրբոց եւ ի սուրբս հան­գու­ցեալ, զճգնու­թիւն 
սրբոց ա­ռա­քե­լոցն բա­րե­խօս ու­նիմք առ քեզ. ա­ղա­
չեմք:

­Լո՛ւր, ­Տէ՛ր, եւ ո­ղոր­մեա՛:
Որ ան­դա­դա՛ր օրհ­նա­բա­նիս ի դա­սուց հո­գե­ղի­նաց 

երկ­նա­ւոր զուարթ­նոցն, ար­ժա­նա­ւո­րեա՛ ըզմեզ ու­
ղիղ փա­ռատ­րու­թեամբ ընդ սուրբըս քո, երկր­պա­գել 
մե­ծի եւ ա­հա­ւոր տէ­րու­թեանըդ քոյ. ա­ղա­չեմք:

Օրհ­նեմք ըզքեզ միա­բան սի­րով ի յի­շա­տակըս 
վկա­յից քոց, որք հե­տե­ւողք ե­ղեն լու­սա­զարդ ճա­նա­
պար­հաց քոց ­Տէ՛ր, որ վասն մեր յանձն ա­ռեր զչար­
չա­րանս խա­չի եւ մա­հու. ա­ղա­չեմք:



207Առաւօտեան ժամերգութիւն

­Կա­տա­րիչք հա­ճո­յից կա­մաց աս­տուա­ծու­թեանդ 
քո, զան­ձինս իւ­րեանց պա­տա­րա­գե­ցին ի վկա­յու­
թիւն ճշմա­րիտ սի­րոյ քո. եւ բու­րե­ցին զհոտ ա­նու­շից 
տէ­րու­թեանըդ քոյ. ա­ղա­չեմք:

Սր­բե­ցին զան­ձինս իւ­րեանց տա­ճար ա­նուանըդ 
քում սրբոյ. մաք­րեալք ըզմիտս եւ ըզխոր­հուրդս իւ­
րեանց եր­կիւ­ղիւըդ քով սըրբով. եւ դա­սա­կիցք ե­ղեն 
հո­գե­ղի­նաց երկ­նա­ւոր զուարթ­նոցն. ա­ղա­չեմք:

­Բա­րե­խօ­սու­թեամբ սրբուհ­ւոյ Աս­տուա­ծած­նին, 
եւ ­Յով­հան­նու ­Կա­րա­պե­տին, սրբոյն Ս­տե­փանո­սի 
նա­խավ­կա­յին, եւ սրբոց ա­ռա­քե­լոց, մար­գա­րէից եւ 
մար­տի­րո­սաց, եւ սրբոյն Գ­րի­գո­րի մե­րոյ Լու­սա­ւոր­
չին: ­Բա­րե­խօ­սու­թեամբ եւ ա­ղօ­թիւք սրբոցն (այս 
ա­նուն) ո­րոց այ­սօր է յի­շա­տակ: Եւ ա­մե­նայն սրբոց 
քոց, Տէր, որք միա­ցան ի սէր աս­տուա­ծու­թեանդ քո, 
յի­շեա՛ զհո­գիս ննջե­ցե­լոց մե­րոց եւ ա՛յց ա­րա ի քում 
գալըս­տեանդ. ա­ղա­չեմք:

Յիշեա՛, Տէ՛ր, եւ ողորմեա՛:
Եւ եւս ա­ռա­ւել զյոր­դո­րումն սի­րոյ եւ ըզգործըս 

բա­րեաց պար­գե­ւել մեզ խնդրեմք: 
Տո՛ւր մեզ, Տէր Աստըւած:
Զան­ձինս մեր եւ ըզմիմեանս Տեառն Աստուծոյ 

ամենակալին յանձն արասցուք:
Քեզ Տեառնդ յանձն եղիցուք: 
Ո­ղոր­մեաց մեզ, Տէր Աստուած մեր, ըստ մեծի 

ողորմութեան քում, ասասցուք ամենեքեան 
միաբանութեամբ:

Տէ՛ր, ողորմեա՛, Տէ՛ր, ողորմեա՛, լո՛ւր, Տէ՛ր, եւ 
ողորմեա՛:

Հայ­րա­պե­տաց եւ ­Վար­դա­պե­տաց
Առաջ­նորդք ե­ղեն մեզ ու­ղիղ գնա­ցիւք ի շա­ւիղս 

ար­քա­յու­թեան երկ­նից, մե­ծա­պայ­ծառ ջա­հիւ, հա­
ւա­տով եւ սի­րովն իւ­րեանց, ծա­գե­ցին ըզլոյս աս­
տուած­գի­տու­թեան ի սիրտըս մեր. ա­ղա­չեմք:

­Պահ­պա­նու­թեամբ խորհր­դոց, բա­նից եւ գոր­ծոց 
մե­րոց, սրբու­թեամբ փա­ռա­ւո­րել զա­մե­նա­սուրբ զԵր­
րորդու­թիւն, ըզ­Հայր եւ զՈր­դի եւ ըզսուրբ ­Հո­գին 
յա­ւի­տեանս ա­մէն. ա­ղա­չեմք:

Ա­ղա­չա­նօք սրբոց մար­տի­րո­սացըն, ­Տէ՛ր, որք 
ճգնե­ցան վասն ա­նուանըդ քում սրբոյ, նա­յեա՛ց 
յերկր­պա­գու­թիւն ժո­ղո­վե­լոցս, եւ շնոր­հեա՛ մե­ղաց 
զթո­ղու­թիւն. եւ հան մասն եւ բա­ժին ընդ սուրբս 
ա­մե­նայն. ա­ղա­չեմք:

Ա­ղա­չա­նօք սրբոց հայրապետացն, ­Տէր, որք զան­
ձինս իւ­րեանց տա­ճար մաքրե­ցին ­Հոգ­ւոյդ քում 
սրբոյ, պարգե­ւեա՛ յերկ­րի մե­րում ըզքաղց­րա­խառն 
օդ եւ զուար­ճա­լի ըզբոյս, առ ի լցումն լի­նիլ ա­մե­
նայն հար­կա­ւոր պի­տո­յից մե­րոց. ա­ղա­չեմք:

­Բա­րե­խօ­սու­թեամբ սրբուհ­ւոյ Աս­տուա­ծած­նին, 
եւ ­Յով­հան­նու ­Կա­րա­պե­տին, սրբոյն Ս­տե­փան­ո­սի 
նա­խավ­կա­յին, եւ սրբոց ա­ռա­քե­լոց, մար­գա­րէից եւ 
մար­տի­րո­սաց, եւ սրբոյն Գ­րի­գո­րի մե­րոյ Լու­սա­
ւոր­չին: ­Բա­րե­խօ­սու­թեամբ եւ ա­ղօ­թիւք սրբոցն (այս 
անուն) ո­րոց այ­սօր է յի­շա­տակ: Եւ ա­մե­նայն սրբոց 
քոց, ­Տէ՛ր, որք միա­ցան ի սէր աս­տուա­ծու­թեանդ քո, 
­յի­շեա՛ զհո­գիս ննջե­ցե­լոց մե­րոց եւ ա՛յց ա­րա՛ի քում 
գալս­տեանդ. ա­ղա­չեմք:

Եւ եւս ա­ռա­ւել զյոր­դո­րումն սի­րոյ եւ զգործս 
բա­րեաց պար­գե­ւել մեզ խնդրեմք: Զան­ձինս: Ո­ղոր­
մեաց զմեզ:

­Մար­տի­րո­սաց եւ Ճգ­նա­ւո­րաց
Զճգ­նու­թիւն սրբոց մար­տի­րո­սացըն բա­րե­խօս ու­

նիմք առ բա­րե­րար Որ­դիդ Աս­տու­ծոյ, զի շնոր­հես­ցես 
աշ­խար­հի զան­շարժ ըզխա­ղա­ղու­թիւն, եւ պա­հես­ցես 
հաս­տա­տուն սուրբ զեկեղեցի, հաստատեալ ի վե­րայ 
հի­ման ա­ռա­քե­լոց եւ մար­գա­րէից. ա­ղա­չեմք:

­Լո՛ւր, ­Տէ՛ր, եւ ո­ղոր­մեա՛:
Զճգ­նու­թիւն սրբոց մար­տի­րո­սացն բա­րե­խօս ու­

նիմք առ բա­րե­րար Որ­դիդ Աս­տու­ծոյ, զի խա­ղա­ղաս­
ցին խռո­վու­թիւնք, դա­դա­րես­ցին յար­ձակ­մունըք 
թըշնա­մեաց. տնկես­ցի սէր եւ ար­դա­րու­թիւն ի յերկ­
րի. ա­ղա­չեմք:

Ա­ղա­չա­նօք սրբոց մար­տի­րո­սացն, ­Տէ՛ր, որք ճգնե­
ցան վասն ա­նուանըդ քում սրբոյ, նա­յեա՛ց յերկր­
պա­գու­թիւն ժո­ղո­վե­լոցս, եւ շնոր­հեա՛ մե­ղաց զթո­
ղու­թիւն, եւ հան մասն եւ բա­ժին ընդ սուրբս ա­մե­
նայն. ա­ղա­չեմք:

Ա­ղա­չա­նօք սրբոց ա­րեամբ նա­հա­տա­կեալ վըկա­
յիցըն, ­Տէ՛ր, որք զան­ձինս իւ­րե­նաց տա­ճար մաք­րե­
ցին ­Հոգ­ւոյդ քում Սրբոյ, պար­գե­ւեա՛ յերկ­րի մե­
րում ըզքաղց­րա­խառն օդ եւ ըզզուար­ճա­լի ըզբոյս, 
առ ի լցումն լի­նիլ ա­մե­նայն հար­կա­ւոր պի­տո­յից մե­
րոց. ա­ղա­չեմք:

­Բա­րե­խօ­սու­թեամբ սրբուհ­ւոյ Աս­տուա­ծած­նին, եւ 
­Յով­հան­նու ­Կա­րա­պե­տին, սրբոյն Ս­տե­փան­ո­սի նա­
խավ­կա­յին. եւ սրբոց ա­ռա­քե­լոց, մար­գա­րէից, մար­
տիրո­սաց, եւ սրբոյն Գ­րի­գո­րի մե­րոյ Լու­սա­ւոր­չին: 
­Բա­րե­խօ­սու­թեամբ եւ ա­ղօ­թիւք սրբոցն (այս անուն) 
ո­րոց այ­սօր է յի­շա­տակ: Եւ ա­մե­նայն սրբոց քոց, 
­Տէ՛ր, որք միա­ցան ի սէր աս­տուա­ծու­թեանդ քո, յի­
շեա՛ զհո­գիս ննջե­ցե­լոց մե­րոց եւ այց ա­րա՛ ի քում 
գալս­տեանդ. ա­ղա­չեմք:

14 - ԺԱՄԱԳԻՐՔ 2016

Եւ եւս ա­ռա­ւել զյոր­դո­րումն սի­րոյ եւ զգործս 
բա­րեաց պար­գե­ւել մեզ խնդրեմք: Զան­ձինս: Ո­ղոր­
մեաց:

Ծնն­դեան Ք­րիս­տո­սի եւ Ա­ւե­տեաց եւ ­Փոխ­ման  

Աստուա­ծած­նին եւ ­Տեա­ռն­ընդա­ռա­ջին
Մայր սուրբ սքան­չե­լի լու­սոյն, որ զԱս­տուածն 

ա­մե­նայն յա­ւի­տեանց յո­րո­վայ­նի քում կրե­ցեր, 
եւ ցնծու­թիւն աշ­խար­հի ծընար զ­Բանն Աս­տը­ւած. 
ա­ղա­չեմք:

­Մայր սուրբ, բա­րե­խօ­սեա՛:
Ա­ղա­չեա՛ վասն մեր զառ ի քէն ըզմարմ­նա­ցեալն 

Աս­տը­ւած, որ խո­նար­հե­ցաւ ի հայ­րա­կան ծո­ցոյ, էառ 
մար­մին ըստ մարդ­կա­յին բնու­թեանս՝ առ­նել խա­ղա­
ղու­թիւն յեր­կինս եւ յերկ­րի. ա­ղա­չեմք:

­Մայր սուրբ, բա­րե­խօ­սեա՛:
Ա­ղա­չեա՛: ­Նե­րել մեզ, ան­տես առ­նել զյան­ցանըս 

մեր, եւ տալ օգնա­կա­նու­թիւն ընդ­դի­մա­կաց լի­նիլ 
հա­կա­ռա­կա­մար­տի՛ցն ի պա­տե­րազ­մի. ա­ղա­չեմք:

­Մայր սուրբ, բա­րե­խօ­սեա՛:
Ա­ղա­չեա՛: Զի լըռես­ցին պա­տե­րազ­մունք, դա­դա­

րես­ցին յար­ձակ­մունըք թըշնա­մեաց, տնկես­ցի սէր եւ 
ար­դա­րու­թիւն ի յերկ­րի. ա­ղա­չեմք:

­Մայր սուրբ, բա­րե­խօ­սեա՛:
Ա­ղա­չեա՛: Ա­ճե­ցու­ցա­նել յերկ­րի մե­րում ըզքաղցր 

բըղխումն աղ­բե­րաց, զա­ռատ պտղա­բե­րու­թիւն բու­
սոց եւ տնկոց, առ ի զուար­ճա­լի լի­նիլ ա­մե­նայն հար­
կա­ւոր պի­տո­յից մե­րոց. ա­ղա­չեմք:

­Մայր սուրբ, բա­րե­խօ­սեա՛:
Ա­ղա­չեա՛: Զի միա­բա­նես­ցէ զե­կե­ղե­ցի իւր սուրբ, 

շի­նեալ ի վե­րայ հի­ման ա­ռա­քե­լոց եւ մար­գա­րէից, 
պա­հել ա­նա­րատ մին­չեւ յօր ե­րե­ւե­լոյ գա­լս­տեան իւ­
րոյ. ա­ղա­չեմք: Մայր սուրբ, բա­րե­խօ­սեա՛:

Ա­ղա­չեա՛ վասն մեր, Սր­բու­հի, զ­միա­ծին քո զՈր­
դին. եւ վասն հոգ­ւոցն հան­գու­ցե­լոց՝ ըն­դու­նիլ յար­
քա­յու­թիւնն երկ­նից, եւ տալ մասն եւ բա­ժին ընդ 
սուրբս ա­մե­նայն. ա­ղաչեմք:

­Յի­շեա՛, ­Տէ՛ր, եւ ո­ղոր­մեա՛:
Եւ եւս ա­ռա­ւել զյոր­դո­րումն սի­րոյ եւ ըզգործըս 

բա­րեաց պար­գե­ւել մեզ խընդրեմք:
­Տո՛ւր մեզ, ­Տէր Աս­տը­ւած:
­Զան­ձինըս մեր եւ զմի­մեանս ­Տեառըն Աս­տու­ծոյ 

ա­մե­նա­կա­լին յանձն ա­րաս­ցուք:
­Քեզ ­Տեառնդ յանձն ա­րաս­ցուք:
Ո­ղոր­մեա՛ց մեզ, ­Տէ՛ր Աս­տուած մեր, ըստ մե­ծի 

ո­ղոր­մու­թեան քում. ա­սաս­ցուք ա­մե­նե­քեան միա­բա­
նու­թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ՔԱՐՈԶ
­Պա­հոց

­Փա­ռա­ւո­րես­ցուք զա­մե­նա­կալն Աս­տուած՝ զ­Հայր 
­Տեառն մե­րոյ ­Յի­սու­սի Քրիս­տո­սի, գո­հա­նա­լով 
զնմա­նէ, որ պա­հեաց զմեզ խա­ղա­ղու­թեամբ ի գի­
շե­րիս յայս­միկ: Եւ ա­ռաջ­նոր­դեաց մեզ ի խա­ւա­րէ 
ի լոյս, ի մա­հուա­նէ ի կեանս, յա­պա­կա­նու­թե­նէ յա­
նա­պա­կա­նու­թիւն, յան­գի­տու­թե­նէ ի գի­տու­թիւն 
ճշմար­տու­թեան իւ­րոյ: Ա­ղա­չես­ցուք եւ խնդրես­ցուք 
ի նմա­նէ, զի զեր­կա­րու­թիւն տուըն­ջեանս, խա­ղա­
ղու­թեամբ եւ ա­մենայն մտա­դիւր զուար­թու­թեամբ 

ա­րաս­ցէ ան­ցու­ցա­նել ի մէնջ: Եւ պարս­պեալ պա­հես­
ցէ զժո­ղո­վուրդս իւր աս­տուա­ծա­յին զօ­րու­թեամբն, 
որ ի վե­րայ ա­մե­նայ­նի բա­րե­րա­րու­թեամբն իւ­րով իշ­
խա­նու­թիւն ու­նի:

Ա­մե­նա­կալ ­Տէր Աս­տուած մեր, կե­ցո՛ եւ ո­ղոր­մեա՛:
­Կե­ցո,՛ ­Տէր:
­Զա­ռա­ւօտս լու­սոյ եւ զա­ռա­ջա­կայ օրս խա­ղա­ղու­

թեամբ ան­ցու­ցա­նել հա­ւա­տով ի Տեառ­նէ խնդրես­
ցուք:

Շ­նոր­հեա՛, ­Տէ՛ր: Զհ­րեշ­տակ խա­ղա­ղու­թեան.: 
Զ­քա­ւու­թիւն եւ զթող.: 
Զսր­բոյ խա­չին մեծ եւ կարող.:
Եւ եւս՝ միա­բան վասն ճշմա.: ­
Զան­ձինս մեր եւ զմիմեանս.: 
Ո­ղոր­մեա՛ց մեզ, ­Տէր Աստուած.:

ԱՂՕԹՔ

­ Գո­հա­նամք զքէն, ­Տէր Աս­տուած մեր, որ ե­րե­
ւե­լի լու­սով քով զուար­ճա­ցու­ցեր զա­մե­նայն ա­րա­
րածս քո, իսկ ի­մա­նա­լի լու­սով պա­տուի­րա­նաց քոց՝ 
զա­մե­նե­սեան լու­սա­ւո­րե­ցեր զհա­ւա­տա­ցեալս ի քեզ: 
­Զօ­րա­ցո՛ եւ զմեզ, ­Տէ՛ր, ի պահ­պա­նու­թիւն պա­տուի­
րա­նաց քոց, ի տուըն­ջեանս յայս­միկ եւ յա­մե­նայն 
ժա­մա­նա­կի: Որ­պէս զի լու­սա­ւո­րեալ մտօք՝ միշտ 
զհա­ճոյս քո ա­րաս­ցուք, եւ հան­դեր­ձեալ բա­րեացդ 
հաս­ցուք ընդ ա­մե­նայն սուրբս քո: Շ­նոր­հօք եւ մար­
դա­սի­րու­թեամբ ­Տեառնդ մե­րոյ եւ Փրկ­չիդ ­Յի­սու­սի 
Ք­րիս­տո­սի, ո­րում վա­յե­լ է փառք եւ իշ­խա­նու­թիւն 

եւ պա­տիւ. այժմ եւ միշտ եւ յաւիտեանս յաւիտենից. 
ամէն:

Խաղաղութիւն ամենեցուն:

Աստուծոյ երկիրպագեսցուք:

Խա­ղա­ղու­թիւն մեր եւ կեանք, որ ի ­Հօ­րէ ա­ռա­քե­
ցար, ­միա­ծին Որ­դի Աս­տու­ծոյ՝ ­Տէր մեր եւ Փր­կիչ ­Յի­
սուս Ք­րիս­տոս: ­Տո՛ւր մեզ զխա­ղա­ղու­թիւն քո, զոր 
շնոր­հե­ցեր սրբոց քոց ա­ռա­քե­լոց, փչմամբ քո ի նո­սա 
զկեն­դա­նա­ցու­ցիչ եւ զա­մե­նա­զօր ­Հո­գիդ քո սուրբ: 
Որ­պէս զի եւ մեք խա­ղա­ղա­ցեալք յա­մե­նայն աշ­խար­
հա­կան սա­հեց­մանց, լի­ցուք տա­ճար եւ բնա­կա­րան 
աս­տուա­ծա­յին շնոր­հացդ, եւ գո­հա­նա­լով փա­ռա­ւո­
րես­ցուք զքեզ ընդ ­Հօր եւ Սուրբ ­Հոգ­ւոյդ, Ք­րիս­
տոս Աս­տուած մեր. այժմ եւ միշտ եւ յաւիտեանս 
յաւիտենից. ամէն:

Եւ ասի ՍՈՒՐԲ ԱՍՏՈՒԱԾ` ըստ պատշաճի:

Յաւուրս Աւետեաց, Ծննդեան եւ Թլպատութեան զա՛յս 
ասա.

(Աւագ) ­Սուրբ Աս­տուած, սուրբ եւ հըզօր, սուրբ 
եւ ան­մահ, որ յայտ­նե­ցար վասն մեր, ո­ղոր­մեա՛ մեզ:  
(երիցս կրկնեա՛):

Քառասնօրեայ գալստեանն Քրիստոսի  
եւ Ծաղկազարդին

Սուրբ Աս­տուած, որ ե­կիր եւ գա­լոց ես, ո­ղոր­մեա՛ 
մեզ:

Աւագ Ուրբաթու մատնութեան գիշերին
Սուրբ Աս­տուած, որ մատ­նե­ցար վասն մեր, ո­ղոր­

մեա՛ մեզ:

Որբաթու Ճաշուն եւ յամենայն տօնս Սրբոց, Խաչի եւ  
Եկեղեցւոյ, այլ եւ աւուրց Պահոց

Սուրբ Աս­տուած, որ խա­չե­ցար վասն մեր, ո­ղոր­
մեա՛ մեզ:

Աւագ Ուրբաթու երեկոյին եւ Շաբաթու գիշերոյն
Սուրբ Աս­տուած, որ թա­ղե­ցար վասն մեր, ո­ղոր­

մեա՛ մեզ:

Զատկի եւ ամենայն Յարութեան կիւրակէից
Սուրբ Աս­տուած, որ յա­րեար ի մե­ռե­լոց, ո­ղոր­

մեա՛ մեզ:

Համբարձմանն Քրիստոսի
Սուրբ Աս­տուած, որ համ­բար­ձար փա­ռօք առ 

­Հայր, ո­ղոր­մեա՛ մեզ:

Գալստեանն Հոգւոյն Սրբոյ
Սուրբ Աս­տուած, որ ե­կիր եւ հան­գեար յա­ռա­

քեալսն, ո­ղոր­մեա՛ մեզ:

Պայծառակերպութեանն Քրիստոսի (Վարդավառին)
Սուրբ Աս­տուած, որ յայտ­նե­ցար ի ­Թա­բոր լե­

րինն, ո­ղոր­մեա՛ մեզ:

Փոխմանն Սուրբ Աստուածածնին
Սուրբ Աս­տուած, որ ե­կիր ի փո­խումն մօր քո եւ 

կու­սի. ո­ղոր­մեա՛ մեզ:

Թովմայի առաքելոյ ասացեալ
­Փա­ռա­ւո­րեալ եւ օրհ­նեալ միշտ սուրբ կոյս Աս­

տուա­ծա­ծին ­Մա­րիամ, մայր Ք­րիս­տո­սի, մա­տո՛ զա­
ղա­չանս մեր` Որդ­ւոյ քոյ եւ Աս­տու­ծոյ մե­րոյ:

ՄԱՂԹԱՆՔ

Փր­կել զմեզ ի փոր­ձու­թե­նէ եւ յա­մե­նայն վտան­
գից մե­րոց:

ՔԱՐՈԶ
Եւ եւս խա­ղա­ղու­թեան զ­Տէր ա­ղա­չես­ցուք:
Վասն լսե­լի լի­նե­լոյ ­Տեառն Աս­տու­ծոյ ձայ­նի ա­ղա­

չա­նաց մե­րոց` բա­րե­խօ­սու­թեամբ սուրբ Աս­տուա­
ծած­նին, եւ ի­ջա­նե­լոյ ի վե­րայ մեր ո­ղոր­մու­թեան եւ 
գթու­թեան ­Տեառն Աս­տու­ծոյ: Ա­մե­նա­կալ ­Տէր Աս­
տուած մեր, կե­ցո՛ եւ ո­ղոր­մեա՛:

Օրհ­նու­թիւն եւ փառք ­Հօր եւ Որդ­ւոյ եւ ­Հոգ­ւոյն 
Սրբոյ. այժմ եւ միշտ եւ յաւիտեանս յաւիտենից. 
ամէն:

Եւ ասի սաղմոս յաւուրս կիւրակէից յառաջընթաց  
բժշկութեան աւետարանին:

­Սաղ­մոս ՃԽԲ
(Աւագ) Ե­ղի­ցի ա­նուն ­Տեառն օրհ­նեալ, յայսմ­հե­տէ 

մին­չեւ յա­ւի­տեան:
Օրհ­նե­ցէ՛ք ման­կունք զ­Տէր, եւ օրհ­նե­ցէ՛ք զա­նուն 

­Տեառն:

Ե­ղի­ցի ա­նուն ­Տեառն օրհ­նեալ, յայսմ­հե­տէ մին­չեւ 
յա­ւի­տեան:

­Յա­րե­ւե­լից մին­չեւ ի մուտս արե­ւու օրհ­նեալ է 
ա­նուն ­Տեառն:

­Բարձր է ի վե­րայ ա­մե­նայն ազ­գաց ­Տէ՛ր, եւ յեր­
կինս են փառք նո­րա:

Ո՞վ է որ­պէս ­Տէր Աս­տուած մեր, ի բար­ձունս բնա­
կեալ, եւ զխո­նարհս տե­սա­նէ յեր­կինս եւ յերկ­րի:

­Յա­րու­ցա­նէ զաղ­քատս յերկ­րէ, եւ բարձր առ­նէ 
զտա­ռա­պեալս յաղ­բե­ւաց:

Նս­տու­ցա­նէ զնո­սա իշ­խանս՝ ընդ իշ­խանս ժո­ղովր­
դեան իւ­րոյ:

Բ­նա­կե­ցու­ցա­նէ զա­մուլն ի տան ու­րա­խա­միտ, որ­
պէս մայր որդ­ւովք բերկ­րեալ:

Յաւուրս կիւրակէից աստ ընթերցեալ լինի աւետարան 
բժշկութեան: Եւ ի տօնս տէրունականս սաղմոսք եւ գիրք եւ 
աւետարանք՝ ըստ ցուցակին:

ԱՒԵՏԱՐԱՆՔ ԲԺՇԿՈՒԹԵԱՆ
ԸՍՏ ՈՒԹ ՁԱՅՆԻՑ

Սրբոյ աւետարանիս Յիսուսի Քրիստոսի,  
որ ըստ Մատթէոսի (ԺԵ. 21-28)

ԲԿ. ԴԿ.

­Տեառն մերոյ  Յիսուսի Քրիստոսի
Եւ ե­լեալ ան­տի ­Յի­սու­սի գնաց ի կող­մանս ­Տիւ­

րո­սի եւ ­Սի­դո­նի: Եւ ա­հա կին մի ­քա­նա­նա­ցի ի սահ­
մա­նաց ան­տի նո­ցա՝ ե­լեալ, ա­ղա­ղա­կէր եւ ա­սէր. 

ո­ղոր­մեա՛ց ինձ, ­Տէ՛ր, Որ­դի ­Դաւ­թի. դուստր իմ չա­
րա­չար այ­սա­հա­րի: Եւ նա ո՛չ ետ նմա պա­տաս­խա­
նի: Եւ մատու­ցեալ ա­շա­կերտքն նո­րա՝ ա­ղա­չէին զնա 
եւ ա­սէին. ար­ձա­կեա՛ զնա՝ զի ա­ղա­ղա­կէ զհետ մեր: 
­Նա պա­տաս­խա­նի ետ եւ ա­սէ. ոչ ու­րեք ա­ռա­քե­ցայ՝ 
ե­թէ ոչ առ ոչ­խարս կո­րու­սեալս տանն Իս­րա­յելի: 
Եւ նա մա­տու­ցեալ եր­կիր­պա­գա­նէր նմա եւ ա­սէր. 
­Տէ՛ր, օգ­նեա՛ ինձ: ­Պա­տաս­խա­նի ետ նմա եւ ա­սէ. ոչ 
է բար­ւոք առ­նուլ զհաց ման­կանց եւ ար­կա­նել շանց: 
Եւ նա ա­սէ. ա­յո՛, ­Տէ՛ր, քան­զի եւ շունք կե­րակ­րին 
ի փշրա­նաց ան­կե­լոց ի սե­ղա­նոյ տեառն իւ­րեանց: 
­Յայն­ժամ պա­տաս­խա­նի ետ նմա ­Յի­սուս եւ ա­սէ. ո՛վ 
կին դու, մեծ են հա­ւատք քո, ե­ղի­ցի քեզ որ­պէս եւ 
կա­միս: Եւ բժշկե­ցաւ դուստր նո­րա ի նմին ժա­մու:

Սրբոյ աւետարանիս Յիսուսի Քրիստոսի,  
որ ըստ Մարկոսի ( Է. 31-37)

ԲՁ. ԴՁ.

Տեառն մերոյ Յիսուսի Քրիստոսի
Եւ ե­լեալ միւ­սան­գամ ի սահ­մա­նացն ­Տիւ­րո­սի եւ 

­Սի­դո­նի, եւ եկն ի ծո­վեզրն ­գա­լի­լեաց­ւոց ի մէջ սահ­
մա­նացն ի ­Դե­կա­պո­լիս: Եւ բե­րին ա­ռա­ջի նո­րա խուլ 
մի եւ համր. եւ ա­ղա­չեցին, զի ձեռն դի­ցէ ի վե­րայ 
նո­րա: Եւ ա­ռեալ զնա մե­կու­սի յամ­բո­խէ ան­տի, արկ 
զմա­տունս իւր ընդ ա­կանջս նո­րա եւ ե­թուք անդր. 
եւ կա­լաւ զլե­զուէ նո­րա. հա­յե­ցաւ յեր­կինս, յոգ­ւոց 
ե­հան եւ ա­սէ. եփ­փա­թայ, որ է՝ բա­ցուիր: Եւ նոյն 
ժա­մայն բա­ցան լսե­լիք նո­րա, եւ լու­ծան կա­պանք 
լե­զուի նո­րա, եւ խօ­սէր ու­ղիղ: Եւ պա­տուի­րեաց նո­

ցա, զի մի՛ ու­մեք ա­սի­ցեն: Եւ որ­չափ նա պա­տուի­
րէր նո­ցա, նո­քա եւս ա­ռա­ւել քա­րո­զէին, եւ եւս քան 
զեւս զար­մա­նա­յին եւ ա­սէին. զա­մե­նայն ինչ բար­ւոք 
գոր­ծեաց սա, զի խլից լսել տայ եւ հա­մերց՝ խօ­սիլ:

Սրբոյ աւետարանիս Յիսուսի Քրիստոսի,  
որ ըստ Ղուկասու ( Թ. 37-43)

ԱԿ. ԳԿ.

Առ Տէրն մեր Յիսուս Քրիստոս
Եւ ե­ղեւ ի վա­ղիւն՝ մինչ ի­ջանէին նո­քա ի լեռ­նէ 

ան­տի, ընդ ա­ռաջ ե­ղեւ նմա ժո­ղո­վուրդ բա­զում: Եւ 
ա­հա այր մի ժո­ղովր­դե­նէ ան­տի ա­ղա­ղա­կեաց եւ ա­սէ. 
վա՛ր­դա­պետ, ա­ղա­չեմ զքեզ, հա­յեա՛ց յոր­դի իմ, զի 
միա­մօր է ինձ: Եւ ա­հա այս հար­կա­նի ի նմա, եւ յան­
կարծ գո­չէ եւ զար­կու­ցա­նէ զնա եւ թա­ւա­լե­ցու­ցա­նէ 
զնա եւ փրփրե­ցու­ցա­նէ, եւ հա­զիւ մեկ­նի ի նմա­նէ՝ 
խոր­տա­կեալ զնա. եւ ա­ղա­չես­ցի զա­շա­կերտսն քո 
զի հան­ցեն զնա. եւ ոչ կա­րա­ցին: ­Պա­տաս­խա­նի ետ 
­Յի­սուս եւ ա­սէ. ո՛վ ազգ ան­հա­ւատ եւ թիւր, մին­
չեւ յե՛րբ ե­ղէց ընդ ձեզ՝ եւ ան­սայ­ցեմ ձեզ. մա­տո՛ 
այսր զոր­դին քո: Եւ մինչ­դեռ մատ­չէր, զար­կոյց զնա 
դեւն եւ շար­ժեաց: ­Սաս­տեաց ­Յի­սուս այ­սոյն պղծոյ, 
եւ բժշկեաց զմա­նուկն, եւ ետ զնա ցհայր իւր: Եւ 
զար­մա­նա­յին ա­մե­նե­քեան ի վե­րայ մե­ծա­մե­ծացն Աս­
տու­ծոյ:

Սրբոյ աւետարանիս Յիսուսի Քրիստոսի,  
որ ըստ Յովհաննու (Դ. 46-51)

ԱՁ. ԳՁ.

Տէրն մեր Յիսուս Քրիստոս
Եկն դար­ձեալ ի ­Կա­նա ­գա­լի­լիաց­ւոց, ուր ա­րար 

զջուրն գի­նի, եւ անդ էր թա­գա­ւո­րազն մի, ո­րոյ որ­
դին հի­ւանդ կայր ի ­Կա­փառ­նա­ում: ­Նա իբ­րեւ լուաւ, 
ե­թէ Յի­սուս ե­կեալ է ի Հ­րէաս­տա­նէ ի ­Գա­լի­լիա, եկն 
առն նա եւ ա­ղա­չէր, զի իջ­ցէ եւ բժշկես­ցէ զոր­դի նո­
րա. քան­զի մերձ էր ի մե­ռա­նել: Ա­սէ ցնա ­Յի­սուս. 
ե­թէ ոչ ն­շանս ինչ եւ ա­րուեստս տե­սա­նէք, ո՛չ հա­
ւա­տայք: Ա­սէ ցնա թա­գա­ւո­րազն. ­Տէր, էջ մինչ­չեւ 
մե­ռեալ ի­ցէ մա­նուկն իմ: Ա­սէ ցնա ­Յիսուս, ե՛րթ, որ­
դին քո կեն­դա­նի է: Եւ հա­ւա­տաց այրն բա­նին, զոր 
ա­սաց նմա ­Յի­սուս, եւ գնաց: Եւ մինչ­դեռ ի­ջա­նէր, 
ընդ ա­ռաջ ե­ղեն նմա ծա­ռայքն նո­րա, ա­ւե­տիս ե­տուն 
եւ ա­սեն, թէ մա­նուկն նո­րա կեն­դա­նի է: ­Հար­ցա­նէր 
ցնո­սա վասն ժա­մուն, յո­րում ա­պա­քի­նեաց: Եւ ա­սեն 
ցնա. ե­րեկ յօթ­նե­րորդ ժա­մուն ե­թող զնա ջերմն: ­Գի­
տաց հայրն նո­րա, ե­թէ յայնմ ժա­մու յո­րում ա­սացն 
ցնա ­Յի­սուս, թէ որ­դին քո կեն­դա­նի է, եւ հա­ւա­տաց 
ինքն եւ ա­մե­նայն տուն իւր: ­Զայս դար­ձեալ երկ­
րորդ նշանս ա­րար ­Յի­սուս՝ ե­կեալ ի Հ­րէաս­տա­նէ ի 
­Գա­լի­լիա:

ԵՐԳ
Առաջնոյ աւուր Միաշաբաթին, եւ ի խորհուրդ  
Արարչութեանն, եւ Յարութեանն Քրիստոսի.

­Կիւ­րա­կէ
(Աւագ) ­Նո­րաս­տեղ­ծեալ ­Բանն յա­նէից,
Ի սկըզբա­նէ զեր­կինս երկ­նից,
Եւ զերկ­նա­յին զօրս ան­մարմ­նոց
Ի­մա­նա­լեացն զըւարթ­նոց,
Եւ ըզգա­լի տա­րերց քա­ռից
­Հա­կա­ռա­կաց միա­բա­նից.
Ո­րով յա­ւէտ փա­ռա­բա­նի
Եր­րոր­դու­թիւնն ան­ճա­ռե­լի:

Երեքսըր­բեան մի տէ­րու­թիւն
­Միով բնու­թեամբ աս­տուա­ծու­թիւն.
­Լոյսն որ ա­նեղ ա­րար­չա­կան
Ա­սաց լի­նել լոյս ե­ղա­կան.
­Զոր եւ ծա­գեաց յօրն ա­ռա­ջին
­Միա­շա­բաթ կիւ­րա­կէին.
Ո­րով յա­ւէտ փառա.:

Րա­բու­նօ­րէն բա­ցատ­րես­ցուք
Զ­ծած­կեալ խոր­հուրդըն ծա­նի­ցուք,
­Զի լոյսն ան­տես ի­մա­նա­լի
­Մա­քուր հոգ­ւոց տե­սա­նե­լի.
Ի սոյն ծա­գեաց միա­շա­բաթ
­Մեզ յա­րու­թեան սուրբ ճա­ռա­գայթ.
Ե­կա՛յք, փըրկեալք ընդ զը­ւարթ­նոյն,
­Տո՛ւք օրհ­նու­թիւն յա­րու­ցե­լոյն:

Սէրըդ սի­րով խո­նար­հե­ցար,
Ի փըրկու­թիւն մեր մարմ­նա­ցար.
­Նո­վին մարմ­նովըն խա­չե­ցար,
Ի գե­րեզ­ման մա­հու ե­դար.
Այ­սօր յա­րեար աս­տուա­ծա­բար,
Ի հ­րեշ­տա­կաց քա­րո­զե­ցար.
Ե­կայք փըր.:

Երե­ւե­ցար խնկա­բե­րիցն
­Յող­ջոյն կե­նացն ու­րա­խա­լից,
Եւ ի լե­րինըն ­Գա­լի­լիա
Ա­ռա­քե­լոց մե­տա­սա­նից.
Ար­ժա­նա­ցո՛ զմեզ ընդ նո­սին
Զ­քեզ տե­սա­նել յօրըն վեր­ջին.
Ե­կայք փըր.:

Սիոնի որ­դի՛ք, զար­թիք,
­Հար­սին լու­սոյ տո՛ւք ա­ւե­տիք,
Ե­թէ փե­սայն քո յա­րու­ցեալ
­Յաղ­թեաց մա­հու իշ­խա­նու­թեամբ.
­Գայ պըսա­կէ զքեզ փա­ռօք,
Ել ընդ ա­ռաջ պըճնեալ զար­դուք.
Եր­գեա՛ երգ նոր­ Յա­րու­ցե­լոյն
Նն­ջե­ցե­լոց կե­նաց պըտղոյն:

ՔԱՐՈԶ
Կիւ­րա­կէից եւ այ­լոց ­Տէ­րու­նա­կան տօ­նից

Խնդ­րես­ցուք հա­ւա­տով միա­բա­նու­թեամբ ի 
­Տեառ­նէ, զի զո­ղոր­մու­թեան զշնորհս իւր ա­րաս­ցէ ի 
վե­րայ մեր, ­Տէրն ա­մե­նա­կալ կե­ցուս­ցէ եւ ո­ղոր­մես­ցի: 
­Կե­ցո՛, Տէր:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ԱՂՕԹՔ
Քում ա­մե­նա­զօր եւ հրա­շա­լի Յարութեանդ, Ք­րիս­

տոս Աս­տուած մեր, եր­կիր­ պա­գա­նեն զօրք հրեշ­տա­
կաց, զի դու միայն ու­նիս զան­մա­հու­թիւն բնա­կեալդ 
ի լոյս ան­մա­տոյց: Եւ մեք, հո­ղե­ղէն ա­րա­րածքս, խո­
նար­հեալք եր­կիւ­ղիւ եր­կիր պա­գա­նեմք, զսուրբ եւ 
զհրա­շա­լի եւ զյաղ­թող զՅարութիւնդ քո օրհ­նեմք եւ 
փա­ռա­ւո­րեմք: Եւ ընդ երկ­նա­յին զօրսն մա­տու­ցա­
նեմք զօրհ­նու­թիւն եւ զփառս, ընդ ­Հօր եւ ընդ Սրբոյ 
­Հոգ­ւոյդ. այժմ եւ միշտ եւ յա­ւի­տեանս. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր որ յեր­կինս ես.:

ԿԱՆՈՆ ԱՆԴԱՍՏԱՆԻ

ՔԱՐՈԶ
­Յոր­ժամ ի ­թա­փօր ե­լա­նեն

Սարկ. Եւ եւս խա­ղա­ղու­թեան զՏէր ա­ղա­չես­ցուք:
Քահ. Տէ՛ր, ո­ղոր­մեա՛:
Սարկ. Վասն ի վե­րուստ խա­ղա­ղու­թեան եւ փրկու­

թեան ան­ձանց մե­րոց զ­Տէր ա­ղա­չես­ցուք:
Քահ. Տէ՛ր, ո­ղոր­մեա՛:
Սարկ. Ո­ղոր­մեաց մեզ, ­Տէ՛ր Աս­տուած մեր, ըստ մե­

ծի ո­ղոր­մու­թեան քում. ա­սաս­ցուք ա­մե­նե­քեան միա­
բա­նու­թեամբ:

Դպր. Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­
մեա՛: 

Քահ. Օրհ­նու­թիւն եւ փառք ­Հօր եւ Որդ­ւոյ եւ 
­Հոգ­ւոյն Սրբոյ. այժմ եւ միշտ եւ յա­ւի­տեանս յա­ւի­
տե­նից:

Դպր. Ա­մէն. ա­լէ­լուիա՛, ա­լէ­լուիա՛, ա­լէ­լուիա՛:
Քահ. Օրհ­նես­ցի եւ պահ­պա­նես­ցի եւ նա­խա­խնա­

մեալ պա­հես­ցի ա­րե­ւե­լեան կողմ աշ­խար­հիս եւ հայ­
րա­պե­տու­թիւն ­Հա­յոց, այս նշա­նաւ սուրբ խա­չիւս եւ 
սուրբ ա­ւե­տա­րա­նաւս, եւ ա­ւուրս շնոր­հիւ, ա­նուամբ 
­Հօր եւ Որդ­ւոյ եւ ­Հոգ­ւոյն Սրբոյ. այժմ եւ միշտ եւ 
յաւիտեանս յաւիտենից. ամէն:

Եւ դարձուցանեն զե­րեսս յա­րեւ­մուտս.
Դպր. Ա­մէն. ա­լէ­լուիա, ա­լէ­լուիա, ա­լէ­լուիա:
Քահ. Օրհ­նես­ցի եւ պահ­պա­նես­ցի եւ նա­խախ­նա­

մեալ պա­հես­ցի ա­րեւմ­տեան կողմն աշ­խար­հիս, եւ 

թա­գա­ւո­րու­թիւն քրիս­տո­նէից. այս նշա­նաւ սուրբ 
խա­չիւս եւ սուրբ ա­ւե­տա­րա­նաւս, եւ ա­ւուրս շնոր­
հիւ, ա­նուամբ ­Հօր եւ Որդ­ւոյ եւ ­Հոգ­ւոյն Սրբոյ. 
այժմ եւ միշտ եւ յաւիտեանս յաւիտենից. ամէն:

Եւ շրջե­լով դառնան ի հա­րաւ. 
Դպր. Ա­մէն. ա­լէ­լուիա, ա­լէ­լուիա, ա­լէ­լուիա:
Քահ. Օրհ­նես­ցի եւ պահ­պա­նես­ցի եւ նա­խախ­նա­

մեալ պա­հես­ցի հա­րա­ւա­յին կողմն աշ­խար­հիս, եր­
կիրս, ան­դաս­տանս եւ պտղա­բե­րու­թիւն տար­ւոյս. 
այս նշա­նաւ սուրբ խա­չիւս եւ սուրբ ա­ւե­տա­րա­
նաւս, եւ ա­ւուրս շնոր­հիւ, ա­նուամբ ­Հօր եւ Որդ­
ւոյ եւ ­Հոգ­ւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

Եւ դառնան դէպ ի հիւ­սիս 
Դպր. Ա­մէն. ա­լէ­լուիա, ա­լէ­լուիա, ա­լէ­լուիա:
Քահ. Օրհ­նես­ցի եւ պահ­պանես­ցի եւ նա­խախնա­

մեալ պա­հես­ցի հիւ­սի­սա­յին կողմն աշ­խար­հիս, 
վանքս, ա­նա­պատս, քա­ղաքս եւ գիւղս, եւ բնա­կեալ 
ժո­ղո­վուրդս ի սմա. այս նշա­նաւ սուրբ խա­չիւս եւ 
սուրբ ա­ւե­տա­րա­նաւս, եւ ա­ւուրս շնոր­հիւ, ա­նուամբ 
­Հօր եւ Որդ­ւոյ եւ ­Հոգ­ւոյն Սրբոյ. այժմ եւ միշտ եւ 
յաւիտեանս յաւիտենից. ամէն:

Եւ դառ­նան ի բեմն եւ ա­սեն դար­ձեալ
Քահ. Օրհ­նու­թիւն եւ փառք ­Հօր եւ Որդ­ւոյ 

եւ Հոգւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

ՔԱՐՈԶ
­Թա­փօ­րի եւ խա­չի

Սուրբ խա­չիւս ա­ղա­չես­ցուք զ­Տէր, զի սո­
վաւ փրկես­ցէ զմեզ ի մե­ղաց եւ կե­ցուս­ցէ շնոր­հիւ 
ո­ղորմու­թեան իւ­րոյ: Ա­մե­նա­կալ ­Տէր Աս­տուած մեր, 
կե­ցո՛ եւ ո­ղոր­մեա՛:

ԱՂՕԹՔ

Պահ­պա­նեա՛ զմեզ, Ք­րիս­տոս Աս­տուած մեր, ընդ 
հո­վա­նեաւ սուրբ եւ պա­տուա­կան խա­չիւդ քով ի 
խա­ղա­ղու­թեան. փրկեա՛ յե­րե­ւե­լի եւ ա­նե­րե­ւոյթ 
թշնամ­ւոյն: Ար­ժա­նա­ւո­րեա՛ գո­հու­թեամբ փա­ռա­ւո­
րել զքեզ ընդ ­Հօր եւ ընդ Սրբոյ ­Հոգ­ւոյդ. այժմ եւ 
միշտ եւ յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր որ յեր­կինս ես.:

Իսկ յայլ ա­ւուրս յետ Սուրբ Աստուած-ին եւ քա­րո­զին, 
ա­սի սաղ­մոս ի թիւ:

(Աւագ) Օրհ­նե­ցէ՛ք ման­կունք զ­Տէր եւ օրհ­նե­ցէ՛ք 
զա­նուն ­Տեառն:

Ե­ղի­ցի ա­նուն ­Տեառն օրհ­նեալ, յայսմ­հե­տէ մին­չեւ 
յա­ւի­տեան:

­Յա­րե­ւե­լից մին­չեւ ի մուտս ա­րե­ւու օրհ­նեալ է 
ա­նուն ­Տեառն:

15 - ԺԱՄԱԳԻՐՔ 2016

­Բարձր է ի վե­րայ ա­մե­նայն ազ­գաց ­Տէր, եւ յեր­
կինս են փառք նո­րա:

Ո՞վ է որ­պէս ­Տէր Աս­տուած մեր ի բար­ձունս բնա­
կեալ եւ զխո­նարհս տե­սա­նէ յեր­կինս եւ յերկ­րի:

­Յա­րու­ցա­նէ զաղ­քատ յերկ­րէ եւ բարձր առ­նէ 
զտա­ռա­պեալս յաղ­բե­ւաց:

Նս­տու­ցա­նէ զնո­սա իշ­խանս, ընդ իշ­խանս ժո­
ղովր­դեան իւ­րոյ:

Բ­նա­կե­ցու­ցա­նէ զա­մուլն ի տան ու­րա­խա­միտ, որ­
պէս մայր որդ­ւովք բերկ­րեալ: Փառք ­Հօր եւ Որդ­
ւոյ եւ Հոգւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

ՇԱՐԱԿԱՆՔ ՄԱՆԿՈՒՆՔԻ

Հ­րեշ­տա­կա­պե­տաց
ԴԿ. - Ստեղի

(Աւագ) Երկ­նա­ւոր հօտ ընտ­րեալ, զոր հո­վիւըն 
քաջ թո­ղեալ յեր­կինս, եւ ե­կեալ ի խըն­դիր, մեզ մո­լո­
րե­լոցս, ո­րով լըցեալ զթիւ հարիւ­րոցդ, ա­րար ու­րա­
խու­թիւն ի յեր­կինս երկ­նա­ւո­րացդ. ա­ղա­չեմք ըզձեզ 
բա­րե­խօս լե­րուք առ ­Տէր վասըն քա­ւու­թեան մե­ղաց 
մե­րոց: ­

Տե­սա­նողք ան­տե­սին, խորհր­դա­ծուք խո­րոցն Աս­
տու­ծոյ, որք ի­ջեալ ընդ Միած­նին սպա­սա­ւո­րել տնօ­
րէ­նու­թեա­նն, ի ծնընդեան ա­ւե­տա­ւորք հո­վուացն. 
եւ կա­նանցն իւ­ղա­բե­րից կե­նաց քա­րոզք ըզկեն­դան­
ւոյն. ա­ղա­չեմք ըզձեզ բա­րե­խօս: ­

Պա­հա­պանք աշ­խար­հի, բա­նակք ­Տեառն շուրջ 
զեր­կիւ­ղա­ծովք, բա­րե­կամք ազ­գի մարդ­կան, միջ­

նորդք մա­հու եւ յա­րու­թեան, ­Մի­քա­յէլ եւ ­Գաբ­րիէլ 
մեծք, որ կայք միշտ ա­ռա­ջի ա­մե­նա­սուրբ Եր­րոր­դու­
թեանն. ա­ղաչեմք ըզձեզ բա­րե­խօս լե­րուք առ ­Տէր 
վասըն քա­ւու­թեան մե­ղաց մե­րոց:

Մարգարէից
ԴԿ.

Այ­սօր ցընծայ զուար­ճա­ցեալ ե­կե­ղե­ցի հեթա­
նո­սաց, տօ­նե­լով զյի­շա­տակ մե­ծի նա­հա­պե­տին եւ 
հօրըն հա­ւա­տոյ Աբ­րա­հա­մու. օրհ­նե­ցէ՛ք, ման­կունք 
­Սիոնի, զհայրն լու­սոյ անլ­ըռե­լի: 

Այ­սօր նոր Իս­րա­յէլ կո­չե­ցեալ մար­գա­րէիւքն առ 
Աս­տուած, տօ­նեա՛ ցընծու­թեամբ ըզտօն հո­վուացն 
Իս­րա­յելին ա­ռաջ­նոյ, գո­վե­լով ըզգլուխ ան­կեան եր­
կուց որ­մոց յա­րմարու­թեան: 

Այ­սօր ի գլուխըս լե­րանց տուն Աս­տու­ծոյ հաս­
տա­տեալ, որ եւ յա­ւէտ ո­ռո­գիս յամ­պոց ­Հոգ­ւոյն աս­
տուա­ծա­բուղխ ա­ռա­տա­հոս անձ­րե­ւօք. բա­րե­բա­նեա՛ 
զաղ­բիւրըն կե­նաց զար­բու­ցա­նողըն ծա­րա­ւեաց:

Ա­պաշ­խա­րու­թեան
ԱՁ

Զա­ռա­ւօ­տու զօրհ­ներ­գու­թիւնըս մար­դա­սի­
րութեամբդ քո ըն­կալ, թա­գա­ւոր փա­ռաց, եւ զման­
կունս ե­կե­ղեց­ւոյ քո պա­հեա՛ ի խա­ղա­ղու­թեան: 

Որ տե­սողդ ես խո­նար­հաց յերկ­նից ի յեր­կիր, եւ 
տըւող ո­ղոր­մու­թեան ազ­գի մարդ­կան. եւ զման­կունս 
ե­կե­ղեց­ւոյ քո պա­հեա՛ ի խա­ղա­ղու­թեան:

Ընդ սե­րով­բէսըն սըրբա­սաց հա­մա­ձայ­նեալ քեզ 
եր­գեմք, ե­րեքսր­բեան տէ­րու­թիւն, խնա­յեա՛ քաղց­
րու­թեամբ յա­րա­րածս քո, եւ զման­կունս ե­կե­ղեց­ւոյ 
քո պա­հեա՛ ի խա­ղա­ղու­թեան:

Ա­ռա­քե­լոց

ԱԿ.

Աշա­կերտըք Ք­րիս­տո­սի, եւ առ ա­մե­նայն տիե­
զերս ա­ռա­քեալք. բա­րե­խօ­սե­ցէք առ ­Տէր վասըն մեր: 

Որք ա­ռիք ըզպա­տուեր, քա­րո­զել ա­ներ­կիւղ ըզ­
Բանըն կե­նաց աշ­խար­հի. բա­րե.: Որք ար­ժա­նի ե­ղէք 
տե­սա­նել մարմ­նով զՈր­դին Աս­տու­ծոյ յայտ­նա­պէս. 
բա­րե­խօ­սե­ցէք առ ­Տէր վասըն մեր:

­Մար­տի­րո­սաց
ԱՁ.

Ըզճըգ­նու­թիւն սըրբոց քոց, Ք­րիս­տոս, տօ­նե­լով 
այ­սօր ընդ զօրս ան­մարմ­նոցն, քեզ եր­գեմք անլ­ըռե­
լի զօրհ­նա­բա­նու­թիւն:

­Մեր­կա­ցեալք ըզմարդ­կա­յին տկա­րու­թեան ըզ­
գեստ, հա­ւա­տոյ վա­ռեալ ըզգես­տուք, յաղ­թեալք 
հա­կա­ռա­կա­մար­տիցն ի պա­տե­րազ­մի: Մըկըր­տեալք 
ընդ Ք­րիս­տո­սի հեղ­մամբ ա­րեան ի մահ, աս­տուա­
ծու­թեանն գո­լով հրա­շա­կերտք. շի­նեալք ի վա­յել­չու­
թիւն սուրբ ար­քա­յու­թեանն:

ՔԱՐՈԶ
Զկ­նի ­Ման­կունքին

­(Աւագ) Վասն խա­ղա­ղու­թեան ա­մե­նայն աշ­խար­հի 
եւ հաս­տա­տու­թեան սրբոյ ե­կե­ղեց­ւոյ զ­Տէր ա­ղա­չես­
ցուք: Ա­սաս­ցուք ա­մե­նե­քեան միա­բա­նու­թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ԱՂՕԹՔ
­(Աշակ.) Սուրբ ես, ­Տէ՛ր Աս­տուած մեր, հզօր եւ փա­

ռա­ւո­րեալ, որ նստիս ի կառս քե­րով­բէա­կանս եւ լոյս 
ծա­գիս յա­րա­րածս քո: ­Լու­սա­ւո­րեա՛ զմեզ, ­Տէ՛ր, ի 

ժամ ա­ռա­ւօ­տուս, որ­պէս զի ի ծա­գիլ լու­սոյ տուըն­
ջեանս, ծա­գես­ցի առ մեզ գութ մար­դա­սի­րու­թեան 
քո: ­Հե­ռա­ցո՛ ի մէնջ, ­Տէ՛ր, զխա­բէու­թիւն սա­տա­նա­
յի, եւ զբռնու­թիւն նո­րա խոր­տա­կեա՛ ա­ղօ­թիւք եւ 
բա­րե­խօ­սու­թեամբ ա­մե­նայն սրբոց: Ա­րա՛ եւ զեր­կիրս 
պտղա­բեր ի սնունդս ծա­ռա­յից քոց, ­յո­րոց հա­նա­պազ 
փա­ռա­ւո­րեալ գո­վի ա­մե­նա­սուրբ Եր­րոր­դու­թիւնդ. 
այժմ եւ միշտ եւ յաւիտեանս յաւիտենից. ամէն:

­Յա­ւուրս ա­ղու­հա­ցից աստ ա­սի Տէր ամենակալ, եւ յետ նո
րա՝ Բանից իմոց. եւ յայլ ա­ւուրս պա­հոց՝ միայն Բանից իմոց:

Իսկ ի տօնս Սրբոց ասի սաղ­մոսս այս.

­­(Աւագ) Սի­րե­ցի, զի լու­ցէ ­Տէր զձայն ա­ղօ­թից ի­մոց, 
զի խո­նար­հե­ցոյց զունկն իւր առ իս, եւ եւս յա­ւուրս 
իմ կար­դա­ցի առ նա:

Շր­ջե­ցան զի­նեւ եր­կունք մա­հու, եւ վիշտք դժո­
խոց գտին զիս:

Զ­նե­ղու­թիւն եւ զանձ­կու­թիւն գտի, եւ զա­նուն 
­Տեառն կար­դա­ցի:

Ո՛ ­Տէր, փրկեա՛ զանձն իմ, ո­ղոր­մած Աս­տուած մեր 
ո­ղոր­մի եւ պա­հէ զտղայս ­Տէր:

Ես խո­նարհ ե­ղէ, եւ ­Տէր կե­ցոյց զիս. դա՛րձ անձն 
իմ ի հան­գիստ քո, զի ­Տէր օգ­նեաց քեզ:

Փր­կեաց զանձն իմ ի մա­հուա­նէ, զաչս իմ յար­տա­
սուաց եւ զոտս իմ ի գայ­թակ­ղու­թե­նէ. հա­ճոյ ե­ղէց 
ա­ռա­ջի ­Տեառն յերկ­րին կեն­դա­նեաց:

(Սաղմ. ՃԺԵ.) Հա­ւա­տա­ցի զոր եւ խօ­սե­ցայ, եւ ես 
խո­նարհ ե­ղէ յոյժ:

Ես ա­սա­ցի ի զար­մա­նալ ի­մում, թէ ա­մե­նայն մարդ 
սուտ է:

­Զի՞նչ տաց տրի­տուր ­Տեառն, ընդ ա­մե­նայ­նի զոր 
եւ ետ ինձ:

Զ­բա­ժակ փրկու­թեան ըն­կա­լայց, եւ զա­նուն ­Տեառն 
կար­դա­ցից:

­Զա­ղօթս իմ ­Տեառն տաց՝ ա­ռա­ջի ա­մե­նայն ժո­
ղովր­դեան նո­ցա:

­Պա­տուա­կան է ա­ռա­ջի ­Տեառն մահ սրբոց իւ­րոց. ո՛ 
­Տէր, ես ծա­ռայ քո եմ. ծա­ռայ եւ որ­դի ա­ղախ­նոյ քո:

­Հա­տեր զկա­պանս իմ, քեզ մա­տու­ցից պա­տա­րագ 
օրհ­նու­թեան եւ զա­նուն ­Տեառն կար­դա­ցից:

­Զա­ղօթս իմ ­Տեառն տաց՝ ա­ռա­ջի ա­մե­նայն ժո­
ղովր­դեան նո­րա, ի գա­ւիթս տան Տեառն եւ ի մէջ 
քո, Ե­րու­սա­ղէմ:

(Սաղմ. ՃԺԶ.) Օրհ­նե­ցէ՛ք զտէր ա­մե­նայն ա­զինք. 
գո­վե­ցէ՛ք զնա ա­մե­նայն ժո­ղո­վուրդք:

­Զօ­րաս­ցի ո­ղոր­մու­թիւն նո­րա ի վե­րայ մեր, եւ 
ճշմար­տու­թիւն ­Տեառն մնաս­ցէ յա­ւի­տեան:

(Սաղմ. ԾԳ.) Աս­տուած, յա­նուան քում կե­ցո՛ զիս, 
եւ ի զօ­րու­թեան քում ի­րաւ ա­րա՛ ինձ:

Աս­տուած, լո՛ւր ա­ղօ­թից ի­մոց, ո՛ւնկն դիր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ, եւ հզօրք խնդրե­ցին 
զանձն իմ եւ ոչ հա­մա­րե­ցան զքեզ Աս­տուած ա­ռա­ջի 
իւ­րեանց:

Ա­հա՛ Աս­տուած օգ­նա­կան իմ, եւ ­Տէր ըն­դու­նող 
հոգ­ւոյ ի­մոյ:

Ի դար­ձու­ցա­նել զչարն ի թշնա­միսն իմ. ճշմար­
տու­թեամբ քով սա­տա­կեա՛ զնո­սա:

Ես կա­մօք ի­մովք պա­տա­րագս մա­տու­ցից քեզ եւ 
խոս­տո­վան ե­ղէց ա­նուան քում, Տէ՛ր, զի բա­րի է:

­Յա­մե­նայն նե­ղու­թե­նէ իմ­մէ փրկե­ցեր զիս, եւ ի 
թշնա­միս իմ ե­տես ակն իմ:

(Սաղմ. ՁԵ. 15-16) ­Տո՛ւր զօ­րու­թիւն ծա­ռա­յի քո. կե­ցո՛ 
զոր­դի ա­ղախ­նոյ քո եւ ա­րա՛ առ իս նշան բա­րու­
թեան:

­Տես­ցեն ա­տե­լիք իմ եւ ա­մա­չես­ցեն, զի դու, ­Տէ՛ր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ Որդւոյ եւ Հոգւոյն Սրբոյ. 
այժմ եւ միշտ եւ յաւիտեանս յաւիտենից. ամէն:

ՄԱՂԹԱՆՔ

Ի տօնս Սրբոց
Քրիս­տոս Աս­տուած մեր, վասն սուրբ խա­չի քո 

պա­տուա­կա­նի զխա­ղա­ղու­թիւն քո տո՛ւր մեզ, ­Տէ՛ր:
Դպր. Տո՛ւր մեզ, ­Տէ՛ր:
­Վասն սրբուհ­ւոյ Աս­տուա­ծած­նին, եւ ­Յով­հան­նու 

­Կա­րա­պե­տին, եւ սրբոյն Ս­տե­փանո­սի նա­խավ­կա­յին, 
զխա­ղա­ղու­թիւն քո տո՛ւր մեզ, ­Տէ՛ր:

Դպր. Տո՛ւր մեզ, ­Տէ՛ր:
­Վասն սրբոց քոց ա­ռա­քե­լոց, մար­գա­րէից, վար­

դա­պե­տաց, մար­տի­րո­սաց, հայ­րա­պե­տաց, ճգնա­ւո­
րաց, կու­սա­նաց, միանձ­նանց եւ երկ­նա­յին զօ­րացն, 
զխա­ղա­ղու­թիւն քո տո՛ւր մեզ, ­Տէ՛ր:

Դպր. Տո՛ւր մեզ, ­Տէ՛ր:
Եւ վասն նախ­կին լու­սա­ւոր­չացն մե­րոց ­Թա­դէո­

սի եւ ­Բար­դու­ղի­մէո­սի, եւ սրբոյն Գրի­գո­րի մե­րոյ 

Լու­սա­ւոր­չին, եւ սրբոց ­Յա­կո­բեանց եր­ջա­նիկ ա­ռա­
քե­լոցն, եւ սրբոցն՝ Յա­կոբայ Մծբ­նայ հայ­րա­պե­տին, 
­Մա­րու­գէի ճգնա­ւո­րին, Մե­լի­տո­սի ե­պիս­կո­պո­սին, եւ 
­Գէոր­գայ զօ­րա­վա­րին: ­

Բա­րե­խօ­սու­թեամբ յի­շա­տա­կաւ եւ ա­ղօ­թիւք 
սրբոցն (այս անուն) ո­րոց այ­սօր է յի­շա­տակ, զխա­ղա­
ղու­թիւն եւ զմեծ զո­ղոր­մու­թիւն քո պար­գե­ւեա՛ մեզ, 
մար­դա­սէ՛ր ­Տէր:

Դպր. Ա­մէն:

ՔԱՐՈԶ
(Աշակ.) Սուրբ ճգնա­ւո­րօքն ա­ղա­չես­ցուք զ­Տէր, 

որք զչարսն պար­տե­ցին, նե­ղու­թեանցն համ­բե­րե­ցին, 
լու­սե­ղէն եւ երկ­նա­յին ան­թա­ռամ պսա­կացն ար­ժա­
նի ե­ղեն: Ա­ղօ­թիւք նո­ցա եւ բա­րե­խօ­սու­թեամբ մեզ 
ո­ղոր­մես­ցի: Ա­մե­նա­կալ ­Տէր Աս­տուած մեր, կե­ցո՛ եւ 
ո­ղոր­մեա՛:

ԱՂՕԹՔ
Ի տօ­նի ա­ռա­քե­լոց եւ մար­գա­րէից եւ հայ­րա­պե­տաց եւ 

վար­դա­պե­տաց

(Աւագ) Որ ընտ­րե­ցեր եւ ըն­կա­լար զե­րա­նե­լի 
զվկայսն քո (այս անուն), Ք­րիս­տոս Աս­տուած մեր, եւ 
հա­ղորդս ա­րա­րեր զնո­սա կա­մա­ւոր չար­չա­րա­նաց 
քոց: Արդ` բա­րե­խօս առ քեզ ու­նիմք, որք աստ եւ 
ընդ ա­մե­նայն տիե­զերս սոււրբք ի­ցեն: Որ­պէս զի 
ա­ղօ­թիւք նո­ցա եւ բա­րե­խօ­սու­թեամբ խա­ղա­ղա­ցու­
ցես զկեն­ցա­ղա­վա­րու­թիւնս մեր, փրկե­լով զմեզ յե­
րե­ւե­լի եւ յա­նե­րե­ւոյթ թշնա­մւոյն: Շ­նոր­հեա՛ մեզ, 

­Տէ՛ր, ըստ օ­րի­նա­կի նո­ցին կեալ, եւ զվախ­ճանն մեր 
կնքեա՛ ուղ­ղա­փառ խոս­տո­վա­նու­թեամբ ի յոյս կե­
նացն յա­ւի­տե­նից: ­Զի եւ մեք ար­ժա­նի ե­ղի­ցուք 
մտա­նել յերկ­նա­յին խո­րանսն լու­սոյ եւ ժա­ռան­գել 
զպատ­րաս­տեալն ի սկզբա­նէ աշ­խար­հի սրբոց քոց 
զար­քա­յու­թիւնդ: Եւ ընդ նո­սին գո­հա­նա­լով փա­ռա­
ւո­րես­ցուք զքեզ ընդ ­Հօր եւ ընդ Սրբոյ ­Հոգ­ւոյդ, 
այժմ եւ միշտ եւ յաւիտեանս յաւիտենից. ամէն:

Ի սար­կա­ւագ վար­դա­պե­տէն ա­սա­ցեալ՝
Յի­շեա՛, ­Տէր, զպաշ­տօ­նեայս քո, զծնողսն մեր, 

զ­վար­դա­պետս, զեղ­բարս, զըն­կերս, զ­կե­րակրիչս, 
զուխ­տա­ւորս, զ­ճա­նա­պար­հորդս, զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զապաշ­խա­րողս, 
զ­գե­րիս, զ­հի­ւանդս, զ­նե­ղեալս, զիշ­խանս, զ­չա­րա­
րարս, զբա­րե­րարս, զթշ­նա­միս, զատե­լիս, եւ որք 
պա­տուի­րե­ցին մեզ հա­ւա­տով:

­Յի­շեա՛, ­Տէր, եւ ո­ղոր­մեա՛:

ԱՂՕԹՔ
 Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րու­թեամբդ, 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից եւ ի փոր­ձու­թեանց: Ար­ժա­նա­ւո­րեա՛ գո­
հու­թեամբ փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ, այժմ եւ միշտ եւ յա­ւի­տեանս յա­ւի­տե­նից. 
ա­մէն:

ԱՂՕԹՔ
Մար­տի­րո­սաց, Ճգ­նա­ւո­րաց եւ կու­սա­նաց

(Աւագ) Պսա­կիչ սրբոց, Ք­րիս­տոս, որ պսա­կես 
զսուրբս քո, եւ առ­նես զկամս եր­կիւ­ղա­ծաց քոց 
եւ նա­յիս սի­րով եւ քաղց­րու­թեամբ յա­րա­րածս քո: 
­Լո՛ւր մեզ յերկ­նից ի սրբու­թե­նէ քում­մէ, բա­րե­խօ­
սու­թեամբ սուրբ Աս­տուա­ծած­նին, եւ աղաչանօք 
ամենայն սրբոց քոց, եւ ո­րոց այ­սօր է յի­շա­տակ: 
­Լո՛ւր մեզ, ­Տէ՛ր, եւ ո­ղոր­մեա՛, նե­րեա՛, քա­ւեա՛, եւ 
թող զմեղս մեր: Ար­ժա­նա­ւո­րեա՛ գո­հու­թեամբ փա­
ռա­ւո­րել զքեզ ընդ ­Հօր եւ ընդ Սուրբ Հոգ­ւոյդ, այժմ 
եւ միշտ յաւիտեանս յաւիտենից. ամէն:

Յի­շեա՛, ­Տէր, զպաշ­տօ­նեայս: Բա­րե­րար եւ բա­զու­
մո­ղորմ Աս­տուած: (Տե՛ս էջ 233):

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր որ յեր­կինս ես.:

ԱՂՕԹՔ
­Մա­նա­սէի թա­գա­ւո­րին

(Աշակ.) Տէր ա­մե­նա­կալ Աս­տուած Աբ­րա­հա­մու, 
Ի­սա­հա­կայ, ­Յա­կոբայ եւ­ զա­ւա­կի նո­ցա ար­դա­րոց. 
ա­մե­նա­կալ ­Տէ՛ր, թո՛ղ զմեղս իմ:

Որ ա­րա­րեր զեր­կինս եւ զեր­կիր, եւ զա­մե­նայն 
զարդ նո­ցա. ա­մե­նա­կալ ­Տէ՛ր, թո՛ղ զմեղս իմ:



235Առաւօտեան ժամերգութիւն

Որ կա­պե­ցեր զծով բա­նիւ հրա­մա­նի քո, փա­կե­ցեր 
զխորս, կնքե­ցեր ա­հա­ւոր եւ փա­ռա­ւո­րեալ ա­նուամբ 
քով սրբով. ա­մե­նա­կալ ­Տէ՛ր, թո՛ղ զմեղս իմ:

Որ ա­մե­նայն ինչ սար­սի եւ դո­ղայ յե­րե­սաց ա­հի 
զօ­րու­թեան քո. ա­մե­նա­կալ ­Տէ՛ր, թո՛ղ զմեղս իմ:

Ան­բաւ է մեծ­վա­յել­չու­թիւն փա­ռաց սրբու­թեան 
քո, սաս­տիկ է բար­կու­թիւն սպառ­նա­լեաց քոց ի 
վե­րայ մե­ղա­ւո­րաց, ան­չափ եւ անք­նին են ո­ղոր­մու­
թիւնք ա­ւե­տեաց քոց. ա­մե­նա­կալ:

­Դու, ­Տէ՛ր, բարձ­րեալ, գթած, եր­կայ­նա­միտ, բա­
զու­մո­ղորմ, եւ զղջա­նաս ի վե­րայ չա­րեաց մարդ­կան. 
ա­մե­նա­կալ ­Տէ՛ր, թո՛ղ զմեղս իմ:

­Դու Աս­տուած, ո՛չ ե­դեր ա­պաշ­խա­րու­թիւն վասն 
ար­դա­րոցն՝ Աբ­րա­հա­մու, Ի­սա­հա­կայ եւ ­Յա­կոբայ, 
որք ո՛չ մե­ղան քեզ. ա­մե­նա­կալ ­Տէ՛ր, թո՛ղ զմեղս իմ:

Այլ ե­դեր ա­պաշ­խա­րու­թիւն վասն իմ մե­ղա­ւո­րիս, 
զի մե­ղայ ա­ւե­լի քան զա­ւազ խո­վու. եւ բազ­մա­ցան 
ա­նօ­րէ­նու­թիւնք իմ. ա­մե­նա­կալ ­Տէ՛ր, թո՛ղ զմեղս իմ:

­Չեմ ար­ժա­նի հա­յիլ եւ տե­սա­նել զբարձ­րու­թիւնս 
երկ­նից, ի բազմու­թե­նէ ա­նօ­րէ­նու­թեան ի­մոյ, ա­մե­
նա­կալ ­Տէ՛ր, թո՛ղ զմեղս իմ:

­Կո­րա­ցեալ եմ ես ի բռնու­թե­նէ կա­պանց եր­կա­
թից, եւ ո՛չ գոյ ինձ հան­գիստ, ա­մե­նա­կալ ­Տէ՛ր, թո՛ղ 
զմեղս իմ:

­Բար­կա­ցու­ցի զսրտմտու­թիւն եւ զչար ա­ռա­ջի քո 
ա­րա­րի, կանգ­նե­ցի պատ­կեր եւ բազ­մա­ցու­ցի զցա­
սումն ան­ձին ի­մոյ. ա­մե­նա­կալ ­Տէ՛ր, թո՛ղ զմեղս իմ:

Եւ արդ, ­Տէ՛ր, խո­նար­հե­ցու­ցա­նեմ զծունր սրտի 
ի­մոյ, եւ հայ­ցեմ ի քաղց­րու­թե­նէ քում­մէ. ա­մե­նա­.:

­Մե­ղայ, ­Տէ՛ր, մե­ղայ, եւ զա­նօ­րէ­նու­թիւնս իմ ես 
ին­ձէն գի­տեմ. ա­մե­նա­կալ ­Տէ՛ր, թո՛ղ զմեղս իմ:

Ա­ղա­չեմ եւ խնդրեմ ի քէն, թո՛ղ ինձ, ­Տէ՛ր, թո՛ղ 
ինձ եւ մի՛ կո­րու­սա­ներ զիս ըստ ա­նօ­րէ­նու­թեան 
ի­մոյ. ա­մե­նա­կալ ­Տէ՛ր, թո՛ղ զմեղս իմ:

­Մի՛ յա­ւի­տեան բար­կա­նար ինձ, ­Տէ՛ր, եւ մի՛ յի­շեր 
զչա­րիսն իմ. եւ մի՛ պար­տա­ւո­րեր զիս ընդ ի­ջեալսն 
ի ներ­քոյ երկ­րի չա­րեօք. ա­մե­նա­կալ:

­Զի դու Աս­տուած, Աս­տուած ա­պաշ­խա­րո­ղաց ես, 
եւ յիս ցո՛յց զբա­րե­րա­րու­թիւնս քո, որ ա­նար­ժան եմ. 
ա­մե­նա­կալ ­Տէ՛ր, թո՛ղ զմեղս իմ:

­Կե­ցուս­ցես զիս ըստ բա­զում ո­ղոր­մու­թեան քում 
եւ ես օրհ­նե­ցից զքեզ զա­մե­նայն ա­ւուրս կե­նաց 
ի­մոց. ա­մե­նա­կալ ­Տէ՛ր, թո՛ղ զմեղս իմ:

Զ­քեզ, ­Տէր, օրհ­նեն ա­մե­նայն զուար­թունք երկ­նից 
եւ քո են փառք յա­ւի­տեանս ա­մէն:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յա­ւի­տեանս յա­ւիտենից. ամէն:

Ա­ղա­չեմ եւ խնդրեմ ի քէն, ­Տէ՛ր, թո՛ղ ինձ զմեղս 
իմ:

­Բա­զու­մո­ղո՛րմ ­Տէր, ո­ղոր­մեա՛ ինձ:
Աս­տուա՛ծ, քա­ւեա՛ զիս զմե­ղաւորս ի մե­ղաց եւ 

կե­ցո՛:
Ա­րա­րիչ իմ եւ յոյս Աս­տուած, գթա՛ յիս ի մե­ղու­

ցեալ ծա­ռայս եւ ո­ղոր­մեա՛ ինձ բազ­մա­մե­ղիս:
Ա­մե­նօրհ­նեալ սրբու­հի եւ միշտ կոյս Աս­տուա­ծա­

ծին ­Մա­րիամ, բա­րե­խօ­սեա՛ առ Տէր վասն իմ մե­ղա­
ւո­րիս:

Ա­մե­նայն սուրբք Աս­տու­ծոյ, բա­րե­խօ­սե­ցէ՛ք առ 
­Հայր ի յեր­կինս վասն մեր մե­ղա­ւո­րացս:

Ք­րիս­տոս Որ­դի Աս­տու­ծոյ ա­նո­խա­կալ, ըն­կա՛լ զա­
ղա­չանս մեր, զի ի քեզ են ա­պա­ւի­նեալ ան­ձինք մեր:

­Յաղ­թող զօ­րու­թեամբ՝ սուրբ եւ կեն­դա­նա­րար եւ 
պա­տուա­կան խա­չիւ քո, ­Տէ՛ր, պահ­պա­նեա՛ զմեզ:

Ա­ռա­քեա՛, ­Տէ՛ր, զհրեշ­տակ խա­ղա­ղու­թեան քո, որ 
ե­կեալ պա­հես­ցէ զմեզ անխ­ռովս ի տուէ եւ ի գի­շե­րի:

Եւ մար­դա­սի­րու­թեամբ քով յի­շեա՛ զմեզ, ­Տէ՛ր, 
յի­շեա՛ զմեզ, յոր­ժամ գաս ար­քա­յու­թեամբ քո, եւ 
ո­ղոր­մեա՛ մեզ:

ՔԱՐՈԶ
Եկեալքս ի խոս­տո­վա­նու­թիւն ա­պաշ­խա­րու­թեան՝ 

հա­ւա­տով զյոյս միած­նի Որդ­ւոյն Աս­տու­ծոյ դի­ցո՛ւք 
ի սիրտս մեր, խնդրե­լով ի նմա­նէ զքա­ւու­թիւն եւ 
զթո­ղու­թիւն յան­ցա­նաց մե­րոց: ­Վասն զի նա ինքն 
է նա­խախ­նա­մողն Աս­տուած յա­ւի­տե­նա­կան, որ եկն 
կա­մաւ ­Հօր ի փրկել զա­րա­րածս, եւ ա­սաց՝ զինքն լի­
նել քա­ւիչ մե­ղա­ւո­րաց, յոյս ա­պաշ­խա­րո­ղաց, շնոր­
հե­լով զհան­գիստ աշ­խա­տե­լոց, ըն­դու­նե­լով զծան­
րա­բեռ­նեալքս եւ զտա­ժա­նեալքս մե­ղօք յա­պաշ­
խա­րու­թիւն քա­ւու­թեան: Ա՛րդ՝ ե­կայք ա­մե­նե­քեան 
խո­նար­հեալ ան­ձամբք, բե­կեալ սրտիւք, անկ­ցուք 
եւ լաց­ցուք ա­ռա­ջի ­Տեառն Ա­րար­չին մե­րոյ. զի ան­
ցուս­ցէ ի մէնջ զցա­սումն պա­տու­հա­սի յան­ցա­նաց 
մե­րոց բա­րե­րա­րու­թեամբն իւ­րով: Ա­մե­նա­կալ ­Տէր 
Աս­տուած մեր, կե­ցո՛ եւ ո­ղոր­մեա՛:

­

ԱՂՕԹՔ
(Աւագ) Տէ՛ր Աս­տուած փրկու­թեան մե­րոյ, որ 

ո­ղոր­մածդ ես եւ գթած, եր­կայ­նա­միտ, բա­զու­մո­ղորմ, 
եւ զղջա­նաս ի վե­րայ չա­րեաց մարդ­կան. ո՛ր ոչ կա­
միս զմահ մե­ղա­ւո­րին, այլ զդառ­նալ նո­րա ի չար 
ճա­նա­պար­հէն եւ զկեալն: ­Դու ­Տէ՛ր, ա­ռատ ո­ղոր­
մու­թեամբ քով մխի­թա­րեա՛ զծա­ռայսս քո, եւ տո՛ւր 
սո­ցա տե­ղի ա­պաշ­խա­րու­թեան: Հաշ­տեա՛ մար­դա­սի­
րու­թեամբ քով, եւ ա­րա՛ զսոսա ան­դամս ե­կե­ղեց­
ւոյ քում սրբոյ: Որ­պէս զի ա­ռող­ջա­ցեալք հոգ­ւով՝ 
խոս­տո­վա­նու­թեամբ եւ ա­պաշ­խա­րու­թեամբ մտցեն 
յե­կե­ղե­ցի քո սուրբ: Եւ ընդ ժո­ղովր­դեան քում քեզ 
հան­ցեն զօրհ­նու­թիւն եւ զփառս ­Հօր եւ Որդ­ւոյ եւ 
­Հոգ­ւոյդ Սրբոյ, այժմ եւ միշտ եւ յա­ւի­տեանս յա­ւի­
տե­նից. ամէն:

Ա­ղու­հա­ցից եւ այ­լոց ա­ւուրց պա­հոց
­Սաղ­մոս Ե

(Աւագ)

Փոխ. Բա­նից ի­մոց ունկն դի՛ր, ­Տէ՛ր, եւ ի միտ առ 
զա­ղա­ղակ իմ:

­Նա­յեա՛ ի ձայն ա­ղօ­թից ի­մոց, թա­գա­ւոր իմ եւ 
Աս­տուած իմ:

Ես զքեզ ա­ղա­չեմ, ­Տէր, ընդ ա­ռա­ւօտս լուիցես 
ձայնի իմում. ընդ առաւօտս պատ­րաստ ե­ղէց յան­
դի­ման լի­նել առ քեզ:

Ո՛չ թէ դու, Աս­տուա՛ծ, կա­միս զա­նօ­րէ­նու­թիւն, եւ 
ո՛չ բնա­կին առ քեզ չարք, մի՛ ա­նօ­րէնք բնա­կես­ցին 
ա­ռա­ջի ա­չաց քոց:

Ա­տե­ցեր զայ­նո­սիկ, ոյք գոր­ծեն զա­նօ­րէ­նու­թիւն. 
կո­րու­սա­նես զա­մե­նե­սեան, ոյք խօ­սին զսուտ:

­Զայր ա­րիւ­նա­հեղ եւ զնեն­գա­ւոր պիղծ առ­նես 
դու, ­Տէ՛ր, այլ ես ըստ բա­զում ո­ղոր­մու­թեան քում 
մտից ի տուն քո, երկիր­ պա­գից ի տա­ճար սուրբ քո 
եւ եր­կիւ­ղիւ քո:

­Տէ՛ր, ա­ռաջ­նոր­դեա՛ ինձ յար­դա­րու­թեան քում 
վասն թշնա­մեաց ի­մոց, եւ ու­ղիղ ա­րա՛ ա­ռա­ջի իմ 
զճա­նա­պարհս քո:

­Զի ո՛չ գոյ ի բե­րանս նո­ցա ճշմար­տու­թիւն, եւ 
սիրտք նո­ցա նա­նրեալք են:

Որ­պէս գե­րեզ­ման բաց են կո­կորդք նո­ցա, եւ լե­
զուօք իւ­րեանց նեն­գա­ւորք ե­ղեն:

­Դա­տեա՛ զնո­սա, Աս­տուած, զի անկ­ցին ի խորհր­
դոց սրտից իւ­րեանց. ըստ բա­զում ամ­բարշ­տու­թեան 
նո­ցա՝ մեր­ժեա՛ զնո­սա, զի դառ­նա­ցու­ցին զքեզ:

Ու­րախ լի­ցին ա­մե­նե­քեան, ոյք յու­սա­ցեալ են ի 
քեզ. յա­ւի­տեան ցնծաս­ցեն եւ բնա­կես­ցես դու ի նո­
սա:

­Պար­ծես­ցին ի քեզ սի­րե­լիք ա­նուան քո, զի օրհ­
նես­ցես դու զար­դարն, ­Տէ՛ր, որ­պէս զի­նու հա­ճու­
թեամբ քով պսա­կե­ցեր զնո­սա:

(Սաղմ ՁԹ. 13) Լ­ցաք ա­ռա­ւօ­տու ո­ղոր­մու­թեամբ քո, 
ցնծա­ցաք եւ ու­րախ ե­ղաք զա­մե­նայն ա­ւուրս կե­նաց 
մե­րոց:

Ու­րախ ե­ղաք փո­խա­նակ ա­ւուրցն, յոյս խո­նարհ 
ա­րար զմեզ, եւ ա­մացն, յորս տե­սաք զչար­չա­րանս:

­Հա­յեա՛, ­Տէր, ի ծա­ռայս քո եւ ի գործս ձե­ռաց քոց, 
եւ ա­ռաջ­նոր­դեա՛ որդ­ւոց նո­ցա. ե­ղի­ցի լոյս ­Տեառն 
Աս­տու­ծոյ ի վե­րայ մեր:

(Սաղմ. ՃԻԹ. ) Զ­գործս ձե­ռաց մե­րոց ու­ղիղ ա­րա՛ 
ի մեզ, ­Տէ՛ր, եւ զգործս ձե­ռաց մե­րոց յա­ջո­ղեա՛ մեզ:

 Ի խո­րոց կար­դա­ցի առ քեզ, ­Տէ՛ր, ­Տէ՛ր, լո՛ւր ձայ­
նի ի­մում:

Ե­ղի­ցին ա­կանջք քո ի լսել զձայն ա­ղօ­թից ի­մոց:
­Թէ զա­նօ­րէ­նու­թիւնս իմ քննես, ­Տէ՛ր, ­Տէ՛ր, իսկ ո՞ 

կա­րէ կալ ա­ռա­ձի քո, զի ի քէն է քա­ւու­թիւն:
­Վասն ա­նուան քո համ­բե­րի, ­Տէ՛ր, համ­բե՛ր անձն 

իմ բա­նի քում, յու­սա­ցաւ անձն իմ ի ­Տէր:
Ի պա­հէ ա­ռա­ւօ­տու մին­չեւ յե­րե­կոյ, ի պա­հէ ա­ռա­

ւօ­տու յու­սա­ցաւ Իս­րա­յէլ ի ­Տէր:
Ի ­Տեառ­նէ է ո­ղոր­մու­թիւն բա­զում, ի նմա­նէ է 

փրկու­թիւն. եւ նա փրկեաց զԻս­րա­յէլ յա­մե­նայն նե­
ղու­թեանց նո­րա:

 
(Սաղմ. ՃԽԲ. 8) Լ­սե­լի ա­րա՛ ինձ ա­ռա­ւօ­տու զո­ղոր­

մու­թիւնս քո, զի ես ի քեզ, ­Տէ՛ր, յու­սա­ցայ:
­Ցո՛յց ինձ ճա­նա­պարհ յոր եւ գնա­ցից, զի առ քեզ, 

­Տէ՛ր, համ­բար­ձի զանձն իմ:
Փր­կեա՛ զիս ի թշնա­մեաց ի­մոց, ­Տէ՛ր, զի զքեզ 

ա­պա­ւէն ինձ ա­րա­րի:
Ու­սո՛ ինձ առ­նել զկամս քո, զի դու ես Աս­տուա՛ 

իմ:
­Հո­գի քո բա­րի ա­ռաջ­նոր­դես­ցէ ինձ ի յեր­կիր ու­

ղիղ:
­Վասն ա­նուան քո, ­Տէ՛ր, կե­ցուս­ցես զիս. ար­դա­

րու­թեամբ քով հան­ցես ի նե­ղու­թե­նէ զանձն իմ:
Ո­ղոր­մու­թեամբ քով սա­տա­կեա՛, Աս­տուած, 

զթշնա­միս իմ, եւ կո­րո՛ զա­մե­նայն նե­ղիչս ան­ձին 
ի­մոյ, զի ես ծա­ռայ քո եմ:

(Սաղմ. ԾԳ.) Աս­տուած, յա­նուան քում կե­ցո՛ զիս, 
եւ ի զօ­րու­թեան քում ի­րաւ ա­րա ինձ:

Աս­տուած, լո՛ւր ա­ղօ­թից ի­մոց, ունկն դի՛ր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ, եւ հզօրք խնդրե­ցին 
զանձն իմ եւ ո՛չ հա­մա­րե­ցան զքեզ Աս­տուած ա­ռա­
ջի իւ­րեանց:

Ա­հա՛ Աս­տուած օգ­նա­կան իմ, եւ ­Տէր ըն­դու­նելի 
հոգ­ւոյ ի­մոյ:

Ի դար­ձու­ցա­նել զչարն ի թշնա­միսն իմ, ճշմար­
տու­թեամբ քով սա­տա­կեա՛ զնո­սա:

Ես կա­մօք ի­մովք պա­տա­րագս մա­տու­ցից քեզ, եւ 
խոս­տո­վան ե­ղէց ա­նուան քում, Տէ՛ր, զի բա­րի է:

­Յա­մե­նայն նե­ղու­թե­նէ իմ­մէ փրկե­ցեր զիս, եւ ի 
թշնա­միս իմ ե­տես ակն իմ:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

16 - ԺԱՄԱԳԻՐՔ 2016

ԵՐԳ
Տեառն Ներսիսի վասն երկրորդի աւուր արարչութեանն, 

եւ վասն երկնայնոց զօրացն

Երկուշաբթի

(Աւագ) Արար­չա­կան բա­նին հրա­ման,
Ի յերկ­րոր­դումն ա­ւուր սկըզբան.
Ըզ­ջուրսն ի ջուրցըն բա­ժա­նեաց,
­Հաս­տա­տու­թեամբ պա­րու­նակեաց,
Ո­րով զաշ­խարհս հո­ղե­ղի­նաց,
Անջըր­պե­տեաց ի հրե­ղի­նաց,
Ընդ նո­սին որ­դիք լու­սոյ,
­Տո՛ւք օրհ­նու­թիւն եր­րեակ լու­սոյն:

Բազ­մա­չեայ հոյլք քրով­բէից,
Ե­րեքսըր­բեանդ սրով­բէից.
Ա­թոռք ա­նեղ Աս­տուա­ծու­թեանն,
­Հա­մա­գոյ Եր­րոր­դու­թեանն.
­Բա­րե­խօս լե­րուք առ ­Տէր,
­Վասըն ման­կանց ե­կե­ղեց­ւոյ.
Ընդ նո­սին որ­դիք լու­սոյ,
­Տո՛ւք օրհ­նու­թիւն եր­րեակ լու­սոյն:

Գե­րա­գոյն իշ­խա­նու­թիւնք
Եւ ան­փո­փոխ միշտ տէ­րու­թիւնք,
Ան­յաղ­թե­լի սուրբ զօ­րու­թիւնք,
Ի յա­րար­չին փա­ռատ­րու­թիւն.
Ա­ղա­չե­ցէք զ­Տէրն ո­ղոր­մած
Ան­տես չառ­նել զգործըս ձեռացն.
Ընդ նո­սին որ­դիք լու­սոյ,
­Տո՛ւք օրհ­նու­թիւն եր­րեակ լու­սոյն:

Դասք ան­մարմ­նոցն պե­տութեանց
Հ­րեշ­տա­կա­պետըք բարձ­րու­թեանց.
­Հո­գիք հրե­ղէնք եւ սպա­սա­ւորըք,
Հ­րեշ­տա­կաց զի­նուո­րու­թիւնք.
­Մաղ­թե­ցէ՛ք զ­Տէրըն տե­րանց.
­Վասըն մարդ­կան երկ­րա­ւո­րաց.
Ընդ նո­սին որ­դիք լու­սոյ,
­Տո՛ւք օրհ­նու­թիւն եր­րեակ լու­սոյն:

Երկ­նա­ւո­րաց դա­սուց վեր­նոց,
Օրհ­նա­բա­նից քոց զը­ւարթ­նոց.
­Քաղց­րաս­ցին առ քեզ գըթած,
Որ վասըն մեր ձայն մաղ­թա­նաց,
­Զորս եւ տա­ցես մեզ պա­հա­պան,
­Յայսըմ­հե­տէ մինչ ի վախ­ճան.
Ընդ նո­սին որ­դիք լու­սոյ,
­Տո՛ւք օրհ­նու­թիւն եր­րեակ լու­սոյն:

Զօ­րու­թեանց եւ տէ­րու­թեանց,
Իշ­խա­նու­թեանց եւ պե­տու­թեանց,
Եւ ա­մե­նայն ա­նուա­նե­լոց
Որք ի յեր­կինս պա­ղա­տա­նօք.
Ըն­կա՛լ, Ք­րիս­տոս, ու­րա­խու­թեամբ
Զ­մեզ յօր մա­հու եւ յա­րու­թեան.
Ընդ նո­սին օրհ­նել հոգ­ւով,
Զ­քեզ ընդ ­Հօր փա­ռատ­րե­լով:

­

Վասն երրորդի աւուր արարչութեանն, եւ վասն երրորդի 
դարուն, եւ ի Յովհաննէս Մկրտիչն.

Երեքշաբթի

Էա­կան ­Բանն որ ընդ ­Հօր
Ա­րար­չա­կից եւ հա­մա­զօր.
­Յեր­րորդ ա­ւուր զջուրսըն զա­տոյց
Զ­բոյսս եւ ըզտունկըս բըղխե­ցոյց,
Իսկ ի յեր­րորդ դա­րուն դար­ձեալ
Զ­ջուրցըն հե­ղեղ ցա­մա­քե­ցոյց.
Զ­Նոյ տա­պա­նաւն իւր ապ­րե­ցոյց,
Զ­կեն­դա­նեաց սեռս ա­ճե­ցոյց.
­Տո՛ւք օրհ­նու­թիւն ան­ճառ լու­սոյն,
­Հօր եւ Որդ­ւոյ եւ Սուրբ ­Հոգ­ւոյն:

Ընդ ծա­ռոց երկ­րի զգա­լեաց
Տըն­կեաց եւ զտունկս ի­մա­նա­լեաց,
Զ­հե­ղեղ մե­ղացըն ցա­ծու­ցեալ,
Զ­դասս ար­դա­րոց բազ­մա­ցու­ցեալ,
­Յո­րոց եւ մեծն ի ծնունդս կա­նանց,
­Միջ­նորդ շնոր­հաց եւ օ­րի­նաց.
­Տո՛ւք օրհ­նու­թիւն ան­ճառ լու­սոյն,
­Հօր եւ Որդ­ւոյ եւ Սուրբ ­Հոգ­ւոյն:

Թա­գա­ւո­րին երկ­նից զի­նուոր,
Ար­քա­յու­թեան ա­ւե­տա­ւոր,
Խընդ­րեա՛ դընել ելս ի սրտի՛
Առ ի հով­տէս տրտմա­կա­նէ.
­Յուխ­տեալ տե­ղին տէ­րու­նա­կան,
Ի խոս­տա­ցեալն որդ­ւոց մարդ­կան.
Տո՛ւք օրհ­նու­թիւն ան­ճառ լու­սոյն,
­Հօր եւ Որդ­ւոյ եւ Սուրբ ­Հոգ­ւոյն:

Ժա­ռան­գին ­Հօր սպա­սա­ւոր
Եւ յար­գան­դէ երկր­պա­գող.
­Կա­րա­պետ եւ Մըկըր­տիչ
Այնմ որ մե­ղաց մե­րոց քա­ւիչ.
­Լե՛ր բա­րե­խօս առ նոյն գըթած,
Ջըն­ջել ըզգիր մեր յան­ցա­նաց.
­Տո՛ւք օրհ­նու­թիւն ան­ճառ լու­սոյն,
­Հօր եւ Որդ­ւոյ եւ Սուրբ ­Հոգ­ւոյն:

Ի ­Հօ­րէ լոյս ծա­գե­ցար
­Մե­ռեալ բնու­թեանս կեն­դա­նա­րար,
Ա­ռա­քե­ցեր յա­ռա­ջըն­թաց,
­Սուրբ զ­Յով­հան­նէս քա­րոզ կե­նաց
­Սո­րին հայց­մամբն ա­մե­նա­կալ
Զ­պա­ղա­տանս մեր ըն­կալ.
­Տո՛ւք օրհ­նու­թիւն ան­ճառ լու­սոյն,
­Հօր եւ Որդ­ւոյ եւ Սուրբ ­Հոգ­ւոյն:

Լու­սա­շա­ւիղ յեր­կինս ե­լին
­Հո­ղա­նիւ­թեայ սուրբ հրեշ­տա­կին,
Ար­ժա­նա­ցո՛ ըզմեզ նո­րին
­Նեղ եւ ան­ձուկ ճա­նա­պար­հին,
­Զի հե­տե­ւող գո­լով նո­րին,
­Հօր քո վե­րին օ­թե­վա­նին,
Եւ եր­գես­ցուք ընդ եր­ջան­կացն
Որդ­ւոց լու­սոյ քեզ երգս փա­ռաց:

Վասն չորրորդի աւուր արարչութեանն, եւ վասն չորրորդի 
դարուն, եւ վասն աւետեաց Աստուածածնին.

Չորեքշաբթի

Խա­ւարն ան­գոյ եւ սկզբնա­ծին
­Հա­լա­ծե­ցաւ յօրն ա­ռա­ջին,
­Լոյսն այն պայ­ծառ յօր չոր­րոր­դին
­Յա­րե­գա­կան նիւթ հա­ւա­քեալ,
­Լու­սինն ի տիպ լու­սոյ ստեղ­ծեալ
Եւ աս­տե­ղաց պարք յօ­րի­նեալ,
Ո­րով օրհ­նի ստեղ­ծողն էից
Ի բա­նա­ւոր պաշ­տօ­նէից:

Ծած­կեալ խոր­հուրդըն ծա­նու­ցաւ
­Չոր­րորդ դա­րուն Ի­սա­հա­կաւ,
Ի չոր­րորդ օր դար­ձեալ հրեշ­տակն
Ետ զա­ւե­տիսն կու­սա­կան,
­Թէ լոյսն որ ոչ բո­վան­դա­կի,
Ի քէն մարմ­նով պա­րու­նա­կի
­Յոր օրհ­նե­ցայք ազգ երկ­րա­ծինք
­Տո՛ւք օրհ­նու­թիւն պըտղոյ կու­սին:

Կու­սին նախն­ւոյ մօրն Ե­ւա­յի,
­Յոր­մէ Ա­դամըն հին պար­տի,
­Բար­ձան ա­նէծքըն տըրտմա­կան
­Քո սուրբ ծնընդեամբ կոյս Մա­րիամ,
Ա­ղա­չեա՛ զքո միա­ծինն
­Թո­ղուլ ըզմեղս որդ­ւոց նո­ցին.
­­Յոր օրհ­նե­ցայք ազգ երկ­րա­ծինք
­Տո՛ւք օրհ­նու­թիւն պըտղոյ կու­սին:

Հարսն ըն­ծա­յեալ յերկ­րէ յեր­կինս
­Յոր համ­բառ­նամք առ քեզ զհո­գիս.
­Յօր լըսե­լոյ քո զա­ւե­տիս
Խընդ­րեա՛ լի­նել մեզ լըսե­լիս.
Զձայն աւետեաց քո միածնին
Ե­թէ ե­կայք օրհ­նեալք ­Հօր իմ.
­­Յոր օրհ­նե­ցայք ազգ երկ­րա­ծինք
­Տո՛ւք օրհ­նու­թիւն պըտղոյ կու­սին:

Ձայ­նիւ առ քեզ, ­Տէ՛ր, պա­ղա­տիմք
Եւ ա­ռա­ջի քո ան­կա­նիմք.
Ա­ղա­չա­նօք Աս­տուա­ծած­նին
­Շի­ջո՛ ի մէնջ ըզբոց հնո­ցին,
­Տո՛ւր ար­տա­սուօք զմեղըս ջընջել
Եւ վերըս­տին զմեզ նո­րո­գել.
­­Յոր օրհ­նե­ցայք ազգ երկ­րա­ծինք
­Տո՛ւք օրհ­նու­թիւն պըտղոյ կու­սին:

Ղե­կա­վա՛ր ճար­տա­րա­պետ,
Ան­ցեր ընդ ծով կեն­ցաղս ան­հետ՝
­Վե­րա­բե­րեա՛ ընդ ­Պետ­րո­սի
Զ­մեզ ի յա­լեաց մե­ղաց ծո­վէս.
­Պա­ղա­տա­նօք գե­րա­գու­նին
Ա­նա­պա­կան քում ծընո­ղին.
­Յոր օրհ­նե­ցայք, ա՛զգ երկ­րա­ծինք,
­Տո՛ւք օրհ­նու­թիւն պըտղոյ կուսին:

Վասն հինգերորդի աւուր արարչութեանն, եւ վասն հինգե­
րորդի դարուն, եւ ի սուրբ առաքեալսն Քրիստոսի.

Հինգշաբթի

Ճա­ռա­գայ­թեալ ­Բանն ի ­Հօ­րէ՝
­Յօր հին­գե­րորդըն հրա­մա­յէ
Բըղ­խել ի ջրոց սեռս կայ­տա­ռաց
Եւ թե­ւա­ւորս օ­դա­կա­նաց:
Իսկ ի դա­րուն հինգ՝ մըկըրտին
­Յամպն եւ ծովն Իս­րա­յէլ հին.
­Տա­ցո՛ւք հրա­շից ներ­գոր­ծո­ղին
­Պա­տիւ եւ փառս ա­նեղ ­Բա­նին:

Մաք­րա­պէս օ­րի­նա­կի
Ա­ռա­քե­լոցն Ք­րիս­տո­սի,
Որք ի ծո­վէն ­Տի­բե­րա­կան
Ի յերկ­նա­յինսըն կո­չե­ցան,
Ան­ցին ընդ ծով աշ­խար­հա­կան
Եւ ի հո­գին մըկըրտե­ցան.
­­Տա­ցո՛ւք հրա­շից ներ­գոր­ծո­ղին
­Պա­տիւ եւ փառս ա­նեղ ­Բա­նին:

Յու­րա­խու­թիւնսն անզ­րա­ւա­կան,
Ի հար­սա­նիսն ա­նա­պա­կան
Զ­ձեզ ա­ռա­քեաց հայրըն փա­ռաց՝
Հ­րա­ւի­րա­տուք տըրտմա­կա­նաց.
­Սուրբ հար­սա­նեացն այն հայ­ցե­ցէք
Ընդ ձեզ լի­նիլ մեզ պա­րա­կից.
­­Տա­ցո՛ւք հրա­շից ներ­գոր­ծո­ղին
­Պա­տիւ եւ փառս ա­նեղ ­Բա­նին:

Նո­րո­գո՛ղք տիե­զե­րաց
Ի նա­խա­հօրն յան­ցա­նաց,
­Նո­րա­փե­տուր զար­դա­րե­ցիք
­Զե­կե­ղե­ցիս հե­թա­նո­սաց.
­Պա­ղա­տե­ցէ՛ք առ նոյն գըթած՝
Զ­մեզ նո­րո­գել ի հնոյ մե­ղաց.
­­Տա­ցո՛ւք հրա­շից ներ­գոր­ծո­ղին
­Պա­տիւ եւ փառս ա­նեղ ­Բա­նին:

Շի­նո՛ղ է­իցըս հա­մայ­նից
Ա­րա­րա­ծոց ի յան­գո­յից,
­Նոյն շի­նե­ցեր զե­կե­ղե­ցի
­Վէմդ ի վե­րայ վի­մին ­Բա­նի.
Ընդ ե­դեալ հի­մունս ի նոր ­Սիոն,
Ըզմեզ յօ­դեա՛ շին­մամբ ի նոյն.
­­Տա­ցո՛ւք հրա­շից ներ­գոր­ծո­ղին
­Պա­տիւ եւ փառս ա­նեղ ­Բա­նին:

Ու­րա­խա­ցաւ գնա­ցիւք գե­տոց,
­Քա­ղաք ի քէն շի­նեալ, ­Յի­սո՛ւս,
­Յոր­մէ վըտակք շնոր­հաց հո­սեն
­Զո­գիս մարդ­կան ո­ռո­գա­նեն.
Ար­բո՛ եւ մեզ ի ջրոյն կե­նաց
­Հայց­մամբ ­Հոգ­ւոյն մատ­ըռուա­կաց,
­Զի բա­նա­ւոր եր­կիրըս քո
Պտ­ղա­բեր­ց ի փառըս քո:

Վասն վեցերորդի աւուր արարչութեանն, եւ վասն վեցե­
րորդի դարուն, եւ ի Խաչելութիւնն Քրիստոսի.

Որբաթ

Չըհան­դուր­ժեալ բնու­թեամբ բար­ւոյն,
Ու­նել միայն զան­ճառ բա­րին,
Այլ ստեղ­ծեալ զմարդ յիւր պատ­կե­րին
Ի վե­ցե­րորդն ա­ռա­ւօ­տին,
Եւ ի յեր­րորդ ժամ զկո­ղա­ծինն՝
Ի յօգ­նու­թիւն ետ հո­ղած­նին,
­Զորս ի դրախ­տին եդ վա­յե­լել,
­Բայց ի պըտղոյն մա­հու ար­գել:

Պա­պան­ձեալ առ դա­տո­ղին
­Յետ յան­ցա­նաց Ա­դամըն հին,
Զ­կինըն պատ­ճառ ե­դեալ խաբ­մանն
Եւ կինըն զօձըն դա­ւա­ճան,
Ո­րով եր­կիրս այս ա­նի­ծաւ,
­Փուշ եւ տա­տասկ ի սմա բու­սաւ.
Վ­ըճիռ մա­հու մար­դոյն տը­ւաւ
­Դառ­նալ ի հող ուս­տի ստեղ­ծաւ:

Ջըն­ջել փու­թայր ­Հայրըն փա­ռաց
Ըզ­գիր պար­տեաց մեր յան­ցա­նաց,
Ո­րով զգե­ցաւ Որ­դին գըթած
Ի վեց դա­րուն զմար­մին մե­ղաց,
­Հօր հա­ճու­թեամբ ի մահ խա­չին
Եկըն կա­մաւ ի յուր­բա­թին.
­Գառըն զե­նաւ ի հին զատ­կին,
­Փո­խան գա­ռանցն օ­րի­նա­կին:

Ռա­հիւ լու­սոյ պա­տուի­րա­նին
Ար­դա­րու­թեան ճա­նա­պար­հին,
­Բարձ­րա­նա­լով քո ի խա­չին
­Բարձ­րա­ցու­ցեր զմեզ ի յեր­կինս.
­Քո ան­պա­տում խո­նար­հու­թեամբդ
Եւ կա­մա­ւոր խա­չե­լու­թեամբդ
­Հաշ­տեա՛ց ընդ մեզ, ­Տէ՛ր, գթու­թեամբ
Եւ թող ըզմեղս ո­ղոր­մու­թեամբ:

Սոս­կա­լի՛դ սե­րով­բէից
Եւ ա­հա­ւո՛րդ քրով­բէից,
­Խո­նար­հե­ցար ր ­չար­չա­րանս,
­Չար­չա­րե­լի բնու­թեամբ մարդ­կան.
Ի խա­չին զմեղս ըսպա­ներ
Եւ զդա­տակ­նիք մա­հու լու­ծեր.
­Հաշ­տեա՛ց ընդ մեզ, ­Տէ՛ր, գթու­թեամբ
Եւ թո՛ղ զմեղս ո­ղոր­մու­թեամբ:

Վե­հա­գոյն բնու­թեանցն էից
Եւ ա­րա­րիչըդ բո­լո­րից,
­Յոր­ժամ ծա­գես զխա­չիդ նըշան
Ի գալըս­տեան քո միւ­սան­գամ՝
­Զերկըր­պա­գուս այժմ հա­ւա­տով
­Լու­սա­ւո­րեա՛ նո­րին լու­սով,
­Զի հա­մա­ձայն խա­չազ­գե­ցիցն
Ըզ­քեզ օրհ­նեմք յա­ւի­տե­նից:

Վասն եօթներորդի աւուր արարչութեանն, եւ վասն եօթնե­
րորդի դարուն, եւ ի խորհուրդ հանգստեանն.

Շաբաթ

Տէրն յետ ստեղծ­մանն ա­րա­րա­ծոց
­Հան­գեաւ յեօթն օրն ի գոր­ծոց.
Այն որ հան­գիստ աշ­խա­տե­լոց
Եւ կամքըն գործ է ե­ղե­լոց,
Ուս­տի եւ մեզ յոյս հաս­տա­տուն
Ետ հանգս­տեամբըն շա­բա­թուն,
­Թէ աստ գոր­ծել զգործս Աս­տու­ծոյ,
Ան­դ է՝ հանգ­չել ընդ Աս­տու­ծոյ:

Րա­բու­նա­բար վար­դա­պե­տիմք,
­Յօ­չի­նա­կէ ­Տեառըն խրա­տիմք,
Որ ի յերկ­րորդ ա­րար­չու­թեանն,
­Յետ կա­տար­ման տնօ­րէ­նութեանն,
­Յեօթ­նե­րորդ օր հանգըս­տեան
Ի­ջեալ մարմ­նով ի գե­րեզ­ման,
Զ­կա­պեալ հո­գիսըն վե­րա­ծեաց
­Զա­նանց հան­գիստըն պատ­րաստեաց:

Ցօղդ, որ ի քոյդ կո­ղէ ցօ­ղեալ՝
Բժըշ­կես­ցէ ըզհան­գու­ցեալսն,
Իջ­ցէ ի հող մա­հու նո­ցին
Եւ բու­սուս­ցէ յօրըն վեր­ջին.
­Կեն­դա­նա­րար ձայ­նիւըդ քո
­Կո­չեա՛ զնո­սա ի կեանըս քո,
Եւ դա­սե­ցո՛ ընդ ար­դա­րոցն
Եր­գել քեզ փառս ընդ զը­ւարթ­նոցն:

Ւիւ­ծեալ զբնու­թիւնս կե­նաց ու­նող
­Դար­ձոյց յան­ցանքն ի մա­հու հող,
Իսկ ան­մա­հիդ մե­ռե­լու­թիւն՝
Շ­նոր­հեաց դար­ձեալ զան­մա­հութիւն.
­Զորս են ընդ քեզ թա­ղեալ մա­հուամբ
Ա­ւա­զա­նին մըկըրտու­թեամբ՝
­Յա­րո՛ ընդ քեզ քո­յին փա­ռօք
Ա­րե­գա­կան նըման լու­սով:

Փայ­լին ար­դարքն յար­քա­յու­թեան
Եւ ճըգնա­ւորքն ի հանգըս­տեան.
­Մար­տի­րոսքն պըսա­կին
Եւ կու­սա­նաց լապ­տերք վա­ռին.
­Դա­սե­ցո՛, ­Տէ՛ր, ընդ նո­սին,
Որք զքեզ Աս­տուած խոս­տովա­նին,
Ար­դա­րու­թեամբ մի՛ դա­տես­ցին,
Այլ գըթու­թեամբ քո քա­ւես­ցին:

Քո ան­պա­տում խո­նար­հութեամբդ,
Որ թա­ղե­ցար մե­ռե­լու­թեամբդ,
Եւ յա­րու­ցեր յորդ­ւոց մարդ­կան,
Որք հա­ւա­տով ի քեզ ան­կան,
­Յա­րո՛ եւ զմեզ ար­դա­րու­թեամբ
Եւ զնընջե­ցեալսն ո­ղոր­մու­թեամբ,
­Զի կեն­դա­նեացս բե­րա­նով
­Տա­ցին Քեզ փառք ընդ ­Հօր Հոգ­ւով:

ՄԱՂԹԱՆՔ 
Պա­հոց՝ յետ Արար­չա­կանին

Խա՛չ քո ե­ղի­ցի մեզ ա­պա­ւէն, ­Տէ՛ր ­Յի­սուս, յոր­
ժամ ե­րե­ւիս փա­ռօք ­Հօր ընդ ամպս լու­սա­ւորս: 
­Յայն­ժամ մեք մի՛ ա­մա­չես­ցուք յու­սա­ցեալքս ի քեզ, 
այլ զօ­րու­թեամբ քով մե­ծաւ բերկ­րես­ցուք ընդ աջ­մէ 
քում­մէ, որ­պէս զոր­դիս լու­սոյ եւ որ­դիս տուըն­ջեան:

ՔԱՐՈԶ
(Աշակ.) Աղա­չես­ցուք զա­մե­նա­կալն Աս­տուած, 

զի պահ­պա­նես­ցէ զժո­ղո­վուրդս իւր ընդ հո­վանեաւ 
սուրբ եւ պա­տուա­կան խա­չիւն իւ­րով ի խա­ղա­
ղու­թեան: Ա­մե­նա­կալ Տէր Աս­տուա՛ծ մեր, կե­ցո՛ եւ 
ո­ղոր­մեա՛:

ԱՂՕԹՔ
 Պա­հոց

(Աւագ) Օգ­նեա՛ մեզ, ­Տէ՛ր, օգ­նեա՛ մեզ, Աս­տուա՛ծ 
Փր­կիչ մեր, վասն մե­ծի փա­ռաց ա­նուանդ քո. ­Տէ՛ր, 
փրկեա՛ զմեզ եւ քա­ւեա՛ զմեղս մեր վասն ա­նուան 
քոյ սրբոյ:  Պարսպեալ պա­հեա՛ զառ ի քեզ զա­պա­
ւի­նեալ եւ զյու­սա­ցեալ զժո­ղո­վուրդս քո՝ ընդ հո­վա­
նեաւ սուրբ եւ պա­տուա­կան խա­չիւդ քով ի խա­ղա­
ղու­թեան: Փր­կեա՛ յե­րե­ւե­լի եւ յա­նե­րե­ւոյթ թշնամ­
ւոյն: Ար­ժա­նա­ւո­րեա՛գո­հու­թեա՛մբ փա­ռա­ւորել 
զքեզ ընդ ­Հօր եւ ընդ Սրբոյ ­Հոգ­ւոյդ, այժմ եւ միշտ 
եւ յաւիտեանս յաւիտենից. ամէն:

Ի Սարկաւագ վարդապետէն ասացեալ

Յի­շեա՛, ­Տէ՛ր, զպաշ­տօ­նեայս քո, զծ­նողսն մեր, 
զ­վար­դա­պետս, զեղ­բարս, զըն­կերս, զ­կե­րակ­րիչս, 

զուխ­տա­ւորս, զ­ճա­նա­պար­հորդս. զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զա­պաշ­խա­րողս, 
զ­գե­րիս, զ­հի­ւանդս, զ­նե­ղեալս, զիշ­խանս, զ­չա­րար­
արս, զ­բա­րե­րարս, զթշ­նա­միս, զա­տե­լիս: Եւ որք պա­
տուի­րե­ցին մեզ հա­ւա­տով:

­Յի­շեա՛ ­, Տէ՛ր եւ ո­ղոր­մեա՛:

ԱՂՕԹՔ
Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րու­թեամբդ 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից եւ փոր­ձու­թեանց: Ար­ժա­նա­ւո­րեա՛ գո­
հու­թեամբ փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ. այժմ եւ միշտ եւ յա­ւի­տեանս յա­ւի­տե­նից. 
ա­մէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր որ յեր­կինս ես.:



Յետ այսորիկ դարձեալ յայտնեաց զանձն իւր Յիսուս 
աշակերտացն իւրոց առ ծովեզերբն Տիբերեայ, եւ յայտ­

նեաց այսպէս: Էին ի միասին Սիմովն Պետրոս, եւ 
Թովմաս անուանեալն Երկուորեակ, եւ Նաթանայէլ որ 
ի Կանայ Գալիլեացւոց, եւ որդիքն Զեբեդեայ, եւ այլք 

յաշակերտաց անտի երկու:



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ 
ԱՐԵՒԱԳԱԼԻ ԺԱՄՈՒՆ,

ՈՐ ԿԱՏԱՐԻ Ի ԴԷՄՍ ՀՈԳՒՈՅՆ ՍՐԲՈՅ,
ԱՅԼ ԵՒ Ի ԴԷՄՍ ՅԱՐՈՒԹԵԱՆՆ ՔՐԻՍՏՈՍԻ,

ՈՐ ԵՐԵՒԵՑԱՒ ԱՇԱԿԵՐՏԱՑՆ

Օրհնեալ Տէր մեր Յիսուս Քրիստոս. ամէն:

­Հայր մեր որ յեր­կինս ես.:

Քահ.

ԵՂԻՑԻ ա­նուն ­Տեառն օրհ­նեալ յա­ւի­տեան, 
զի յա­ռաջ քան զա­րեւ է ա­նուն նո­րա:

 (Աշակ.) Սարկ. Ի նա օրհ­նես­ցին ա­մե­նայն ազգք 
երկ­րի, եւ ա­մե­նայն ա­զինք ե­րա­նի­ցեն նմա:

Օրհ­նեալ ­Տէր Աս­տուած Իս­րա­յելի, որ առ­նէ սքան­
չե­լիս միայն, եւ օրհ­նեալ է ա­նուն սուրբ փա­ռաց նո­
րա յա­ւի­տեան, լցցի փա­ռօք նո­րա ա­մե­նայն եր­կիր. 
ե­ղի­ցի, ե­ղի­ցի: 

Քահ. Փառք ­Հօր եւ Որդ­ւոյ եւ ­Հոգ­ւոյն Սրբոյ:
Սարկ. Այժմ եւ միշտ եւ յա­ւի­տեանս յա­ւի­տե­նից. 

ա­մէն:
Եւ եւս խա­ղա­ղու­թեան զ­Տէր ա­ղա­չես­ցուք, ընկա՛լ, 

կեցո՛ եւ ողորմեա՛:
Քահ. Օրհ­նու­թիւն եւ փառք ­Հօր եւ Որդ­ւոյ 

եւ Հոգւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

17 - ԺԱՄԱԳԻՐՔ 2016

ԵՐԳ

Ա­րե­ւա­գա­լին

(Աւագ) Յա­րե­ւե­լից մինչ ի մուտս, ի հիւ­սի­սոյ եւ 
ի հա­ւա­տոյ, ա­մե­նայն ազգք եւ ա­զինք, յօրհ­նու­թիւն 
նոր օրհ­նե­ցէք զա­րա­րիչն ա­րա­րա­ծոց, որ ծա­գեաց 
ըզլոյս ա­րե­գա­կանն այ­սօր յաշ­խարհս:

Ե­կե­ղե­ցիք ար­դա­րոց, փա­ռա­բա­նիչք ա­մե­նա­սուրբ 
Եր­րոր­դու­թեանն, յա­ռա­ւօտըս լու­սոյ զա­ռա­ւօտ խա­
ղա­ղու­թեան Ք­րիս­տոս գո­վե­ցէք ընդ ­Հօր եւ ­Հոգ­ւոյն, 
որ ծա­գեաց ըզլոյս գի­տու­թեան իւ­րոյ ի մեզ:

ՅՈՐԴՈՐԱԿ
Յա­րե­ւե­լից յա­րեւ­մուտս, ման­կո՛ւնք ­Սիոնի, օրհ­

նե­ցէ՛ք միշտ ան­դա­դար զծա­գողըն լու­սոյ:
Ե­կե­ղե­ցիք ար­դա­րոց եւ փա­ռա­բա­նիչք, բա­րե­բա­

նե­ցէք որ ետ զի­մաստըս լու­սոյ:

ՔԱՐՈԶ
(Աւագ)­Յա­րե­ւե­լից մին­չեւ ի մուտս ա­րե­ւու ընդ 

ա­մե­նայն տե­ղիս քրիս­տո­նէու­թեան, ուր եւ կար­դան 
զա­նուն ­Տեառն սրբու­թեամբ, ­Տէր, ա­ղօ­թիւք նո­ցա եւ 
բա­րե­խօ­սու­թեամբ մեզ ո­ղոր­մես­ցի: Ուխ­տիւք զԱս­
տուած ա­ղա­չես­ցուք, զի նա փրկես­ցէ զմեզ ի մե­
ղաց եւ ի ցան­կու­թե­նէ աշ­խար­հի: Ըն­կալ­ցի զուխտս 
եւ զխնդրուածս սրտից մե­րոց, եւ ար­ժա­նի ա­րաս­ցէ 
զմեզ հա­ւա­տոց եւ պա­տուի­րա­նաց իւ­րոց ընդ ա­մե­
նայն սուրբս իւր, ա­մե­նա­կալ ­Տէր Աս­տուած մեր, կե­
ցո՛ եւ ո­ղոր­մեա՛:

­Զա­ռա­ւօտս լու­սոյ եւ զա­ռա­ջի­կայ օրս խա­ղա­ղու­

թեամբ ան­ցու­ցա­նել՝ հա­ւա­տով ի Տեառ­նէ խնդ­րես­
ցուք: 

Զհ­րեշ­տակ խա­ղա­ղու­թեան.: Զ­քա­ւու­թիւն եւ  
զթողութիւն.: Զսր­բոյ խա­չին մեծ եւ կարող.:  Եւ եւս՝ 
միա­բան վասն. Ճշմա.: ­ Զան­ձինս մեր եւ զմիմեանս.: 
Ո­ղոր­մեա՛ց մեզ, ­Տէր Աստուած.:

ԱՂՕԹՔ
­(Աշակ.) Յա­րե­ւե­լից մին­չեւ ի մուտս ա­րե­ւու օրհ­

նեալ ես ­Տէր, վասն զի թա­գա­ւոր քաղցր ես եւ ա­նուն 
քո ա­հեղ է ընդ ա­մե­նայն տիե­զերս: Քաղց­րաս­ցին 
սաղ­մո­սեր­գու­թիւնք մեր ա­ռա­ջի քո. ել­ցեն ի­րա­ւունք 
յար­դա­րու­թե­նէ քում­մէ ի տկա­րու­թիւնս մեր եւ փա­
ռա­ւո­րես­ցի ա­մե­նա­սուրբ ա­նուն քո: Եւ մեք ար­ժա­նի 
ե­ղի­ցուք կալ ի պա­տուի­րա­նի քում, եւ քեզ եր­գել 
զօրհ­նու­թիւն եւ զփառս ­Հօր եւ Որդ­ւոյ եւ ­Հոգ­ւոյդ 
Սրբոյ. այժմ եւ միշտ եւ յաւիտեանս յաւիտենից. 
ամէն:

Խաղաղութիւն ամենեցուն:

Աստուծոյ երկիրպագեսցուք:

Աս­տուած մշտնջե­նա­ւոր, Աս­տուած յա­ւի­տե­նա­
կան, որ ի ստո­րին աշ­խարհս լոյս ծա­գե­ցար եւ լու­
սա­ւո­րե­ցեր զմեզ ի խա­ւա­րա­յին մե­ղաց մե­րոց: Որ 
վասն մեր ի չափա­ւո­րու­թիւն ե­կիր, ան­չափդ Աս­տու­
ած, եւ հե­ղեալ ծա­ւա­լե­ցեր զշնորհս ­Հոգ­ւոյդ Սրբոյ 
յա­րա­րածս քո: Այժմ եւ յա­ւի­տեանս ժա­մա­նա­կաց 
բա­րե­բա­նեալ ես, ամենամեծդ Աստուած, ընդ ­Հօր եւ 
ա­մե­նա­սուրբ ­Հոգ­ւոյդ. այժմ եւ միշտ եւ յաւիտեանս 
յաւիտենից. ամէն:

Սաղմոս ՂԹ.

(Աւագ)

Փոխ. Աղա­ղա­կե­ցէ՛ք առ ­Տէր ա­մե­նայն եր­կիր, ծա­
ռա­յե­ցէ՛ք ­Տեառն ու­րա­խու­թեամբ:

Մ­տէ՛ք ա­ռա­ջի նո­րա ցնծու­թեամբ. ծա­նե­րուք, զի 
նա՛ է ­Տէր Աս­տուած մեր:

­Նա՛ ա­րար զմեզ եւ ո՛չ մեք էաք, մեք ժո­ղո­վուրդք 
եւ խաշն ա­րօ­տի նո­րա:

Մ­տէ՛ք ընդ դրունս նո­րա խոս­տո­վա­նու­թեամբ եւ 
օրհ­նու­թեամբ ի յարկս նո­րա:

­Խոս­տո­վա՛ն ե­ղե­րուք ­Տեառն եւ օրհ­նե­ցէ՛ք զա­նուն 
նո­րա:

­Քաղցր է ­Տէր, յա­ւի­տեան է ո­ղոր­մու­թիւն նո­րա, 
յազ­գէ մին­չեւ յազգ է ճշմար­տու­թիւն նո­րա:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ԵՐԳ
(Աւագ) Ճըգ­նա­ւորք Աս­տու­ծոյ եւ ժա­ռան­գորդք 

երկ­նից ար­քա­յու­թեանն, որք փո­խա­նա­կեալըք զան­
ցա­ւոր­ս՝ ա­ռիք զան­ցանցըն բա­րու­թիւնսն. բա­րե­խօ­
սե­ցէք առ ­Տէր վասն ման­կանց ե­կե­ղեց­ւոյ:

­Նա­հա­տակք պան­ծա­լիք եւ սի­րե­ցեալք ի յերկ­
նա­ւոր ­Հօ­րէն, որք մըկըրտե­ցայք ընդ Ք­րիս­տո­սի 
ա­րեամբ ձե­րով ի մահ խա­չին՝ բա­րե­խօ­սե­ցէք առ Տէր 
վասն ման­կանց ե­կե­ղեց­ւոյ:

­Մար­տի­րոսք ցան­կա­լիք եւ օ­թե­վանք ­Հոգ­ւոյն 
ճըշմար­տու­թեանն, որք յաղ­թե­ցիք հոգ­ւով կա­րեաց 

եւ ցան­կու­թեան. բա­րե­խօ­սե­ցէք առ Տէր վասն ման­
կանց ե­կե­ղեց­ւոյ:

­Գո­վե­լիք աշ­խար­հի եւ բաղ­ձա­լիք վեր­նոցըն պե­
տու­թեանց, որք ե­րա­նու­թեան մա­սին հա­սիք քան 
զա­մե­նայն որ­դիս մարդ­կան. բա­րեխօսեցէք առ Տէր 
վասն ման­կանց ե­կե­ղեց­ւոյ:

­Կա­մա­ւոր պա­տա­րագք, ման­կո՛ւնք տիօք եւ կա­
տա­րեալք ի­մաս­տու­թեամբ, որք փո­խա­նակ կա­թին 
ար­բիք զգի­նին զմայ­լե­ցու­ցիչ՝ բա­րե­խօ­սե­ցէք առ Տէր 
վասն ման­կանց ե­կե­ղեց­ւոյ:

ՅՈՐԴՈՐԱԿ
Ճըգ­նա­ւորըք ճշմա­րիտք, վկայք Ք­րիս­տո­սի, բա­

րե­խօ­սե­ցէք առ ­Տէր վասն անձ­նանց մե­րոց:
­Նա­հա­տա՛կըք կեն­դա­նիք, սի­րողք Ք­րիս­տո­

սի, որք չար­չա­րե­ցայք մարմ­նով վասն ա­նուանն 
­Տեառն: ­Մար­տի­րոսըք ցան­կա­լիք, մարդ­կան ըղ­ձա­
լիք, հայ­ցե­ցէ՛ք ի սուրբ ­Հոգ­ւոյն տալ մեզ ըզբա­րիս:

­Գո­վե­լիք վեր­նոց դա­սուց, պար­ծանք աշ­խար­հի, 
խընդրե­ցէ՛ք զխա­ղա­ղու­թիւն տալ ե­կե­ղեց­ւոյ:

­Կա­մա­ւոր սուրբ պա­տա­րագք, հա­սա­կաւ ման­
կունք, հայ­ցե­ցէ՛ք լի­նիլ եւ մեզ՝ ձեզ պըսա­կա­կից:

ՄԱՂԹԱՆՔ
Աղա­չեմք ո­ղոր­մեա՛ց, ­Տէ՛ր բա­րե­րար, ա­ղա­չեմք 

ո­ղոր­մեա՛ց, վասն ա­ղօ­թից սրբոց ճգնա­ւորացն՝ ա­ղա­
չեմք ո­ղոր­մեա՛ց:

ՔԱՐՈԶ
­Սուրբ ճգնա­ւո­րօքն ա­ղա­չես­ցուք զ­Տէր, որք 

զչարսն պար­տե­ցին, նե­ղու­թեանցն համ­բե­րե­ցին, 

լու­սե­ղէն եւ երկ­նա­յին ան­թա­ռամ պսա­կացն ար­ժա­նի 
ե­ղեն:

Ա­ղօ­թիւք նո­ցա եւ բա­րե­խօ­սու­թեամբ մեզ ո­ղոր­
մես­ցի: Ա­մե­նա­կալ ­Տէր Աս­տուած մեր, կե­ցո՛ եւ 
ո­ղոր­մեա՛:

ԱՂՕԹՔ
(Աւագ) ­Սուրբ ես, ­Տէ՛ր, եւ ի սուրբս հան­գու­ցեալ. 

եւ մեք սուրբ վկա­յիւքս ա­ղա­չեմք զքեզ, բա­րե­խօ­
սու­թեամբ սուրբ Աս­տուա­ծած­նին եւ ա­ղա­չա­նօք 
ա­մե­նայն սրբոց քոց՝ մի՛ մեր­ժեր զմեզ յո­ղոր­մու­թե­նէ 
քում­մէ, այլ կե­ցո՛ զմեզ ա­ղօ­թիւք սո­ցին, զի դու ես 
բա­զու­մո­ղորմ Աս­տուած. եւ քեզ վա­յե­լ է փառք, իշ­
խա­նու­թիւն եւ պա­տիւ. այժմ եւ միշտ եւ յաւիտեանս 
յաւիտենից. ամէն:

Յի­շեա՛, ­Տէ՛ր, զպաշ­տօ­նեայս քո, զծ­նողսն մեր, 
զ­վար­դա­պետս, զեղ­բարս, զըն­կերս, զ­կե­րակ­րիչս, 
զուխ­տա­ւորս, զ­ճա­նա­պար­հորդս. զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զա­պաշ­խա­րողս, 
զ­գե­րիս, զ­հի­ւանդս, զ­նե­ղեալս, զիշ­խանս, զ­չա­րար­
արս, զ­բա­րե­րարս, զթշ­նա­միս, զա­տե­լիս: Եւ որք պա­
տուի­րե­ցին մեզ հա­ւա­տով:

­Յի­շեա՛ ­, Տէ՛ր եւ ո­ղոր­մեա՛:

ԱՂՕԹՔ
Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րու­թեամբդ 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից եւ փոր­ձու­թեանց: Ար­ժա­նա­ւո­րեա՛ գո­հու­

թեամբ փա­ռա­ւո­րել զ­Հայր եւ զՈր­դի եւ զՍուրբ ­Հո­
գիդ. այժմ եւ միշտ եւ յա­ւի­տեանս յա­ւի­տե­նից. ա­մէն:

­Սաղ­մոս ԿԲ
(Աշակ.)

 Փոխ. Աս­տուած Աս­տուած իմ, ես առ քեզ ա­ռա­ւօտ 
առ­նեմ. ծա­րա­ւե­ցաւ առ քեզ հո­գի իմ. քա­նիպա­տիկ 
եւս եւ մար­մին իմ:

Որ­պէս եր­կիր ա­նա­պատ եւ ան­ջուր, ուր ո՛չ գոյ ի 
նմա ճա­նա­պարհ:

Այս­պէս ի սուրբս ե­րե­ւե­ցայց քեզ, տե­սա­նել ինձ 
զզօ­րու­թիւնս քո եւ զփառս քո:

­Վասն զի լաւ է ինձ ո­ղոր­մու­թիւն քո քան զկեանս 
իմ, եւ շրթունք իմ գո­վես­ցեն զքեզ:

Այս­պէս օրհ­նե­ցից զքեզ ի կեանս իմ եւ յա­նուն քո 
համ­բար­ձից զձեռս իմ:

Որ­պէս ի ճար­պոյ պա­րար­տու­թե­նէ լցցի անձն իմ, 
շրթամբք ցնծու­թեան օրհ­նես­ցէ զքեզ բե­րան իմ:

­Զի թէ յի­շէի զքեզ յան­կող­նի ի­մում, ընդ ա­ռա­
ւօտս կան­խեալ խօ­սէի ընդ քեզ:

­Զի ե­ղեր իմ օգ­նա­կան, ի հո­վա­նի թե­ւոց քոց ցնծա­
ցայց:

Եկն զկնի քո անձն իմ եւ զիս ըն­կա­լաւ աձ քո եւ 
նո­քա ի նա­նիր խնդրե­ցին զանձն իմ:

Մտ­ցեն ի ներ­քոյ անդն­դոց երկ­րի, մատ­նես­ցին ի 
ձեռս սրոյ եւ բա­ժինք ա­ղուի­սուց ե­ղի­ցին:

­Թա­գա­ւոր յու­սա­ցաւ ի ­Տէր, գո­վես­ցին ա­մե­նե­
քեան, ոյք երդ­նուն նո­վաւ, խցցին բե­րանք այ­նո­ցիկ, 
ոյք խօ­սին զա­նի­րա­ւու­թիւն:

(Սաղմ. ԿԴ.) ­Լուր, Աս­տուա՛ծ, ա­ղօ­թից ի­մոց յա­ղա­
չել ինձ առ քեզ, յեր­կիւ­ղէ թշնամ­ւոյն փրկեա՛ զանձն 
իմ:

­Ծած­կես­ցես զիս ի դժո­խոց չա­րաց, ի բազ­մու­թե­նէ՝ 
ոյք գոր­ծեն զա­նօ­րէ­նու­թիւն:

Ոյք սրե­ցին որ­պէս սու­սեր զլե­զուս իւ­րեանց, լա­
րե­ցին զա­ղե­ղու­նս իւ­րեանց յիրս դառ­նու­թեան:

Ձ­գել ի գաղտ­նիս այ­նո­ցիկ, ոյք ու­ղիղ են սրտիւք, 
յան­կար­ծա­կի ձգես­ցես ի նո­սա եւ մի՛ եր­կիցեն:

Ոյք զօ­րա­ցու­ցին յան­ձինս իւ­րեանց զբանս չա­
րու­թեան, խոր­հեցան թա­գու­ցա­նել ինձ ո­րո­գայթ եւ 
ա­սա­ցին՝ ո՛չ տե­սա­նէ զայս ­Տէր:

Քն­նե­ցին զա­նօ­րէ­նու­թիւն, պատրաս­տե­ցան ի 
քննել զքննու­թիւն:

­Մա­տի­ցէ այր ի խո­րու­թիւն սրտի իւ­րոյ եւ բարձր 
ե­ղի­ցի Աս­տուած:

­Նետք տղա­յոց ե­ղեն վէրք նո­ցա, տկա­րա­ցան ի նո­
սա լե­զուք իւրեանց, եւ խռո­վես­ցին ա­մե­նե­քեան, ոյք 
հա­յէին ընդ նո­սա:

Եր­կեաւ ա­մե­նայն մարդ, ի պատ­մել զգործս Աս­
տու­ծոյ եւ զա­րա­րածս նո­րա ի միտ ա­ռին:

Ու­րախ ե­ղի­ցի ար­դար ի Տէր եւ յու­սաս­ցի ի նա, 
նո­վաւ գո­վես­ցին ա­մե­նե­քեան, ոյք ու­ղիղ են սրտիւք:

­
Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 

միշտ եւ յաւիտեանս յաւիտենից. ամէն:

ԵՐԳ
(Աշակ.) Լո՜յս, ա­րա­րի՛չ լու­սոյ, ա­ռա­ջին լոյս, բնա­

կեալդ ի լոյս յան­մա­տոյց,­ Հայր երկ­նա­ւոր, ի դա­սուց 

լու­սե­ղի­նացն օրհ­նեալ, ի ծա­գել լու­սոյ ա­ռա­ւօ­տուս, 
ծա­գեա՛ ի հո­գիս մեր ըզլոյս քո ի­մա­նա­լի:

­Լոյս, ի լու­սոյ ծա­գումն, ա­րե­գակն ար­դար, ան­
ճառ ծնունդ ­Հօր Որ­դի, յա­ռաջ քան զա­րեւ ա­նուն 
քո գո­վեալ ընդ ­Հօր. ի ծա­գել լու­սոյ ա­ռա­ւօ­տուս, 
ծա­գեա՛ ի հո­գիս մեր ըզլոյս քո ի­մա­նա­լի: 

­Լոյս, ի ­Հօ­րէ բղխումն աղ­բիւր բա­րու­թեան, ­Հո­
գիդ սուրբ Աս­տու­ծոյ, ման­կունք ե­կե­ղեց­ւոյ ընդ 
հրեշ­տակս զքեզ բա­րե­բա­նեն. ի ծա­գել լու­սոյ ա­ռա­
ւօ­տուս, ծա­գեա՛ ի հո­գիս մեր ըզլոյս քո ի­մա­նա­լի:

­Լոյս, ե­րրեակ եւ մի ան­բա­ժա­նե­լի սուրբ Եր­րոր­
դու­թիւն. զքեզ ընդ երկ­նայ­նոցն երկ­րա­ծինքս միշտ 
փա­ռա­ւո­րեմք. ի ծա­գել լու­սոյ ա­ռա­ւօ­տուս, ծա­գեա՛ 
ի հո­գիս մեր ըզլոյս քո ի­մա­նա­լի:

ՅՈՐԴՈՐԱԿ
(Աշակ.) Անե­ղա­նե­լիդ Աս­տուած, ­Հայր ա­մե­նա­կալ, 

ըն­կա՛լ զա­ղա­չանս մեր քոց պաշ­տօ­նէից:
Ի ­Հօ­րէ ծա­գումն ան­ճառ, ա­րե­գակն ար­դար, ծա­

գեա՛ ի յան­ձինս մեր զլոյսդ ո­ղոր­մու­թեան:
Ի ­Հօ­րէ բըղխեալ ­Հո­գի, աղ­բիւր բա­րու­թեան. լու­

սով քով լըցո՛ ըզմեզ յայսմ ա­ռա­ւօ­տուս:
Ե­րեք ան­ձինք եւ մի բնու­թիւն, մի աս­տուա­ծու­

թիւն. զքեզ խոս­տո­վա­նիմք յա­ւէտ սուրբ Եր­րոր­դու­
թիւն:

ՄԱՂԹԱՆՔ
Լու­սովդ քո, Ք­րիս­տո՛ս, ա­մե­նե­քեան լու­սա­ւո­րե­

ցաք, եւ ի սուրբ խաչ քո, Փր­կի՛չ, հա­ւա­տա­ցեալքս 

ա­պա­ւի­նե­ցաք: ­Լո՛ւր մեզ, Աս­տուա՛ծ Փր­կիչ մեր, 
տո՛ւր մեզ զխա­ղա­ղու­թիւն քո եւ ա­րա՛ առ մեզ զո­
ղոր­մու­թիւն քո, մար­դա­սէ՛ր ­Տէր:

ՔԱՐՈԶ
(Աշակ.) Եւ եւս խա­ղա­ղու­թեան զ­Տէր ա­ղա­չես­ցուք:
Փա­ռա­ւո­րես­ցուք զա­մե­նա­կալն Աս­տուած, որ ծա­

գեաց զլոյս ա­ռա­ւօ­տու յա­րա­րածս իւր. ծա­գես­ցէ եւ 
այժմ զա­ռատ ո­ղոր­մու­թիւն իւր ի վե­րայ փա­ռա­բան­
չաց ա­նուան իւ­րոյ: Ա­մե­նա­կալ ­Տէր Աս­տուած մեր, 
կե­ցո՛ եւ ո­ղոր­մեա՛:

ԱՂՕԹՔ
(Աշակ.) Զա­ռա­ւօ­տու ա­ղօթս եւ զբա­նա­ւոր պաշ­

տօնս ըն­կա՛լ, ա­մե­նա­կալ, ա­մե­նա­մեծդ Աս­տուած, ի 
քո ա­նա­պա­կան եւ յերկ­նա­յին խո­րանսդ: ­Ծա­գեա՛ 
առ մեզ զար­դա­րու­թեան եւ ի­մաս­տու­թեան զլոյս քո, 
ա­րա՛ զմեզ ո­րդիս լու­սոյ եւ որ­դիս տուըն­ջեան, որ­
պէս զի ի գալ ա­ւուրս եր­կիւ­ղա­ծու­թեամբ վա­րես­
ցուք զկեանս մեր եւ ա­ռանց գայ­թակ­ղու­թեան կա­
տա­րես­ցուք: ­Զի դու ես օգ­նա­կան եւ Փր­կիչ մեր, եւ 
քեզ վա­յե­լ է փառք, իշ­խա­նու­թիւն եւ պա­տիւ. այժմ 
եւ միշտ եւ յաւիտեանս յաւիտենից. ամէն:

Սաղմոս ԻԲ.

(Աւագ)

Փոխ. Տէր հո­վուես­ցէ զիս եւ ինձ ո՛չ պա­կա­սես­ցի:
Ի վայ­րի դա­լար­ւոջ անդ բնա­կե­ցոյց զիս եւ առ 

ջուրս հան­գս­տեան սնոյց զիս:
­Դար­ձոյց զանձն իմ առ իս եւ ա­ռաջ­նոր­դեաց ինձ 

ի ճա­նա­պարհս ար­դա­րու­թեան վասն ա­նուան իւ­րոյ:
­Թէ­պէտ եւ գնա­ցից ես ի մէջ ստուե­րաց մա­հու, ո՛չ 

եր­կեայց ի չա­րէ, զի դու, ­Տէ՛ր, ընդ իս ես:
­Ցուպ քո եւ գա­ւա­զան՝ նո­քա մխի­թա­րես­ցեն զիս:
­Պատ­րաստ ա­րա­րեր ա­ռա­ջի իմ զսե­ղան, ակն յան­

դի­ման նեղ­չաց ի­մոց:
Օ­ծեր իւ­ղով զգուխ իմ, բա­ժակ քո որ­պէս ա­նա­

պակ ար­բե­ցոյց զիս:
Ո­ղոր­մու­թիւն քո, ­Տէ՛ր, զհետ իմ ե­կես­ցէ զա­մե­նայն 

ա­ւուրս կե­նաց ի­մոց, բնա­կիլ ինձ ի տան ­Տեառն ընդ 
եր­կայն ա­ւուրս:

(Սաղմ. ՃԽԲ.) Ցո՛յց ինձ ճա­նա­պարհ յոր եւ գնա­
ցից, զի առ քեզ, ­Տէ՛ր, համ­բար­ձի զանձն իմ:

Փր­կեա՛ զիս ի թշնա­մեաց ի­մոց, ­Տէ՛ր, զի զքեզ 
ա­պա­ւէն ինձ ա­րա­րա­րի:

Ու­սո՛ ինձ առ­նել զկամս քո, զի դու ես Աս­տուած 
իմ:

­Հո­գի քո բա­րի ա­ռաջ­նոր­դես­ցէ ինձ ի յեր­կիր ու­
ղիղ:

­Վասն ա­նուան քոյ, ­Տէ՛ր, կե­ցուս­ցես զիս, ար­դա­
րու­թեամբ քով հան­ցես ի նե­ղու­թե­նէ զանձն իմ:

Ո­ղոր­մու­թեամբ քով սա­տա­կեա՛ զթշնա­միս իմ եւ 
կո­րո՛ զա­մե­նայն նե­ղիչս ան­ձին ի­մոյ, զի ես ծա­ռայ 
քո եմ:

(Սաղմ. ԽԵ.) Աս­տուած մեր ա­պա­ւէն եւ զօ­րու­թիւն, 
օգ­նա­կան ի վե­րայ նե­ղու­թեանց, որք գտին զմեզ 
յոյժ:

­Վասն այ­սո­րիկ ո՛չ եր­կի­ցուք մեք ի խռո­վիլ երկ­
րի, ի փո­փո­խիլ լե­րանց ի սիրտս ծո­վու:

­Գո­չե­ցին եւ խռո­վե­ցան ջուրք նո­ցա, խռո­վե­ցան 
լե­րինք ի զօ­րու­թե­նէ նո­րա:

Գ­նացք գե­տոց ու­րախ առ­նեն զքա­ղաքն Աս­տու­
ծոյ եւ սուրբ ա­րար զյարկս իւր Բարձ­րեալն:

Աս­տուած ի մէջ նո­ցա՝ եւ նո­քա մի՛ սա­սա­նես­ցին, 
օգ­նես­ցէ նո­ցա Աս­տուած ի վա­ղոր­դե­նէ մին­չեւ ի վա­
ղոր­դեան:

Խ­ռո­վե­ցան հե­թա­նոսք, եւ խոնար­հե­ցան թա­գա­ւո­
րու­թիւնք, ետ զձայն իւր ­Բարձ­րեալն, եւ խռո­վե­ցաւ 
եր­կիր:

­Տէր զօ­րու­թեանց ընդ մեզ, ըն­դու­նող է մեր Աս­
տուած ­Յա­կո­բայ:

Ե­կայք եւ տե­սե՛ք զգործս Աս­տուծոյ, որ ա­րար 
զնշանս եւ զա­րուեստս ի վե­րայ երկ­րի:

Ե­հար զպա­տե­րազմ ի ծա­գաց մին­չեւ ի ծագս երկ­
րի, զա­ղե­ղունս փշրեաց, զզէնս խոր­տա­կեաց եւ զաս­
պարս այ­րեաց հրով:

­Կան­խե­ցէք եւ ծա­նե­րուք, զի ես եմ Աս­տուած, 
բարձր ե­ղէց ի հե­թա­նոսս եւ բարձ­րա­ցայց ի վե­րայ 
երկ­րի:

­Տէր զօ­րու­թեանց ընդ մեզ, ըն­դու­նող է մեր Աս­
տուած ­Յա­կո­բայ:

(Սաղմ. ԿԹ.) Աս­տուա՛ծ, յօգ­նել ինձ նա­յեա՛ց, եւ 
­Տէ՛ր, յըն­կե­րել ինձ փու­թա՛:

Ա­մա­չես­ցես եւ յա­մօթ լի­ցին, ոյք խնդրէին զանձն 



269Արեւագալի ժամերգութիւն

իմ, դարձ­ցին յետս եւ ա­մա­չես­ցեն, ոյք խոր­հէին ինձ 
զչար:

­Դարձ­ցին առժա­մայն ա­մա­չե­ցեալք, որ ա­սէին ինձ 
վա՛շ, վա՛շ:

Ցն­ծաս­ցեն եւ ու­րախ լի­ցին ի քեզ ա­մե­նե­քեան, 
ոյք խնդրեն զքեզ, ­Տէ՛ր:

Ա­սաս­ցեն ա­մե­նայն ժամ՝ մեծ է Աս­տուած, ոյք սի­
րեն զփրկու­թիւնս քո:

Ես աղ­քատ եւ տնանկ եմ, Աս­տուա՛ծ, օգ­նեա՛ ինձ. 
օգ­նա­կան եւ փր­կիչ իմ ես  եւ դու, Տէ՛ր իմ, մի՛ յա­
մե­նար:


(Սաղմ. ՁԵ. 15) Տո՛ւր զօ­րու­թիւն ծա­ռա­յի քո, կե­ցո՛ 

զոր­դի ա­ղախ­նոյ քո, եւ ա­րա՛ առ իս նշան բա­րու­
թեան:

­Տես­ցեն ա­տե­լիք իմ եւ ա­մա­չես­ցեն, զի դու, ­Տէ՛ր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ԵՐԳ
­(Աւագ) Ճա­նա­պարհ եւ ճըշմար­տու­թիւն եւ կեանք 

Ք­րիս­տոս, ա­ռաջ­նոր­դեա՛ հոգ­ւոց մե­րոց. յերկ­րէ 
ե­լա­նել յեր­կինս:

­Դուռըն կե­նաց մտից ­Յի­սուս, մոյծ եւ ըզմեզ առ 
­Հայրն քո եւ ­Հո­գի. եր­գել միշտ ըզփառս:

ՅՈՐԴՈՐԱԿ
­(Աւագ) Ճա­նա­պարհ բա­րի Ք­րիս­տոս եւ ճըշմար­

տու­թիւն, ա­ռաջ­նորդ հոգ­ւոց մե­րոց յերկ­րէ ի յեր­
կինս:

­Դուռըն կե­նաց մըտից ­Յի­սուս, Աս­տուած ճըշմա­
րիտ, մո՛յծ եւ զմեզ առ ­Հայրըդ քո. Հոգ­ւովըդ 
սըրբով:

ՄԱՂԹԱՆՔ
Տէ՛ր, ուղ­ղեա՛ զգնացս մեր ի ճա­նա­պարհս խա­

ղա­ղու­թեան. ­Տէ՛ր, ուղ­ղեա՛ եւ ա­ռաջ­նոր­դեա՛ հոգ­ւոց 
մե­րոց եւ ա­մե­նայն հա­ւա­տա­ցե­լոց, գնալ յար­դա­րու­
թեան ճա­նա­պարհն եւ ի կեանսն յա­ւի­տե­նից:

ՔԱՐՈԶ
(Աշակ.) Աղա­չես­ցո՛ւք զա­մե­նա­կալն Աս­տուած, զի 

յա­ջո­ղեալ ուղ­ղես­ցէ զճա­նա­պարհս ծա­ռա­յից իւ­րոց ի 
բա­րի եւ ի խա­ղա­ղու­թիւն: Ա­մե­նա­կալ ­Տէր Աս­տուած 
մեր, կե­ցո՛ եւ ո­ղոր­մեա՛:

ԱՂՕԹՔ
(Աւագ) Առաջ­նորդ կե­նաց եւ պար­գե­ւիչ խա­ղա­

ղու­թեան, Ք­րիս­տոս Աս­տուած մեր, ա­ռաջ­նոր­դեա՛ 
մեզ գնալ ի ճա­նա­պարհս քո ար­դա­րու­թեան. եւ 
խաղաղութեամբ ժա­մա­նել ի նա­ւա­հան­գիստն կե­
նաց եւ փրկու­թեան՝ շնոր­հօք ո­ղոր­մու­թեան քոյ, զի 
դու ես օգ­նա­կան եւ փր­կիչ մեր. եւ քեզ վա­յե­լ է 
փառք, իշ­խա­նու­թիւն եւ պատիւ. այժմ եւ միշտ եւ 
յաւիտեանս յաւիտենից. ամէն:

ԱՂՕԹՔ
Ա­ւուրց պա­հոց­, յորս տօն ոչ լի­նի.

(Աւագ) Օրհ­նեալ ես, ­Տէ՛ր Աս­տուած փրկիչ մեր, 
որ յա­մե­նայն ժամ ընդ մեզ ես եւ ո՛չ եր­բէք թո­ղուս ի 
ձե­ռա­նէ քում­մէ զայ­նո­սիկ, որք հա­ւա­տով եւ ճշմար­
տու­թեամբ կար­դան առ քեզ: Ա­ղա­չեմք եւ խնդրեմք 
ի քէն, ­Տէ՛ր, ճա­նա­պար­հոր­դա­կից լե՛ր ծա­ռա­յից քոց 
քո­յին վե­րա­կա­ցու­թեամբդ՝ պա­հե­լով ի խա­ղա­ղու­
թեան. եւ ա­ռաջ­նոր­դեա՛ մեզ միւ­սան­գամ խա­ղա­ղու­
թեամբ եւ խնդու­թեամբ հա­սա­նիլ յիւր­ա­քան­չիւր ի 
բնա­կու­թիւնս ի Ք­րիս­տոս Յի­սուս ի ­Տէր մեր: Ո­րում 
վա­յե­լ է փառք, իշ­խա­նու­թիւն եւ պա­տիւ. այժմ եւ 
միշտ եւ յա­ւի­տեանս յա­ւի­տե­նից. ա­մէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­
Հայր մեր որ յեր­կինս ես.:



Եւ ի կատարել աւուրցն Պենտակոստէից էին ամենեքեան 
միաբան ի միասին: Եւ եղեւ յանկարծակի հնչիւն յերկնից` 

եկեալ իբրեւ սաստիկ հողմոյ, եւ ելից զամենայն տունն 
յորում նստէին: Եւ երեւեցան նոցա բաժանեալ լեզուք 

իբրեւ ի հրոյ, եւ նստաւ իւրաքանչիւր ի վերայ նոցա: Եւ 
լցան ամենեքեան Հոգւով Սրբով, եւ սկսան խօսել յայլ 

լեզուս որպէս եւ Հոգին տայր բարբառել նոցա:



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ 

ԵՐՐՈՐԴ ԺԱՄՈՒՆ,
ՈՐ ԿԱՏԱՐԻ Ի ԴԷՄՍ ԻՋՄԱՆ

ՀՈԳՒՈՅՆ ՍՐԲՈՅ,
ԵՒ Ի ԴԷՄՍ ՆԱԽԱՄՕՐՆ ՃԱՇԱԿՄԱՆ

ԵՒ ԱԶԱՏՈՒԹԵԱՆՆ ՔՐԻՍՏՈՍԻՒ

Օրհնեալ Տէր մեր Յիսուս Քրիստոս. ամէն:

­Հայր մեր որ յեր­կինս ես.:

Օրհնեալ Հոգիդ Սուրբ Աստու ած ճշմարիտ. ամէն:

Սաղմոս Ծ.

(Աւագ)

ՈՂՈՐՄԵԱ՛ ինձ, Աս­տուա՛ծ, ըստ մե­ծի 
ո­ղոր­մու­թեան քում, ըստ բա­զում գթու­թեան 

քում քա­ւեա՛ զա­նօ­րէ­նու­թիւնս իմ:

Ա­ռա­ւել լուա՛ զիս յա­նօ­րէ­նու­թե­նէ իմ­մէ եւ ի մե­
ղաց ի­մոց սո՛ ւրբ ա­րա զիս:

­Զա­նօ­րէ­նու­թիւնս իմ ես ին­ձէն գի­տեմ, եւ մեղք իմ 
ա­ռա­ջի իմ են յա­մե­նայն ժամ:

­Քեզ միայն մե­ղայ, ­Տէ՛ր, եւ չար ա­ռա­ջի քո ա­րա­րի:
Որ­պէս ար­դար ե­ղի­ցիս ի բանս քո եւ յաղ­թող ի 

դա­տել քեզ:
Ա­նօ­րէ­նու­թեամբ յղա­ցաւ եւ ի մեղս ծնաւ զիս 

մայր իմ:
­Դու, ­Տէ՛ր, զճշմար­տու­թիւն սի­րե­ցեր, զան­յայտս եւ 

զծած­կեալս ի­մաս­տու­թեամբ քով յայտ­նե­ցեր ինձ:

18 - ԺԱՄԱԳԻՐՔ 2016

­Ցո­ղեա՛ յիս մշա­կաւ եւ սուրբ ե­ղէց. լուա՛ եւ քան 
զ­ձիւն սպի­տակ ե­ղէց:

Լ­սե­լի՛  ա­րա ինձ, ­Տէ՛ր, զցնծու­թիւն եւ զու­րա­խու­
թիւն, եւ ցնծաս­ցեն ոս­կերք իմ տա­ռա­պեալք:

­Դար­ձո՛ զե­րեսս քո ի մե­ղաց ի­մոց, եւ զա­մե­նայն 
զա­նօ­րէ­նու­թիւնս իմ քա­ւեա՛ յի­նէն:

­Սի՛րտ սուրբ հաս­տա­տեա յիս, Աս­տուա՛ծ, եւ հո­
գի՛ ու­ղիղ նո­րո­գեա ի փո­րի ի­մում:

­Մի՛ ըն­կե­նուր զիս, ­Տէ՛ր, յե­րե­սաց քոց եւ զհո­գի 
քո սուրբ մի՛ հա­ներ յի­նէն:

­Տո՛ւր ինձ ցնծու­թիւն փրկու­թեան եւ հոգ­ւով պե­
տու­թեան քոյ հաս­տա­տեա՛ զիս:

Ու­սու­ցից ա­նօ­րի­նաց զճա­նա­պարհս քո եւ ամ­բա­
րիշտք առ քեզ դարձ­ցին:

Փր­կեա՛ զիս յա­րե­նէ, Աս­տուա՛ծ, Աս­տուա՛ծ 
փրկու­թեան ի­մոյ. ցնծաս­ցէ լե­զու իմ յար­դա­րու­թեան 
քում:

­Տէ՛ր, ե­թէ զշրթունս իմ բա­նաս, բե­րան իմ եր­գես­ցէ 
զօրհ­նու­թիւնս քո:

­Թէ կա­մե­ցեալ էիր, պա­տա­րագս մա­տու­ցա­նեաք, 
բայց դու ընդ ող­ջա­կեզս իսկ ո՛չ հա­ճե­ցար:

­Պա­տա­րագ Աս­տու­ծոյ՝ հո­գի խո­նարհ, զսիրտ 
սուրբ եւ զհո­գի խո­նարհ Աս­տուած ո՛չ ար­հա­մար­հէ:

­Բա­րի՛ ա­րա, ­Տէ՛ր, կա­մօք քովք ­Սիոնի, եւ շի­նես­
ցին պա­րիսպքն Ե­րու­սա­ղէ­մի:

­Յայն­ժամ հա­ճես­ցիս ընդ պա­տա­րագս ար­դա­րու­
թեան, յոր­ժամ ուխ­տից պա­տա­րագս հան­ցեն ի սե­
ղան քո զուա­րակս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւիտեանս յա­ւի­տե­նից. ա­մէն:

ԵՐԳ
Եր­րոր­դի ժա­մու ա­ւուրն զկ­նի Ողորմեա­-ին

(Աւագ) Օրհ­նեմք ըզքեզ, ­Հայր անըս­կիզբն
Էիցս էակ ի յան­գո­յից.
­Բար­ձեր ձե­ռօք նիւթ ի հո­ղոյ
Եւ ստեղ­ծեր զմարդ ի պատ­կեր քո.
Գ­լուխըն ո­տից խո­նար­հե­ցաւ,
­Զի զպա­տուի­րան քո մո­ռա­ցաւ.
­Դար­ձեալ ա­սեմք ըստ ա­նա­ռա­կին,
­Թէ, ­Հայր, մե­ղայ քեզ ի յեր­կինս:

Երկ­նա­ւո­րացն անքըն­նե­րի
Ե­ղեր մարդ­կան տե­սա­նե­լի.
Զ­գե­ցար պատ­կեր հո­ղե­ղի­նի
­Պատ­կերըդ ­Հօր ան­փո­խե­լի.
Ե­լեր յեր­րորդ ժամ ի խա­չին
­Վասն Ա­դա­մայ նա­խաս­տեղ­ծին.
Ընդ ա­ւա­զա­կին քում խա­չակ­ցին
Ար­ժա­նա­ցո՛ ըզմեզ դրախ­տին:

Թա­գա­ւո՛ր թա­գա­ւո­րաց,
Ա­ռա­տա­բուղխ ­Հո­գի շնոր­հաց.
­Ժո­ղո­վե­լոցն ի վեր­նա­տանն
Ա­ռա­քե­լոցն եր­կո­տա­սան՝
Ի հրոյ լե­զուս ե­րե­ւե­ցար,
­Յո­գիս նո­ցա վե­րանըս­տար.
­Լո՛ւր յա­նուն քո ժո­ղո­վե­լոցս.
Էջ եւ առ մեզ յեր­րորդ ժա­մուս:

ՄԱՂԹԱՆՔ
Քահ. Յա­մե­նայն ժա­մու ա­ղա­չանք իմ այս են, ի 

մե­ղաց ի­մոց սուրբ ա­րա՛ զիս, ­Տէ՛ր, եւ յօ­տա­րէն պա­
հեա՛ զծա­ռայս քո, մար­դա­սէր ­Տէր:

Սարկ. Եւ եւս խա­ղա­ղու­թեան զ­Տէր ա­ղա­չես­ցուք, 
ըն­կա՛լ, կե­ցո՛ եւ ո­ղոր­մեա՛:

Քահ. Օրհ­նու­թիւն եւ փառք ­Հօր եւ Որդ­ւոյ 
եւ ­Հոգ­ւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

ՔԱՐՈԶ
­Մե­ծ պա­հոցն՝ ի ­Յով­հան­նու ­Ման­դա­կուն­ւոյն  

ա­սա­ցեալ.
(Աւագ) ­Միա­բան ա­մե­նե­քեան գո­հա­ցա­րուք զմար­

դա­սի­րէն Աս­տու­ծոյ եւ զՓրկ­չէն մեր­մէ Յի­սու­սէ 
Ք­րիս­տո­սէ, որ ա­զա­տեաց զազգս մարդ­կան ի դա­
տա­պար­տու­թե­նէ ա­նի­ծիցն եւ ե­բարձ զմեղս աշ­խար­
հի ի ժա­մուս յայս­միկ խա­չիւն իւ­րով, եւ շնոր­հեաց 
ա­ռա­տա­պէս զպար­գեւս ­Հոգ­ւոյն Սրբոյ ե­րա­նե­լի 
ա­ռա­քե­լոցն: Խնդ­րես­ցուք հա­ւա­տով, զի զմեզ զա­մե­
նե­սեան ա­րաս­ցէ հա­ղորդս մե­ծա­մե­ծաց եւ աս­տուա­
ծա­յին բա­րեացն այ­նո­ցիկ ա­ղօ­թիւք եւ բա­րե­խօու­
թեամբ ա­մե­նայն սրբոց, որք աստ եւ ընդ ա­մե­նայն 
տիե­զերս: Որ­պէս զի ա­նա­րատ վա­րուք եւ ճշմա­րիտ 
ա­ռա­քի­նու­թեամբ կա­ցեալք ըստ կա­մաց նո­րա յայսմ 
աշ­խար­հիս, մասն եւ վի­ճակ ժա­ռան­գու­թեան ըն­կալ­
ցուք ընդ ա­մե­նայն սուրբս նո­րա. զբնա­կու­թիւն յա­
ւի­տե­նա­կան եւ երկ­նա­յին խո­րա­նացն: ­Զոր խոս­տա­
ցաւ սի­րե­լեաց իւ­րոց ճշմա­րիտն Աս­տուած ­Յի­սուս 
Ք­րիս­տոս. ­Տէր մեր, կե­ցո՛ եւ ո­ղոր­մեա՛: 

Զ­ժամս եւ զա­ռա­ջա­կայ օրս խա­ղա­ղու­թեամբ ան­
ցու­ցա­նել՝ հա­ւա­տով ի ­Տեառ­նէ խնդրես­ցուք: Զհ­րեշ­

տակ խա­ղա­ղու­թեան.: Զ­քա­ւու­թիւն եւ զթողութիւն.: 
Զսր­բոյ խա­չին մեծ եւ կարող.: Եւ եւս՝   միա­բան 
վասն.: ­Զան­ձինս մեր եւ զմիմեանս.: Ո­ղոր­մեաց մեզ, 
­Տէ՛ր Աս­տուած.:

ԱՂՕԹՔ
Որ ի քրով­բէա­կան եւ յան­պա­տում հան­գու­ցեալ 

ես յա­թոռ, եւ այ­ցե­լու ես միշտ ա­րա­րա­ծոց քոց: Որ 
եւ ի ժա­մուս յայս­միկ հե­ղեր յե­րա­նե­լի ա­ռա­քեալսն 
զշնորհս Հոգւոյդ Սրբոյ: Դու, ­Տէ՛ր, յա­ռաջա­կայ ժա­
մուս եւ յա­ւէտ մին­չեւ ի կեն­ցա­ղոյս ա­ւար­տումն, 
տպա­ւո­րեալ միա­ցո՛ զմեզ ընդ ա­մե­նայն բա­րե­գոր­
ծու­թեան յոր­դոր­մունս եւ խոս­տա­ցե­լոց բա­րեացդ 
հա­ղորդս լի­նիլ զմեզ ար­ժա­նի՛ ա­րա, ­Տէր մեր եւ Փր­
կիչ ­Յի­սուս Ք­րիս­տոս: Որ ես օրհ­նեալ ընդ ­Հօր եւ 
ընդ Սրբոյ ­Հոգ­ւոյդ, այժմ եւ միշտ եւ յաւիտեանս 
յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Որ էիր յա­ռաջ, քան զյա­ւի­տեանս, ­Բանդ Աս­
տուած, էա­կից ­Հօր եւ ա­րար­չա­կից Սուրբ ­Հոգ­ւոյդ: 
Որ եւ զնա­խաս­տեղ­ծին պա­տուի­րա­նա­զան­ցու­թիւն 
պըտ­ղոյն ճա­շակ­մամբ՝ նշա­նաւ ա­մե­նա­յաղթ խա­չի 
քո ի ժա­մուս յայս­միկ են­թադ­րեալ՝ ի կեն­դա­նու­թիւն 
փո­խե­ցեր եւ զա­նօ­րէ­նու­թիւնս մեր ի նմա բե­ւե­ռեալ՝ 
կեանք ա­նա­պա­կան, եւ նորոգումն կենաց յու­սա­ցե­
լոց ի քեզ խոս­տա­ցար: Ո­րոց մաս­նա­ւո­րիլ եւ զմեզ 
ար­ժա­նի՛ ա­րա, ­Տէր մեր եւ Փր­կիչ ­Յի­սուս Ք­րիս­տոս, 
որ ես օրհ­նեալ ընդ ­Հօր եւ ընդ Սրբոյ ­Հոգ­ւոյդ, այժմ 
եւ միշտ եւ յաւիտեանս յաւիտենից. ամէն:

Սաղմոս
(Աշակ.) Տէր Աս­տուած օրհ­նեալ, օրհ­նեալ ­Տէր զօր­

հա­նա­պազ:
Աս­տուած մեր, Աս­տուած կե­նա­րար, եւ նա՛ 

փրկես­ցէ զմեզ:
­Տէր Աս­տուած օրհ­նեալ, օրհ­նեալ ­Տէր զօր­հա­նա­

պազ. ա­ռաջ­նոր­դես­ցէ մեզ Աս­տուած Փր­կիչ մեր:

ՔԱՐՈԶ
(Աշակ.) Խնդ­րես­ցուք հա­ւա­տով ի ­Տեառ­նէ վասն 

ճա­նա­պար­հոր­դաց հարց եւ եղ­բարց մե­րոց, որք ընդ 
ծով եւ ընդ ցա­մաք գնաս­ցեն, որ­պէս զի ա­ռաջ­նոր­
դես­ցէ նո­ցա, խա­ղա­ղու­թեամբ պա­հես­ցէ եւ տա­րեալ 
հա­սուս­ցէ յիւ­րա­քան­չիւր տե­ղիս ­Տէր Աս­տուած 
մեր: ­Վասն զի նա ինքն է ա­ռաջ­նորդ կե­նաց եւ 
յոյս փրկու­թեան, որ յա­ջո­ղէ ծա­ռա­յից իւ­րոց խա­
ղա­ղու­թեամբ հա­սա­նիլ ի նա­ւա­հան­գիստն կե­նաց եւ 
փրկու­թեան. ա­մե­նա­կալ Տէր Աս­տուած մեր, կե­ցո՛ եւ 
ո­ղոր­մեա՛:

ԱՂՕԹՔ
(Աւագ) Առաջ­նոր­դեա՛ մեզ, ­Տէ՛ր Աս­տուած մեր, եւ 

ու­սո՛ մեզ գնալ ի ճա­նա­պարհս քո ար­դա­րու­թեամբ. 
պա­հեա՛ ի խա­ղա­ղու­թեան զկեանս մեր, եւ զգնացս 
ի հա­ճոյս քո: Ժա­մա­նե­ցո՛ զհո­գե­ւոր եւ զմարմ­նա­
ւոր ըն­թացս ծա­ռա­յից քոց՝ ա­նա­րատ ճա­նա­պար­
հաւդ յա­ւի­տե­նա­կան ի կեանսդ. շ­նոր­հօք միած­նի 
քոյ ­Տեառն մե­րոյ եւ Փրկ­չին ­Յի­սու­սի Ք­րիս­տո­սի, 
որ ե­ղեւ մեզ ա­ռաջ­նորդ կե­նաց եւ յոյս փրկու­թեան: 
Ընդ ո­րում օրհ­նեալ ես, Հայր ա­մե­նա­կալ, հան­դերձ 
կեն­դա­նա­րար եւ ա­զա­տիչ Սուրբ ­Հոգ­ւովդ, այժմ եւ 

միշտ եւ յաւիտեանս յաւիտենից. ամէն:

Ի Սարկաւագ վարդապետէն ասացեալ
Յի­շեա՛, Տէ՛ր, զ­պաշ­տօ­նեայս քո, զծ­նողսն մեր, 

զ­վար­դա­պետս, զեղ­բարս, զըն­կերս, զ­կե­րակ­րիչս, 
զուխ­տա­ւորս, զ­ճա­նա­պար­հորդս, զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զա­պաշ­խա­րողս, 
զ­գե­րիս, զ­հի­ւան­դըս, զ­նե­ղեալս, զիշ­խանս, զչա­րա­
րարս, զ­բա­րե­րարս, զթշ­նա­միս, զատե­լիս, եւ որք 
պա­տուի­րե­ցին մեզ հա­ւա­տով:

­Յի­շեա՛, Տէ՛ր, եւ ո­ղոր­մեա՛:

ԱՂՕԹՔ
Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րութեամբդ, 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից ու ի փոր­ձու­թեանց: Ար­ժա­նա­ւո­րեա՛ գո­
հու­թեամբ փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ, այժմ եւ միշտ եւ յա­ւի­տեանս յա­ւի­տե­նից. 
ա­մէն:

Սաղմոս ԻԲ.

(Աւագ)

Փոխ. Տէր­ հո­վուես­ցէ զիս եւ ինձ ինչ ո՛չ պա­կա­
սես­ցի:

Ի վայ­րի դա­լար­ւոջ անդ բնա­կե­ցոյց զիս եւ առ 
ջուրս հան­գս­տեան սնոյց զիս:

­Դար­ձոյց զանձն իմ առ իս, եւ ա­ռաջ­նոր­դեաց ինձ 
ճա­նա­պարհս ար­դա­րու­թեան վասն անուան իւ­րոյ:

­Թէ­պէտ եւ գնա­ցից ես ի մէջ ստուե­րաց մա­հու, ո՛չ 
եր­կեայց ի չա­րէ, զի դու, ­Տէր, ընդ իս ես:

­Ցուպ քո եւ գա­ւա­զան՝ նո­քա մխի­թա­րես­ցին զիս:
­Պատ­րաստ ա­րա­րեր ա­ռա­ջի իմ զսե­ղան, ակն յան­

դի­ման նեղ­չաց ի­մոց:
Օ­ծեր իւ­ղով զգլուխ իմ, բա­ժակ քո որ­պէս ա­նա­

պակ ար­բե­ցոյց զիս:
Ո­ղոր­մու­թիւն քո, ­Տէ՛ր, զհետ իմ ե­կես­ցէ զա­մե­նայն 

ա­ւուրս կե­նաց ի­մոց, բնա­կիլ ինձ ի տան ­Տեառն ընդ 
եր­կայն ա­ւուրս:

 ­
(Սաղմ. ՃԽԲ.) Ցո՛յց ինձ ճա­նա­պարհ, յոր եւ գնա­

ցից, զի առ քեզ, ­Տէ՛ր, համ­բար­ձի զանձն իմ:
Փր­կեա՛ զիս ի թշնա­մեաց ի­մոց, ­Տէ՛ր, զի զքեզ 

ա­պա­ւէն ինձ ա­րա­րի:
Ու­սո՛ ինձ առ­նել զկամս քո, զի դու ես Աս­տուած 

իմ:
­Հո­գի քո բա­րի ա­ռաջ­նոր­դես­ցէ ինձ յեր­կիր ու­ղիղ:
­Վասն ա­նուան քո, ­Տէ՛ր, կե­ցուս­ցես զիս, ար­դա­

րու­թեամբ քով հան­ցես ի նե­ղու­թե­նէ զանձն իմ:
Ո­ղոր­մու­թեամբ քով սա­տա­կեա՛ զթշնա­միս իմ եւ 

կո­րո՛ զա­մե­նայն նե­ղիչս ան­ձին ի­մոյ, զի ես ծա­ռայ 
քո եմ:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յավիտեանս յաւիտենից. ամէն:

ՔԱՐՈԶ
(Աւագ) Եւ եւս խա­ղա­ղու­թեան զ­Տէր ա­ղա­չես­ցուք:
Գո­հա­բա­նե­լով ա­ղա­չես­ցուք զբա­րե­րար ­Հո­գին 

Աս­տուած, եւ խնդրես­ցուք զո­ղոր­մու­թիւն ի նմա­նէ, 

զի ան­ցուս­ցէ ի մէնջ զցա­սումն պա­տու­հա­սի յան­
ցա­նաց մե­րոց բա­րե­րա­րու­թեամբն իւ­րով, ա­մե­նա­կալ 
­Տէր Աս­տուած մեր, կե­ցո՛ եւ ո­ղոր­մեա՛:

ԱՂՕԹՔ
(Աշակ.)­ Խա­ղա­ղու­թեամբ քով, ­Հո­գիդ Սուրբ Աս­

տուած ճշմա­րիտ, որ ի վեր է քան զա­մե­նայն միտս եւ 
զխոր­հուրդս, մխի­թա­րեա՛ զան­ձինս ծա­ռա­յից քոց՝ 
ըն­դու­նե­լով զա­ղա­չանս մեր: Ան­ցո՛ ի մէնջ զցա­սումն 
պա­տու­հա­սի յան­ցա­նաց մե­րոց բա­րե­րա­րու­թեամբ 
քով: Նե­րեա՛ եւ լո՛ւր մեզ, քա­ւեա՛ եւ թո՛ղ զմեղս 
մեր. ար­ժա­նա­ւո­րեա՛ գո­հու­թեամբ փա­ռա­ւո­րել զքեզ 
ընդ ­Հօր եւ ընդ Որդ­ւոյն միած­նի, այժմ եւ միշտ եւ 
յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր որ յեր­կինս ես.:

Եւ նոքա առեալ տանէին զնա. եւ բարձեալ էր ինքնին 
զխաչափայտն, եւ ելանէր ի տեղին որ անուանեալ էր 
Գագաթան, եւ կոչէր Եբրայեցերէն Գողգոթա: Ուր եւ ի 

խաչն իսկ հանին զնա, եւ ընդ նմա երկուս եւս այլս աստի 
եւ անտի, եւ ի միջի զՅիսուս: Գրեաց եւ տախտակ մի 

Պիղատոս, եւ եդ ի վերայ խաչին. եւ էր գրեալ. ՅԻՍՈՒՍ 
ՆԱԶՈՎՐԵՑԻ, ԹԱԳԱՒՈՐ ՀՐԷԻՑ:

ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ

ՎԵՑԵՐՈՐԴ ԺԱՄՈՒՆ,
ՈՐ ԿԱՏԱՐԻ Ի ԴԷՄՍ ՀՕՐ ԱՍՏՈՒԾՈՅ, ԱՅԼ ԵՒ Ի 

ԴԷՄՍ ՉԱՐՉԱՐԱՆԱՑ ԵՒ ԽԱՉԵԼՈՒԹԵԱՆ ՈՐԴՒՈՅՆ 

ԱՍՏՈՒԾՈՅ

Օրհնեալ Տէր մեր Յիսուս Քրիստոս. ամէն:

­Հայր մեր որ յեր­կինս ես.:

Օրհնեալ Հայր սուրբ Աստու ած ճշմարիտ. ամէն:

Սաղմոս Ծ.

(Աւագ)

ՈՂՈՐՄԵԱ՛ ինձ, Աս­տուա՛ծ, ըստ մե­ծի 
ո­ղոր­մու­թեան քում, ըստ բա­զում գթու­թեան 

քում քա­ւեա՛ զա­նօ­րէ­նու­թիւնս իմ:

Ա­ռա­ւել լուա՛ զիս յա­նօ­րէ­նու­թե­նէ իմ­մէ եւ ի մե­
ղաց ի­մոց սուրբ ա­րա՛ զիս:

­Զա­նօ­րէ­նու­թիւնս իմ ես ին­ձէն գի­տեմ, եւ մեղք իմ 
ա­ռա­ջի իմ են յա­մե­նայն ժամ:

­Քեզ միայն մե­ղայ, ­Տէ՛ր, եւ չար ա­ռա­ջի քո ա­րա­րի:
Որ­պէս ար­դար ե­ղի­ցիս ի բանս քո եւ յաղ­թող ի 

դա­տել քեզ:
Ա­նօ­րէ­նու­թեամբ յղա­ցաւ եւ ի մեղս ծնաւ զիս 

մայր իմ:
­Դու, ­Տէ՛ր, զճշմար­տու­թիւն սի­րե­ցեր, զան­յայտս եւ 

զծած­կեալս ի­մաս­տու­թեամբ քով յայտ­նե­ցեր ինձ:

­Ցո­ղեա՛ յիս մշտկաւ, եւ սուրբ ե­ղէց, լուա՛ եւ քան 
զձիւն սպի­տակ ե­ղէց:

Լ­սե­լի՛ ա­րա ինձ, ­Տէ՛ր, զցնծու­թիւն եւ զու­րա­խու­
թիւն, եւ ցնծաս­ցեն ոս­կերք իմ տա­ռա­պեալք:

­Դար­ձո՛ զե­րեսս քո ի մե­ղաց ի­մոց, եւ զա­մե­նայն 
զա­նօ­րէ­նու­թիւնս իմ քա­ւեա՛ յի­նէն:

­Սի՛րտ սուրբ հաս­տա­տեա յիս, Աս­տուա՛ծ, եւ հո­
գի՛ ու­ղիղ նո­րո­գեա ի փո­րի ի­մում:

­Մի՛ ըն­կե­նուր զիս, ­Տէ՛ր, յե­րե­սաց քոց եւ զհո­գի 
քո սուրբ մի՛ հա­ներ յի­նէն:

­Տո՛ւր ինձ ցնծու­թիւն փրկու­թեան եւ հոգ­ւով պե­
տու­թեան քո հաս­տա­տեա՛ զիս:

Ու­սու­ցից ա­նօ­րի­նաց զճա­նա­պարհս քո, եւ ամ­բա­
րիշտք առ քեզ դարձ­ցին:

Փր­կեա՛ զիս յա­րե­նէ, Աս­տուա՛ծ, Աս­տուա՛ծ 
փրկու­թեան ի­մոյ. ցնծաս­ցէ լե­զու իմ յար­դա­րու­թեան 
քում:

­Տէ՛ր, ե­թէ զշրթունս իմ բա­նաս, բե­րան իմ եր­գես­ցէ 
զօրհ­նու­թիւնս քո:

­Թէ կա­մե­ցեալ էիր, պա­տա­րագս մա­տու­ցա­նէաք, 
բայց դու ընդ ող­ջա­կէզս իսկ ո՛չ հա­ճե­ցար:

­Պա­տա­րագ Աս­տու­ծոյ հո­գի խո­նարհ, զսիրտ սուրբ 
եւ զհո­գի խո­նարհ Աս­տուած ո՛չ ար­հա­մար­հէ:

­Բա­րի՛ ա­րա, ­Տէ՛ր, կա­մօք քովք ­Սիոնի, եւ շի­նես­
ցին պա­րիսպք Ե­րու­սա­ղէ­մի:

­Յայն­ժամ հա­ճես­ցիս ընդ պա­տա­րագս ար­դա­րու­
թեան, յոր­ժամ ուխ­տից պա­տա­րագս հան­ցեն ի սե­
ղան քո զուա­րակս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յաւիտեանս յաւիտենից. ամէն:



285Ճաշու ժամերգութիւն

ԵՐԳ
­Վե­ցե­րոր­դի ժա­մուն

(Աշակ.) ­Խա­ւա­րե­ցաւ լոյսն ա­րեւուն,
Ի վե­ցե­րորդ ժամ ուր­բա­թուն,
­Ծա­նոյց թէ լոյսն ա­րար­չա­կան
Ն­ըսե­մա­ցոյց զլոյսն ե­ղա­կան.
­Կա­խեալ ըզքեզ մերկ ի խա­չին,
­Քօ­ղով ստուե­րաւն ծած­կէին.
­Հեր­քեա՛ ի մէնջ ըզծան­րու­թիւն
Շըր­ջող դի­ւին մի­ջօ­րէի:

Ձանձ­րու­թեան մարտ այ­սոյն չա­րի,
Որ յայս ժա­մուս պա­տե­րազ­մի՝
­Ղօ­ղեալ յոգ­ւոց մեր հեր­քես­ցի,
­Քո նըշա­նաւ սըրբոյ խա­չի,
Ճըշ­մար­տու­թեան քո ճա­ռա­գայթ
­Զառ ի յերկ­նից ան­կեալ փայ­լակն
­Մեր­ժեալ ի մէնջ հա­լա­ծես­ցէ
Եւ զմեզ լու­սով քո վա­ռես­ցէ:

Յայս մի­ջօ­րեայ տուըն­ջեան ժա­մուս
­Վա­յել­չա­կան ա­չաց մարմ­նոյս,
­Նե­տիւք գացտ­նեաց մի՛ խո­ցեսցուք,
Ի խա­ւա­րէն որ ի ծա­ծուկ.
­Շուր­ջա­նա­կի բա­նա­կես­ցեն
Ըզմեօք բա­նակըք հրեշ­տա­կաց,
Որք պա­րա­կից մեզ լի­նե­լով,
Ըզքեզ ընդ ­Հօր փա­ռատ­րե­լով:

ՄԱՂԹԱՆՔ
Քահ. Յա­մե­նայն ժա­մու ա­ղա­չանք իմ այս են. ի 

մե­ղաց ի­մոց սո՛ւրբ ա­րա զիս, ­Տէ՛ր, եւ յօ­տա­րէն պա­
հեա՛ զծա­ռայս քո, մար­դա­սէ՛ր ­Տէր:

Սարկ. Եւ եւս խա­ղա­ղու­թեան զ­Տէր ա­ղա­չես­ցուք, 
ընկա՛լ, կեցո՛ եւ ողորմեա՛:

Քահ. Օրհ­նու­թիւն եւ փառք ­Հօր եւ Որդ­ւոյ 
եւ Հոգւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

ՔԱՐՈԶ
­Մե­ծի պա­հոցն

(Աշակ.) Ար­թուն մտօք եւ անզ­բօս խորհր­դով կաց­
ցուք միա­բան յա­զօթս ա­ռա­ջի Տեառն մե­րոյ եւ Փրկ­
չին ­Յի­սու­սի Ք­րիս­տո­սի: ­Հաւա­տով խնդրես­ցուք ի 
նմա­նէ ըզհ­րեշ­տակ խա­ղա­ղու­թեան պա­հա­պան ան­
ձանց մե­րոց, որ ե­կեալ բնա­կես­ցէ շուրջ զմեօք եւ 
ա­ներ­կիւղ պա­հես­ցէ զմեզ յա­մե­նայն հրե­ղէն նե­
տից սա­տա­նա­յի որ թռչի ի տուէ, յի­րաց խա­ւա­րա­
յին գնա­ցից՝ ի գայ­թակ­ղու­թե­նէ դի­ւին ի հա­սա­րակ 
ա­ւուր: ­Յոր­մէ զգու­շու­թեամբ պա­հե­լով ա­ղօ­թիւք եւ 
բա­րե­խօ­սու­թեամբ ա­մե­նայն սրբոց, շնոր­հես­ցէ մեզ 
մար­դար­սէրն Աս­տուած կեալ ա­ռա­քի­նու­թեամբ ի 
փրկու­թիւն անձ­նաց մե­րոց, ի պա­տիւ եւ ի փառս 
կեն­դա­նա­ցու­ցիչ ա­նուան իւ­րոյ: ­Յոյս հա­ղոր­դու­
թեան ըն­կալ­ցուք ի յայտ­նու­թեան միած­նի Որդ­ւոյն 
Աս­տու­ծոյ, կեր­պա­րա­նա­կից առ­նել զմար­մին խո­նար­
հու­թեան մե­րոյ՝ ըստ նմա­նու­թեան մարմ­նոյ փա­ռաց 
իւ­րոց: Վասն զի զայս խոս­տա­ցաւ սի­րե­լեաց իւ­րոց 
ճշմա­րիտն Աս­տուած ­Յի­սուս Ք­րիս­տոս ­Տէր մեր. կե­
ցո՛ եւ ո­ղոր­մեա՛:

Զ­ժամս եւ զա­ռա­ջա­կայ օրս խա­ղա­ղու­թեամբ ան­
ցու­ցա­նել հա­ւա­տով ի ­Տեառ­նէ խնդրես­ցուք: Զհ­րեշ­
տակ խա­ղա­ղու­թեան.: Զ­քա­ւու­թիւն եւ զթողութիւն.: 
Զսր­բոյ խա­չին մեծ եւ կարող.: Եւ եւս՝ միա­բան 
վասն.: ­Զան­ձինս մեր եւ զմիմեանս.: Ո­ղոր­մեա՛ց մեզ 
­Տէ՛ր Աստուած.:

ԱՂՕԹՔ
(Աւագ) Զ­գե­ցո՛ մեզ, ­Տէ՛ր Աս­տուած մեր, զէն ար­

դա­րու­թեան, զօ­րա­ւոր եւ յաղ­թող լի­նիլ ընդ­դէմ 
սա­տա­նա­յա­կան պա­տե­րազ­մաց, եւ զա­մե­նայն հրե­
ղէն նետս նո­րա շի­ջու­ցա­նե­լով՝ ան­կաս­կած լի­ցուք 
յի­րաց խա­ւա­րին գնա­ցից՝ ի գայ­թակ­ղու­թե­նէ դի­ւին 
ի հա­սա­րակ ա­ւուր: Եւ զգաս­տա­ցեալք վա­յել­չա­կան 
տուըն­ջեամբս՝ ա­ռա­քի­նու­թեամբ կաց­ցուք ի փրկու­
թիւն ան­ձանց մե­րոց, ի պա­տիւ եւ ի փառս սրբոյ 
Եր­րոր­դու­թեանդ. այժմ եւ միշտ եւ յաւիտեանս 
յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Երկ­նա­ւոր խա­ղա­ղու­թեամբդ քով պարս­պեալ պա­
հեա՛ զան­ձինս մեր, ­Տէ՛ր, զօ­րու­թեանց: ­Վասն զի դու 
ես Աս­տուած խա­ղա­ղու­թեան, եւ բաց ի քէն զայլ ոք 
ո՛չ գի­տեմք եւ զա­նուն քո ա­մե­նա­զօր կար­դամք յօգ­
նա­կա­նու­թիւն ան­ձանց մե­րոց: Նա­յեա՛ յերկր­պա­
գու­թիւնս մեր եւ ու­սո՛ մեզ առ­նել զար­դա­րու­թիւն 
ճշմար­տու­թեան: Եւ գո­հու­թեամբ փա­ռա­ւո­րես­ցուք 
զ­Հայր եւ զՈր­դի եւ զսուրբ ­Հո­գիդ. այժմ եւ միշտ եւ 
յաւիտեանս յաւիտենից. ամէն:

Սաղմոս

(Աւագ) ­Տէր, մի՛ յի­շեր զմեղս մեր զա­ռա­ջինս. վաղ­
վա­ղես­ցէ՛ առ մեզ ո­ղոր­մու­թիւն քո, ­Տէ՛ր, զի աղ­քա­
տա­ցաք յոյժ:

Օգ­նեա՛ մեզ, Աս­տուած Փր­կի՛չ մեր, վասն փա­ռաց 
ա­նուան քոյ:

­Տէ՛ր, փրկեա՛ զմեզ եւ քա­ւեա՛ զմեղս մեր վասն 
ա­նուան քոյ:

ՔԱՐՈԶ
(Աւագ)­ Վասն հի­ւան­դաց եւ ա­մե­նայն վշտա­ցե­լոց 

ա­ղա­չես­ցուք զՓր­կիչն մեր Ք­րիս­տոս, զի ո­ղոր­մես­ցի 
ըստ ­մե­ծի ո­ղոր­մու­թեան իւ­րում եւ բժշկես­ցէ զախտս 
եւ զհի­ւան­դու­թիւնս հոգ­ւոց եւ մարմ­նոց ծա­ռա­յից 
իւ­րոց եւ կա­տա­րեալ ա­ջող­ջու­թեամբ հա­սուս­ցէ զա­
մե­նե­սեան ի մշտնջե­նա­ւոր եւ յա­նախտ կեանս: Որ 
ա­ռա­քե­ցար ի ­Հօ­րէ ի բժշկու­թիւն ազ­գի մարդ­կան, 
մի­ածին Որ­դին Աս­տու­ծոյ, ­Տէր մեր եւ Փր­կիչ ­Յի­սուս 
Ք­րիս­տոս, կե­ցո՛ եւ ո­ղոր­մեա՛:

ԱՂՕԹՔ
­(Աշակ.) Փա­րա­տեա՛ զցաւս եւ բժշկեա՛ զհի­ւան­

դու­թիւնս ի ժո­ղովր­դե­նէ քում­մէ, ­Տէ՛ր Աս­տուած 
մեր, եւ շնոր­հեա՛ ա­մե­նե­ցուն զկա­տա­րեալ ա­ռող­ջու­
թիւն նշա­նաւ ա­մե­նա­յաղթ խա­չի քո, ո­րով բար­ձեր 
զտկա­րու­թիւն ազ­գի մարդ­կան եւ դա­տա­պար­տե­
ցեր զթշնա­մին կե­նաց եւ փրկու­թեան մե­րոյ: ­Դու ես 
կեանք մեր եւ փրկու­թիւն, բա­րե­րար եւ բա­զու­մո­
ղորմ Աս­տուած, որ միայն կա­րող ես թո­ղուլ զմեղս 
եւ մեր­ժել զախտս եւ զհի­ւան­դու­թիւնս ի մէնջ, ո­րում 
յայտ­նի են պէտք կա­րեաց մե­րոց. ­պար­գե­ւիչդ բա­
րեաց, պար­գե­ւեա՛ զա­ռատ ո­ղոր­մու­թիւն քո ի վե­րայ 

ա­րա­րա­ծոց քոց՝ ըստ իւ­րա­քան­չիւր պի­տո­յից, յո­րոց 
հա­նա­պազ փա­ռա­ւո­րեալ գո­վի ա­մե­նա­սուրբ Եր­րոր­
դու­թիւնդ՝ այժմ եւ միշտ եւ յաւիտեանս յաւիտենից. 
ամէն:

Ի Սարկաւագ վարդապետէն ասացեալ
­Յի­շեա՛, Տէ՛ր, զ­պաշ­տօ­նեայս քո, զծ­նողսն մեր, 

զ­վար­դա­պետս, զեղ­բարս, զըն­կերս, զ­կե­րակ­րիչս, 
զուխ­տա­ւորս, զ­ճա­նա­պար­հորդս, զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զա­պաշ­խա­րողս, 
զ­գե­րիս, զ­հի­ւան­դըս, զ­նե­ղեալս, զիշ­խանս, զչա­րա­
րարս, զ­բա­րե­րարս, զթշ­նա­միս, զատե­լիս, եւ որք 
պա­տուի­րե­ցին մեզ հա­ւա­տով:

­Յի­շեա՛, Տէ՛ր, եւ ո­ղոր­մեա՛:

ԱՂՕԹՔ
Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րութեամբդ, 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից ու ի փոր­ձու­թեանց: Ար­ժա­նա­ւո­րեա՛ գո­
հու­թեամբ փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ, այժմ եւ միշտ եւ յա­ւի­տեանս յա­ւի­տե­նից. 
ա­մէն:

Սաղմոս Խ.

­(Աշակ.) Երա­նի որ խոր­հի զաղ­քատն եւ զտնանկ, 
յա­ւուր չա­րի փրկէ զնա ­Տէր:

­Տէր փրկէ զնա եւ կե­ցու­ցա­նէ. ե­րա­նե­լի առ­նէ զնա 
ի վե­րայ երկ­րի եւ ո՛չ մատ­նէ՛ զնա ի ձեռս թշնա­մեաց 
իւ­րոց:

19 - ԺԱՄԱԳԻՐՔ 2016

­Տէր օգ­նա­կան է նմա ի մա­հիճս ցա­ւոց իւ­րոց. զա­
մե­նայն ան­կո­ղինս նո­րա դար­ձու­ցա­նէ ի հի­ւան­դու­
թե­նէ նո­րա:

Ես ա­սա­ցի, ­Տէր, ո­ղոր­մեա՛ ինձ. բժշկեա՛ զանձն իմ, 
ես մե­ղայ քեզ:

Որ բնա­կեալն է յօգ­նու­թիւն բարձ­րե­լոյն, ընդ հո­
վա­նեաւ Աս­տու­ծոյ յեր­կինս հան­գի­ցէ:

Ա­սաս­ցէ ­Տեառն` ըն­դու­նող իմ ես դու, ա­պա­ւէն իմ 
Աս­տուած, եւ ես յու­սամ ի նա:

­Նա փրկես­ցէ զիս յո­րո­գայ­թէ որ­սո­ղին եւ ի բա­
նիցն ի խռո­վու­թե­նէ:

Ի թիկ­նա­մէջս իւր ըն­կալ­ցի զքեզ, եւ ի հո­վա­նի թե­
ւոց նո­րա յու­սաս­ցիս:

Որ­պէս զէն` շուրջ ե­ղի­ցի զքեւ ճշմար­տու­թիւն նո­
րա:

Ո՛չ եր­կի­ցես դու յեր­կիւ­ղէ գի­շե­րի եւ ո՛չ ի նե­տէ, 
որ թռչի ի տուէ: ­

Յի­րէ, որ շրջի ի խա­ւա­րի եւ ի գայ­թակ­ղու­թե­նէ 
դի­ւին ի հա­սա­րակ ա­ւուր:

Անկ­ցին ի կող­մա­նէ քում­մէ հա­զարք, եւ բիւրք 
ընդ աջ­մէ քում­մէ. եւ առ քեզ ինչ ո՛չ մեր­ձես­ցին:

­Բայց միայն ա­չօք քովք հա­յես­ցիս դու, եւ զհա­տու­
ցումն մե­ղա­ւո­րաց տես­ցես, զի դու, ­Տէ՛ր, յոյս իմ ես:

Զ­բարձ­րեալն ա­րա­րեր քեզ ա­պա­ւէն, զի ո՛չ հաս­
ցեն առ քեզ չարք, եւ տան­ջանք մի՛ մեր­ձես­ցին ի 
յարկս քո:

Հ­րեշ­տա­կաց իւ­րոց պա­տուի­րեալ է վասն քո, ի 
պա­հել զքեզ յա­մե­նայն ճա­նա­պարհս քո:

Ի բա­զուկս իւ­րեանց ըն­կալ­ցին զքեզ, զի մի՛ եր­բէք 
հար­ցես զքա­րի զոտն քո:

Ի վե­րայ ի­ժից եւ քար­բից գնասցես դու, եւ առ 
ոտն կո­խես­ցես զա­ռիւծն եւ զվի­շապն:

­Քան­զի յիս յու­սա­ցաւ եւ փրկե­ցից զնա. հո­վա­նի 
ե­ղէց նմա, զի ծա­նեաւ զա­նուն իմ:

­Կար­դաս­ցէ առ իս` եւ ես լուայց նմա, եւ առ նմա 
ե­ղէց ի նե­ղու­թեան:

Փր­կե­ցից եւ փա­ռա­ւոր ա­րա­րից զնա, եր­կայն 
ա­ւուրբք լցու­ցից եւ ցու­ցից նմա զփրկու­թիւն իմ:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ՔԱՐՈԶ
­(Աշակ.) Եւ եւս խա­ղա­ղու­թեան զ­Տէր ա­ղա­չեսցուք: 
Խնդ­րես­ցուք հա­ւա­տով ի ­Հօ­րէ վասն քա­ւու­

թեան մե­ղաց եւ թո­ղու­թեան յան­ցա­նաց, փրկե­լոյ 
զմեզ ի վշտաց եւ ի նե­ղու­թեանց, ի­ջա­նե­լոյ ի վե­րայ 
մեր ո­ղոր­մու­թեան եւ գթու­թեան ­Տեառն Աս­տու­ծոյ 
ա­նմե­նա­կա­լին. կե­ցո՛ եւ ո­ղոր­մեա՛:

ԱՂՕԹՔ
­Հայր գթու­թեանց եւ Աս­տուած ա­մե­նայն մխի­

թա­րու­թեանց, որ մխի­թա­րես զմեզ յա­մե­նայն նե­ղու­
թեան մե­րում, լո՛ւր եւ այժմ ձայ­նի պա­ղա­տա­նաց 
ծառա­յից քոց, ըն­դու­նե­լով զա­ղա­չանս մեր: Ան­ցո՛ ի 
մէնջ զցա­սումն պա­տու­հա­սի յան­ցա­նաց մե­րոց բա­
րե­րա­րու­թեամբ քով: ­Նե­րեա՛ եւ լո՛ւր մեզ, քա­ւեա՛ 
եւ թո՛ղ զմեղս մեր, ար­ժա­նա­ւո­րեա գո­հու­թեամբ 
փա­ռա­ւո­րել զքեզ ընդ Որդ­ւոյ եւ ընդ Սրբոյ ­Հոգ­ւոյդ. 
այժմ եւ միշտ եւ յա­ւի­տեանս յա­ւի­տե­նից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր որ յեր­կինս ես.:



Եւ էր իբրեւ վեցերորդ ժամ. եւ խաւար եղեւ ի վերայ 
ամենայն երկրի մինչեւ ցիններորդ ժամն. խաւարեցաւ 
արեգակն: Եւ հերձաւ վարագոյր տաճարին ընդ մէջ: Եւ 
կարդաց Յիսուս ի ձայն մեծ եւ ասէ. Հայր, ի ձեռս քո 
աւանդեմ զհոգի իմ: Զայս իբրեւ ասաց, եհան զոգի:



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ

ԻՆՆԵՐՈՐԴԻ ԺԱՄՈՒՆ,
ՈՐ ԿԱՏԱՐԻ Ի ԴԷՄՍ ՈՐԴՒՈՅՆ ԱՍՏՈՒԾՈՅ, ԱՅԼ ԵՒ 

ՄԱՀՈՒԱՆՆ ԵՒ ԲԱՆԱԿԱՆ ՀՈԳՒՈՅՆ ԱՒԱՆԴՄԱՆՆ

Օրհնեալ Տէր Մեր Յիսուս Քրիստոս. ամէն:

­Հայր մեր որ յեր­կինս ես.:

Օրհնեալ Որդիդ Սուրբ Աստու ած ճշմարիտ. ամէն:

Սաղմոս Ծ.

(Աւագ)

ՈՂՈՐՄԵԱ՛ ինձ, Աս­տուա՛ծ, ըստ մե­ծի 
ո­ղոր­մու­թեան քում, ըստ բա­զում գթու­թեան 

քում քա­ւեա՛ զա­նօ­րէ­նու­թիւնս իմ:

Ա­ռա­ւել լուա՛ զիս յա­նօ­րէ­նու­թե­նէ իմ­մէ եւ ի մե­
ղաց ի­մոց սո՛ւրբ ա­րա զիս:

­Զա­նօ­րէ­նու­թիւնս իմ ես ին­ձէն գի­տեմ, եւ մեղք իմ 
ա­ռա­ջի իմ են յա­մե­նայն ժամ:

­Քեզ միայն մե­ղայ, ­Տէ՛ր, եւ չար ա­ռա­ջի քո ա­րա­
րի:

Որ­պէս ար­դար ե­ղի­ցիս ի բանս քո, եւ յաղ­թող ի 
դա­տել քում:

Ա­նօ­րէ­նու­թեամբ յղա­ցաւ եւ ի մեղս ծնաւ զիս 
մայր իմ:

­Դու, ­Տէ՛ր, զճշմար­տու­թիւն սի­րե­ցեր, զան­յայտս եւ 
զծած­կեալս ի­մաս­տու­թեամբ քով յայտ­նե­ցեր ինձ:

­Ցո­ղեա՛ յիս մշտկաւ, եւ սուրբ ե­ղէց. լուա՛, եւ քան 
զձիւն սպի­տակ ե­ղէց:

Լ­սե­լի՛ ա­րա՛ ինձ, ­Տէ՛ր, զցնծու­թիւն եւ զու­րա­խու­
թիւն, եւ ցնծաս­ցեն ոս­կերք իմ տա­ռա­պեալք:

­Դար­ձո՛ զե­րեսս քո ի մե­ղաց ի­մոց, եւ զա­մե­նայն 
զա­նօ­րէ­նու­թիւնս իմ քա­ւեա՛ յի­նէն:

­Սի՛րտ սուրբ հաս­տա­տեա յիս, Աս­տուա՛ծ, եւ հո­
գի՛ ու­ղիղ նո­րո­գեա ի փո­րի ի­մում:

­Մի՛ ըն­կե­նուր զիս, ­Տէ՛ր, յե­րե­սաց քոց եւ զհո­գի 
քո սուրբ մի՛ հա­ներ յի­նէն:

­Տո՛ւր ինձ ցնծու­թիւն փրկու­թեան եւ հոգ­ւով պե­
տու­թեան քո հաս­տա­տեա՛ զիս:

Ու­սու­ցից ա­նօ­րի­նաց զճա­նա­պարհս քո եւ ամ­բա­
րիշտք առ քեզ դարձ­ցին:

Փր­կեա՛ զիս յա­րե­նէ, Աս­տուա՛ծ, Աս­տուա՛ծ 
փրկու­թեան ի­մոյ. ցն­ծաս­ցէ լե­զու իմ յար­դա­րու­թեան 
քում:

­Տէ՛ր, ե­թէ զշրթունս իմ բա­նաս, բե­րան իմ եր­գես­ցէ 
զօրհ­նու­թիւնս քո:

­Թէ կա­մե­ցեալ էիր պա­տա­րագս մա­տու­ցա­նէաք, 
բայց դու ընդ ող­ջա­կէզս իսկ ո՛չ հա­ճե­ցար:

­Պա­տա­րագ Աս­տու­ծոյ՝ հո­գի խո­նարհ, զսիրտ 
սուրբ եւ զհո­գի խո­նարհ Աս­տուած ո՛չ ար­հա­մար­հէ:

­Բա­րի՛ ա­րա, ­Տէ՛ր, կա­մօք քովք ­Սիոնի, եւ շի­նես­
ցին պա­րիսպքն Ե­րու­սա­ղէ­մի:

­Յայն­ժամ հա­ճես­ցիս ընդ պա­տա­րագս ար­դա­րու­
թեան, յոր­ժամ ուխ­տից պա­տա­րագս հան­ցեն ի սե­
ղան քո զուա­րակս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ եւ 
միշտ եւ յա­ւի­տեանս յա­ւի­տե­նից. ա­մէն:

ԵՐԳ
Ին­նե­րորդի ժա­մուն

(Աւագ) ­Չար­չա­րակ­ցեալ քեզ տիւ լու­սոյ
Ե­րեք ժա­մու խա­ւա­րե­լույ,
­Պայ­ծա­ռա­ցեալ յին­նե­րոր­դին,
Ի տիպ լըրման մա­հու ստուե­րին,
­Ջահըդ լու­սոյ մե­ծա­պայ­ծառ,
Ա­ւան­դե­ցեր զ­Հո­գիդ առ ­Հայր,
­Ռա­հիւ կըցորդ քեզ ի յեր­կինս,
Ըզ­մեզ ուղ­ղեա՛ հոգ­ւով քո­յին:

Սան­դա­րա­մետըք սար­սե­ցին,
Զ­կա­պեալ հո­գիսն ար­ձա­կե­ցին,
­Վէմք ի վի­մէդ պա­տա­ռե­ցան,
Ի տա­պա­նաց մե­ռեալք յա­րեան,
­Տա­րերք երկ­րի տա­տա­նէին,
Եւ աշ­խար­հի սիւնք դո­ղա­յին,
­Րա­մեալքս առ քեզ պա­ղա­տես­ցուք,
­Զի ընդ ար­դարսըն դա­սեսցուք:
­
Ցու­ցեր յայն­ժամ ըսքան­չե­լիս
Եւ այժըմ մեզ ո­ղոր­մես­ցիս,
­Ւիւ­ծեալ բնու­թիւնս քեւ ող­ջա­ցաւ,
Շ­նոր­հեա՛ եւ մեզ լի­նել ան­ցաւ,
­Փո­խան մա­հու քո կե­նա­րար,
­Կե­ցո՛ ըզմեզ, ­Տէր բա­րե­րար,
­Քեզ պա­ղա­տիմք ըստ ա­ւա­զա­կին,
­Յի­շեա՛ ըզմեզ յօրն ա­հա­գին:

ՄԱՂԹԱՆՔ
Քահ. Յա­մե­նայն ժա­մու ա­ղա­չանք իմ այս են. ի 

մե­ղաց ի­մոց սո՛ւրբ ա­րա զիս, ­Տէ՛ր, եւ յօ­տա­րէն պա­
հեա՛ զծա­ռայս քո, մար­դա­սէ՛ր ­Տէր:

Սարկ. Եւ եւս խա­ղա­ղու­թեան զ­Տէր ա­ղա­չես­ցո՛ւք, 
ըն­կա՛լ, կե­ցո՛ եւ ո­ղոր­մեա՛:

Քահ. Օրհ­նու­թիւն եւ փառք ­Հօր եւ Որդ­ւոյ 
եւ ­Հոգ­ւոյն Սրբոյ. այժմ եւ միշտ եւ յա­ւի­տեանս 
յաւիտենից. ամէն:

ՔԱՐՈԶ
­Մե­ծի պա­հոց

(Աւագ) ­­Սուրբ սրտիւ եւ հաս­տա­տուն հա­ւա­տով 
կաց­ցուք յա­ղօթս ա­ռա­ջի ­Տեառն մե­րոյ եւ Փրկ­չին 
­Յի­սու­սի Ք­րիս­տո­սի, յի­շե­լով զմե­ծա­մեծս նո­րա զան­
չափ շնորհս, զհամ­բե­րու­թիւն կեն­սա­տու խա­չին, 
եւ զհե­ղումն ա­զա­տե­ցու­ցիչ ա­րեան նո­րա, եւ զսո­
ցին նմանս, որ յայսմ ժա­մու վասն մեր մե­ղա­ւո­րացս 
կրեաց նա: Եւ մեք զայս ա­մե­նայն զմտաւ ա­ծե­լով, 
սր­բես­ցուք ի մե­ղաց զխոր­հուրդս, զբանս եւ զգործս 
մեր. կա­տա­րես­ցուք զսրբու­թիւն ան­ձանց մե­րոց 
ա­հիւն Աս­տու­ծոյ: ­Մի՛ յա­պա­ղի­ցուք խոս­տո­վան լի­
նիլ նմա զմեղս մե­րոց, զի մի՛ կո­րի­ցիմք ա­նա­պաշ­խար 
զյա­ւի­տե­նա­կան կո­րուստն: Այլ մինչ­դեռ ժա­մա­նակս 
ի ձեռս է, գոր­ծես­ցուք զբա­րիս ի կեանս յայ­սո­սիկ, 
օ­րի­նակ վա­րուց մե­րոց ու­նե­լով զա­մե­նայն սուրբս եւ 
զյաղ­թող նա­հա­տակսն, որք միան­գամ ի սկզբա­նէ 
հա­ճոյ ե­ղեն ­Տեառն եւ Փրկ­չին բո­լո­րե­ցունց: Ո­րոց 
ա­ղօ­թիւք եւ բա­րե­խօ­սու­թեամբն՝ շնոր­հես­ցէ մեզ 
մար­դա­սէրն Աս­տուած՝ զհա­ճոյսն իւր եւ զօ­գուտն 
մեր խոր­հիլ միշտ եւ առ­նել, եւ ան­պա­տում պար­գե­

ւացն հա­ղորդս գտա­նիլ: ­Զոր խոս­տա­ցաւ սի­րե­լեաց 
իւ­րոյ ճշմա­րիտն Աս­տուած Յիսուս Քրիստոս. Տէ՛ր 
մեր, կե­ցո՛ եւ ո­ղոր­մեա՛:

Զ­ժամս եւ զա­ռա­ջակայ օրս խա­ղա­ղու­թեամբ ան­
ցու­ցա­նել հաւատով ի Տեառնէ խնդրեսցուք: 

Զհ­րեշ­տակ խա­ղա­ղու­թեան պա.: Զ­քա­ւու­թիւն 
եւ զթո­ղու­թիւն յան­.: Զսր­բոյ խա­չին մեծ եւ կա­րող 
զօր.: Եւ եւս միա­բան վասն ճշմա­րիտ եւ.: ­Զան­ձինս 
մեր և զմիմեանս.: Ո­ղոր­մեաց մեզ, ­Տէ՛ր Աստուած.:

ԱՂՕԹՔ
­(Աշակ,) ­Տէ՛ր զօ­րու­թեանց, որ կա­մա­ւոր մա­հուամբ 

քով ի ժա­մուս յայս­միկ կեն­դա­նա­ցու­ցեր զմեզ ի 
մե­ռե­լու­թե­նէ մե­ղաց մե­րոց եւ բե­ւե­ռե­ցեր զկնիք 
դա­տա­պար­տու­թեան մե­րոյ ի խա­չին, եւ շնոր­հե­
ցեր ա­զա­տու­թիւն ազ­գի մարդ­կան ի ծա­ռա­յու­թե­նէ 
ա­պա­կա­նու­թեան յա­զա­տու­թիւն փա­ռաց հեղ­մամբ 
ա­րեան քոյ սրբոյ: Ըն­կա՛լ եւ այժմ զա­ղա­չանս մեր 
եւ յա­ջո­ղեա՛ մեզ ու­ղիղ հա­ւա­տով եւ ա­ռա­քի­նա­սէր 
վա­րուք կեալ յայսմ աշ­խար­հիս եւ ար­ժա­նա­ւոր լի­
նիլ յա­ւի­տե­նա­կան եւ երկ­նա­յին ու­րա­խու­թեանցն 
ընդ ա­մե­նայն սուրբս քո: Եւ գո­հա­նա­լով փա­ռա­ւո­
րել զքեզ ընդ ­Հօր եւ Սրբոյ ­Հոգ­ւոյդ. այժմ եւ միշտ 
եւ յաւիտեանս յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Բա­զու­մո­ղո՛րմ Աս­տուած եւ հաս­տա­տի՛չ խա­ղա­
ղու­թեան, հաս­տա­տեա՛ զան­ձինս մեր քո­յով խա­ղա­
ղու­թեամբդ, ո­րով ու­նիս յիւ­րա­քան­չիւր կար­գի զա­
մե­նայն ա­րա­րածս քո՝ ու­ղիղ հրա­մա­նաւդ մա­տա­կա­
րա­րե­լով, վասն զի այդ իսկ է կամք քո՝ խա­ղա­ղա­կան 

եւ հո­գե­ւոր սի­րով կալ մեզ առ մի­մեանս եւ սպա­սել 
ար­թուն մտօք յայտ­նու­թեան Միած­նիդ Աս­տու­ծոյ եւ 
Փրկ­չիդ մե­րոյ ­Յի­սու­սի Ք­րիս­տո­սի, ո­րում ար­ժա­նա­
ւորք ե­ղի­ցուք հան­դի­պիլ ամ­պովք ընդ ա­ռաջ ­Տեառն 
յօդս: Զուար­թե­րես կաց­ցուք յաջ­մէ քում­մէ ընդ 
սուրբս եւ ընդ սի­րե­լիս ա­նուանդ քո սրբոյ եւ ժա­
ռան­գես­ցուք զպատ­րաս­տեալն ի սկզբա­նէ աշ­խար­հի 
սրբոց քոց զար­քա­յու­թիւնդ: Եւ ընդ նո­սին գո­հա­նա­
լով փա­ռա­ւո­րես­ցուք զքեզ ընդ ­Հօր եւ ա­մե­նասր­բոյ 
­Հոգ­ւոյդ. այժմ եւ միշտ եւ յաւիտեանս յաւիտենից. 
ամէն:

Սաղմոս

­(Աշակ.) ­Տէ՛ր, մի՛ մատ­ներ զմեզ իս­պառ վասն 
ա­նուանդ քում սր­բոյ, մի՛ ցրեր զուխտս քո եւ մի՛ ի 
բա­ցեայ առ­ներ զո­ղոր­մու­թիւնս քո ի մէնջ:

­Վասն Աբ­րա­հա­մու սի­րել­ւոյ քո, Ի­սա­հա­կայ ծա­
ռա­յի քո եւ Իս­րա­յելի սրբոյ քո:

­Տէ՛ր, մի՛ մատ­ներ զմեզ իս­պառ վասն ա­նուանդ 
քում սրբոյ, մի՛ ցրեր զուխտս քո, եւ մի՛ ի բա­ցեայ 
առ­ներ զո­ղոր­մու­թիւնս քո ի մէնջ:

ԵՐԳ
Տեառն Ներսիսի

ԲՁ.

­(Աւագ) Նա­հա­պե­տին Աբ­րահա­մու
­Հայց­մամբ ըն­կալ, ­Տէ՛ր, զա­ղա­չանս:
Եւ ծա­ռա­յին քում ­Սա­հա­կայ
Խընդ­րուա­ծովք ի մեզ գըթա՛:

­Րե­նա­տե­սին Իս­րա­յելի
­Սի­րով սըրբոյն ի մեզ խնա­յեա՛:
Ե­րեքսըր­բեան ե­րիւք սո­ցին
Սըր­բեա՛ զհո­գի, զմիտս եւ զմար­մին:

ՔԱՐՈԶ
­(Աշակ.) Ա­ղա­չես­ցուք զկեն­սա­տու Փրկ­չին մեր 

Ք­րիս­տոս, որ կա­մա­ւոր խա­չե­լու­թեամբն իւ­րով զա­
րա­րածս փրկեաց եւ հեղ­մամբ ա­րեան իւ­րոյ զթո­ղու­
թիւն շնոր­հեաց յու­սա­ցե­լոց իւ­րոց: Ա­մե­նա­կալ ­Տէր 
Աս­տուած մեր, կե­ցո՛ եւ ո­ղոր­մեա՛:

ԱՂՕԹՔ
­(Աւագ) Ան­կեալ ա­ռա­ջի քոյ, բա­րե­րար եւ բա­զու­

մո­ղորմ Աս­տուած, ա­ղա­չեմք ա­մե­նայն սր­տիւք մե­
րովք եւ խնդրեմք զգթու­թիւն ի քէն, որ­պէս խոս­տա­
ցար ծա­ռա­յից քոց եւ ա­սա­ցեր. զա­մե­նայն զոր ինչ 
խնդրի­ցէք հա­ւա­տով յա­նուն Որդ­ւոյ ի ­Հօ­րէ՝ տա­ցի 
ձեզ: Շ­նոր­հեա՛ եւ այժմ հա­ւա­տա­ցե­լոցս ի քեզ եւ 
կա­տա­րեա՛ ի բա­րի զխնդրուածս մեր, զի ի քեզ եմք 
ա­պա­ւի­նեալ: Եւ քո ա­ռատ ո­ղոր­մու­թեամբդ մխի­թա­
րեա՛ զմեզ ի կեանս յայ­սո­սիկ եւ ա­ռաջ­նոր­դեալ հա­
սո՛ յան­ճառ երկ­նից ար­քա­յու­թիւնդ, ի փա­ռա­բա­նու­
թիւն եւ ի պա­տիւ ա­մե­նա­սուրբ Եր­րոր­դու­թեանդ. 
այժմ եւ միշտ եւ յաւիտեանս յաւիտենից. ամէն:

Ի Սարկաւագ վարդապետէն ասացեալ
­Յի­շեա՛, Տէ՛ր, զ­պաշ­տօ­նեայս քո, զծ­նողսն մեր, 

զ­վար­դա­պետս, զեղ­բարս, զըն­կերս, զ­կե­րակ­րիչս, 
զուխ­տա­ւորս, զ­ճա­նա­պար­հորդս, զ­հան­գու­ցիչս, 
զ­վաս­տա­կա­ւորս, զ­խոս­տո­վա­նողս, զա­պաշ­խա­րողս, 
զ­գե­րիս, զ­հի­ւան­դըս, զ­նե­ղեալս, զիշ­խանս, զչա­րա­

րարս, զ­բա­րե­րարս, զթշ­նա­միս, զատե­լիս, եւ որք 
պա­տուի­րե­ցին մեզ հա­ւա­տով:

­Յի­շեա՛, Տէ՛ր, եւ ո­ղոր­մեա՛:

ԱՂՕԹՔ
Բա­րե­րար եւ բա­զու­մո­ղորմ Աս­տուած, քո ան­մո­

ռաց գի­տու­թեամբդ եւ ան­բաւ մար­դա­սի­րութեամբդ, 
յի­շեա՛ զա­մե­նայն հա­ւա­տա­ցեալս ի քեզ եւ ո­ղոր­
մեա՛ ա­մե­նե­ցուն: Օգ­նեա՛ եւ փրկեա՛ յիւ­րա­քան­չիւր 
վտան­գից ու ի փոր­ձու­թեանց: Ար­ժա­նա­ւո­րեա՛ գո­
հու­թեամբ փա­ռա­ւո­րել զ­Հայր եւ զՈր­դի եւ զՍուրբ 
­Հո­գիդ, այժմ եւ միշտ եւ յա­ւի­տեանս յա­ւի­տե­նից. 
ա­մէն:

Սաղմոս ՃԺԴ.

 ­(Աւագ) ­Սի­րե­ցի, զի լուի­ցէ ­Տէր զձայն ա­ղօ­թից 
ի­մոց, զի խո­նարհե­ցոյց զունկն իւր առ իս, եւ ես յա­
ւուրս իմ կար­դա­ցի առ նա:

Շր­ջե­ցան զի­նեւ եր­կունք մա­հու, եւ վիշտք դժո­
խոց գտին զիս:

Զ­նե­ղու­թիւն եւ զանձ­կու­թիւն գտի, եւ զա­նուն 
­Տեառն կար­դա­ցի:

Ո՛ ­Տէր, փրկեա՛ զանձն իմ. ո­ղոր­մած Աս­տուած 
մեր, ո­ղոր­մի եւ պա­հէ զտղայս ­Տէր:

Ես խո­նարհ ե­ղէ, եւ ­Տէր կե­ցոյց զիս. դարձ անձն 
իմ ի հան­գիստ քո, զի ­Տէր օգ­նեաց քեզ:

Փր­կեաց զանձն իմ մա­հուա­նէ. զաչս իմ յար­տա­
սուաց եւ զոտս իմ ի գայ­թակ­ղու­թե­նէ. հա­ճոյ ե­ղէց 
ա­ռա­ջի ­Տեառն յերկ­րին կեն­դա­նեաց:

­­(Սաղմ. ՃԺԵ.) Հա­ւա­տա­ցի զոր եւ խօ­սե­ցայ, եւ ես 
խո­նարհ ե­ղէ յոյժ:

Ես ա­սա­ցի ի զար­մա­նալ ի­մում, թէ ա­մե­նայն մարդ 
սուտ է:

­Զի՞նչ տաց տրի­տուր ­Տեառն ընդ ա­մե­նայ­նի՝ զոր 
եւ ետ ինձ:

Զ­բա­ժակ փրկու­թեան ըն­կա­լայց եւ զա­նուն ­Տեառն 
կար­դա­ցից:

­Զա­ղօթս իմ ­Տեառն տաց՝ ա­ռա­ջի ա­մե­նայն ժո­
ղովր­դեան նո­րա:

­Պա­տուա­կան է ա­ռա­ջի ­Տեառն մահ սրբոց իւ­րոց. 
ո՛ ­Տէր, ես ծա­ռայ քո եմ. ծա­ռայ եւ որ­դի ա­ղախ­նոյ 
քո:

­Հա­տեր զկա­պանս իմ. քեզ մա­տու­ցից պա­տա­րագ 
օրհ­նու­թեան եւ զա­նուն ­Տեառն կար­դա­ցից:

­Զա­ղօթս իմ ­Տեառն տաց ա­ռա­ջի ա­մե­նայն ժո­ղովր­
դեան նո­րա. ի գա­ւիթս տան Տեառն եւ ի մէջ քո, 
Ե­րու­սա­ղէ՛մ:

­(Սաղմ. ՃԺԶ.) Օրհ­նե­ցէ՛ք զ­Տէր ա­մե­նայն ա­զինք. 
գո­վե­ցէ՛ք զնա ա­մե­նայն ժո­ղո­վուրդք:

­Զօ­րաս­ցի ո­ղոր­մու­թիւն նո­րա ի վե­րայ մեր. եւ 
ճշմար­տու­թիւն ­Տեառն մնաս­ցէ յա­ւի­տեան:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

ՇԱՐԱԿԱՆՔ
Հանգստեան Տէրունեաց եւ Մարտիրոսաց

ԸՍՏ ՈՒԹ ՁԱՅՆԻՑ

ԱՁ.

 ­(Աւագ) Որ ստեղծ­մամբ ըստ պատ­կե­րի քո, ­Տէ՛ր, 
պա­տուե­ցեր զմեզ, ըն­կա՛լ եւ այժմ ըզնընջե­ցեալսն 
ի քեզ ու­ղիղ հա­ւա­տով, ըստ մե­ծի քում ո­ղոր­մու­
թեան: Որ շնոր­հօք Սուրբ ­Հոգ­ւոյն լու­սա­ւո­րե­ցեր, 
յի­շա­տա­կի իւ­րեանց զհո­գիս նո­ցա ըն­կա՛լ, մար­դա­
սէր, ըստ մե­ծի քում ո­ղոր­մու­թեան: Որք հա­ղոր­դե­
ցան մարմ­նոյ եւ ա­րեան քո, ­Տէ՛ր, հան­գո՛ զհո­գիս 
նո­ցա ընդ սուրբըս քո, Քրիս­տոս Աս­տուած, քան­զի 
գինք սուրբ ա­րեան քո են: ­Միայն օրհ­նեալդ ի կա­
նայս, մայր եւ միշտ կոյս եւ ի­մա­նա­լի լոյս, ծընող 
ա­րար­չին մե­րոյ ան­դա­դար բա­րե­բա­նես­ցուք:

ԱԿ.

­(Աւագ) Արա­րիչ Աս­տըւած եւ ըստեղ­ծիչ ազ­գի 
մարդ­կան, մի՛ անտես առ­ներ ըզնընջե­ցեալսըն մեր, 
այլ հան­գո՛ զհո­գիս նո­ցա ընդ սուրբըս քո: Որ­դիդ 
միա­ծին, յա­րու­թիւն տիե­զե­րաց, մի՛ ան­տես առներ: 
­Հո­գիդ ճշմա­րիտ, մըխի­թա­րիչ սըգա­ւո­րաց, մի ան­
տես առներ: ­Հոգ­ւոյն ըզքեւ հո­վա­նա­ցեալ միայն 
սըրբու­հի, ծընար ըզբանն Աս­տը­ւած զան­ճա­ռել­ւոյ 
Հօր ծընունդ, եւ յայտ­նե­ցաւ միու­թիւն Եր­րոր­դու­
թեանն:

ԲՁ.

­(Աւագ) Որ կո­չե­ցեր առ քեզ, ­Տէ՛ր, ըզտիե­զերս 
ա­մե­նայն, ըն­կա՛լ զմեր ըզնընջե­ցեալսն ի գոգ նա­

հա­պե­տին Աբ­րա­հա­մու. ո­ղոր­մա՛ծ ­Տէր, Փըր­կի՛չ եւ 
բա­րե­րա՛ր: Որ թո­ղու­թեանց ես տըւող, Աս­տըւած, 
թո՛ղ ըզմեղըս մեր նընջե­ցե­լոցն, կարո՛ղ յա­մե­նայ­
նի եւ հըզօր. ո­ղոր­մա՛ծ ­Տէր, Փըր­կի՛չ եւ բա­րե­րա՛ր: 
Որ լու­սա­տու ես տիե­զե­րաց, Ք­րիս­տո՛ս Աս­տըւա՛ծ, 
լու­սա­ւո­րեա՛ եւ ըզմեր ըզնընջե­ցեալսըն լու­սով ե­րա­
նա­ւէտ զը­ւարթ­նոցն. ո­ղոր­մա՛ծ ­Տէր, Փըր­կի՛չ եւ բա­
րե­րա՛ր: ­Յոյս մեր եւ ա­պա­ւէն մայր ­Տեառն եւ կոյս 
սուրբ, որ հուր աս­տուա­ծու­թեան ոչ բո­ցա­կի­զեաց 
զքո սուրբ զո­րո­վայն, բա­րե­խօ­սեա՛ առ ­Տէր վասըն 
մե­րոյ փըրկու­թեան:

ԲԿ.

­(Աւագ) Որ Որ­դիդ ես եւ ­Բանդ Աս­տուած, հա­ւա­
սա­րա­կից ընդ ­Հօր յէու­թեան, առ քեզ կար­դամք, 
մար­դա­սէ՛ր, հան­գո՛ զհո­գիս նընջե­ցե­լոց մեր ընդ 
սուրբըս քո: Որ ի­ջեր յերկ­նից վասըն մեր, զա­ռա­
ջինն առեր զյան­ցանսն Ա­դա­մայ, մե­րով բնու­թեամբ 
բար­ձեր ի վե­րայ խա­չին ա­նա­րատ ձե­ռօք. հան­գո՛ 
զհո­գիս նընջե­ցե­լոց մեր ընդ սուրբըս քո: Որ լու­ծեր 
զիշ­խա­նու­թիւն մա­հու, կա­մա­ւո­րա­կան մա­հուամբ 
քո, Ք­րիս­տոս, բա­նա­ւո­րաց զա­ղա­չանս ա­ռա­ջի քո 
հե­ղեալ մաղ­թեմք. հան­գո՛ զհո­գիս նընջե­ցե­լոց մեր 
ընդ սուրբըս քո: ­Տի­րու­հի ա­նա­րատ մայր ­Տեառն եւ 
կոյս Մարիամ, քրովբէական աթոռ ըզքեզ տե­սաք ի 
յերկ­րի, բա­րե­խօ­սեա՛ առ ­Տէր վասն մե­րոյ փըրկու­
թեան:

ԳՁ.

­­(Աւագ) Հա՛յր բա­րե­գութ, որ գըթա­ցար ի յազգս 
որդ­ւոց մարդ­կան, ա­ռա­քե­ցեր ըզմիա­ծինդ ի փըրկու­

թիւն, յի­շեա՛ զհո­գիս նընջե­ցե­լոց մե­րոց, եւ հան­գո՛ 
ընդ սուրբըս քո: Որ­դի՛դ միա­ծին, որ յա­րեարդ ի մե­
ռե­լոց, ի միւ­սան­գամ գալսը­տեանըն քո յա­րու­թիւն 
մեզ խոս­տա­ցար. յի­շեա՛ զհո­գիս նընջե­ցե­լոց մե­րոց, 
եւ հան­գո՛ ընդ սուրբըս քո: ­Հո­գի՛դ ճըշմա­րիտ, 
մըխի­թա­րիչ սըգա­ւո­րաց, ա­ղա­չա­նօք սուրբ Աս­
տուա­ծած­նին եւ ա­մե­նայն քոց սրբոց, յի­շեա՛ զհո­գիս 
նընջե­ցե­լոց մե­րոց, եւ հան­գո՛ ընդ սուրբըս քո: Ի 
բա­րե­խօ­սու­թիւն փու­թա­ցիր մեզ, սո՛ւրբ Աս­տուա­
ծա­ծին, առ ի փըրկել ըզժո­ղո­վուրդս ի մե­ղաց եւ յա­
պա­կա­նու­թե­նէ:

ԳԿ.

­(Աւագ) ­Յանըսկըզբ­նա­կան ծո­ցոյ ­Հօր խո­նար­
հեալ բանըդ մարմ­նա­ցար ի կու­սէն վասըն փըրկու­
թեան մե­րոյ. ա­ղա­չեմք ըզքեզ. զնընջե­ցեալսըն մեր 
ի քեզ ու­ղիղ հա­ւա­տով, յի­շեա՛, Տէ՛ր, յոր­ժամ գաս 
թա­գա­ւո­րու­թեամբըդ քո: Ա­նո­խա­կալ քաղց­րու­
թեամբ, Որդի՛ Աս­տու­ծոյ, հա­ճե­ցար բառ­նալ ըզմեղս 
աշ­խար­հի քո խա­չե­լու­թեամբն. ա­ղա­չեմք: ­Կա­մա­ւո­
րա­կան մա­հուամբ քո լու­ծեր զեր­կունըս մա­հու, եւ 
ար­ժա­նի ա­րա­րեր թո­ղու­թեան յան­ցա­նաց քա­ւիչ քո 
ա­րեամբ. ա­ղա­չեմք: Որ փո­խա­նակ մե­ղա­ւո­րաց ըզմե­
ռա­նիլ յանձն ա­ռեր, ի­ջա­նե­լով ի դժոխըս փըրկե­ցեր 
ի մեղ­սա­սէր բան­տէն ըզգե­րեալսն, ա­ղա­չեմք: ­Բա­րե­
բա­նեմք զան­չափ քո զմար­դա­սի­րու­թիւնդ, որ ե­րե­
քօ­րեայ յա­րու­ցեալ զկեն­դա­նու­թիւն պար­գե­ւե­ցեր 
աշ­խար­հի. ա­ղա­չեմք: ­Մա­քուր եւ ան­բիծ կոյս յետ 
ծընընդեան, որ մարմ­նով ծընար զար­ձա­կողն ի կա­
պից մա­հու, բա­րե­խօ՛ս լեր վասն ան­ձանց մե­րոց, 
փըրկել ի սպառ­նա­լեաց գե­հե­նոյն:

ԴՁ.

­­(Աւագ) Յոր­ժամ հար­կա­նի փող գալըս­տեան քո, 
­Տէ՛ր, յայն­ժամ զար­հու­րեալ դո­ղան ա­րա­րածք ի յա­
հէ քում­մէ. ա­ղա­չեմք ըզքեզ, Փըր­կիչ, հան­գո՛ եւ 
ըզմեր ըզնընջե­ցեալսն ընդ սուրբըս քո, որ միայնդ 
ես բա­զու­մո­ղորմ: ­Յա­հա­բեկ լու­սոյ ծագման քո, 
­Տէ՛ր, ցընծան դասք ա­ռա­քի­նեացն ի վե­րայ լու­սե­ղէն 
ամ­պոյն. ա­ղա­չեմք: Ա­նո­խա­կալ բազ­մա­գութ, ո­ղոր­
մա՛ծ Տէր, մի՛ ան­տես առ­ներ ըզմե­ղու­ցեալքըս յա­հա­
գին ա­ւուրն, որ միայնդ ես բա­զու­մո­ղորմ: Որ ի­ջեր ի 
յերկ­նից եւ մարմ­նա­ցար ի սուրբ կու­սէն, ան­ճա­ռե­լի 
քո­յին ծննդեամբդ, եւ զիս մի՛ ան­տես առ­ներ, այլ 
պա­հեա՛ պա­տուա­կան եւ սուրբ խա­չիւ քո:

ԴԿ.

­(Աւագ) Որ թա­գա­ւորդ ես յա­ւի­տե­նից, Ք­րիս­տո՛ս 
Աս­տը­ւած, ըն­կա՛լ ըզծա­ռայս քո ի բա­րի, եւ շնոր­
հեա՛ ի յա­ջա­կող­մեան քում դա­սիլ: Որ ու­նիս իշ­խա­
նու­թիւն մա­հու եւ կնաց, հան­գո՛ զհո­գիս քոց ծա­ռա­
յից. եւ շնոր­հեա՛ ի յա­ջա­կող­մեան քում դա­սիլ: ­Յոր­
ժամ կար­գի ա­թոռ տէ­րու­թեանըդ քո եւ հաս­տա­տի 
ա­տեան դա­տաս­տա­նին, յայն­ժամ խնա­յեա՛ ի ծա­ռայս 
քո. եւ շնոր­հեա՛ ի յա­ջա­կող­մեան քում դա­սիլ: Ա­մե­
նօրհ­նեալ աս­տուա­ծա­մայր ­Մա­րիամ, քե­րով­բէա­կան 
ա­թոռ Ա­րար­չին մե­րոյ տընօ­րէ­նու­թեան, զոր ե­րա­նեն 
ա­մե­նայն ա­զինըք հա­նա­պազ:

ՄԱՂԹԱՆՔ
Հոգ­ւոցն հան­գու­ցե­լոց, Ք­րիս­տո՛ս Աս­տուած, 

ա­րա հան­գի՛ստ եւ ո­ղոր­մու­թի՛ւն, եւ մեզ մե­ղա­ւո­
րացս շնոր­հեա՛ զթո­ղու­թիւն յան­ցա­նաց:

20 - ԺԱՄԱԳԻՐՔ 2016

ՔԱՐՈԶ
Եւ եւս խա­ղա­ղու­թեան զ­Տէր ա­ղա­չես­ցուք:
­Վասն հան­գու­ցեալ հոգ­ւոցն ա­ղա­չես­ցուք զՓր­

կիչն մեր Ք­րիս­տոս, զի զնո­սա ընդ ար­դարսն դա­սես­
ցէ, եւ զմեզ կե­ցուս­ցէ շնոր­հիւ ո­ղոր­մու­թեան իւ­րոյ: 
Ա­մե­նա­կա՛լ ­Տէր Աս­տուած մեր, կե­ցո՛ եւ ո­ղոր­մեա՛:

­Տէր ո­ղոր­մեա՛, ­Տէր ո­ղոր­մեա՛, ­Տէր ո­ղոր­մեա՛:

ԱՂՕԹՔ
Քրիս­տո՛ս, Որ­դի՛ Աս­տու­ծոյ, ա­նո­խա­կա՛լ եւ բա­

րե­գո՛ւթ, գթա՛ քո ա­րար­չա­կան սի­րովդ ի հո­գիս 
հան­գու­ցեալ ծա­ռա­յից քոց: ­Յի­շեա՛ յա­ւուր մե­ծի 
գալս­տեան ար­քա­յու­թեան քո: Ա­րա՛ ար­ժա­նի ո­ղոր­
մու­թեան, քա­ւու­թեան եւ թո­ղու­թեան մե­ղաց: ­Դա­
սա­ւո­րեալ պայ­ծա­ռա­ցո՛ ընդ սուրբս քո յա­ջա­կող­
մեան դա­սուն: ­Զի դու ես ­Տէր եւ ա­րա­րիչ ա­մե­նե­
ցուն, դա­տա­ւոր կեն­դա­նեաց եւ մե­ռե­լոց: Եւ քեզ 
վա­յե­լ է փառք, իշ­խա­նու­թիւն եւ պա­տիւ, այժմ եւ 
միշտ եւ յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ամէն:

­Հայր մեր որ յեր­կինս ես.:



ՄԱՂԹԱՆՔ
Զսաղ­մո­սեր­գու­թիւնս եւ զա­ղա­չանս ըն­կալ­ցի 

մար­դա­սէրն Աս­տուած ի հա­ճոյս բա­րե­րար կա­մաց 
իւ­րոց. մեր մե­ղացն եւ բա­զում յան­ցա­նացն թո­ղու­
թիւն շնոր­հես­ցէ, ի չա­րեաց փրկես­ցէ, ի մե­ղաց պա­
հես­ցէ, եւ նմա փառք յա­ւի­տեանս. ա­մէն:

Օրհ­նեալ թա­գա­ւո­րու­թիւն ­Հօր եւ Որդ­ւոյ եւ ­Հոգ­
ւոյն Սրբոյ. այժմ եւ միշտ եւ յա­ւի­տեանս յա­ւի­տե­
նից. ա­մէն:

ԺԱՄԱՄՈՒՏՔ
Ըստ կարգի աւուրց պահոց եւ տօնից տէրունականաց եւ 

ամենայն սրբոց ԲՇ. ԳՇ. Եշ. պահոց:

ԲՇ. ԳՇ. ԵՇ. պահոց

­­(Աշակ.) Որ ի ­Հօ­րէ ա­ռա­քե­ցար, Փր­կի՛չ, եւ մարմ­
նա­ցար ի սրբոյ կու­սէն, որ վասն մեր ի յերկ­նից ի­ջեր 
եւ լու­սա­ւո­րե­ցեր զտիե­զերս: Զ­խա­ղա­ղու­թիւն քո 
տո՛ւր մեզ, ­Տէ՛ր, որ խա­ղա­ղու­թեանց ես թա­գա­ւոր, 
զխա­ղա­ղու­թիւն եւ զո­ղոր­մու­թիւն, որ յա­մե­նայ­նի ես 
դու կա­րող, մար­դա­սէր:

ԴՇ. ՈՒՐ.

­­(Աշակ.) Որ ըստ ա­մեն­այն միտս ան­ցա­նես, զխա­ղա­
ղու­թիւն քո, Աս­տուա՛ծ, տո՛ւր մեզ հա­նա­պազ, զքեզ 
ա­ղա­չեմք:

Կիւրակէ

­­­(Աշակ.) Միա­ծին Որ­դի եւ բանդ Աս­տուած եւ ան­
մահ էու­թիւն, որ յանձն ա­ռեր մարմ­նա­նալ ի սր­բուհ­
ւոյ Աս­տուա­ծած­նէն եւ ի միշտ կու­սէն. ան­փո­փո­խե­
լիդ մարդ ե­ղեալ խա­չե­ցար, Ք­րիս­տոս Աս­տուած մեր, 
մա­հուամբ զմահ կո­խե­ցեր, մինդ ի Սրբոյ Եր­րոր­
դութ­նէն փա­ռա­ւո­րա­կից ընդ ­Հօր եւ Սրբոյ ­Հոգ­ւոյն, 
կե­ցո՛ զմեզ:

Ծնն­դեան եւ Աստուածածնի

ըստ ցուցակի տօնացուցին
Աս­տուա­ծա­ծին ան­հարս­նա­ցեալ, զ­Բանն անս­

կիզբն յղա­ցար եւ զԱս­տուածն ա­նի­մա­նա­լի ծնար, 
զան­պա­րագ­րե­լին ի գիրկս քո բար­ձեր, նմա ան­դա­
դար բա­րե­խօ­սեա՛ վասն ան­ձանց մե­րոց:

Ծնն­դեան
Աս­տուա­ծա­ծին, զքեզ խոս­տո­վա­նեալ երկր­պա­

գէ ե­կե­ղե­ցի ուղ­ղա­փա­ռաց. քան­զի, ուր քերով­բէքն 
բազ­մա­չեայք եւ ա­թոռք հրա­նիւթք եւ վեց­թե­ւեան 
սե­րով­բէքն նա­յիլ ո՛չ իշ­խէին, կրե­ցեր ան­սերմ­նա­պէս 
զա­նա­պա­կա­նումն ի յար­գան­դի քում որ­պէս ա­ղա­
խին զ­Տէր, եւ ծնար որ­պէս զմարդ զԱս­տուա­ծն բո­
լո­րից, զմարմ­նա­ցեալն առ ի քէն զան­ճառ զ­Բանն ի 
փրկու­թիւն աշ­խար­հի եւ կեանք անձ­նաց մե­րոց:

Ծնն­դեան
Աղա­չեմք զքեզ, սուրբ կոյս ­Մա­րիամ Աս­տուա­

ծա­ծին, բարձ­րե­լոյն զօ­րու­թեամբն հո­վա­նա­ւո­րեալ 
եւ Սուրբ ­Հոգ­ւոյն ե­կա­ւո­րու­թեամբն լու­սա­ւո­րեալ, 
որ զա­մե­նայն գո­յու­թեանց ստեղ­ծիչն յղա­ցեալ ծնար 

ան­ճա­ռա­պէս. մարմ­նա­ցե­լոյն առ ի քէն բա­րե­խօ­սեա՛ 
կե­ցու­ցա­նել զան­ձինս մեր:

­Տեառ­նըն­դա­ռա­ջի
Ծե­րու­նին այ­սօր ­Սի­մէոն՝ հոգ­ւովն գայր ի տա­

ճարն՝ ե­րե­ւե­լով քե­րով­բէիցն վե­հա­գոյն, զի ո­րոց 
թե­ւօքն սա­ւառ­նեալ ոչ իշ­խէին հա­յիլ ի յա­հեղ փա­
ռացն, սա ի գիրկս իւր բարձ­եալ համ­բու­րէր հա­մար­
ձա­կա­պէս եւ գգուէր որ­պէս զմա­նուկ եւ ա­ղեր­սե­լով 
հայ­ցէր ար­ձա­կիլ ի խա­ղա­ղու­թիւն:

­Տեառ­նըն­դա­ռա­ջի
Անսկզբ­նա­կան ­Բանդ Աս­տուած, ի վեր­ջին ա­ւուրս 

յանձն ա­ռեր լի­նիլ մարդ ի կու­սէն. եւ Արա­րիչդ յա­
ւի­տե­նից՝ փա­կե­ցար ընդ ժա­մա­նա­կաւ. սուրբ, ­Տէր 
սրբու­թեանց եւ ան­կա­րօտ մաք­րու­թեանց, ե­կիր ի 
տա­ճարն քա­ռաս­նօ­րեայ, զօ­րի­նացն կա­տա­րե­ցեր 
զար­դա­րու­թիւն: ­Զոր բար­ձեալ ­Սի­մէոնի զան­պա­
րագ­րե­լիդ ի գիրկս իւր հայ­ցէր, որ ար­ձա­կիչդ ես 
կա­պե­լոց, ար­ձա­կեա՛ զիս ի խա­ղա­ղու­թիւն: ­Վասն 
ո­րոյ՝ ընդ ծե­րուն­ւոյն ­Սի­մէոնի վե­րա­գո­չեմք առ քեզ, 
­Տէ՛ր, սուրբ, սուրբ, սուրբ, ­Տէ՛ր զօ­րու­թեանց, լի են 
եր­կինք եւ եր­կիր փա­ռօք քովք ի փրկու­թիւն մեզ, 
Ք­րիս­տոս Աս­տուած, փառք քեզ:

­Ղա­զա­րու յա­րու­թեան
Զղա­զա­րու ննջումն՝ որ­պէս կան­խա­գէտ յա­ռաջ 

ա­սէիր, որ եւ ի ­Բե­թա­նիա յա­ռա­ջէիր, զի յա­րուս­ցես 
զսի­րե­լին քո: Արդ՝ եւ մեք գո­չե­լով ա­սեմք, օրհ­նեա՛լ 
որ գաս ի չար­չա­րանս կա­մաւ ­Հօր՝ ի փրկու­թիւն ան­
ձանց մե­րոց:

­Ղա­զա­րու յա­րու­թեան
Յոր­ժամ ե­կեալ կե­նա­րարդ ի գե­րեզ­մանն ­Ղա­զա­

րու, յոր­ժամ ե­կեալ կե­նա­րարդ ի գե­րեզ­մանն ­Ղա­
զա­րու, ա­ւե­տա­ւոր ձայ­նիւդ ա­ղա­ղա­կէիր ա­սե­լով՝ 
­Ղա­զա­րէ՛, ա­րի՛ ե՛կ ար­տաքս: Իսկ մե­ռեալն ի գե­
րեզ­մա­նէն յա­րեաւ. եւ նոյն ինքնդ զան­մա­հու­թեան 
պար­գեւսդ ե­տուր սի­րել­ւոյդ, եւ աս­տուա­ծա­յին ձայ­
նիւդ ի գե­րեզ­մա­նէն կո­չե­ցեր: ­Վասն ո­րոյ եւ ման­
կունք եբ­րա­յեց­ւոց ոս­տովք օրհ­նէին զան­մահ թա­գա­
ւո­րու­թիւն քո: Ընդ նո­սին եւ մեք ա­սեմք. ով­սան­նա՛, 
օրհ­նեալ է գա­լուստ քո, օրհ­նու­թիւն ի բար­ձունս, 
օրհ­նեալ որ գա­լոցդ ես ա­նուամբ ­Տեառն:

­Ծաղ­կա­զար­դի
Ցն­ծա՛, Ե­րու­սա­ղէ՛մ, եւ զար­դա­րեա՛ զա­ռա­գաստս 

քո, ­Սիո՛ն, քան­զի ա­հա թա­գա­ւոր քո, Ք­րիս­տո՛ս, 
նստեալ ի յա­ւա­նա­կի նո­րոյ՝ հե­զու­թիւն ցու­ցա­նե­լով, 
գայ մտա­նէ յա­ռա­գաստ քո: Եւ մեք ա­ղա­ղա­կեմք. 
ով­սան­նա՛, օրհ­նեալ ե­կեալ յա­նուն ­Տեառն, որ ու­նի 
զմեծ զո­ղոր­մու­թիւն:

­Զատ­կի
Քրիս­տոս յա­րեաւ ի մե­ռե­լոց, մա­հուամբ զմահ 

կո­խեաց եւ յա­րու­թեամբն իւ­րով մեզ զկեանս պար­
գե­ւեաց, նմա փառք յա­ւի­տեանս ա­մէն:

­Յի­նանց
Ահա­ւոր եւ սքան­չե­լի է խոր­հուրդ փրկու­թեան 

մե­րոյ, որ անս­կիզբն ի ­Հօ­րէ ան­ճա­ռա­բար մարմ­նա­
ցաւ ի կու­սէն, խա­չի համ­բե­րե­լով եւ կա­մա­ւոր մա­
հուամբն իւ­րով՝ զկեն­դա­նու­թեան մեզ պար­գե­ւեաց 
շնորհս:

­Յի­նանց
Քան­զի յա­րեաւ ի մե­ռե­լոց Ք­րիս­տոս Աս­տուած 

յա­ւի­տե­նից, ա­րա­րիչ եւ յա­րու­թիւն ազ­գի մարդ­կան, 
զոր օրհ­նեն ան­դա­դար զի­նուո­րու­թիւնք հրեշ­տա­կաց 
եւ ա­մե­նայն զուար­թունք երկ­նից: Ընդ որս գո­չե­լով 
ա­սեմք, փա՛ռք սոս­կա­լի յա­րու­թեան քո, ­Տէ՛ր:

­Համ­բարձ­ման
Հիա­ցան վեր­նա­կան բազ­մու­թիւնքն տե­սա­նե­լով 

զքեզ ի հրե­ղէն կառս բազ­մեալ՝ սար­սեալ ա­սէին. ո՞վ 
է սա, որ դի­մեալ գայ յԵ­դով­մայ. եւ ե­կեալ մտա­նէ 
փա­ռօք ի փառս. ­Տէ՛ր. փա՜ռք քեզ:

­Համ­բարձ­ման
Որ յա­նպա­տում ա­թոռ նստիս եւ յան­մարմ­նոցն 

վե­րօրհ­նիս, ան­հա­սա­նե­լի ­Բա՛նդ Աս­տուած, ի յերկ­
րի ե­րե­ւե­ցար ճշմա­րիտ մարդ, զտնօ­րէ­նու­թեանն 
կա­տա­րեալ զխոր­հուրդ, խա­չի եւ մա­հու համ­բեր­
եցեր. եւ զհրա­շա­լի զյա­րու­թիւնդ քո ցու­ցեր հզօր 
զօ­րու­թեամբ. այ­սօր համ­բար­ձար փա­ռօք ի յեր­կինս 
եւ զկու­սա­ծին մար­մինդ քո հրա­շա­փա­ռա­պէս լու­
սա­զար­դե­ցեր, զոր տե­սեալ Ե­սա­յիաս՝ նա­խա­ձայ­նեալ 
ա­սէր. ո՞վ է սա, որ դի­մեալ գայ յերկ­րէ: ­Հիա­ցեալ 
պե­տու­թեանց երկ­նից գո­չէին առ մի­մեանս. համ­
բար­ձէ՛ք, իշ­խանք, զդրունս ձեր ի վեր, եւ մտցէ թա­
գա­ւոր փա­ռաց: Արդ՝ որ յա­մե­նայ­նի կա­րողդ ես եւ 
հզօր, շնոր­հեա՛ եւ մեզ հան­դի­պիլ քեզ ամ­պովք ի 
միւ­սան­գամ քո գալս­տեանդ, որ միայնդ ես մար­դա­
սէր:

­Հոգ­ւոյ գալս­տեան
Աս­տուած զքեզ խոս­տո­վա­նիմք զՍուրբ ­Հո­գիդ եւ 

եր­կիր­ պա­գա­նեմք, որ ես պատ­ճառ կեն­դա­նութեան 
ե­ղե­լոցս եւ խա­ղա­ղա­րար աշ­խար­հի, որ զտգի­տու­
թիւն ա­շա­կեր­տացն բա­զում գի­տու­թեամբ լցեր եւ ի 
հրե­ղէն լե­զուս բա­ժա­նեալ ան­ճա­ռե­լեօք ցու­ցար նո­
ցա. ա­ղա­ղակեմք, ­Տէ՛ր, խնա­յեա՛ եւ կե­ցո՛ զմեզ:

Երկուշաբթի

Այ­սօր ի հրե­ղէն լե­զուս բա­ժա­նեալ հան­գեար 
յա­ռա­քեալսն՝ լու­սա­ւո­րե­լով զնո­սա, եւ այժմ ա­ղա­
չեմք զքեզ, Սուրբ ­Հո­գիդ Ա­ստուած, որ ես պատ­ճառ 
կեն­դա­նու­թեան ե­ղե­լոց եւ խա­ղա­ղա­րար աշ­խար­հի, 
խնա­յեա՛ եւ կե­ցո՛ զմեզ:

Երեքշաբթի

­Վասն ո­րոյ եւ մեք զ­Հո­գիդ Սուրբ Աս­տուած ընդ 
­Հօր եւ ընդ Որդ­ւոյ միաս­նա­կան խոս­տո­վա­նիմք. եւ 
հայ­ցեմք մեզ ի վեր­նա­տուո­ղէդ զհո­գե­ւո­րա­կան խա­
ղա­ղու­թիւնդ, Տէ՛ր, փա՜ռք քեզ:

­Վաւ­դա­վառ
Երե­ւի ­Տէրդ այ­սօր ա­շա­կեր­տացդ ի ­Թա­բորա­կան 

լե­րինն, եւ ա­շա­կեր­տացդ զար­հու­րեալք ա­ղա­ղա­կէին 
ա­սե­լով. ա­րաս­ցո՛ւք­ ե­րիս տա­ղա­ւարս՝ մի ­Տեառնդ, 
եւ մի ­Մով­սի­սի եւ մի Ե­ղիա­յի: Արդ՝ եւ մեք բա­նա­ւոր 
հօտքս եր­գեմք ընդ քո ճշմա­րիտ վկա­յիցդ, ա­ռա­քեա՛ 
ի մեզ զլոյս քո շնոր­հացդ ի քոյ միւ­սան­գամ գալս­
տեանդ եւ կե­ցո՛:

­Խա­չի
Առա­ջի պա­տուա­կան ա­մե­նա­յաղթ խա­չի քո՝ ան­

կա­նիմք երկր­պա­գե­լով եւ խնդրեմք զթո­ղու­թիւն 
յան­ցա­նաց մե­րոց. քան­զի սո­վաւ բար­ձեր զդա­տա­
պար­տու­թիւն ազ­գի մարդ­կան: Եւ այժմ վասն սրբոյ 
աս­տուա­ծա­յին քոյ նշա­նի՝ շնոր­հեա՛ զերկ­նա­յին 
զխա­ղա­ղու­թիւնդ ա­մե­նայն աշ­խար­հի:

Էջ­միած­նի
­Տէր մեր եւ Փր­կիչ ­Յի­սուս Ք­րիս­տոս. որ ա­ղօ­

թիւք եւ միջ­նոր­դու­թեամբ բազ­մա­չար­չար վկա­յին 
քո եւ հօրն մե­րոյ սրբոյն Գ­րի­գո­րի Լու­սա­ւոր­չին. 
մե­ծաւ փա­ռօք եւ բազ­մու­թեամբ զօ­րացդ լու­սե­ղի­
նաց ի­ջեր յերկ­նից ի դաշտն Ա­րա­րա­տեան, ի յայ­
ցե­լու­թիւն փո­քու հօ­տիդ քոյ ազ­գիս ­Հա­յոց եւ ի 
ցու­ցումն յատ­կա­կա­նի սի­րոյդ եւ մե­ծի ո­ղոր­մու­
թեանդ, եւ ոս­կէու­ռամբ բաղ­խե­ցեր զխորս անդն­
դոց եւ հա­լա­ծե­ցեր զգունդս սան­դա­րա­մե­տա­կա­նաց, 
ուր եւ լու­սա­ձեւ յօ­րին­մամբ հրա­շա­գործե­ցեր զ­Մայր 
Ա­թոռն մեր զսուրբ Էջ­միա­ծին եւ ա­րա­րեր զնա շտե­
մա­րան անս­պա­ռե­լի շնոր­հացդ աս­տուա­ծայ­նոց՝ ի լի­
նել ծնող, դաս­տիա­րակ եւ կա­տա­րե­լա­գոր­ծիչ ա­մե­
նայն ե­կե­ղե­ցեացս ­Հա­յաս­տա­նեայց: Արդ՝ պա­հեա՛ 
զնա ա­նա­րատ, հաս­տա­տուն եւ ա­նա­ղօտ, ի պայ­ծա­
ռա­զար­դու­թիւն ե­կե­ղե­ցեացս մե­րոց եւ ման­կանցս 
սո­ցին՝ մին­չեւ ի կա­տա­րած աշ­խար­հի, յո­րոց միշտ 
փա­ռա­ւորի ա­մե­նա­սուրբ ա­նուն քո յա­ւի­տեանս յա­
ւի­տե­նից. ա­մէն:

Ե­կե­ղեց­ւոյ
Զխա­ղա­ղու­թի՛ւն շնոր­հեա ե­կե­ղեց­ւոյ քում սրբոյ. 

զխա­ղա­ղու­թիւն եւ զան­շար­ժու­թիւն ի թշնա­մեաց 
պա­տե­րազ­մէ. եւ հաս­տա­տեա՛ ի մի հա­ւատ զկա­
թողի­կէ ե­կե­ղե­ցի. զքեզ խոս­տո­վա­նիմք ­Տէր եւ Աս­
տուած, կե­ցո՛ զմեզ:

­Յով­հան­նու Մկրտ­չին
Զյա­ռա­ջըն­թա­ցու­թիւն քո եւ զկա­րա­պե­տու­թիւն 

Աս­տու­ծոյ ­Բա­նին խա­փա­նել կար­ծե­լով, որ ի ձեռն 
կնոջն զնա­խաս­տեղծն ի դրախ­տէն ար­տաքս ըն­կէց: 
­Նա եւ այժմ զ­Հե­րով­դիա­դա ա­նօ­րէ­նու­թեամբ բոր­
բո­քեալ եւ բազ­մե­լոցն ­Հե­րով­դեայ՝ զկա­քաւս ո­տից 
աղջ­կանն հա­ճո­յա­ցոյց, զի զքոյդ հատ­ցէ զգլուխ, որ 
զա­մե­նե­ցուն ձեռ­նադ­րե­ցեր զգլուխն զՔ­րիս­տոս: Այլ 
դու՝ որ յա­նա­պա­տէ բար­բա­ռոյ ձայն, գո­չեա՛ ո­րում 
ձեռ­նադ­րե­ցեր՝ պար­գե­ւել զխա­ղա­ղու­թիւն եւ զմեծ 
զո­ղոր­մու­թիւն:

Ս­տե­փան­ո­սի
Ցն­ծա՛ այ­սօր, ցնծա՛ եւ զուար­ճա­ցիր, կա­թողի­

կէ ե­կե­ղե­ցի սուրբ՝ յի­շա­տա­կաւ սրբոյն Ս­տե­փան­ո­
սի նա­խավ­կա­յին Ք­րիս­տո­սի վկա­յե­լոյ ­Հօր: Որ ա­ղօ­
թիւք բա­նայր զեր­կինս, զոր փա­կեաց Ա­դամ, եւ 
հրեշ­տա­կա­կերպ տես­լեամբ տե­սա­նէր զկեր­պա­րանն 
­Հօր ի կեր­պի Ա­դա­մայ նստեալ ի յա­թոռ փա­ռաց: 
Որ զբազ­մու­թիւն քա­րանցն որ­պէս զծա­ղիկս հա­
ւա­քե­լով՝ բո­լո­րէր պսակս փո­խա­նակ փշոցն եւ ե­ղե­
գան: Եւ զմար­տի­րո­սա­կան ա­րիւնն իւր խառ­նէր ընդ 
փրկա­կան ա­րեանն Ք­րիս­տո­սի հո­սե­ցե­լոյն ի կո­ղէն: 
­Վաս­ն ո­րոյ գե­րա­զան­ցեալ ի փառս ա­ռա­ւել քան 

զա­մե­նայն սուրբս՝ հայ­ցէր եւ վասն մեր ի վեր­նա­
տու­ողէն զպար­գեւս կենաց ան­վախ­ճա­նից եւ զմեծ 
զո­ղոր­մու­թիւն:

Ս­տե­փան­ո­սի
Յո­րո­վայ­նէ ընտ­րեալ սուրբն Ս­տե­փանոս, յո­րո­

վայ­նէ ընտ­րեալ սուրբն Ս­տե­փանոս, վկայ ճշմա­րիտ 
ա­ռա­քե­լա­կան քա­րո­զու­թեանցն, որ ի վե­րայ ա­նօ­րէն 
քա­րաձ­գո­ղացն ա­ղօ­թեր առ Ք­րիս­տոս Աս­տուածդ՝ 
ա­սե­լով. մի՛ հա­մա­րիր սո­ցա զայս մեղս: Արդ՝ ի ձեռն 
սո­րին բա­րե­խօսու­թեան շնոր­հեա՛ մեզ, ­Տէ՛ր, զմեծ քո 
զո­ղոր­մու­թիւնդ:

­Լու­սա­ւոր­չին
Ցն­ծայ այ­սօր, ցնծայ եւ զուար­ճա­նայ ե­կե­ղե­

ցի սուրբ, տօ­նե­լով մե­ծաւ հան­դի­սիւ զհան­րա­տենչ 
յի­շա­տակս քո, ո՛վ գե­րա­զան­ցեալդ ի հարս սուրբ 
հայ­րա­պետ եւ լու­սա­ւո­րիչ տանս ­Թոր­գո­մայ սուրբդ 
Գ­րի­գո­րիոս: Որ քո­յով ան­տա­նե­լի չար­չա­րա­նօքդ 
զաշ­խարհս ա­մե­նայն հիա­ցու­ցեր: Ա­նօ­րի­նակ ճգնու­
թեամբ զհրե­ղէնսն զար­մացու­ցեր, որք եւ գունդ 
յերկ­նից ի յեր­կիր խո­նար­հեալ ի տես հան­դի­սի նա­
հա­տա­կու­թեանդ փու­թա­յին: Եւ ան­հա­մե­մատ համ­
բե­րու­թեամբդ զգո­ռո­զա­ցեալ ար­քայն իւ­րա­կան զօ­
րօքն ընդ ո­տիւքդ նուա­ճե­ցեր: Եւ աստուածահաճոյ 
աղօթիւքդ զկուրացեալ միտս նոցին լուսաւորեցեր, 
եւ ա­ւե­տա­րա­նին Ք­րիս­տո­սի պաշ­տօ­նեայս ա­րա­
րեր: Ընդ նմին եւ զազգս ­Հա­յոց նո­րոգ հո­գե­ւոր 
ծննդեամբ ի լոյս աս­տուած­գի­տու­թեան ա­ծեր: ­Վաս­
ն ո­րոյ եւ յատ­կա­պէս լու­սա­փայ­լե­ցար ի մէջ ա­մե­
նայն սրբոց եւ զա­ռա­քե­լա­կանն ըն­կա­լար զա­թոռ եւ 

զպա­տիւ եւ ընդ նո­սին պսա­կե­ցար ի Ք­րիս­տո­սէ Աս­
տու­ծոյ: Արդ՝ ո՛վ հայր մեր եւ լու­սա­ւո­րիչ հոգ­ւոց 
մե­րոց, ա­ղա­չեմք զքեզ միա­բան ուխ­տիւք ե­կե­ղեց­ւոյ 
քոյ, զի յա­ւուրս հրա­շալ­ւոյ տօ­նի քոյ, յատ­կա­պէս 
բա­րե­խօս ի­ցես առ Ք­րիս­տոս Աս­տուածն մեր, զի զե­
կե­ղե­ցիս եւ զմնա­ցորդս ժո­ղովր­դեան քոյ պա­հես­ցէ 
ի խա­ղա­ղու­թեան, փրկե­լով ի հո­գե­ւոր եւ ի մարմ­
նա­ւոր թշնա­մեաց, զի եւ մեք միշտ զյի­շա­տակս քո 
կա­տա­րե­լով՝ փա­ռա­ւո­րես­ցուք զ­Հայր եւ զՈր­դի եւ 
զՍուրբ ­Հո­գին յա­ւի­տեանս. ա­մէն:

­Լու­սա­ւոր­չին
Գրի­գոր սուրբ քա­հա­նա­յա­պետ, որ զհա­ւատս ու­

սու­ցեր եւ զբա­նակս դի­ւացն հա­լա­ծե­ցեր, մարդ­կան 
ու­սու­ցեր քա­րո­զել զԵր­րոր­դու­թիւնն, պսա­կե­ցար 
յար­քա­յու­թեանն. արդ՝ բա­րե­խօս լեր առ ­Տէր վասն 
մեր:

Ա­ռա­քե­լոց
Ա­ռա­քեալք եւ վկայք Ք­րիս­տո­սի Աս­տու­ծոյ, ա­մե­

նա­կալ ­Հոգ­ւոյն զօ­րու­թեամբ զա­մե­նե­սեան ընդ­հա­
նուր յոր­դեգ­րու­թիւն կե­նաց կո­չե­լով, միաս­նա­կան 
սուրբ Եր­րոր­դու­թեանն յոր­դո­րե­ցին եր­գել զփառս ի 
յա­ւի­տեանս. ա­մէն:

Որդ­ւոց Ո­րոտ­ման
Այ­սօր ա­հա­ւոր ձայնք ո­րոտ­ման հնչե­ցին յերկ­

նից ի յեր­կիր՝ կո­չե­լով յոր­դեգ­րու­թիւն զմեզ վեր­
նոյն ­Սիո­նի, հաս­տա­տու­թիւնք հա­ւա­տոյ եւ պար­
ծանք ե­կե­ղեց­ւոյ, որք ցօ­ղով ա­րեան իւ­րեանց մաք­
րե­ցին զտիե­զերս յա­նօ­րէն կռա­պաշ­տու­թեանց. եւ 
միշտ հայցեն ի Ք­րիս­տո­սէ զքա­ւու­թիւն տօ­նո­ղացս 

ա­նուանց իւ­րեանց: Արդ՝ մաղ­թա­նօք սո­ցա, ­Տէ՛ր, 
խնա­յեա՛ ի փրկեալ քո ժո­ղո­վուրդս, որ միայնդ ես 
մար­դա­սէր:

­Մար­գա­րէից
Տէ՛ր, որ հիմ­նե­ցու­ցեր զե­կե­ղե­ցի քո ի վե­րայ վի­մի 

հա­ւա­տոյ եւ կար­գե­ցեր ի սմա ա­ռա­քեալս եւ մար­գա­
րէս, հո­վիւս եւ վար­դա­պետս, առ ի հաս­տա­տու­թիւն 
սրբոց եւ ճգնու­թեամբ վկա­յից զթշնա­մին սո­րա վա­
նե­ցեր, ի խա­ղա­ղու­թեան զսա պա­հեա՛, Աս­տուա՛ծ, 
որ­պէս մար­դա­սէր:

­Հայ­րա­պե­տաց
Զհայ­րա­պե­տա­կանն զար­դա­րե­ցեր ա­թոռ ի յերկ­

րի, ա­ռա­քե­լա­կան ա­ռեր զպա­տիւ յերկ­նուստ, ծա­ռայ 
Ք­րիս­տո­սի, ո՛վ ե­րա­նե­լիդ ի հարս սուրբ հայ­րա­պետ: 
­Քան­զի քո վար­դա­պե­տու­թեանդ սեր­մունք՝ բա­րե­
պաշ­տու­թեան բու­սու­ցին հասկս, ու­րա­խու­թեան 
պտուղ հա­տու­ցա­նե­լով եւ հա­ւա­տա­ցե­լոցս փրկու­
թիւն շնոր­հե­լով. վաս­ն ո­րոյ բա­րե­խօ­սեա՛ առ ­Տէր 
վասն ան­ձանց մե­րոց:

­Թար­գման­չաց
Որ­պէս յետ աս­տուա­ծա­սէր թա­գա­ւո­րին Իս­րա­յելի 

Ե­զե­կիայ՝ յա­րոյց Աս­տուած զՅով­սիա, որ զամե­նայն 
կռա­պաշ­տու­թիւնսն ի բաց ըն­կէց, որ­պէս եւ զբա­րե­
պաշտն Կոս­տան­դիա­նոս, որ զԱ­րիո­սի զմո­լումն խա­
փա­նեաց. եւ զմեծն ­Թէո­դոս յա­րոյց աս­տուա­ծա­յին 
նա­խան­ձուն վա­ռեալ՝ ընդ­դէմ այ­նո­ցիկ, որք զՍուրբ 
­Հո­գին հայ­հո­յէին: Արդ, ո՛վ աս­տուա­ծա­րեալ եւ ուղ­
ղա­փառ սուրբ թա­գա­ւոր, ա­ղա­չեա՛ զ­Տէր ի փրկել 
զմեզ ի մար­դա­պաշտ հայ­հո­յու­թե­նէ, զի եւ մեք տօ­

նես­ցուք զյի­շա­տակս քո, խնդրե­լով ի Քրիս­տոսէ 
զհաշ­տու­թիւն եւ զմեծ զո­ղոր­մու­թիւն:

­Թա­գա­ւո­րաց
Որ­պէս յետ աս­տուա­ծա­սէր թա­գա­ւո­րին Իս­րա­

յելի Ե­զե­կիա՝ յա­րոյց Աս­տուած զՅով­սիա, որ զա­մե­
նայն կռա­պաշ­տու­թիւնսն հնոյ ժո­ղովր­դեանն ի բաց 
ըն­կէց, որ­պէս եւ ի նո­րումս յա­րոյց զանդ­րա­նիկն 
թա­գա­ւո­րաց զբա­րե­պաշտն Աբ­գա­ր, որ ի հե­ռաս­
տա­նէ ծա­նեաւ զեր­կնա­ւոր թա­գա­ւորն զՔ­րիս­տոս, 
եւ ե­ղեւ քա­րոզ աս­տուա­ծու­թեան նո­րա ընդ ծագս 
տիե­զե­րաց: ­Յետ նո­րին եւ զմեծն Տր­դա­տ, որ իս­պառ 
հա­լա­ծեաց զդի­ւա­մոլ կռա­պաշ­տու­թիւնսն յաշ­խար­
հէս ­Հա­յաս­տա­նեայց, եւ զար­դա­րեաց ճշմա­րիտ եւ 
ուղ­ղա­փառ հա­ւա­տով: Արդ, ո՛վ աս­տուա­ծա­րեալ 
եւ բա­րե­պաշտ սուրբ թա­գա­ւոր, ա­ղա­չեա՛ զ­Տէր՝ ի 
փրկել զմեզ յա­նօ­րէն բռնա­ւո­րաց, զի եւ մեք տօ­նե­
լով զյի­շա­տակս քո՝ խնդ­րես­ցուք ի Ք­րիս­տո­սէ զխա­
ղա­ղութիւն եւ զմեծ զո­ղոր­մու­թիւն:

­Մար­տի­րո­սաց
Ի տա­ճա­րի սրբոց եւ յի­շա­տա­կի սրբոց մար­տի­

րո­սաց, զձեռս համ­բառ­նա­լով ա­ղա­չեմք. բա­րե­խօ­
սու­թեամբ սո­ցա եւ ա­ղօ­թիւք՝ զկեն­դա­նու­թիւնս մեր 
խա­ղա­ղա­ցո՛, Աս­տուած, որ­պէս մար­դա­սէր:

Ճգ­նա­ւո­րաց
Ճգ­նա­ւորք Ք­րիս­տո­սի, որք տան­ջա­նաց ա­նօ­րի­

նացն համ­բե­րե­ցիք եւ զմո­լու­թիւն կռոցն խա­փա­նե­
ցիք, դա­սա­ւո­րեալք ընդ հրեշ­տակս ի յեր­կինս, որք 
ու­նիք զհա­մար­ձա­կու­թիւն ի Ք­րիս­տո­սէ, բա­րե­խօ­սե­
ցէ՛ք կեցուցանել զան­ձինս մեր. զձեզ ա­ղա­չեմք:

Հ­ռիփ­սի­մեանց
Որք ծա­գե­ցան մեզ յա­րեւմ­տից որ­պէս զա­րե­գակն, 

եւ լու­սա­ւո­րե­ցին հա­ման­գա­մայն զաշ­խարհս ­Հա­յաս­
տա­նեայց, փա­րա­տե­ցին զխա­ւարն ան­գի­տու­թեան 
կռա­պաշ­տու­թեան, եւ լու­սա­ւո­րե­ցին զա­մե­նայն հո­
գի հա­ւա­տով աս­տուած­գի­տու­թեան: ­Սո­ցա բա­րե­խօ­
սու­թեամբն, Ք­րիս­տո՛ս Աս­տուած, պար­գե­ւեա՛ աշ­
խար­հիս քում զխա­ղա­ղու­թիւն եւ ան­ձանց մե­րոց 
զմե­ղաց թո­ղու­թիւն, որ­պէս մար­դա­սէր ­Տէր:

­Գա­յա­նեանց
Զ­յաղ­թա­կան ձեր զհան­դէս զուար­ճա­ցեալ տօ­նէ 

ե­կե­ղե­ցի սուրբ, քան­զի սր­բու­թեամբ ստա­ցայք զկու­
սու­թիւն, եւ ի մարմ­նի զան­մարմ­նոցն ցու­ցիք զհան­
դէս:

­Կու­սա­նաց
Հարս­նա­ցեալք Ք­րիս­տո­սի երկ­նա­ւոր փե­սա­յին, 

դստերք վե­րին ­Սիոնի, խնդրե­ցէք ի Ք­րիս­տո­սէ զհաշ­
տու­թիւն եւ զմեծ զո­ղոր­մու­թիւն:

­Վար­դա­նանց
Յաշ­խար­հա­կան ի ճա­կա­տա­մար­տին, յաշ­խար­

հա­կան ի ճա­կա­տա­մար­տին եւ ի մեծ պա­տե­րազ­մին, 
ընդ­դի­մա­մար­տեալ լի­նէր ա­նօ­րի­նացն պա­տե­րազմ: 
Իսկ ե­րա­նե­լի նա­հա­տակքն՝ զմո­լու­թիւն ա­նօ­րի­նացն 
խա­փա­նե­ցին եւ յաղ­թող գտան. քան­զի ո­րոց ստա­
ցեալ էր զաս­տուա­ծա­յին զօ­րու­թիւն, ո՛չ ժուժ­կա­լէր 
նո­ցա մարմ­նա­ւո­րա­կան պա­տե­րազմ: Արդ, Ք­րիս­տոս 
Աս­տուած, սո­ցա բա­րե­խօ­սու­թեամբն խնա­յեա՛ ի մեզ 
եւ ո­ղոր­մեա՛:

­Զի­նաւո­րաց
­Զօ­րա­կան եւ վկայ ճշմա­րիտ, քաջ նա­հա­տակդ 

Ք­րիս­տո­սի սուրբդ Թէոդորոս, որ փո­խա­նա­կե­ցեր 
զմար­մինդ ընդ հոգ­ւոյդ քում փրկանս, եւ ո՛չ ա­ծեր 
զմտաւ զսպառ­նա­լիսն ա­նօ­րէն բռնա­ւո­րացն: Այլ 
վե­րին ազ­դե­ցու­թեամբն գի­տե­լով զայ­րե­ցումն հոգ­
ւոց նո­ցա, վասն այ­նո­րիկ լու­ցեր զտա­ճար կռոցն եւ 
ա­նար­գե­ցեր զպաշ­տա­մունս նո­ցա: Արդ՝ ի յաղ­թող 
պա­տե­րազ­մի տօ­նո­ղացս զօր նա­հա­տա­կու­թեան քոյ, 
բա­րե­խօ­սեա՛ առ Տէր վասն ան­ձանց մե­րոց:

­Քա­ռա­սուն ման­կանց
Գնա­լով փա­ռաց քոց ի փառս կա­թու­ղի­կէ ե­կե­

ղե­ցի քո, Ք­րիս­տոս, մե­ծա­պէս պայ­ծա­ռա­նայ, քան­զի 
թա­գա­ւո­րեալքն ի քէն դի­մեալք ի յեր­կինս, ի ­Սե­բաս­
տիա նա­հա­տա­կին՝ ի յա­մօթ եւ ի քա­րըն­կէց յե­րեսս 
բան­սար­կուին: Որք եւ քա­ջա­լե­րէին զմի­մեանս, զի 
մի՛ լու­ծեալ ոք բա­ղա­նեօք ան­ցա­ւո­րիս պա­կա­սես­ցի, 
այլ դո­ղա­լով ա­ռա­քի­նա­բար՝ զինքն ը­ղեր­ձեալ ի յա­
նիւս աս­տուա­ծա­յին զան­ձուցն հո­լո­վի­ցի ա­ղաղա­կե­
լով առ Ք­րիս­տոս:

Արդ՝ սո­ցա բա­րե­խօ­սու­թեամբն ըն­կա՛լ եւ զոր­դեգ­
րու­թիւն ժո­ղո­վոյս մե­րոյ ի յոյս սի­րո­ղաց քոց. Տէ՛ր, 
փառք քեզ:

Ե­րից ման­կանց
Որ ի վե­րայ քե­րով­բէիցն հանգ­չիս եւ ի զօ­րացն 

հրե­ղի­նաց օրհ­նա­բա­նիս, ի­ջեր ի Բա­բի­լոն եւ փրկե­ցեր 
զե­րիս ման­կունսն ի հրոյն բռնու­թե­նէ: Որք ա­ղա­ղա­
կե­լով գո­չէին երգ նոր. ա­մե­նայն գործք օրհ­նե­ցէք 
եւ բարձր ա­րա­րէք: ­Թա­գա­ւոր փա­ռաց եւ ա­րա­րիչ 

բո­լո­րից, որ մար­դա­սի­րա­պէս գթա­ցար ի սուրբ ման­
կունսն եւ փրկե­ցեր ի բոր­բո­քեալ բո­ցոյն, որք ա­նար­
գե­ցին զբռնու­թիւն թագա­ւո­րին եւ­ շի­ջու­ցին զզօ­
րու­թիւն հրոյն, ընդ նո­սին եւ մեք քեզ վե­րա­գո­չեմք, 
փրկեա՛ զմեզ ի հրոյն յա­ւի­տե­նից: ­Զի դու միայն ես 
բա­րե­գութ, ­Տէ՛ր, քեզ փա՜ռք յա­ւի­տեանս. ա­մէն:

Հ­րեշ­տա­կա­պե­տաց
Զոր օրհ­նեն ձայ­նիւ ի­մա­նա­լի զօ­րու­թիւնք, երկ­

նա­ւոր նա­հա­պե­տու­թիւնք, հրեշ­տակք եւ հրեշ­տա­
կա­պետք, ա­թոռք եւ տէ­րու­թիւնք, իշխանութիւնք 
եւ պետութիւնք, սե­րով­բէք եւ քե­րով­բէք. եւ մեք 
օրհ­նես­ցուք զ­նոյն ա­մե­նա­սուրբ Եր­րոր­դու­թիւն եւ 
զմի Աս­տուա­ծու­թիւն:

Հ­րեշ­տա­կա­պե­տաց
Այ­սօր երկ­րա­ւորս ե­կե­ղեց­ւոյ քա­հա­նա­յա­պե­տու­

թիւն ցնծայ հրա­շա­փա­ռա­պէս՝ զերկ­նա­ւոր քա­հա­նա­
յա­պե­տու­թեանցդ կա­տա­րե­լով զտօ­նախմ­բու­թեան 
տօնս: Եւ ընդ ան­մարմ­նա­կա­նաց եւ հո­գե­ղի­նաց 
դա­սուցդ՝ եւ մեք մարմ­նա­կանքս եւ հո­ղե­ղէնքս հա­
մա­ձայ­նեալ փա­ռա­ւո­րեմք զփա­ռա­ւո­րեալն ի ձէնջ: 
Արդ, ո՛վ սուրբ ­Գաբ­րիէլ եւ ­Մի­քա­յէլ՝ մեծ հրեշ­տա­
կա­պետք Բարձ­րե­լոյն, եւ ա­մե­նայն զի­նուո­րու­թիւնք 
երկ­նից, որք կայք միշտ ա­ռա­ջի ա­թո­ռոյ Աս­տուա­
ծու­թեանն, ան­դա­դար բա­րե­խօս լե­րուք վասն մեր 
առ Տէր, վե­րա­բե­րեալ զմեզ զա­մե­նե­սեան ընդ ձեզ 
յերկ­նից ար­քա­յու­թիւնն. եւ միա­ձայն բար­բա­ռով եր­
գել զփառս:

21 - ԺԱՄԱԳԻՐՔ 2016



322 Ժամագիրք

Ա­մե­նայն սրբոց
­Բա­րե­խօ­սու­թեամբ սրբուհ­ւոյ Աս­տուա­ծած­նին եւ 

­Յով­հան­նու կա­րա­պե­տին, սրբոյն Ս­տե­փանո­սի նա­
խավ­կա­յին եւ սրբոյն Գ­րի­գո­րի մե­րոյ լու­սա­ւոր­չին, 
եւ սրբոց ա­ռա­քե­լոց եւ մար­գա­րէից, հայ­րա­պե­տաց 
եւ վար­դա­պե­տաց, մար­տի­րո­սաց եւ թա­գա­ւո­րաց, 
ճգնա­ւո­րաց եւ կու­սա­նաց, նա­հա­պետաց եւ միան­
ձանց, եւ ա­մե­նայն սրբոց քոց՝ հնոց եւ նո­րոց, յայ­
տից եւ ան­յայ­տից, ո­րոց այ­սօր է յի­շա­տակ, զխա­ղա­
ղու­թիւն եւ զերկ­նա­յին ո­ղոր­մու­թիւն քո պար­գե­ւեա՛ 
մեզ, մար­դա­սէ՛ր ­Տէր:

Քարոզ
Եւ եւս խա­ղա­ղու­թեան զ­Տէր ա­ղա­չես­ցուք, ըն­

կա՛լ, կե­ցո՛ եւ ո­ղոր­մեա՛:

Քահ. Օրհ­նու­թիւն եւ փառք ­Հօր եւ Որդ­ւոյ 
եւ ­Հոգ­ւոյն Սրբոյ. այժմ եւ միշտ եւ յաւիտեանս 
յաւիտենից. ամէն:

  Խաղաղութիւն ամենեցուն:



 Խ Ր Ա Տ Ք

ՃԱՇՈՒ ՓՈԽՔ
Ըստ աւուր պատշաճի 

Ա­ւե­տեաց, Ծնն­դեան, ­Տեառ­նըն­դա­ռա­ջին, ­Վար­դա­վա
ռին, ­Վե­րա­փոխ­ման եւ ա­մե­նայն տօ­նից Աս­տո­ւա­ծած­նին

(Սկսուածք յաւագ երիցու դասէն են)

­Մե­ծա­ցուս­ցէ անձն իմ զ­Տէր եւ ցնծաս­ցէ հո­գի իմ 
Աս­տու­ծով Փրկ­չաւ ի­մով: (Տե՛ս յերես 167):

Ա­ղու­հա­ցից, ­Ծաղ­կա­զար­դի, ­Հոգ­ւոյ գալս­տեան, ­Խա­չի, 
Ե­կե­ղեց­ւոյ եւ ա­մե­նայն ­կիւ­րա­կէից

Տէր թա­գա­ւո­րեաց՝ զվա­յել­չու­թիւն զգե­ցաւ, զգե­
ցաւ ­Տէր զօ­րու­թիւն՝ ընդ մէջ իւր էած:

­Հաս­տա­տեաց զաշ­խարհ՝ զի մի՛ սա­սա­նես­ցի. պատ­
րաստ է ա­թոռ քո ի սկզբա­նէ, յա­ւի­տեանս դու ես:

Ամ­բար­ձան գետք, ­Տէ՛ր, եւ ամ­բար­ձին գետք 
զձայնս ի­ւրեանց, եւ յա­րի­ցեն գետք ի գնացս իւ­
րեանց:

Ի ձայ­նէ ջուրց բազ­մաց, սքան­չե­լի ե­ղեն զբօ­սանք 
ծո­վու:

Ս­քան­չե­լի ես դու, ­Տէ՛ր, ի բարձունս, վկա­յու­
թեանց քոց մեք յոյժ հա­ւա­տա­ցաք:

­Տան քում վա­յել է սրբու­թիւն, ­Տէ՛ր, ընդ եր­կայն 
ա­ւուրս:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

 ­Զատ­կին եւ մինչեւ ի ­Հոգ­ւոյ գա­լուստն
Գո­վեա՛, Ե­րու­սա­ղէ՛մ, զ­Տէր:
Եւ օրհ­նեա՛ Աս­տուած քո, ­Սիո՛ն:
­Զի զօ­րա­ցոյց զնիգս դրանց քոց, եւ օրհ­նեաց զոր­

դիս քո ի քեզ:
Ո եդ զսահ­մանս քո ի խա­ղա­ղու­թիւն, պա­րար­տու­

թեամբ ցո­րե­նոյ լցոյց զքեզ:
Ա­ռա­քէ զբան իւր յեր­կիր, վաղ­վա­ղ ըն­թա­նան 

պատ­գամք նո­րա:
Դ­նէ զձիւն որ­պէս զսար, եւ զմեգ որ­պէս փո­շի ցա­

նեաց:
Ար­կա­նէ զսառն որ­պէս պա­տա­ռս. ա­ռա­ջի ցրտոյ 

նո­րա ո՞ կա­րէ կեալ:
Ա­ռա­քէ զբան իւր եւ հա­լէ զնո­սա, շնչես­ցին հողմք 

եւ գնաս­ցեն ջուրք:
­Պատ­մէ զբան իւր ­Յա­կո­բայ, զար­դա­րու­թիւն եւ 

զի­րա­ւունս Իս­րա­յելի:
Ոչ այս­պէս ա­րար ա­մե­նայն ազ­գաց ­Տէր, եւ զդա­

տաս­տանս իւր ո՛չ յայտ­նեաց նո­ցա:
­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 

միշտ եւ յաւիտեանս յաւիտենից. ամէն:

Ա­մե­նայն սրբոց տօ­նից
­Սի­րե­ցի՝ զի լուի­ցէ ­Տէր զձայն ա­ղօ­թից ի­մոց, զի 

խո­նար­հե­ցոյց զունկն իւր առ իս, եւ ես յա­ւուրս իմ 
կար­դա­ցի առ նա: (Տե՛ս յերես 229):

­Շա­բա­թա­պա­հոց­՝  յորս տօն ոչ տօ­նի, եւ ա­մե­նայն չո­րեք
շաբ­թի եւ ուր­բա­թի՝ յորս պահք լի­նի, Ճաշու փոխն այս է.

Օրհ­նե­ցէ՛ք զ­Տէր, ա­մե­նայն ա­զինք, գո­վե­ցէ՛ք 
զնա, ա­մե­նայն ժո­ղո­վուրդք:

­Զօ­րաս­ցի ո­ղոր­մու­թիւն նո­րա ի վե­րայ մեր, եւ 
ճշմար­տու­թիւն ­Տեառն մնաս­ցէ յա­ւի­տեան:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիտեանս յաւիտենից. ամէն:

Եւ ա­պա ա­սի Ճա­շու շա­րա­կան՝ 
ըստ պատ­շա­ճի  աւուր, ըստ ցուցակի Տօնացուցի:

ՃԱՇՈՒ ՇԱՐԱԿԱՆՔ

­Կիւ­րա­կէից Յա­րու­թեան
ԱՁ. Զ­թա­գա­ւորըն փա­ռաց Ք­րիս­տոս, որ վասըն 

մեր մարմ­նա­ցաւ ի սըրբոյ կու­սէն եւ խա­չի համ­բե­
րե­լով, միա­բա­նու­թեամբ եր­գով բա­րե­բա­նես­ցուք: 
Որ ըզթա­ղումն ե­րե­քօ­րեայ յանձն էառ յա­րու­ցեալ 
ի մե­ռե­լոց իշ­խա­նու­թեամբ. միա­բա­նու­թեամբ եր­գով 
բա­րե­բա­նես­ցուք: ­Կա­րո­ղա­պէս ըզդրունըս դըժոխոց 
խոր­տա­կեաց, ե­կե­ղեց­ւոյ իւ­րում զգե­ցոյց զմեծ վա­
յել­չու­թիւն. միա­բա­նու­թեամբ եր­գով բա­րե­բա­նես­
ցուք:

Հ­րեշ­տա­կա­պե­տաց
ԴԿ. Այ­սօր ու­րա­խա­ցեալ սուրբ ե­կե­ղե­ցի Ք­րիս­

տո­սի, տօ­նէ խընդու­թեամբ զտօն վե­րինն Ե­րու­սա­
ղէ­մի, սըրբա­սաց ձայ­նիւ փա­ռա­ւո­րե­լով ըզՔ­րիս­
տոս: Այ­սօր հա­մա­ձայ­նեալք որ­դիք ­Սիոնի եր­կրայ­
նոյ, տօ­նիւ զուար­ճա­նան որդ­ւոց անդ­րան­կաց վե­րին 
Սիովնի. սըրբա­սաց ձայ­նիւ փա­ռա­ւո­րե­լով ըզՔ­րիս­
տոս: Այ­սօր դասք ան­մարմ­նոցն երգս ա­ռեալ պա­

րեն ընդ մարդ­կան, զերգս հո­գե­ւորս յան­մահ փե­
սա­յին ա­ռա­գաստ. սըրբա­սաց ձայ­նիւ փա­ռա­ւո­րե­լով 
ըզՔրիս­տոս:

­Մար­գա­րէից
ԱՁ. Ճա­ռա­գայթ ան­ճառ լու­սոյ անքըն­նե­լի տէ­

րու­թիւն, յա­ռա­ջա­գոյն հրա­շա­ցու­ցեր զտե­սո­ղու­թիւն 
մար­գա­րէիցն, ի­ջա­նե­լով ի ստո­րինս աս­տուա­ծա­յին 
տնօ­րէ­նու­թեամբ:

Որք ըզտա­ճար հա­ւա­տոյ հիմ­նե­ցու­ցին շնոր­հօք 
Սուրբ ­Հոգ­ւոյն, յոր ե­մուտ բանն Աս­տուած եօթ­
նար­փեան ճա­ռա­գայ­թիւք. ի­ջա­նե­լով ի ստո­րինս աս­
տուա­ծա­յին տնօ­րէ­նու­թեամբ:

Ե­րե­ւե­ցաւ յաշ­խար­հի ճշմա­րիտ մար­դե­ղու­թեամբ, 
զոր քա­րո­զե­ցին մեզ հրա­ւի­րողքըն հա­մա­գոյ Հօր եւ 
Հոգ­ւոյն, լու­սա­ւո­րե­լով ըզտիե­զերս աս­տուա­ծա­յին 
տնօ­րէ­նու­թեամբ:

Ա­մե­նայ­ն չո­րեք­շաբ­թի պա­հոց
 ԳՁ. ­Փա­ռա­բանու­թիւն ա­ռա­քեմք քեզ, ­Հա՛յր 

երկ­նա­ւոր, յի­շեա՛ զնընջե­ցեալսըն մեր, եւ հան­գո՛ 
ընդ սուրբըս քո:

Որ էա­կիցդ ես ­Հօր եւ ­Հոգ­ւոյ, Որ­դիդ միա­ծին. յի­
շեա՛ զնընջե­ցեալսըն մեր, եւ հան­գո՛ ընդ սուրբըս 
քո:

Որ փա­ռա­կիցդ ես ­Հօր եւ Որդ­ւոյ, ­Հո­գիդ ճշմա­
րիտ. յի­շեա՛ զնընջե­ցեալսըն մեր, եւ հան­գո՛ ընդ 
սուրբըս քո:

­Հինգ­շաբ­թի Ա­ռա­քե­լոց
ԱՁ. Որ սի­րողդ էք Ա­րար­չին ա­րա­րա­ծոց, Ք­րիս­

տո­սի սուրբ ա­ռա­քեալք, բա­րե­խօ­սե­ցէ՛ք առ ­Տէր 

վասըն մեր: Որ քա­րոզդ էք ընդ­հա­նուր տիե­զե­րաց. 
Ք­րիս­տո­սի սուրբ ա­ռաքեալք, բա­րե­խօ­սե­ցէ՛ք առ 
­Տէր վասըն մեր: Որ պըսակդ էք ա­մե­նայն ե­կե­ղե­
ցեաց, Ք­րիս­տո­սի սուրբ ա­ռա­քեալք, բա­րե­խօ­սե­ցէ՛ք 
առ ­Տէր վասըն մեր:

Որ­բա­թի պահոց եւ ուտեաց
ԴԿ. Որ անըս­կիզբն յէու­թեան եկիր յաշ­խարհ, 

մարմ­նա­ցար ի կու­սէն յա­ղագս մե­րոց պար­տեաց. 
հան­գո՛ զնընջե­ցեալսըն մեր: Որ ի ­Հօ­րէ լու­սոյ լոյս 
ծա­գե­ցար մեզ եւ կեանք, միա­ծին Որ­դի ­Հօր հա­մա­
գո­յա­կից. հան­գո՛ զնընջե­ցեալսըն մեր: Որ ի վերդ ես 
քան ըզմիտս եւ զխորհուրդս, եւ խա­չի համ­բե­րեալ 
փըրկե­ցեր ըզտիե­զերս, հան­գո՛ զնընջե­ցեալսըն մեր:

­Շա­բա­թա­պա­հոց՝ յո­րս սուրբք ոչ տօ­նեսցին. եր­կու­շաբ
թի, ե­րեք­շաբ­թի, հինգ­շաբ­թի՝ զա՛յս ա­սա.

ԳՁ. Քրիս­տոս Աս­տըւած, յի­շեա՛ զնընջե­ցեալսն ի 
սուրբ ա­նու­նըդ քո: Ըզգինս ա­րեան քո, ­Տէ՛ր, յի­շեա՛ 
եւ հան­գո՛ ընդ սուրբըս քո: Եւ ի միւ­սան­գամ քո 
գալըս­տեանն, զնընջե­ցեալսըն մեր յի­շեա՛:

Ուր­բա­թի շաբաթապահոց
ԴՁ. Որ յա­նէից ստեղ­ծող գո­յից ա­րար­չա­կից ­Հօր 

Բանդ Աս­տը­ւած, թո­ղու­թի՛ւն շնոր­հեա նըն­ջե­ցե­լոց 
քոց ծա­ռա­յից, յոր­ժամ գաս դա­տել զոր ա­նա­րատ 
ձե­ռօք ստեղ­ծեր: Որ ի ­Հօ­րէ ա­ռա­քե­ցար եւ մարմ­նա­
ցար ի սուրբ կու­սէն. թո­ղու­թի՛ւն շնոր­հեա նըն­ջե­ցե­
լոց քոց ծա­ռա­յից, յոր­ժամ գաս դա­տել զոր ա­նա­րատ 
ձե­ռօք ստեղ­ծեր: Որ ի խա­չին անշըն­չա­ցար, զմա­հու 
լու­ծեր զիշ­խա­նու­թիւն. թո­ղու­թի՛ւն շնոր­հեա նըն­ջե­

ցե­լոց քոց ծա­ռա­յից, յոր­ժամ գաս դա­տել զոր ա­նա­
րատ ձե­ռօք ստեղ­ծեր: Որ պըսա­կիչդ եւ քոց սըրբոց, 
եւ ան­վախ­ճան բա­րեաց բաշ­խող. թո­ղու­թի՛ւն շնոր­
հեա նըն­ջե­ցե­լոց քոց ծա­ռա­յից, յոր­ժամ գաս դա­տել 
զոր ա­նա­րատ ձե­ռօք ստեղ­ծեր:

­Մար­տի­րո­սաց
ԳԿ. Ճըգ­նա­ւորըք ճշմա­րիտք եւ վըկայք Ք­րիս­

տո­սի, որք զչար­չա­րանս եւ ըզմահ յանձն ա­ռիք 
վասըն ­Տեառն. ըզձեզ ու­նիմըք բա­րե­խօս առ Ք­րիս­
տոս վասն ան­ձանց մե­րոց: ­Քան­զի հեղ­մամբ ա­րեան 
ձե­րոյ պայ­ծա­ռա­ցան սուրբ ե­կեղե­ցիք, եւ զըստուե­
րա­մած խա­ւար կռա­պաշ­տու­թեանն բար­ձիք. ըզձեզ 
ու­նիմըք բա­րե­խօս առ Ք­րիս­տոս վասն ան­ձանց մե­
րոց: Երկ­նա­յին զօրքն ի­ջեալ ի պա­տիւ պա­տա­րա­գի 
մա­հուան ձե­րոյ, եւ ըզպըսակս ա­նա­պա­կանս առ­բե­
րե­լով ի ­Հօ­րէ լու­սոյ. ըզձեզ ու­նիմըք բա­րե­խօս առ 
Ք­րիս­տոս վասն ան­ձանց մե­րոց:

Ա­ւե­տեաց
ԳԿ. Աս­տուա­ծա­ծին խո­րան լու­սոյ ան­վայ­րա­փակ 

ար­փւոյն կե­նաց, որ ե­ղեր ա­րե­ւելք ա­րե­գա­կանն ար­
դա­րու­թեան, եւ նըստե­լոցս ի խա­ւա­րի լոյս ծա­գե­
ցար, վաս­ն ո­րոյ ա­մե­նե­քեան ըզքեզ միշտ մե­ծա­ցու­
ցա­նեմք: Ա­նա­պա­կան տա­ճար եւ մո­րե­նի ան­կի­զե­լի, 
որ զան­շէջ հուր աս­տուա­ծու­թեանն ի քեզ տա­րեալ 
կրե­ցեր, ո­րով բնու­թեանս կի­զեալ շի­ջաւ կրից բոց, 
վասն ո­րոյ ա­մե­նե­քեան ըզքեզ միշտ մե­ծա­ցու­ցա­
նեմք: ­Կեն­դա­նի տա­պա­նակ կտա­կա­րա­նաց նո­րոյ 
ուխ­տիս, ո­րով ելք յեր­կիր ա­ւե­տեաց հոր­դեալ հոգ­
ւով ի քեզ տըպա­ւո­րեալ ­Բա­նին, վասն ո­րոյ ա­մե­նե­
քեան ըզքեզ միշտ մե­ծա­ցու­ցա­նեմք:

Ծնն­դեան
ԳՁ. Սուրբ զԱս­տուա­ծա­ծինն օրհ­նու­թեամբ մե­

ծա­ցու­ցա­նեմք: Ա­ւե­տա­ւոր հրեշ­տակն ա­ւե­տա­րա­
նէր զծնեալ Փր­կիչն ի սրբոյ կու­սէն: Ա­սէ ու­րախ լեր 
բերկ­րեալդ, քան­զի ­Տէր տե­րանց է ընդ քեզ:

­Տեառ­նըն­դա­ռա­ջին
ԴԿ. Անըս­կիզբըն ­Բանըն յա­նըսկըզբ­նա­կան ի 

­Հօ­րէ, եւ սկըզբնա­ւո­րեալ ի կու­սէն մարմ­նոյ զգեց­
մամբ, բո­վան­դա­կե­լով յո­րո­վայ­նի եւ ընդ ­Հօր գո­լով, 
եւ սահ­մա­նեալ ժա­մա­նա­կաւ ծնեալ լի­նի Աս­տըւած 
եւ մարդ: Մըտեալ ընդ օ­րի­նօք ան­հիւ­թա­կանըն հո­
ղա­նիւթ գո­լով, զի զհո­ղած­նեալքս ­Հօրն ըն­ծա­յես­ցէ 
Աս­տուա­ծոր­դին որ ի ծոց ­Հօր, տղայ քա­ռաս­նօ­րեայ 
բառ­նի ի գիրկըս ծե­րուն­ւոյն, եւ յայտ­նա­պէս ծա­
նու­ցա­նի Աստըւած եւ մարդ: ­Վասն ո­րոյ եւ ­Սի­մէոն 
ցընծայր հոգ­ւովն, ա­ղա­ղա­կէր ի տա­ճա­րին. արդ ար­
ձա­կես ըզծա­ռայս քո, ­Տէ՛ր, ըստ բա­նի քում ի խա­
ղաղու­թիւն, զի ընդ­հա­նուր տե­սի ըզփըրկողդ Աս­
տըւած եւ մարդ:

­Ծաղ­կա­զար­դին
ԴՁ. Անըս­կիզբըն ­Բանըն ­Հօր, որ ի վե­րայ քե­

րով­բէիցըն հանգ­չի, այ­սօր ի վե­րայ յա­ւա­նա­կի նո­րոյ 
նըստեալ. օրհ­նեալ ար­քայ ե­կեալ ան­յաղ­թե­լի թա­գա­
ւորն: ­Յա­ռաջ քան զյա­ւի­տեանս Որ­դին, որ ի վե­րայ 
քա­ռա­կեր­պիցըն բազ­մի, այ­սօր ի ծե­րոց եւ ի տղա­յոց 
փա­ռատ­րե­ցաւ. օրհ­նեալ ար­քայ ե­կեալ ան­յաղ­թե­լի 
թա­գա­ւորն: Ե­կայք նոր ժո­ղո­վուրդք ընդ ան­մարմ­
նոցն դասս բազ­մու­թեան, ըզսա հընչմամբ եր­գով 
քաղցըր ձայ­նիւ փա­ռա­ւո­րես­ցուք. օրհ­նեալ ար­քայ 
ե­կեալ ան­յաղ­թե­լի թա­գա­ւորն:

­Զատ­կին
ԱՁ. Յա­րեաւ Ք­րիս­տոս ի մե­ռե­լոց, ա­լէ­լուիա: 

Ե­կայք, ժո­ղո­վուրդք, եր­գե­ցէ՛ք ­Տեառն, ա­լէ­լուիա: 
­Յա­րու­ցե­լոյն ի մե­ռե­լոց ա­լէ­լուիա, որ զաշ­խարհըս 
լու­սա­ւո­րեաց, ա­լէլուիա:

­Համ­բարձ­ման
ԱՁ. Որ համ­բար­ձաւն այ­սօր աս­տուա­ծա­յին իշ­

խա­նու­թեամբ ի հայ­րա­կան ի կառս, սպա­սա­ւո­րե­լով 
ի հրեշ­տա­կա­կան դա­սուցն, որք նը­ւա­գէին ա­սե­լով. 
համ­բար­ձէ՛ք, իշ­խա՛նք, ըզդրունըս ձեր ի վեր, եւ 
մըտցէ թա­գա­ւոր փա­ռաց: ­Հիա­ցան վեր­նա­կան իշ­
խա­նու­թիւնքն եւ սոս­կա­լի ձայ­նիւ ա­ղա­ղա­կէին առ 
մի­մեանս. ով­ է սա թա­գա­ւոր փա­ռաց, ե­կեալ մարմ­
նով եւ սքան­չե­լի զօ­րու­թեամբ. համ­բար­ձէ՛ք իշ­
խա՛նք, ըզդրունըս ձեր ի վեր, եւ մըտցէ թա­գա­ւոր 
փա­ռաց: Ե­ղա­նա­կէին վեր­նա­կան պե­տու­թիւնքըն 
հրա­շա­լի ձայ­նիւ, եր­գէին երգ նոր ա­սե­լով. սա ինքն 
է թա­գա­ւոր փա­ռաց, Փըր­կիչ աշ­խար­հի եւ ա­զա­տիչ 
ազ­գի մարդ­կան. համ­բար­ձէ՛ք իշ­խա՛նք, ըզդրունըս 
ձեր ի վեր, եւ մըտցէ թա­գա­ւոր փա­ռաց:

­Հոգ­ւոյ Գալս­տեան
ԲՁ. Որ ի յա­րա­շարժ յաղ­բե­րէն յա­ռաջ բըղխեալ 

ան­հա­տա­բար ի Որդ­ւոյ տի­րա­պէս Սուրբ ­Հո­գին. այ­
սօր ի յերկ­նից սաս­տիկ հե­ղեալ ի դասս ա­ռա­քե­լոցըն 
լըցու­ցիչ բո­լո­րից, ըզընա օրհ­նես­ցուք երկըր­պա­գե­
լով: Որ յանըս­կիզբն եւ ի միշտ ի յԷէն, նոյ­նա­գոյ 
բընու­թեամբ ա­նո­րիշ բա­ժան­մամբ ի յՈրդ­ւոյ, ա­րար­
չա­կից Սուրբ ­Հո­գին այ­սօր հրով բա­ժա­նեալ լե­զուս 
քա­րո­զիցն, ի լոյս ա­ծեալ զազգըս մարդ­կան բա­

ժան­մամբ պէս­ պէս շընորհաց. ըզընա օրհ­նես­ցուք 
երկըր­պա­գե­լով: Որ ի վե­րայ ջուրցըն գո­լով գո­յա­ցոյց 
զա­րա­րածս, անանջըրպետն ի ­Հօ­րէ եւ յՈրդ­ւոյ իշ­
խա­նա­կից Սուրբ ­Հո­գին. այ­սօր վե­րա­ծնեաց զազգս 
ա­մե­նայն, ջրոյ կեն­դան­ւոյ բըղխեալ յԵ­րու­սա­ղէմ. 
ըզընա օրհ­նես­ցուք երկըր­պա­գե­լով:

­Վար­դա­վա­ռին
ԴԿ. Ու­րա­խա­ցիր պըսակ կու­սից տի­րա­մայր, այ­

սօր Որ­դին քո զհայ­րե­նին փայ­լեաց ըզփառս. նըմա 
յա­ւէժ յանձըն ա­րա՛ զան­ձինըս մեր: Ն­ըմա ­Մով­սէս 
եւ Հեղիաս սպա­սեն, յա­նուն նո­րա ցընծան ­Թա­բոր 
եւ ­Հեր­մոն. նըմա յա­ւէժ յանձըն ա­րա՛ զան­ձինըս 
մեր: Ե­սա­յիաս ըզքեզ թե­թեւ ամպ ե­տես, եւ ­Հայր 
յամ­պոյն զքո զՈր­դին իւր դա­ւա­նեաց. նըմա յա­ւէժ 
յանձըն ա­րա՛ զան­ձինըս մեր:

­Վե­րա­փոխ­ման Աս­տո­ւա­ծած­նին
ԲՁ. Ան­թա­ռամ ծա­ղիկ ան­դա­տա­պարտ շա­ռա­ւիղ, 

վե­րա­բու­սեալ յար­մա­տոյն ­Յես­սեայ զքեզ ­յԵսա­յիաս 
կան­խաւ վե­րա­գո­չեաց եօթ­նար­փեան շնոր­հաց հոգ­
ւոյն ըն­դու­նա­րան գոլ, Աս­տուա­ծա­ծին եւ կոյս. զքեզ 
մե­ծա­ցու­ցա­նեմք: ­Հա­մե­ղա­ճա­շակ պըտղոյն բա­նա­ւոր 
բա­րու­նակ, յոր­մէ կթե­ցաւ մեզ ող­կոյզն անըս­պառ 
յու­րա­խու­թիւն տըրտմե­ցե­լոցն ի ճա­շակ­մա­նէ ծառոյն 
գի­տու­թեան. սըրբու­հի ա­նա­րատ. ա­մե­նե­քեան զքեզ 
մե­ծա­ցու­ցա­նեմք: Քա­ղա­քա­վա­րեալ ի մարմ­նի ա­նա­
րատ վա­րուք, այ­սօր յա­ռա­քե­լոցն ամ­փո­փեալ վե­րին 
ակ­նար­կու­թեամբըն վե­րա­փո­խե­ցար յար­քա­յու­թիւն 
Որդ­ւոյ քո եւ Աս­տու­ծոյ մե­րոյ, բա­րե­խօս խոս­տո­վա­
նո­ղացս. զքեզ մե­ծա­ցու­ցա­նեմք:

­Խա­չի
ԳԿ. Յաղ­թող եւ զնոր օրհ­նու­թիւն միշտ ի բար­

ձունս եր­գես­ցուք, թա­գա­ւո­րին Ք­րիս­տո­սի հա­ւա­
տա­ցեալ ժո­ղո­վուրդք: Որ եկն ի լու­սա­ւո­րել զընտ­
րեալ սուրբ զե­կե­ղե­ցի, եւ պըսա­կեաց սուրբ խա­չիւն, 
նըմա զփառս եր­գես­ցուք: Այ­սօր եւ մեք տօ­նես­ցուք 
զնա­ւակա­տիս սուրբ խա­չին, եւ փըրկո­ղին մա­տուս­
ցուք փառք եւ պա­տիւ յա­ւի­տեան:

­Տա­պա­նա­կին
ԴՁ. Որ ի սկըզ­բա­նէ ի­մաս­տու­թեամբ հաս­տա­տե­

ցեր զե­կե­ղե­ցի Հօր ի­մաս­տու­թիւն, զոր նա­խան­ըկար 
տե­սու­թեամբ նըշա­նա­կեալ ­Մով­սէս խո­րա­նաւն երկ­
նա­հան­գոյն ի Սի­նա լե­րինն, լու­սա­ւո­րե­լով փա­ռօքն 
Աս­տու­ծոյ: Որ զխոր­հուրդ ա­նա­պա­կան տնօ­րէ­նու­
թեանըդ քո ի սրբոյ կու­սէն, տըպա­ւո­րե­լով տա­պա­
նակն աս­տուա­ծա­յին ուխ­տի կտա­կա­րա­նաց ­Բա­նիդ 
Աս­տու­ծոյ. փա­ռաց ա­նե­ղիդ տե­ղի հանգըս­տեան: Որ 
ի կեանս վե­րա­դար­ձի բնու­թեանս դարձ­մամբն ­Յոր­
դա­նա­նու օ­րինա­կե­ցեր, եւ զբռնու­թիւն մա­հու եւ 
դժո­խոց կոր­ծան­մամբն Ե­րի­քո­վի տա­պա­նա­կաւ խա­
չին հրա­շա­գոր­ծեալ նոր Իս­րա­յելի, օրհ­նու­թիւն քեզ, 
­Տէր, եր­գես­ցեն ման­կունք:

Ե­կե­ղեց­ւոյ
ԴՁ. Որ հաս­տա­տե­ցեր բա­նիւ զե­կե­ղե­ցի քո, 

Ք­րիս­տո՛ս, ի ­վե­րայ ա­ռա­քե­լա­կան վի­մի, եր­գել ի 
սմա զերգըս հո­գե­ւորս: ­Կանգ­նեալ ի սմա սե­ղան 
սըրբու­թեան, բաշ­խէ զմար­մին իւր եւ զա­րիւն, եւ 
տայ ի սմա­նէ մեզ նո­րո­գու­թիւն, ի թո­ղու­թիւն մե­
ղաց մե­րոց: Ի­ջեալ Հոգ­ւոյն Սըրբոյ, ա­ղաւ­նա­կերպ 

ե­րեւ­մամբ ի վե­րայ մարմ­նոյ եւ ա­րեանըն ­Տեառն, ի 
բըժըշկու­թիւն հոգ­ւոց­ մե­րոց:

­Հայ­րա­պե­տաց
ԴՁ. Այ­սօր երկ­նայ­նոցն ընդ մեզ տօ­նախըմ­բե­

լով զյի­շա­տակ սուրբ վար­դա­պե­տացն, որք լու­սա­ւո­
րե­ցին զհա­ւա­տոյ ման­կունս, եւ ընդ հրեշ­տա­կացըն 
դասս վե­րա­կար­գե­ցան: Այ­սօր ա­ռա­քե­լոց եւ մար­գա­
րէիցըն դասք, տօ­նա­կից գո­լով դըստեր վե­րին ­Սիոնի, 
ի յի­շա­տա­կի սուրբ վար­դա­պե­տացն, որք զի­մաս­տից 
նո­ցին զխո­րոց յայտ­նե­ցին զխոր­հուրդ: Այ­սօր քա­
հա­նայք եւ պաշ­տօ­նեայք սուրբ ե­կե­ղեց­ւոյ վե­րա­
պա­տուեն զյի­շա­տակ սուրբ վար­դա­պե­տացն, ո­րովք 
զար­դա­րե­ցան երկ­նա­յին շնոր­հօքն, եր­գեն ընդ ­նո­սին 
զփառըս յա­ւի­տեան:

(Յաւագ երիցու դասէն)
­Սուրբ Աս­տուած, սուրբ եւ հզօր, սուրբ եւ ան­

մահ, որ յայտնեցար վասն մեր, ողորմեա՛ մեզ:

(Ե­րիցս կրկնեա՛ առանց փառաւորեալի):

ՔԱՐՈԶ
(Յաշակերտի դասէն)

Եւ եւս խա­ղա­ղու­թեան զ­Տէր ա­ղա­չես­ցուք:
Վասն խա­ղա­ղու­թեան ա­մե­նայն աշ­խար­հի եւ հաս­

տա­տու­թեան սրբոյ ե­կե­ղեց­ւոյ, զ­Տէր ա­ղա­չես­ցուք:
­Վասն ա­մե­նայն սուրբ եւ ուղ­ղա­փառ ե­պիս­կո­պո­

սաց, զ­Տէր ա­ղա­չես­ցուք:
­­Վասն ­Հայ­րա­պե­տին մե­րոյ ­Տեառն (այս անուն) կե­

նաց եւ փրկու­թեան հոգ­ւոյ նո­րին, զ­Տէր ա­ղա­չես­
ցուք:

­Վասն վար­դա­պե­տաց, քա­հա­նա­յից, սար­կա­ւա­
գաց, դպրաց եւ ա­մե­նայն ուխ­տի ման­կանց ե­կե­ղեց­
ւոյ, զ­Տէր ա­ղա­չես­ցուք:

­Վասն բա­րե­պաշտ թա­գա­ւո­րաց եւ աս­տուա­ծա­սէր 
իշ­խա­նաց, զօ­րա­վա­րաց եւ զօ­րաց նո­ցին, զ­Տէր ա­ղա­
չես­ցուք:

­Վասն հոգ­ւոցն հանգուցելոց.: 
Եւ եւս՝ միա­բան վասն ճշմա.: ­
Զան­ձինս մեր եւ զմիմեանս.: 
Ո­ղոր­մեաց մեզ, ­Տէր Աստ.:

ՄԱԹԱՆՔ
Զի ո­ղոր­մած եւ մար­դա­սէր ես, Աս­տուած գո­լով, 

եւ քեզ վա­յե­լ է փառք, իշ­խա­նու­թիւն եւ պա­տիւ. 
այժմ եւ միշտ եւ յա­ւի­տեանս յա­ւի­տե­նից. ա­մէն:

ՍԱՂՄՈՍՔ ՃԱՇՈՒ
Ըստ պատշաճի աւուր

Ի միջոցի Յինանց, յաւուրն երեք փոխ. զի մինչև ի Հոգւոյ 
գալուստն  ՃԾ. փոխ սաղմոսն Դաւթի վճարեսցի: Եւ ամէն 
փոխի վերջն երեք ալէլուիա ասա՛:

­Յի­նանց
Երա­նեալ է այր որ ո՛չ գնաց ի խոր­հուրդս: Ա­լէ­

լուիա, ա­լէ­լուիա, ա­լէ­լուիա:

­Ըն­դէ՛ր խռո­վե­ցան հե­թա­նոսք: Ա­լէ­լուիա, ա­լէ­
լուիա, ա­լէ­լուիա:

­Տէր, զի բա­զում ե­ղեն նե­ղիչք իմ:Ա­լէ­լուիա, ա­լէ­
լուիա, ա­լէ­լուիա:

­Համ­բարձ­ման՝ Սաղմոս ԽԶ.
Համ­բար­ձաւ Աս­տուած օրհ­նու­թեամբ, եւ ­Տէր մեր 

ձայ­նիւ փո­ղոյ:
­Ծա՛փս հա­րէք, ա­մե­նայն հե­թա­նոսք, ա­ղա­ղա­կե­

ցէ՛ք առ Աս­տուած ի ձայն ցնծու­թեան. եւ այլն: 

Ըն­թեր­ցո­ւածս ի Գոր­ծոց ա­ռա­քե­լոց
Այն­պէս պաշ­տեմ զհայ­րե­նի Աս­տուածն, հա­ւա­

տա­ցեալ ա­մե­նայնի, որ ինչ յօ­րէնս եւ ի մար­գա­րէս 
գրեալ: Ու­նիմ յոյս առ Աս­տուած, ո­րում եւ դո­քա 
իսկ ակն ու­նին՝ թէ յա­րու­թիւն լի­նե­լոց է ար­դա­րոց 
եւ մե­ղա­ւո­րաց: ­Յո­րում եւ ես իսկ ճգնիմ, ան­խիղճ 
միտս ու­նել առ Աս­տուած եւ առ մար­դիկ յա­մե­նայն 
ժամ: Ի բա­զում ա­մաց ո­ղոր­մու­թիւնս ե­կի առ­նել 
յազգդ իմ, եւ ե­տու պա­տա­րա­գիս, ո­րովք գտին զիս 
սրբեալ ի տա­ճա­րին:

­Հոգ­ւոյ գալս­տեան՝ Սաղմոս ՃԽԲ.
Հո­գի քո բա­րի ա­ռաջ­նոր­դես­ցէ ինձ ի յեր­կիր ու­

ղիղ:
­Տէր, լո՛ւր ա­ղօ­թից ի­մոց, ունկն­դի՛ր խնդրուա­ծոց 

ի­մոց. եւ այլն: 

Տա­պա­նա­կին՝ Սաղմոս ՃԼԱ.
Արի՛, Տէ՛ր, ի հան­գիստ քո, դու եւ տա­պա­նակ 

կտա­կի սրբու­թեան քո:
­Յի­շեա՛, ­Տէ՛ր, զ­Դա­ւիթ, եւ զա­մե­նայն հե­զու­թիւն 

նո­րա. եւ այլն:

­Վար­դա­վա­ռին՝ Սաղմոս ԺԴ.
Տէր, ո՞վ կաց­ցէ ի խո­րա­նի քում, կամ ո՞վ բնա­

կես­ցի ի լեառն սուրբ քո:
Որ գնայ ամ­բիծ, գոր­ծէ զար­դա­րու­թիւն, խօ­սի 

զճշմար­տու­թիւն ի սրտի իւ­րում:
Բշ. Որ ոչ նեն­գա­ւո­րեաց լե­զուաւ իւ­րով, եւ չար 

ըն­կե­րի իւ­րում ո՛չ ա­րար:
­Նա­խա­տինս ի մեր­ձա­ւո­րաց նա ո՛չ առ­նու, ար­հա­

մար­հեալ է ա­ռա­ջի նո­րա չա­րա­գործն:
Գշ. Զեր­կիւ­ղածս ­Տեառն փա­ռա­ւոր առ­նէ, որ երդ­

նու ընդ ըն­կե­րի իւ­րում եւ ոչ ստէ:
­Զար­ծաթ իւր ի վար­ձու ո՛չ տայ, եւ կա­շառս ի վե­

րայ ի­րա­ւանց ո՛չ առ­նու, որ զայս ա­րաս­ցէ, նա մի՛ 
սա­սա­նես­ցի յա­ւի­տեան: 

­Վե­րա­փոխ­ման Աս­տո­ւա­ծած­նին՝ Սաղմոս ՃԼԱ.

Արի՛, Տէ՛ր, ի հան­գիստ քո, դու եւ տա­պա­նակ 
կտա­կի սրբու­թեան քո:

­Յի­շեա՛,Տէ՛ր, զ­Դա­ւիթ եւ զա­մե­նայն հե­զու­թիւն 
նո­րա. եւ այլն: 

­Սուրբ ­Խա­չին՝ Սաղմոս Դ.
Նշա­նե­ցաւ առ մեզ լոյս ե­րե­սաց քոց, եւ ե­տուր 

ու­րա­խու­թիւն սրտից մե­րոց:
Ի կար­դալ ի­մում լուար ինձ, Աս­տուա՛ծ, ըստ ար­

դա­րու­թեան, ի նե­ղու­թե­նէ ինձ ան­դորր ա­րա­րեր, 
ո­ղոր­մեա՛ ինձ եւ լո՛ւր ա­ղօ­թից ի­մոց. եւ այլն:

­Շո­ղա­կա­թին եւ այ­լոց ե­կե­ղե­ցեաց տօ­նի՝  
Սաղմոս ԽԷ.

Աս­տուած հի­մունս էարկ նմա յա­ւի­տեան. ըն­կա­
լաք, Աս­տուած, զո­ղոր­մու­թիւն քո ի մէջ ժո­ղո­վըր­
դեան քոյ:

­Մեծ է ­Տէր, եւ օրհ­նեալ է յոյժ ի քա­ղաք Աս­տու­ծոյ 
մե­րոյ, ի լեառն սուրբ. եւ այլն: 

Ա­ւե­տեաց Աս­տո­ւա­ծած­նին՝  
Սաղմոս ԿԷ.

Տէր տա­ցէ զ­բան, ոյք ա­ւե­տա­րա­նեն զօ­րու­թեամբ 
բազ­մաւ:

­Յա­րի­ցէ Աս­տուած՝ եւ ցրուես­ցին ա­մեն­այն թշնա­
միք նո­րա, փա­խի­ցեն ա­տե­լիք նո­րա յե­րե­սաց նո­րա. 
եւ այլն: 

Ծնն­դեանն Ք­րիս­տո­սի՝  
Սաղմոս Բ.

Տէր ա­սաց ցիս՝ որ­դի իմ ես դու, եւ ես այ­սօր ծնայ 
զքեզ:

Ըն­դէ՞ր խռո­վե­ցան հե­թա­նոսք, եւ ժո­ղո­վուրդք 
խոր­հե­ցան ի սնո­տիս. եւ այլն: 

22 - ԺԱՄԱԳԻՐՔ 2016

­Քա­ռաս­նօ­րեայ գալս­տեանն Ք­րիս­տո­սի՝  
Սաղմոս ՂԷ

­Տե­սին ա­մե­նայն ծագք երկ­րի զփրկու­թիւն Աս­
տու­ծոյ մե­րոյ:

Օրհ­նե­ցէ՛ք զ­Տէր յօրհ­նու­թիւն նոր, զի սքան­չե­լիս 
ա­րար. եւ այլն: 

­Մե­ծի ո­ղոգոմեանն՝ որ է Ծաղ­կա­զար­դին՝  
Սաղմոս ՂԷ.

Լե­րինք ցնծաս­ցեն ա­ռա­ջի ­Տեառն, զի գայ, զի ­հա­
սեալ է ­Տէր ի դա­տել զեր­կիր:

Օրհ­նե­ցէ՛ք զ­Տէր յօրհ­նու­թիւն նոր, զի սքան­չե­լիս 
ա­րար. եւ այլն: 

­Հա­սա­րա­կաց կիւ­րա­կէից`  
ճաշու սաղմոս ԿԴ.

Քեզ վա­յե­լ է օրհ­նու­թիւն, Աս­տուած, ի ­Սիոն. եւ 
քեզ տա­ցին ա­ղօթք յԵ­րու­սա­ղէմ:

­Լո՛ւր ա­ղօ­թից ի­մոց, զի առ քեզ ա­մե­նայն մար­մին 
ե­կես­ցէ:

­Բանք ա­նօ­րի­նաց զօ­րա­ցան ի վե­րայ մեր, եւ զամ­
բարշ­տու­թիւնս մեր դու քա­ւես­ցես:

Ե­րա­նի՝ զոր ընտ­րե­ցեր եւ ըն­կա­լար, եւ բնա­կես­ցին 
ի գա­ւիթս քո:

Լց­ցուք մեք ի բա­րու­թե­նէ տան քո, սքան­չե­լի ար­
դա­րու­թեամբ:

­Լո՛ւր մեզ, Աս­տուած Փր­կի՛չ մեր, յոյս ա­մե­նայն 
ծա­գաց երկ­րի, եւ որ ի ծով հե­ռի:

Ո պատ­րաս­տէ զլե­րինս զօ­րու­թեամբ իւ­րով, եւ 
զգե­ցեալ է զօ­րութիւն:

Ո խռո­վե­ցու­ցա­նէ զմե­ծու­թիւն ծո­վու, եւ զձայն 
ա­լեաց նո­րա ծա­նու­ցա­նէ:

Խ­ռո­վես­ցին հե­թա­նոսք, եւ եր­կի­ցեն բնա­կիչք երկ­
րի ի նշա­նաց քոց:

­Յելս ա­ռա­ւօ­տու ընդ ե­րե­կոյս զուար­ճաս­ցին. հա­
յե­ցար յեր­կիր՝ ար­բե­ցու­ցեր զնա, եւ բա­զում ա­րա­րեր 
զմե­ծու­թիւն նո­րա:

­Գետն Աս­տու­ծոյ լի ե­ղեւ ջուրբ, պատ­րաստ ա­րա­
րեր զկե­րա­կուր նո­րա, զի այս­պէս է պատ­րաս­տու­
թիւն:

­Զա­կօս նո­րա ար­բե­ցու­ցեր, եւ բա­զում ա­րա­րեր 
զարմ­տիս նո­րա:

Ի ցօ­ղել նո­րա զուարթ ե­ղի­ցի բոյս նո­րա, օրհ­նես­
ցի պսակ տար­ւոյ քաղց­րու­թեան քոյ:

­Դաշտք քո լցցին պա­րար­տու­թեամբ, պա­րար­տաս­
ցին գե­ղեց­կու­թիւնք ա­նա­պա­տի:

Բ­լուրք զցնծու­թիւն զգեց­ցին, եւ զգեց­ցին խոյք 
մա­քեաց:

­Հո­վիտք բա­զում ա­րաս­ցեն զցո­րեան, ա­ղա­ղա­կես­
ցեն եւ օրհ­նես­ցեն: 

Հ­րեշ­տա­կա­պե­տաց՝  
ճաշու սաղմոս ՃԳ.

Կց. Ո՞ ա­րար զհրեշ­տակս իւր յո­գիս, եւ զպաշ­տօ­
նեայս իւր ի հուր կի­զե­լոյ:

Օրհ­նեա՛, ա՛նձն իմ, զ­Տէր. ­Տէ՛ր Աս­տուած իմ, մեծ 
ե­ղեր յոյժ. եւ այլն: 

Ա­ռա­քե­լաց եւ մար­գա­րէից՝  
ճաշու սաղմոս ԺԸ.

Կց. Ընդ ա­մե­նայն եր­կիր ել բար­բառ նո­ցա, եւ 
մին­չեւ ի ծագս աշ­խար­հի են խօսք նո­ցա:

Եր­կինք պատ­մեն զփառս Աս­տու­ծայ, եւ զա­րա­
րածս ձե­ռաց նո­րա պատ­մէ հաս­տա­տու­թիւն. եւ այլն:



340 Ժամագիրք

­Հայ­րա­պե­տաց եւ վար­դա­պե­տաց`  
ճաշու սաղմոս ՃԼԱ.

Կց. Քա­հա­նայք քո զգեց­ցին զար­դա­րու­թիւն, եւ 
սուրբք քո ցնծա­լով ցնծաս­ցեն:

­Յի­շեա՛, Տէ՛ր, զ­Դա­ւիթ եւ զա­մե­նայն հե­զու­թիւն 
նո­րա:

Որ­պէս եր­դուաւ ­Տեառն, եւ ուխտս եդ Աս­տու­ծոյ 
­Յա­կո­բայ. եւ այլն: 

­Հա­մօ­րէն մար­տի­րո­սաց՝  
ճաշու սաղմոս ՃԺԵ.

Կց. Պա­տուա­կան է ա­ռա­ջի ­Տեառն մահ սրբոց իւ­
րոց. ո՛ ­Տէր, ես ծա­ռայ քո եմ, ծա­ռայ եւ որ­դի ա­ղախ­
նոյ քո:

­Հա­ւա­տա­ցի զոր եւ խօ­սե­ցայ, եւ ես խո­նարհ ե­ղէ 
յոյժ. եւ այլն: 

­Յով­հան­նու ա­ռա­քելոյն ի Կա­թողի­կեայց ա­ռա­ջին 
թղթոյն է ըն­թեր­ցո­ւածս (Դ. 7):

Սի­րե­լի՛ք, սի­րես­ցո՛ւք զմի­մեանս, զի սէր յԱս­
տու­ծոյ է. եւ ա­մե­նայն, որ սի­րէ՝ յԱս­տու­ծոյ է ծնեալ 
եւ ճա­նա­չէ զԱս­տուած. եւ որ ոչն սի­րէ՝ ոչ ճա­նա­չէ 
զԱս­տուած, զի Աս­տուած սէր է: Եւ զի յայսմ ե­րե­ւե­
ցաւ սէրն Աս­տու­ծոյ ի մեզ, զի զՈր­դին իւր միա­ծին 
ա­ռա­քեաց յաշ­խարհ, զի ե­ղի­ցուք նո­վաւ կեն­դա­նիք: 
­Յայսմ է սէրն. ոչ զի մեք սի­րե­ցաք զԱս­տուած, այլ 
զի նա սի­րեաց զմեզ, եւ ա­ռա­քեաց զՈր­դին իւր ի 
քա­ւու­թիւն մե­ղաց մե­րոց: ­Սի­րե­լի՛ք, ե­թէ Աս­տուած 
այն­պէս սի­րեաց զմեզ, ա­պա եւ մեք պար­տիմք զմի­
մեանս սի­րել: ԶԱս­տուած ու­րուք եր­բէք չիք տե­
սեալ. ե­թէ սի­րես­ցուք զմի­մեանս՝ Աս­տուած ի մեզ 

բնա­կէ, եւ սէր նո­րա ի մեզ կա­տա­րեալ է: Այ­սուիկ 
գի­տեմք, ե­թէ մեք ի նմա բնա­կեալ եմք եւ նա՝ ի մեզ, 
զի ի ­Հոգ­ւոյն իւր­մէ ետ մեզ: Եւ մեք տե­սաք եւ վկա­
յեմք զի ­Հայր ա­ռա­քեաց զՈր­դի իւր փր­կիչ աշ­խար­
հի: Որ ոք խոս­տո­վա­նես­ցի՝ ե­թէ ­Յի­սուս է Որ­դի Աս­
տու­ծոյ, Աս­տուած ի նմա բնա­կէ, եւ նա՝ յԱս­տուած: 
Եւ մեք հա­ւա­տա­ցաք եւ ծա­նեաք զսէրն Աս­տու­ծոյ, 
զոր ու­նի առ մեզ: Աս­տուած սէր է, եւ որ կայ ի սէրն՝ 
բնա­կեալ է յԱս­տուած, եւ Աս­տուած ի նմա բնա­կէ: 
­Յայս­միկ կա­տա­րեալ է սէրն նո­րա ի մեզ, զի հա­
մար­ձա­կու­թիւն ու­նի­մք յա­ւուրն դա­տաս­տա­նի. ­զի 
որ­պէս եւ նայն է, նույն­պէս եւ մեք եմք յաշ­խար­հի 
յայս­միկ: Եր­կիւղ ոչ գոյ ի սէր, այլ սէրն կա­տա­րեալ 
ի բաց մեր­ժէ զեր­կիւղն. զի եր­կիւղ ընդ տան­ջա­նօք է, 
իսկ որ երկն­չին, չէ կա­տա­րեալ ի սէրն: ­Մեք սի­րես­
ցուք զԱս­տուած, վասն զի նա՛ նախ սի­րեաց զմեզ: 
Ե­թէ ոք ա­սի­ցէ՝ ե­թէ սի­րեմ զԱս­տուած եւ զեղ­բայր 
իւր ա­տի­ցէ, սո՛ւտ է. որ ոչ սի­րէ զեղ­բայր իւր զոր 
տե­սա­նէ, զԱս­տուած, զոր ոչն ե­տես, զիա՞րդ կա­րի­ցէ 
սի­րել: Եւ զայս պա­տուէր ու­նիմք առ ի նմա­նէ, զի որ 
սի­րէ զԱս­տուած, սի­րէ նա եւ զեղ­բայր իւր:

ՄԵՍԵԴԻՔ ՃԱՇՈՒ
Յինանցն զկ­նի Գոր­ծոցն, ի չո­րեք­շաբ­աթէն սկսեալ

­Յի­նանց
Դշ. Գո­վեա՛, Ե­րու­սա­ղէ՛մ զ­Տէր:
Եւ օրհ­նեա՛ զԱս­տուած ­քո Սիոն. եւ այլն (Սղմ. 

ՃԽԷ.):

Եշ. Բա՛րձր ա­րա­րէք զ­Տէր Աս­տուած մեր. եր­կի՛ր­ 
պա­գէք պա­տուան­դա­նի ո­տից նո­րա, զի սուրբ է:

­Տէր թա­գա­ւո­րեաց, բար­կա­ցան ժո­ղո­վուրդք, որ 
նստիս ի քրով­բէս, սա­սա­նե­ցաւ եր­կիր. եւ այլն (Սղմ. 
ՂԸ.):

Ուր. ­Տե­սին ա­մեմ­նայն ծագք երկ­րի զփրկու­թիւն 
Աս­տու­ծոյ մե­րոյ:

Օրհ­նե­ցէք զ­Տէր յօրհ­նու­թիւն նոր, զի սքան­չե­լիս 
ա­րար. եւ այլն (Սղմ. ՂԷ.):

Շբ. Աս­տուա՛ծ, ո­ղոր­մեա՛ մեզ եւ օրհ­նեա՛ զմեզ, 
ե­րե­ւե­ցո՛ զե­րեսս քո ի մեզ եւ ո­ղոր­մեա՛ մեզ:

­Ճա­նա­չել յերկ­րի զճա­նա­պարհս քո, յա­զինս ա­մե­
նայն զփրկու­թիւնս քո. եւ այլն (Սղմ. ԿԶ.):

Կիր. Քեզ վա­յե­լ է օրհ­նու­թիւն Աստուած ի ­Սիոն. 
եւ քեզ տա­ցին ա­ղօթք յԵ­րու­սա­ղէմ:

­Լո՛ւր ա­ղօ­թից ի­մոց, զի առ քեզ ա­մեն­այն մար­մին 
ե­կես­ցէ. եւ այլն (Սղմ. ԿԴ.):

Բշ. Քեզ վա­յե­լ է օրհ­նու­թիւն Աս­տուած ի ­Սիոն. 
եւ քեզ տա­ցին ա­ղօթք յԵ­րու­սա­ղէմ:

­Լո՛ւր ա­ղօ­թից ի­մոց, զի առ քեզ ա­մե­նայն մար­մին 
ե­կես­ցէ. եւ այլն (Սղմ. ԿԴ.):

Գշ. Տէր, որ­պէս զի­նու հա­ճու­թեամբ քով պսա­կե­
ցեր զմեզ:

­Բա­նից ի­մոց ո՛ւնկն դիր, ­Տէ՛ր, եւ ի մի՛տ առ զա­
ղա­ղակ իմ. եւ այլն (Սղմ. Ե):

­Յերկ­րորդ ­Ծաղ­կա­զար­դի ըն­թերցեալ լինի

Ըն­թեր­ցուածս յԵ­սա­յեայ մար­գա­րէէ (ԿԳ. 1)

Իսկ այս ո՞վ է, որ դի­մեալ գայ յԵ­դով­մայ, կարմ­
րու­թիւն ձոր­ձոց իւ­րոց ի բո­սո­րայ. գե­ղե­ցիկ պատ­
մու­ճա­նաւ եւ բուռն զօ­րու­թեամբ: Ես խօ­սիմ զար­
դա­րու­թիւն եւ ի­րա­ւունս փրկու­թեան: ­Վասն է՞ր 
կար­միր են ձորձք քո, եւ հան­դերձք քո իբ­րեւ հնձա­
նա­հա­րի լիոյ հնձա­նի կո­խե­լոյ: Հն­ձան հա­րի միայն, 
եւ ի հե­թա­նո­սաց ոչ ոք էր ընդ իս: ­Կո­խե­ցի զնո­սա 
սրտմտու­թեամբ եւ ճմլե­ցի զնո­սա բար­կու­թեամբ, եւ 
ի­ջու­ցի յեր­կիր, եւ զա­մե­նայն հան­դերձս իմ թաթա­
ւե­ցի: ­Զի հա­սեալ էր ի վե­րայ նո­ցա օր հա­տուց­ման, 
եւ ամ փրկու­թեան ե­կեալ հա­սեալ: ­Հա­յե­ցայց՝ եւ 
ոչ ոք էր որ օգ­նէր. զմտաւ ա­ծի՝ եւ ոչ ոք էր որ ի 
թի­կունս հա­սա­նէր. փրկեաց զնո­սա բա­զուկ իմ եւ 
սրտմտու­թիւն իմ միայն զդէմ կա­լաւ: Կո­խե­ցի զնո­
սա սրտմտու­թեամբ ի­մով եւ ի­ջու­ցի զնո­սա յեր­կիր:

Մեսեդիք ճաշու շաբաթապահոց,  
նախ քան զգիրքն

Բշ. Ար­քա­յու­թիւն քո ար­քա­յու­թիւն ա­մե­նայն յա­
ւի­տե­նից, եւ տէ­րու­թիւն քո յազ­գէ մինչև յազգ:

Փ. Հա­ւա­տա­րիմ է ­Տէր յա­մենայն բանս իւր եւ ար­
դար է յա­մե­նայն գործս իւր:

Գշ. Եր­կիր­պա­գից ի տա­ճար սուրբ քո եր­կիւ­ղիւ 
քո:

Փ. Պար­ծես­ցին ի քեզ սի­րե­լիք ա­նուան քո, 
զի օրհ­նես­ցես դու զար­դարն, Տէ՛ր, որպէս զինու 
հաճութեամբ քով պսակեցեր զնոսա:

Դշ. Կե­ցո՛ զծա­ռայս քո, Աս­տուա՛ծ իմ, որ ի քեզ 
յու­սա­ցայ:

Փ. Ո­ղոր­մեա՛ ինձ, ­Տէ՛ր, զի առ քեզ ա­ղա­ղա­կե­ցի 
զօր­հա­նա­պազ:

Եշ. ­Բա՛րձր ա­րա­րէք զ­Տէր Աս­տուած մեր, եր­կի՛ր­ 
պա­գէք պա­տուան­դա­նի ո­տից նո­րա՝ զի սուրբ է:

Փ. Տէր թա­գա­ւո­րաց, բար­կա­ցան ժո­ղո­վուրդք, որ 
նստիս ի քրով­բէս, սա­սա­նե­ցաւ եր­կիր:

Ուր. Տե­սին ա­մե­նայն ծագք երկ­րի զփրկու­թիւն 
Աս­տու­ծոյ մե­րոյ:

Փ. Օրհ­նե­ցէք զ­Տէր յօրհ­նու­թիւն նոր, զի սքան­չե­
լիս ա­րար:

Մեսեդիք՝ ճաշու Աղ­ցից.

Բշ. Դար­ձո՛ զիս, ­Տէ՛ր, ի մե­ղաց ի­մոց, եւ զա­մե­
նայն ա­նօ­րէ­նու­թիւ­նս իմ քա­ւեա՛ յի­նէն:

Փ. Ո­ղոր­մեա՛ ինձ, Աս­տուա՛ծ, ըստ մե­ծի ո­ղոր­մու­
թեան քում, ըստ բա­զում գթու­թեան քում քա­ւեա՛ 
զա­նօ­րէ­նու­թիւնս իմ:

Գշ. Ե­րա­նի ա­մե­նե­ցուն, ոյք երկն­չին ի ­Տեառ­նէ եւ 
գնան ի ճա­նա­պարհս նո­րա:

Փ. Զ­վաս­տակս ձե­ռաց քոց կերի­ցես. ե­րա­նի է քեզ, 
եւ բա­րի ե­ղի­ցի:

Դշ. ­Մի՛ թո­ղուր զիս, ­Տէ՛ր Աս­տուած իմ, եւ մի՛ 
ի բա­ցեայ առ­ներ յի­նէն. հա­յեա՛ց յօգ­նել ինձ, ­Տէ՛ր 
փրկու­թեան ի­մոյ:

Փ. Տէ՛ր, ա­ռա­ջի քո է ա­մե­նայն ցան­կու­թիւն իմ. եւ 
հե­ծու­թիւն իմ ի քէն ոչ ծած­կե­ցաւ:

Եշ. ­Մի՛ ըն­կե­նուր զիս, ­Տէ՛ր, ի ժա­մա­նա­կի ծե­րու­
թեան. ի պա­կա­սիլ զօ­րու­թեան ի­մոյ՝ մի՛ թո­ղուր զիս:

Փ. Ի քեզ, ­Տէ՛ր, յու­սա­ցայ, մի՛ ա­մա­չե­ցից յա­ւի­
տեան. յար­դա­րու­թեան քում փրկեա՛ եւ ապ­րե­ցո՛ 
զիս:

Ուր. Մեր­ձես­ցին խնդրուածք իմ ա­ռա­ջի քո, ­Տէ՛ր, 
ըստ բա­նի քում ի­մաս­տո՛ւն ա­րա զիս:

Փ. Ձայ­նի ի­մում լո՛ւր, ­Տէ՛ր, ըստ ո­ղոր­մու­թեան 
քում. եւ յի­րա­ւունս քո կե­ցո՛ զիս:

­Մեսեդիք՝ ճաշու Յա­րու­թեան

Աձ. Ամե­նայն եր­կիր եր­կիր­պագ­ցեն քեզ, եւ սաղ­
մոս ա­սաս­ցեն քեզ:

Փ. Ա­ղա­ղա­կե­ցէ՛ք առ Աս­տուած, ա­մե­նայն եր­կիր, 
սաղ­մո՛ս ա­սա­ցէք ա­նուան նո­րա, եւ տո՛ւք զփառս 
օրհ­նու­թեան նո­րա:

Ակ. Մե՛ծ ա­րա­րէք զ­Տէր Աս­տուած մեր, եւ բա՛րձր 
ա­րաս­ցուք զա­նուն նո­րա ի միա­սին:

Փ. Օրհ­նե­ցից զ­Տէր յա­մե­նայն ժամ, յա­մե­նայն ժամ 
օրհ­նու­թիւն նո­րա ի բե­րան իմ:

Բշ. Օրհ­նե­ցէք զ­Տէր յօրհ­նու­թիւն նոր, օրհնեցէք 
զՏէր ամենայն երկիր:

Փ. Օրհ­նե­ցէք զ­Տէր ա­մե­նայն եր­կիր, օրհ­նե­ցէք 
զ­Տէր եւ օրհ­նե­ցէք զա­նուն նո­րա:

Բկ. Օրհ­նե­ցէ՛ք զԱս­տուած մեր, օրհ­նե­ցէ՛ք եւ 
սաղ­մո՛ս ա­սա­ցէք ­Տեառն Աս­տու­ծոյ:

Փ. Տէր Աս­տուած օրհ­նեալ, օրհ­նեալ է ­Տէր զօր­
հա­նա­պազ:

Գձ. Մեծ է ­Տէր, եւ մեծ է զօ­րու­թիւն նո­րա. ի­մաս­
տու­թեան նո­րա ոչ գոյ բաւ:

Փ. Օրհ­նե­ցէ՛ք զ­Տէր, զի բա­րի է սաղ­մոս. Աս­տու­ծոյ 
մե­րում քաղցր ե­ղի­ցի օրհ­նու­թիւն:

Գկ. ­Սաղ­մո՛ս ա­սա­ցէք Աս­տու­ծոյ մե­րում, սաղ­մո՛ս 
ա­սա­ցէք թա­գա­ւո­րին մե­րում, սաղ­մո՛ս ա­սա­ցէք:

Փ. Ծա՛փս հա­րէք, ա­մե­նայն հե­թա­նոսք, ա­ղա­ղա­
կե­ցէ՛ք առ Աս­տուած ի ձայն ցնծու­թեան:

Դձ. Սուրբ է տա­ճար քո սքան­չե­լի ար­դա­րու­
թեամբ:

Փ. Քեզ վա­յե­լ է օրհ­նու­թիւն Աս­տուած ի ­Սիոն եւ 
քեզ տա­ցին ա­ղօթք Ե­րու­սա­ղէմ:

Դկ. Այ­սօր է, զոր ա­րար ­Տէր, ե­կա՛յք ցնծաս­ցուք 
եւ ու­րա՛խ ե­ղի­ցուք ի սմա:

Փ. Խոս­տո­վա՛ն ե­ղե­րուք ­Տեառն, զի բա­րի է. զի 
յա­ւի­տեան է ո­ղոր­մու­թիւն նո­րա:

Մեսեդիք՝ Աղ­ցից կիւ­րա­կէից
Ո՛ւխտս դիք եւ կա­տա­րե­ցէ՛ք ­Տեառն Աս­տու­ծոյ 

մե­րոյ:
­Յայտ­նի է ի Հ­րէաս­տա­նի Աս­տուած, եւ յԻս­րա­յէլ 

մեծ է ա­նուն նո­րա:

ՍՏՈՂՈԳԻՔ
­Մե­ծի ուր­բա­թու ճա­շուն

Առաջին սաղմոս ԼԴ.
Յա­րեան ի վե­րայ իմ վկայք չա­րաց, եւ զոր ինչ ոչ 

գի­տէի՝ հար­ցա­նէին ցիս:
­Դա­տեա, ­Տէ՛ր, զայ­նո­սիկ՝ ոյք դա­տեն զիս. մար­տիր 

ընդ այ­նոսիկ, որք մարտն­չին ընդ իս: 

Երկրորդ սաղմոս ԼԷ.
Ես ի տանջ­նաս պատ­րաստ եմ, եւ ցաւք իմ ա­ռա­

ջի իմ են յա­մե­նայն ժամ:
­Տէ՛ր, մի՛ սրտմտու­թեամբ քով յան­դի­մա­ներ զիս, 

եւ մի՛ բար­կու­թեամբ քով խրա­տեր զիս :
 

Երրորդ սաղմոս Խ.
Մ­տա­նէր տե­սա­նել զնան­րու­թիւն, խօ­սէր ի սրտի 

իւ­րում, եւ ժո­ղո­վէր զա­նօ­րէ­նու­թիւն յանձն իւր :
Ե­րա­նի որ խոր­հի զաղ­քատն եւ զտնանկն, յա­ւուր 

չա­րէ փրկէ զնա ­Տէր: 

  Չորրորդ սաղմոս ԻԱ.
Բա­ժա­նե­ցին զհան­դերձս իմ ի մէջ իւ­րեանց եւ ի 

վե­րայ պատ­մու­ճա­նի ի­մոյ վի­ճակս ար­կա­նէին:
Աս­տուա՛ծ, Աս­տուա՛ծ իմ, նա­յեա՛ց առ իս, ըն­դէ՞ր 

թո­ղեր զիս. հե­ռի ե­ղէ ի փրկու­թե­նէ իմ­մէ՝ վասն բա­
նից յան­ցա­նաց ի­մոց :

Հինգերորդ սաղմոս Լ.
Ի ձեռս քո յանձն առ­նեմ զհո­գի իմ: 
Ի քեզ, ­Տէ՛ր, յու­սա­ցայ, մի՛ ա­մա­չե­ցից յա­ւի­տեան. 

յար­դա­րու­թեանք քում փրկեա՛ եւ ապ­րե­ցո՛ զիս: 

Վեցերորդ սաղմոս ԿԸ.
Ետու­ն ի կե­րա­կուր ինձ լե­ղի, եւ ի ծա­րաւ իմ ար­

բու­ցին ինձ քա­ցախ:
­Կե­ցո՛ զիս, Աս­տուա՛ծ, զի հա­սին ջուրք յանձն իմ, 

ընկ­լայ ես ի խորս անդն­դոց, ուր ոչ գոյ ինձ հան­
գիստ: 

Եօթներորդ սաղմոս ՁԷ.
Եղէ ես որ­պէս մարդ ա­ռանց օգ­նա­կա­նի, եւ ի մե­

ռեալս ա­զատ:
­Տէր Աս­տուած փրկու­թեան ի­մոյ, ի տուէ կար­դա­ցի 

եւ ի գի­շե­րի ա­ռա­ջի քո: 

Ութերորդ սաղմես ՃԱ.
Կցե­ցաւ ոսկր իմ ի մարմ­ին իմ, նմա­նե­ցայ ես հա­

ւա­լա­սան ա­նա­պա­տի:
­Տէ՛ր, լո՛ւր ա­ղօ­թից ի­մոց, ա­ղա­ղակ իմ առ քեզ 

ե­կես­ցէ, եւ մի՛ դար­ձու­ցա­ներ զե­րեսս քո յի­նէն: 

­Պօ­ղո­սի ա­ռա­քե­լոյն ի ­Տի­մո­թէո­սի ա­ռա­ջին թղթոյն է  
ըն­թեր­ցո­ւածս.

Պօ­ղոս ա­ռա­քեալ ­Յի­սու­սի ­Քրիս­տո­սի, ըստ հրա­
մա­նի ­Փրկ­չին մե­րոյ Աս­տու­ծոյ եւ Ք­րիս­տո­սի ­Յի­
սու­սի յու­սոյն մե­րոյ. ­Տի­մո­թեայ որդ­ւոյ սի­րել­ւոյ 
հա­ւա­տովք: Շնորհք, ո­ղոր­մու­թիւն, խա­ղա­ղու­թիւն 
յԱս­տու­ծոյ ­Հօ­րէ եւ ի ­Տեառ­նէ մեր­մէ ­Յի­սու­սէ Ք­րիս­
տո­սէ: Որ­պէս աղ­աչե­ցի զքեզ կալ յԵ­փե­սոս՝ մինչ 
եր­թա­յի ի ­Մա­կե­դոնիա, զի պա­տուէր տա­ցես ո­մանց 
չլի­նել օ­տար ուս­մունս, եւ չհա­յել յա­ռաս­պելս եւ ի 

տոհ­մա­թիւս ան­չափս, որ մա­նա­ւանդ խնդիրս յու­զեն 
եւ ոչ զտն­տե­սու­թիւն Աս­տու­ծոյ հա­ւա­տովք: ­Քան­
զի գլուխ պա­տուի­րա­նին՝ սէր է, ի սուրբ սրտէ եւ ի 
մտաց բա­րեաց, եւ յան­կեղ­ծա­ւոր հա­ւա­տոց, ­յո­րոց 
ո­մանք վրի­պե­ցան խո­տո­րեալք յու­նայ­նու­թիւն բա­
նից: ­Կա­մին լի­նել վար­դա­պետք օրինաց, ինքեանք 
ոչ ի­մա­նան զինչ խօ­սին եւ ոչ վասն ո­րոց պնդեալն 
են: ­Գի­տեմք՝ ե­թէ բար­ւոք են օ­րէնք՝ ե­թէ ոք զնո­
սա օ­րի­նօքն կրես­ցէ: Բայց զայս գի­տաս­ցէ՝ զի ի վե­
րայ ար­դա­րոց օ­րէնք ոչ կան, այլ ի վե­րայ ա­նօ­րի­
նաց եւ անհ­նա­զան­դից, ամ­բարշ­տաց եւ մե­ղա­ւո­րաց, 
անսր­բոց եւ պղծոց, զհայր եւ զմայր ա­նար­գո­ղաց, 
մար­դաս­պա­նաց, պոռն­կաց, ա­րուա­գի­տաց, մար­
դե­լու­զաց, ստոց, ստերդ­մանց. եւ ե­թէ այլ ինչ ի­ցէ 
հա­կա­ռակ ող­ջա­միտ վար­դա­պե­տու­թեանս, որ ըստ 
ա­ւե­տա­րա­նի փա­ռաց ե­րա­նել­ւոյն Աս­տու­ծոյ է, ո­րում 
ե­ղէ ես հա­ւա­տա­րիմ:

ԱԼԷԼՈՒԻԱՅՔ ՃԱՇՈՒ
Ա­ւուրց պա­հոց, որք ասին ըստ ձայ­նից

Աձ. Հո­գի քո բա­րի ա­ռաջ­նոր­դես­ցէ ինձ ի յեր­կիր 
ու­ղիղ:

Կամ. Վասն ա­նուան քո, ­Տէ՛ր, կե­ցուս­ցես զիս, ար­
դա­րու­թեամբ քով հանցես ի նեղութենէ զանձն իմ:

Ակ. Տէ՛ր, մի՛ սրտմտու­թեամբ քով յան­դի­մա­ներ 
զիս, եւ մի՛ բար­կու­թեամբ քով խրա­տեր զիս:

Կամ. Զգ­նացս իմ ու­ղի՛ղ ա­րա ըստ բա­նի քում, եւ 
մի՛ տի­րես­ցեն ինձ ա­մե­նայն մեղք:

Բձ. Սիրտ իմ խռո­վե­ցաւ յիս, եւ եր­կիւղ մա­հու 
ան­կաւ ի վե­րայ իմ:

Բկ. Դա՛րձ, ­Տէ՛ր, եւ փրկեա՛ զանձն իմ. կե­ցո՛ զիս, 
­Տէ՛ր, ըստ ո­ղոր­մու­թեան քում:

ԳՁ. Վասն ա­նուան քոյ, ­Տէ՛ր, քա­ւեա՛ զմեղս իմ, 
զի բա­զում ե­ղեն յոյժ:

Գկ. Ո­ղոր­մեա՛ ինձ, ­Տէ՛ր, զի հի­ւանդ եմ ես, բժշկեա՛ 
զանձն իմ, զի խռո­վե­ցան ոս­կերք իմ:

Դձ. Յի­շեա՛, ­Տէ՛ր, զգթու­թիւնս քո, որք են յա­ւի­
տե­նից:

Կամ. Զ­մեղս ման­կու­թեան ի­մոյ եւ զան­գի­տու­թեան 
ի­մոյ մի՛ յի­շեր. այլ յի­շեա՛ զիս, Տէ՛ր, ըստ ո­ղոր­մու­
թեան քում՝ վասն քաղց­րու­թեան քոյ, զի քաղցր եւ 
ու­ղիղ ես:

Դկ. Տէ՛ր, ո­ղոր­մու­թիւն քո յա­ւիտեան, զգործս ձե­
ռաց քոց մի՛ ան­տես առ­ներ:

Կամ. Զ­մեղս ման­կու­թեան ի­մոյ եւ զան­գի­տու­թեան 
ի­մոյ մի՛ յի­շեր. այլ յի­շեա՛ զիս, Տէ՛ր, ըստ ո­ղոր­մու­
թեան քում՝ վասն քաղց­րու­թեան քոյ, զի քաղցր եւ 
ու­ղիղ ես:

Կամ. Ա­ղա­ղա­կե­ցի առ քեզ, ­Տէ՛ր, եւ ա­սա­ցի, դու ես 
յոյս եւ բա­ժին իմ յերկ­րին կեն­դա­նեաց:



351Ճաշու ժամերգութիւն

ԱԼԷԼՈՒԻԱՅՔ ՇԱԲԱԹԱՊԱՀՈՑ

Եր­կու­շաբ­թի, ե­րեք­շաբ­թի եւ ­հինգ­շաբ­թի՝ եթէ ԱՁ. եւ 
ԴԿ. լի­նի՝ զայ­սո­սիկ ա­սա, իսկ ե­թէ յայլ ձայ­նից՝ զիւ

րեանցն ա­սա:

Բշ. Եկայք ցնծաս­ցուք ի ­Տէր, ա­ղա­ղա­կես­ցուք առ 
Աս­տուած Փր­կիչ մեր:

Գշ. Եր­գե­ցէ՛ք ­Տեառն երգ նոր, եր­գե­ցէ՛ք ­Տեառն 
ա­մե­նայն եր­կիր, եր­գե­ցէ՛ք ­Տեառն եւ բա՛րձր ա­րա­
րէք զա­նուն նո­րա:

Եշ. Բարձր ա­րա­րա­րից զընտ­րեալն ի ժո­ղովր­դե­նէ 
իմ­մէ. գ­տի զ­Դա­ւիթ ծա­ռայ իմ, եւ իւ­ղով սրբով ի­մով 
օ­ծի զնա:

Աղ­ցից կիւ­րա­կէից
Աղա­ղա­կե­ցէ՛ք առ ­Տէր, ա­մե­նայն եր­կիր, ծա­ռա­

յե­ցէ՛ք ­Տեառն ու­րա­խու­թեամբ: Մտէ՛ք ա­ռա­ջի նո­րա 
ցնծու­թեամբ: Զփոխն լման ասա (Սաղմ. ՂԹ.):

	 	
­ ճաշու Յա­րու­թեան՝ ըստ ձայ­նին

Աձ. Դու յա­րու­ցեալ գթաս­ցիս ի վե­րայ ­Սիոնի, ժա­
մա­նակ գթա­լոյ նո­րա հա­սեալ է ծամ:

Կամ. Թա­գա­ւոր մեծ ի վե­րայ ա­մե­նայն երկ­րի Աս­
տուած է, սաղ­մո՛ս ա­սա­ցէք նմա ի­մաս­տու­թեամբ:

Ակ. Օրհ­նե­ցէ՛ք զ­Տէր յօրհ­նու­թիւն ի նոր, օրհ­նու­
թիւն նմա յե­կե­ղե­ցիս սրբոց:

Բձ. Ծա՛փս հա­րէք, ա­մե­նայն հե­թա­նոսք, ա­ղա­ղա­
կե­ցէ՛ք առ Աս­տուած ի ձայն ցնծու­թեան:

Կամ. Աս­տուա՛ծ, դու դար­ձեալ կե­ցուս­ցես զմեզ, եւ 
ժո­ղո­վուրդ քո ու­րախ ե­ղի­ցի ի քեզ:

Բկ. Ա­րի՛, ­Տէ՛ր Աս­տուած իմ, ի հրա­մանս քո, զոր 
պա­տուի­րե­ցեր, եւ ժո­ղովք ժո­ղովր­դոց շուրջ ե­ղի­ցին 
զքեւ. ­վասն այ­սո­րիկ ի բար­ձունս դարձ, ­Տէ՛ր, եւ Տէր 
դատի զժողովուրդս իւր:

Գձ. Ու­րախ ե­ղեւ Իս­րա­յէլ յԱ­րա­րիչ իւր, որ­դիք 
­Սիոնի ցնծաս­ցեն ի թա­գա­ւորն իւ­րեանց:

Գկ. Ե­կայք եւ տե­սէք զգործս Աս­տու­ծոյ, որ­պէս զի 
ա­հեղ են խորհր­դով քան զա­մեն­յան որդ­ւոց մարդ­
կան:

Դձ. Հա­ճե­ցար, ­Տէ՛ր, ընդ եր­կիր քո եւ դար­ձու­ցեր 
զգե­րու­թիւն ­Յա­կո­բայ:

Դկ. Յա­րեաւ Աս­տուած, եւ ցրուե­ցան ա­մեն­այն 
թշնա­միք նո­րա, փա­խեան ա­տե­լիք նո­րա յե­րե­սաց 
նո­րա:

­Զատ­կին
­Հա­սեալ կա­յին ոտք մեր առ դրունս քո, Ե­րու­սա­

ղէ՛մ:

­Զատ­կի, ­Յա­րու­թեան եւ ­Յի­նանց ­Ճա­շու ա­ւե­տա­րա­նի

Կիր. Գո­վեա՛, Ե­րու­սա­ղէ՛մ, զ­Տէր:
Եւ օրհ­նեա՛ զԱս­տուած քո. եւ այլն (Սղմ. ՃԽԷ.):

Բշ. Գո­վեա՛, Ե­րու­սա­ղէ՛մ, զ­Տէր:
Եւ օրհ­նեա՛ զԱս­տուած քո. եւ այլն (Սղմ. ՃԽԷ.):

Գշ. Տէր, ի զօ­րու­թեան քում ու­րախ ե­ղի­ցի թա­
գա­ւորն, ի փրկու­թեան քում ցնծաս­ցէ յոյժ. եւ այլն 
(Սղմ. Ի.):

Դշ. Քեզ վա­յե­լ է օրհ­նու­թիւն, Աս­տուած, ի ­Սիոն, 
եւ քեզ տա­ցին ա­ղօթք. եւ այլն (Սղմ. ԿԴ.):

Եշ. Տէ՛ր, ո՞վ կաց­ցէ ի խո­րա­նի քում, կամ ո՞վ 
բնա­կես­ցի ի լեառն սուրբ քո. եւ այլն (Սղմ. ԺԴ.):

Ուր. Տէր թա­գա­ւո­րեաց՝ վա­յել­չու­թիւն զգե­ցաւ. 
զգե­ցաւ ­Տէր զօ­րու­թիւն ընդ մէջ իւր. եւ այլն (Սղմ. ՂԲ.):

Շբ. Ցն­ծացէ՛ք առ Աս­տուած, օգ­նա­կան է մեր. 
ա­ղա­ղա­կե­ցէք առ Աս­տուած Յակոբայ:

Ա­ռէ՛ք սաղ­մոս եւ տուք օրհ­նու­թիւն, սաղ­մոս 
ա­սա­ցէ՛ք նմա ի ձայն քաղց­րու­թեան:

­Փող հա­րէ՛ք ի գլուխս ամ­սոց. յա­ւուր նշա­նա­ւո­րի 
տա­րե­կա­նաց մե­րոց:

Հ­րա­ման է այս Իս­րա­յէ­լի, եւ ի­րա­ւունք են Աս­տու­
ծոյ ­Յա­կո­բայ:

Վ­կա­յու­թիւն ­Յով­սէ­փու՝ զոր եդ ընդ նմա, որ­պէս 
ե­լա­նէր նա յերկ­րէն Ե­գիպ­տաց­ւոց, լե­զու զոր ոչ գի­
տէր՝ լո­ւաւ:

Ի բաց ա­րար ի բե­ռանց զթի­կունս նո­րա. եւ զձեռս 
նո­րա յորթ եւ ի թի ծա­ռա­յե­լոյ:

Ի նե­ղու­թեան կար­դա­ցեր առ իս եւ փրկե­ցի զքեզ. 
լո­ւայ քեզ ի գաղտ­նու­թե­նէ մրրկին, եւ փոր­ձե­ցի 
զքեզ ի վե­րայ ջուրցն հա­կա­ռա­կու­թեան:

­Լո՛ւր, ժո­ղո­վուրդ իմ եւ վկա­յեմ քեզ. եւ Իս­րա­յէլ՝ 
թէ լո­ւի­ցես ինձ:

­Մի՛ եւս ե­ղի­ցին քեզ աս­տո­ւածք առ­ժա­մայնք, եւ 
մի՛ եր­կիր­պա­գա­նի­ցես դու Աս­տու­ծոյ օ­տա­րի:

Ես եմ ­Տէր Աս­տո­ւած քո, որ հա­նի զքեզ յերկ­րէն 
Ե­գիպ­տաց­ւոց. բա՛ց զբե­րան քո եւ լցից զդա:

­Ժո­ղո­վուրդ իմ ոչ լո­ւաւ ձայ­նի ի­մում, եւ Իս­րա­յէլ 
յիս ինչ ոչ նա­յեցաւ:

23 - ԺԱՄԱԳԻՐՔ 2016

­Բար­ձի թո­ղի զնո­սա եր­թալ զհետ կա­մաց որ­տից 
իւ­րեանց, զի գնա­ցին նո­քա ըստ կամս ան­ձանց իւ­
րեանց:

­Զի թէ ժո­ղովր­դեան ի­մոյ լո­ւեալ էր ինձ, կամ Իս­
րա­յէ­լի զճա­նա­պարհս իմ գնա­ցեալ էր:

Որ­պէս զո­չինչ խո­նարհ ա­րա­րեալ էր իմ զթշնա­միս 
նո­րա. եւ ի վե­րայ նեղ­չաց նո­րա ար­կեալ էր զձեռն 
իմ:

Թշ­նա­միք ­Տեառն ստե­ցին նմա, եւ ե­ղի­ցին ժա­մա­
նակք նո­ցա յաշ­խար­հի:

­Կե­րակ­րեաց զնո­սա ի պա­րար­տու­թե­նէ ցո­րե­նոյ, եւ 
ի վի­մէ մեղր յա­գե­ցոյց նո­ցա: (Սղմ. Ձ.):

­Նոր կիւ­րա­կէին եւ ց­Համ­բար­ձումն եղեալ ամենայն 
կիւրակէից

Գո­վեա՛, Ե­րու­սա­ղէ՛մ, զ­Տէր:
Եւ օրհ­նեա՛ զԱս­տուած քո. եւ այլն (Սղմ. ՃԽԷ.):

­Համ­բարձ­մանն Ք­րիս­տո­սի մինչև  
ի Գալուստն Հոգւոյն Սրբոյ

Համ­բար­ձէ՛ք, իշ­խա՛նք, զդրունս ձեր ի վեր, համ­
բար­ձին դրունք յա­ւի­տե­նից, եւ մտցէ թա­գա­ւոր փա­
ռաց:

­Հոգ­ւոյն Սր­բոյ Գալս­տեան

Կիր. Ո­ղոր­մու­թեամբ ­Տեառն լի ե­ղեւ եր­կիր, եւ բա­
նիւ ­Տեառն եր­կինք հաս­տա­տե­ցան, եւ հոգ­ւով բե­րա­
նոյ նո­րա ա­մե­նայն զօ­րու­թիւնք նո­ցա:

Բշ. Ե­կայք ցնծաս­ցուք ի ­Տէր, ա­ղա­ղա­կես­ցուք առ 
Աս­տուած Փր­կիչ մեր:

Գշ. Եր­գե­ցէ՛ք ­Տեառն երգ նոր, ծա­ռա­յե­ցէ՛ք ­Տեառն 
ու­րա­խու­թեամբ:

Դշ. Վասն ա­նուան քո, ­Տէ՛ր, կե­ցուս­ցես զիս, ար­
դա­րու­թեամբ քով հան­ցես ի նե­ղու­թե­նէ զանձն իմ:

Եշ. Ո­ղոր­մեա՛ ինձ, ­Տէ՛ր, զի հի­ւանդ եմ ես, բժշկեա՛ 
զանձն իմ, զի խռո­վե­ցան ոս­կերք իմ:

Ուր. Յի­շեա՛, ­Տէ՛ր, զ­Դա­ւիթ եւ զա­մե­նայն հե­զու­
թիւն նո­րա:

Շբ. Յե­կե­ղե­ցիս օրհ­նե­ցէ՛ք զԱս­տուած եւ զ­Տէր 
յաղ­բե­րացն Իս­րա­յելի:

­Տա­պա­նա­կին
Արի՛, ­Տէ՛ր, ի հան­գիստ քո, դու եւ տա­պա­նակ 

կտա­կի սրբու­թեան քո:

Այ­լա­կեր­պու­թեանն Ք­րիս­տո­սի, որ կո­չի ­Վար­դա­վառ

Կիր. Ամպ լու­սա­ւոր հո­վա­նի լի­նէր նո­ցա, ձայն 
ե­ղեւ յամ­պոյն, որ ա­սէ. դա՛ է Որ­դի իմ սի­րե­լի, ընդ 
որ հա­ճե­ցայ:

Բշ. Բարձ­րու­թիւնք լե­րանց նո­րա են, նո­րա է ծով՝ 
եւ նա ա­րար զնա, եւ զցա­մաք ձեռք նո­րա ստեղ­ծին: 
Ե­կայք եր­կի՛ր­ պագ­ցուք նմա, անկ­ցո՛ւք եւ լաց­ցո՛ւք 
ա­ռա­ջի Տեառն ա­րար­չին մե­րոյ:

Գշ. Քո են եր­կինք եւ քո է եր­կիր. զաշխարհս լրիւ 
իւ­րով դու հաս­տա­տե­ցեր, զհիւ­սիս եւ զհա­րաւ դու 
ա­րա­րեր. ­Թա­բոր եւ ­Հեր­մոն յա­նուն քո ցնծաս­ցեն:

­Նա­ւա­կա­տեաց, Խա­չի եւ Ե­կե­ղեց­ւոյ

Շբ. Սի­րեաց ­Տէր զ­Սիոն եւ ընտ­րեաց բնա­կիլ ի 
նմա. ա­սէ՝ այս է հան­գիստ իմ յա­ւի­տեանս յա­ւի­տե­
նից. ի սմա բնա­կե­ցայց՝ զի հա­ճե­ցայ ընդ սա:

Կիր. Տո՛ւր զօ­րու­թիւն ծա­ռա­յի քո, կե­ցո՛ զոր­դի 
ա­ղախ­նոյ քո, եւ ա­րա՛ ա­ռ իս նշան բա­րու­թեան:

Բշ. Ե­տուր եր­կիւ­ղածաց քոց նշան, զի ապ­րես­ցին 
յե­րե­սաց ա­ղե­ղան:

Գշ. Սի­րեաց ­Տէր զ­Սիոն եւ ընտ­րեաց բնա­կիլ ի 
նմա. ա­սէ. այս է հան­գիստ իմ յա­ւի­տեանս յա­ւի­տե­
նից, ի սմա բնա­կե­ցայց՝ զի հա­ճե­ցայ ընդ սա:

Դշ. Տէր սի­րե­ցի զվա­յել­չու­թիւն տան քո եւ զտե­ղի 
յար­կի փա­ռաց քոց:

Եշ. Որ­պէս սի­րե­լիք են յարկք քո, ­Տէ՛ր զօ­րու­
թեանց. ցան­կայ եւ փա­փա­գի անձն իմ ի գա­ւիթս 
քո: ­Սիրտ իմ եւ մար­մին իմ ցնծաս­ցեն առ Աս­տուած 
կեն­դա­նի:

Ուր. Ե­տուր եր­կիւ­ղա­ծաց քոց նշան, զի ապ­րես­ցին 
յե­րե­սաց ա­ղե­ղան:

Շբ. Որ­պէս փրկե­ցան սի­րե­լիք քո, կե­ցո՛ ա­ջով քո, 
եւ լո՛ւր մեզ:

Եկեղ. Հի­մունք նո­րա ի լեառն սուրբ նո­րա. սի­րէ 
­Տէր զդրունս ­Սիոնի ա­ռա­ւել քան զա­մե­նայն յարկսն 
­Յա­կո­բայ:

Եկղ. Փա­ռա­ւո­րեալն խօ­սե­ցաւ վասն քո, ա­հա­ւա­
դիկ քա­ղաքդ Աս­տու­ծոյ:

Եկղ. Տէր, ո՞վ կաց­ցէ ի խո­րա­նի քում, կամ ո՞վ 
բնա­կես­ցէ ի լեառն սուրբ քո:

Խաչի. Որ գնայ ամ­բիծ գոր­ծէ զար­դա­րու­թիւն, 
խօ­սի զճշմար­տու­թիւն ի սրտի իւ­րում: Ն­շա­նե­ցաւ 
առ մեզ լոյս ե­րե­սաց քոց, եւ ե­տուր ու­րա­խու­թիւն 
սրտից մե­րոց:

­Վե­րա­փոխ­ման Աս­տո­ւա­ծած­նին
Ինն ա­ւուրց

Ա. Դ. Է. օր. Այ­սօր ծնաւ որ ի ­Հօ­րէ յա­ռաջ քան 
զյա­ւի­տեանս Որ­դին, որ է օ­ծեալ ­Տէր ի քա­ղա­քի 
­Դաւ­թի: Ի վա­յել­չու­թիւն սրբոց քոց՝ յար­գան­դէ յա­
ռաջ քան զա­րու­սեակ ծնայ զքեզ:

Բ. Ե. Ը. օր. Ու­րա՛խ լեր, բերկ­րեալդ, ­Տէր ընդ քեզ. 
օրհ­նեալ ես դու ի կա­նայս, եւ օրհ­նեալ է պտուղ 
ո­րո­վայ­նի քո:

Գ. Զ. Թ. օր. Արի, ­Տէ՛ր, ի հան­գիստ քո, դու եւ 
տա­պա­նակ կտա­կի սրբու­թեան քո:

Ա­ւե­տեաց Աս­տո­ւա­ծած­նին
Ու­րախ լեր, բերկ­րեալդ, ­Տէր ընդ քեզ. օրհ­նեալ ես 

դու ի կա­նայս, եւ օրհ­նեալ է պտուղ ո­րո­վայ­նի քո:

Ճ­րա­գա­լու­ցի Ծնն­դեան
Ըստ ա­ւուրց

­Հո­գին սուրբ ե­կես­ցէ ի քեզ, եւ զօ­րու­թիւն Բարձ­
րե­լոյն հո­վա­նի լիցի ի վերայ քո:

Ա. Այ­սօր ծնաւ որ ի ­Հօ­րէ յա­ռաջ քան զյա­ւի­
տեանս Որ­դին, որ է օ­ծեալ ­Տէր ի քա­ղա­քի ­Դաւ­թի: 
Ի վա­յել­չու­թիւն սրբոց քոց յար­գան­դէ յա­ռաջ քան 
զա­րու­սեակ ծնայ զքեզ:

Բ. Հոգ­ւով Սրբով զօ­րա­ցեալ սուրբ Ս­տե­փաննոս եւ 
ընտ­րեալ յո­րո­վայ­նէ, ճշմա­րիտ վկայ, սի­րող եւ ա­ռա­
քեալ ա­ռա­քո­ղին, ի Ք­րիս­տո­սէ ըն­կա­լար զուարթ­
նոցն զպսակ:

Գ. Կա­րա­պետն ­Յով­հան­նէս զար­հու­րեալ՝ յո­րո­վայ­
նէ յո­րո­վայն երկր­պա­գէր. սպա­սա­ւոր ե­ղեւ ­Բա­նին 
Աս­տու­ծոյ. եւ լուեալ զա­հա­ւոր զձայնն՝ ա­ղա­ղա­կէր 
ա­սե­լով. ա­հա Գառն Աս­տու­ծոյ, որ բառ­նայ զմեղս 
աշ­խար­հի:

Դ. Ու­րախ լեր, բերկ­րեալդ, ­Տէր ընդ քեզ. օրհ­նեալ 
ես դու ի կա­նայս, եւ օրհ­նեալ է պտուղ ո­րո­վայ­նի քո:

Ե. Դու մա­նուկ, մար­գա­րէ բարձ­րե­լոյն կո­չես­
ջիր. գնաս­ցես ա­ռա­ջի ­Տեառն՝ պատ­րաս­տել զճա­նա­
պարհս նո­րա:

Զ. Ե­հան զիս ի գբոյ տա­ռա­պա­նաց, ի կա­ւոյ եւ ի 
տղմոյ: ­Հաս­տա­տեաց ի վե­րայ վի­մի զոտս իմ եւ ուղ­
ղեաց զգնացս իմ:

Կամ. Դու ես քա­հա­նայ յա­ւի­տեան ըստ կար­գին 
­Մել­քի­սե­դե­կի, եւ ­Տէր ընդ աջ­մէ քում­մէ:

Է. Երդուաւ Տէր Դաւթի ճշմարտութեամբ՝ եւ ոչ 
ստեաց նմա, ի պտղոյ որովայնի նորա նստուցանել 
յաթոռ նորա:

Ը. Ու­րախ լեր, բերկ­րեալդ, ­Տէր ընդ քեզ. օրհ­նեալ 
ես դու ի կա­նայս, եւ օրհ­նեալ է պտուղ ո­րո­վայ­նի քո:

­Քա­ռաս­նօ­րեայ գալս­տեանն Ք­րիս­տո­սի  
ի տա­ճարն

Տէր ի տա­ճար սուրբ իւ­րում, ­Տէր յեր­կինս յա­թոռ 
իւ­րում:

­Մե­ծի ո­ղո­գո­մեան ­Ճա­շուն
­Տէր Աս­տուած մեր ե­րե­ւե­ցաւ մեզ. ա­րա­րէք տօնս 

ու­րա­խու­թեան կան­խաւ, մին­չեւ յան­կիւնս սե­ղա­նոյ:

Հ­րեշ­տա­կա­պե­տաց
Ո­ղոր­մու­թեամբ ­Տեառն լի ե­ղեւ եր­կիր, եւ բա­նիւ 

­Տեառն եր­կինք հաս­տա­տե­ցան, եւ հոգ­ւով բե­րա­նոյ 
նո­րա՝ ա­մե­նայն զօ­րու­թիւնք նո­ցա:

­Յով­հան­նու ­Կա­րա­պե­տին
Դու մա­նուկ՝ մար­գա­րէ բարձրե­լոյն կո­չես­ջիր. 

գնաս­ցես ա­ռա­ջի ­Տեառն՝ պատ­րաս­տել զճա­նա­
պարհս:

­Յով­հան­նու գլխատ­ման
Կա­րա­պետն ­Յով­հան­նէս զար­հու­րեալ՝ ի յո­րո­վայ­

նէ յո­րո­վայն երկր­պա­գէր. սպա­սա­ւոր ե­ղեւ ­Բա­նին 
Աս­տու­ծոյ, եւ լուեալ զա­հա­ւոր զձայնն՝ ա­ղա­ղա­կէր 
ա­սե­լով. ա­հա Գառն Աս­տու­ծոյ՝ որ բառ­նայ զմեղս 
աշ­խար­հի:

­Հա­մօ­րէն մար­գա­րէից
Յե­կե­ղե­ցիս օրհ­նե­ցէ՛ք զԱս­տուած, եւ զ­Տէր յաղ­

բե­րացն Իս­րա­յելի:

Ա­մե­նայն ա­ռա­քե­լոց
Կա­ցուս­ցես զնո­սա իշ­խանս ընդ ա­մե­նայն եր­կիր, 

եւ յի­շես­ցի ա­նուն քո ընդ ա­մե­նայն ազգս ազ­գաց:
Ընդ ա­մե­նայն եր­կիր ել բար­բառ նո­ցա, եւ մին­չեւ 

ի ծագս աշ­խար­հի են խօսք նո­ցա:

­Դաւ­թի եւ ­Յա­կո­բայ
­Յի­շեա՛, Տէ՛ր, զ­Դա­ւիթ, եւ զա­մե­նայն հե­զու­թիւն 

նո­րա:

­Նա­խա­հարցն
­Պատ­մէ զբանն իւր ­Յա­կո­բայ՝ զար­դա­րու­թիւն եւ 

զի­րա­ւունս Իս­րա­յելի:

Գ­րի­գո­րի ­Լու­սա­ւոր­չին
Համ­բե­րե­լով համ­բե­րի ­Տեառն, եւ նա­յե­ցաւ առ իս 

եւ լուաւ ա­ղօ­թից ի­մոց:

­Հայ­րա­պե­տաց եւ վար­դա­պե­տաց
Քա­հա­նայք քո զգեց­ցին զար­դա­րու­թիւն, եւ 

սուրբք քո ցնծա­լով ցնծաս­ցեն:

Ճգ­նա­ւո­րաց
Ե­րա­նե­լի են, որք բնա­կեալ են ի տան ­Տեառն, յա­

ւի­տեանս յա­ւի­տե­նից օրհ­նես­ցեն զքեզ:

­Կու­սա­նաց
Կաց­ցէ դշխոյ ընդ աջ­մէ քում­մէ, ի հան­դերձս ոս­

կե­հուռս զար­դա­րեալ եւ պա­ճու­ճեալ:
­Տար­ցին թա­գա­ւո­րի կու­սանք զհետ նո­րա, եւ զըն­

կերս նո­րա տար­ցին նմա:

­Թա­գա­ւո­րաց
Տէր, ի զօ­րու­թեան քում ու­րախ ե­ղի­ցի թա­գա­

ւորն, ի փրկու­թեան քում ցնծաս­ցէ յոյժ:

­Քա­ռաս­նից եւ եր­կուց բիւ­րուցն
Ան­ցաք մեք ընդ հուր եւ ընդ ջուր, եւ հա­ներ 

զմեզ ի հան­գիստ:

­Մե­ծի հինգ­շաբ­թի
Պատ­րաստ ա­րա­րեր ա­ռա­ջի իմ զսե­ղան՝ ակն յան­

դի­ման նեղ­չաց ի­մոց:

Այ­գուց
Ընդ ե­րե­կոյս հան­գի­ցեն լա­լիք, ա­ռա­ւօ­տու ե­ղի­ցի 

ու­րա­խու­թիւն:
­

­Մար­տի­րո­սաց

Աձ. Տէր սի­րէ զի­րա­ւունս, եւ ոչ ընդ վայր հար­կա­
նէ զսուրբս իւր. այլ յա­ւի­տեան պա­հէ զնո­սա:

Կամ. Փր­կու­թիւն ար­դա­րոց ի ­Տեառ­նէ է, վե­րա­կա­
ցու է նո­ցա ի ժա­մա­նակս նե­ղու­թեան:

Ակ. Պար­ծես­ցին սուրբքն փա­ռօք եւ ցնծաս­ցեն ի 
հան­գիստ իւ­րեանց, եւ բարձր ա­րաս­ցեն զԱս­տուած 
բե­րա­նօք իւ­րեանց:

Կամ. Լոյս ծա­գեաց ար­դա­րոց, ուղ­ղոց սրտից ե­ղեւ 
ու­րա­խու­թիւն:

Բձ. Պար­ծես­ցին սուրբքն փա­ռօք եւ ցնծաս­ցեն ի 
հան­գիստ իւ­րեանց, եւ բարձր ա­րաս­ցեն զԱս­տուած 
բե­րա­նովք իւ­րեանց:

Բկ. Կար­դա­ցին ար­դարքն առ ­Տէր, եւ ­Տէր լուաւ 
նո­ցա. յա­մե­նայն նե­ղու­թե­նէ նո­ցա փրկեաց զնո­սա:

Գձ. ­Վասն քո մե­ռա­նիմք զօր­հա­նա­պազ. հա­մա­րե­
ցաք որ­պէս զոչ­խար ի զե­նումն:

Գկ. Ու­րախ լի­ցին ա­մե­նե­քեան, ոյք յու­սա­ցեալ են 
ի քեզ. յա­ւի­տեան ցնծաս­ցեն, եւ բնա­կես­ցիս դու ի 
նո­սա:

Դձ. Ար­դարքն որ­պէս զար­մա­ւե­նիս ծաղ­կես­ցին, 
որ­պէս զմայրսն ­Լի­բա­նա­նու բա­զումք ե­ղի­ցին:

Դկ. ­Բա­զում նե­ղու­թիւնք են ար­դա­րոց. յա­մե­նայ­
նէ փրկէ զնո­սա ­Տէր եւ պա­հէ զա­մե­նայն ոս­կերս նո­
ցա, եւ մի ի նո­ցա­նէ ոչ կո­րի­ցէ:

Աստ ըն­թեռ­նու ա­ւե­տա­րան ըստ պատ­շա­ճի, եւ յե­տոյ ա­սի 

հան­գա­նակն Նիկիական

Սրբոյ աւետարանիս Յիսուսի Քրիստոս, որ ըստ 
Մատթէոսի (Ե. 1):

ԲԿ. ԴԿ.

­Տեառն մերոյ Յիսուսի Քրիստոսի

Եւ տե­սեալ զժո­ղո­վուրդսն՝ ել ի լեառն, եւ իբ­րեւ 
նստաւ անդ՝ մա­տեան առ նա ա­շա­կերտքն նո­րա, եւ 
բա­ցեալ զբե­րան իւր ու­սու­ցա­նէր զնո­սա եւ ա­սէր. 
Ե­րա­նի աղ­քա­տաց հոգ­ւով. զի նո­ցա է ար­քա­յու­թիւն 
երկ­նից: Ե­րա­նի սգա­ւո­րաց, զի նոքա մխիթարեսցին: 
Երանի հեզոց, զի նո­քա ժա­ռան­գես­ցեն զեր­կիր: Ե­րա­
նի որ քաղ­ցեալ եւ ծա­րա­ւի ի­ցեն ար­դա­րու­թեան, 
զի նոքա յագեսցին: Երանի ողորմածաց, զի նո­քա 
ո­ղոր­մու­թիւն գտցեն: Ե­րա­նի այ­նո­ցիկ, որ սուրբ են 
սրտիւք, զի նո­քա զԱս­տուած տես­ցեն: Ե­րա­նի խա­
ղա­ղա­րաց, զի նո­քա որ­դիք Աս­տու­ծոյ կո­չես­ցին: 
Ե­րա­նի որ հա­լա­ծեալ ի­ցեն վասն ար­դա­րու­թեան, զի 
նո­ցա է ար­քա­յու­թիւն երկ­նից: Ե­րա­նի ձեզ՝ յոր­ժամ 
նա­խա­տի­ցեն զձեզ եւ հա­լա­ծես­ցեն, եւ ա­սի­ցեն զա­

մե­նայն բան չար զձէնջ սուտ վասն իմ: Ցն­ծա­ցէ՛ք եւ 
ու­րա՛խ լե­րուք, զի վարձք ձեր բազում են յերկինս. 
զի այս­պէս հա­լա­ծե­ցին զմար­գա­րէսն, որ յա­ռաջ քան 
զձեզ էին:

Սրբոյ աւետարանիս Յիսուսի Քրիստոսի որ ըստ 
Մարկոսի (Գ. 13):

ԲՁ. ԳՁ.

­Տէրն մեր Յիսուս Քրիստոս

Ելա­նէ ի լեառն եւ կո­չէ առ ինքն զորս ինքն կա­
մե­ցաւ, եւ չո­գան առ նա: Եւ ա­րար եր­կո­տա­սանս՝ 
զի ի­ցեն զնո­վաւ, եւ զի ա­ռա­քես­ցէ զնո­սա քա­րո­զել, 
եւ ու­նել իշ­խա­նու­թիւն բժշկե­լոյ զցաւս եւ հա­նե­լոյ 
զդեւս: Եւ եդ ա­նուն ­Սի­մո­նի՝ ­Պետ­րոս. եւ ­Յա­կոբու՝ 
­Զե­բե­դեայ եւ ­Յով­հան­նու եղ­բօրն ­Յա­կով­բայ՝ եդ նո­
ցա ա­նուանս ­Բա­նե­րե­գէս, որ է՝ որ­դիք Ո­րոտ­ման, եւ 
զԱնդ­րէաս, եւ զ­Փի­լիպ­պոս, եւ զ­Բար­դու­ղի­մէոս, եւ 
զ­Մատ­թէոս զմաքսա­ւորն, եւ զ­Թով­մաս եւ զ­Յա­կո­
բոս Ալ­փեայ, եւ զ­Թա­դէոս, եւ զ­Սի­մոն ­Կա­նա­նացի, 
եւ զ­Յու­դայ Իս­կա­րիով­տա­ցի, որ եւ մատ­նեացն զնա:

Սրբոյ աւետարանիս Յիսուսի Քրիստոսի որ ըստ 
Ղուկասու ( ԺԴ. 12):

ԱԿ. ԴԿ.

­Տէրն մեր Յիսուս Քրիստոս

Ա­սէ եւ ցկոչ­նա­տէրն. յոր­ժամ առ­նի­ցես ճաշ կամ 
ընթ­րիս, մի՛ կո­չեր զբա­րե­կամս քո, եւ մի՛ զեղ­բարս 
քո, եւ մի՛ զազ­գա­կանս քո, եւ մի՛ զդրա­ցիս քո, եւ 
մի՛ զմե­ծա­մեծս. զի մի՛ եւ նո­քա փո­խա­րէն կո­չես­
ցեն զքեզ, եւ լի­նի­ցի քեզ հա­տու­ցումն: Այլ յոր­ժամ 
առ­նիցես ըն­դու­նե­լու­թիւն, կո­չեա՛ զաղ­քատս եւ 
զխեղս, եւ զկաղս եւ զկոյրս, եւ ե­րա­նե­լի լի­նի­ցիս. զի 
ոչ ու­նին փո­խա­րէն հա­տու­ցա­նե­լոյ քեզ, եւ հա­տուս­
ցի քեզ փո­խա­րէն ի յա­րու­թեան ար­դա­րոց: Իբ­րեւ 
լուաւ զայս ոմն ի բազ­մա­կա­նացն՝ ասէ ցնա. երանի՜ 
որ կերիցէ ճաշ յար­քա­յու­թեանն Աս­տու­ծոյ:

Սրբոյ աւետարանիս Յիսուսի Քրիստոսի որ ըստ 
Յովհաննու (Ժ. 11):

ԱՁ. ԳՁ.

­Տէրն մեր Յիսուս Քրիստոս ասէ.

Ես եմ հո­վիւն քաջ. հո­վիւ քաջ զանձն իւր դնէ 
ի վե­րայ ոչ­խա­րաց: Իսկ վարձ­կանն, որ ոչ է հո­վիւ, 
ո­րոյ ոչ իւր են ոչ­խարքն, իբ­րեւ տե­սա­նէ զգայլն զի 
գայ՝ թո­ղու զոչ­խարսն եւ փախ­չի, եւ գայլն յափշ­
տա­կէ զնո­սա եւ ցրուէ. քան­զի վարձ­կան է, եւ չէ 

փոյթ նմա վասն ոչ­խա­րացն: Ես եմ հո­վիւն քաջ, եւ 
ճա­նա­չեմ զիմսն եւ ճա­նա­չիմ յի­մոցն: Որ­պէս գի­տէ 
զիս ­Հայր, գի­տեմ եւ ես զ­Հայրն, եւ զանձն իմ դնեմ 
ի վե­րայ ոչ­խա­րաց: ­Նաեւ այլ եւս ոչ­խարք են իմ, 
որք ոչ են յայսմ գաւ­թէ, եւ զայն եւս պարտ է ինձ 
ա­ծել այսր. եւ ձայ­նի ի­մում լուի­ցեն, եւ ե­ղի­ցին մի 
հօտ եւ մի հո­վիւ:

­Փա՜ռք քեզ, ­Տէ՛ր Աս­տուած մեր:

­Հան­գա­նակ ­Նի­կիա­կան
(Ա­ւագ ե­րէցն)

­Հա­ւա­տամք ի մի Աս­տուած ի ­Հայրն ա­մե­նա­կալ՝ 
յա­րա­րիչն երկ­նի եւ երկ­րի, ե­րե­ւե­լեաց եւ ա­նե­րե­
ւութից: Եւ ի մի ­Տէր ­Յի­սուս Ք­րիս­տոս Որ­դին Աս­
տու­ծոյ, ծ­նեալն յԱս­տու­ծոյ ­Հօ­րէ, միա­ծին՝ այ­սինքն 
յէու­թե­նէ ­Հօր: Աս­տուած յԱս­տու­ծոյ, լոյս ի լու­սոյ, 
Աս­տուած ճշմա­րիտ, յԱս­տու­ծոյ ճշմար­տէ՝ ծնունդ եւ 
ոչ ա­րա­րած: ­Նոյն ինքն ի բնու­թե­նէ ­Հօր, ո­րով ա­մե­
նայն ինչ ե­ղեւ յեր­կինս եւ ի վե­րայ երկ­րի, ե­րե­ւե­լիք 
եւ ա­նե­րե­ւոյթք: Որ յա­ղագս մեր մարդ­կան եւ վասն 
մե­րոյ փրկու­թեան ի­ջեալ ի յերկ­նից՝ մարմ­նա­ցաւ, 
մարդացաւ, ծնաւ կատա­րե­լա­պէս ի ­Մա­րիա­մայ սրբոյ 
կու­սէն ­Հոգ­ւովն սրբով: Ո­րով էառ զմար­մին, զհո­գի 
եւ զմիտ, եւ զա­մե­նայն, որ ինչ է ի մարդ՝ ճշմար­տա­
պէս եւ ոչ կար­ծեօք: ­Չար­չա­րեալ, խա­չեալ, թա­ղեալ, 
յեր­րորդ ա­ւուր յա­րու­ցեալ, ե­լեալ ի յեր­կինս նո­վին 
մարմ­նովն նստաւ ընդ աջ­մէ ­Հօր: ­Գա­լոց է նո­վին 
մարմ­նովն եւ փա­ռօք ­Հօր ի դա­տել զկեն­դա­նիս եւ 

զմե­ռեալս, ո­րոյ թա­գա­ւո­րու­թեանն ոչ գոյ վախ­ճան: 
­Հա­ւա­տամք եւ ի ­Սուրբ ­Հո­գին՝ յա­նեղն եւ ի կա­
տա­րեալն, որ խօ­սե­ցաւ յօ­րէնս եւ ի մար­գա­րէս եւ 
յա­ւե­տա­րանս: Որ էջն ի ­Յոր­դա­նան, քա­րո­զեաց զա­
ռա­քեալն եւ բնա­կե­ցաւ ի սուրբսն: ­Հա­ւա­տամք եւ ի 
մի միայն ընդ­հան­րա­կան եւ յա­ռա­քե­լա­կան ե­կե­ղե­ցի, 
ի մի մկրտու­թիւն, յա­պաշ­խա­րու­թիւն, ի քա­ւու­թիւն 
եւ ի թո­ղու­թիւն մե­ղաց: Ի յա­րու­թիւնն մե­ռե­լոց, ի 
դա­տաս­տանն յա­ւի­տե­նից հոգ­ւոց եւ մարմ­նոց, յար­
քա­յու­թիւնն երկ­նից եւ ի կեանսն յա­ւի­տե­նա­կանս:

­Մին­չեւ ցաստ են հա­ւա­տոյ բանք:

Իսկ որք ա­սեն. էր եր­բեմն՝ յոր­ժամ ոչ էր Որ­դի. 
կամ էր եր­բեմն՝ յոր­ժամ ոչ էր ­Սուրբ ­Հո­գի, կամ թէ՝ 
յո­չէից ե­ղեն, կամ յայլ­մէ էու­թե­նէ ա­սեն լի­նել զՈր­
դին Աս­տու­ծոյ եւ կամ զ­Սուրբ ­Հո­գին. եւ թէ՝ փո­փո­
խե­լիք են կամ այ­լայ­լե­լիք, զայն­պի­սիսն նզո­վէ կա­
թողի­կէ եւ ա­ռա­քե­լա­կան ե­կե­ղե­ցի:

Ի սրբոյ ­Լու­սա­ւոր­չէն մեր­մէ ա­սա­ցեալ

Իսկ մեք փա­ռա­ւո­րես­ցուք որ յա­ռաջ քան զյա­ւի­
տեանս, եր­կիր­ պա­գա­նե­լով սրբոյ Եր­րոր­դու­թեանն 
եւ միոյ Աս­տուա­ծու­թեանն՝ ­Հօր եւ Որդ­ւոյ եւ ­Հոգ­
ւոյն սր­բոյ, այժմ եւ միշտ եւ յաւիտեանս յաւիտենից. 
ամէն:

ՔԱՐՈԶ
(­Յա­շա­կեր­տի դա­սէն)

Եւ եւս խա­ղա­ղու­թեան զ­Տէր ա­ղա­չես­ցուք:
Եւ եւս հա­ւա­տով ա­ղա­չես­ցուք եւ խնդրես­ցուք 

ի ­Տեառ­նէ Աս­տու­ծոյ եւ ի Փրկ­չէն մեր­մէ ­Յի­սու­սէ 
Ք­րիս­տո­սէ ի ժա­մուս պար­տա­ման եւ ա­ղօ­թից, զի ար­
ժա­նի ըն­դու­նե­լու­թեան ա­րաս­ցէ, լուի­ցէ ­Տէր ձայ­նի 
ա­ղա­չա­նաց մե­րոց, ըն­կալ­ցի զխնդրուածս սրտից մե­
րոց, թող­ցէ զյան­ցանս մեր, ո­ղոր­մես­ցի ի վե­րայ մեր: 
Ա­ղօթք մեր եւ խնդրուածք յա­մե­նայն ժամ մտցեն 
ա­ռա­ջի մե­ծի տէ­րու­թեան նո­րա, եւ նա տա­ցէ մեզ 
միա­բան միով հա­ւա­տով եւ ար­դա­րու­թեամբ վաս­
տա­կիլ ի գործս բա­րեաց, զի զո­ղոր­մու­թեան զշնորհն 
իւր ա­րաս­ցէ ի վե­րայ մեր ­Տէրն ա­մե­նա­կալ, կե­ցուս­ցէ 
եւ ո­ղոր­մես­ցի: 

Զ­ժամս եւ զա­ռա­ջա­կայ օրս խաղաղութեամբ 
անցուցանել հաւատով՝ ի Տեառնէ խնդրեսցուք:

Զհ­րեշ­տակ խա­ղա­ղու­թեան.: Զ­քա­ւու­թիւն եւ 
զթո­ղու­թիւն.: Զսր­բոյ խա­չին մեծ եւ կարող.: Եւ 
եւս՝ միա­բան վասն ճշմարիտ.: ­Զան­ձինս մեր եւ 
զմիմեանս.: Ո­ղոր­մեաց մեզ, ­Տէր Աստուած.:

­
ԱՂՕԹՔ

(Ա­ւագ ե­րէցն)

Տէ՛ր մեր եւ Փր­կիչ ­Յի­սուս ­Քրիս­տոս, որ մեծդ ես 
ո­ղոր­մու­թեամբ եւ ա­ռատ պար­գե­ւօք բա­րե­րա­րու­
թեան քո: Որ դու քո­յին կա­մաւդ ի ժա­մուս յայս­միկ 
համ­բե­րե­ցեր չար­չա­րա­նաց խա­չի եւ մա­հու՝ յա­ղագս 
մե­ղաց մե­րոց, եւ պար­գե­ւե­ցեր ա­ռա­տա­պէս զպար­
գեւս ­Հոգ­ւոյդ Սրբոյ ե­րա­նե­լի ա­ռա­քե­լոցն: Հա­ղո՛րդս 



368 Ժամագիրք

ա­րա եւ զմեզ, ­Տէ՛ր, ա­ղա­չեմք զքեզ՝ աս­տուա­ծա­յին 
պար­գե­ւացդ, թո­ղու­թեան մե­ղաց եւ ըն­դու­նե­լու­
թեան ­Հոգ­ւոյդ Սրբոյ: Որ­պէս զի ար­ժա­նա­ւորք ե­ղի­
ցուք գո­հու­թեամբ փա­ռա­ւո­րել զքեզ ընդ ­Հօր եւ 
ընդ սրբոյ Հոգ­ւոյդ. այժմ եւ միշտ եւ յաւիտեանս 
յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Խա­ղա­ղու­թեամբ քով, Ք­րիս­տոս Փր­կիչ մեր, որ 
ի վեր է քան զա­մե­նայն միտս եւ զբանս, ամ­րա­ցո՛ 
զմեզ եւ ա­ներ­կի՛ւղ պա­հեա յա­մե­նայն չա­րէ: ­Հա­ւա­
սա­րեա՛ զմեզ ընդ ճշմա­րիտ երկր­պա­գուս քո, որք 
հոգ­ւով եւ ճշմար­տու­թեամբ քեզ եր­կիր­ պա­գա­նեն: 
Վասն զի՝ ա­մե­նա­սուրբ Եր­րոր­դու­թեանդ վա­յե­լ է 
փառք, իշ­խա­նու­թիւն եւ պա­տիւ, այժմ եւ միշտ եւ 
յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս:

­Տէր Աս­տուած օրհ­նես­ցէ զա­մե­նե­սեանդ. ամէն:

­Հայր մեր որ յեր­կինս ես.:

Դպր. ­Միայն սուրբ. միայն ­Տէր. ­Յի­սուս Ք­րիս­տոս 
ի փառս Աս­տու­ծոյ ­Հօր. ա­մէն:

Քահ. Օրհ­նեալ ­Հայր սուրբ՝ Աս­տուած ճշմա­րիտ:
Դպր. Ա­մէն:
Քահ. Օրհ­նեալ Որ­դիդ սուրբ՝ Աս­տուած ճշմա­րիտ:

Դպր. Ա­մէն:
Քահ. Օրհ­նեալ ­Հո­գիդ սուրբ՝ Աս­տուած ճշմա­րիտ:
Դպր. Ա­մէն:
Դպր. Հայր սուրբ. Որ­դիդ սուրբ. ­Հո­գիդ սուրբ:
Քահ. Օրհ­նու­թիւն եւ փառք ­Հօր եւ Որդ­ւոյ եւ 

­Հոգ­ւոյն Սրբոյ, այժմ եւ միշտ եւ յա­ւի­տեանս յա­ւի­
տե­նից. ամէն:

Դպր. Ե­ղի­ցի ա­նուն ­Տեառն օրհ­նեալ յայսմ­հե­տէ 
մին­չեւ յա­ւի­տեան: (Երիցս կրկնեա):

Քահ. Օրհ­նեալ է Աս­տուած:
Քահ. ­Կա­տա­րումն օ­րի­նաց եւ մար­գա­րէից դու ես, 

Ք­րիս­տո՛ս Աս­տուած Փր­կիչ մեր, որ լցեր զա­մե­նայն 
հայ­րա­կան տնօ­րէ­նու­թիւնս քո. լի՛ց եւ զմեզ Հոգ­
ւովդ քով սրբով:

Սարկ. Օրհ­նե­ցից զ­Տէր յա­մե­նայն ժամ. յա­մե­նայն 
ժամ օրհ­նու­թիւն նո­րա ի բե­րան իմ:

Քահ. Օրհ­նեա՛լք ե­ղե­րուք ի շնոր­հաց սուրբ ­Հոգ­
ւոյն. եր­թա՛յք խա­ղա­ղու­թեամբ, եւ Տէր ե­ղի­ցի ընդ 
ձեզ, եւ ընդ ա­մե­նե­սեանդ. ա­մէն:

­Վասն մարմ­նա­ւոր կե­րակ­րոց  
եւ ըմ­պե­լեաց

Պատրաստեն զսեղանն հացիւ, եւ զարդարեն կերա­
կրօք, եւ կանգնին իւրաքանչիւր ոք ի տեղիս իւրեանց: Եւ 
գայ իշխանաւորն կամ քահանայն, եւ ասէ սաղմոս կցորդ:

Աչք ա­մե­նե­ցուն ի քեզ յու­սան, եւ դու տաս կե­
րա­կուր նո­ցա ի ժա­մու:

Դպր. Բարձր առ­նեմ զքեզ, Աս­տուած իմ եւ թա­գա­
ւոր իմ, եւ օրհ­նեմ զա­նուն քո յա­ւի­տեան եւ յա­ւի­
տեանս յա­ւի­տե­նից:

­Զօրհ­նա­պազ օրհ­նե­ցից զքեզ, եւ գո­վե­ցից զա­նուն 
քո յա­ւի­տեան եւ յա­ւի­տեանս յա­ւի­տե­նից:

­Մեծ է ­Տէր եւ օրհ­նեալ է յոյժ, եւ մե­ծու­թեան նո­րա 
ոչ գոյ չափ:

Ազգք եւ ազգք գո­վես­ցեն զգոր­ծս քո, եւ զզօ­րու­
թիւնս քո պատ­մես­ցեն:

Զ­մեծ վա­յել­չու­թիւն փա­ռաց սրբու­թեան քո խօ­
սես­ցին, եւ զսքան­չե­լիս քո պատ­մես­ցեն:

Զ­զօ­րու­թիւն ա­հի քո ա­սաս­ցեն, եւ զմե­ծու­թիւնս 
քո պատ­մես­ցեն:

Զ­յի­շա­տակ բա­զում քաղց­րու­թեան քո բղխես­ցեն, 
եւ ար­դա­րու­թեամբ քո ցնծաս­ցեն:

Գ­թած ո­ղոր­մած է ­Տէր, եր­կայ­նա­միտ եւ բա­զու­մո­
ղորմ:

­Քաղցր է ­Տէր առ ա­մե­նե­սեան եւ գթու­թիւն նո­րա 
ի վե­րայ ա­մե­նայն ա­րա­րա­ծոց իւ­րոց:

­Խոս­տո­վան ե­ղի­ցին առ քեզ, ­Տէր, ա­մե­նայն գործք 
քո, եւ սուրբք քո օրհ­նես­ցեն զքեզ:

Զ­փառս ար­քա­յու­թեան քո ա­սաս­ցեն, եւ զզօ­րու­
թիւնս քո պատ­մես­ցեն:

­Ճա­նա­չել որդ­ւոց մարդ­կան զ­զօ­րու­թիւնս քո, եւ 
զփառս մեծ­վա­յել­չու­թեան ար­քա­յու­թեան քո:

Ար­քա­յու­թիւն քո ար­քա­յու­թիւն ա­մե­նայն յա­ւի­
տե­նից եւ տէ­րու­թիւն քո յազ­գէ մին­չեւ յազգ:

­Հա­ւա­տա­րիմ է ­Տէր յա­մե­նայն բանս իւր, եւ ար­
դար է յա­մե­նայն գործս իւր:

­Հաս­տա­տէ ­Տէր զա­մե­նայն գայ­թակ­ղեալս, եւ 
կանգ­նէ զա­մե­նայն գլո­րեալս:

Աչք ա­մե­նե­ցուն ի քեզ յու­սան, եւ դու տաս կե­րա­
կուր նո­ցա ի ժա­մու:

­Տաս դու նո­ցա եւ կե­րակ­րին, բա­նաս զձեռն քո, 
եւ լցու­ցա­նես զա­մե­նե­սեան քաղց­րու­թեամբ կա­մօք 
քովք:

Ար­դար է ­Տէր յա­մե­նայն ճա­նա­պարհս իւր եւ 
սուրբ է յա­մե­նայն գործս իւր:

­Մերձ է ­Տէր առ ա­մե­նե­սեան՝ ոյք կար­դան առ նա, 
առ ա­մե­նե­սեան՝ ոյք կար­դան առ նա ճշմար­տու­
թեամբ:

Զ­կամս եր­կիւ­ղա­ծաց իւ­րոց առ­նէ ­Տէր, ա­ղօ­թից 
նո­ցա լսէ եւ կե­ցու­ցա­նէ զնո­սա:

­Պա­հէ ­Տէր զա­մե­նե­սեան, ոյք սի­րեն զնա, եւ զա­մե­
նայն մե­ղա­ւորս սա­տա­կէ ­Տէր:

­Զօրհ­նու­թիւնս ­Տեառն խօ­սես­ցի բե­րան իմ. օրհ­
նես­ցէ ա­մե­նայն կեն­դա­նի զա­նուն սուրբ նո­րա յա­ւի­
տեան, եւ յա­ւի­տեանս յա­ւի­տե­նից:

­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 
միշտ եւ յաւիետանս յաւիտենից. ամէն:

Քահ. Ո­ղոր­մած գթած է ­Տէր. կե­րա­կուր տայ եր­կիւ­
ղա­ծաց իւ­րոց:

Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
Ա­ղա­չես­ցուք զա­մե­նա­կալն Աս­տուած՝ զի պար­

գե­ւես­ցէ մեզ կե­րա­կուր ու­րա­խու­թեան, եւ լցուս­ցէ 
զսիրտ մեր ի լիու­թե­նէ ա­րա­րա­ծոց իւ­րոց: Ա­մե­նա­
կալ ­Տէր Աս­տուած մեր, կեցո եւ ողորմեա:

Քահ. Օրհ­նեա՛ Ք­րիս­տոս Աս­տուած մեր, հո­գե­ւոր 
օրհ­նու­թեամբ զկե­րա­կուրս եւ զըմ­պե­լիս ծա­ռա­յից 
քոց. եւ շնոր­հեա՛ ա­ռող­ջու­թիւն հոգ­ւոյ եւ մարմ­նոյ: 
Որ­պէս զի կրօ­նա­ւո­րա­կան պար­կեշ­տու­թեամբ վա­յե­
լե­լով ի մարմ­նա­ւոր պի­տո­յիցս՝ ա­նանց բա­րեացդ եւ 
երկ­նից ար­քա­յու­թեանդ հա­ղորդս լի­ցուք ընդ ա­մե­
նայն սուրբս քո: Եւ գո­հու­թեամբ փա­ռա­ւո­րես­ցուք 
զքեզ ընդ ­Հօր եւ ա­մե­նա­սուրբ ­Հոգ­ւոյդ. այժմ եւ 
միշտ եւ յաւիտեանս յաւիտենից. ամէն:

­Հայր մեր, որ յեր­կինս ես.:

Եւ օրհնող սեղանոյն կալով կանգուն՝ եւ առեալ զհացն 
բեկանէ ընդ պատուաւորացն, որք առընթեր կան. կամ 
ընդ այնոցիկ, որ պատրաստող են ճաշոյն, եւ նոքա առ 
ամենեսեան, եւ ասէ. Ճաշակեցէ՛ք խաղաղութեամբ. եւ 
նստին ի ճաշն: Իսկ եթէ վանականք իցեն, կամ անապա­
տաւորք, նստցի մինն յեղբարց ի բարձրագոյն տեղւոջ, եւ 
առեալ ընթեռնուցու զգիրս աստուածային. եւ ամենեքեան 
ունկն դիցեն ընթերցմանն անմռունչ ճաշակմամբ: Եւ եթէ 
ոք խնդրեսցէ զլուծումն ինչ տարակուսանաց՝ լուծցեն՝ որք 
կարողքն իցեն. եւ դարձեալ ճաշեսցեն լռելեայն, եւ ոչ աղա­
ղակաւ: Եւ յետ յառնելոյ ի սեղանոյն, դարձեալ կացցեն ի 
տեղիս իւրեանց: Եւ ասասցէ քահանայն:

Քահ. Տէր ­Յի­սուս, լցաք ի բա­րու­թեանց քոց:
Դպր. Տա­ցուք գո­հու­թիւն ­Տեառն Աս­տու­ծոյ մե­րոյ:
Աչք ­Տեառն ի վե­րայ եր­կիւ­ղա­ծաց իւ­րոց, եւ ոյք 

յու­սան յո­ղոր­մու­թիւն նո­րա:
Փրր­կել ի մա­հուա­նէ զան­ձինս նո­ցա, եւ կե­րակ­րել 

զնո­սա ի սո­վու:
Ան­ձինք մեր համ­բե­րես­ցեն ­Տեա­ռն, զի օգ­նա­կան 

եւ պաշտ­պան մեր է:
Ի նա ու­րախ ե­ղի­ցին սիրտք մեր, եւ յա­նուն սուրբ 

նո­րա յու­սաս­ցուք:
Ե­ղի­ցի ո­ղոր­մու­թիւն քո, ­Տէր, ի վե­րայ մեր, որ­պէս 

յու­սա­ցաք ի քեզ:
­Փառք ­Հօր եւ Որդ­ւոյ եւ Հոգւոյն Սրբոյ. այժմ եւ 

միշտ եւ յաւիտեանս յաւիտենից. ամէն:
Քահ. Կե­րակ­րիչ եւ ու­րա­խա­րար ­Տէր, փառք քեզ. 

լցու­ցա­նող Ք­րիս­տոս, գո­հա­նամք զքէն:
Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
­Գո­հա­ցա­րուք ի վե­րայ լիու­թեանց պար­գե­ւաց 

­Տեառն Աս­տու­ծոյ մե­րոյ, որ կե­րակ­րէ զմեզ օր ըստ 
օ­րէ ա­ռա­տա­պէս քաղց­րու­թեամբ կա­մօք իւ­րովք: Զի 

հո­գե­ւոր բա­րու­թեան եւ երկ­նից ար­քա­յու­թեանն հա­
ղորդս ա­րաս­ցէ զծա­ռայս իւր ըստ ակն­կա­լու­թեան 
յու­սոյն մե­րոյ: Ա­մե­նա­կալ Տէր Աստուած մեր, կեցո՛ 
եւ ողորմեա՛:

ԱՂՕԹՔ
Օրհ­նեալ ես, ­Տէր Աս­տուած մեր, որ կե­րակ­րես 

զմեզ ի ման­կու­թե­նէ, եւ տաս կե­րա­կուր ա­մե­նայն 
մսե­ղեաց. լցո՛ ու­րա­խու­թեամբ եւ բերկ­րու­թամբ 
զսիրտս մեր: Որ­պէս զի զա­մե­նայն բա­ւա­կա­նու­թիւն 
ու­նի­ցիմք ա­ռա­ւե­լեալք ի գործս բա­րու­թեան ի Ք­րիս­
տոս Յի­սուս ի ­Տէր մեր: Ո­րում վա­յե­լ է փառք, իշ­խա­
նու­թիւն եւ պա­տիւ, այժմ եւ միշտ եւ յաւիտեանս 
յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Փա՜ռք քեզ, ­Տէ՛ր, փա՜ռք քեզ թա­գա­ւոր փա­ռաց. 
որ ե­տուր մեզ կե­րա­կուր ու­րա­խու­թեան եւ լցու­ցեր 
զսիրտ մեր ի լիու­թե­նէ ա­մե­նա­բա­ւա­կան ո­ղոր­մու­
թեան քոյ. լցո՛ եւ այժմ զմեզ Հոգ­ւովդ քով սրբով, 
որ­պէս զի գտցուք առաջի քոյ հա­ճոյք, եւ մի՛ ա­մա­
չե­ցեալք, զի դու գաս եւ հա­տու­ցա­նես իւ­րա­քան­
չիւր ըստ գործս իւր. եւ քեզ վա­յե­լ է փառք, իշ­խա­
նու­թիւն եւ պա­տիւ. այժմ եւ միշտ եւ յաւիտեանս 
յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր, որ յեր­կինս ես.:

Զ­կե­րողքս Աս­տուած օրհ­նես­ցէ. սպա­սա­ւո­րացն 
եւ ե­րախ­տա­ւո­րացն վարձս բա­րեաց պար­գե­ւես­ցէ. 
եւ օրհ­նես­ցէ զա­մե­նե­սեան Ք­րիս­տոս Աս­տուած, որ 
զմեզ կե­րակրեաց եւ լիա­ցոյց, նմա փառք յա­ւի­
տեանս ա­մէն:



Եւ ահա այր մի անուն Յովսէփ, որ էր նախարար, այր 
բարեգործ եւ արդար:  Սա չէր միաբանեալ ընդ խորհուրդս 

եւ ընդ գործս նոցա, յԱրիմաթեայ քաղաքէ Հրէից, որ 
եւ ինքն իսկ ակն ունէր արքայութեան Աստուծոյ: Սա 

մատուցեալ առ Պիղատոս` խնդրեաց զմարմինն Յիսուսի: 
Եւ իջուցեալ զնա` պատեաց պաստառակալաւ, եւ եդ ի 

կռածոյ գերեզմանի ուր չէր բնաւ զոք եդեալ:



ԿԱՐԳԱՒՈՐՈՒԹԻՒՆ 
ՀԱՍԱՐԱԿԱՑ ԱՂՕԹԻՑ

ԵՐԵԿՈՅԻ ԺԱՄՈՒՆ, 
ՈՐ ԿԱՏԱՐԻ Ի ԴԷՄՍ ՈՐԴՒՈՅՆ ԱՍՏՈՒԾՈՅ,  

ՈՐ ԷՋ Ի ԽԱՉԷՆ ԵՒ ՊԱՏԵԱԼ ՊԱՍՏԱՌԱԿԱԼԱՒ՝  

ԵԴԱՒ Ի ԳԵՐԵԶՄԱՆԻ

Օրհնեալ Տէր մեր Յիսուս Քրիստոս. ամէն:

­Հայր մեր որ յեր­կինս ես.:

Քահ. Ես առ Աս­տուած կար­դացի, եւ նա լուաւ 
ինձ յե­րե­կոյս՝ ի վա­ղոր­դայն՝ եւ ի հա­սա­րակ ա­ւուր:

Սարկ. Ս­պա­սէի Աս­տու­ծոյ ի­մոյ, եւ ակն ու­նէի կե­
նա­րա­րին, որ փրկէ զծա­ռայս իւր եւ կե­ցու­ցա­նէ:

­Փառք ­Հօր եւ Որդ­ւոյ եւ ­Հոգ­ւոյն Սրբոյ: 
Այժմ եւ միշտ եւ յաւիտեանս յաւիտենից. ամէն:
Եւ եւս խա­ղա­ղու­թեան զ­Տէր ա­ղա­չես­ցուք, ընկա՛լ, 

կեցո՛ եւ ողորմեա՛:
Օրհ­նու­թիւն եւ փառք ­Հօր եւ Որդ­ւոյ եւ Հոգւոյն 

Սրբոյ. այժմ եւ միշտ եւ յաւիտեանս յաւիտենից. 
ամէն:

Խաղաղութիւն ամենեցուն:

Սաղ­մոս ՁԵ.
(­Յա­ւագ ե­րի­ցու դա­սէն)

Խո­նար­հե­ցո՛, ­Տէ՛ր, զունկն քո եւ լո՛ւր ինձ, զի 
աղ­քատ եւ տնանկ եմ ես:

­Պա­հեա՛ զանձն իմ սուրբ, Տէ՛ր, եւ փրկեա՛ զծա­
ռայս քո, Աս­տուած իմ, որ ի քեզ յու­սա­ցայ:

Ո­ղոր­մեա՛ ինձ, ­Տէ՛ր, զի առ քեզ ա­ղա­ղա­կե­ցի 
զօրհ­նա­պազ. ու­րա՛խ ա­րա զանձն ծա­ռա­յի քո, զի 
առ քեզ, ­Տէ՛ր, համ­բար­ձի զանձն իմ:

­Զի դո՛ւ, ­Տէ՛ր, քաղցր եւ ու­ղիղ ես, բա­զու­մո­ղորմ 
առ ա­մե­նե­սեան, որք կար­դան առ քեզ:

Ո՛ւնկն դիր, ­Տէ՛ր, ա­ղօ­թից ի­մոց, եւ նա­յեա՛ ի ձայն 
խնդրուա­ծաց ի­մոց:

­Յա­ւուր նե­ղու­թեան ի­մոյ կար­դա­ցի առ քեզ, եւ 
լուար ինձ:

Ոչ ոք է նման քեզ յաս­տուածս, ­Տէ՛ր, եւ ոչ ոք է 
որ­պէս զգործս քո:

­Զա­մե­նայն ազգս զոր ա­րա­րեր, ե­կես­ցեն եւ եր­կիր­ 
պա­գես­ցեն ա­ռա­ջի քո, ­Տէ՛ր, եւ փա­ռա­ւոր արաս­ցեն 
զա­նուն քո յա­ւի­տեան:

­Մեծ ես դու, ­Տէ՛ր, եւ առ­նես սքան­չե­լիս, եւ դու 
միայն ես Աս­տուած:

Ա­ռաջ­նոր­դեա՛ ինձ ի ճա­նա­պար­հի քում, եւ գնա­
ցից ի ճշմար­տու­թեան քում, եւ ու­րախ ե­ղի­ցի սիրտ 
իմ՝ երկն­չել յա­նուա­նէ քում­մէ:

­Խոս­տո­վան ե­ղէց առ քեզ, ­Տէր Աս­տուած իմ, բո­
լո­րով սրտիւ ի­մով եւ փա­ռա­ւոր ա­րա­րից զա­նուն քո 
յա­ւի­տեան:

­Մեծ ե­ղեւ ի վե­րայ իմ ո­ղոր­մու­թիւն քո, ­Տէ՛ր, եւ 
փրկե­ցեր զանձն իմ ի դժո­խոց ներք­նոց:

Աս­տուած, ա­նօ­րէնք յա­րեան ի վե­րայ իմ, եւ ժո­
ղովք հզօ­րաց խնդրե­ցին զանձն իմ, եւ ո՛չ հա­մա­րե­
ցան զքեզ Աս­տուած ա­ռա­ջի իւ­րեանց:

Այլ դու, ­Տէր Աս­տուած իմ, գթած ես եւ ո­ղոր­մած, 
եր­կայ­նա­միտ, բա­զու­մո­ղորմ եւ ճշմա­րիտ. նա­յեա՛ առ 
իս եւ ո­ղոր­մեա՛ ինձ:

­Տո՛ւր զօ­րու­թիւն ծա­ռա­յի քո. կե­ցո՛ զոր­դի ա­ղախ­
նոյ քո, եւ ա­րա՛ առ իս նշան բա­րու­թեան:

­Տես­ցեն ա­տե­լիք իմ եւ ա­մա­չես­ցեն, զի դու, ­Տէր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ: 
Այժմ եւ միշտ եւ յաւիտեանս յաւիտենից.ամէն:

ՄԱՂԹԱՆՔ
­Փա՜ռք քեզ, Աս­տուած, փա՜ռք քեզ. յա­ղագս 

ա­մենայ­նի, ­Տէր, փա՜ռք քեզ:

Եւ եւս խա­ղա­ղու­թեան զ­Տէր ա­ղա­չես­ցուք:

Օրհ­նու­թիւն եւ փառք ­Հօր եւ Որդւոյ եւ ­Հոգ­ւոյն 
Սրբոյ. այժմ եւ միշտ եւ յաւիտեանս յաւիտենից. 
ամէն:

Խաղաղութիւն ամենեցուն:

Սաղ­մոս ՃԼԹ.
(­Յա­շա­կեր­տի դա­սէն)

Ապ­րե­ցո՛ զիս, ­Տէ՛ր, ի մար­դոյ չա­րէ. յառ­նէ ա­նի­
րա­ւէ փրկեա՛ զիս:

­Խոր­հե­ցան զա­նօ­րէ­նու­թիւն ի սիրտս իւ­րեանց. զօր 
ա­մե­նայն պատ­րաս­տե­ցան ի պա­տե­րազմ:

Ս­րե­ցին զլե­զուս իւ­րեանց որ­պէս զօ­ձի, եւ թոյնք 
ի­ժից ի ներ­քոյ շրթանց նո­ցա:

­Պա­հեա՛ զիս, ­Տէ՛ր, ի ձե­ռաց մե­ղա­ւո­րի. եւ ի մար­
դոյ չա­րէ փրկեա զիս:

­Խոր­հե­ցան խա­փա­նել զգնացս իմ, թա­գու­ցին ամ­
բար­տա­ւանք ո­րո­գայթ ինձ:

­Լարս ձգե­ցին ո­րո­գայթ ո­տից ի­մոց, շուրջ զշաւ­
ղօք ի­մովք ե­դին ինձ զգայ­թակ­ղու­թիւն:

Ա­սա­ցի՝ ­Տէր Աս­տուած իմ ես դու. ո՛ւնկն­ դիր, 
­Տէ՛ր, ձայ­նի ա­ղօ­թից ի­մոց:

­Տէր, Տէր զօ­րու­թիւն փրկու­թեան ի­մոյ. հո­վա­նի 
գլխոյ ի­մոյ. յա­ւուր պա­տե­րազ­մի:

­Մի՛ մատ­ներ զիս ­Տէ՛ր, ի ցան­կու­թիւն մե­ղա­ւո­րաց, 
ոյք խոր­հե­ցան վասն իմ, մի՛ ընդ վայր հար­կա­ներ 
զիս:

­Զի մի՛ եր­բէք բարձ­րաս­ցին, եւ խոր­հուրդք նո­ցա 
մի՛ կա­տա­րես­ցին. վախ­ճան կա­տա­րա­ծի նո­ցա՝ վաս­
տակ շրթանց իւ­րեանց ծած­կես­ցէ զնո­սա:

Արկ­ցես ի վե­րայ նո­ցա զկայ­ծա­կունս հրոյ եւ կոր­
ծա­նես­ցես զ­նո­սա. ի տա­ռա­պա­նաց մի՛ կա­րաս­ցեն 
կեալ:

­Մար­դոյ լե­զուան­ւոյ մի՛ յա­ջո­ղես­ցի ի վե­րայ երկ­րի. 
զայր մե­ղա­ւոր չա­րիք իւր որ­սաս­ցեն ի կո­րուստ:

­Ծա­նեայ՝ զի առ­նես, ­Տէր, դա­տաս­տան աղ­քա­տի եւ 
ի­րա­ւունս տնան­կի:

Ար­դարք գո­հաս­ցին զա­նուա­նէ քում­մէ. եւ բնա­
կես­ցին ու­ղիղք ա­ռա­ջի ե­րե­սաց քոց:

­Տէր, կար­դա­ցի առ քեզ եւ լո՛ւր ինձ. նա­յեա՛ ի 
ձայն ա­ղօ­թից ի­մոց՝ ի կար­դալ ի­մում առ քեզ:

Ու­ղիղ ե­ղի­ցին ա­ղօթք իմ որ­պէս խունկ ա­ռա­ջի քո, 
­Տէ՛ր. համ­բար­ձումն ձե­ռաց ի­մոց պա­տա­րագ ե­րե­կո­յի:

­Դի՛ր, ­Տէր, պա­հա­պան բե­րա­նոյ ի­մոյ եւ դուռն 
ա­մուր՝ շրթանց ի­մոց. զի մի՛ խո­տո­րես­ցի սիրտ իմ 
բա­նիւ չա­րու­թեան:

Ի պատ­ճա­ռել զպատ­ճառս մե­ղաց ընդ մարդս, որ 
գոր­ծեն զա­նօ­րէ­նու­թիւն. եւ ոչ ե­ղէց կցորդ ընտ­րե­
լոց նո­ցա:

Խ­րա­տես­ցէ զիս ար­դարն ո­ղոր­մու­թեամբ՝ եւ յան­
դի­ման ա­րաս­ցէ. իւր մե­ղա­ւո­րի մի՛ օծ­ցէ զգլուխ իմ, 

եւ ա­ղօ­թք իմ ի կամս նո­րա:
Ար­գե­լան մերձ առ վի­մին դա­տա­ւորք նո­ցա. լու­

իցեն բա­նից ի­մոց եւ քաղց­րաս­ցին:
Որ­պէս թանձ­րու­թիւն հո­ղոյ՝ զի սփռեալ է ի վե­րայ 

երկ­րի. ցրուես­ցին ոս­կերք նո­րա մերձ ի դժոխս:
Առ քեզ, ­Տէր, ­Տէր, են աչք իմ. ի քեզ յու­սա­ցայ, 

­Տէր, մի՛ հա­ներ զհո­գի յի­նէն:
­Պա­հեա՛ զիս յո­րո­գայ­թէ, որ թա­գու­ցաւ ինձ, ի 

գայ­թակ­ղու­թե­նէ գոր­ծո­ղին զա­նօ­րէ­նու­թիւն:
Անկ­ցին ի ցանցս նո­րա մե­ղա­ւորք. միայն եմ ես՝ 

մին­չեւ ան­ցից:
­Ձայ­նիւ ի­մով ես առ ­Տէր կար­դա­ցի. ձայ­նիւ ի­մով 

զ­Տէր ա­ղա­չես­ցի:
Սփ­ռե­ցից ա­ռա­ջի ­Տեառն զա­ղօթս իմ, եւ զնե­ղու­

թիւնս իմ ա­ռա­ջի նո­րա պատ­մե­ցից:
Ի նուա­ղիլ յի­նէն հոգ­ւոյ ի­մոյ, դու, ­Տէր, ծա­նեար 

զշա­ւիղս իմ. ի ճա­նա­պարհ յոր եւ գնա­յի՝ թա­գու­ցաւ 
ինձ ո­րո­գայթ: ­

Հա­յէի յաջ­մէ եւ տե­սա­նէի, եւ ոչ ոք էր որ ճա­նա­
չէր զիս. կո­րեաւ յի­նէն փա­խուստ իմ եւ ոչ գտաւ 
խնդրող ան­ձին ի­մոյ:

Ա­ղա­ղա­կե­ցի առ քեզ, ­Տէր, եւ ա­սա­ցի. դու ես յոյս 
եւ բա­ժին իմ յերկ­րին կեն­դա­նեաց:

­Նա­յեա՛, ­Տէր, յա­ղօթս իմ, զի ես խո­նարհ ե­ղէ յոյժ. 
ապ­րե­ցո՛ զիս ի հա­լած­չաց ի­մոց՝ զի հզօր ե­ղեն քան 
զիս:

­Տէր, հա՛ն ի բան­տէ զանձն իմ, գո­հա­նամ զա­նուա­
նէ քում­մէ:

Եւ քեզ սպա­սեն ար­դարք, մին­չեւ հա­տուս­ցես:
­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

ԵՐԳ
­Կիւ­րակ­ամ­տից

Ա­լէ­լուիա, ա­լէ­լուիա:

(Աշակ. դաս.) Լոյս զը­ւարթ սուրբ փա­ռաց ան­մա­հի 
­Հօր երկ­նա­ւո­րի սըրբոյ կե­նա­րա­րի ­Յի­սուս Քրիս­տոս:

(Աւագ երից. դաս) Եկեալքս ի մըտա­նել ա­րե­գա­կանն, 
տե­սաք ըզլոյս ե­րե­կո­յիս: Օրհ­նեմք ըզ­Հայր եւ զՈր­դի 
եւ ըզսուրբ ­Հո­գիդ Աս­տու­ծոյ. եւ ա­մե­նե­քեան ա­սեմք 
ա­մէն: Ար­ժա­նա­ւո­րեա ըզմեզ զյա­մե­նայն ժամ, օրհ­
նել ձայ­նիւ եր­գով զա­նուն փա­ռաց ա­մե­նա­սուրբ Եր­
րոր­դու­թեանդ: Որ տայ զկեն­դա­նու­թիւն, վասն ո­րոյ 
եւ աշ­խարհս ըզքեզ փա­ռա­ւո­րէ:

ՄԱՂԹԱՆՔ
Օրհ­նեալ ­Տէր, որ բնա­կեալդ ես ի բար­ձունս, եւ 

օրհ­նեալ են փառք մեու­թեան քոյ, որ հաս­տա­տե­ցեր 
զլու­սա­ւորս ի բար­ձունս, ի յերկ­նից զլոյս ծա­գե­ցեր 
ընդ ա­մե­նայն տիե­զերս: Ա­րա­րեր զա­րե­գակն լու­սա­
տու տուըն­ջեան, զլու­սինն եւ զաս­տեղս՝ լու­սա­տու 
գի­շե­րոյ եւ զլոյս ճրա­գի. դու ես լոյս գովելի, սուրբ 
եւ առաջին լոյսն. ի քէն փախ­նու խա­ւարն. եւ զլոյս 
քո կեն­դա­նի, ­Տէր, ծա­գեա ի սիրտս մեր: Եւ մեք 
միա­բան ա­սաս­ցուք. օրհ­նեալ է ա­նուն սուրբ փա­
ռաց քոց. եւ քեզ եր­գեմք զօրհ­նու­թիւն եւ զփառս 
­Հօր եւ Որդ­ւոյ եւ ­Հոգ­ւոյդ Սրբոյ. այժմ եւ միշտ եւ 
յաւիտեանս յաւիտենից. ամէն:

ՔԱՐՈԶ

(Աշակ. դաս.) Հա­սեալքս ի ժամ ե­րե­կո­յիս ա­մե­նե­
քեան համ­բառ­նա­լով զձեռս մեր փա­ռա­ւո­րեմք զքեզ, 

­Տէր Աս­տուած մեր, որ շնոր­հե­ցեր մեզ զտիւս խա­
ղա­ղու­թեամբ ան­ցու­ցա­նել եւ հա­սա­նիլ ի ժամ ե­րե­
կո­յիս: Ար­ժա­նա­ւո­րեա՛ զմեզ, ­Տէր, սուրբ սրտիւ, 
հրեշ­տա­կա­յին եր­գով գո­հա­բա­նու­թիւն մա­տու­ցա­նել 
­Տեառն Աս­տու­ծոյ ա­մե­նա­կա­լիդ. կե­ցո՛ եւ ո­ղոր­մեա՛: 
Ո­ղոր­մեաց մեզ, ­Տէր Աս­տուած մեր, ըստ մե­ծի ո­ղոր­
մու­թեան քում. ա­սաս­ցուք ա­մե­նե­քեան միա­բա­նու­
թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ՄԱՂԹԱՆՔ
Հա­սեալքս ի ժամ ե­րե­կո­յիս ա­մե­նե­քեան ան­դա­

դար փա­ռա­ւո­րեմք զ­Հայր եւ զՈր­դի եւ զսուրբ զ­Հո­
գիդ. այժմ եւ միշտ եւ յաւիտեանս յաւիտենից. ամէն:

ԵՐԵԿՈՅԵԱՆ ՄԵՍԵԴԻՔ
Ըստ ա­ւուր պատ­շա­ճի

(Սկ­սո­ւածք յա­ւագ ե­րի­ցու դա­սէն)

Ծնն­դեանն Ք­րիս­տո­սի եւ Ա­ւե­տեաց եւ ­Վե­րա­փոխ­մանն 
եւ այ­լոց տօ­նից Աս­տո­ւա­ծած­նի

Ա. Տէր ա­սաց ցիս՝ որ­դի իմ ես դու, եւ ես այ­սօր 
ծնայ զքեզ:

Ըն­դէ՞ր խռո­վե­ցան հե­թա­նոսք. եւ ժո­ղո­վուրդք 
խոր­հե­ցան ի սնո­տիս:

Բ.  ­Մե­ծա­ցուս­ցէ անձն իմ զ­Տէր, եւ ցնծաս­ցէ հո­գի 
իմ Աս­տու­ծով փրկչաւ ի­մով:

­Զի հա­յե­ցաւ ի խո­նար­հու­թիւն ա­ղախ­նոյ իւ­րոյ. 
ա­հա յայսմ­հե­տէ ե­րա­նի­ցեն ինձ ա­մե­նայն ազգք:



384 Ժամագիրք

Գ. Իջ­ցէ որ­պէս զանձ­րեւ ի վե­րայ գեղ­ման. որ­պէս 
ցօղ, զի ցօ­ղէ յեր­կիր:

Աս­տուա՛ծ, զի­րա­ւունս քո ար­քա­յի տո՛ւր, եւ զար­
դա­րու­թիւնս քո որդ­ւոյ թա­գա­ւո­րի:

­Յա­րու­թեան
ԱՁ. ­Տէր կա­րող եւ հզօր, ­Տէր կա­րող ի պա­տե­

րազ­մի:
­Տեառն է եր­կիր լրիւ իւ­րով, աշ­խարհ եւ ա­մե­նայն 

բնա­կիչք նո­րա:

ԱԿ. Ա­թոռ քո, Աս­տուած, յա­ւի­տեանս յա­ւի­տե­
նից, գա­ւա­զան ուղ­ղու­թեան գա­ւա­զան ար­քա­յու­
թեան քո:

Բղ­խեաց սիրտ իմ զբան բա­րի, եւ ա­սեմ զգործս 
իմ թա­գա­ւո­րի:

ԲՁ. Տէր թա­գա­ւո­րեաց, ցնծաս­ցէ եր­կիր. ու­րախ 
ե­ղի­ցին կղզիք բա­զումք:

Ե­րե­ւե­ցան փայ­լա­տա­կունք նո­րա տիե­զե­րաց, ե­տես 
եւ սա­սա­նե­ցաւ եր­կիր:

ԲԿ. Եր­գե­ցէ՛ք ­Տեառն երգ նոր, ա­մե­նայն եր­կիր. 
ծա­ռա­յե­ցէ՛ք ­Տեառն ու­րա­խու­թեամբ:

Մ­տէ՛ք ա­ռա­ջի նո­րա ցնծու­թեամբ, ծա­նե­րուք զի 
նա է ­Տէր Աս­տուած մեր:

ԳՁ. Ե­կայք եւ տե­սէք զգործս Աս­տու­ծոյ, որ ա­րար 
զնշանս եւ զա­րուեստս ի վե­րայ երկ­րի:

Աս­տուած մեր ա­պա­ւէն եւ զօ­րու­թիւն. օգ­նա­կան ի 
վե­րայ նե­ղու­թեանց, որք գտին զմեզ յոյժ:

ԳԿ. Աս­տուած մեր յեր­կինս եւ յերկ­րի. զա­մե­նայն 
զոր ինչ կա­մե­ցաւ եւ ա­րար:

­Յե­լա­նելն Իս­րա­յելի յԵ­գիպ­տո­սէ, տանն ­Յա­կո­բայ 
ի ժո­ղովր­դե­նէ այ­լազ­գեաց:

ԴՁ. Ե­ղի­ցի ձեռն քո ի վե­րայ առն, աջ քո ի վե­րայ 
որդ­ւոյ մար­դոյ՝ զոր զօ­րա­ցու­ցեր զնա ի քեզ:

Որ հո­վուեսդ Իս­րա­յելի՝ նա­յեաց, որ ա­ռաջ­նոր­դես 
որ­պէս խա­շին ­Յով­սեփու:

ԴԿ. Աս­տուած աս­տու­ծոց ­Տէր խօ­սե­ցաւ. եւ կո­
չեաց զեր­կիր:

­Յե­լիցն ա­րե­գա­կան մին­չեւ ի մուտս ա­րե­ւու:

­Գալս­տեան
Օրհ­նեալ որ գաս   յա­նուն ­Տեա­ռն, օրհ­նեալ որ 

գա­լոց ես:
­Տէր Աս­տուած մեր ե­րե­ւե­ցաւ մեզ. ա­րա­րէ՛ք տօնս 

ու­րա­խու­թեան կան­խաւ, մին­չեւ յան­կիւնս սե­ղա­նոյ:

Ե­կե­ղեց­ւոյ
Աստ օրհ­նե­ցէք ա­մե­նայն ծա­ռայք ­Տեառն զ­Տէր:
Ո՛ կայք ի տան ­Տեառն ի գա­ւիթս Աս­տու­ծոյ մե­րոյ:

­ Խաչին
Ետուր երկիւղածաց քոց նշան, զի ապրեսցին 

երեսաց աղեղան:
Որպէս փրկեցան սիրելիք քո, կեցո՛ աջով քո եւ 

լո՛ւր մեզ:

­Կիւ­րա­կամ­տից
­Սի­րե­ցի՝ զի լուի­ցէ ­Տէր զձայն ա­ղօ­թից ի­մոց:
­Զի խո­նար­հե­ցոյց զունկն իւր առ իս, եւ ես յա­

ւուրս իմ կար­դա­ցի առ նա:

­Մար­տի­րո­սաց
ԱՁ. Եղի­ցի ո­ղոր­մու­թիւն քո, ­Տէր, ի վե­րայ մեր, 

որ­պէս յու­սա­ցաք ի քեզ:

25 - ԺԱՄԱԳԻՐՔ 2016

Ցն­ծասցէ՛ք, ար­դարք, ի ­Տէր. ուղ­ղոց վա­յե­լ է օրհ­
նու­թիւն:

ԱԿ. Տէր սի­րէ զի­րա­ւունս եւ ոչ ընդ վայր հար­կա­նէ 
զսուրբս իւր:

Փր­կու­թիւն ար­դա­րոց ի ­Տեառ­նէ է. վե­րա­կա­ցու է 
նո­ցա ի ժա­մա­նակս նե­ղու­թեան:

ԲՁ. Ս­քան­չե­լի է Աս­տուած ի վե­րայ սրբոց իւ­րոց. 
Աս­տուած Իս­րա­յելի:

­Տէր Աս­տուած օրհ­նեալ. օրհ­նեալ է ­Տէր զօր­հա­
նա­պազ:

ԲԿ. Օգ­նու­թիւն ինձ ի ­Տեառ­նէ ե­կես­ցէ, որ ա­րար 
զեր­կինս եւ զեր­կիր:

­Համ­բար­ձի զաչս իմ ի լե­րինս, ուս­տի ե­կես­ցէ ինձ 
օգ­նու­թիւն:

ԳՁ. Աս­տուած փա­ռա­ւո­րեալ է ի խոր­հուրդս սրբոց 
իւ­րոց. մեծ եւ ա­հա­ւոր ի վե­րայ այ­նո­ցիկ որք շուրջ 
են զնո­վաւ:

­Խոս­տո­վան ե­ղի­ցին եր­կինք ս­քան­չե­լեաց քոց, ­Տէր, 
եւ ճշմար­տու­թիւն քո յե­կե­ղե­ցիս սրբոց:

ԳԿ. Սի­րե­ցից զքեզ, ­Տէր, զօ­րու­թիւն իմ. ­Տէր հաս­
տա­տիչ իմ, ապա­ւէն իմ եւ Փր­կիչ իմ:

Աս­տուած օգ­նա­կան իմ. եւ ես յու­սամ ի նա. ա­պա­
ւէն իմ, եղ­ջիւր փրկու­թեան ի­մոյ՝ ըն­դու­նե­լի իմ է:

ԴՁ. Մերձ է ­Տէր առ ա­մե­նե­սեան՝ ոյք կար­դան առ 
նա, առ ա­մե­նե­սեան՝ ոյք կար­դան առ նա ճշմար­տու­
թեամբ:

Զ­կամս եր­կիւ­ղա­ծաց իւ­րոց առ­նէ ­Տէր, ա­ղօ­թից 
նո­ցա լսէ եւ կե­ցու­ցա­նէ զնո­սա:

ԴԿ. Ար­դարքն որ­պէս զար­մա­ւե­նիս ծաղ­կես­ցին. 
որ­պէս զմայրսն ­Լի­բա­նա­նու բա­զումք ե­ղի­ցին:

Տն­կեալք ե­ղի­ցին ի տան ­Տեառն. եւ ի գա­ւիթս Աս­
տու­ծոյ մե­րոյ ծաղ­կես­ցին:

Ա­պաշ­խա­րու­թեան

ԱՁ. Տէր լուի­ցէ ինձ ի կար­դալ ի­մում առ նա:
Ի կար­դալ ի­մում լուար ինձ, Աս­տուած, ըստ ար­

դա­րու­թեան ի­մոյ:

ԱԿ. Մի՛ ա­սաս­ցէ թշնա­մին իմ, թէ յաղ­թե­ցի նմա. 
կամ նե­ղիչք իմ ցնծաս­ցեն՝ թէ ես սա­սա­նե­ցայց:

­Մին­չեւ յե՞րբ դար­ձու­ցա­նես զե­րեսս քո յի­նէն. 
մին­չեւ յե՞րբ բարձ­րա­նայ թշնա­մին ի վե­րայ իմ. նա­
յեա՛ եւ լո՛ւր ինձ, ­Տէ՛ր Աս­տուած իմ:

ԲՁ. Բե­րան ար­դա­րոյ պատմէ զի­մաս­տու­թիւն, եւ 
լե­զու նո­րա խօ­սես­ցի զի­րա­ւունս:

­Մի՛ նա­խան­ձիր ընդ չարս, եւ մի՛ ընդ այ­նո­սիկ՝ 
ոյք գոր­ծեն զա­նօ­րէ­նու­թիւն:

ԲԿ. Քաղց­րու­թիւն ա­րա­րեր ընդ ծա­ռա­յի քում, 
­Տէր, ըստ բա­նի քում:

­Քաղցր ես դու, ­Տէր, եւ քաղց­րու­թեամբ քով խրա­
տեա՛ զիս:

ԳՁ. Նա­յեա՛ եւ լո՛ւր ինձ, ­Տէ՛ր Աս­տուած իմ:
­Մին­չեւ յե՞րբ, ­Տէր, մո­ռա­նաս զիս իս­պառ. մին­չեւ 

յե՞րբ դար­ձու­ցա­նես զե­րեսս քո յի­նէն:

ԳԿ. Գ­թու­թիւնք քո բա­զում են, ­Տէր, ըստ ի­րա­
ւանց քոց կե­ցո՛ զիս:

­Տե՛ս զխո­նար­հու­թիւն իմ եւ փր­կեա զիս. զի զօ­
րէնս քո ես ոչ մո­ռա­ցայ:

ԴՁ. Աս­տուա՛ծ, յօգ­նել ինձ նա­յեա՛ց. եւ, ­Տէր, յըն­
կե­րել ինձ փու­թա՛:

Ա­մա­չես­ցեն եւ յա­մօթ լի­ցին, ոյք խնդրէին զանձն 
իմ:

ԴԿ. Լո՛ւր, Աս­տուած, ա­ղօ­թից ի­մոց յա­ղա­չեալ ինձ 
առ քեզ, յեր­կիւ­ղէ թշնամ­ւոյն փրկեա՛ զանձն իմ:

­Ծած­կես­ցես զիս ի ժո­ղո­վոց չա­րաց, ի բազ­մու­թե­նէ 
ոյք գոր­ծեն զա­նօ­րէ­նու­թիւն:

  Աղուհացից

Երկուշաբթի. Դարձո՛ զիս, Տէ՛ր, ի մեղաց իմոց, եւ 
զամենայն անօրէնութիւնս իմ քաւեա՛ յինէն: 

Ողորմեա՛ ինձ, Աստուա՛ծ, ըստ մեծի ողորմութեան 
քում, ըստ բազում գթութեան քում քաւեա՛ 
զանօրէնութիւնս իմ:

Երեքշաբթի. Երանի ամենեցուն, ոյք երկնչին ի 
Տեառնէ, եւ գնան ի ճանապարհս նորա:

Զվաստակս ձեռաց քոց կերիցես. երանի է քեզ եւ 
բարի եղիցի:

Չորեքշաբթի. Մի՛ թողուր զիս, Տէր Աստուած իմ, եւ 
մի՛ ի բացեայ առնէր յինէն. նայեաց յօգնել ինձ, Տէր 
փրկութեան իմոյ:

Տէր, առաջի քո է ամենայն ցանկութիւն իմ, եւ 
հեծութիւն իմ ի քէն ոչ ծածկեցաւ:

Հինգշաբթի. Մի՛ ընկենուր զիս, Տէր, ի ժամանակս 
ծերութեան, ի պակասել զօրութեան իմոյ մի՛ թողուր 
զիս:

Ի քեզ, Տէր, յուսացայ. մի՛ ամաչեցից յաւիտեան, 
յարդարութեան քում փրկեա՛ եւ ապրեցո՛ զիս:

Ուրբաթ. Մերձեսցին խնդրուածք իմ առաջի քո, 
Տէր, ըստ բանի քում իմաստո՛ւն արա զիս:

Ձայնի իմում լո՛ւր, Տէր, ըստ ողորմութեան քում, 
եւ յիրաւունս քո կեցո՛ զիս: 

Ի մե­ծի Հինգ­շաբ­թի
­Լուա­ցից սրբու­թեամբ զձեռս իմ, եւ շուրջ ե­ղէց 

զսե­ղա­նով քո, ­Տէր:
­Տէր, սի­րե­ցի զվա­յել­չու­թիւն տան քո, եւ զտե­ղի 

յար­կի փա­ռաց քոց:

Ուղղեցի 
Ու­ղիղ ե­ղի­ցին ա­ղօթք իմ որ­պէս խունկ ա­ռա­ջի 

քո, ­Տէր:
­Զե­րե­կո­յի ա­ղօթս մեր ըն­կալ, ­Տէր, եւ զտա­րա­ծումն 

ձե­ռաց մե­րոց:

Ի մե­ծի Ուր­բա­թուն
Ետուն ի կե­րա­կուր ինձ լե­ղի, եւ ի ծա­րաւ իմ ար­

բու­ցին ինձ քա­ցախ:
Ե­ղի­ցին սե­ղանք նո­ցա ա­ռա­ջի նո­ցա յո­րո­գայթ. ի 

հա­տու­ցումն եւ ի գայ­թակ­ղու­թիւն:

Ուղղեցի
Ու­ղիղ ե­ղի­ցին ա­ղաչանք մեր որ­պէս խունկ ա­ռա­

ջի քո, ­Տէր:
­Համ­բար­ձումն ձե­ռաց ի­մոց՝ պա­տա­րագ ե­րե­կո­յի:

­Կարգ ու­ղի­ղ ե­ղի­ցեաց
Ու­ղիղ ե­ղի­ցին ա­ղօթք իմ:
Որ­պէս խունկ ա­ռա­ջի քո, ­Տէր:
­Համ­բար­ձումն ձե­ռաց ի­մոց:
­Պա­տա­րագ ե­րե­կո­յի:



390 Ժամագիրք

Յատուկ առ աջակողմեանն
Ու­ղիղ ե­ղի­ցին ա­ղօթք իմ որ­պէս խունկ ա­ռա­ջի 

քո, ­Տէր:
­Համ­բար­ձումն ձե­ռաց ի­մոց՝ պա­տա­րագ ե­րե­կո­յի:
Տէր, աղաղակեցի առ քեզ եւ լուր ինձ:
Նայեա ի ձայն խնդրուածաց իմոց՝ յաղաղակել 

իմում առ քեզ:

ՔԱՐՈԶ
­Կիւ­րա­կամ­տից եւ ա­մե­նայն ա­ւուրց տէ­րու­նեաց

(Աշակ. դաս.)

Ասաս­ցուք ա­մե­նե­քեան միա­բա­նու­թեամբ. ­Տէ՛ր, 
ո­ղոր­մեա՛:

­Տէ՜ր, ո­ղոր­մեա՜:
­Վասն խա­ղա­ղու­թեան ա­մե­նայն աշ­խար­հի եւ հաս­

տա­տու­թեան սրբոյ ե­կե­ղեց­ւոյ՝ զՏէր ա­ղա­չես­ցուք:
­Վասն ա­մե­նայն սուրբ եւ ուղ­ղա­փառ ե­պիս­կո­պո­

սաց՝ զ­Տէր ա­ղա­չես­ցուք:
­Վասն հայ­րա­պե­տին մե­րոյ ­Տեառն (այս անուն) կե­

նաց եւ փրկու­թեան հոգ­ւոյ նո­րին՝ զ­Տէր ա­ղա­չես­
ցուք:

­Վասն բա­րե­պաշտ թա­գա­ւո­րաց եւ աս­տուա­ծա­սէր 
իշ­խա­նաց, զօ­րա­վա­րաց եւ զօ­րաց նո­ցին՝ զ­Տէր ա­ղա­
չես­ցուք:

­Վասն զի ­Տէրն ա­մե­նա­կալ հնա­զան­դե­ցուս­ցէ 
ա­ռա­ջի նո­ցա զա­մե­նայն պա­տե­րազ­մունս թշնամեաց՝ 
զ­Տէր ա­ղա­չես­ցուք:

­Յա­ղագս հարց եւ եղ­բարց մե­րոց՝ որք ի գե­րու­թեան 
են եւ ի չար ծա­ռա­յու­թեան՝  զՏէր ա­ղա­չես­ցուք:

­Յա­ղագս ճա­նա­պար­հոր­դաց եւ նա­ւոր­դաց՝ խա­
ղա­ղու­թեամբ հա­սա­նիլ ի նա­ւա­հան­գիստն բա­րու­
թեան՝ զ­Տէր ա­ղա­չես­ցուք:

­Յա­ղագս հի­ւան­դաց եւ ա­մե­նայն վշտա­ցե­լոց փու­
թա­պէս ա­ռող­ջու­թեան՝ զ­Տէր ա­ղա­չես­ցուք:

­Յա­ղագս բա­րե­խառ­նու­թեան օ­դոց, անձ­րե­ւաց 
քաղց­րու­թեան, եւ պտղոց ա­ռա­տու­թեան՝ զ­Տէր 
ա­ղա­չես­ցուք:

­Յա­ղագս ուխ­տա­ւո­րաց եւ պտ­ղա­բե­րից ի սուրբ 
ե­կե­ղե­ցի Աս­տու­ծոյ՝ զ­Տէր ա­ղա­չես­ցուք:

Եւ յա­ղագս այ­նո­ցիկ, որք մատ­նեալ են ի ձեռս 
ա­նօ­րի­նաց վասն ա­նուանն Ք­րիս­տո­սի՝ զ­Տէր ա­ղա­
չես­ցուք:

Յաղագս հոգւոցն հանգուցելոց, որք ճշմարիտ 
եւ ուղիղ հաւատով ի Քրիստոս ննջեցին՝ զՏէր 
աղաչեսցուք:

­Յա­ղագս փրկե­լոյ զմեզ ­Տեառն Աս­տու­ծոյ յե­րե­ւե­լի 
եւ յա­նե­րե­ւոյթ թշնամ­ւոյն՝ զ­Տէր ա­ղա­չես­ցուք:

ՄԱՂԹԱՆՔ
Բա­րե­խօս ու­նիմք սուրբ զ­Մա­րիամ զԱս­տուա­ծա­

ծինն՝ զփա­ռա­ւո­րեալ եւ օրհ­նեալ միշտ սուրբ կոյսն, 
սուրբ զ­Յով­հան­նէս Մ­կր­տիչն, սուրբ զՍ­տե­փան­ոս 
նա­խավ­կայն, սուրբ զա­ռա­քեալսն եւ զմար­գա­րէսն, 
զա­րի եւ զյաղ­թող սուրբ զվկայսն, եւ զմեծ խոս­տո­
վա­նողն Ք­րիս­տո­սի զհայ­րա­պետն մեր զսուրբն Գ­րի­
գո­ր Լու­սա­ւո­րիչն ­Հա­յաս­տա­նեայցս աշ­խար­հի:

­Յի­շես­ջի՛ք եւ զա­մե­նայն սուրբս եւ նո­քօք զ­Տէր 
ա­ղա­չես­ցուք:

­Զե­րեկս մեր­ձեալ եւ զա­ռա­ջակայ գի­շերս խա­
ղա­ղու­թեամբ ան­ցու­ցա­նել հա­ւա­տով՝ ի ­Տեառ­նէ 
խնդրես­ցուք:

Զհ­րեշ­տակ խա­ղա­ղու­թեան պա­հա­պան.:
Զ­քա­ւու­թիւն եւ զթո­ղու­թիւն յան­ցա­նաց.:
Զսր­բոյ խա­չին մեծ եւ կա­րող զօ­րու­թիւնն.:
Եւ եւս միա­բան վասն ճշմա­րիտ եւ սուրբ.:
­Զան­ձինս մեր եւ զմիմեանս Տեառն.:
Ո­ղոր­մեաց մեզ, ­Տէր Աստուած մեր.:

ՔԱՐՈԶ
Ի­ տօ­նս սրբոց եւ յաւուրս պա­հոց

(Աշակ. դաս.)
Եւ եւս խա­ղա­ղու­թեան զ­Տէր ա­ղա­չես­ցուք:
Ա­ղա­չես­ցուք զա­մե­նա­կալն Աս­տուած՝ զ­Հայր 

­Տեառն մե­րոյ ­Յի­սու­սի Ք­րիս­տո­սի, զթա­գա­ւորն խա­
ղա­ղու­թեան յա­ղագս խա­ղա­ղու­թեան եւ վասն միայ­
նոյ սուրբ կա­թո­ղի­կէ եւ ա­ռա­քե­լա­կան ե­կե­ղեց­ւոյ. 
զի բա­զում ամս խա­ղա­ղու­թեամբ տա­ցէ մեզ ­Տէր 
Աս­տուած մեր, եւ զթա­գա­ւորս խա­ղա­ղա­րարս ա­ռա­
քես­ցէ առ մեզ վասն մե­ծի սուրբ եւ ա­հա­ւոր ա­նուան 
իւ­րոյ. զպետս գա­ւա­ռաց, զզօ­րա­վարս, զզօ­րագ­լուխս, 
զժո­ղո­վուրդս, զմուտս, եւ զելս մեր խա­ղա­ղու­թեամբ 
պա­հես­ցէ. եւ զա­մե­նայն պա­տե­րազ­մունս թշնամ­ւոյն 
խոր­տա­կես­ցէ ի մէնջ. ­Տէրն ա­մե­նա­կալ կե­ցուս­ցէ եւ 
ո­ղոր­մես­ցի: ­

Զե­րեկս մեր­ձեալ եւ զա­ռա­ջակայ գի­շերս խա­
ղա­ղու­թեամբ անցուցանել հաւատով՝ ի Տեառնէ 
խնդրեսցուք: Զհ­րեշ­տակ խա­ղա­ղու­թեան պա­հա­պան.: 
Զ­քա­ւու­թիւն եւ զթո­ղու­թիւն յան­ցա­նաց.: Զսր­բոյ 
խա­չին մեծ եւ կա­րող զօ­րու­թիւնն.: Եւ եւս միա­բան 
վասն ճշմա­րիտ եւ սուրբ.: Զան­ձինս մեր եւ զմիմեանս 
Տեառն.: Ո­ղոր­մեաց մեզ, ­Տէր Աստուած մեր.:

ԱՂՕԹՔ
Լո՛ւր ձայ­նից մե­րոց, ­Տէ՛ր Աս­տուած մեր. ըն­կալ 

զա­ղա­չանս մեր, զհամ­բար­ձումն ձե­ռաց մե­րոց եւ 
զբանս ա­ղօ­թից, սրբե­լով զե­րե­կո­յի պա­տա­րագս մեր 
ի հոտ ա­նու­շից՝ ի հա­ճոյս քեզ պատ­րաս­տել: ­Յա­
ւել ի մեզ, ­Տէ՛ր ա­մե­նա­կալ, զհա­ւատ, զյոյս, զսէր, 
եւ զա­մե­նայն գործս ա­ռա­քի­նու­թեան. որ­պէս զի ըստ 
կա­մաց­ քոց բա­րե­սի­րաց միշտ կրօ­նա­ւո­րեալք բա­րե­
պաշ­տու­թեամբ ի տուէ եւ ի գի­շե­րի՝ ար­ժա­նա­ւորք 
ե­ղի­ցուք յա­ղագս ան­ձանց մե­րոց փրկու­թեան, եւ 
վասն հո­գե­ւոր կե­նացդ ա­ղա­չել զքեզ, ­Տէր, եւ գտա­
նել ի քէն զշնորհս եւ զո­ղոր­մու­թիւն. եւ գո­հա­նալով 
փա­ռա­ւո­րես­ցուք զ­Հայր եւ զՈր­դի եւ զսուրբ Հո­գիդ. 
այժմ եւ միշտ եւ յաւիտեանս յաւիտենից. ամէն:

Խաղաղութիւն ամենեցուն:

Աստուծոյ երկիրպագեսցուք:

Քեզ եր­կիր­պա­գա­նե­լով, ­Տէր Աս­տուած մեր, գո­
հա­նամք զքէն յա­ղագս խա­ղա­ղու­թեամբ ան­ցուցա­
նե­լոյ ի մէնջ զեր­կա­րու­թիւն տուըն­ջեանս: ­Տո՛ւր մեզ, 
­Տէ՛ր, ա­ղա­չեմք զքեզ՝ զե­րեկս եւ զա­ռա­ջի­կայ գի­շերս 
ա­ռանց մե­ղաց եւ ա­ռանց գայ­թակ­ղու­թեան ան­ցու­
ցա­նել. հաս­տա­տուն կալ եւ մնալ ի հա­ւատ, ի յոյս, 
ի սէր եւ ի պա­տուի­րա­նա­պա­հու­թեան քո: Խնդ­րե­
լով զխա­ղա­ղու­թիւն ա­մե­նայն աշ­խար­հի, եւ ե­կե­
ղեց­ւոյ քում սրբոյ զհաս­տա­տու­թիւն, եւ ան­ձանց 
մե­րոց զփրկու­թիւն: Որ­պէս զի ըն­դու­նե­լով ի քէն 
զհայցուածս մեր եւ զմեծ վա­յել­չա­կան փա­ռա­բա­նու­
թիւն միշտ ի բար­ձունս ա­ռա­քես­ցուք ա­մե­նա­զօր տէ­
րու­թեանդ, Ք­րիս­տոս Աս­տուած մեր. այժմ եւ միշտ 
եւ յաւիտեանս յաւիտենից. ամէն:

Եւ ա­սի­ Սուրբ Աստուած՝ ըստ պատ­շա­ճի: 

Սուրբ Աս­տուած, սուրբ եւ հզօր, սուրբ եւ ան­
մահ, որ խա­չե­ցար վասն մեր, ո­ղոր­մեա՛ մեզ: (Երիցս 
կրկնեա՛):

Կ­ցորդ
Փա­ռա­ւո­րեալ եւ օրհ­նեալ միշտ սուրբ կոյս Աս­

տուա­ծա­ծին ­Մա­րիամ, մայր Ք­րիս­տո­սի, մա­տո՛ զա­
ղա­չանս մեր Որդ­ւոյ քո եւ Աս­տու­ծոյ մե­րոյ:

ՄԱՂԹԱՆՔ
Փր­կել զմեզ ի փոր­ձու­թե­նէ եւ յա­մե­նայն վտան­

գից մե­րոց:

ՔԱՐՈԶ
(­Յա­ւագ ե­րի­ցու դա­սէն)

Եւ եւս խա­ղա­ղու­թեան զ­Տէր ա­ղա­չես­ցուք:
Վասն լսե­լի լի­նե­լոյ ­Տեառն Աս­տու­ծոյ ձայ­նի ա­ղա­

չա­նաց մե­րոց՝ բա­րե­խօ­սու­թեամբ սուրբ Աս­տուա­
ծած­նին, եւ ի­ջա­նե­լոյ ի վե­րայ մեր ո­ղոր­մու­թեան եւ 
գթու­թեան ­Տեառն Աս­տու­ծոյ: Ա­մե­նա­կալ ­Տէր Աս­
տուած մեր, կե­ցո՛ եւ ո­ղոր­մեա՛:

Օրհ­նու­թիւն եւ փառք ­Հօր եւ Որդ­ւոյ եւ Հոգւոյն 
Սրբոյ. այժմ եւ միշտ եւ յաւիտեանս յաւիտենից. 
ամէն:

Խաղաղութիւն ամենեցուն:

Սաղմոս ՃԻ.
(­Յա­ւագ ե­րի­ցու դա­սէն)

Համ­բար­ձի զաչս իմ ի լե­րինս, ուս­տի ե­կես­ցէ ինձ 
օգ­նու­թիւն:

Օգ­նու­թիւն ինձ ի ­Տեառ­նէ ե­կես­ցէ, որ ա­րար զեր­
կինս եւ զեր­կիր:

­Մի՛ տար ի սա­սա­նու­թիւն զոտն քո, եւ մի՛ ննջես­
ցէ պա­հա­պան քո:

Որպէս ոչ ննջէ եւ ոչ ի քուն երթայ պահապանն 
Իսրայելի:

­Տէր պա­հես­ցէ զքեզ, եւ ­Տէր ըն­կալ­ցի ա­ջոյ ձե­
ռամբն իւ­րով:

Ա­րե­գակն ի տուէ քեզ մի՛ մե­ղի­ցէ, եւ մի՛ լու­սինն 
ի գի­շե­րի:

­Տէր պա­հես­ցէ զքեզ յա­մե­նայն չա­րէ, պա­հես­ցէ 
­Տէր զանձն քո:

­Տէր պա­հես­ցէ զմուտ եւ զել քո՝ յայսմ­հե­տէ մին­չեւ 
յա­ւի­տեան:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

Աստ ասի Համբարձի շարական՝ 
ըստ պատշաճի

(­Յա­ւագ ե­րի­ցու դա­սէն)

Ի կիւրակամտի զա՛յս ասա.

ԱՁ.

Սուրբ ես, ­Տէր զօ­րու­թեանց, որ բնա­կեալդ ես ի 
յեր­կինս. եւ բա­րե­բա­նիս ի սըրբոց քոց: Երկ­նա­յին 
զօ­րու­թիւնք, սե­րով­բէք եւ քե­րով­բէք, ան­դա­դար 

օրհ­նեն սուրբ զա­նունըդ քո: ­Քա­հա­նայք ընդ նո­սին, 
պաշ­տօ­նեայք եւ ժո­ղո­վուրդք երկիր­պա­գես­ցուք տէ­
րու­թեանըդ քո: ­

Լոյսդ, որ յա­ռաջ քան զյա­ւի­տեանս ի ­Հօ­րէ ա­ռա­
քե­ցար, եւ լու­սով ի­մա­նա­լեաւ լըցեր զա­րա­րածս. 
օրհ­նեալ ես, թա­գա­ւոր յա­ւի­տե­նից: Որ ըզլոյսն ի 
սկըզ­բա­նէ հաս­տա­տե­ցեր վերըս­տին, եւ զխա­ւարն 
ան­գի­տու­թեան յա­րու­թեամբըդ քո հա­լա­ծե­ցեր՝ 
օրհնեալ ես, թագաւոր յաւիտենից: Ուս­տի եւ մեք 
լու­սա­ւո­րեալքս ընդ լու­սե­ղէն զը­ւարթ­նոցն եր­գես­
ցուք ցընծու­թեամբ ի յա­րու­թեան ե­րե­կո­յիս, օրհնեալ 
ես, թագաւոր յաւիտենից:

Երկ­նա­քա­ղա­քա­ցին ­Յով­հան­նէս, մեծն ի ծնունդըս 
կա­նանց, քա­րո­զէր յա­նա­պա­տի ազ­դա­րա­րող բար­
բա­ռովն զծա­գումըն լու­սոյ ա­րե­գա­կանն ար­դա­րու­
թեան: ­Ճըշ­մա­րիտ մար­գա­րէ եւ ձեռ­նադ­րող Որդ­ւոյն 
Աս­տու­ծոյ, յա­ռա­ջըն­թաց կա­րա­պետ եւ պատ­մող 
աս­տուա­ծա­յին օ­րի­նացն, հոր­դէր ճա­նա­պարհս թա­
գա­ւո­րին յա­ւի­տե­նից: ­Յա­նօ­րէն գի­նար­բուսն մո­լեգ­
նեալ ­Հե­րով­դիա­դայ, ի պար­գե­ւի մա­սին խընդրէր 
ըզգլուխ մար­գա­րէին. շիջու­ցա­նել զա­րու­սեակն եւ 
զա­նա­ղօտ լապ­տերն: ­

Փառք ­Հօր եւ Որդ­ւոյ եւ ­Հոգ­ւոյն Սրբոյ: Սըր­
բուհ­ւոյ Աս­տուա­ծած­նին բա­րե­խօ­սու­թեամբ պար­գե­
ւեա՛ երկր­պա­գուացս ա­մե­նա­սուրբ Եր­րոր­դու­թեանդ՝ 
զյա­րու­թիւն յու­սոյ կե­նացըն յա­ւի­տե­նից: 

Այժմ եւ միշտ եւ յաւիտեանս յաւիտենից. ամէն: 
Զ­հա­ւա­տա­ցեալ ժո­ղո­վուրդըս սուրբ Եր­րոր­դու­
թեանդ եւ զա­պա­ւի­նեալս ի խո­րան փա­ռաց քոց՝ 
պա­հեա անխ­ըռով ի խա­ղա­ղու­թեան:

Իսկ յաւուր տօնի Առաքելոց ի տեղի Երկնաքաղաքացւոյն 
ասի այս.

Ի քէն հայ­ցեմք բա­զու­մո­ղորմ ի ձեռն սրբոց քոց 
ա­ռա­քե­լոցն. խը­նա­յեա ­Տէր ի յան­ձինս մեր:

­Զորս ընտ­րե­ցեր յա­ռաջ­գի­տու­թեամբ զար­ժա­նա­
ցե­լոցն ան­ձինս, տպա­ւո­րեալ ի նո­սա զ­Հո­գի շնոր­հաց 
քոց, ո­րով վա­նեալ հեր­քե­ցին զապս­տամբ զթշնա­մին. 
բա­րե­խօ­սու­թեամբ սո­ցա խնա: Որք զխա­ւարն ան­
գի­տու­թեան մեր­կա­ցին յա­մե­նայն ա­զանց, զգես­տա­
ւո­րեալ զհե­թա­նոսս՝ ա­ռա­քե­լա­կան կոչ­մամբ ի յոյս 
կե­նացն յա­ւի­տե­նից. բա­րե­խօ­սու­թեամբ սո­ցա խնա: 
­Վաս­նո­րոյ եւ մեք հա­ւա­տա­ցեալքս կա­տա­րես­ցուք 
զյի­շա­տակ սրբոց ա­ռա­քե­լոցն. ա­ղա­չեմք զքեզ, որ 
միայն գթածդ ես, ա­ռա­տա­ձեռ­նեա ի մեզ զմեծ քո 
զո­ղոր­մու­թիւնդ. ­Տէր, որ կե­ցու­ցա­նես զա­մե­նայն 
ա­րա­րածս: ­Փառք: Արդ ա­ղա­չեա, մայր Աս­տու­ծոյ, 
զծնեալն ի քէն վասն մեր. զի ընդ նմին պա­հե­լով՝ 
սուրբ յա­րութեամբ նո­րա նո­րո­գի­ցուք, առ նա միշտ 
բա­րե­խօ­սեա կե­ցու­ցա­նել զմեզ: Այժմ: Այ­սօր ցնծան 
ա­ռա­քեալքն. զար­դա­րեալք ի շնոր­հաց ­Հոգ­ւոյն սրբոյ 
մե­ծա­ցու­ցա­նե­լով զե­լօղն ի ­Հօ­րէ:

Կամ. Եւ համ­բար­ձեալ զձայնն ­Յու­դա­յի խնդրե­լով 
ի ­Տեառ­նէ զտեն­չա­լին ա­մե­նե­ցուն սուրբ զխաչն. եւ 
հա­ւա­տով գո­չէր, ե­կա՛յք երկր­պա­գես­ցուք աս­տո­ւա­
ծա­յին սուրբ նշա­նիս՝ մե­ծա­ցու­ցա­նե­լով զծնեալն ի 
կու­սէն:

ՀԱՄԲԱՐՁԻՔ

­Յա­րու­թեան
ԳԿ.

Ա. Ըզ­քո յա­րու­թիւնդ օրհ­նեմք, մար­դա­սէր, ա­ղա­
ղա­կե­լով. ­Տէր, փառըք քեզ: ­Զոր օրհ­նեն սե­րով­բէքն 
եւ գո­վեն քե­րով­բէքն. ա­ղա­ղա­կե­լով. ­Տէր, փառըք 
քեզ: Ան­դա­դար բե­րա­նով, ան­հան­գիստ բար­բա­ռով 
ա­ղա­ղա­կե­լով. ­Տէր, փառըք քեզ:

ԳԿ.

Բ. Առեալ եւ մեր զօրհ­նու­թիւնս հրեշ­տա­կացն եր­
գեմք եւ ա­սեմըք. փառք յա­րու­թեան քո, ­Տէր: Որ 
խա­չե­ցար վասըն մեր, թա­ղե­ցար եւ յա­րեար, ա­զա­
տե­ցեր ի մե­ղաց: Սուրբ Աս­տը­ւած, սուրբ եւ հըզօր, 
սուրբ եւ ան­մահ թա­գա­ւոր:

­Մար­տի­րո­սաց
ԳԿ.

Այ­սօր մար­տի­րո­սաց դասքըն ցընծա­ցեալ բերկ­րին 
ընդ ա­ռաջ ­Տեառն Ք­րիս­տո­սի Որդ­ւոյն Աս­տու­ծոյ: 
­Ձայն ի յերկ­նից վըկա­յեալ ա­սէ. ե­կայք, օրհ­նեալք 
­Հօր ի­մոյ, ժա­ռան­գորդք երկ­նից խո­րա­նացն: Լ­ըցէք 
ըզտե­ղի ան­կե­լոցն ապս­տամ­բո­ղա­կան թըշնամ­ւոյն, 
որ ի յերկ­նից վայր ան­կեալ:

Ա­պաշ­խա­րու­թեան
ԴԿ.

Մըտ­ցեն ա­ղօթք իմ, ­Տէր, ի տա­ճար սուրբ քո. եւ 
ա­ռա­քեա՛ ի մեզ, ­Տէր, զօգ­նու­թիւն ի լեռ­նէ սըրբոյ 
քում­մէ: ­Հո­վա­նաս­ցի աջ քո, ­Տէր, ի վե­րայ ստեղ­

ծուա­ծոց քոց. եւ ա­ռա­քեա՛ ի մեզ, ­Տէր, զօգ­նու­թիւն 
ի լեռ­նէ սըրբոյ քում­մէ: ­Զե­րե­կո­յի ա­ղօթս մեր ըն­
կալ, ­Տէր, բա­րե­խօ­սու­թեամբ ծնո­ղի քո, եւ ա­ռա­քեա՛ 
ի մեզ, ­Տէր, զօգ­նու­թիւն ի լեռ­նէ սըրբոյ քում­մէ:

ՔԱՐՈԶ

(Աշակ. դաս.) Վասն խա­ղա­ղու­թեան ա­մե­նայն աշ­
խար­հի, եւ հաս­տա­տու­թեան սրբոյ ե­կե­ղեց­ւոյ զ­Տէր 
ա­ղա­չես­ցուք: Ա­սաս­ցուք ա­մե­նե­քեան միա­բա­նու­
թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ԱՂՕԹՔ

(Աշակ. դաս.) Հայր գթած, բա­րեխ­նա­մող՝ ա­րա­րիչ 
ա­մե­նայն ա­րա­րա­ծոց, ըն­կա՛լ զպա­ղա­տա­նս ծա­ռա­
յից քոց ի ժամ ե­րե­կո­յիս, որ ա­ռատդ ես առ ա­մե­
նե­սեան՝ պար­գե­ւօք բա­րե­րա­րու­թեան քո: Ո­ղոր­մեա՛, 
­Տէր, ա­մե­նայն աշ­խար­հի, եւ ե­կե­ղեց­ւոյ քում սրբոյ, 
հի­ւան­դաց, վշտա­ցե­լոց, ճա­նա­պար­հոր­դաց, նա­ւոր­
դաց, խոս­տո­վա­նո­ղաց, ա­պաշ­խա­րո­ղաց եւ հոգ­
ւոցն հան­գու­ցե­լոց: ­Զի դու, ­Տէր ա­մե­նա­կալ, գի­տես 
զպէտս մեր եւ զկա­րիս՝ ա­ռա­ւել քան զոր խնդրեմք 
եւ իմանամք, եւ քեզ ընդ Որդ­ւոյ եւ ա­մե­նասր­բոյ 
­Հոգ­ւոյդ վա­յե­լ է փառք իշ­խա­նու­թիւն եւ պա­տիւ. 
այժմ եւ միշտ եւ յաւիտեանս յաւիտենից. ամէն:

Յաւուրս աղուհացից աստ ասի՝ Տէր ամենակալն.  եւ իւր 
Քարոզն եւ Աղօթքն. տե՛ս յերես 234. եւ յետ նորա՝ Որ բնա­
կեալն: Իսկ յայլ աւուրս պահոց եւ ի տօնս մարտիրոսաց՝ 
ասի միայն Որ բնակեալն: Եւ ի կիրակամուտս՝ Աստ օրհ­
նեցէքն:

Ար­ձակ­ման փոխ
Սաղմոս Ղ.

(Աշակ. դաս.) Որ բնա­կեալն է յօգ­նու­թիւն բարձ­րե­
լոյն, ընդ հո­վա­նեաւ Աս­տու­ծոյ յեր­կինս հան­գի­ցէ:

Ա­սաս­ցէ ­Տեառն, ըն­դու­նող իմ ես դու. ա­պա­ւէն իմ 
Աս­տուած, եւ ես յու­սամ ի նա:

­Նա փրկես­ցէ զիս յո­րո­գայ­թէ որ­սո­ղին, եւ ի բա­
նիցն ի խռո­վու­թե­նէ:

Ի թիկ­նա­մէջս իւր ըն­կալ­ցի զ­քեզ, ի հո­վա­նի թե­ւոց 
նո­րա յու­սաս­ցիս:

Որ­պէս զէն՝ շուրջ ե­ղի­ցի զքեւ ճշմար­տու­թիւն նո­
րա:

Ոչ եր­կի­ցես դու եր­կիւ­ղէ գի­շե­րի եւ ոչ ի նե­տէ՝ որ 
թռչի ի տուէ:

­Յի­րէ, որ շրջի ի խա­ւա­րի, ի գայ­թակ­ղու­թե­նէ դի­
ւին ի հա­սա­րակ ա­ւուր:

Անկ­ցին ի կող­մա­նէ քում­մէ հա­զարք, եւ բիւրք 
ընդ աջ­մէ քում­մէ. եւ առ քեզ ինչ ոչ մեր­ձես­ցին:

­Բայց միայն ա­չօք քովք հա­յես­ցիս դու, եւ զհա­տու­
ցումն մե­ղաւո­րաց տես­ցես. զի դու, Տէր, յոյս իմ ես:

Զ­բարձ­րեալն ա­րա­րեր քեզ ա­պա­ւէն. զի ո՛չ հաս­
ցեն առ քեզ չարք, եւ տան­ջանք մի՛ մեր­ձես­ցին ի 
յարկս քո:

Հ­րեշ­տա­կաց իւ­րոց պա­տուի­րեալ է վասն քո, պա­
հել զքեզ յա­մե­նայն ճա­նա­պարհս քո:

Ի բա­զուկս իւ­րեանց ըն­կալ­ցին զքեզ. զի մի՛ եր­բէք 
հար­ցես զքա­րի զոտն քո:

Ի վե­րայ ի­ժից եւ քար­բից գնաս­ցես դու. եւ առ 
ոտն կո­խես­ցես զա­ռիւծն եւ զվիշապն:

­Քան­զի յիս յու­սա­ցաւ, եւ փրկե­ցից զնա. հո­վա­նի 
ե­ղէց նմա, զի ծա­նեաւ զա­նուն իմ:

­Կար­դաս­ցէ առ իս՝ եւ ես լուայց նմա. եւ առ նմա 
ե­ղէց ի նե­ղու­թեան:

Փր­կե­ցից եւ փա­ռա­ւոր ա­րա­րից զնա. եր­կայն 
ա­ւուրբք լցու­ցից եւ ցու­ցից նմա զփրկու­թիւն իմ:

Առ քեզ, ­Տէր, համ­բար­ձի զաչս իմ. որ բ­նա­կեալդ 
ես ի յեր­կինս:

Որ­պէս աչք ծա­ռա­յի ի ձեռն ­Տեառն իւ­րոյ եւ որ­
պէս աչք ա­ղախ­նոյ ի ձեռն տիկ­նոջ իւ­րոյ:

Այն­պէս են աչք մեր առ քեզ, ­Տէր Աս­տուած մեր, 
մին­չեւ ո­ղոր­մես­ցիս ի վե­րայ մեր:

Ո­ղոր­մեա՛ց մեզ, ­Տէր, ո­ղոր­մեա՛ց մեզ. զի բա­զում 
լցաք ար­հա­մար­հա­նօք:

Եւս ա­ռա­ւել լցան ան­ձինք մեր նա­խա­տա­նօք, որ 
նա­խա­տէին զմեզ, եւ ար­հա­մար­հա­նօք ամ­բար­տա­ւա­
նից:

Աս­տուած, յա­նուան քում կե­ցո՛ զիս, եւ ի զօ­րու­
թեան քում ի­րա՛ւ ա­րա ինձ:

Աս­տուած, լո՛ւր ա­ղօ­թից ի­մոց. ո՛ւնկն դիր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ, եւ հզօրք խնդրե­ցին 
զանձն իմ. եւ ոչ հա­մա­րե­ցան զքեզ Աս­տուած ա­ռա­
ջի իւ­րեանց:

Ա­հա Աս­տուած օգ­նա­կան իմ, եւ ­Տէր ըն­դու­նելի 
հոգ­ւոյ ի­մոյ:

Ի դար­ձու­ցա­նել զչարն ի թշ­նա­միս իմ, ճշմար­տու­
թեամբ քով սա­տա­կեա՛ զնո­սա:

26 - ԺԱՄԱԳԻՐՔ 2016

Ես կա­մօք ի­մովք պա­տա­րագս մա­տու­ցից քեզ,  
խոս­տո­վան ե­ղէց ա­նուան քում, ­Տէր, զի բա­րի է:

­Յա­մե­նայն նե­ղու­թե­նէ իմ­մէ փրկես­ցէ զիս, եւ ի 
թշնա­միս իմ ե­տես ակն իմ:

­Փառք ­Հօր եւ Որդ­ւոյ եւ Հոգւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

ՄԱՂԹԱՆՔ
Զբարձ­րեալն զՔ­րիս­տոս ա­րաս­ցուք մեզ ա­պա­

ւէն, զի ո՛չ հաս­ցեն առ մեզ չարք, եւ տան­ջանք մի՛ 
մեր­ձես­ցին ի յարկս մեր:

ՔԱՐՈԶ

(Աշակ. դաս.) Եւ մեք միա­բան զո­ղոր­մու­թիւն ի 
­Տեառ­նէ խնդրե­լով՝ ա­սաս­ցուք ա­մե­նե­քեան միա­բա­
նու­թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

ԱՂՈԹՔ

(Աշակ. դաս.) Յոյս կե­նաց, ըն­դու­նող աղոթից, քա­
ւիչ մե­ղաց եւ կա­տա­րիչ խնդրուա­ծաց, Ք­րիս­տոս 
Աս­տուած մեր, ըն­կա՛լ զպաղա­տանս մեր ի ժամ ե­րե­
կո­յիս՝ բա­րե­խօ­սու­թեամբ սուրբ Աս­տուա­ծած­նին եւ 
ա­ղա­չա­նօք ա­մե­նայն սրբոց քոց: ­Լո՛ւր մեզ, ­Տէ՛ր, եւ 
ո­ղոր­մեա՛. նե­րեա՛, քա­ւեա՛ եւ թո՛ղ զմեղս մեր. ար­
ժա­նա­ւո­րեա՛գո­հու­թեամբ փա­ռա­ւո­րել զքեզ ընդ ­Հօր 
եւ ընդ Սրբոյ ­Հոգ­ւոյդ. այժմ եւ միշտ եւ յաւիտեանս 
յաւիտեանս. ամէն:

(Աշակ. դաս.) Յի­շեա՛, ­Տէ՛ր, զ­պաշ­տօ­նեայս քո, 
զծնողսն մեր, զ­վար­դա­պետս, զեղ­բարս, զըն­կերս, 
զ­կե­րակ­րիչս, զուխ­տա­ւորս, զ­ճա­նա­պար­հորդս, 
զ­հան­գու­ցիչս, զ­վաս­տա­կա­ւորս, զ­խոս­տո­վա­նողս, 
զապաշ­խա­րողս, զ­գե­րիս, զ­հի­ւանդս, զ­նե­ղեալս, զիշ­
խանս, զ­չա­րա­րարս, զբա­րե­րարս, զթշ­նա­միս, զա­տե­
լիս, եւ որք պա­տուի­րե­ցին մեզ հա­ւա­տով:

Յիշեա՛, Տէ՛ր, եւ ողորմեա՛:

(Աւագ երիցու) Բա­րե­րար եւ բա­զու­մո­ղորմ Աս­
տուած, քո ան­մո­ռաց գի­տու­թեամբդ եւ ան­բաւ մար­
դա­սի­րու­թեամբդ յի­շեա՛ զա­մե­նայն հա­ւա­տա­ցեալս 
ի քեզ եւ ո­ղոր­մեա՛ ա­մե­նե­ցուն: Օգ­նեա՛ եւ փրկեա՛ 
յիւ­րա­քան­չիւր վտան­գից եւ ի փոր­ձու­թեանց: Ար­
ժա­նա­ւո­րեա գո­հու­թեամբ փա­ռա­ւո­րել զ­Հայր եւ 
զՈր­դի եւ զսուրբ ­Հո­գիդ. այժմ եւ միշտ եւ յա­ւի­
տեանս յա­ւի­տե­նից. ա­մէն:

­Հայր մեր որ յեր­կինս ես.:

Փ Ո Խ
­Կի­րա­կամ­տից

(Աշակ. դաս.) Աստ օրհ­նե­ցէ՛ք ա­մե­նայն ծա­ռայք 
­Տեառն զ­Տէր, ո՛ կայք ի տան ­Տեառն եւ ի գա­ւիթս 
Աս­տու­ծոյ մե­րոյ:

Ի գի­շե­րի համ­բար­ձէ՛ք զձեռս ձեր ի սրբու­թիւն, 
եւ օրհ­նե­ցէ՛ք զ­Տէր:



404 Ժամագիրք

Օրհ­նես­ցէ զմեզ ­Տէր ի ­Սիո­նէ, որ ա­րար զեր­կինս 
եւ զեր­կիր:

­Խոս­տո­վան ե­ղէց քեզ, ­Տէր, բո­լո­րով սրտիւ ի­մով. 
ա­ռա­ջի հրեշ­տա­կաց սաղ­մոս ա­սա­ցից քեզ:

­Զի լուար զբանս բե­րա­նոյ ի­մոյ. եր­կիր­ պա­գից 
ի տա­ճար սուրբ քո, եւ խոս­տո­վան ե­ղէց ա­նուան 
քում, վասն ո­ղոր­մու­թեան եւ ճշմար­տու­թեան քոյ:

­Մեծ ա­րա­րեր յա­մե­նայ­նի զա­նուն սուրբ քո. յո­
րում ա­ւուր կար­դամ առ քեզ, վաղ­վա­ղա­կի լո՛ւր 
ինձ, եւ բա­զում ա­րաս­ցես զօ­րու­թիւնս յանձն իմ:

­Խոս­տո­վան ե­ղի­ցին առ քեզ ա­մե­նայն թա­գա­ւորք 
երկ­րի, զի լուան զբանս բերանոյ քո, եւ օրհ­նես­ցեն 
զճա­նա­պարհս քո:

­Մեծ են փառք ­Տեառն. բարձր է ­Տէր, զխո­նարհս 
տե­սա­նէ եւ զ­բար­ձունս ի հե­ռաս­տա­նէ ճա­նա­չէ:

­Թէ գնա­ցից ես ի մէջ նե­ղու­թեանց, կե­ցուս­ցես զիս 
ի բար­կու­թե­նէ թշնամ­ւոյն:

Ձ­գե­ցեր զձեռն քո, եւ փրկեաց զիս աջ քո. եւ ­Տէր 
հա­տուս­ցէ ընդ իմ:

­Տէր, ո­ղոր­մու­թիւն քո յա­ւի­տեան, զգործս ձե­ռաց 
քոց մի՛ ան­տես առ­ներ:

Աս­տուած, յա­նուան քում կե­ցո՛ զիս, եւ ի զօ­րու­
թեան քում ի­րա՛ւ ա­րա ինձ:

Աս­տուած, լո՛ւր ա­ղօ­թից ի­մոց, ունկն դի՛ր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ, եւ հզօրք խնդրե­ցին 
զանձն իմ, եւ ո՛չ հա­մա­րե­ցան զքեզ Աս­տուած ա­ռա­
ջի իւ­րեանց:

Ա­հա Աս­տուած օգ­նա­կան իմ. եւ ­Տէր ըն­դու­նելի 
հոգ­ւոյ ի­մոյ:

Ի դար­ձու­ցա­նել զչարն ի թշ­նա­միս իմ, ճշմար­տու­
թեամբ քով սա­տա­կեա՛ զնո­սա:

Ես կա­մօք ի­մովք պա­տա­րագս մա­տու­ցից քեզ, եւ 
խոս­տո­վան ե­ղէց ա­նուան քում, Տէր, զի բա­րի է:

­Յա­մե­նայն նե­ղու­թե­նէ իմ­մէ փրկե­ցեր զիս, եւ ի 
թշնա­միս իմ ե­տես ակն իմ:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

ՔԱՐՈԶ
Խնդ­րես­ցուք հա­ւա­տով միա­բա­նու­թեամբ ի 

­Տեառ­նէ՝ զի զո­ղոր­մու­թեան զշնորհս իւր ա­րաս­ցէ ի 
վե­րայ մեր: ­Տէրն ա­մե­նա­կալ կե­ցուս­ցէ եւ ո­ղոր­մես­ցի:

Կեցո՛, Տէ՛ր:
Տէ՛ր, ողորմեա՛, Տէ՛ր, ողորմեա՛, Տէ՛ր, ողորմեա՛:

ԱՂՕԹՔ
Թա­գա­ւոր խա­ղա­ղու­թեան, օգ­նա­կան եւ փրկիչ 

ան­ձանց մե­րոց, Ք­րիս­տոս Աս­տուած մեր, պարս­պեալ 
պա­հեա՛ զժո­ղո­վուրդս քո ընդ հո­վա­նեաւ սուրբ եւ 
պա­տուա­կան խա­չիւդ քո ի խա­ղա­ղու­թեան: Փր­
կեա՛ յե­րե­ւե­լի եւ յա­նե­րե­ւոյթ թշնամ­ւոյն. ար­ժա­նա­
ւո­րեա գո­հու­թեամբ փա­ռա­ւո­րել զքեզ ընդ ­Հօր եւ 
ընդ Սրբոյ ­Հոգ­ւոյդ. այժմ եւ միշտ եւ յաւիտեանս 
յաւիտենից. ամէն:

Ա­ղօթք ի կի­րա­կա­մուտս յի­նանց

Քում ա­մե­նա­զօր եւ հրա­շա­լի յա­րու­թեանդ, 
Ք­րիս­տոս Աս­տուած մեր, եր­կիր­պա­գա­նեն զօրք 
հրեշ­տա­կաց, զի դու միայն ու­նիս զան­մա­հու­թիւն, 
բնա­կեալդ ի լոյս ան­մա­տոյց: Եւ մեք, հո­ղե­ղէն ա­րա­

րածքս, խո­նար­հեալ եր­կիւ­ղիւ եր­կիր­պա­գա­նեմք, 
զսուրբ եւ զհ­րա­շա­լի եւ զյաղ­թող զյա­րու­թիւնդ քո 
օրհ­նեմք եւ փա­ռա­ւո­րեմք: Եւ ընդ երկ­նա­յին զօրսն 
մա­տու­ցա­նեմք զօրհ­նու­թիւն եւ զփառս, ընդ ­Հօր 
եւ ընդ Սրբոյ ­Հոգ­ւոյդ. այժմ եւ միշտ եւ յա­ւի­տեան 
յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:

­Հայր մեր, որ յեր­կինս ես.:

Ք Ա Ր Ո Զ
Խ ա չ­ ի

­Սուրբ խա­չիւս ա­ղա­չես­ցուք զ­Տէր, զի սո­վաւ 
փրկես­ցէ զմեզ ի մե­ղաց, եւ կե­ցուս­ցէ շնոր­հիւ ո­ղոր­
մու­թեան իւ­րոյ: Ա­մե­նա­կալ ­Տէր Աս­տուած մեր, կե­
ցո՛ եւ ո­ղոր­մեա՛:

Ա Ղ Օ Թ Ք

(Աւագ երիցու) Պահ­պա­նեա՛ զմեզ, Ք­րիս­տոս Աս­
տուած մեր, ընդ հո­վա­նեաւ սուրբ եւ պա­տուա­կան 
խա­չիւդ քով ի խա­ղա­ղու­թեան. փրկեա՛ յե­րե­ւե­լի 
եւ յա­նե­րե­ւոյթ թշնամ­ւոյն: Ար­ժա­նա­ւո­րեա գո­հու­
թեամբ փա­ռա­ւո­րել զքեզ ընդ ­Հօր եւ ընդ Սրբոյ 
­Հոգ­ւոյդ. այժմ եւ միշտ եւ յաւիտեանս յաւիտենից, 
ամէն:

Խ Ր Ա Տ Ք
­Վասն երկր­պա­գու­թեան ե­կե­ղեց­ւոյ

Ու­րախ ե­ղէ ես ոյք ասէին ցիս՝ ի տուն ­Տեառն եր­
թի­ցուք մեք:

­Հա­սեալ կա­յին ոտք մեր առ դրունս քո, Ե­րու­սա­
ղէմ:

ԶԵ­րու­սա­ղէմ շի­նեալ որ­պէս քա­ղաք, եւ բնա­կու­
թիւն իւր շուրջ զնո­վաւ:

Անդ ե­լա­նէին ազգք ազգք ­Տեա­ռն ի վկա­յու­թիւն 
Իս­րա­յելի՝ խոս­տո­վան լի­նիլ անուան ­Տեառն:

Անդ ար­կեալ են ա­թոռք դա­տաս­տա­նի. ա­թոռս 
ար­կեալ են ի տան ­Դաւ­թի:

­Հար­ցէք զող­ջու­նէ Ե­րու­սա­ղէ­մի եւ զշի­նու­թե­նէ՝ 
ոյք սի­րէք զ­Տէր:

Ե­ղի­ցի խա­ղա­ղու­թիւն ի զօ­րու­թեան քում, եւ շի­
նու­թիւն յաշ­տա­րակս յա­մուրս քո:

­Վասն եղ­բարց եւ ըն­կե­րաց ի­մոց խօ­սե­ցայ զխա­
ղա­ղու­թիւն, վասն քոյ եւ վասն տան ­Տեառն Աս­տու­
ծոյ մե­րոյ խնդրե­ցաք զբա­րու­թիւն ի քէն:

­Տո՛ւր զօ­րու­թիւն ծա­ռա­յի քո, կե­ցո՛ զոր­դի ա­ղախ­
նոյ քո, եւ ա­րա՛ առ իս նշան բա­րու­թեան:

­Տես­ցեն ա­տե­լիք իմ եւ ա­մա­չես­ցեն. զի դու, ­Տէր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

Ք Ա Ր Ո Զ 
Եկեղեցւոյ

Սուրբ ե­կե­ղե­ցեաւս ա­ղա­չես­ցուք զ­Տէր, զի սո­վաւ 
փրկես­ցէ զմեզ ի մե­ղաց, եւ կե­ցուս­ցէ շնոր­հիւ ո­ղոր­
մու­թեան իւ­րոյ: Ա­մե­նա­կալ ­Տէր Աս­տուած մեր, կե­
ցո՛ եւ ո­ղոր­մեա՛:

Ա Ղ Օ Թ Ք
Առ դ­րան սրբոյ ե­կե­ղեց­ւոյս, եւ ա­ռա­ջի աս­տուա­

ծըն­կալ եւ պայ­ծա­ռա­ցեալ սուրբ նշա­նացս՝ խո­նար­
հեալ եր­կիւ­ղիւ եր­կիր­պա­գա­նեմք. զսուրբ եւ զհրա­
շա­լի եւ զյաղ­թող տէ­րու­թիւնդ քո օրհ­նեմք եւ փա­
ռա­ւո­րեմք. եւ քեզ մա­տու­ցա­նեմք զօրհ­նու­թիւն եւ 
զփառս ­Հօր եւ Որդ­ւոյ եւ ­Հոգ­ւոյդ Սրբոյ, այժմ եւ 
միշտ եւ յա­ւի­տեանս յա­ւի­տե­նից. ա­մէն:

Փ Ո Խ
Աղա­ղա­կե­ցէ՛ք առ ­Տէր, ա­մե­նայն եր­կիր, ծա­ռա­յե­

ցէ՛ք ­Տեառն ու­րա­խու­թեամբ:
Մ­տէ՛ք ա­ռա­ջի նո­րա ցնծու­թեամբ. ծա­նե­րո՛ւք, զի 

նա է ­Տէր Աս­տուած մեր:
­Նա՛ ա­րար զմեզ եւ ո՛չ մեք էաք, մեք ժո­ղո­վուրդք 

եւ խաշն ա­րօ­տի նո­րա:
Մ­տէ՛ք ընդ դրունս նո­րա խոս­տո­վա­նու­թեամբ եւ 

օրհ­նու­թեամբ ի յարկս նո­րա:
­Խոս­տո­վա՛ն ե­ղե­րուք ­Տեառն եւ օրհ­նե­ցէ՛ք զա­նուն 

նո­րա:
­Քաղցր է ­Տէր, յա­ւի­տեան է ո­ղոր­մու­թիւն նո­րա, 

յազ­գէ մին­չեւ յազգ է ճշմար­տու­թիւն նո­րա:
­Փառք ­Հօր եւ Որդ­ւոյ եւ ­Հոգ­ւոյն Սրբոյ: 
Այժմ եւ միշտ եւ յաւիտեանս յաւիտենից. ամէն:

Ք Ա Ր Ո Զ
Օրհ­նես­ցուք զա­մե­նա­կալն Աս­տուած՝ զ­Հայր 

­Տեառն մե­րոյ ­Յի­սու­սի Ք­րիս­տո­սի, որ ար­ժա­նի ա­րար 
զմեզ կալ ի տեղ­ւոջս փա­ռա­բա­նու­թեան եւ եր­գել 
զերգս հո­գեւորս: Ա­մե­նա­կալ ­Տէր Աս­տուած մեր, կե­
ցո՛ եւ ո­ղոր­մեա՛:

Ա Ղ Օ Թ Ք
Ի մէջ տա­ճա­րիս եւ ա­ռա­ջի աս­տուա­ծըն­կալ եւ 

պայ­ծա­ռա­ցեալ սուրբ նշա­նացս, եւ սուրբ սե­ղա­նոյս՝ 
խո­նար­հեալ եր­կիւ­ղիւ եր­կիր ­պա­գա­նեմք. զսուրբ եւ 
զհրա­շա­լի եւ զյաղ­թող զյա­րու­թիւնդ քո օրհնեմք եւ 
փա­ռա­ւո­րեմք. եւ քեզ մա­տու­ցա­նեմք զօրհ­նու­թիւն 
եւ զփառս ընդ ­Հօր եւ ընդ Սրբոյ ­Հոգ­ւոյդ. այժմ եւ 
միշտ եւ յաւիտեանս յաւիտենից. ամէն:

Ա Ղ Օ Թ Ք
Ի յար­կի սրբու­թեան եւ ի տեղ­ւոջս փա­ռա­բա­նու­

թեան, հրեշ­տակաց բնա­կա­րա­նիս եւ մարդ­կան քա­
ւա­րա­նիս, ա­ռա­ջի աս­տուա­ծըն­կալ եւ պայ­ծա­ռա­ցեալ 
սուրբ նշա­նացս եւ սուրբ սեղանոյս՝ խո­նար­հեալ եր­
կիւ­ղիւ եր­կիր­պա­գա­նեմք. զսուրբ եւ զհրա­շա­լի եւ 
զյաղ­թող զյա­րու­թիւնդ քո օրհ­նեմք եւ փա­ռա­ւո­
րեմք. եւ ընդ երկ­նա­յին զօրսն քեզ մա­տու­ցա­նեմք 
զօրհ­նու­թիւն եւ զփառս ընդ ­Հօր եւ Սրբոյ ­Հոգ­ւոյդ, 
այժմ եւ միշտ եւ յա­ւի­տեանս յա­ւի­տե­նից. ա­մէն:



 Զի եւ Քրիստոս մի անգամ վասն մեղաց ի վերայ մեր մե­
ռաւ, արդարն ի վերայ անարդարոց, զի զմեզ մերձեցուսցէ 
առ Աստուած. զի թէպէտեւ մեռաւ մարմնով, այլ կենդանի 
է հոգւով: Որով եւ ոգւոցն որ էին ի բանտին` երթեալ քա­
րոզեաց: Երբեմն ապստամբելոցն, յորժամ ներէր նոցա 

Աստուծոյ երկայնմտութիւնն յաւուրս Նոյի յորս տապանն 
կազմէր, յորս նուազունք, այսինքն` ոգիք իբրեւ ութ, ապրե­

ցան ի ջրոյն:



 ԿԱՐԳԱՒՈՐՈՒԹԻՒՆ 
ՀԱՍԱՐԱԿԱՑ ԱՂՕԹԻՑ

 ԽԱՂԱՂԱԿԱՆ ԺԱՄՈՒՆ,
ՈՐ ԿԱՏԱՐԻ Ի ԴԷՄՍ ՀՈԳՒՈՅՆ ԱՍՏՈՒԾՈՅ,

Այլ եւ ի դէմս Բանին Աստուծոյ, որ եդաւ ի գերեզմանի, եւ էջ 
ի դժոխս եւ խաղաղութիւն արար հոգւոցն

ՕՐՀՆԵՑԻՑ զ­Տէր յա­մե­նայն ժամ, յա­մե­
նայն ժամ օրհ­նու­թիւն նո­րա ի բե­րան իմ:

Ի ­Տէր պար­ծես­ցի անձն իմ. լուի­ցեն հեզք եւ ու­
րախ ե­ղի­ցին:

­Մեծ ա­րա­րէք զ­Տէր ի­նեւ. եւ բարձր ա­րաս­ցուք 
զա­նուն նո­րա ի միա­սին:

Խնդ­րե­ցի ի ­Տեառ­նէ, եւ լուաւ ինձ. յա­մե­նայն նե­
ղու­թե­նէ իմ­մէ փրկեաց զիս:

­Մա­տիք առ ­Տէր եւ ա­ռէ՛ք զլոյս, եւ ե­րեսք ձեր մի՛ 
ա­մա­չես­ցեն:

Այս աղ­քատ կար­դաց առ ­Տէր, եւ ­Տէր լուաւ սմա. 
յա­մե­նայն նե­ղու­թե­նէ սո­րա փրկեաց զսա:

­Բանակ հրեշ­տա­կաց ­Տեառն շուրջ է զեր­կիւ­ղա­
ծովք իւ­րովք, եւ պա­հէ զնո­սա:

­Փառք ­Հօր եւ Որդ­ւոյ եւ Հոգւոյն Սրբոյ:
Այժմ եւ միշտ  եւ յաւիտեանս յաւիտենից. ամէն
Եւ եւս խա­ղա­ղու­թեան զ­Տէր ա­ղա­չես­ցուք, ընկա՛լ, 

կեցո՛ եւ ողորմեա՛:
Օրհ­նու­թիւն եւ փառք ­Հօր եւ Որդ­ւոյ եւ Հոգւոյն 

Սրբոյ. այժմ եւ միշտ եւ յաւիտեանս յաւիտենից. 
ամէն:

Ե Ր Գ
Աս­տի­ճա­նաց

Ի նե­ղու­թեան ի­մում ես առ ­Տէր կար­դա­ցի, եւ 
լուաւ ինձ. ­Տէր փր­կեաց զանձն իմ ի շրթանց նեն­
գա­ւո­րաց  եւ ի լե­զուէ չա­րէ:

­Զի՞ տա­ցի քեզ կամ զի՞նչ յա­ւել­ցի լե­զու նեն­գա­
ւոր:

Զկանոնն բովանդակ ասա: Բայց ոմանք ալէլուիա չա­
սեն, զի երգ աստիճանաց է:

Օրհնեալ Տէր մեր Յիսուս Քրիստոս. Ամէն:
­Հայր մեր, որ յեր­կինս ես:

­Սաղ­մոս ՁԷ.

Ժամօրհ. Տէր Աս­տուած փրկու­թեան ի­մոյ, ի տուէ 
կար­դա­ցի եւ ի գի­շե­րի ա­ռա­ջի քո:

(Աշակ. դաս.) Մտ­ցեն ա­ղօթք իմ ա­ռա­ջի քո, ­Տէր, խո­
նար­հես­ցի ունկն քո ի խնդրուածս իմ:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:

Այժմ եւ միշտ եւ յաւիտեանս յաւիտենից. ամէն:

Եւ եւս խա­ղա­ղու­թեան զ­Տէր ա­ղա­չես­ցուք, ընկա՛լ, 
կեցո՛ եւ ողորմեա՛:

Օրհ­նու­թիւն եւ փառք ­Հօր եւ Որդ­ւոյ եւ Հոգւոյն 
Սրբոյ. այժմ եւ միշտ եւ յաւիտեանս յաւիտենից. 
ամէն:

­Սաղ­մոս Դ.
(­Յա­ւագ ե­րի­ցու դա­սէն)

Ի կար­դալ ի­մում լուար ինձ, Աս­տուած, ըստ ար­
դա­րու­թեան. ի նե­ղու­թենէ ինձ ան­դորր ա­րա­րեր. 
ո­ղոր­մեա՛ ինձ եւ լո՛ւր ա­ղօ­թից ի­մոց:

Ո՛ր­դիք մարդ­կան, մին­չեւ յե՞րբ էք խստա­սիրտք. 
ըն­դէ՞ր սի­րէք զնան­րու­թիւն, եւ խնդրէք զստու­թիւն:

­Ծա­նե­րուք՝ զի սքան­չե­լիս ա­րար ­Տէր սրբոյ իւ­
րում. ­եւ Տէր լուի­ցէ ինձ ի կար­դալ ի­մում առ նա:

­Բար­կա­նայք եւ մի՛ մե­ղան­չէք. զոր ինչ ա­սէք ի 
սիրտս ձեր, յան­կո­ղինս ձեր զղջա­ցա­րո՛ւք:

­Մա­տու­ցէ՛ք պա­տա­րագս ար­դա­րու­թեան եւ յու­
սա­ցա­րո՛ւք ի ­Տէր:

­Բա­զումք ա­սէին թէ՝ ո՞ ցուց­ցէ մեզ զբա­րու­թիւն 
­Տեառն. նշա­նե­ցաւ առ մեզ լոյս ե­րե­սաց քոց. եւ 
ե­տուր ու­րա­խու­թիւն սրտից մե­րոց:

Ի պտղոյ ցո­րե­նոյ, գին­ւոյ եւ ձի­թոյ իւ­րեանց լցու­
ցեր զնո­սա:

­Խա­ղա­ղու­թեամբ յայս եւ ի սոյն ննջես­ցուք եւ 
զար­թի­ցուք. զի դու, ­Տէր, միայն ա­ռան­ձին յու­սով 
քով բնա­կե­ցու­ցեր զմեզ:

­Տէր, մի՛ սրտնտու­թեամբ քով յան­դի­մա­ներ զիս. 
եւ մի՛ բար­կու­թեամբ քով խրա­տեր զիս:

Ո­ղոր­մեա՛ ինձ, ­Տէր, զի հի­ւանդ եմ ես. բժշկեա՛ 
զանձն իմ, զի խռո­վե­ցան ոս­կերք իմ:

Անձն իմ յոյժ խռո­վե­ցաւ. եւ դու, ­Տէր, մին­չեւ 
յե՞րբ:

­Դա՛րձ, ­Տէ՛ր, եւ փրկեա՛ զանձն իմ, կե­ցո՛   զիս, 
­Տէր, ըստ ո­ղոր­մութեան քում:

­Զի ո՛չ ոք է, որ ի մա­հու յի­շէ զքեզ. կամ ի դժոխս 
խոս­տո­վան առ­նի­ցի առ քեզ:

­Վաս­տա­կե­ցայ ես ի հե­ծու­թեան ի­մում. լուա­ցի 
զա­մե­նայն գի­շեր զմա­հիճս իմ, եւ ար­տա­սուօք ի­մովք 
զան­կո­ղինս իմ թա­ցի:

Խ­ռո­վե­ցաւ ի սրտմտու­թե­նէ ակն իմ. եւ մա­շե­ցայ 
ես ի վե­րայ ա­մե­նայն թշնա­մեաց ի­մոց:

Ի բա՛ց կա­ցէք յի­նէն ա­մե­նե­քեան, ոյք գոր­ծէք զա­
նօ­րէ­նու­թիւն:

­Լուաւ ­Տէր ձայ­նի լա­լոյ ի­մոյ. լուաւ ­Տէր ա­ղօ­թից 
ի­մոց, եւ ­Տէր զխնդրուածս իմ ըն­կա­լաւ:

Ա­մա­չես­ցեն եւ խռո­վես­ցին յոյժ ա­մե­նայն թշնա­
միք իմ. դարձ­ցին յետս եւ ա­մա­չես­ցեն յոյժ վաղ­վա­
ղա­կի եւ խռո­վես­ցին:

­Մին­չեւ ե՞րբ, ­Տէր, մո­ռա­նաս զիս իս­պառ, մին­չեւ 
ե՞րբ դար­ձու­ցա­նես զե­րեսս քո յի­նէն:

­Մին­չեւ ե՞րբ դնեմ զխոր­հուրդս յանձն իմ. եւ 
ցաւք սրտի ի­մոյ զա­ւուրս:

­Մին­չեւ ցե՞րբ բարձ­րա­նայ թշնա­մին ի վե­րայ իմ. 
նա­յեա՛ եւ լո՛ւր ինձ, ­Տէր Աս­տուած իմ:

­Լո՛յս տուր, ­Տէր, ա­չաց ի­մոց՝ զի մի՛ եր­բէք ննջե­
ցից ի մահ:

­Մի՛ ա­սաս­ցէ թշնա­մին՝ թէ յաղ­թե­ցի նմա. կամ նե­
ղիչք իմ ցնծաս­ցեն՝ թէ ես սա­սա­նե­ցայց:

Ես յո­ղոր­մու­թիւնս քո, ­Տէր, յու­սա­ցայ. ցնծա­ցաւ 
սիրտ իմ ի փրկու­թեան քում, օրհ­նե­ցից զ­Տէր զբա­
րե­րարդ իմ:

­Պա­հեա՛ զիս Աս­տուած իմ, զի ես ի քեզ յու­սա­ցայ. 
ա­սա­ցի ­Տեառն՝ ­Տէր իմ ես դու եւ բա­րիք իմ ինձ ի 
քէն են:

Սր­բոց քոց որ են յերկ­րի քում, սքան­չե­լի ա­րա­րեր 
զա­մե­նայն կամս իմ ի նո­սա:

­Յա­ճա­խես­ցին հի­ւան­դու­թիւնք նո­ցա. յետ այ­սո­
րիկ ա­պա վաղ­վա­ղես­ցին:

Ո՛չ ժո­ղո­վե­ցայց ի ժո­ղովս նո­ցա յա­րեանց, եւ ո՛չ 
յի­շե­ցից զա­նուանս նո­ցա ի շրթունս իմ:

­Տէր բա­ժին ժա­ռան­գու­թեան ի­մոյ եւ բա­ժա­կի ի­մոյ 
դու ես, որ այս­րէն դար­ձու­ցա­նես զժա­ռան­գու­թիւն 
իմ յիս:

­Վի­ճակք ե­լին ինձ ընդ ըն­տիրս. եւ ժա­ռան­գու­
թիւն իմ հա­ճոյ ե­ղեւ ինձ:

Օրհ­նե­ցից զ­Տէր որ ի­մաս­տուն ա­րար զիս. մինչ ի 
գի­շե­րի եւս խրա­տե­ցին զիս ե­րի­կա­մունք իմ:

­Յա­ռա­ջա­գոյն տե­սա­նէի զ­Տէր ա­ռա­ջի իմ յա­մե­
նայն ժամ, զի է ընդ աջ­մէ իմ­մէ՝ զի մի սա­սա­նե­ցայց:

­Վասն այ­սո­րիկ ու­րախ ե­ղեւ սիրտ իմ եւ ցնծա­ցաւ 
լե­զու իմ. ե­ւս եւ մարմին իմ բնա­կես­ցի յու­սով:

­Զի ո՛չ թող­ցես զանձն իմ ի դժոխս, եւ ո՛չ տա­ցես 
սրբոյ քում տե­սա­նել զա­պա­կա­նու­թիւն:

­Ցու­ցեր ինձ զճա­նա­պարհս կե­նաց. լցու­ցեր զիս 
ու­րա­խու­թեամբ ե­րե­սաց քոց՝ ի քաղց­րու­թե­նէ վա­
յել­չու­թեան ա­ջոյ քո մինչ իս­պառ:

­Լո՛ւր, ­Տէր, ար­դա­րու­թեան, եւ նա­յեա՛ ի 
խնդրուածս իմ. ո՛ւնկն դիր ա­ղօ­թից ի­մոց՝ զի ո՛չ 
շրթամբք նեն­գա­ւո­րօք:

­Յե­րե­սաց քոց ի­րա­ւունք ինձ ել­ցեն, եւ աչք իմ 
տես­ցեն զուղ­ղու­թիւն:

­Փոր­ձե­ցեր զսիրտ իմ. եւ քննե­ցեր ի գի­շե­րի, փոր­
ձե­ցեր զիս՝ եւ ոչ գտաւ յիս ա­նի­րա­ւու­թիւն:

­Մի՛ խօ­սես­ցի բե­րան իմ զգործս որդ­ւոց մարդ­կան. 
վասն բա­նից շրթանց քոց ես պա­հե­ցից զճա­նա­պարս 
խիստս:

­Հաս­տա­տեա՛ զշա­ւիղս իմ ի ճա­նա­պար­հի քում, զի 
մի՛ գայ­թակ­ղես­ցին գնացք իմ:

Ես առ քեզ, ­Տէր, կար­դա­ցի՝ զի լուար ինձ, Աս­
տուած, խո­նար­հե­ցո՛ առ իս զունկն քո եւ լո՛ւր բա­
նից ի­մոց:

Ս­քան­չե­լի ա­րա­րեր զո­ղոր­մու­թիւնս քո. ո փրկես 
զայ­նո­սիկ, որ յու­սա­ցեալ են ի քեզ, յայն­ցա­նէ որ հա­
կա­ռակ կան ա­ջոյ քո:

­Պա­հեա՛ զիս որ­պէս բիբ ա­կան. ընդ հո­վա­նեաւ 
թե­ւոց քոց ծած­կես­ցես զիս՝ յե­րե­սաց ամ­բա­րշտաց 
ոյք տա­ռա­պե­ցու­ցին զիս:

Թշ­նա­միք զանձն իմ պա­շա­րե­ցին, ի ճարպս իւ­
րեանց ար­գե­լին, եւ բե­րանք նո­ցա խօ­սե­ցան զամ­
բար­տա­ւա­նու­թիւն:

­Մեր­ժե­ցին զիս, եւ այժմ դար­ձեալ պա­տե­ցան զի­
նեւ. ուշ ե­դին խո­նար­հե­ցու­ցա­նել զիս յեր­կիր:

­Հա­մա­րե­ցան ինձ որ­պէս ա­ռիւծ, զի պատ­րաս­տի 
յորս, եւ որ­պէս կո­րիւն ա­ռիւ­ծու զի նստի դա­րա­
նեալ:

Ա­րի՛, ­Տէր, ժա­մա­նեա՛ նո­ցա եւ խա­փա­նեա՛ զնո­սա. 
փրկեա՛ զան­ձն իմ յամ­բարշտաց, ի սրոյ եւ ի ձե­ռանէ 
թշնամ­ւոյն:

­Տէր, կո­րո՛ զնո­սա յերկ­րէ, բա­ժա­նեա՛ եւ խա­փա­
նեա՛ զնո­սա ի կեանս իւ­րեանց:

­Գաղտ­նեօք քովք լցան ո­րո­վայնք նո­ցա, յա­գե­
ցան կե­րա­կրովք եւ թո­ղին զմնացուածս տղա­յոց իւ­
րեանց:

Ես ար­դա­րու­թեամբ ե­րե­ւե­ցայց ե­րե­սաց քոց, յա­
գե­ցայց յե­րե­ւիլ փա­ռաց քոց:

­Դա՛տ ա­րա ինձ, Աս­տուած, եւ ի­րա՛ւ ա­րա ինձ ի 
դա­տաս­տա­նի ի­մում:

­Յազ­գէ՝ որ ո՛չ է սուրբ, ի մար­դոյ մե­ղա­ւո­րէ նեն­
գա­ւո­րէ փրկեա՛ զիս:

­Դու, Աս­տուած, հզօ­րիչ իմ ես. ըն­դէ՞ր մո­ռա­ցար 
զիս, ըն­դէ՞ր տրտում գնամ ես ի նե­ղել թշնամ­ւոյ 
ի­մոյ:

Ա­ռա­քեա՛, ­Տէր, զլոյս քո եւ զճշ­մար­տու­թիւն քո, 

զի ա­ռաջ­նոր­դես­ցեն ինձ, եւ հան­ցեն զիս ի լեառն 
սուրբ եւ ի յարկս քո:

Մ­տից ա­ռա­ջի սե­ղա­նոյ Աս­տու­ծոյ առ Աս­տուած, 
որ ու­րախ առ­նէ զման­կու­թիւն իմ:

­Խոս­տո­վան ե­ղէց քեզ օրհ­նու­թեամբ, Աս­տուած, 
Աս­տուած իմ:

Ա՛րդ՝ ըն­դէ՞ր տրտում ես անձն իմ, կամ ըն­դէ՞ր 
խռո­վես զիս. յու­սա՛ առ Աս­տուած. խոս­տո­վա­նեա՛ 
նմա՝ փրկիչ ե­րե­սաց ի­մոց Աս­տուած է:

Աս­տուած, յօգ­նել ինձ նա­յեա՛ց, եւ, ­Տէր, յըն­կե­րել 
ինձ փու­թա՛:

Ա­մա­չես­ցեն եւ յա­մօթ լի­ցին, ոյք խնդրէին զանձն 
իմ. դարձ­ցին յե­տս եւ ա­մա­չես­ցեն, ոյք խոր­հէին ինձ 
չար:

­Դարձ­ցին առ ժա­մայն ա­մա­չե­ցեալք՝ որ ա­սէին ինձ 
վաշ, վաշ:

Ցն­ծաս­ցեն եւ ու­րախ լի­ցին ի քեզ ա­մե­նե­քեան, 
ոյք խնդրեն զքեզ ­Տէր:

Ա­սաս­ցեն յա­մե­նայն ժամ՝ մեծ է Աս­տուած. եւ ոյք 
սի­րեն զփրկութիւնս քո:

Ես աղ­քատ եւ տնանկ եմ, Աս­տուած, օգ­նեա՛ ինձ. 
օգ­նա­կան եւ փրկիչ իմ ես դու, եւ դու, Տէր իմ, մի՛ 
յա­մե­նար:

­Տո՛ւր զօ­րու­թիւն ծա­ռա­յի քո. կե­ցո՛ զոր­դի ա­ղախ­
նոյ քո, եւ ա­րա՛ առ իս նշան բա­րու­թեան:

­Տես­ցեն ա­տե­լիք իմ եւ ա­մա­չես­ցեն. զի դու, ­Տէր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն

27 - ԺԱՄԱԳԻՐՔ 2016

Ե Ր Գ
(­Յա­ւագ ե­րի­ցու դա­սէն)

Շ­նոր­հեա մեզ, ­Տէր, ի գի­շե­րի զերկ­նա­յին զխա­
ղա­ղու­թիւն քո. եւ պա­հեա՛ զմեզ ի պա­տրա­նաց թշ­
նամ­ւոյն՝ ա­մե­նա­յաղթ զօ­րու­թեամբ սուրբ խա­չի քոյ: ­

Տէր Աս­տուած փրկու­թեան ի­մոյ, ի տուէ կար­դա­ցի 
եւ ի գի­շե­րի ա­ռա­ջի քոյ: 

Մտ­ցեն ա­ղօթք իմ ա­ռա­ջի քո, ­Տէր, խո­նար­հես­ցի 
ունկն քո ի խնդրուածս իմ:

Ե­կես­ցէ առ մեզ, ­Տէր, պա­հա­պան ի քէն, եւ պա­
հես­ցէ զմեզ յա­մե­նայն ժամ: 

Ա­ռա­քեա՛ ի մեզ, ­Տէր, զզօ­րու­թիւն սրբոյ խա­չին, 
որ պա­հես­ցէ ըզմեզ յա­մե­նայն ժամ: 

Ար­ժա­նի՛ ա­րա, ­Տէր, զե­րեկս զայս խա­ղա­ղու­
թեամբ, եւ ա­ռանց փոր­ձու­թեան ան­ցո՛ ըզմեօք: 

Ար­ժա­նա­ւո­րեա՛, ­Տէր, զգի­շերս զայս խա­ղա­ղու­
թեամբ եւ ա­ռանց մե­ղաց պա­հե­լով զմեզ:

 Ընդ մեզ ­Տէր Աս­տուած, գի­տաս­ջիք, հե­թա­նոսք, 
եւ պար­տե­ցա­րուք. զի Աս­տուած ընդ մեզ է: 

Եւ լուա­րուք զայս ի ծա­գաց մին­չեւ ի ծագս երկ­
րի. զի Աս­տուած ընդ մեզ է: 

Եւ հզօ­րա­ցեալքդ պար­տե­ցա­րուք. զի Աս­տուած 
ընդ մեզ է: 

Եւ զի թէ­պէտ եւ դար­ձեալ զօ­րա­նայք՝ դար­ձեալ ի 
պար­տու­թիւն մատ­նես­ջիք. զի Աս­տուած ընդ մեզ է: 

Եւ ըզխոր­հուրդն զոր խոր­հիք՝ խա­փա­նէ ­Տէր. զի 
Աս­տուած ընդ մեզ է: 

Եւ ըզբանն զոր խօ­սիք մի՛ մնաս­ցէ առ ձեզ. զի 
Աս­տուած ընդ մեզ է:

 Եւ քան­զի յեր­կիւ­ղէ ձեր­մէ մեք ո՛չ եր­կի­ցուք եւ 
ո՛չ խռո­վի­ցուք. զի Աս­տուած ընդ մեզ է: 

Եւ ըզ­Տէր Աս­տուած մեր փա­ռա­ւոր ա­րաս­ցուք. եւ 
նա ե­ղի­ցի մեզ յեր­կիւղ. զի Աս­տուած ընդ մեզ է: 

Եւ յու­սա­ցեալ ե­ղի­ցուք մեք ի նա, եւ նա ե­ղի­ցի 
մեզ ի սրբու­թիւն. զի Աս­տուած ընդ մեզ է: 

Եւ յու­սա­ցեալ ե­ղի­ցուք մեք ի նա, եւ նա ե­ղի­ցի 
մեզ ի փրկու­թիւն. զի Աս­տուած ընդ մեզ է:

 Եւ ա­հա­ւա­սիկ ես եւ ման­կունք իմ, զոր ետ ինձ 
Աս­տուած, զի Աս­տուած ընդ մեզ է:

 Եւ ժո­ղո­վուրդ, որ նստէր ի խա­ւա­րի՝ ե­տես ըզլոյս 
մեծ. զի Աս­տուած ընդ մեզ է: 

Եւ որ բնա­կեալդ էք ի խա­ւա­րի եւ ի ստուերս մա­
հու՝ լոյս ծա­գես­ցի առ ձեզ. զի Աս­տուած ընդ մեզ է: 

Եւ քան­զի մա­նուկ ծնաւ որ­դի եւ տուաւ մեզ. զի 
Աս­տուած ընդ մեզ է: 

Եւ ո­րոյ իշ­խա­նու­թիւն իւր ի վե­րայ ու­սոց իւ­րոց. 
զի Աս­տուած ընդ մեզ է:

 Եւ որ կո­չի ա­նուն նո­րա մե­ծի խորհր­դոյ հրեշ­
տակ. զի Աս­տուած ընդ մեզ է: 

Եւ Աս­տուած հզօր իշ­խան. զի Աս­տուած ընդ մեզ է:
 Եւ իշ­խան խա­ղա­ղու­թեան հայր հան­դեր­ձե­լոյ յա­

ւի­տե­նին. ­Տէր Աս­տուած ընդ մեզ է: 
Եւ փառք ­Հօր եւ Որդ­ւոյ եւ ­Հոգ­ւոյն Սրբոյ. այժմ 

եւ միշտ եւ յաւիտեանս յա­ւի­տե­նից. ա­մէն:

Մ Ա Ղ Թ Ա Ն Ք
Ի մեր­ձե­նալ ե­րե­կո­յիս՝ համ­բառ­նամք զձեռս մեր ի 

սրբու­թիւն. զոր ինչ մե­ղաք այ­սօր խորհր­դով, բա­նիւ 
կամ գոր­ծով՝ ի յան­կո­ղինս մեր զղջա­նա­լով. խոս­տո­
վան լի­նե­լով զգաղտ­նիս սրտից մե­րոց ծած­կա­գի­տիդ 
Աս­տու­ծոյ՝ յու­սա­լով յո­ղոր­մու­թիւն քո: Եւ մեք միա­
բան գո­չես­ցուք՝ յի­շեա՛ զմեզ, ­Տէր, յոր­ժամ գաս ար­
քա­յու­թեամբ քով, եւ ո­ղոր­մեա՛ մեզ:

Ք Ա Ր Ո Զ

(Աշակ. դաս.) Եւ եւս խա­ղա­ղու­թեան զ­Տէր ա­ղա­
չես­ցուք:

Գո­հա­ցա­րո՛ւք զ­Տեառ­նէ, որ իւ­րով ո­ղոր­մու­
թեամբն ա­ռաջ­նոր­դեաց մեզ ի գործս տուըն­ջեան. եւ 
շնոր­հեաց մեզ միա­բան գալ հա­սա­նիլ ի հան­գիստ 
գի­շե­րիս: Եւ մեք յա­մե­նայն ժամ ա­ղա­չես­ցուք զմար­
դա­սէրն Աս­տուած, լի­նել պա­հա­պան ան­ձանց մե­
րոց, եւ նա իւ­րով ո­ղոր­մու­թեամբն պա­հես­ցէ զմեզ, 
եւ ա­ռաջ­նոր­դեալ հա­սուս­ցէ յիւր բա­րու­թեան հան­
գիստն. զոր խոս­տա­ցաւ սի­րե­լեաց իւ­րոց ճշմա­րիտն 
Աս­տուած ­Յի­սուս Քրիս­տոս. ­Տէրն ա­մե­նա­կալ կե­
ցուս­ցէ եւ ո­ղոր­մես­ցի:

Զ­հան­գիստ գի­շե­րիս խա­ղա­ղու­թեամբ անցուցանել 
հաւատով՝ ի Տեառնէ խնդրեսցուք: Զհ­րեշ­տակ խա­
ղա­ղու­թեան պա­հա­պան.: Զ­քա­ւու­թիւն եւ զթո­ղու­
թիւն յան­ցա­նաց.: Զսր­բոյ խա­չին մեծ եւ կա­րող զօ­
րու­թիւն.: Եւ եւս միա­բան վասն ճշմա­րիտ եւ սուրբ.: 
­Զան­ձինս մեր եւ զմիմեանս Տեառն.: Ո­ղոր­մեա՛ց մեզ, 
­Տէր Աստուած մեր.:

Ա Ղ Օ Թ Ք

(Աշակ. դաս.) Տէ՛ր բա­րե­րար, որ մե­ծաւ գթու­թեամբ 
քով պատ­րաս­տե­ցեր զյա­ւի­տե­նա­կան հան­գիստն 
ա­ռա­քի­նու­թեամբ աշ­խա­տե­լոցն, եւ կո­չե­ցեր առ 
քեզ զքաղ­ցր ձայ­նիւ զծան­րա­բեռ­նեալսն եւ զտա­ժա­
նեալսն մե­ղօք՝ հան­գիստ նո­ցա խոս­տա­նա­լով: Շ­նոր­
հեա՛ եւ մեզ, ­Տէր, անխ­ռով խա­ղա­ղութեամբ զգի­
շերս ան­ցու­ցա­նել. եւ ի ծան­րու­թե­նէ մե­ղաց զաշ­խա­
տեալքս՝ ա­պա­հո­վեա՛ ո­ղոր­մու­թեամբ քով. եւ ար­ժա­
նա­վո­րեա՛ մշտնջե­նա­ւոր հանգստեանն ընդ ա­մե­նայն 

սուրբս քո: Եւ գո­հա­նա­լով փա­ռա­ւո­րես­ցուք զքեզ 
ընդ ­Հօր եւ ա­մե­նասր­բոյ ­Հոգ­ւոյդ. այ­ժմ եւ միշտ եւ 
յաւիտեանս յաւիտենից. ամէն:

Խաղաղութիւն ամենեցուն:
Աստուծոյ երկիրպագեսցուք:

­Պար­գե­ւա­տու բա­րեաց եւ աղ­բիւր խա­ղա­ղու­թեան, 
­Տէր Աս­տուած մեր, յա­մե­նայն սա­տա­նա­յա­կան խռո­
վու­թեանց խա­ղա­ղա­ցո՛ զմիտս մեր եւ զխոր­հուրդս 
ի գի­շե­րիս յայս­միկ եւ յամենայն ժամանակի: Որպես 
զի ա­ռաջ­նոր­դեալք յան­ցա­ւոր կեն­ցա­ղոյս՝ ժա­մա­
նես­ցուք յա­ւի­տե­նա­կան երկնից ար­քա­յու­թեան քո, 
զոր պատ­րաս­տե­ցեր ի սկզբա­նէ աշ­խար­հի սրբոց 
քոց: Եւ ընդ նո­սին գո­հա­նա­լով փա­ռա­ւո­րես­ցուք 
զ­Հայր եւ զՈր­դի եւ զսուրբ ­Հո­գիդ, այժմ եւ  միշտ եւ 
յաւիտեանս յաւիտենից. ամէն:

Սաղ­մոս ԻԶ.
(­Յա­ւագ ե­րի­ցու դա­սէն)

Տէր լոյս իմ եւ կեանք իմ՝ ես յում­մէ՞ եր­կեայց. 
­Տէր ա­պա­ւէն կե­նաց ի­մոց՝ ես յում­մէ՞ դո­ղա­ցայց:

Ի մեր­ձե­նալ առ իս չա­րաց ու­տել զմար­մին իմ. նե­
ղիչք իմ եւ թշնա­միք իմ նո­քա տկա­րա­ցան եւ ան­
կան:

­Թէ պատ­րաս­տես­ցի ի վե­րայ իմ պա­տե­րազմ, ո՛չ 
եր­կի­ցէ սիրտ իմ. թէ յա­րի­ցէ ի վե­րայ իմ ճա­կա­տա­
մարտ, սա­կայն եւ այ­սուիկ ի քեզ, ­Տէր, յու­սա­ցայ:

Զ­մի խնդրե­ցի ի ­Տեառ­նէ եւ զ­սոյն ա­ղա­չեմ. բնա­կիլ 
ինձ ի տան ­Տեառն զա­մե­նայն ա­ւուրս կե­նաց ի­մոց:

­Տե­սա­նել ինձ զվա­յել­չու­թիւն ­Տեառն. եւ հրա­ման 
տալ ի տա­ճա­րի նո­րա:

­Ծած­կեաց զիս ի խո­րա­նի իւ­րում յա­ւուր չա­րի, 
ընդ յար­կաւ ա­րար զիս ի ծած­կոյթ խո­րա­նի իւ­րում:

Ի վի­մէ բարձր ա­րա­րեր զիս. եւ այժմ բա՛րձր ա­րա 
զգլուխ իմ ի վե­րայ թշնա­մեաց ի­մոց:

­Շուրջ ե­ղէց եւ մա­տու­ցից ի խո­րա­նի նո­րա պա­
տա­րագ օրհ­նու­թեան. օրհ­նե­ցից եւ սաղ­մոս ա­սա­ցից 
­Տեառն:

­Լո՛ւր, ­Տէր, ձայ­նի ի­մում, զի կար­դա­ցի առ քեզ. 
ո­ղոր­մեա՛ ինձ եւ լո՛ւր ինձ. զի քեզ ան­սաց սիրտ իմ, 
եւ խնդրե­ցին ե­րեսք իմ, զե­րեսս քո, ­Տէր, խնդրե­ցին:

­Մի՛ դար­ձու­ցա­ներ զե­րեսս քո յի­նէն, եւ մի՛ խո­տո­
րիր բար­կու­թեամբ ի ծա­ռա­յէ քում­մէ:

Օգ­նա­կա՛ն իմ լեր, ­Տէր, մի՛ ա­նար­գեր զիս, եւ մի՛ 
թո­ղուր զիս, Աս­տուած փր­կիչ իմ:

­Հայր իմ եւ մայր իմ թո­ղին զիս, եւ ­Տէր իմ ըն­կա­
լաւ զիս:

Օ­րէնս­գէ՛տ ա­րա զիս, ­Տէր, ի ճա­նա­պար­հի քում, 
ա­ռաջ­նոր­դեա՛ ինձ ի շա­ւիղս քո ու­ղիղս:

­Վասն թշնա­մեաց ի­մոց մի՛ մատ­ներ զիս ի ձեռս 
նեղ­չաց ի­մոց:

­Յա­րեան ի վե­րայ իմ վկայք մե­ղաց, եւ ստե­ցին ինձ 
յա­նօ­րէ­նու­թեան իւ­րեանց:

­Հա­ւա­տա­ցի տե­սա­նել զբա­րու­թիւն ­Տեառն յերկ­
րին կեն­դա­նեաց:

­Համ­բե՛ր ­Տեառն եւ քա­ջա­լե­րեա՛ց. զօ­րաս­ցի սիրտ 
քո եւ համ­բե՛ր ­Տեառն:

­Փառք ­Հօր եւ Որդ­ւոյ եւ ­Հոգ­ւոյ Սրբոյ:
Այժմ եւ միշտ եւ յաւիտեանս յաւիտենից. ամէն:

Ե Ր Գ
ՏԵԱՌՆ ՆԵՐՍԻՍԻ
(­Յա­ւագ ե­րի­ցու դա­սէն)

ԲՁ. Նա­յեա՛ց սի­րով, ­Հայրըդ գըթած՝
Ի քո ստեղ­ծեալ գործըս ձե­ռաց.
Եւ ըզբա­նակս հրեշ­տա­կաց՝
­Տո՛ւր պա­հա­պան մեզ տըկա­րաց.
Փր­կեա՛ զան­ձինս ի փոր­ձա­նաց՝
Ի խա­ւա­րի շըրջող դի­ւաց.
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Էին ա­նեղ ա­նըս­կըզ­բան՝
­Ծը­նունդ ան­ճառ Որ­դի եւ ­Բան.
Որ ա­րա­րեր ըզ­տիւ գոր­ծոյ
Եւ ըզ­գի­շեր ի հան­գիստ քնոյ՝
­Տո՛ւ ր ի նըն­ջել ա­չաց մարմ­նոյ՝
Ար­թուն լի­նել մեզ ըստ հոգ­ւոյ. 
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Րա­բո՛ւն հոգ­ւոց բա­նա­ւո­րաց՝
Աղ­բի՛ւր լու­սոյ բաշ­խող շնոր­հաց,
Ի փա­կիլ դրանց բնու­թեանց մարմ­նոց՝
­Լո՛յս տուր ա­չաց սըրտից մե­րոց.
Ի գիշերաց առ քեզ կանխել
Ընդ հրե­ղի­նացն օրհ­նա­բա­նել. 
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Սո՛ւրբըդ սրբոց Եր­րոր­դու­թիւն,
Ըզ­մեզ մաք­րեա՛ քեզ բնա­կու­թիւն.
Շ­նոր­հեա՛ ընդ ման­կանցն ա­ռագաս­տի՝
­Հանգ­չել ընդ քեզ ի յան­կող­նի.
­Տո՛ւր ըզ­հայ­ցուած բա­րե­կա­մին՝
Ըզ­փոխ ե­րից նը­կա­նա­կին. 
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Երե­ւե­լի լոյս ըս­տեղ­ծեր,
Զ­տիւ եւ զգի­շեր բա­ժա­նե­ցեր.
­Ծա­գեա՛ մեզ, ­Տէր, ի գի­շե­րի
Ըզ­ճա­ռա­գայթս ի­մա­նա­լի.
­Տո՛ւր յա­մե­նայն ժա­մա­նա­կի
Զ­պահ­պա­նող աջ քո հո­վա­նի. 
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Սի­րոյ քո հուր ար­կեալ յեր­կիր՝
­Բոր­բո­քես­ցի ի հո­գիս մեր.
Զ­խոր­հուրդ սըրտից մեր մաք­րես­ցէ,
Զ­լոյս գի­տու­թեան քո փայ­լես­ցէ,
Ի քնոյ մա­հու զմեզ զար­թուս­ցէ,
Զ­միտըս բո­ցով քո վա­ռես­ցէ. 
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Իքեզ նա­յիմք, լո՛յսդ ան­մա­տոյց,
Ի զգա­յա­կան ծած­կեալ լու­սոյ.
Որ վասըն մեր ե­դար ի գբի,
Եւ նըն­ջե­ցեր ի տա­պա­նի՝

Առ մեզ նընջեա՛, ար­թո՛ւն բնու­թիւն,
­Հեր­քեա՛ զչա­րին ներ­գոր­ծու­թիւն.
­Զի ի տուըն­ջեան եւ գի­շե­րի
­Տա­ցուք քեզ փառս ան­լը­ռե­լի:

Էիդ լու­սոյ ա­նըս­տուե­րի
­Պա­ղա­տա­նօք կամք ա­ռա­ջի.
Որ փա­կեալ դրամբք յե­րե­կո­յին՝
Ե­րե­ւե­ցար մե­տա­սա­նին.
Ընդ ­Թով­մա­յի առ քեզ գո­չեմք՝
­Տէր եւ Աս­տուած զքեզ դա­ւա­նեմք.
Էջ եւ առ մեզ յե­րե­կո­յիս՝
Եւ տո՛ւր զող­ջոյն քո ի հո­գիս:

Րա­մեալքս ըզ­քեզ, ­Տէր, ա­ղա­չեմք՝
­Մեզ յօգ­նու­թիւն նա­յեա, հայ­ցեմք,
­Պա­հա­պանդ Իս­րա­յելի՝
Ան­ձանց մե­րոց լե՛ր հո­վա­նի.
Օ­թեա՛ առ մեզ, խա­ղա­ղա­րար,
­Եւ նընջես­ցուք անխ­ռո­վա­բար.
Զի ընդ ա­ռա­ւօ­տըս կան­խես­ցուք
Օրհ­նել ըզքեզ ընդ ­Հօր Հոգ­ւով:

Գոչ­ման փո­ղոյն ­Գաբ­րիէ­լի՝
Որ ի վեր­ջումըն գի­շե­րի
­Լը­սե՛լ ա­րա զմեզ ար­ժա­նի,
Եւ ա­ջա­կողմն օ­դեաց դա­սի.
Ան­շէջ վա­ռեալ զլոյս լապ­տե­րաց՝
Ըստ ի­մաս­տուն հինգ կու­սա­նաց.
­Զի ընդ փե­սա­յիդ ի յա­ռա­գաստ՝
­Հար­սունք հոգ­ւով մըտցուք ի փառս:

­Հա­լա­ծեա՛ ի մէնջ, ­Տէր, 
Նշա­նաւ խա­չի քո զըն­դի­դի­մա­մարտ 
Եւ զա­նե­րե­ւոյթ գա­զանն. 
Եւ մի՛ տար յա­պա­կա­նու­թիւն 
Զքո ժա­ռան­գու­թիւնս:

Բա­րե­խօ­սեա՛ վասն մեր, 
Աս­տուա­ծա­ծին ­Մա­րիամ,
Որ ծընար զ­Տէր Աս­տըւած՝ 
Որ հո­վուէ­րըն զԻս­րա­յէլ՝ 
Ա­մե­նա­զօր ըսքան­չե­լի փա­ռօքն իւ­րովք:

Մ Ա Ղ Թ Ա Ն Ք

Տէր, մի՛ դար­ձու­ցա­ներ զե­րեսս քո յի­նէն. ­Տէր բա­
րե­րար, ա­ղա­չեմ զքեզ. օգ­նա­կա՛ն իմ լեր: ­Տէր, մի՛ 
ա­նար­գեր զիս, եւ մի՛ թո­ղուր զիս, Աս­տուած փրկիչ 
իմ:

Ք Ա Ր Ո Զ

(Աշակ. դաս.) Աղա­չես­ցուք զա­մե­նա­կալն Աս­տուած 
եւ խնդրես­ցուք ի նմա­նէ, զի ա­ռա­քես­ցէ զհրեշ­տակ 
խա­ղա­ղու­թեան, որ ե­կեալ պա­հես­ցէ զմեզ յեր­կիւ­ղա­
կան գի­շե­րիս ի դի­ւա­կան խռո­վու­թե­նէ, ամ­բողջ պա­
հե­լով զհո­գի եւ զմար­մին մեր մին­չեւ ի կա­տա­րումն 
ժա­մա­նա­կի ա­մաց մե­րոց: Ա­մե­նա­կալ ­Տէր Աս­տուած 
մեր՝ կե­ցուսցէ եւ ո­ղոր­մեսցի:

Ա Ղ Օ Թ Ք
(­Յա­ւագ ե­րի­ցու դա­սէն)

Շնոր­հա­տու բա­րեաց՝ յա­մե­նայ­նի ա­ռատ եւ ան­
մահ ­Տէր, ա­ղա­չեմք զքեզ, փա­րա­տեա՛ յան­ձանց մե­
րոց զաղ­ջամղ­ջին եւ զխա­ւա­րա­յին խոր­հուրդս: Ի 
պատ­րա­նաց բան­սար­կուին պա­հեա՛ զմեզ, եւ շնոր­
հեա՛ մեզ հա­ւա­տով ա­պա­ւի­նիլ յա­մե­նա­սուրբ Եր­
րոր­դու­թիւնդ՝ ի ­Հայր եւ յՈր­դի եւ ի սուրբ ­Հո­գիդ. 
այժմ եւ միշտ եւ յա­ւի­տեանս յա­ւի­տե­նից. ա­մէն:

Յաւուրս աղուհացից աստ ասի Ամբիծքն՝ իսկ յայլ 
աւուրս՝ 

Հայր մեր որ յեր­կինս:

­Սաղ­մոս ՃԺԸ.

(Աշակ. դաս.) Երա­նեալ են ան­բիծք ի ճա­նա­պար­հի, 
եւ ոյք գնան յօ­րէնս ­Տեառն:

Ե­րա­նի ոյք քննեն զվկա­յու­թիւն նո­րա. բո­լո­րով 
սրտիւ իւ­րեանց խնդրես­ցեն զնա: Ոչ թէ ոյք գոր­ծեն 
զա­նօ­րէ­նու­թիւն, ի ճա­նա­պարհս նո­րա գնաս­ցեն:

­Դու պա­տուի­րե­ցեր զպա­տուի­րանս քո՝ ի պա­հել 
ինձ յոյժ:

Ե­րա­նի թէ յա­ջո­ղեալ էին ինձ ճա­նա­պարհք իմ, 
պա­հել ինձ զար­դա­րու­թիւնս քո:

­Յայն­ժամ ես ոչ ա­մա­չէի, ի զ­գու­շա­նալ ինձ ի պա­
տուի­րանս քո:

­Խոս­տո­վան ե­ղէց քեզ, ­Տէր, յուղ­ղու­թիւն սրտի 
ի­մոյ. որ­պէս ու­սայց զի­րա­ւունս ար­դա­րու­թեան քո:

­Զի­րա­ւունս քո պա­հե­ցի. մի՛ թո­ղուր զիս մինչ իս­
պառ:

Ի՞ւ ուղ­ղես­ցէ ե­րի­տա­սարդ զճա­նա­պարհս իւր, այլ 
ի պա­հել զ­բանս քո:

­Բո­լո­րով սրտիւ ի­մով խնդրե­ցի զքեզ. մի՛ մեր­ժեր 
զիս ի պա­տուի­րա­նաց քոց:

Ի սրտի ի­մում թագու­ցի զբանս քո, որ­պէս զի մի՛ 
մե­ղայց քեզ:

Օրհ­նեալ ես դու, ­Տէր. ու­սո՛ ինձ զար­դա­րու­թիւնս 
քո:

Շր­թամբք ի­մովք պատ­մե­ցից զա­մե­նայն ի­րա­ւունս 
բե­րա­նոյ քո:

Ի ճա­նա­պարհս վկա­յու­թեանց քոց զուար­ճա­ցայ, 
որ­պէս յա­մե­նայ­նի ի մե­ծու­թեան:

Ի պա­տուի­րանս քո հո­գա­ցայ եւ զգու­շա­ցայ ի ճա­
նա­պարհս քո:

­Զի­րա­ւունս քո խօ­սեցայ, եւ ո՛չ մո­ռա­ցայ զբանս 
քո:

­Հա­տո՛ ծա­ռա­յի քում, զի կե­ցից, եւ պա­հե­ցից 
զբանս քո:

­Զար­թո՛ զաչս իմ, եւ նա­յե­ցայց ի սքան­չե­լիս օ­րի­
նաց քոց:

­Պան­դուխտ եմ ես յերկ­րի, մի՛ թա­գու­ցա­ներ յի­նէն 
զպա­տուի­րա­նս քո:

­Փա­փա­գեաց անձն իմ ի ցան­կալ ինձ յի­րա­ւունս 
քո յա­մե­նայն ժամ:

­Սաս­տե­ցեր ամ­բար­տա­ւա­նից. ա­նի­ծեալ՝ ոյք խո­տո­
րե­ցան ի պա­տուի­րա­նաց քոց:

Ի բա՛ց ա­րա յի­նէն զնա­խա­տի­նս եւ զար­հա­մար­
հանս. զի զվկա­յու­թիւնս քո խնդրե­ցի:

­Քան­զի նստան իշ­խանք եւ չա­րա­խօ­սէին զի­նէն, 
այլ ծա­ռայ քո խոր­հէր յի­րա­ւունս քո:

­Զի վկա­յու­թիւնք քո խօսք իմ էին, եւ խոր­հուրդք 
իմ ար­դա­րու­թիւն քո:

­Մեր­ձե­ցաւ անձն իմ ի հող. ­Տէր, կե­ցո՛ զիս ըստ 
բա­նի քում:

Զ­ճա­նա­պարհս իմ պատ­մե­ցի քեզ՝ եւ լուար ինձ. 
ու­սո՛ ինձ զար­դա­րու­թիւնս քո:

Ի ժա­նա­պարհս ար­դա­րու­թեանց քոց ի­մաս­տո՛ւն 
ա­րա՛ զիս, եւ քննե­ցից զսքան­չե­լիս քո:

Տք­նե­ցաւ անձն իմ առ ի ձանձրա­նալ. հաս­տա­
տեա՛ զիս ի բանս քո:

Զ­ճա­նա­պարհս մե­ղաց ի բա՛ց ա­րա յի­նէն. եւ յօ­
րէնս քո ո­ղոր­մեա ինձ:

Զ­ճա­նա­պարհս ճշմար­տու­թեան քո ընտ­րե­ցի, եւ 
զի­րա­ւունս քո ես ոչ մո­ռա­ցայ:

­Մեր­ձե­ցայ ես ի վկա­յու­թիւնս քո, ­Տէր, մի՛ յա­մօթ 
առ­ներ զիս:

Ի ճա­նա­պարհս պա­տուի­րա­նաց քոց ըն­թա­ցայ, զի 
ան­դորր ա­րա­րեր սրտի ի­մոյ:

Օրէնս­գէ՛տ ա­րա զիս, ­Տէր, ի ճա­նա­նա­պարհս ի­րա­
ւանց քոց, եւ խնդրե­ցից զնա յա­մե­նայն ժամ:

Ի­մաս­տո՛ւն ա­րա՛ զիս, ­Տէր, եւ քննե­ցից զօ­րէնս քո, 
եւ պա­հե­ցից զնա բո­լո­րով սրտիւ ի­մով:

Ա­ռաջ­նոր­դեա՛ ինձ ի շա­ւիղս պա­տուի­րա­նաց քոց, 
զի ընդ նո­սա հա­ճե­ցայ:

­Խո­նար­հե­ցո՛ զսիրտ իմ ի վկա­յու­թիւնս քո, եւ մի՛ 
յա­գա­հու­թիւն:

­Դար­ձո՛ զաչս իմ, զի մի՛ տե­սից զնան­րու­թիւն. ի 
ճա­նա­պարհս քո կե­ցո՛ զիս:

­Հաս­տա­տեա՛ ծա­ռա­յի քում՝ զբան քո յեր­կիւղ քո:
­Հա՛ն յի­նէն զնա­խա­տինս, զոր եւ կար­ծե­ցի. զի դա­

տաս­տանք քո քաղցր են:
Ա­հա՛ ցան­կա­ցայ պա­տուի­րա­նաց քոց, յար­դա­րու­

թեան քում կե­ցո՛ զիս:



430 Ժամագիրք

Եկես­ցէ ի վե­րայ իմ ո­ղոր­մու­թիւն քո, ­Տէր, եւ 
փրկու­թիւն քո ըստ բա­նի քում:

­Տաց պա­տաս­խա­նի, ոյք նա­խա­տեն զիս բա­նիւք, 
զի ես ի բանս քո յու­սա­ցայ:

­Մի՛ ի բա­ցեայ առ­ներ ի բե­րա­նոյ իմ­մէ զբան ճշմար­
տու­թեան մին­չեւ յոյժ, զի յի­րա­ւունս քո յու­սա­ցայ:

­Պա­հե­ցի զօ­րէնս քո յա­մե­նայն ժամ, յա­ւի­տեան եւ 
յա­ւի­տեանս յա­ւի­տե­նից:

Գ­նա­յի ես յան­դոր­րու, զի զպա­տուի­րանս քո 
խնդրե­ցի:

­Խօ­սէի զվկա­յու­թիւնս քո ա­ռա­ջի թա­գա­ւո­րաց եւ 
ո՛չ ա­մա­չէի:

­Խոր­հէի ի պա­տուի­րանս քո զոր սի­րե­ցի:
­Համ­բար­ձի զձեռս իմ պա­տուի­րանս քո զոր սի­րե­

ցի, եւ խոր­հէի յար­դա­րու­թեան քում:
­Յի­շեա՛ զբան ծա­ռա­յի քո, յոր եւ յու­սա­ցեր զիս:
­Սա մխի­թա­րե­ցէ զիս ի խո­նար­հու­թեան ի­մում. զի 

բան քո կե­ցոյց զիս:
Ամ­բար­տա­ւանք ա­նի­րա­ւե­ցան յիս յոյժ, այլ յօ­րի­

նաց քոց ես ո՛չ խո­տո­րե­ցայ:
­Յի­շե­ցի զի­րա­ւունս քո յա­ւի­տե­նից, ­Տէ՛ր, եւ մխի­

թա­րե­ցայ:
Տրտ­մու­թիւն կա­լաւ զիս ի մե­ղա­ւո­րաց, եւ ոյք թո­

ղին զօ­րէնս քո:
­Գո­վե­լի են ինձ ի­րա­ւունք քո, ի տեղ­ւոջ պանդխ­

տու­թեան ի­մոյ:
­Յի­շե­ցի ի գի­շե­րի զա­նուն քո, ­Տէր, եւ պա­հե­ցի զօ­

րէնս քո:
­Սա՛ ե­ղեւ ինձ ճա­նա­պարհ ի կեանս. զի զար­դա­

րու­թիւնս քո խնդրե­ցի:



431Խաղաղական ժամերգութիւն

(Աշակ. դաս.) Բա­ժին իմ ես դու, ­Տէր, ա­սա­ցի պա­հել 
ինձ զօ­րէնս քո:

Ա­ղա­չե­ցի զե­րեսս քո բո­լո­րով սրտիւ ի­մով. ո­ղոր­
մեա՛ ինձ ըստ բա­նի քում:

­Խոր­հե­ցայ ի ճա­նա­պարհս իմ, եւ դար­ձու­ցի զոտս 
ին ի վկա­յու­թիւնս քո:

­Պատ­րաս­տե­ցայ եւ ո՛չ խռո­վե­ցայ, զի պա­հե­ցի 
զպա­տուի­րանս քո:

­Տո­ռունք մե­ղաց պա­տե­ցան զի­նեւ, այլ զօ­րէնս քո 
ես ո՛չ մո­ռա­ցայ:

Ի մէջ գի­շե­րի յառ­նէի խոս­տո­վան լի­նել առ քեզ, 
վասն ի­րա­ւանց եւ ար­դա­րու­թեան քո:

­Հա­ղորդ էի ես ա­մե­նայն եր­կիւ­ղա­ծաց քոց, ո­րոց 
պա­հեալ էին զպա­տու­րանս քո:

Ո­ղոր­մու­թեամբ ­Տեառն լի ե­ղեւ եր­կիր, զար­դա­րու­
թիւնս քո ու­սո՛ ինձ:

­Քաղց­րու­թիւն ա­րա­րեր ընդ ծա­ռա­յի քում, ­Տէր, 
ըստ բա­նի քում:

Զ­քաղց­րու­թիւն, զխրատ եւ զ­գի­տու­թիւն ու­սո՛ 
ինձ, զի ի պա­տուի­րանս քո ես հա­ւա­տա­ցի:

­Մինչ­չեւ խո­նար­հեալ էի ես՝ մե­ղայ. վասն այ­սո­րիկ 
զբանս քո պա­հե­ցի յոյժ:

­Քաղցր ես դու, ­Տէր, եւ քաղց­րու­թեամբ քով ու­սո՛ 
ինձ զար­դա­րու­թիւնս քո:

­Բազ­մա­ցան յիս ա­նի­րա­ւու­թիւնք ամ­բար­տա­ւա­
նից, այլ ես բո­լո­րով սրտիւ ի­մով քննե­ցի զպա­տուի­
րանս քո:

­Մա­ծան որ­պէս կաթն սիրտք նո­ցա. այլ ես զօ­րէնս 
քո խօ­սե­ցայ:

­Բա­րի է ինձ՝ զի խո­նարհ ա­րա­րեր զիս, որ­պէս ու­
սայց զար­դա­րու­թիւնս քո:

­Բա­րի է ինձ օ­րէնք բե­րա­նոյ քո՝ քան զհա­զարս 
ոսկ­ւոյ եւ ար­ծա­թոյ:

­Ձեռք քո ա­րա­րին եւ ստեղ­ծին զիս. ի­մաս­տուն 
ա­րա՛ զիս եւ ու­սայց զպա­տուի­րանս քո:

Եր­կիւ­ղա­ծք քո տես­ցեն զիս՝ եւ ու­րախ ե­ղի­ցին. զի 
ես ի բանս քո յու­սա­ցայ:

­Ծա­նեայ, ­Տէր, զի ար­դա­րու­թեամբ են դա­տաս­
տանք քո. յի­րա­ւի խո­նար­հե­ցու­ցեր զիս:

Ե­ղի­ցի ո­ղոր­մու­թիւն քո ի մխի­թա­րել զիս, ըստ 
բա­նի քում զծա­ռայս քո:

Ե­կես­ցեն յիս գթու­թիւնք քո եւ կե­ցից. զի օ­րէնք 
քո խօսք իմ էին:

Ա­մա­չես­ցեն ամ­բար­տա­ւանք՝ որ ի տա­րա­պար­տուց 
ա­նի­րա­ւե­ցան յիս, այլ ես հո­գա­ցայ ի պա­տուի­րանս 
քո:

Խրատեցին զիս երկիւղածք քո, եւ ոյք ճանաչեն 
զվկայութիւնս քո:

Ե­ղի­ցի սիրտ իմ ան­բիծ յար­դա­րու­թեան քում, զի 
մի՛ ա­մա­չե­ցից:

­Կա­րօ­տա­ցաւ անձն իմ ի փրկու­թիւնս քո, զի ես ի 
բանս յու­սա­ցայ:

Ս­պա­սե­ցին աչք իմ ի բա­նի քում, ա­սա­ցի՝ ե՞րբ 
մխի­թա­րես­ցես զիս:

Ե­ղէ որ­պէս տիկ ի պար­զի, զի զար­դա­րու­թիւնս քո 
ես ո՛չ մո­ռա­ցայ:

­Քա­նի՞ ինչ են ա­ւուրք ծա­ռա­յի քո, ե՞րբ ա­րաս­ցես 
ինձ ի­րա­ւունս ի հա­լած­չաց ի­մոց:

­Պատ­մե­ցին ինձ ա­նօ­րէնք զ­խոր­հուրդս, այլ ո՛չ որ­
պէս զօ­րէնս քո:

Ա­մե­նայն պա­տուի­րանք քո ճըշ­մա­րիտ են. ի նա­
նիր հա­լա­ծե­ցին զիս, օգ­նեա՛ ինձ:

­Փոքր մի եւս եւ կո­րու­սա­նէին զիս յերկ­րի. այլ ես 
ո՛չ թո­ղի զպա­տուի­րանս քո:

Ըստ ո­ղոր­մու­թեան քում կե­ցո՛ զիս. եւ պա­հե­ցից 
զվկա­յու­թիւնս բե­րա­նոյ քո:

Յա­ւի­տեան, ­Տէր, բան քո կայ յեր­կինս, յազ­գէ 
մին­չեւ յազգ է ճշմար­տու­թիւն քո:

­Հաս­տա­տե­ցեր զեր­կիր, եւ կայ:
Հ­րա­մա­նի քում մնայ տիւ, զի ա­մե­նայն ծա­ռայք 

քո են:
Ե­թէ ոչ օ­րէնք քո խօսք իմ էին, կան­խաւ եւս ար­

դեօք կո­րու­սեալ էի ի խո­նար­հու­թեան ի­մում:
­Յա­ւի­տեան ո՛չ մո­ռա­ցայ զար­դա­րու­թիւնս քո, զի 

նո­քօք կե­ցու­ցեր զիս:
­Քո՛ եմ ես եւ կե­ցո՛ զիս, զի զար­դա­րու­թիւնս քո 

խնդրե­ցի:
Ինձ սպա­սե­ցին մե­ղա­ւորք ի կո­րու­սա­նել, զի 

զվկա­յու­թիւնս քո ես ի միտ ա­ռի:
­Յա­մե­նայն կա­տա­րա­ծի տե­սի զվախ­ճան, յոյժ ան­

դորր էին ինձ պա­տուի­րանք քո:
Որ­պէս սի­րե­ցի զօ­րէնս քո, զօր­հա­նա­պազ խօսք իմ 

էին:
­Քան զթշնա­միս իմ ի­մաս­տուն ա­րա­րեր զիս ի պա­

տուի­րանս քո, զի յա­ւի­տեան իմ էին:
­Քան զա­մե­նայն ու­սու­ցիչս իմ ի­մաս­տուն ե­ղէ, զի 

վկա­յու­թիւնք քո խօսք իմ էին:
­Քան զծերսն ի­մաս­տուն ե­ղէ, զի զպա­տուի­րանս 

քո քննե­ցի:
­Յա­մե­նայն ճա­նա­պար­հաց չա­րաց ար­գե­լի զոտս 

իմ, որ­պէս զի պա­հե­ցից զբանս քո:
­Յի­րա­ւանց քոց ես ո՛չ խո­տո­րե­ցայ, զի դու օ­րէնս­

գէտ ա­րա­րեր զիս:

Որ­պէս զի քաղցր են ի քիմս իմ բանք քո, քան 
զմեղր բե­րա­նոյ ի­մոյ:

Ի պա­տուի­րա­նաց քոց ի­մա­ցեալ՝ ա­տե­ցի զա­մե­նայն 
ճա­նա­պարհս չա­րաց, զի դու օ­րէնս­գէտ ա­րա­րեր զիս:

Ճ­րագ են բանք քո ո­տից ի­մոց, եւ լոյս տան շաւ­
ղաց ի­մոց:

Եր­դուայ եւ հաս­տա­տե­ցի, զի պա­հե­ցից զա­մե­նայն 
ի­րա­ւունս ար­դա­րու­թեան քո:

­Խո­նարհ ե­ղէ մին­չեւ յոյժ, ­Տէր, կե­ցո՛ զիս ըստ բա­
նի քում:

Ըստ կամս բե­րա­նոյ ի­մոյ հա­ճեա՛, ­Տէր, եւ զի­րա­
ւունս քո ու­սո՛ ինձ:

Անձն իմ­ ի ձեռս քո է յա­մե­նայն ժամ, եւ զօ­րէնս 
քո ես ո՛չ մո­ռա­ցայ:

Ե­դին ինձ մե­ղա­ւորք ո­րո­գայթ, ի պա­տուի­րա­նաց 
քոց ես ո՛չ մո­լո­րե­ցայ:

­Ժա­ռան­գե­ցի զվկա­յու­թիւնս քո յա­ւի­տեան, զի 
ցնծու­թիւն է սրտի ի­մոյ:

­Խո­նար­հե­ցու­ցի զսիրտ իմ առ­նել զար­դա­րու­թիւնս 
քո յա­ւի­տեան՝ վասն հա­տուց­ման:

­Զա­նօ­րէն ա­տե­ցի. եւ զօ­րէնս քո սի­րե­ցի:
Օգ­նա­կան եւ փրկիչ իմ ես դու, եւ ես ի բանս քո 

յու­սա­ցայ:
Ի բա՛ց ե­ղե­րուք յի­նէն չարք, եւ քննե­ցից զպա­

րուի­րանս Աս­տու­ծոյ ի­մոյ:
Օգ­նեա՛ ինձ ըստ բա­նի քում եւ կե­ցո՛ զիս, եւ մի՛ 

յա­մօթ առ­ներ զիս ի յու­սոյ իմ­մէ:
Օգ­նեա՛ ինձ եւ ապ­րե­ցո՛ զիս, եւ խո­ր­հե­ցայց յի­

րա­ւունս քո յամե­նայն ժամ:
Ա­նար­գե­ցեր զա­մե­նե­սեան, որ ապս­տամբ ե­ղեն 

յար­դա­րու­թեանց քոց, զի ա­նի­րա­ւու­թեամբ էին 
խոր­հուրդք նո­ցա:

­Յան­ցա­ւորս հա­մա­րե­ցայ զա­մե­նայն մե­ղա­ւորս 
երկ­րի, վասն այ­սո­րիկ սի­րե­ցի զպա­տուի­րանս քո:

­Բե­ւե­ռեա՛ ընդ եր­կիւղ քո զմար­մին իմ. զի ի դա­
տաաս­տա­նաց քոց ե­կայց յոյժ:

(Աշակ. դաս.) Ա­րա­րի ի­րա­ւունս եւ ար­դա­րու­թիւն. 
մի՛ մատ­ներ զիս ի ձեռս նեղ­չաց ի­մոց:

Ըն­կա՛լ զծա­ռայս քո ի բա­րի, զի մի՛ ամ­բար­տա­
ւանք զզուես­ցեն զիս:

Ս­պա­սե­ցին աչք իմ փրկու­թեան քում, ­Տէր, եւ բա­
նից ար­դա­րու­թեան քո:

Ա­րա՛ ընդ ծա­ռա­յի քում, ­Տէր, ըստ ո­ղոր­մու­թեան 
քում. զար­դա­րու­թիւնս քո ու­սո՛ ինձ:

­Ծա­ռայ քո եմ ես, ի­մաս­տո՛ւն ա­րա զիս, եւ ծա­
նեայց զվկա­յու­թիւնս քո:

­Վասն այ­սո­րիկ սի­րե­ցի զպա­տուի­րանս քո, քան 
զա­մե­նայն ոս­կի եւ զտպա­զիոն:

Ա­մե­նայն պա­տուի­րանք քո յա­ջո­ղե­ցան ինձ, զի 
ա­տե­ցի ես զճա­նա­պարհս չա­րաց:

Ս­քան­չե­լի են վկա­յու­թիւնք քո, վասն այ­սո­րիկ սի­
րեաց զնո­սա անձն իմ:

­Յայտ­նու­թիւն բա­նից քոց լու­սա­ւոր է, եւ ի­մաս­
տուն առ­նէ զտ­ղայս:

Զ­բե­րան իմ բա­ցի եւ ա­ռի զհո­գի, ի պա­տուի­րանս 
քո փա­փա­գեաց անձն իմ:

­Նա­յեա՛ առ իս եւ ո­ղոր­մեա՛ ինձ, ըստ ի­րա­ւունս 
սի­րո­ղաց ա­նուան քո:

Զ­ճա­նա­պարհս իմ ու­ղի՛ղ ա­րա ինձ ըստ բա­նի 
քում, եւ մի՛ տի­րես­ցեն ա­մե­նայն մեղք:

Փր­կեա՛ զիս ի զրպար­տու­թե­նէ մարդ­կան, եւ պա­
հե­ցից զպա­տուի­րանս քո:

Ե­րե­ւե­ցո՛ զե­րեսս քո ի ծա­ռայս քո, եւ ու­սո՛ ինձ 
զար­դա­րու­թիւնս քո:

Վ­տակք ջուրց ի­ջին յա­չաց ի­մոց, զի ո՛չ պա­հե­ցին 
զօ­րէնս քո:

Ար­դար ես դու, ­Տէր, եւ ու­ղիղ են դա­տաս­տանք 
քո:

­Պա­տուի­րե­ցեր զար­դա­րու­թիւն վկա­յու­թեանց քոց, 
եւ ճշմարիտ են յոյժ:

­Մա­շեաց զիս նա­խանձ քո, զի մո­ռա­ցան զբանս քո 
թշնա­միք իմ:

Ընտ­րեալ է բան քո յոյժ, եւ ծա­ռայ քո սի­րեաց 
զսա:

­Մա­նուկ եմ ես ար­հա­մար­հեալ, եւ զար­դա­րու­
թիւնս քո ես ո՛չ մո­ռա­ցայ:

Ար­դա­րու­թիւն քո ար­դա­րու­թիւն յա­ւի­տե­նից, եւ 
օ­րէնք քո ճշմա­րիտ են:

­Նե­ղու­թիւնք եւ վիշտք գտին զիս, եւ պա­տուի­
րանք քո խօսք իմ էին:

Ար­դա­րու­թեամբ են վկա­յու­թիւնք քո յա­ւի­տեան, 
ի­մաս­տո՛ւն ա­րա եւ կե­ցո՛ զիս:

­Կար­դա­ցի առ քեզ բո­լո­րով սր­տիւ ի­մով. լո՛ւր 
ինձ, ­Տէր, զար­դա­րու­թիւնս քո խնդրե­ցի:

Ա­ղա­ղա­կե­ցի առ քեզ եւ փրկեա՛ զիս, եւ պա­հե­ցից 
զվկա­յու­թիւնս քո:

­Կան­խե­ցի տա­րա­ժա­մու՝ ա­ղա­ղա­կե­ցի, եւ ես ի 
բանս քո յու­սա­ցայ:

­Կան­խե­ցին աչք իմ ա­ռա­ւօ­տուց, ի խօ­սել ինձ 
զբանս քո:

­Ձայ­նի ի­մում լուր, ­Տէր, ըստ ո­ղոր­մու­թեան քում. 
Տէր, յի­րա­ւունս քո կե­ցո՛ զիս:

­Մեր­ձե­ցու­ցին յիս հա­լա­ծիչք իմ զա­նօ­րէ­նու­թիւն, 
զի յօ­րի­նաց քոց հե­ռի ե­ղեն:

­Մերձ ես դու, ­Տէր, եւ ա­մե­նայն պա­տուի­րանք քո 
ճշմա­րիտ են:

Ի սկզբա­նէ ծա­նեայ ի վկա­յու­թեանց քոց, զի յա­ւի­
տեան հաս­տա­տե­ցեր զնո­սա:

­Տե՛ս զխո­նարհու­թիւն իմ եւ փր­կեա՛ զիս, զի զօ­
րէնս քո ես ո՛չ մոռա­ցայ:

­Դա­տեա՛ զդա­տաս­տան իմ եւ փրկեա՛ զիս, եւ ըստ 
բա­նի քում կե­ցո՛ զիս:

­Հե­ռի է ի մե­ղա­ւո­րաց փրկու­թիւն, զի զի­րա­ւունս 
քո ոչ պա­հե­ցին:

­Բա­զում են որ հա­լա­ծեն եւ նե­ղեն զիս, ի վկա­յու­
թեանց քոց ես ո՛չ խո­տո­րե­ցայ:

­Հա­յէի յա­նա­գո­րոյնս եւ մա­շէի, զի զպա­տուի­րանս 
քո ո՛չ պա­հե­ցին:

­Տե՛ս՝ զի զպա­տուի­րանս քո սի­րե­ցի, ­Տէր, ո­ղոր­մու­
թեամբ քով կե­ցո՛ զիս:

Ս­կիզբն բա­նից քոց ճշմար­տու­թիւն է, յա­ւի­տեան 
են ա­մե­նայն ի­րա­ւունք ար­դա­րու­թեան քո:

Իշ­խանք հա­լա­ծե­ցին զիս ի նանիր, եւ ի բա­նից 
քոց եր­կեաւ սիրտ իմ:

Ցն­ծա­ցայ ես ի բանս քո, որ­պէս այն որ գտա­նէ 
ա­ւար բա­զում:

Զ­մեղս ա­տե­ցի եւ ա­նար­գե­ցի, եւ զօ­րէնս քո սի­րե­ցի:
Եօթն ան­գամ յա­ւուր օրհ­նե­ցից զքեզ, վասն ի­րա­

ւանց եւ ար­դա­րու­թեան քո:
­Խա­ղա­ղու­թիւն բա­զում է այ­նո­ցիկ՝ որ սի­րեն զօ­

րէնս քո, եւ ոչ գոյ ի նո­սա գայ­թակղու­թիւն:
Ս­պա­սե­ցի փրկու­թեան քում, ­Տէր, եւ զպա­տուի­

րանս քո սի­րե­ցի:
­Պա­հեաց անձն իմ զվկա­յու­թիւնս քո, զի ա­մե­նայն 

ճա­նա­պարհք իմ ա­ռա­ջի քո են:

­Մեր­ձես­ցին խնդրուածք իմ ա­ռա­ջի քո, ­Տէր, ըստ 
բա­նի քում իմաս­տո՛ւն ա­րա զիս:

Մտ­ցեն ա­ղօթք իմ ա­ռա­ջի քո, ­Տէր, եւ բա­նիւ քով 
փրկեա՛ զիս:

Բղ­խես­ցեն շրթունք իմ զօրհ­նու­թիւնս քո, յոր­ժամ 
ու­սուս­ցես ինձ զար­դա­րու­թիւնս քո:

­Խօ­սես­ցի լե­զու իմ զբանս քո, զի ա­մե­նայն պա­
տուի­րանք քո ար­դա­րու­թեամբ են:

Ե­ղի­ցի ձեռն քո ի կե­ցու­ցա­նել զիս, զի զպա­տուի­
րանս քո ընտ­րե­ցի:

­Ցան­կա­ցայ փրկու­թեան քում, ­Տէր, եւ օ­րէնք քո 
խօսք իմ էին:

­Կեց­ցէ անձն իմ, օրհ­նես­ցէ զքեզ, եւ ի­րա­ւունք քո 
օգ­նես­ցեն ինձ:

­Մո­լո­րե­ցայ ես որ­պէս զոչ­խար կո­րու­սեալ. խնդրեա՛ 
զծա­ռայս քո, զի զպա­տուի­րանս քո ես ո՛չ մո­ռա­ցայ:

­
Փառք ­Հօր եւ Որդ­ւոյ եւ ­Հոգ­ւոյն Սրբոյ:
Այժմ եւ միշտ եւ յաւիտեանս յաւիտենից. ամէն:

Եւ զկնի ասի Շարականս
ԳՁ.

(Աշակ. դաս.) Ի քէն հայ­ցեմք, ­Հայր գըթու­թեանց 
եւ Աս­տուած մըխի­թա­րու­թեանց. ի տըխրա­կան գի­
շե­րա­յին մեր­ձեալ ժա­մուս՝ մը­խի­թա­րեա՛ զմեզ ի 
տըրտմու­թեանց մե­ղաց, եւ շնոր­հեա՛ զու­րա­խու­թիւն 
գոր­ծովք ար­դա­րու­թեան. ա­ղա­չա­նօք սուրբ Աս­
տուա­ծած­նին եւ ա­մե­նայն ար­դա­րոց:

Ըստ քաղց­րա­գոյն աս­տուա­ծա­յին քո հրա­մա­նի 
կոչ­ման, Որ­դի Աս­տու­ծոյ, ե­կեալ եմք ա­ռա­ջի քո յե­
րե­կո­յիս աշ­խա­տեալք եւ ծան­րա­բեռ­նեալք. թե­թե­
ւա­ցո՛ ի ծան­րու­թեանց մե­ղաց զան­ձինս եւ զօ­րա­ցո՛ 
բառ­նալ կա­մաւ զքաղցըր լուծ քոց պա­տուի­րա­նաց. 
ա­ղա­չա­նօք սուրբ Աս­տուա­ծած­նին եւ ա­մե­նայն ար­
դա­րոց:

­Պա­ղա­տիմք առ քեզ հոգ­ւով ի հանգըս­տեան հա­
սեալ ժա­մուս, մարդասէր Հոգի Աստուծոյ, յոր­ժամ 
նո­րո­գես զե­րեսս երկ­րի, եւ վերըս­տին ստա­նաս զո­
գիս մարդ­կան, նո­րա­փե­տուր զար­դա­րեա՛ զնընջե­
ցեալսըն մեր ըզծնեալսն ի քէն սուրբ ա­ւա­զա­նաւն. 
ա­ղա­չա­նօք սուրբ Աս­տուա­ծած­նին՝ եւ ա­մե­նայն ար­
դա­րոց:

Զ­կեն­դա­նա­գիր ա­նա­րատ ծնո­ղի քո ար­կա­նեմք 
ա­ռա­ջի ա­նո­խա­կալ տէ­րու­թեանըդ քո. յոր­ժամ գաս 
փա­ռօք ­Հօր դա­տել ըզթըշնա­մին խա­չի­ քո. նե­րեա 
յան­ցա­նաց մե­րոց բա­րե­խօ­սու­թեամբ մօր քո եւ կու­
սի. ա­ղա­չեմք ըզքեզ, ­Տէր, պահ­պա­նեա՛ ըզմեզ ընդ 
հո­վա­նեաւ խա­չի քո սուրբ:

­Հա­ղորդս ա­րա եւ ըզմեզ, ­Տէր, ընդ սըրբոց քոց 
ա­ռա­քե­լոցն, որք ար­ժա­նի ե­ղեն տե­սա­նել ըզքեզ ի 
յա­րու­թեան քո. ար­ժա­նա­ւո­րեա՛, Տէր, տե­սա­նել 
ըզքեզ ի միւ­սան­գամ քո գալըս­տեանն. օրհ­նու­թի՜ւն 
ա­ռա­քո­ղին ի բար­ձունս:

Ի նըստիլ քո յա­տե­նի, Դա­տա­ւոր ա­հեղ, ա­ղա­չա­
նօք սուրբ Աս­տուա­ծած­նին յի­շեա՛ զնընջե­ցեալսըն 
մեր, յոր­ժամ գայ­ցես ան­ճառ փա­ռօք. քան­զի քո են 
փա՜ռք յա­ւի­տեանս ա­մէն:



440 Ժամագիրք

ԵՐԵԿՈՅԵԱՆ ՍՏԵՂԻՔ ՄԵԾԻ ՊԱՀՈՑ
Սկսեալ ի չորրորդ շաբաթէ

(Սկսուածք աշակ. դասուն են)
ԴԿ.

 Դ. ԴՇ. Սըր­բու­հի ­Մա­րիամ. սա­փոր ոս­կի եւ տա­
պա­նակ կտա­կա­րա­նաց. որ ի վե­րուստ զհա­ցն կե­նաց 
պար­գե­ւե­ցեր քաղ­ցեալ բնու­թեանս. առ նա միշտ 
բա­րե­խօ­սեա վասն քա­ւու­թեան մե­ղաց մե­րոց:

Ե. ԴՇ. Դասք ան­մարմ­նոց հը­րեշ­տա­կաց քեզ ե­րա­
նեն, ա­մե­նօրհ­նեալ կոյս ­Մա­րիամ, որ զէա­կից ­Բանն, 
որ ընդ ­Հօր՝ կրե­ցեր ի քեզ ան­սերմ­նա­պէս. առ նա 
միշտ բա­րե­խօ­սեա վասն քա­ւու­թեան մե­ղաց մե­րոց:

Զ. ԴՇ. Վասն ո­րոյ եւ մեք հա­ւա­տա­ցեալքս քեզ 
երկըր­պա­գեմք, Ք­րիս­տոս, եւ ար­տա­սուօք հայ­ցեմք ի 
քէն. բա­րե­խօ­սու­թեամբ Աս­տուա­ծած­նին զաս­տուա­
ծա­յին լոյս քո ծա­գեա յան­ձինըս մեր. օրհ­նեմք զքեզ 
ի յա­րու­թեան ե­րե­կո­յիս, ա­հա­ւոր Թա­գա­ւոր:

ԴԿ.

 Դ. ԵՇ. Առա­քեալք Աս­տու­ծոյ ընտ­րեալք ի 
սկըզբա­նէ նախ քան զաշ­խարհս, որք ար­ժա­նի ե­ղէք 
տե­սա­նել զան­տեսըն հրե­ղի­նաց. բա­րե­խօ­սե­ցէք առ 
­Տէր վասըն ման­կանց ե­կե­ղեց­ւոյ:

 Ե. ԵՇ. Բա­րե­կամք Ք­րիս­տո­սի, հա­զա­րա­պետք 
աս­տուա­ծա­յինըն խորհըր­դոցն, որք ի հո­սա­նուտ մե­
ղաց ծո­վէս վե­րա­ծիք զմար­դիկ ի կեանս ան­մահ. բա­
րե­խօ­սե­ցէք առ ­Տէր վասըն ման­կանց ե­կե­ղեց­ւոյ:

Զ. ԵՇ. Գե­րա­գոյն քան ըզբնաւս ան­ճա­ռել­ւոյն 
հա­սիք ե­րա­նու­թեան, որք ի գալս­տեան Տեառըն 
նըստջիք յեր­կո­տա­սան ա­թոռսըն Ք­րիս­տո­սի. բա­րե­
խօ­սե­ցէք առ ­Տէր վասըն ման­կանց ե­կե­ղեց­ւոյ:

ԴԿ.

Դ. Ուր. Պա­րու­նա­կեալ պա­հէին յա­նե­ղա­շէն 
դրախ­տին զճա­նա­պարհս ծա­ռոյն կե­նաց քրով­բէա­
կան հոյլքըն բո­ցե­ղէն սրով­բէիւք. այ­սօր ար­տա­փայ­
լեալ ցու­ցար յերկ­րի աս­տուա­ծա­զարդ փայտ կե­նաց 
եւ փըրկու­թեան. զքեզ օրհ­նեն ման­կունք սուրբ ե­կե­
ղեց­ւոյ:

Ե. Ուր. Սա­բե­կայ ծա­ռոյն վե­րա­բե­րեալ խոյ յող­
ջա­կէզ փո­խա­նակ Ի­սա­հա­կայ. այլ ի վե­րայ քո զե­նաւ 
գառն ա­նա­րատ, ի հաշ­տու­թիւն ­Հօր, եւ ի բառ­նալ 
ըզմեղս մեր. զքեզ օրհ­նեն ման­կունք սուրբ ե­կե­ղեց­
ւոյ:

Զ. Ուր. Պար­ծանըք ­Պօ­ղո­սեան. դա­ւա­նեալ ըզքեզ 
աս­տուա­ծա­յին բա­նին տե­ղի եւ զե­նա­րան. քան­զի 
քեւ ապ­րե­ցաք ի խա­ծա­նող եւ յան­մար­մին գա­զա­նէն. 
եւ ի վե­րայ քո հե­ղեալ շիթք ա­նա­պա­կան ա­րեանն՝ 
ըզկո­ղած­նին ջընջեաց ըզմե­ղս. զքեզ օրհ­նեն ման­
կունք սուրբ ե­կե­ղեց­ւոյ:

ԴԿ.

Դ. ԲՇ. Երկ­նա­ւոր հօտ ընտ­րեալ, զոր հո­վիւըն քաջ 
թո­ղեալ յեր­կինս, եւ ե­կեալ ի խընդիր մեզ մո­լո­րե­լոցս. 
որով լըցեալ զթիւ հա­րիւ­րոցդ, ա­րար ու­րա­խու­թիւն 
ի յեր­կինս երկ­նա­ւո­րացդ. ա­ղա­չեմք ըզձեզ, բա­րե­խօս 
լե­րուք առ ­Տէր վասըն քա­ւու­թեան մե­ղաց մե­րոց:

Ե. ԲՇ. Տե­սա­նողք ան­տե­սին. խորհըր­դա­ծո՛ւք խո­
րոցն Աս­տու­ծոյ. որք ի­ջեալ ընդ ­Միա­ծնին սպա­սա­
ւո­րել տնօ­րէ­նութ­եանն, ի ծնընդեանն ա­ւե­տա­ւորք 
հո­վուա­ցըն, եւ կա­նանցն իւ­ղա­բե­րից կե­նաց քա­րոզք 
ըզկեն­դան­ւոյն. ա­ղա­չեմք ըզձեզ, բա­րե­խօս լե­րուք 
առ ­Տէր վասըն քա­ւու­թեան մե­ղաց մե­րոց:

Զ. ԲՇ. ­Պա­հա­պանք աշ­խար­հի, բա­նակըք ­Տեառն 
շուրջ զեր­կիւ­ղա­ծովք. բա­րե­կամք ազ­գի մարդ­կան, 
միջ­նորդք մա­հու եւ յա­րու­թեան, ­Մի­քա­յէլ եւ ­Գաբ­
րիէլ մեծք, որ կայք միշտ ա­ռա­ջի ա­մե­նա­սուրբ եր­
րոր­դու­թեանն. ա­ղա­չեմք ըզձեզ, բա­րե­խօս լե­րուք 
առ ­Տէր վասըն քա­ւու­թեան մե­ղաց մե­րոց:

ԴՁ. 

Դ. ԳՇ. Երկ­նա­ւոր փե­սայ, ա­նըս­տուեր լոյս ի­մա­
նա­լի. որ ի յերկ­նից ի­ջեր ի սէր հար­սին քո ե­կե­ղեց­
ւոյ. զոր խօ­սե­ցաւ քեզ բա­րե­կամն եւ փե­սա­ւէրըն քո 
­Յով­հան­նէս. սո­րին մաղ­թա­նօք ո­ղոր­մեա:

Ե. ԳՇ. Քա­ռա­կեր­պիցն ան­հաս եւ ան­տես ի սե­
րով­բէից. սըրբու­թեանց սուրբ եւ ­Տէր բո­լո­րից, 
խոնար­հե­ցար ի ­Յոր­դա­նան, հայ­ցե­լով ի ծա­ռա­յէն, 
մաք­րու­թիւն ջրոյ ի լուա­նալ ըզմեղս Ա­դա­մայ. սո­
րին մաղ­թա­նօք ո­ղոր­մեա:

Զ. ԳՇ. Որ յամ­լորդ­ւոյն վըկա­յե­ցար ­Գառն Աս­
տու­ծոյ բար­ձող մե­ղաց. զոր գե­րա­գոյն ար­դա­րոց ծա­
նու­ցեր մեծ ի ծնունդս կա­նանց, եւ ճրագ օ­րի­նացն. 
որ եւ ի դըժոխս ըզփրկա­կան գա­լուստըն քո քա­րո­
զեաց. սո­րին մաղ­թա­նօք ո­ղոր­մեա:

Մ Ա Ղ Թ Ա Ն Ք
Հոգ­ւոցն հան­գու­ցե­լոց, Ք­րիս­տոս Աս­տուած, 

ա­րա՛ հան­գիստ եւ ո­ղոր­մու­թիւն, եւ մեզ մե­ղա­ւո­
րացս շնոր­հեա՛ զթո­ղու­թիւն յան­ցա­նաց:

Ք Ա Ր Ո Զ

(Աշակ. դաս.) Եւ եւս խա­ղա­ղու­թեան զ­Տէր ա­ղա­
չես­ցուք:

Վասն հան­գու­ցեալ հոգ­ւոցն ա­ղա­չես­ցուք զփր­
կիչն մեր Ք­րիս­տոս՝ զի զ­նո­սա ընդ ար­դարսն դա­սես­
ցէ. եւ զմեզ կե­ցուս­ցէ շնոր­հիւ ո­ղոր­մու­թեան իւ­րոյ: 
Ա­մե­նա­կալ ­Տէր Աս­տուած մեր, կե­ցո՛ եւ ո­ղոր­մեա՛:

­Ա Ղ Օ Թ Ք

(­Յա­ւագ ե­րի­ցու դա­սէն)

Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

Քրիս­տո՛ս Որ­դի Աս­տու­ծոյ, ա­նո­խա­կալ եւ բա­րե­
գութ, գթա՛ քո արար­չա­կան սի­րովդ ի հո­գիս հան­
գու­ցեալ ծա­ռա­յից քոց: ­Յի­շեա՛ յա­ւուր մե­ծի գալս­
տեան ար­քա­յու­թեան քո: Ա­րա՛ ար­ժա­նի ո­ղոր­մու­
թեան, քա­ւու­թեան եւ թո­ղու­թեան մե­ղաց: ­Դա­սա­
ւո­րեալ պայ­ծա­ռա­ցո՛ ընդ սուրբս քո յա­ջա­կող­մեան 
դա­սուն: ­Զի դու ես ­Տէր եւ Ա­րա­րիչ ա­մե­նե­ցուն, 
Դա­տա­ւոր կեն­դա­նեաց եւ մե­ռե­լոց: Եւ քեզ վա­յե­լ է 
փառք, իշ­խա­նու­թիւն եւ պա­տիւ, այժմ եւ միշտ եւ 
յա­ւի­տեանս յա­ւի­տե­նից. ա­մէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր, որ յեր­կինս ես.:



 Հայր սուրբ, պահեա զնոսա յանուն քո, որով ետուրն ինձ, 
զի եղիցին մի, որպէս եւ մեք մի եմք: Մինչ էի յաշխարհի 

ընդ նոսա, ես պահէի զնոսա յանուն քո, որով ետուրն ինձ, 
եւ պահեցի. եւ ոչ ոք ի նոցանէ կորեաւ: 



ԿԱՐԳԱՒՈՐՈՒԹԻՒՆ 

ՀԱՍԱՐԱԿԱՑ ԱՂՕԹԻՑ 
ՀԱՆԳՍՏԵԱՆ ԺԱՄՈՒՆ,

ՈՐ ԿԱՏԱՐԻ Ի ԴԷՄՍ ՀՕՐ ԱՍՏՈՒԾՈՅ  
ԶԻ  ՊԱՀՊԱՆՈՂԱԿԱՆ ԱՋՈՎ ՄԻԱԾՆԻՆ ՊԱՀԵՍՑԷ 

ԶՄԵԶ Ի ԽԱՒԱՐԱՅԻՆ ԳԻՇԵՐԻՍ

ԱՌԱ­ՔԵԱ՛, ­Տէր, զլոյս քո եւ զճշ­մար­տու­
թիւն քո, զի ա­ռաջ­նոր­դես­ցեն ինձ, եւ հան­ցեն զիս ի 
լեառն սուրբ եւ ի յարկս քո:

Մ­տից ա­ռա­ջի սե­ղա­նոյ Աս­տու­ծոյ առ Աս­տուած, 
որ ու­րախ առ­նէ զման­կու­թիւն իմ:

­Խոս­տո­վան ե­ղէց քեզ օրհ­նու­թեամբ, Աս­տուած 
Աս­տուած իմ:

Ա՛րդ՝ ըն­դէ՞ր տրտում ես, անձն իմ. կամ ըն­դէ՞ր 
խռո­վես զիս. յու­սա՛ առ Աս­տուած, խոս­տո­վա­նեա՛ 
նմա. փր­կիչ ե­րե­սաց ի­մոց Աս­տուած է:

­Փառք ­Հօր եւ Որդ­ւոյ եւ ­Հոգ­ւոյն Սրբոյ: 
Այժմ եւ միշտ եւ յաւիտեանս յաւիտենից. ամէն:
Եւ եւս խա­ղա­ղու­թեան զ­Տէր ա­ղա­չես­ցուք, ընկա՛լ, 

կեցո՛ եւ ողորմեա՛:
Օրհ­նու­թիւն եւ փառք ­Հօր եւ Որդ­ւոյ եւ ­Հոգ­ւոյն 

Սրբոյ. այժմ եւ միշտ եւ յաւիտեանս յաւիտենից. 
ամէն:

­Սաղ­մոս ՃԺԸ.

(Աշակ. դաս.) Ե­կես­ցէ ի վե­րայ իմ ո­ղոր­մու­թիւն քո, 
­Տէր. եւ փր­կու­թիւն քո ըստ բա­նի քում:

­Տաց պա­տաս­խա­նի ոյք նա­խա­տեն զիս բա­նիւք, զի 
ես ի բանս քո յու­սա­ցայ:

­Մի՛ ի բա­ցեայ առ­ներ ի բե­րա­նոյ իմ­մէ զբան ճշմար­
տու­թեան մին­չեւ յոյժ. զի յի­րա­ւունս քո յու­սա­ցայ:

­Պա­հե­ցի զօ­րէնս քո յա­մե­նայն ժամ, յա­ւի­տեան եւ 
յա­ւի­տեանս յա­ւի­տե­նից:

Գ­նա­յի ես յան­դոր­րու, զի զպա­տուի­րանս քո 
խնդրե­ցի:

­Խօ­սէի զվկա­յու­թիւնս քո ա­ռա­ջի թա­գա­ւո­րաց եւ 
ոչ ա­մա­չէի:

­Խոր­հէի ի պա­տուի­րանս քո զոր սի­րե­ցի:
­Համ­բար­ձի զձեռս իմ ի պա­տուի­րանս քո զոր սի­

րե­ցի, եւ խոր­հէի յար­դա­րու­թեան քում:
­Յի­շեա՛ զբան ծա­ռա­յի քո, յոր եւ յու­սա­ցու­ցեր զիս:
­Սա մխի­թա­րես­ցէ զիս ի խո­նար­հու­թեան ի­մում, զի 

բան քո կե­ցոյց զիս:
Ամ­բար­տա­ւանք ա­նի­րա­ւե­ցան յիս յոյժ. այլ յօ­րի­

նաց քոց եւ ոչ խո­տո­րե­ցայ:
­Յի­շե­ցի զի­րա­վունս քո յա­ւի­տե­նից, ­Տէր, եւ մխի­

թա­րե­ցայ:
Տրտ­մու­թիւն կա­լաւ զիս ի մե­ղա­ւո­րաց. եւ ոյք թո­

ղին զօ­րէնս քո:
­Գո­վե­լի են ինձ ի­րա­ւունք քո ի տեղ­ւոջ պանդխ­

տու­թեան ի­մոյ:
­Յի­շե­ցի ի գի­շե­րի զա­նուն քո, ­Տէր, եւ պա­հե­ցի զօ­

րէնս քո:
­Սա ե­ղեւ ինձ ճա­նա­պարհ ի կեանս. զի զար­դա­րու­

թիւնս քո խնդրե­ցի:

­Զա­նօ­րէնս ա­տե­ցի, եւ զօ­րէնս քո սի­րե­ցի:
Օգ­նա­կան եւ փրկիչ իմ ես դու, եւ ես ի բանս քո 

յու­սա­ցայ:
Ի բա՛ց ե­ղե­րուք յի­նէն, չա՛րք. եւ քննե­ցից զպա­

տուի­րանս Աս­տու­ծոյ ի­մոյ:
Օգ­նեա՛ ինձ ըստ բա­նի քում, եւ կե­ցո՛ զիս. եւ մի՛ 

յա­մօթ առ­ներ զիս ի յու­սոյ իմ­մէ:
Օգ­նեա՛ ինձ եւ ապ­րե­ցո՛ զիս. եւ խոր­հե­ցայց յի­

րա­ւունս քո յա­մե­նայն ժամ:
Ա­նար­գե­ցեր զա­մե­նե­սեան որ ապս­տամբ ե­ղեն 

յար­դա­րու­թեանց քոց, զի ա­նի­րա­ւու­թեամբ էին 
խոր­հուրդք նո­ցա:

­Յան­ցա­ւորս հա­մա­րե­ցայ զա­մե­նայն մե­ղա­ւորս 
երկ­րի, վասն այ­սո­րիկ սի­րե­ցի զպա­տուի­րանս քո:

­Բե­ւե­ռեա՛ ընդ եր­կիւղ քո զմար­մին իմ. զի դա­
տաս­տա­նաց քոց եր­կեայց յոյժ:

­Մեր­ձես­ցին խնդրուածք իմ ա­ռա­ջի քո, ­Տէր. ըստ 
բա­նի քում ի­մաս­տո՛ւն ա­րա զիս:

Մտ­ցե՛ն ա­ղօթք ա­ռա­ջի քո, ­Տէր, եւ բա­նիւ քով 
փրկեա՛ զիս:

Բղ­խես­ցեն շրթունք իմ զօրհ­նու­թիւնս քո՝ յոր­ժամ 
ու­սուս­ցես ինձ զար­դա­րու­թիւնս քո:

­Խօ­սես­ցի լե­զու իմ զբանս քո, զի ա­մե­նայն պա­
տուի­րանք քո ար­դա­րու­թեամբ են:

Ե­ղի­ցի ձեռն քո ի կե­ցու­ցա­նել զիս, զի զպա­տուի­
րանս քո ընտ­րե­ցի:

­Ցան­կա­ցայ փրկու­թեան քում, ­Տէր. եւ օ­րէնք քո 
խօսք իմ էին:

­Կեց­ցէ անձն իմ, օրհ­նես­ցէ զքեզ, եւ ի­րա­ւունք քո 
օգ­նես­ցեն ինձ:

­Մո­լո­րե­ցայ ես որ­պէս զոչ­խար կո­րու­սեալ, խնդրեա՛ 
զծա­ռայս քո, զի զպա­տուի­րանս քո ես ո՛չ մո­ռա­ցայ:

­Մի՛ ե­կես­ցեն ի վե­րայ մեր ոտք ամ­բար­տա­ւա­նից, 
եւ ձեռք մե­ղա­ւո­րաց մի՛ դո­ղա­ցուս­ցեն զմեզ:

Անդ անկ­ցին ա­մե­նե­քեան ոյք գոր­ծեն զա­նօ­րէ­նու­
թիւն, մեր­ժես­ցին եւ այլ մի՛ կա­րաս­ցեն հաս­տա­տիլ:

Ես ի ­Տէր յու­սա­ցայ, ցնծա­ցայց եւ ու­րախ ե­ղէց 
յԱս­տուածփրկիչ իմ:

­Տէր, ­Տէր ետ ինձ զօ­րու­թիւն եւ կա­ցոյց զոտս իմ 
ի հաս­տա­տու­թեան. ի վե­րայ պա­րա­նո­ցի թշ­նամւոյն 
կա­ցոյց զիս, եւ հան­գոյց զիս ե­րագ ե­րագ:

Որ բնա­կեալն է յօգ­նու­թիւն Բարձ­րե­լոյն, ընդ հո­
վա­նեաւ Աս­տու­ծոյ յեր­կինս հան­գի­ցէ:

Ա­սաս­ցէ ­Տեառն՝ ըն­դու­նող իմ ես դու, ա­պա­ւէն իմ 
Աս­տուած, եւ ես յու­սամ ի նա:

­Նա փրկես­ցէ զիս յո­րո­գայ­թէ որ­սո­ղին, եւ ի բա­նից 
խռո­վու­թե­նէ:

Ի թիկ­նա­մէջս իւր ըն­կալ­ցի զքեզ, ի հո­վա­նի թե­ւոց 
նո­րա յու­սաս­ցիս:

Որ­պէս զէն՝ շուրջ ե­ղի­ցի զքեւ ճշմար­տու­թիւն նո­
րա:

Ո՛չ եր­կի­ցես դու յեր­կիւ­ղէ գի­շե­րի, եւ ո՛չ ի նե­տէ՝ 
որ թռչի ի տուէ:

­Յի­րէ՝ որ շրջի ի խա­ւա­րի, ի գայ­թակ­ղու­թե­նէ դի­
ւին ի հա­սա­րակ ա­ւուր:

Անկ­ցին ի կող­մա­նէ քում­մէ հա­զարք, եւ բիւրք 
ընդ աջ­մէ քում­մէ, եւ առ քեզ ինչ ո՛չ մեր­ձես­ցին:

­Բայց միայն ա­չօք քովք հա­յես­ցիս դու, եւ զհա­
տու­ցումն մե­ղա­ւո­րաց տես­ցես, զի դու, ­Տէ՛ր, յոյս 
իմ ես:

Զ­Բարձ­րեալն ա­րա­րեր քեզ ա­պա­ւէն. ո՛չ հաս­ցեն 
առ քեզ չարք, եւ տան­ջանք մի՛ մեր­ձես­ցին ի յարկս 
քո:

Հ­րեշ­տա­կաց իւ­րոց պա­տուի­րեալ է վասն քո, պա­
հել զքեզ յա­մե­նայն ճա­նա­պարհս քո:

Ի բա­զուկս իւ­րեանց ըն­կալ­ցին զքեզ, զի մի՛ եր­բէք 
հար­ցես զքա­րի զոտն քո:

Ի վե­րայ ի­ժից եւ քար­բից գնաս­ցես դու. եւ առ 
ոտն կո­խես­ցես զա­ռիւծն եւ զվի­շապն:

­Քան­զի յիս յու­սա­ցաւ եւ փր­կե­ցից զնա, հո­վա­նի 
ե­ղէց նմա, զի ծա­նեաւ զա­նուն իմ:

­Կար­դաս­ցէ առ իս՝ եւ ես լուայց նմա, եւ առ նմա 
ե­ղէց ի նե­ղու­թեան:

Փր­կե­ցից եւ փա­ռա­ւոր ա­րա­րից զնա, եր­կայն 
ա­ւուրբք լցու­ցից եւ ցու­ցից նմա զփրկու­թիւն իմ:

Առ քեզ, ­Տէ՛ր, համ­բար­ձի զաչս իմ, որ բնա­կեայդ 
ես ի յեր­կինս:

Որ­պէս աչք ծա­ռա­յի ի ձեռն ­Տեառն իւ­րոյ. եւ որ­
պէս աչք ա­ղախ­նոյ ի ձեռն տիկ­նոջ իւ­րոյ:

Այն­պէս են աչք մեր առ քեզ, ­Տէր Աս­տուած մեր, 
մին­չեւ ո­ղոր­մես­ցիս ի վե­րայ մեր:

Ո­ղոր­մեա՛ մեզ, ­Տէ՛ր, ո­ղոր­մեա՛ մեզ, զի բա­զում 
լցաք ար­հա­մար­հա­նօք:

Եւս ա­ռա­ւել լցան ան­ձինք մեր նա­խա­տա­նօք՝ որ 
նա­խա­տէին զմեզ, եւ ար­հա­մար­հա­նօք ամ­բար­տա­ւա­
նից:

Աս­տուած, յա­նուան քում կե­ցո՛ զիս. եւ ի զօ­րու­
թեան քում ի­րա՛ւ ա­րա ինձ:

Աս­տուած, լո՛ւր ա­ղօ­թից ի­մոց. ո՛ւնկն դիր բա­նից 
բե­րա­նոյ ի­մոյ:

Օ­տարք յա­րեան ի վե­րայ իմ, եւ հզօրք խնդրե­ցին 
զանձն իմ, եւ ո՛չ հա­մա­րե­ցան զքեզ Աս­տուած ա­ռա­
ջի իւ­րեանց:

Ա­հա Աս­տուած օգ­նա­կան իմ, եւ ­Տէր ըն­դու­նելի 
հոգ­ւոյ ի­մոյ:

Ի դար­ձու­ցա­նել զչարն ի թշնա­միս իմ, ճշմար­տու­
թեամբ քով սա­տա­կեա՛ զնո­սա:

Ես կա­մօք ի­մովք պա­տա­րագս մա­տու­ցից քեզ, 
խոս­տո­վան ե­ղէց ա­նուան քում, ­Տէր, զի բա­րի է:

­Յա­մե­նայն նե­ղու­թե­նէ իմ­մէ փրկե­ցեր զիս, եւ ի 
թշնա­միս իմ ե­տես ակն իմ:

Օրհ­նեալ ես դու, ­Տէ՛ր Աս­տուած հարցն մե­րոց, 
գո­վեալ եւ ա­ռա­ւել բարձ­րա­ցեալ յա­ւի­տեան:

Եւ օրհ­նեալ է ա­նուն սուրբ փառաց քոց, գո­վեալ 
եւ ա­ռա­ւել բարձ­րա­ցեալ յա­ւի­տեան:

Օրհ­նեալ ես ի տա­ճա­րի փա­ռաց սրբու­թեան քո, 
գո­վեալ եւ ա­ռա­ւել բարձ­րա­ցեալ յա­ւի­տեան:

Օրհ­նեալ ես ի վե­րայ ա­թո­ռոյ ար­քա­յու­թեան քո, 
գո­վեալ եւ ա­ռա­ւել բարձ­րա­ցեալ յա­ւի­տեան:

Օրհ­նեալ ես, որ նստիս ի քրով­բէս եւ հա­յիս յան­
դունդս, գո­վեալ եւ ա­ռա­ւել բարձ­րա­ցեալ յա­ւի­
տեան:

Օրհ­նեալ ես ի վե­րայ հաս­տա­տու­թեան երկ­նից, 
գո­վեալ եւ ա­ռա­ւել բարձ­րա­ցեալ յա­ւի­տեան:

Օրհ­նե­ցէ՛ք զԱս­տուած ի սրբու­թեան նո­րա, օրհ­
նե­ցէ՛ք զնա ի հաս­տա­տու­թեան ի զօ­րու­թեան նո­րա:

Օրհ­նե­ցէ՛ք զնա ի զօ­րու­թեան նո­րա, օրհ­նե­ցէ՛ք 
զնա ի բա­զում մե­ծու­թեան նո­րա:

Օրհ­նե­ցէ՛ք զնա ի ձայն օրհ­նու­թեան, օրհ­նե­ցէ՛ք 
զնա սաղ­մո­սիւք եւ օրհ­նու­թեամբ:

Օրհ­նե­ցէ՛ք զնա ցնծու­թեամբ, գո­վե­ցէ՛ք զնա ու­
րա­խու­թեամբ:

Օրհ­նե­ցէ՛ք զնա ի բանս քաղցր, գո­վե­ցէ՛ք զնա ի 
բար­բառ լսե­լի:

Օրհ­նե­ցէ՛ք զնա ի ձայն գո­հու­թեան, ա­մե­նա՛յն հո­
գիք, օրհ­նե­ցէ՛ք զ­Տէր:

Արդ՝ ար­ձա­կեա՛ զծա­ռայս քո, ­Տէ՛ր, ըստ բա­նի 
քում ի խա­ղա­ղու­թիւն, զի տե­սին աչք իմ զփրկու­
թիւն քո, զոր պատ­րաս­տե­ցեր ա­ռա­ջի ա­մե­նայն ժո­
ղովր­դոց:

­Լոյս յայտ­նե­ցար հե­թա­նո­սաց եւ փառք ժո­ղովր­
դեան քում Իս­րա­յելի:

Ձ­գե­ցեր զձեռն քո, եւ փրկեաց զիս աջ քո, եւ ­Տէր 
հա­տուս­ցէ ընդ իմ:

­Տէ՛ր, ո­ղոր­մու­թիւն քո յա­ւիտեան, զգործս ձե­ռաց 
քոց մի՛ ան­տես առ­ներ:

­Տէ՛ր, հա՛ն ի բան­տէ զանձն իմ, գո­հա­նամ զա­
նուա­նէ քում­մէ:

Եւ քեզ սպա­սեն ար­դարք մին­չեւ հա­տուս­ցես:
­Մե­ծա­ցուս­ցէ անձն իմ զ­Տէր, եւ ցնծաս­ցէ հո­գի իմ 

Աս­տու­ծով փրկչաւ ի­մով:
Այց ա­րար ի վե­րայ խո­նար­հու­թեան ա­ղախ­նոյ իւ­

րոյ. այ­սու­հե­տեւ ե­րա­նի­ցեն ինձ ա­մե­նայն ազգք:
Ա­րար ընդ իս մե­ծա­մեծս հզօրն, եւ սուրբ է ա­նուն 

նո­րա:
Ո­ղոր­մու­թիւն ա­րար յազ­գաց յազգս եր­կիւ­ղա­ծաց 

իւ­րոց, ա­րար զզօ­րու­թիւն բազ­կաւ իւ­րով:
Ց­րուեաց զամ­բար­տա­ւանս ի մտաց սրտից, եւ քա­

կեաց զհզօրս յա­թո­ռոց:
Զ­խո­նարհս բարձ­րա­ցոյց, զկա­րօտս ե­լից բա­րու­

թեամբ, եւ զ­մե­ծա­տունս ար­ձա­կեաց ու­նայնս:
­Պաշտ­պա­նեաց Իս­րա­յելի ծա­ռա­յի իւ­րոյ, յի­շե­լով 

զո­ղոր­մու­թիւն իւր:
Որ­պէս խօ­սե­ցաւ առ հարսն մեր ընդ Աբ­րա­հա­մու 

եւ զա­ւա­կի նո­րա յա­ւի­տեան:
­Տո՛ւր զօ­րու­թիւն ծա­ռա­յի քո, կե­ցո՛ զոր­դի ա­ղախ­

նոյ քո, եւ ա­րա՛ առ իս նշան բա­րու­թեան:

­Տես­ցեն ա­տե­լիք իմ եւ ա­մա­չես­ցեն. զի դու, ­Տէ՛ր, 
օգ­նե­ցեր ինձ եւ մխի­թա­րե­ցեր զիս:

­Փառք ­Հօր եւ Որդ­ւոյ եւ ­Հոգ­ւոյն Սրբոյ: 
Այժմ եւ միշտ եւ յաւիտեանս յաւիտենից. ամէն:

Մ Ա Ղ Թ Ա Ն Ք
Անձն իմ ի ձեռս քո է յա­մե­նայն ժամ, եւ ի սուրբ 

խաչ քո յու­սա­ցեալ եմ, թա­գա­ւո՛ր երկ­նա­ւոր. զբազ­
մու­թիւն սրբոց քոց բա­րե­խօս ու­նիմ առ քեզ: Որ 
եր­կայ­նա­միտդ ես առ ա­մե­նե­սեան, մի՛ ան­տես առ­ներ 
զա­պա­ւի­նեալս ի քեզ. այլ պա­հեա՛ պա­տուա­կան եւ 
սուրբ խա­չիւ քով ի խա­ղա­ղու­թեան:

­Ք Ա Ր Ո Զ

(Աշակ. դաս.) Աղա­չես­ցուք զա­մե­նա­կալն Աս­տուած, 
եւ խնդրես­ցուք ի նմա­նէ, զի ա­ռա­քես­ցէ զհրեշ­տակ 
խա­ղա­ղու­թեան, որ ե­կեալ պա­հես­ցէ զմեզ յե­րկիւ­ղա­
կան գի­շե­րիս, ի դի­ւա­կան խռո­վու­թե­նէ՝ ամ­բողջ պա­
հե­լով զհո­գի եւ զմար­մին մեր մին­չեւ ի կա­տա­րումն 
ժա­մա­նա­կի ա­մաց մե­րոց: Ա­մե­նա­կա՛լ ­Տէր Աս­տուած 
մեր՝ կե­ցուսցէ եւ ո­ղոր­մեսցի: 

Զ­հան­գիստ գի­շե­րիս խա­ղա­ղու­թեամբ անցուցանել 
հաւատով՝ ի Տեառնէ խնդրեսցուք: Զհ­րեշ­տակ խա­
ղա­ղու­թեան պա­հա­պան.: Զ­քա­ւու­թիւն եւ զթո­ղու­
թիւն յան­ցա­նաց.: Զսր­բոյ խա­չին մեծ եւ կա­րող.: Եւ 
եւս՝ միա­բան վասն ճշմա­րիտ եւ սուրբ.: Զան­ձինս 
մեր եւ զմիմեանս Տեառն.: Ո­ղոր­մեա՛ց մեզ, Տէր 
Աստուած մեր.:

Ա Ղ Օ Թ Ք
(­Յա­ւագ ե­րի­ցու դա­սէն)

Տէ՛ր Աս­տուած մեր, դու պա­հեա՛ զմեզ խա­ղա­ղու­
թեամբ ի գի­շե­րիս յայս­միկ եւ յա­մե­նայն ժա­մա­նա­
կի: Ընդ սուրբ եր­կիւղ քո բե­ւե­ռեալ պա­հեա՛ զմիտս 
եւ զխոր­հուրդս մեր: Որ­պէս զի յա­մե­նայն ժամ քեւ 
պահ­պա­նեալ լի­ցուք յո­րո­գայ­թից թշնամ­ւոյն: Եւ 
քեզ հան­ցուք զօրհ­նու­թիւն եւ զփառս ­Հօր եւ Որդ­
ւոյ եւ ­Հոգ­ւոյդ Սրբոյ, այժմ եւ միշտ եւ յաւիտեանս 
յաւիտենից. ամէն:

Խաղաղութիւն ամենեցուն:
Աստուծոյ երկիրպագեսցուք:

Հրեշ­տա­կի խա­ղա­ղու­թեան յա՛ն­ձն ա­րա զան­ձինս 
մեր, ­Տէ՛ր զօրու­թեանց, որ ե­կեալ պա­հես­ցէ զմեզ 
անխ­ռովս ի տուէ եւ ի գի­շե­րի, յարթ­նու­թեան եւ 
ի հան­գս­տեան մե­րում. զի դու ես ա­րա­րիչ լու­սոյ 
եւ հաս­տիչ գի­շե­րի: Եւ այ­ժմ ա­ղա­չեմք զքեզ, ­Տէր 
Աս­տուած մեր, զհան­գիստ գի­շե­րիս շնոր­հեա՛ խա­
ղա­ղու­թեամբ ան­ցու­ցա­նել, եւ հա­սա­նիլ ի պաշ­տօն 
ա­ռա­ւօ­տու յերկր­պա­գու­թիւն եւ ի փա­ռա­բա­նու­
թիւն ա­մե­նա­սուրբ Եր­րոր­դու­թեանդ, այժմ եւ միշտ 
եւ յաւիտեանս յաւիտենից. ամէն:

­Սաղ­մոս Դ.
(­Յա­ւագ ե­րի­ցու դա­սէն)

­Խա­ղա­ղու­թեամբ յայս եւ ի սոյն ննջես­ցուք եւ 
զար­թի­ցուք, զի դու, ­Տէ՛ր, միայն ա­ռան­ձին յու­սով 
քով բնա­կե­ցու­ցեր զմեզ:

Ի կար­դալ ի­մում լուար ինձ, Աս­տուած, ըստ ար­
դա­րու­թեան. ի նե­ղու­թենէ ինձ ան­դորր ա­րա­րեր. 
ո­ղոր­մեա՛ ինձ եւ լո՛ւր ա­ղօ­թից ի­մոց:

Որ­դի՛ք մարդ­կան, մին­չեւ ե՞րբ էք խստա­սիրտք. 
ը­նդէ՞ր սի­րէք զնան­րու­թիւն, եւ խնդրէք զստու­թիւն:

­Ծա­նե­րո՛ւք՝ զի սքան­չե­լիս ա­րար ­Տէր Սրբոյ իւ­
րում. եւ ­Տէր լուի­ցէ ինձ ի կար­դալ ի­մում առ նա:

­Բար­կա­նայք եւ մի՛ մե­ղան­չէք. զոր ինչ ա­սէք ի 
սիրտ ձեր՝ յան­կո­ղինս ձեր զղջա­ցա­րուք:

­Մա­տու­ցէ՛ք պա­տա­րագս ար­դա­րու­թեան եւ յու­
սա­ցա­րո՛ւք ի ­Տէր:

­Բա­զումք ա­սէին թէ՝ ո՞ ցուց­ցէ մեզ զբա­րու­թիւն 
­Տեառն. նշա­նեցաւ առ մեզ լոյս ե­րե­սաց քոց, եւ 
ե­տուր ու­րա­խու­թիւն սրտից մե­րոց:

Ի պտղոյ ցո­րե­նոյ, գին­ւոյ եւ ձի­թոյ իւ­րեանց լցու­
ցեր զնո­սա:

­Խա­ղա­ղու­թեամբ յայս եւ ի սոյն ննջես­ցուք եւ 
զար­թի­ցուք. զի դու, ­Տէ՛ր, միայն ա­ռան­ձին յու­սով 
քով բնա­կե­ցու­ցեր զմեզ:

Ա­լէ­լուիա Օր­թի:
Խաղաղութիւն ամենեցուն:

Եւ ընդ հոգ­ւոյդ քում:
Եր­կիւ­ղա­ծու­թեամբ լուա­րուք:

Սրբոյ աւետարանիս Յիսուսի Քրիստոսի, որ ըստ 
Յովհաննու (ԺԲ. 24)

­Փառք քեզ, ­Տէր Աս­տուած մեր:
Պ­ռօս­խու­մէ:

Ա­սէ Աս­տըւած:

(­Յա­ւագ ե­րի­ցու դա­սէն)

Տէրն մեր Յիսուս Քրիստոս ասէ.
Ամէն ա­մէն ա­սեմ ձեզ. ե­թէ ոչ հատն ցո­րե­նոյ ան­

կեալ յեր­կիր մե­ռա­նի­ցի՝ ինքն միայն կայ. ա­պա ե­թէ 
մե­ռա­նի­ցի՝ բա­զում ար­դիւնս առ­նէ: Որ սի­րէ զանձն 
իւր՝ ար­ձա­կէ զնա, եւ որ ա­տեաց զան­ձն իւր յաշ­
խար­հիս յայս­միկ՝ ի կեանսն յա­ւի­տե­նա­կանս պա­հես­
ցէ զնա: Ե­թէ ոք զիս պաշ­տի­ցէ, զկի­նի իմ ե­կես­ցէ. եւ 
ուր եսն եմ՝ անդ եւ պաշ­տօ­նեայն իմ ե­ղի­ցի. ե­թէ ոք 
զիս պաշ­տի­ցէ, պա­տուես­ցէ զնա Հայրն իմ:

Ք Ա Ր Ո Զ

(Աշակ. դաս.) ­Փառք ­Քեզ, ­Տէր Աս­տուած մեր:

Սուրբ խա­չիւս ա­ղա­չես­ցուք զ­Տէր, զի սո­վաւ փր­
կես­ցէ զմեզ ի մե­ղաց, եւ կե­ցուս­ցէ շնոր­հիւ ո­ղոր­մու­
թեան իւ­րոյ: Ա­մե­նա­կալ ­Տէր Աս­տուած մեր, կե­ցո՛ եւ 
ո­ղոր­մեա՛:

Ա Ղ Օ Թ Ք
(­Յա­ւագ ե­րի­ցու դա­սէն)

Պահ­պա­նեա՛ զմեզ, Ք­րիս­տոս Աս­տուած մեր, 
ընդ հո­վա­նեաւ սուրբ եւ պա­տուա­կան խա­չիւդ քո 
ի խա­ղա­ղու­թեան. փրկեա՛ յե­րե­ւե­լի եւ ա­նե­րե­ւոյթ 
թշնամ­ւոյն: Ար­ժա­նա­ւո­րեա գո­հու­թեամբ փա­ռա­ւո­
րել զքեզ ընդ ­Հօր եւ ընդ Սրբոյ ­Հոգ­ւոյդ այժմ եւ 
միշտ եւ յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր, որ յեր­կինս ես.:

Մ Ա Ղ Թ Ա Ն Ք
Ան­կա­նիմք ա­ռա­ջի քոյ , սուրբ Աս­տուա­ծա­ծին, 

եւ ա­ղա­չեմք զա­նա­րատ զկոյսդ. բա­րե­խօ­սեա՛ վասն 
ան­ձանց մե­րոց, եւ ա­ղա­չեա՛ զմիա­ծին Որ­դիդ՝ փրկել 
զմեզ ի փոր­ձու­թե­նէ եւ յա­մե­նայն վը­տան­գից մե­րոց:

Որ ար­ձա­կիչդ ես կա­պե­լոց, պար­գե­ւա­տո՛ւ ա­մե­
նե­ցուն, այ­սօր հայց­մամբ ծե­րուն­ւոյն՝ ար­ձա­կեա՛ եւ 
զիս զբազ­մա­մեղս ի կա­պա­նաց մա­հու ի կեանսն յա­
ւի­տե­նից. ամէն:

 ՄԱՂԹԱՆՔ ԶՕՐԱՒՈՐՔ ԱՐՀԱՒԻՐԱՑ 
ԳԻՇԵՐԱՅՆՈՑ 

Սր­բոյն Գրի­գո­րի ­Նա­րե­կաց­ւոյ ա­սա­ցեալ.

­Բան ԺԲ.
(­Յա­ւագ ե­րի­ցու դա­սէն)

Ըն­կա՛լ քաղց­րու­թեամբ, ­Տէր Աս­տուած հզօր, 
զդառ­նա­ցո­ղիս զա­ղա­չանս. մա­տի՛ր գթու­թեամբ առ 
պատ­կա­ռեալս դի­մօք. փա­րա­տեա՛, ա­մե­նա­պար­գեւ, 
զա­մօ­թա­կան տխրու­թիւնս. բա՛րձ յի­նէն, ո­ղոր­մա՛ծ, 
զան­բե­րե­լի ծան­րու­թիւնս. անջր­պե­տեա՛, հնա­րա­ւո՛ր, 
զմա­հա­ցու կրթու­թիւնս. ա­ւա­րեա՛, միշտ յաղ­թող, 
զխա­բո­ղին հա­ճու­թիւնս. բա­ցադր­եա՛, վեր­նա­յին, 
զմո­լե­լոյն մա­ռա­խուղ. կնքեա՛, կե­ցու­ցիչ, զկո­րուս­
չին ըն­թաց­մունս. ցրուեա՛, ծած­կա­տես, զըմբռ­նո­ղին 
չար գտմունս. խոր­տա­կեա՛, անքն­նին, զմար­տո­ղին 
դի­մեց­մու­նս: ­Տեառ­նագ­րեա՛ քո ա­նուամ­բդ զլուս­
անացոյց երդ յար­կիս. պար­փա­կեա՛ քո ձե­ռամբդ 
զա­ռաս­տաղ տա­ճա­րիս. գծագ­րեա՛ քո ա­րեամբդ 
զմուտ սե­մոց սե­նե­կիս. կեր­պա­ցո՛ զքո նշանդ ի հետս 

ե­լից մաղ­թո­ղիս. ամ­րա­ցո՛ քո ա­ջովդ զհանգս­տեանս 
խշտի. մաք­րես­ցե՛ս ի հաղ­բից զծած­կա­րան ան­կող­
նոյս. պա­հես­ցե՛ս քո կա­մօքդ զտա­ռա­պեալ անձն 
ոգ­ւոյս. ան­խար­դա՛խ ա­րաս­ցես զքո շնոր­հեալ շունչ 
մարմ­նոյս. կա­ցուս­ցե՛ս շրջա­փակ զպար զօ­րուդ երկ­
նայ­նոյ. կար­գես­ցե՛ս ի դի­մի ընդ­դէմ դի­ւացն դա­
սու: Տո՛ւր հան­գիստ բերկ­րու­թեան մա­հա­հան­գոյնս 
նիրհ­ման ի խո­րու­թեան գի­շե­րիս, բա­րե­խօ­սու­թեամբ 
հայ­ցուա­ծոց սրբուհ­ւոյ Աս­տուա­ծած­նիդ եւ ա­մե­նայն 
ընտ­րե­լոց: Ամ­փո­փեալ պա­րու­րեա՛ զպա­տու­հան տե­
սու­թեանց զգա­յա­րա­նացս ի­մաս­տից՝ ան­զար­հու­րե­լի 
զե­տեղ­մամբ ի ծփա­կան խռո­վու­թեանց, կեն­ցա­ղա­
կան զբաղ­մանց, ա­նր­ջա­կան ե­րա­զոց, խօ­լա­կա­նաց 
ցնո­րից՝ յի­շա­տա­կաւ քո յու­սոյդ անվ­նա­սե­լի պաշտ­
պա­նեալ: Եւ սթա­փեալ վերս­տին ի ննջմա­նէ ծան­
րու­թեան, ա­մե­նազ­գաստ արթ­նու­թեամբ, հո­գե­նո­րոգ 
զուար­թու­թեամբ ի քեզ ար­ձա­նա­ցեալ, զայս ձայն 
մաղ­թա­նաց բուր­մամբ հա­ւա­տոց Քեզ, ա­մենօրհ­
նեալ թա­գա­ւոր փա­ռաց ան­ճա­ռից, փա­ռա­բա­նո­ղաց 
երկ­նա­գու­մար խմբից եր­գակ­ցեալ՝ յեր­կինս ա­ռա­քել: 
­Զի դու փա­ռա­ւո­րեալ ես յա­մե­նայն ա­րա­րա­ծոց յա­
ւի­տեա­նս յա­ւի­տե­նից. ա­մէն:

ՄԱՂԹԱՆՔ Ի ԴԻՒԱՑ ՊԱՀՊԱՆՈՒԹԵԱՆ
­Նո­րին սրբոյն Գ­րի­գո­րի ­ 

 Բան ՂԴ.
Աս­տուած յա­ւի­տե­նա­կան, բա­րե­րար եւ ա­մե­նա­

կալ. ստեղ­ծիչ լու­սոյ եւ յօ­րի­նիչ գի­շե­րոյ. Կեանք՝ ի 
մա­հու եւ լոյս՝ ի խա­ւա­րի. յոյս ակ­նու­նո­ղաց եւ եր­
կայ­նամ­տու­թիւն տա­րա­կու­սե­լոց, որ ա­մե­նա­րուեստ 
ի­մաս­տու­թեամբ քո դար­ձու­ցա­նես յայգ ստուերս 

մա­հու: Ան­նուազ ծա­գումն եւ ան­մուտ ա­րե­գակն, 
քան­զի ոչ զօ­րէ ծած­կել զփառս տէ­րու­թեան քոյ խա­
ւար գի­շե­րոյ, ո­րում կրկնի ծունր երկր­պա­գու­թեան 
ա­մե­նայն ե­ղե­լոց՝ երկ­նա­ւո­րաց եւ երկ­րա­ւո­րաց եւ 
սան­դա­րա­մե­տա­կա­նաց: Որ լսես զհե­ծու­թիւն կա­
պե­լոց եւ հա­յիս յա­ղօթս խո­նար­հաց եւ ըն­դու­նիս 
զխնդրուածս նո­ցա, Աս­տուած իմ եւ թա­գա­ւոր իմ, 
կեանք իմ եւ ա­պա­ւէն իմ. յոյս իմ եւ վստա­հու­թիւն 
իմ, ­Յի­սուս Ք­րիս­տոս՝ Աս­տուածդ ա­մե­նայ­նի: ­Սուրբդ 
հան­գու­ցեալ ի հո­գիս սր­բոց, մխի­թա­րու­թիւն վշտաց 
եւ քա­րա­ւան մե­ղու­ցե­լոց, որ գի­տես զա­մե­նայն յա­
ռաջ, քան զլի­նել նո­ցա. ա­ռա­քեա՛ զպահպ­ա­նո­ղա­
կան զօ­րու­թիւն ա­ջոյ քոյ եւ փրկեա՛ զիս­ յեր­կիւ­
ղէ գի­շե­րի եւ ի դի­ւէ չա­րէ, որ­պէս զի զյի­շա­տակ 
սոս­կա­լի եւ սուրբ քո ա­նուանդ, միշտ համ­բու­րեալ 
շրթամբք հոգ­ւոյ ըղ­ձու­թեան շնչոյ՝ կե­ցից պահ­պա­
նեալ ընդ այ­նո­սիկ՝ որ կար­դան զքեզ ի բո­լոր սրտէ: 
Եւ ի դրոշ­մէ խա­չի քո­յոյ նշա­նիդ, զոր աս­տուա­ծա­
յին ա­րեամբ քո ներ­կեալ նո­րո­գե­ցեր եւ ի նոյն շնորհ 
որ­դեգ­րու­թեան զմեզ մկրտե­ցեր եւ ի փառս պատ­
կե­րի քո նկա­րեալ յօ­րի­նե­ցեր. այ­սու պար­գե­ւօք աս­
տուա­ծա­կա­նօք՝ ա­մա­չես­ցէ՛ սա­տա­նայ, քակ­տես­ցի՛ն 
մե­քե­նայքն, բարձ­ցի՛ն ո­րո­գայթքն, պար­տես­ցի՛ն 
մար­տու­ցեալքն, պա­կա­սես­ցի՛ն զէնքն սայ­րա­սուրք, 
մեր­ժես­ցի՛ մէգն, փա­րա­տես­ցի՛ խա­ւարն, մեկ­նես­
ցի՛ մա­ռա­խուղն: Բա­զուկ քո հո­վա­նաս­ցի եւ աջ քո 
կնքես­ցէ, վասն զի գթած ես եւ ո­ղոր­մած, եւ ա­նուն 
քո կո­չե­ցեալ է ի վե­րայ ծա­ռա­յից քոց: Եւ քեզ ընդ 
­Հօր՝ ­Հոգ­ւովդ սրբով, փա՜ռք եւ իշ­խա­նու­թի՜ւն յա­ւի­
տեանս յա­ւի­տե­նից. ա­մէն:

ԱՂՕԹՔ ԶՕՐԱՒՈՐ
­Նո­րին սրբոյն Գ­րի­գո­րի 

Բան ԽԱ.
Որ­դի Աս­տու­ծոյ կեն­դան­ւոյ օրհ­նեալ յա­մե­նայ­

նի, ­Հօրդ ա­հա­ւո­րի անքն­նին ծնունդ, որ տկա­րա­նայ 
առ ի քէն եւ ոչ ինչ: Որ ի ծա­գել անս­տուեր նշու­
լից ո­ղոր­մու­թեան քո փա­ռաց՝ հա­լին մեղք, հալածին 
դևք, ջնջին յան­ցանք, խզին կա­պանք, խոր­տա­կին 
շղթայք, կենդա­նած­նին մա­հա­ցեալք, բշժկին հա­
րուածք, ող­ջա­նան վէրք, բառ­նին ա­պա­կա­նու­թիւնք, 
տե­ղի տան տխրու­թիւնք, նա­հան­ջին հե­ծու­թիւնք, 
փախ­նու խա­ւարն, մեկ­նի մէգն, մեր­ժի մա­ռա­խուղն, 
փա­րա­տի մռայլն, սպա­ռի աղ­ջա­մուղջն, վե­րա­նայ 
մութն, գնայ գի­շերն, տա­րագ­րի տագ­նապն, չքա­նան 
չա­րիքն, հա­լա­ծին յու­սա­հա­տու­թիւնքն, եւ թա­գա­ւո­
րէ ձեռն քո ա­մե­նա­կար՝ քա­ւիչդ ա­մե­նայ­նի: Որ ոչ 
ե­կիր կո­րու­սա­նել զմարդ­կան ո­գիս, այլ կե­ցու­ցա­
նել. թո՛ղ ինձ զան­թիւ չա­րիսն իմ բա­զում ո­ղոր­մու­
թեամբդ, ­զի դու միայն ես յերկ­նի ան­ճառ եւ յերկ­րի 
ան­զն­նին, ի տարր գո­յի եւ յեզրս ծա­գաց աշ­խար­
հի: Ս­կիզբն ա­մե­նայ­նի եւ յա­մե­նայ­նի ա­մե­նայ­նիւ 
լր­մամբ, օրհ­նեալ ի բար­ձունս. Եւ քեզ ընդ ­Հօր եւ 
­Հոգ­ւոյդ Սրբոյ փա՜ռք յա­ւի­տեանս. ա­մէն:

ԱՂԵՐՍ ԱՌ ՏԻՐԱՄԱՅՐ Ս. ԱՍՏՈՒԱԾԱԾԻՆՆ
Նորին սրբոյն Գրիգորի

Բան Ձ
Եւ արդ, ի վերայ այսքանեաց յուսահատութեանց
Եւ ահարկու սրտաբեկութեանց, 
Պակուցանողական սաստկութեանց աստուածային 

բարկութեանց, 
Տագնապեալ ոգւով թախծութեան իսպառ, 
Աղաչեմ զքեզ, սուրբ Աստուածածին, 
Հրեշտակ ի մարդկանէ, մարմնատեսիլ քերովբէ, 

երկնաւոր արքայուհի,
Անխառն իբրև զօդ, մաքուր որպէս լոյս, 
Անշաղախ՝ ըստ նմանութեան պատկերի արուսեկին 

բարձրութեան,
Գերազանց, քան զբնակութիւն անկոխելին 

սրբութեանց,
Երանաւոր խոստմանն տեղի, եդեմ շնչական, 
Ծառ կենացն անմահից՝ բոցեղէն սրովն 

պարունակեալ,
Ի բարձրեալն Հօրէ զօրացեալ եւ հովանացեալ,
Հանգստեամբ Հոգւոյն հանդերձեալ եւ 

մաքրագործեալ,
Բնակութեամբ Որդւոյն յարդարեալ եւ 

տաղաւարեալ,
Միածինն՝ Հօր եւ քեզ՝ անդրանիկ,
Որդի քո՝ ծննդեամբ եւ Տէր՝ արարչութեամբ,
Ընդ անաղտ մաքրութեանդ՝ եւ  անբիծ բարի,
Ընդ անարատ սրբութեանդ՝ եւ խնամակալ 

բարեխօս:
Ընկա՛լ զմաղթանս այսր աղերսանաց քում 

դաւանողիս

Եւ մատո ընծայեա՛՝ ընդ սմին խառնեալ
Զբանն իմ նախնի մեծիդ ներբողի ի քոյդ 

պաղատանս:
Հիւսեա միացո՛ զմեղուցելոյս դառն հեծութիւն
Ընդ քումդ երջանիկ եւ խնկաւորեալ հայցուածոց,
Տունկդ կենաց պտղոյն օրհնութեան,
 Զի ի քէն միշտ օգնեալ եւ բարեգործեալ
 Եւ ի մաքրական քո ծնելութիւնդ ապաւինեալ եւ 

լուսաւորեալ՝
 Կեցից Քրիստոսի՝ Որդւոյ քոյ եւ Տեառն:
 Օժանդակեա՛ թեւոցդ աղօթիւք,
 Խոստովանեալ մայրդ կենդանեաց,
 Եւ ելիցն իմ յերկրէս հովտէ
 Առանց լլկանաց հետեւել ի կեանս օթեւանացդ 

պատրաստութեան,
Զի թեթեւասցի կատարածն իմ ինձ՝ ծանրացելոյս 

անօրէնութեամբ:
Արասցե՛ս տօն ինձ բերկրութեան զօրն իմ 

տագնապի,
Ողջացուցիչ երկանցն Եւայի:
 Բարեխօսեա՛, խնդրեա՛, աղաչեա՛,
 Զի ըստ անճառելի մաքրութեանդ՝
 Եւ ահա զբանիդ հաւատամ զընդունելութիւն:
Արտասուօք օգնեա՛ վտանգեցելոյս, գովեալդ ի 

կանայս,
Ծո՛ւնր խոնարհեցո առ իմ հաշտութիւն, ծնողդ 

Աստուծոյ,
Ընդ իմում թշուառիս հոգա՛, խորան բարձրելոյդ,
Ձե՛ռն  տուր անկելոյս, տաճար երկնային:
Փառաւորեա՛ զՈրդիդ քո ի քեզ՝
Աստուածօրէն ինձ հրաշագործել քաւութիւն եւ 

ողորմութիւն,

Աղախին Աստուծոյ եւ մայր:
Բարձրասցի՛ պատիւ քո ինեւ, 
Եւ ցուցցի՛ փրկութիւն իմ  քեւ.
Եթէ զիս գտցես, տիրամայր,
Թէ ինձ ողորմեսցիս, սրբուհի,
Թէ զկորուսեալս շահեսցիս, անարատ,
Թէ զհարթուցեալս յանձնանձեսցես, երջանիկ,
Թէ զամաչեցեալս յառաջ մատուսցես, բարեշնորհ,
Թէ յուսահատելոյս ինձ միջնորդեսցես, մեծարեալդ 

Աստուծոյ,
Թէ յիս ցուցցես զգթածութիւն, լուծիչդ անիծից,
Թէ զծփեալս հաստատեսցես, հանգիստ,
Թէ ի խռովութեանցս յուզմանց փոխեսցես զիս, 

խաղարար, 
Թէ վրիպելոյս ինձ հնարաւորեսցես, գովեալ,
   Թէ վասն իմ մտցես ի հանդէս, մահու նահանջիչ,
Թէ դառնութիւնս իմ անուշեսցես, քաղցրութիւն,
Թէ զբաժանմանն իմ խտրոց քակտեսցես, 

հաշտութիւն,
Թէ զանմաքրութիւնս իմ բարձցես, եղծման 

ընդոտնիչ,
Թէ զմատնեալս մահու փրկեսցես, կենդանի լոյս,
Թէ զլացեալս ձայն հատցես, բերկրութիւն,
Թէ զխորտակեալս կազդուրեսցես, դեղ կենաց,
Թէ ի կործանեալս յիս ակնարկեսցես, հոգելից,
Թէ ողորմութեամբ ինձ պատահեսցես, կտակ 

նուիրեալ, 
Օրհնեալդ միայն ի շրթունս անբիծս լեզուաց 

երջանկաց:
Ահա կաթիլ մի կաթին քումդ կուսութեան, 
   Յանձն իմ անձրեւեալ, կենաց ինձ զօրէ,
   Մայրդ բարձրելոյ Տեառն Յիսուսի՝

   Արարչին երկնի եւ բնաւին երկրի,
Զոր անճառապէս ծնար բովանդակ մարմնովն եւ 

համայն աստուածութեամբն,
   Որ փառաւորեալն է ընդ Հօր եւ Հոգւոյն Սրբոյ՝
   Էութեամբ եւ անքննութեամբ մերոյին 

բնութեամբս միացելով,
Ամենայն եւ յամենայնում, մի յԵրրորդութենէն:
   Նմա փա՜ռք յաւիտեանս յաւիտենից. ամէն:

ԱՂՕԹՔ  ԻՒՐԱՔԱՆՉԻՒՐ ԱՆՁԻՆ 
ՀԱՒԱՏԱՑԵԼՈՑ Ի ՔՐԻՍՏՈՍ

Զոր արա­րեալ ­է սրբոյ Տեառն ­Ներ­սի­սի ­ 
Հա­յոց կա­թողի­կո­սի

(­Յա­ւագ ե­րի­ցու դա­սէն)

Հա­ւա­տով խոս­տո­վա­նիմ եւ եր­կիր­պա­գա­նեմ քեզ, 
­Հայր եւ Որ­դի եւ սուրբ ­Հո­գի, ա­նեղ եւ ան­մահ բնու­
թիւն, ա­րա­րիչ հրեշ­տա­կաց եւ մարդ­կան եւ ա­մե­նայն 
ե­ղե­լոց. եւ ո­ղոր­մեա՛ քո ա­րա­րա­ծոց եւ ինձ՝ բազ­մա­
մե­ղիս:

­Հա­ւա­տով խոս­տո­վա­նիմ եւ եր­կիր­պա­գա­նեմ, քեզ, 
ան­բա­ժա­նե­լի լոյս, միաս­նա­կան սուրբ Եր­րոր­դու­թիւն 
եւ մի Աս­տուա­ծու­թիւն, ա­րա­րիչ լու­սոյ եւ հա­լա­ծիչ 
խա­ւա­րի. հա­լա­ծեա՛ ի հոգ­ւոյ իմ­մէ զխա­ւար մե­ղաց 
եւ ան­գի­տու­թեան. եւ լու­սա­ւո­րեա՛ զմիտս իմ ի ժա­
մուս յայս­միկ՝ ա­ղօ­թել քեզ ի հա­ճոյս եւ ըն­դու­նիլ ի 
քէն զխն­դրուածս իմ. եւ ո­ղոր­մեա՛ քո ա­րա­րա­ծոց եւ 
ինձ՝ բազ­մա­մե­ղիս:

Հայր երկ­նա­ւոր, Աս­տուած ճշ­մա­րիտ, որ ա­ռա­քե­
ցեր զՈր­դիդ քո սի­րե­լի ի խնդիր մո­լո­րեալ ոչ­խա­րին. 
մե­ղայ յեր­կինս եւ ա­ռա­ջի քո. ըն­կա՛լ զիս որ­պէս զա­
նա­ռակ որդին եւ զգե­ցո՛ ինձ զպատ­մու­ճանն զա­ռա­
ջին՝ զոր մեր­կե­ցայ մե­ղօք. եւ ո­ղոր­մեա՛ քո ա­րա­րա­
ծոց եւ ինձ՝ բազ­մա­մե­ղիս:

Որ­դի Աս­տու­ծոյ Աս­տուած ճշ­մա­րիտ, որ խո­նար­
հե­ցար ի հայ­րա­կան ծո­ցոյ եւ ա­ռեր մար­մին ի սրբոյ 
կու­սէն ­Մա­րիա­մայ վասն մե­րոյ փրկու­թեան, խա­չե­
ցար, թա­ղե­ցար եւ յա­րեար ի մե­ռե­լոց, եւ համ­բար­
ձար փա­ռօք առ ­Հայր. մե­ղայ յեր­կինս եւ ա­ռա­ջի քո, 
յի­շեա՛ զիս­ որ­պէս զա­ւա­զակն, յոր­ժամ գաս ար­քա­
յու­թեամբ քով. եւ ո­ղոր­մեա՛ քո ա­րա­րա­ծոց եւ ինձ՝ 
բազ­մա­մե­ղիս:

Հո­գի Աս­տու­ծոյ՝ Աս­տուած ճշմա­րիտ, որ ի­ջեր ի 
­Յոր­դա­նան եւ ի վեր­նա­տունն, եւ լու­սա­ւո­րե­ցեր զիս 
մկրտու­թեամբ սուրբ ա­ւա­զա­նին՝ մե­ղայ յեր­կինս եւ 
ա­ռա­ջի քո. մաք­րեա՛ զիս վերս­տին աս­տուա­ծա­յին 
հրով քո՝ որ­պէս հրե­ղէն լե­զուօք զա­ռա­քեալսն. եւ 
ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Անեղ բնու­թիւն, մե­ղայ քեզ մ­տօք ի­մովք. հոգ­ւով 
եւ մարմ­նով ի­մով. մի՛ յի­շեր զմեղս իմ զա­ռա­ջինս 
վասն ա­նուանդ քում սրբոյ. եւ ո­ղոր­մեա՛ քո ա­րա­
րա­ծոց եւ ինձ՝ բազ­մա­մե­ղիս:

Տե­սող ա­մե­նայ­նի, մե­ղայ քեզ, խորհր­դով, բա­նիւ 
եւ գոր­ծով. ջն­ջեա՛ զձե­ռա­գիր յան­ցա­նաց ի­մոց եւ 
գրեա՛ զա­նուն իմ ի դպրու­թեան կե­նաց. եւ ո­ղոր­մեա՛ 
քո ա­րա­րա­ծոց եւ ինձ՝ բազ­մա­մե­ղիս:

Քն­նող գաղտ­նեաց, մե­ղայ քեզ կա­մաւ եւ ա­կա­
մայ, գի­տու­թեամբ եւ ան­գի­տու­թեամբ. թո­ղու­թի՛ւն 
շը­նոր­հեա մե­ղա­ւո­րիս. զի ի ծննդե­նէ սուրբ ա­ւա­զա­
նին մին­չեւ ցայ­սօր մե­ղու­ցեալ եմ ա­ռա­ջի աս­տուա­
ծու­թեանդ քո զգա­յա­րա­նօք ի­մովք, եւ ա­մե­նայն ան­
դա­մօք մարմ­նոյս. եւ ո­ղոր­մեա՛ քո ա­րա­րա­ծոց եւ 
ինձ՝ բազ­մա­մե­ղիս:

Ամե­նա­խնամ ­Տէր, դի՛ր պա­հա­պան ա­չաց ի­մոց 
զեր­կիւղ քո սուրբ ո՛չ եւս հա­յիլ յայ­րատ, եւ ա­կան­
ջաց ի­մոց՝ ո՛չ ա­խոր­ժել լսել զբանս չա­րու­թեան. եւ 
բե­րա­նոյ ի­մոյ՝ ո՛չ խօսել զստութիւն, եւ սրտի իմոյ՝ 
ո՛չ խորհել զչա­րու­թիւն, եւ ձե­ռաց ի­մոց՝ ո՛չ գոր­ծել 
զա­նի­րա­ւու­թիւն, եւ ո­տից ի­մոց՝ ո՛չ գնալ ի ճա­նա­
պարհս ա­նօ­րէ­նու­թեան, այլ ուղ­ղեա՛ զշար­ժումն սո­
ցա լի­նել միշտ ըստ պա­տուի­րա­նաց քոց յա­մե­նայ­նի. 
եւ ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Հուր կեն­դա­նի Ք­րիս­տոս, զհուր սի­րոյ քո, զոր 
ար­կեր յեր­կիր, բոր­բո­քեա՛ յանձն իմ, զի այ­րես­ցէ 
զաղտ հոգ­ւոյ ի­մոյ, եւ սրբես­ցէ զխիղճ մտաց ի­մոց, 
եւ մաք­րես­ցէ զմեղս մարմ­նոյ ի­մոյ, եւ վա­ռես­ցէ զլոյս 
գի­տու­թեան քո ի սրտի ի­մում. եւ ո­ղոր­մեա՛ քո ա­րա­
րա­ծոց եւ ինձ՝ բազ­մա­մե­ղիս:

Իմաս­տու­թիւն ­Հօր ­Յի­սուս, տո՛ւր ինձ զի­մաս­
տու­թիւն՝ զբա­րիս խոր­հել եւ խօ­սել եւ գոր­ծել ա­ռա­
ջի քո յա­մե­նայն ժամ. ի չար խորհր­դոց, ի բա­նից եւ 
ի գոր­ծոց փրկեա՛ զիս. եւ ո­ղոր­մեա՛ քո ա­րա­րա­ծոց 
եւ ինձ՝ բազ­մա­մե­ղիս:

Կա­մե­ցող բա­րեաց ­Տէր կա­մա­րար, մի՛ թո­ղուր զիս 
ի կամս ան­ձին ի­մոյ գնալ, այլ ա­ռաջ­նոր­դեա՛ ինձ լի­
նել միշտ ըստ կա­մաց քոց բա­րե­սի­րաց. եւ ո­ղոր­մեա՛ 
քո ա­րա­րա­ծոց եւ ինձ՝ բազ­մա­մե­ղիս:

Ար­քայ երկ­նա­ւոր, տո՛ւր ինձ զար­քա­յու­թիւն քո, 
զոր խոս­տա­ցար սի­րե­լեաց քոց, եւ զօ­րա­ցո՛ զսիրտ իմ 
ա­տել զմեղս եւ սի­րել զքեզ միայն, եւ առ­նել զկամս 
քո. եւ ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Խնա­մո՛ղ ա­րա­րա­ծող, պա­հեա՛ նշա­նաւ խա­չի քո 
զհո­գի եւ զմար­մին իմ՝ ի պատ­րա­նաց մե­ղաց, ի փոր­
ձու­թեանց դի­ւաց, եւ ի մար­դոց ա­նի­րա­ւաց, եւ յա­
մե­նայն վտան­գից հոգ­ւոյ եւ մարմ­նոյ. եւ ո­ղոր­մեա՛ 
քո ա­րա­րա­ծոց եւ ինձ՝ բազ­մա­մե­ղիս:

Պա­հա­պան ա­մե­նայ­նի Ք­րիս­տոս, աջ քո հո­վա­նի՛ 
լի­ցի ի վե­րայ իմ ի տուէ եւ ի գի­շե­րի. ի նստիլ ի 
տան, ի գնալ ի ճա­նա­պարհ, ի ննջել եւ ի յառ­նել, զի 
մի՛ եր­բէք սա­սա­նե­ցայց. եւ ո­ղոր­մեա՛ քո ա­րա­րա­ծոց 
եւ ինձ՝ բազ­մա­մե­ղիս:

Աս­տուա՛ծ իմ, որ բա­նաս զձեռն քո, եւ լնուս զա­
մե­նայն ա­րա­րածս ո­ղոր­մու­թեամբ քով. քե՛զ յանձն 
առ­նեմ զանձն իմ. դո՛ւ հո­գա եւ պատ­րաս­տեա 
զպէտս հոգ­ւոյ եւ մարմ­նոյ ի­մոյ յայսմ­հե­տէ մին­չեւ 
յա­ւի­տեան, եւ ո­ղոր­մեա՛ քո ա­րա­րա­ծոց եւ ինձ՝ բազ­
մա­մե­ղիս:

Դար­ձու­ցի՛չ մո­լո­րե­լոց, դար­ձո՛ զիս ի չար սո­վո­
րու­թեանց ի­մոց ի բա­րի սո­վո­րու­թիւն, եւ բե­ւե­ռեա՛ 

ի հո­գի իմ զսոս­կա­լի օր մա­հուն, եւ զեր­կիւղ գե­հե­
նոյն, եւ զսէր ար­քա­յու­թեանն, զի զղջա­ցայց ի մե­
ղաց եւ գոր­ծե­ցից զար­դա­րու­թիւն, եւ ո­ղոր­մեա՛ քո 
ա­րա­րա­ծոց եւ ինձ՝ բազ­մա­մե­ղիս:

Աղ­բիւր ան­մա­հու­թեան. աղ­բե­րա­ցո՛ ի սրտէ իմ­մէ 
զար­տա­սուս ա­պաշ­խա­րու­թեան որ­պէս պո­ռն­կին, զի 
լուա­ցից զմեղս ան­ձին ի­մոյ՝ յա­ռաջ քան զե­լա­նելն 
իմ յաշ­խար­հէս. եւ ո­ղոր­մեա՛ քո ա­րա­րա­ծոց եւ ինձ՝ 
բազ­մա­մե­ղիս:

­Պար­գե­ւիչ ո­ղոր­մու­թեան, պար­գե­ւեա՛ ինձ ուղ­
ղա­փառ հա­ւա­տով, եւ բա­րի գոր­ծով եւ սուրբ մարմ­
նոյ եւ ա­րեան քո հա­ղոր­դու­թեամբ գալ առ քեզ. եւ 
ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Բա­րե­րար ­Տէր, հրեշ­տա­կի բար­ւոյ յանձն ա­րաս­
ցես զիս՝ քաղցրու­թեամբ ա­ւան­դել զհո­գի իմ, եւ 
անխ­ռով ան­ցու­ցա­նել ընդ չա­րու­թիւն այ­սոցն՝ որ են 
ի ներ­քոյ երկ­նից. եւ ո­ղոր­մեա՛ քո ա­րա­րա­ծոց եւ ինձ՝ 
բազ­մա­մե­ղիս:

­Լոյս ճշմա­րիտ Ք­րիս­տոս, ար­ժա­նա­ւո­րեա՛ զհո­
գի իմ ու­րա­խու­թեամբ տե­սա­նել զլոյս փա­ռաց քոց 
ի կոչ­ման ա­ւուրն, եւ հանգ­չել յու­սով բա­րեաց յօ­
թեանս ար­դա­րոց մին­չեւ յօր մե­ծի գալս­տեան քո. եւ 
ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Դա­տա­ւոր ար­դար, յոր­ժամ գաս փա­ռօք ­Հօր դա­
տել զկեն­դա­նիս եւ զմե­ռեալս, մի՛ մտա­ներ ի դա­
տաս­տան ընդ ծա­ռա­յի քում, այլ փրկեա՛ զիս ի 
յա­ւի­տե­նա­կան հրոյն եւ լսե­լի՛ ա­րա ինձ զե­րա­նա­

ւէտ կո­չումն ար­դա­րոց՝ յերկ­նից ար­քա­յու­թիւնդ. եւ 
ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Ա­մե­նո­ղո՛րմ ­Տէր, ո­ղոր­մեա՛ ամե­նայն հա­ւա­տա­
ցե­լոց ի քեզ՝ ի­մոց եւ օ­տա­րաց, ծա­նօ­թից եւ ան­ծա­
նօ­թից, կեն­դա­նեաց եւ մե­ռե­լոց. շնոր­հեա՛ եւ թշնա­
մեաց ի­մոց եւ ա­տե­լեաց զթո­ղու­թիւն, որ առ իս յան­
ցա­նացն, եւ դար­ձո՛ զնո­սա ի չա­րեացն, զոր ու­նին 
վասն իմ, զի ո­ղոր­մու­թեան քում ար­ժա­նի ե­ղի­ցին. եւ 
ո­ղոր­մեա՛ քո ա­րա­րա­ծոց եւ ինձ՝ բազ­մա­մե­ղիս:

Փա­ռա­ւո­րեալ ­Տէր, ըն­կա՛լ զա­ղա­չանս ծա­ռա­յի քո 
եւ կա­տա­րեա՛ ի բա­րի զխնդրուածս իմ, բա­րե­խօ­սու­
թեամբ սրբուհ­ւոյ Աս­տուա­ծած­նին, եւ ­Յով­հան­նու 
­Մկրտ­չին, եւ սրբոյն Ս­տե­փան­ո­սի նա­խավ­կա­յին, եւ 
սրբոյն Գ­րի­գո­րի մե­րոյ ­Լու­սա­ւոր­չին, եւ սրբոց ա­ռա­
քե­լոց, մար­գա­րէից, վար­դա­պե­տաց, մար­տի­րո­սաց, 
հայ­րա­պե­տաց, ճգնա­ւո­րաց, կու­սա­նաց, եւ ա­մե­նայն 
սրբոց քոց երկ­նա­ւո­րաց եւ երկ­րա­ւո­րաց: Եւ քեզ 
փառք եւ երկր­պա­գու­թիւն ան­բա­ժա­նե­լի սուրբ Եր­
րոր­դու­թեանդ, յա­ւի­տեանս յա­ւի­տե­նից. ա­մէն:

Մ Ա Ղ Թ Ա Ն Ք
Վասն սրբուհ­ւոյ Աստուածածնին բարեխօսու­

թեանն, ըն­կա՛լ զա­ղա­չանս մեր եւ կե­ցո՛ զմեզ:

Ք Ա Ր Ո Զ

(Աշակ. դաս.) ­Սուրբ զԱս­տուա­ծա­ծինն եւ զա­մե­նայն 
սուրբս բա­րե­խօս ա­րաս­ցուք առ ­Հայր ի յեր­կինս, զի 



469Հանգստեան ժամերգութիւն

կա­մե­ցեալ ո­ղոր­մես­ցի եւ գթա­ցեալ կե­ցուս­ցէ զա­րա­
րածս իւր: Ա­մե­նա­կալ Տէր Աստուած մեր, կեցո՛ եւ 
ողորմեա՛:

Ա Ղ Օ Թ Ք
(­Յա­ւագ ե­րի­ցու դա­սէն)

Ըն­կա՛լ, ­Տէր, զա­ղա­չանս մեր բա­րե­խօ­սու­թեամբ 
սուրբ Աս­տուա­ծած­նին՝ ա­նա­րատ ծնո­ղի միած­նի 
Որդ­ւոյ քո, եւ ա­ղա­չա­նօք ա­մե­նայն սրբոց քոց, եւ 
ո­րոց այ­սօր է յի­շա­տակ կամ աւուրս շնորհիւ: ­Լո՛ւր 
մեզ, ­Տէր, եւ ո­ղոր­մեա՛, նե­րեա՛, քա­ւեա՛ եւ թո՛ղ 
զմեղս մեր: Ար­ժա­նա­ւո­րեա գո­հու­թեամբ փա­ռա­ւո­
րել զքեզ ընդ Որդ­ւոյ եւ ընդ Սրբոյ ­Հոգ­ւոյդ. այժմ եւ 
միշտ եւ յաւիտեանս յաւիտենից. ամէն:

Օրհ­նեալ ­Տէր մեր ­Յի­սուս Ք­րիս­տոս. ա­մէն:
­Հայր մեր որ յեր­կինս ես.:

Մ Ա Ղ Թ Ա Ն Ք
Զ­հանգս­տեան ա­ղօթս եւ զա­ղա­չանս ըն­կա՛լ, մար­

դա­սէ՛ր Աս­տուած, ի հա­ճոյս բա­րե­րար կա­մաց քոց. 
մեր մե­ղաց եւ բա­զում յան­ցա­նացն թո­ղու­թի՛ւն 
շնոր­հեա. եւ քեզ փա՜ռք յա­ւի­տեանս. ա­մէն:

ԱՂՕԹՔ
(­Յա­ւագ ե­րի­ցու դա­սէն)

Փա՜ռք քեզ, ­Տէր Աս­տուած մեր, որ պար­գե­ւե­ցեր 
զօրս զայս բա­րեաւ եւ խա­ղա­ղու­թեամբ ան­ցու­ցա­
նել: ­

Մար­դա­սէր Աս­տուած, զա­ռա­ջա­կայ գի­շերս, որ 
ի վե­րայ մեր գա­լոց է, ի մե­ղաց փրկեա՛, ի չա­րեաց 
ա­զա­տեա՛ եւ ի գործս բա­րիս ա­ռաջ­նոր­դեա՛: 

Ա­ռա­ւօ­տու օրհ­նու­թեանցն եւ փա­ռա­բա­նու­
թեանցն ար­ժա­նի՛ ա­րա զա­մե­նայն հա­ւա­տա­ցեալս 
ա­նուանդ քում սրբոյ եւ պա­հեա՛ ի խա­ղա­ղու­թեան: ­

Տէր Աս­տուած մեր, տո՛ւր զքո խա­ղա­ղու­թիւնդ 
ա­մե­նայն աշ­խար­հի. բա՛րձ զցա­սումն եւ զպա­տու­
հանս ի յա­րա­րա­ծոցս:

 Ո­ղոր­մեա՛ հարց եւ եղ­բարց մե­րոց, կեն­դա­նեաց 
եւ հան­գու­ցե­լոց: 

Ո­ղոր­մեա՛ զե­կե­ղե­ցի շի­նո­ղաց, ե­րախ­տա­ւո­րաց, 
պտղա­տուից, սպա­սա­ւո­րաց եւ այ­նո­ցիկ, որք ընդ 
հո­վա­նեաւ սրբոյ տա­ճա­րիս են հան­գու­ցեալ: ­

Տէր Աս­տուած, օգ­նեա՛ թա­գա­ւո­րաց քրիս­տո­նէից 
եւ իշ­խա­նացն բա­րե­պաշ­տից, զօ­րաց եւ զա­ւա­կաց 
նո­ցին՝ պա­հե­լով ի խա­ղա­ղու­թեան: ­

Տէր Աս­տուած մեր, պա­հեա՛ զա­ռաջ­նոր­դս եւ զեղ­
բայ­րու­թիւնս մեր ամբողջ եւ անխ­ռով ի կամս ո­ղոր­
մու­թեան քոյ: 

Ն­շա­նաւ սուրբ եւ պա­տուա­կան խա­չիւ քոյ՝ հա­
լա­ծեա՛ զե­րե­ւե­լի եւ զա­նե­րե­ւոյթ թշնա­մին ի սահ­մա­
նաց մե­րոց եւ ի բնակու­թե­նէս մեր­մէ: Փր­կեա՛ զմեզ 
ի հրոյն յա­ւի­տե­նից: Եւ քեզ փա՜ռք յա­ւի­տեանս. 
ա­մէն:

Օրհ­նեա՛լք ե­ղե­րուք ի շնոր­հաց սուրբ ­Հոգ­ւոյն. 
երթա՛յք, հան­գե­րո՛ւք խա­ղա­ղու­թեամբ, եւ ­Տէր ե­ղի­
ցի ընդ ձեզ ընդ ա­մե­նե­սեանդ. ա­մէն:

Խ Ր Ա Տ
­Սար­կա­ւա­գու­թեան եւ դպրու­թեան զա­րա­րո­ղու­թե­նէ 

պա­տա­րա­գին

Առնու քահանայն զերկու սարկաւագունս եւ մտանէ ի 
սրբատունն, եւ ասեն Սաղմոս:

Ա­լէ­լո­ւիա, ա­լէ­լո­ւիա:

Կցորդք Ք. ­Քա­հա­նայք քո զգեց­ցին զար­դա­րու­
թիւն. եւ սուրբք քո ցնծա­լով ցնծաս­ցեն:

Փոխ. Ս. Յի­շեա՛ ­Տէր զ­Դա­ւիթ, եւ զա­մե­նայն հե­
զու­թիւն նո­րա: (Սաղմ. Գլ. ՃԼԱ. լման ասա):

Խնդ­րես­ցո՛ւք հա­ւա­տով միա­բա­նու­թեամբ ի 
­Տեառ­նէ՝ զի զո­ղոր­մու­թիւն զշնորհսն իւր ա­րաս­ցէ ի 
վե­րայ մեր. ­Տէրն ա­մե­նա­կալ կե­ցուս­ցէ եւ ո­ղոր­մես­ցի:

Ո­ղոր­մեա՛ց մեզ ­Տէր Աս­տո­ւած մեր՝ ըստ:

Եւ ասէ քահանայն երկոտասան Տէ՛ր, ողորմեա՛. եւ ապա 
զաղօթքն: Եւ սարկաւագն առնու զսաղաւարտն եւ ասէ:

Եւ եւս խա­ղա­ղու­թեան զ­Տէր ա­ղա­չես­ցուք:

Օրհ­նու­թիւն եւ փառք ­Հօր եւ Որդ­ւոյ եւ ­Հոգ­
ւոյն Սրբոյ. այժմ եւ միշտ եւ յա­ւի­տեանս յա­ւի­տե­
նից. ա­մէն:

(Տե՛ս զմնացեալսն ի Խորհրդատետրի):
Սոյնպէս եւ շապկին ասէ եւ ուրարին եւ գօտւոյն եւ բազ­

պանին եւ շուրջառին:

Ա Ր Ա Ր Ո Ղ Ո Ւ Թ Ի Ւ Ն
ՍՐԲՈՅ ՊԱՏԱՐԱԳԻ

Շարական հանդերձի յորժամ զգենու պատարագիչն

Խոր­հուրդ խո­րին ան­հաս, անս­կիզբն, որ զար­դա­
րե­ցեր զվե­րին պե­տու­թիւնդ, ի յա­ռա­գաստ ան­մա­
տոյց լու­սոյն. գե­րա­պանծ փա­ռօք զդասս հրե­ղի­նաց: 
Ան­ճա­ռահ­րաշ զօ­րու­թեամբ ստեղ­ծեր զԱ­դամ պատ­
կեր տի­րա­կան, եւ նա­զե­լի փա­ռօք զգես­տա­ւո­րե­ցեր, 
ի դրախտն Ա­դե­նի տե­ղի բերկ­րա­նաց:

­Չար­չա­րա­նօք Քո Սուրբ Միած­նիդ նո­րո­գե­ցան 
ա­րա­րածք ա­մենայն. եւ վերս­տին մարդն ան­մա­հա­
ցաւ, զար­դա­րեալ ի զգեստ ան­կո­ղոպ­տե­լի: Անձ­րե­
ւա­ծին բա­ժակ հրա­հո­սան, որ հե­ղեր յա­ռա­քեալսն 
ի սուրբ վեր­նա­տանն. հեղ եւ ի մեզ, ­Հո­գիդ ­Սուրբ 
Աս­տո­ւած, ընդ պատ­մու­ճա­նին զՔո զի­մաս­տու­թիւն: 
­Տան Քում վա­յե­լէ սրբու­թիւն, որ զգե­ցար զվա­յել­
չու­թիւն. սրբու­թիւն փա­ռաց ընդ մէջ Քո ա­ծեալ. 
պա­տեա՛ զմէջս մեր ճըշ­մար­տու­թեամբ: Որ զար­դար­
չա­գործ բա­զուկս Քո տա­րա­ծե­ցեր ընդ­դէմ աս­տե­
ղաց. հաս­տա­տեա՛ զբա­զուկս մեր կա­րո­ղու­թեամբ: 
­Համ­բարձ­մամբ ձե­ռաց առ Քեզ միջ­նոր­դիլ: ­Ւիւս­
մամբ թագ ի գլուծ պա­տես­ցես զմիտս եւ զգա­յա­
րա­նըս. խա­չա­նիշ ու­րար­մամբ ըստ Ա­հա­րով­նի, ծաղ­
կեալ յոս­կե­թել ի զարդ խո­րա­նին: ­Րա­մից բո­լո­րից 
տի­րա­պէս աս­տո­ւած­պե­տա­կան. նա­փոր­տա­պատ սի­
րով զմեզ ըզ­գես­տա­ւո­րե­ցեր Քում սուրբ խոր­հըր­
դոյդ լի­նել սպա­սա­ւոր:

­Թա­գա­ւոր երկ­նա­ւոր զե­կե­ղե­ցի քո ան­շարժ պա­
հեա. եւ զեր­կըր­պա­գուս ա­նո­ւանդ Քում պա­հեա՛ ի 
խա­ղա­ղու­թեան:

Յասիլն զշարականս քահանայն լուանալով զձեռս ասէ.

Քահ. Լո­ւա­ցից սրբու­թեամբ ըզ­ձեռս իմ, եւ շուրջ 
ե­ղէց զսե­ղա­նով քով, ­Տէ՛ր:

Սարկ. Դա՛տ ա­րա ինձ, ­Տէ՛ր, զի ես յամբ­ծու­թեան 
ի­մում գնա­ցի. ի ­Տէր յու­սա­ցայ՝ զի մի՛ ե­ղէց հի­ւանդ:

­Փոր­ձեա՛ զիս, ­Տէր, եւ քննեա՛ զիս. փոր­ձեա՛ զե­րի­
կա­մունս իմ եւ զսիրտ իմ:

Ո­ղոր­մու­թիւն Քո, ­Տէր, ա­ռա­ջի ա­չաց ի­մոց, եւ հա­
ճոյ ե­ղէց ճըշ­մար­տու­թեան Քում:

Ոչ նստայց ես յա­թոռս նան­րաց, եւ ընդ ա­նօ­րէնս 
ես ո՛չ մտից:

Ա­տե­ցի ես զժո­ղովս չա­րաց, եւ ընդ ամ­բա­րիշտս եւ 
ո՛չ նստայց:

­Լո­ւա­ցից սրբու­թեամբ զձեռս իմ, եւ շուրջ ե­ղէց 
զսե­ղա­նով քով, ­Տէ՛ր:

Լ­սել ինձ զձայն օրհ­նու­թեան Քո, եւ պատ­մել զա­
մե­նայն սքան­չե­լիս Քո:

­Տէ՛ր, սի­րե­ցի զվա­յել­չու­թիւն տան Քո, եւ տե­ղի 
յար­կի փա­ռաց քոց:

­Մի՛ կո­րու­սա­ներ ընդ ամ­բա­րիշ­տըս զանձն իմ, եւ 
մի՛ ընդ արս ա­րիւ­նա­հեղս զկեանս իմ:

Ո­րոց ձեռք իւ­րեանց յա­նօ­րէ­նու­թեան են, եւ աջ 
նո­ցա լի է կաշա­ռօք:

Ես յանբ­ծու­թեան ի­մում գնա­ցի, փրկեա՛ զիս, 
­Տէ՛ր, եւ ո­ղոր­մեա՛ ինձ:

Ոտն իմ կաց­ցէ յուղ­ղու­թեան. յե­կե­ղե­ցիս մեծս 
օրհ­նե­ցից զՔեզ:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:

Այժմ եւ միշտ եւ յաւիտեանս յաւիտենից. ամէն:

Քահ. Եւ վասն սրբուհ­ւոյ Աս­տո­ւա­ծած­նին:
Սարկ. քրզ. Սուրբ զԱս­տո­ւա­ծա­ծինն եւ զա­մե­նայն 

սուրբս բա­րե­խօս ա­րաս­ցո՛ւք առ ­Հայր ի յեր­կինս, զի 
կա­մե­ցեալ ո­ղոր­մես­ցի եւ գթա­ցեալ կե­ցուս­ցէ զա­րա­
րածս իւր. ա­մե­նա­կալ ­Տէր:

Քահ. Ըն­կա՛լ, ­Տէ՛ր, զա­ղա­չանս մեր բա­րե­խօս.:
Եւ ապա ասէ. Խոս­տո­վանիմ ա­ռա­ջի Աս­տու­ծոյ:
Եւ մերձակայ քահանայն ասէ. Ո­ղոր­մես­ցի քեզ:
Եւ ինքն ասէ. Ա­զա­տես­ցէ եւ զձեզ մար­դա­սէր:
Դպր. Յի­շես­ջի՛ր եւ զմեզ ա­ռա­ջի ան­մահ ­Գա­ռինն 

Աս­տու­ծոյ:
Քահ. Յի­շեա՛լ լի­ջիք ա­ռա­ջի ան­մահ ­Գա­ռինն Աս­

տու­ծոյ:
Փոխ. Ա­ղա­ղա­կե­ցէ՛ք առ ­Տէր, ա­մե­նայն եր­կիր, ծա­

ռա­յե­ցէք: (Տե՛ս յերես 260):
Քրզ. ­Սուրբ ե­կե­ղե­ցաւս ա­ղա­չես­ցուք զ­Տէր, զի սո­

վաւ փրկես­ցէ զմեզ ի մե­ղաց եւ կե­ցուս­ցէ շնոր­հիւ 
ո­ղոր­մու­թեան իւ­րոյ: Ա­մե­նա­կալ ­Տէր Աս­տո­ւած մեր, 
կե­ցո՛ եւ ո­ղոր­մեա՛:

Քահ. Ի մէջ տա­ճա­րիս եւ ա­ռաջի աս­տո­ւա­ծըն­կալ:
Քահ. Մ­տից ա­ռա­ջի սե­ղա­նոյ Աս­տու­ծոյ առ Աս­

տուած, որ ու­րախ առ­նէ զման­կու­թիւն իմ:
Սարկ. Դա՛տ ա­րա ինձ, Աս­տո­ւած եւ ի­րա՛ւ ա­րա 

ինձ դա­տաս­տա­նի ի­մում:
­Յազ­գէ՝ որ ո՛չ է սուրբ, ի մար­դոյ մե­ղա­ւո­րէ նեն­

գա­ւո­րէ փրկեա՛ զիս:
­Դու, Աս­տո­ւած, հզօր իմ ես. ըն­դէ՞ր մո­ռա­ցար զիս, 

ըն­դէ՞ր տըր­տում գնամ ես ի ­նե­ղել թշնամ­ւոյ ի­մոյ:
Ա­ռա­քեա՛, ­Տէ՛ր, զլոյս Քո եւ զճըշ­մար­տու­թիւն 

Քո, զի ա­ռաջ­նոր­դես­ցեն ինձ եւ հան­ցեն զիս ի լեառն 
սուրբ Քո եւ ի յարկս Քո:

Մ­տից ա­ռա­ջի սե­ղա­նոյ Աս­տու­ծոյ առ Աս­տո­ւած, 
որ ու­րախ առնէ զման­կու­թիւն իմ:

­Խոս­տո­վան ե­ղէց քեզ օրհ­նու­թեամբ, Աս­տո­ւած, 
Աս­տո­ւած իմ:

Արդ, ըն­դէ՞ր տրտում ես անձն իմ, կամ ըն­դէ՞ր 
խռո­վես զիս. յու­սա՛ առ Աս­տո­ւած, խոս­տո­վա­նեա՛ 
նմա, փրկիչ ե­րե­սաց ի­մոց Աս­տո­ւած է:

­Փառք ­Հօր եւ Որդ­ւոյ եւ ­Հոգ­ւոյն Սրբոյ:

Սարկ. Օրհ­նես­ցո՛ւք ­զա­մե­նա­կալն Աս­տո­ւած, զ­Հայր 
­Տեառն մե­րոյ ­Յի­սու­սի Ք­րիս­տո­սի, որ ար­ժա­նի ա­րար 
զմեզ կալ ի տեղ­ւոջ փա­ռա­բա­նու­թեան եւ եր­գել 
զերգս հո­գե­ւորս: Ա­մե­նա­կալ ­Տէր Աս­տո­ւած մեր կե­
ցո՛ եւ ո­ղոր­մեա՛:

Քահ. Ի յար­կի սրբու­թեան եւ տեղ­ւոջս:

Եւ ապա ձգեն զվարագոյրն. եւ դպիրքն եղանակեն  
մեղեդի ըստ պատշաճի աւուր:

Աւետ. Բար­բառ ա­ւե­տեաց ձայ­նիւ. կրկնէ: ­Գաբ­
րիէլ գո­չէր սըր­բուհ­ւոյն: Առ քեզ ա­ռա­քիմ մա­քուր. 
կրկնէ. պատ­րաս­տեալ տե­ղի տէ­րուն­ւոյն:

Ծնն. Նոր ծա­ղիկ այ­սօր բղխէ, յար­մա­տոյն ­Յես­
սեայ: Եւ Որ­դի ­Դաւ­թի ծնա­նի զՈր­դին Աս­տու­ծոյ:

Տեառն. Քրիս­տոս փա­ռաց թա­գա­ւորն, այ­սօր ե­կեալ 
յըն­ծա­յու­մըն: ­Կա­տա­րե­լով նա զի­րէնս, քա­ռաս­նօ­
րեայ գալս­տեամբն:

Ծաղ. Աստ Եբ­րա­յեց­ւոց մանկունքն զերգ զքրով­
բէիցն ա­ռեալ. հե­թա­նո­սա­կան դա­սուց՝ տօ­նա­կից վե­
հիցն ե­ղեալ:

Յար. Ես ձայն զա­ռիւ­ծուն ա­սեմ, որ գո­ցէ ի քա­
ռա­թե­ւին:

Ի քա­ռա­թե­ւին գո­չէր, կրկնէ. ձայն առ­նէր ի սան­
դա­րա­մետսն. կրկնէ:

Նոր կիր. Այ­սօր նոր ա­րեւ հա­րեալ ի նո­րահ­րաշ 
ա­րե­գակ­նէն. կրկնէ. Այ­սօր նոր շու­շան ծաղ­կեալ. ի 
նո­րա­տունկ բու­րաս­տա­նէն:

Համ. Այ­սօր անդ­րա­նիկ ­Հօր միա­ծին Որ­դին, յեր­
կինս սլա­նալ ա­դա­մա­յին կեր­պիւ: Ն­ւագ ներ­բո­ղից 
ե­ղա­նա­կեն այ­սօր, հոյլք հո­գե­ղի­նաց երկ­նա­ւո­րացն 
խմբից:

Հոգլ. Նո­ւա­գեմք ­Հոգ­ւոյն, նո­ւա­գըս վա­յե­լուչս: 
­Վա­յե­լուչս բա­նիւ, զա­րար­չու­թիւնն նախ ա­սեմք:

Վար. Գո­հար վարդն վառ ա­ռեալ. կրկնէ. ի վե­հից 
վար­սիցն ար­փե­նից. կրկնէ:

Ի վեր ի վե­րայ վար­սիցն. պըղպ­ջէր:
Ածածնի. Այ­սօր ­Գաբ­րիէլ հը­րեշ­տա­կա­պետն ե­կեալ, 

բե­րեալ զբրա­բիոն պսակ յաղ­թող կու­սին: Այ­սօր կո­
չե­լով առ բո­լո­րիցն ­Տէրն, զտա­ճար բարձ­րե­լոյն եւ 
զբնա­կա­րան հոգ­ւոյն:

Խաչ. Խաչն ի նախ­նումն ե­րե­ւե­ցաւ, խաղ­կեալ ի 
դրախտն աս­տո­ւա­ծա­տունկ. մխի­թա­րիչ ե­ղեւ ­Սէ­թայ 
նա­խա­գու­շակ հօրն Ա­դա­մայ. մեք ի յայն փայտն եմք 
յու­սա­ցեալ, յոր ­Տէր ­Յի­սուս բե­ւե­ռե­ցաւ. եւ խո­նար­
հեալ երկր­պա­գեմք աստո­ւա­ծըն­կալ սուրբ նշա­նիս:

Հրեշ. Գո­վեստ բերկ­րա­նաց, քաղց­րա­ձայ­նեալ եր­
գեմք ձեզ հը­րեշ­տա­կա­պետք, եւ հրեշ­տա­կաց գու­
մարք:

Առաք. Արե­գակն ար­դար, որ ի ­Հօ­րէ ծա­գեալ, զա­
ռա­քեալսն քո ան­ճառ շնոր­հօք լցեալ: ­Ռահ լու­սոյ 
ցու­ցեալ ­Հա­յաս­տա­նեայց ա­զանց, մեծն ­Թա­դէոս 
­Բար­դու­ղի­մեաւ փայ­լեալ:

Մարզ. Աս­տո­ւա­ծա­յին խո­րոցն ան­ճառ. խորհր­դա­
ծուք սուրբ մար­գա­րէք. բա­նիւ պատ­մողք զա­պա­գա­
յիցն յա­ռա­ջա­գոյն զե­ղե­լու­թիւն:

Հայր. Ի հան­դէս տօ­նի քո րա­խա­ցեալ ցնծամք, 
հայր եւ վարդա­պետ, սուրբ հայ­րա­պետդ (այս անուն):

Եկեղ. Եկե­ղե­ցի կա­թու­ղի­կէ ի ­Հա­յաս­տան, այ­սօր 
զման­կունս ժո­ղո­վեալ իւր հա­մա­ձայն:

Զընտրեալն որ ասես՝ մեղեդի մի՛ ասեր:

Ընտ­րեալդ յԱս­տու­ծոյ, ով եր­ջա­նիկ սուրբ քա­հա­նայ:
Ն­մա­նեալ Ա­հա­րո­նի, եւ ­Մով­սէ­սի մար­գա­րէին:
Այնմ որ զգես­տուցն էր յօ­րի­նող, զոր Ա­հա­րօն միշտ 

զգե­նոյր:
­Յօ­րի­նէր զպատ­մու­ճանն, ի չո­րից կազ­մեալ նիւ­թոց:
Ի կարմ­րոյ ի կա­պու­տոյ ի բե­հե­զոյ ի ծի­րան­ւոյ:
­Թել զթելն յօ­րի­նէր, կարգն ա­ռա­ջին էր կար­կե­հան:
Եւ օ­ծումն գրա­պա­նին, շուր­ջա­նա­կի, բո­լո­րա­շէն:
Եւ յըն­թացս գար­շա­պա­րին, հըն­չեր եր­կիր ցնծայր 

խո­րանն:
Արդ ի նոյն նմա­նու­թիւն, Ք­րիս­տոս զմեր ­Տէրս յօ­

րի­նէ:
­Յոր­ժամ մտցես ի սուրբ խո­րանն, անդ յի­շես­ցես զմեր 

ննջե­ցեալսն:
­Յոր­ժամ առ­նես զպա­տա­րագս, յի­շեա եւ զիս զբազ­

մա­մեղս:
­Զի եւ մեզ ո­ղոր­մես­ցի, ի միւ­սան­գամ իւր գալս­

տեանն:
­Հօրն փառք, Որդ­ւոյն պա­տիւ, եւ Սուրբ ­Հոգ­ւոյն 

այժմ յա­ւի­տեան:
­Յա­ւի­տեանս յա­ւի­տե­նից. Ք­րիս­տոս օրհ­նեալ ի հա­

մայ­նից:

Շ Ա Ր Ա Կ Ա Ն
Խնկարկութեան սրբոյ Պատարագին

ԳԿ.

Յայս յարկ նո­ւի­րա­նաց ուխ­տի ­Տեառն տա­ճա­րիս. 
ժո­ղո­վեալքս աս­տա­նօր ի խոր­հուրդ պաշտ­ման պա­
ղա­տա­նաց ա­ռա­ջի­կայ սուրբ պա­տա­րա­գիս. խնկօք 
ա­նու­շիւք խումբ ա­ռեալ պա­րեմք ի վեր­նա­յարկ 
սրահս խո­րա­նիս. ուղ­ղու­թեամբ ըն­կալ զա­ղօթս մեր 
որ­պէս բու­րումն ա­նու­շա­հոտ խնկոց ստաշ­խից պա­
հեա՛ սրբու­թեամբ միշտ եւ հա­նա­պազ Քեզ սպա­սա­
ւո­րել: ­Բա­րե­խօ­սու­թեամբ մօր Քո եւ կու­սի, ըն­կալ 
զա­ղա­չանս Քոց պաչ­տօ­նէիցս: Որ գերա­գոյն քան 
զեր­կինս պայ­ծա­ռա­ցու­ցեր սուրբ զե­կե­ղե­ցի ա­րեամբ 
Քո Ք­րիս­տոս. եւ ըստ երկ­նայ­նոցն կար­գե­ցեր ի սմա 
զդասս ա­ռա­քե­լոց եւ մար­գա­րէից սուրբ վար­դա­պե­
տաց. այ­սօր ժո­ղո­վեալ դասք քա­հա­նա­յից սար­կա­ւա­
գաց դըպ­րաց եւ կղե­րի­կո­սաց. խունկ մա­տու­ցա­նեմք 
ա­ռա­ջի քո, ­Տէր, յօ­րի­նակ ըստ հնումն ­Զա­քա­րիայ. 
ըն­կա՛լ առ ի մէնջ զխնկա­նո­ւէր մաղ­թանս, որ­պէս 
զպա­տա­րագն Ա­բէ­լի, զ­Նո­յի եւ զԱբ­րա­հա­մու. բա­րե­
խօ­սու­թեամբ վե­րին Քո զօ­րացդ, միշտ ան­շարժ պա­
հեա զա­թոռ Հայ­կազ­նեայս:

Խն­դա յոյժ, դուստր լու­սոյ՝ մայր սուրբ կա­թու­
ղի­կէ, ման­կամբք քո, ­Սիօն. զար­դա­րեալ պճնեա 
հար­սըն պան­ծա­լի երկ­նան­ման լու­սա­ճեմ խո­րան. զի 
օ­ծեալն Աս­տո­ւած Էնն ի յԷէն ան­ծա­խա­պէս ի քեզ 
միշտ պա­տա­րա­գի. ­Հօր ի հաշ­տու­թիւն մեզ ի քա­ւու­
թիւն բաշ­խէ զմար­մին եւ զա­րիւն իւր սուրբ. վասն 
իւր կա­տար­ման սուրբ տնօ­րէ­նու­թեան. շնոր­հէ զթո­
ղու­թիւն կանգ­նո­ղի տա­ճա­րիս:

­Զա­նա­պա­կան կոյսն ­Մա­րիամ Աս­տո­ւա­ծա­ծին 
խոս­տո­վա­նի սուրբ ե­կե­ղե­ցի. ուս­տի տո­ւաւ հացն 
ան­մա­հու­թեան եւ բա­ժակ մեզ ու­րա­խա­րար. տուք 
օրհ­նու­թիւնս նմա հո­գե­ւոր եր­գով:

Սարկ. Օրհ­նեա՛, ­Տէ՛ր:
Քահ. Օրհ­նեալ թա­գա­ւո­րու­թիւն ­Հօր եւ:

Եւ ասի ժամամուտ՝ ըստ պատշաճի աւուր

Սարկ. Եւ եւս խա­ղա­ղու­թեան: Օրհ­նեա՛, ­Տէ՛ր:
Քահ. Օրհ­նու­թիւն եւ փառք: ­Խա­ղա­ղու­թիւն:
Դպր. Եւ ընդ հոգ­ւոյդ քում:
Սարկ. Աս­տու­ծոյ եր­կիր­պա­գես­ցուք:
Դպր. Ա­ռա­ջի քո, ­Տէ՛ր:
Քահ. Տէր Աս­տո­ւած մեր, ո­րոյ կա­րո­ղու­թիւնդ:

Եւ ասի փոխն եւ շարականն ըստ պատշաճի աւուր:

Սարկ. Օրհ­նեա՛, ­Տէ՛ր:
Քահ. Զի քո է կա­րո­ղու­թիւն եւ զօ­րու­թիւն
Սարկ. Պ­ռօս­խու­մէ:

Նոյնպէս եւ զսուրբ Աստուածն՝ ըստ պատշաճի աւուրն՝ 
գիտ եւ ասա: Բայց «Փառաւորեալն» մի՛ ասեր:

Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
Դպր. Տէ՛ր, ո­ղոր­մեա՛:
Սարկ. Վասն խա­ղա­ղու­թեան ա­մե­նայն աշ­խար­հի, 

եւ հաս­տա­տու­թեան սրբոյ ե­կե­ղեց­ւոյ. զ­Տէր ա­ղա­
չես­ցուք:

­Տէ՛ր, ո­ղոր­մեա՛:
­Վասն ա­մե­նայն սուրբ եւ ուղ­ղա­փառ ե­պիս­կո­պո­

սաց. զ­Տէր ա­ղա­չես­ցուք:

­Տէ՛ր, ո­ղոր­մեա՛:
­Վասն ­Հայ­րա­պե­տին մե­րոյ ­Տեա­ռըն (այս անուն) կե­

նաց, եւ փըր­կու­թեան հոգ­ւոյդ նո­րին. զ­Տէր ա­ղա­
չես­ցուք:

­Տէ՛ր, ո­ղոր­մեա՛:
­Վասն վար­դա­պե­տաց, քա­հա­նա­յից, սար­կա­ւա­

գաց, դպրաց եւ ա­մե­նայն ուխ­տի ման­կանց ե­կե­ղեց­
ւոյ. զ­Տէր ա­ղա­չես­ցուք:

­Տէ՛ր, ո­ղոր­մեա՛:
­Վասն բա­րե­պաշտ թա­գա­ւոր­չաց եւ աս­տո­ւա­ծա­

սէր իշ­խա­նաց, զօ­րա­վա­րաց եւ զօ­րաց նո­ցին. զ­Տէր 
ա­ղա­չես­ցուք:

­Տէ՛ր, ո­ղոր­մեա՛:
­Վասն հոգ­ւոցն հան­գու­ցե­լոց, որք ճշմա­րիտ եւ 

ու­ղիղ հա­ւա­տով ի Ք­րիս­տոս ննջե­ցին. զ­Տէր ա­ղա­
չես­ցուք:

­Յի­շեա՛, ­Տէ՛ր եւ ո­ղոր­մեա՛:
Եւ եւս միա­բան վասն ճշմա­րիտ եւ սուրբ հա­ւա­

տոյ մե­րոյ. զ­Տէր ա­ղա­չես­ցուք:
­Տէ՛ր, ո­ղոր­մեա՛:
­Զան­ձինս մեր եւ զմի­միանս ­Տեառըն Աս­տու­ծոյ 

ա­մե­նա­կա­լին յանձն ա­րաս­ցուք:
­Քեզ ­Տեառնդ յանձն ե­ղի­ցուք:
Ո­ղոր­մեաց մեզ, ­Տէր Աս­տո­ւած մեր, ըստ մե­ծի 

ո­ղոր­մու­թեան քում ա­սաս­ցուք ա­մե­նե­քեան միա­բա­
նու­թեամբ:

­Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:

Սարկ. Օրհ­նեա՛, ­Տէ՛ր:
Քահ. Զի ո­ղոր­մած եւ մար­դա­սէր ես Աս­տո­ւած գո­

լով. եւ քեզ:

Գիրքն, Ալէլուն, Աւետարանն, եւ Հաւատամքն ի Ճաշուն 
գիտ եւ կարդա՛:

Սարկ. Օրհ­նեա՛, ­Տէ՛ր:
Քահ. Իսկ մեք փա­ռա­ւո­րես­ցուք, որ յա­ռաջ:
Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
Դպր. Տէ՛ր, ո­ղոր­մեա՛:
Սարկ. Եւ եւս հա­ւա­տով ա­ղա­չես­ցուք եւ խնդրես­

ցուք ի ­Տեառ­նէ Աս­տու­ծոյ եւ ի Փրկ­չէն մեր­մէ ­Յի­
սու­սէ Ք­րիս­տո­սէ ի ժա­մուս պաշ­տա­ման եւ ա­ղօ­թից: 
­Զի ար­ժա­նի ըն­դու­նե­լու­թեան ա­րաաս­ցէ, լո­ւի­ցէ ­Տէր 
ձայ­նի ա­ղա­չա­նաց մե­րոց: Ըն­կալ­ցի զխնդրո­ւածս 
սրտից մե­րոց. թող­ցէ զյան­ցանս մեր, ո­ղոր­մես­ցի ի 
վե­րայ մեր: Ա­ղօթք մեր եւ խնդրո­ւածք յա­մե­նայն 
ժամ մտցեն ա­ռա­ջի մե­ծի ­Տէ­րու­թեան նո­րա: Եւ նա 
տա­ցէ միա­բան միով հա­ւա­տով ար­դա­րու­թեան վաս­
տա­կիլ ի գործս բա­րիս: ­Զի զո­ղոր­մու­թեան զշնորհսն 
իւր ա­րաս­ցէ ի վե­րայ մեր: ­Տէրն ա­մենա­կալ կե­ցուս­ցէ 
եւ ո­ղոր­մես­ցի:

Դպր. Կե­ցո՛, ­Տէր:
Սարկ. Զ­ժամ սուրբ պա­տա­րա­գիս եւ զա­ռա­ջա­

կայ օրս խա­ղա­ղու­թեամբ ան­ցու­ցա­նել հա­ւա­տով ի 
­Տեառ­նէ խնդրես­ցուք:

Դպր. Շ­նոր­հեա՛, ­Տէր:
Սարկ. Զհ­րեշ­տակ խա­ղա­ղու­թեան պա­հա­պան:
Շ­նոր­հեա՛, ­Տէր:
Զ­քա­ւու­թիւն եւ զթո­ղու­թիւն յան­ցա­նաց:
Շ­նոր­հեա՛, ­Տէր:
Զսր­բոյ խա­չին մեծ եւ կա­րող զօ­րու­թիւն:
Շ­նոր­հեա՛, ­Տէր:
Եւ եւ միա­բան վասն ճշմա­րիտ եւ սուրբ:
­Տէ՛ր, ո­ղոր­մեա՛:

31 - ԺԱՄԱԳԻՐՔ 2016



482 Ժամագիրք

­Զան­ձինս մեր եւ զմի­միեանս ­Տեառն:
­Քեզ ­Տեառնդ յանձն ե­ղի­ցուք:
Ո­ղոր­մեաց մեզ ­Տէր Աս­տո­ւած մեր ըստ:
Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­մեա՛:
Սարկ. Օրհ­նեա՛, ­Տէ՛ր:
Քահ. Որ­պէս զի ար­ժա­նա: ­Խա­ղա­ղու­թիւն:
Դպր. Եւ ընդ հոգ­ւոյդ քում:
Սարկ. Աս­տու­ծոյ երկր­պա­գես­ցուք:
Դպր. Ա­ռա­ջի քո, ­Տէ՛ր:
Քահ. Խա­ղա­ղու­թեամբ քով Ք­րիս­տոս Փր­կիչ:
Սարկ. Օրհ­նեա՛, ­Տէ՛ր:
Քահ. Տէր Աս­տո­ւած, օրհ­նես­ցէ զա­մե­նե­սեանդ:
Սարկ. Մի՛ ոք յե­րե­խա­յից, մի՛ ոք ի թե­րա­հա­ւա­տից. 

եւ մի ոք յա­պաշ­խա­րո­ղաց, եւ յան­մաք­րից մեր­ձես­ցի 
յաս­տո­ւա­ծա­յին խոր­հուր­դըս:

Դպր. Մար­մին տէ­րու­նա­կան եւ ա­րիւն փրկչա­կան, 
կայ ա­ռա­ջի. երկ­նա­յին զօ­րու­թիւնք յա­նե­րե­ւոյ­թըս 
եր­գեն եւ ա­սեն ան­հան­գիստ բար­բա­ռով. Սո՜ւրբ, 
Սո՜ւրբ, Սո՜ւրբ, Տէր զօ­րու­թեանց:

Սարկ. Սաղ­մոս ա­սա­ցէք ­Տեառն Աս­տու­ծոյ մե­րոյ, 
դպիրք ձայ­նիւ քաղց­րու­թեամբ զերգս հո­գե­ւորս:

Եւ դպիրքն եղանակեն զՍրբասացութիւնն ըստ խորհրդոյ 
աւուրն

Ծննդեան, Աւետեաց, Վարդավառի եւ Աստուածածնի

­Բազ­մու­թիւնք հրեշ­տա­կաց. եւ զօ­րաց երկ­նա­ւո­
րաց, ի­ջեալ ի յերկ­նից ընդ միա­ծին թա­գա­ւո­րին: Որք 
եր­գէին եւ ա­սէին. սա է Որ­դին Աս­տու­ծոյ. ա­մե­նե­
քեան ա­սաս­ցուք, ու­րախ լե­րուք եր­կինք եւ ցնծաս­
ցեն հի­մունք աշ­խար­հի: ­Զի Աս­տո­ւածն յա­ւի­տե­նա­
կան ի յերկ­րի ե­րե­ւե­ցաւ, եւ ընդ մարդ­կան շրջե­ցաւ. 
զի կե­ցուս­ցէ զան­ձինս մեր:


Մեծի հինգշաբթի

Որ վե­րայ նս­տիս ի կառս հրանիւթս քա­ռա­կեր­
պեանս, ան­ճա­ռե­լի ­Բանդ Աս­տո­ւած: Այ­սօր ի­ջեալ ի 
յերկ­նայ­նոցն վասն քո ա­րա­րա­ծոցս՝ յանձն առ­ներ 
բազ­միլ ընդ ա­շա­կերտսն: Եւ սե­րով­բէքն եւ քե­րով­
բէքն հիա­ցեալ զար­մա­նա­յին. եւ պե­տու­թիւնք վե­րին 
զօ­րա­ցըն սքան­չա­ցեալ ա­ղա­ղա­կէին ա­սե­լով. Սուրբ, 
Սուրբ, Սուրբ, ­Տէր զօ­րու­թեանց:

Յինանց եւ խաչի
Ո՞վ է որ­պէս ­Տէր Աս­տո­ւած մեր. խա­չե­ցաւ վասն 

մեր, թա­ղե­ցաւ, եւ յա­րեաւ՝ հա­ւա­տա­րիմ ե­ղեւ յաշ­
խար­հի եւ համ­բար­ձաւ փա­ռօք: Ե­կայք, ժո­ղո­վուրդք, 
զօրհ­նու­թիւն ընդ հրեշ­տակս եր­գես­ցուք նմա ա­սե­
լով. սուրբ, սուրբ, սուրբ ես ­Տէր Աս­տո­ւած մեր:

Կիրակէի, Եկեղեցւոյ, Ծաղկազարդի եւ հրեշտակաց
Հրեշ­տա­կա­յին կար­գա­ւո­րու­թեամբ լցեր Աս­

տուած, զքո սուրբ զե­կե­ղե­ցի: ­Հա­զարք հա­զա­րաց 

հրեշ­տա­կա­պետք կան ա­ռա­ջի քո: Եւ բիւրք բիւ­րոց 
հրեշ­տակք պաշ­տեն զքեզ, ­Տէր, եւ ի մարդ­կա­նէ հա­
ճե­ցար ըն­դու­նիլ զօրհ­նու­թիւն, ձայ­նիւ խորհր­դա­կա­
նաւ. Սուրբ, Սուրբ, Սուրբ, ­Տէր զօ­րու­թեանց:

Պահոց, Ննջեցելոց
Վասն յի­շա­տա­կի հան­գու­ցե­լոցն ըն­կալ, ­Հայր 

սուրբ մար­դա­սէր, զպա­տա­րագս: Եւ հա­մա­րեա զհո­
գիս նո­ցա ի թիւ սրբոց քոց յար­քա­յու­թեանդ երկ­
նից: ­Մա­նա­վանդ զի հա­ւա­տով մա­տուս­ցուք զպա­
տա­րագս. հաշ­տես­ցի Աս­տո­ւա­ծու­թիւնդ, եւ հան­
գուս­ցէ զհո­գիս նո­ցա:

Մարտիրոսաց
Սր­բու­թիւն սրբոց մեծ ես եւ ա­հա­ւոր: Եւ զի­

նուո­րու­թիւնք հրեշ­տա­կացն օրհ­նեն զքեզ եւ ա­սեն: 
­Փառք ի բար­ձունս աԱս­տու­ծոյ, եւ յեր­կիր խա­ղա­
ղու­թիւն:

Մարգարէից, Առաքելոց եւ Հայրապետաց
Ամե­նա­կալ ես, ­Տէր զօ­րու­թեանց. որ թա­գա­ւորդ 

ես յա­ւի­տե­նից: Որ նստիս յերկ­նից ի յեր­կինս եւ լոյս 
ծա­գես յա­րա­րածս քո: Որ խո­նար­հու­թեամբ ի­ջեր ի 
յեր­կիր, քեզ պա­տա­րագս մա­տու­ցա­նեմք: Եւ սուրբ 
զա­նունդ քո փա­ռա­ւո­րեմք, ­Տէր, որ պսա­կիչդ ես քոց 
սրբոց (այս անուն): ­Վասն զի սո­քա են մեզ բա­րե­խօս. 
­Տէր ա­մե­նա­կալ, ի քում յար­քա­յու­թեանդ:

Եւ թէ հանդիսաւոր օր լինի, եւ զսուրբ խորհուրդն վերա­
բերել կամիցիս, այս է արարողութիւն: Յորժամ քահանայն 
ասէ.

­Տէր Աս­տո­ւած օրհ­նես­ցէ զա­մե­նե­սեանդ:

Եւ սարկաւագն ձայնէ.
­Սաղ­մոս ա­սա­ցէք ­Տեառն Աս­տու­ծոյ մե­րոյ:

Եւ դպիրքն երգեն զսրբասացութիւնն ըստ խորհրդոյ 
աւուրն, կանգնեալ:

Սարկ. Մի՛ ոք յե­րե­խա­յից, մի՛ ոք ի թե­րա­հա­ւա­տից:
Դպր. Մար­մին տէ­րու­նա­կան, եւ ա­րիւն փրկ.:

Եւ գան խնկարկելով ի սուրբ խորհուրդն:

Սարկ. Յա­րե­ւու ե­հար զխո­րան Իւր, Ինքն որ­պէս 
փե­սայ, զի ե­լա­նէ յա­ռա­գաս­տէ Իւր­մէ:

Դպր. Եւ ցնծայ Նա որ­պէս հսկայ յըն­թա­նալ զճա­
նա­պարհս Իւր:

Սարկ. Որք զքրով­բէիցն:
Դպր. Խորհր­դա­բար կեր­պա­րա­նիմք:

Եւ գան յաեւելից կողմն:

Սարկ. Ճա­նա­պա՛րհ ա­րա­րէք Այն­միկ, որ նստի 
յերկ­նից եր­կինս ընդ ա­րե­ւելս:

Դպր. Եւ կեն­դա­նա­րար Եր­րոր­դու­թեանն զե­րեքսր­
բեան օրհ­նու­թիւնս մա­տու­ցա­նեմք:

Եւ գան ի հարաւակողմն:

Սարկ. Աս­տո­ւած ի հա­րա­ւոյ ե­կես­ցէ, եւ Սուրբն ի 
­Փա­ռան լեռ­նէ:

Դպր. Զա­մե­նայն զկեն­ցա­ղա­կանս ի բաց դնե­լով 
զգործս:

Եւ գան յաստիճան խորանին, եւ բարձող ահաւոր խորհր­
դոյն ասասցէ հանդարտութեամբ:

Սարկ. ­Համ­բար­ձէք, իշ­խանք, ըզդ­րունս ձեր ի վեր. 
համ­բարձ­ցին դրունք յա­ւի­տե­նից. եւ մտցէ Թա­գա­
ւոր փա­ռաց:

Եւ պատարագողն խնկարկէ եւ հարցանէ:

Քահ. Ո՞վ է սա Թա­գա­ւոր փա­ռաց, ­Տէր հզօր զօ­
րու­թեամբ իւ­րով, ­Տէր կա­րող ի պա­տե­րազ­մի:

­Դպր. Որ­պէս զի զԹա­գա­ւորն ա­մե­նե­ցուն ըն­դու­նի­
ցիք:

Սարկ. Համ­բար­ձէ՛ք, իշ­խանք, ըզդ­րունս ձեր ի վեր. 
համ­բարձ­ցին դրունք յա­ւի­տե­նից. եւ մտցէ Թա­գա­
ւոր փա­ռաց:

Քահ. Ո՞վ է սա Թա­գա­ւոր փա­ռաց եւ ­Տէր զօ­րու­
թեանց:

Դպր. Եւ զհրեշ­տա­կացն հան­դի­սա­պէս ըն­ծա­յեալ 
բե­րեմք զկարգ:

Սարկ. Սա ինքն է Թա­գա­ւոր փա­ռաց:

Եւ պատարագողն երկրպագէ ահիւ եւ դողութեամբ եւ  
առնու ի ձեռաց սարկաւագին, եւ խաչակնքէ ի վերայ  

ժողովրդեան ասելով:

Քահ. Օրհ­նեալ ե­կեալ ա­նո­ւամբ ­Տեառն:
Դպր. Ա­լէ­լո­ւիա:
Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
Դպր. Տէ՛ր, ո­ղոր­մեա՛:
Սարկ. Եւ եւս հա­ւա­տով եւ սրբու­թեամբ կաց­ցուք 

յա­ղօթս ա­ռա­ջի սրբոյ սե­ղա­նոյս Աս­տու­ծոյ ա­հիւ: ­Մի՛ 
խղճիւ եւ գայ­թակ­ղու­թեամբ. մի՛ նեն­գու­թեամբ, խո­
րա­ման­կու­թեամբ. մի՛ պատ­րա­նօք եւ խա­բէու­թեամբ: 
­Մի՛ երկմ­տու­թեամբ եւ մի՛ թե­րա­հա­ւաու­թեամբ. այլ 
ու­ղիղ վա­րուք, պարզ մտօք, միա­միտ սրտիւ, կա­
տա­րեալ հա­ւա­տով: Լ­ցեալ սի­րով, լի եւ ա­ռա­ւե­լեալ 
ա­մե­նայն գոր­ծովք բա­րու­թեան՝ կաց­ցուք յա­ղօթս 
ա­ռա­ջի սրբոյ սե­ղա­նոյս Աս­տու­ծոյ, եւ գտցուք զո­
ղոր­մու­թեան զշնորհս: ­Յա­ւուր յայտ­նու­թեան եւ ի 
միւ­սան­գամ գալս­տեան ­Տեառն մե­րոյ եւ Փրկ­չին ­Յի­
սու­սի Ք­րիս­տո­սի. կեցուս­ցէ եւ ո­ղոր­մես­ցի:

Դպր. Կե­ցո՛, ­Տէ՛ր եւ ո­ղոր­մեա:

Սարկ. Օրհ­նեա՛, ­Տէ՛ր:
Քահ. Շ­նոր­հօք եւ մար­դա­սի.: ­Խա­ղա­ղու­թիւն.
Դպր. Եւ ընդ հոգ­ւոյդ քում:
Սարկ. Աս­տու­ծոյ երկր­պա­գես­ցուք:
Դպր. Ա­ռա­ջի քո, ­Տէ՛ր:
Սարկ. Ող­ջոյն տուք մի­մեանց ի համ­բոյր սրբու­

թեան. եւ որք ոչ էք կա­րողք հա­ղոր­դիլ աս­տո­ւա­ծա­
յին խորհր­դոյս՝ առ դրունս ե­լէք եւ ա­ղօ­թե­ցէք:

Դպր. Քրիս­տոս ի մէջ մեր յայտնե­ցաւ,
Որն Էնն Աս­տո­ւած աստ բազմե­ցաւ:
­Խա­ղա­ղու­թեան ձայն հնչե­ցաւ,
­Սուրբ ող­ջոյ­նի հրա­ման տո­ւաւ:
Ե­կե­ղե­ցիս մի անձն ե­ղեւ,
­Համ­բոյրս յօդ լրման տո­ւաւ:
Թշ­նա­մու­թիւնն հե­ռա­ցաւ,
­Սէր յընդ­հա­նուրս սփռե­ցաւ:
Արդ՝ պաշ­տօ­նեայք, բար­ձեալ զձայն,
­Տո՛ւք զօրհ­նու­թիւն ի մի բե­րան, ­
Միաս­նա­կան աս­տո­ւա­ծու­թեանն
Ո­րում սրով­բէքն են սրբա­բան:

Ոմանք եւ զայս ասեն ի հանդիսի տօնի:

Սարկ. Որք հա­ւա­տով կայք յան­դիման
­Սուրբ սե­ղա­նոյս ար­քա­յա­կան,
­Տե­սէք բազ­մեալ զՔ­րիս­տոս ար­քայն,
Եւ շուրջ պա­տեալ զօրք վեր­նական:
­Դպր. Վեր համ­բառ­նամք զաչս ու­նե­լով,
Եւ պա­ղա­տիմք զայս ա­սե­լով:
Զ­մեղս մեր մի՛ յի­շես­ցես,
Այլ գթու­թեամբ քո քա­ւես­ցես:
Ընդ հրեշ­տա­կացն օրհ­նեմք զքեզ,
Եւ ընդ սրբոց քոց, ­Տէր, փառք քեզ:

Սարկ. Ա­հիւ կաց­ցուք, եր­կիւ­ղիւ կաց­ցուք, բար­ւոք 
կաց­ցուք, եւ նա­յե­ցա­րո՛ւք զգու­շու­թեամբ:

Դպր. Առ Քեզ Աս­տո­ւա՛ծ:
Սարկ. Պա­տա­րագ Ք­րիս­տոս մատ­չի ­Գառն Աս­տու­

ծոյ:
Դպր. Ո­ղոր­մու­թիւն եւ խա­ղա­ղու­թիւն եւ պա­տա­

րագ օրհ­նու­թեան:
Սարկ. Օրհ­նեա՛, ­Տէ՛ր:
Քահ. Շ­նորհք, սէր, եւ աս­տո­ւա­ծա­յին սրբա­րար զօ­

րու­թիւնն:
Դպր. Ա­մէն. եւ ընդ հոգ­ւոյդ քում:
Սարկ. Զդ­րունս, զդրունս, ա­մե­նայն ի­մաս­տու­թեամբ 

եւ զգու­շու­թեամբ: Ի վեր ըն­ծա­յե­ցու­ցէք զմիտս ձեր 
աս­տո­ւա­ծա­յին եր­կիւ­ղիւ:

Դպր. Ու­նիմք առ Քեզ, ­Տէ՛ր ա­մե­նա­կալ:
Սարկ. Եւ գո­հա­ցա­րուք զ­Տեառ­նէ բո­լո­րով սրտիւ:
Դպր. Ար­ժան եւ ի­րաւ:
Սարկ. Օրհ­նեա՛, ­Տէ՛ր:
Քահ. Եւ ընդ սե­րով­բէսն եւ ընդ քե­րով­բէսն:

Իսկ ի հանդիսի աւուրս՝ ոմանք զկնի Արժան եւ իրաւին 
ասեն զայս:

Սարկ. Եւ զստոյգ փրկու­թեան, որ միշտ ընդ ա­մե­
նայն տե­ղիս գո­հու­թիւն մա­տու­ցա­նեմք քեզ, Ք­րիս­
տոս: Ո­րով եւ զհրա­շա­լի զյա­րութիւնդ քո գո­վեն զօ­
րու­թիւնք: ­Սար­սին սե­րով­բէքն. դո­ղան քե­րով­բէքն. 
եւ իշ­խա­նու­թիւնք վե­րին պե­տու­թեանցն պա­րա­ռեալ 
քաղ­ցըր ձայ­նիւ ե­ղա­նա­կեն եւ ա­սեն:

Դպր. Սո՜ւրբ, Սո՜ւրբ, Սո՜ւրբ, ­Տէ՛ր զօ­րու­թեանց: 
­Լի են եր­կինք եւ եր­կիր փա­ռօք քո. օրհ­նու­թիւն ի 
բար­ձունս, օրհ­նեալ որ ե­կիր եւ գա­լոցդ ես ա­նո­ւամբ 
­Տեառն. ով­սան­նա ի բար­ձունս:

Սարկ. Օրհ­նեա՛, ­Տէ՛ր:
Քահ. Ա­ռէ՛ք, կե­րէ՛ք, այս է մար­մին իմ, որ:
Դպր. Ա­մէն:
Սարկ. Օրհ­նեա՛, ­Տէ՛ր:
Քահ. Ար­բէ՛ք ի սմա­նէ ա­մե­նե­քեան. այս է:
Դպր. Ա­մէն: ­Հայր երկ­նա­ւոր, որ զՈր­դիդ քո ե­տուր 

ի մահ վասն մեր պար­տա­պան պար­տեաց մե­րոց. 
հեղ­մամբ ա­րեան նո­րա ա­ղա­չեմք զքեզ ո­ղոր­մեա քո 
բա­նա­ւոր հօ­տի:

Սարկ. Օրհ­նեա՛, ­Տէ՛ր:
Քահ. Եւ զքոյս ի քո­յոց, քեզ մա­տու­ցա­նեմք:
Դպր. Յա­մե­նայ­նի օրհ­նեալ ես, ­Տէր. օրհ­նեմք զքեզ. 

գո­վեմք զքեզ. գո­հա­նամք զքէն. ա­ղա­չեմք զքեզ, ­Տէր 
Աս­տո­ւած մեր:

Սարկ. Օրհ­նեա՛, ­Տէ՛ր:
Քահ. Խա­ղա­ղու­թիւն ա­մե­նե­ցուն:
Դպր. Եւ ընդ հոգ­ւոյդ ում:
Սարկ. Աս­տու­ծոյ եր­կիր­պա­գես­ցուք:
Դպր. Ա­ռա­ջի քո, ­Տէ՛ր: Որ­դի Աս­տու­ծոյ, որ պա­

տա­րա­գեալ ­Հօր ի հաշ­տու­թիւն հաց կե­նաց բաշ­խիս 
ի մեզ. հեղ­մամբ ա­րեան քո սուրբ, ա­ղա­չեմք զքեզ, 
ո­ղոր­մեա ա­րեամբ քով փրկեալ հօ­տի:

Սարկ. Օրհ­նեա՛, ­Տէ՛ր:
Քահ. Որ­պէս զւ­ ե­ղի­ցի սա ա­մե­նե­ցուն մեզ:
Դպր. Հո­գի Աս­տու­ծոյ, որ զփա­ռակ­ցի քո զխոր­

հուրդ ի­ջեալ ի յերկ­նից կա­տա­րես ի ձեռս մեր, հեղ­
մամբ ա­րեան սո­րա ա­ղա­չեմք զքեզ, հան­գո զհո­գիս 
մեր ննջե­ցե­լոցն:

Սարկ. Օրհ­նեա՛, ­Տէ՛ր:
Քահ. Ընդ որս եւ մեզ այց ա­րաս­ցես բա­րե.:
Դպր. Յի­շեա՛, ­Տէ՛ր եւ ո­ղոր­մեա՛:

Քահ. Աս­տո­ւա­ծած­նին սրբոյ կու­սին ­Մա­րիամու.:
Դպր. Յի­շեա՛, ­Տէ՛ր եւ ո­ղոր­մեա՛:

Սարկաւագն յաջակողմն սեղանոյն ձառնամած ասասցէ:

Սարկ. Առա­քե­լոց, սրբոց, մար­գա­րէից, վար­դա­
պե­տաց, մար­տի­րո­սաց, եւ ա­մե­նայն հայ­րա­պե­տաց 
սրբոց: Ա­ռա­քե­լա­գործ ե­պիս­կո­պո­սաց, ե­րի­ցանց, 
ուղ­ղա­փառ սար­կա­ւա­գաց, եւ ա­մե­նայն սըր­բոց: 
Ե­ղի­ցի յի­շա­տակ ի սուրբ պա­տա­րագս՝ ա­ղա­չեմք:

Դպր. Յի­շեա՛, ­Տէ՛ր եւ ո­ղոր­մեա՛:

Յարութեան կիւրակէից զայս ասա:

Սարկ. Օրհ­նեա՜լ, գո­վեա՜լ եւ փա­ռա­ւո­րեալ, հրա­
շա­լի եւ աս­տո­ւա­ծա­զարդ Յա­րու­թեանն Ք­րիս­տո­սի 
եր­կիր­պա­գա­նեմք:

Դպր. ­Փա՜ռք Յա­րու­թեան Քո, ­Տէ՛ր:

Ի տօնի սրբոցն զայս ասա:

Սարկ. Սուրբ եւ աս­տո­ւա­ծա­հա­ճոյ մար­գա­րէին, 
հայ­րա­պե­տին, ա­ռա­քե­լոյն, մար­տի­րո­սին (այս անուն), 
ո­րոյ այ­սօր զյի­շա­տակն կա­տա­րե­ցաք, ե­ղի­ցի յի­շա­
տակ ի սուրբ պա­տա­րագս, ա­ղա­չեմք:

Դպր. Յի­շեա՛, ­Տէ՛ր եւ ո­ղոր­մեա՛:
Սարկ. Ա­ռաջ­նոր­դացն մե­րոց եւ ա­ռա­ջին լու­սա­

ւոր­չացն՝ սրբոց ­Թա­դէո­սի եւ ­Բար­դու­ղի­մէո­սի ա­ռա­
քե­լոցն, եւ Գ­րի­գո­րի Լու­սա­ւոր­չին, Ա­րիս­տա­կի­սի, 
Վրթա­նի­սի, ­Յուս­կանն, Գ­րի­գո­րի­սի, ­Ներ­սի­սի, ­Սա­հա­
կայ, ­Դա­նիէ­լի եւ ­Խա­դայ, ­Մես­րով­պայ վար­դա­պե­տին 
եւ Գ­րի­գո­րի ­Նա­րե­կաց­ւոյն, եւ ­Ներ­սի­սի Կ­լա­յեց­ւոյն, 
­Յով­հան­նու Ո­րոտ­նեց­ւոյն, եւ Գ­րի­գո­րի եւ ­Մովսի­սի 
­Տա­թե­ւա­ցեացն, եւ սրբոց Գ­րի­գո­րի­սեանց եւ ­Ներ­սի­
սեանց, հո­վո­ւաց եւ հո­վո­ւա­պե­տացն ­Հա­յաս­տա­նեայց. 
ե­ղի­ցի յի­շա­տակ ի սուրբ պա­տա­րագս, ա­ղա­չեմք:

Դպր. Յի­շեա՛, ­Տէ՛ր եւ ո­ղոր­մեա՛:
Սարկ. Միանձ­նա­ցե­լոց սրբոց, ա­ռա­քի­նա­սէր եւ 

աս­տո­ւա­ծու­սոյց կրօ­նա­ւո­րացն. ­Պօ­ղո­սի, Ան­տօ­նի, 
­Պօ­ղայ, ­Մա­կա­րայ, Ո­նոփ­րիո­սի, Աբ­բայ ­Մար­կո­սի, 
Ս­րա­պիո­նի, ­Նե­ղո­սի, Ար­սէ­նի, Ե­ւագ­րի, ­Պար­սա­մայ, 
­Յով­հան­նի­սեանց եւ ­Սի­մէօ­նեանց եւ ա­մե­նայն սրբոց 
հարց եւ ա­շա­կեր­տե­լոց նո­ցին ընդ տիե­զերս, ե­ղի­ցի 
յի­շա­տակ ի սուրբ պա­տա­րագս, ա­ղա­չեմք:

Դպր. Յի­շեա՛, ­Տէ՛ր եւ ո­ղոր­մեա՛:
Սարկ. Թա­գա­ւո­րաց հա­ւա­տա­ցե­լոց` սրբոց Աբ­

գա­րու, ­Կոս­տան­դիա­նո­սի, Տր­դա­տայ եւ ­Թէո­դոսու, 
եւ ա­մե­նայն սուրբ եւ բա­րե­պաշտ թա­գա­ւո­րաց եւ 
աս­տո­ւա­ծա­սէր իշ­խա­նաց. ե­ղի­ցի յի­շա­տակ ի սուրբ 
պա­տա­րագս, ա­ղա­չեմք:

Դպր. ­Յի­շեա՛, ­Տէ՛ր եւ ո­ղոր­մեա՛:
Սարկ. Ընդ­հա­նուր ա­մե­նայն հա­ւա­տա­ցե­լոց, ա­րանց 

եւ կա­նանց, ծե­րոց եւ տղա­յոց, եւ ա­մե­նայն չա­փու 
հա­սա­կի հա­ւա­տով եւ սըր­բու­թեամբ ի Ք­րիս­տոս 
ննջե­ցե­լո­ցըն. ե­ղի­ցի յի­շա­տակ ի սուրբ պա­տա­րագս, 
ա­ղա­չեմք:

Դպր. Յի­շեա՛, ­Տէ՛ր եւ ո­ղոր­մեա՛:
Սարկ. Օրհ­նեա՛, ­Տէ՛ր:
Քահ. Եւս ա­ռա­ւել զե­պիս­կո­պո­սա­պետն մեր.:
Սարկ. Գո­հու­թիւն եւ փա­ռա­բա­նու­թիւն մա­տու­ցա­

նեմք քեզ ­Տէր Աս­տո­ւած մեր, վասն սուրբ եւ ան­մահ 
պա­տա­րա­գիս, որ ի վե­րայ սրբոյ սե­ղա­նոյս. զի սա 
մեզ ի սրբու­թիւն կեն­դա­նու­թեան պար­գե­ւես­ցէ: ­Սո­
վաւ շնոր­հեա զսէր, զհաս­տա­տու­թիւն եւ զըղ­ձա­լի 
ըզ­խա­ղա­ղու­թիւն ա­մե­նայն աշ­խար­հի. սրբոյ ե­կե­ղեց­
ւոյ եւ ա­մե­նայն ուղ­ղա­փառ ե­պիս­կո­պո­սաց, ե­պիս­կո­
պո­սա­պե­տին մե­րոյ եւ պա­տո­ւա­կան ­Հայ­րա­պե­տին 
Ա­մե­նայն ­Հա­յոց ­Տեառն (այս անուն) եւ քա­հա­նա­յիս՝ որ 

զպա­տա­րագս մա­տու­ցա­նէ: Եւ վասն զօ­րու­թեանց եւ 
յաղ­թու­թեանց թա­գա­ւո­րաց քրիս­տո­նէից եւ իշ­խա­
նացն բա­րե­պաշ­տից: Ա­ղա­չես­ցուք եւ խնդրես­ցուք 
եւ վասն հոգ­ւոցն հան­գու­ցե­լոց: Եւս ա­ռա­ւել վասն 
հան­գու­ցեալ րա­բու­նա­պե­տացն մե­րոց, եւ շի­նո­ղաց 
սուրբ ե­կե­ղեց­ւոյս, եւ որք ընդ հո­վա­նեաւ սո­րին են 
հան­գու­ցեալ: Ա­զա­տութիւն եղ­բարց մե­րոց գե­րե­լոց 
եւ շնորհ ա­ռա­ջի­կայ ժո­ղովր­դեանս: ­Հան­գիստ հա­
ւա­տով եւ սրբու­թեամբ ի Ք­րիս­տոս կա­տա­րե­լոցն. 
ե­ղի­ցի յի­շա­տակ ի սուրբ պատարագս, աղաչեմք:

Դպր. Ըստ ա­մե­նայ­նի, եւ յա­ղագս ա­մե­նե­ցուն:
Սարկ. Օրհ­նեա՛, ­Տէ՛ր:
Քահ. Եւ ե­ղի­ցի ո­ղոր­մու­թիւն մե­ծիս Աս­տուծոյ.:
Դպր. Ա­մէն: Եւ ընդ հոգ­ւոյդ քում:
Սարկ. Եւ եւս խա­ղա­ղու­թեան զ­Տէր ա­ղա­չես­ցուք:
Դպր. Տէ՛ր, ո­ղոր­մեա՛:
Սարկ. Ա­մե­նայն սրբովք, զորս յի­շա­տա­կե­ցաք, եւս 

ա­ռա­ւե­լա­պէս զ­Տէր ա­ղա­չես­ցուք:
Դպր. Տէ՛ր, ո­ղոր­մեա՛:
Սարկ. Վասն մա­տու­ցեալ սուրբ եւ աս­տո­ւա­ծա­յին 

պա­տա­րա­գիս, որ ի վե­րայ սրբոյ սե­ղան­ւոյս. զ­Տէր 
ա­ղա­չես­ցուք:

Դպր. Յի­շա՛, ­Տէ՛ր եւ ո­ղոր­մեա՛:
Սարկ. Եւ եւս միա­բան վասն ճշմա­րիտ եւ սուրբ:
Դպր. Տէ՛ր, ո­ղոր­մեա՛:
Սարկ. ­Զան­ձինս մեր եւ զմի­մեանս, ­Տեառն:
Դպր. Քեզ ­Տեառնդ յանձն ե­ղի­ցուք:
Սարկ. Ո­ղոր­մեաց մեզ, ­Տէր Աս­տո­ւած մեր, ըստ:
Դպր. Տէ՛ր, ո­ղոր­մեա՛, ­Տէ՛ր, ո­ղոր­մեա՛, ­Տէ՛ր, ո­ղոր­

մեա՛:
Սարկ. Օրհ­նեա՛, ­Տէ՛ր:
Քահ. Եւ տո՛ւր մեզ հա­մար­ձա­կա­ձայն բարբառով:

Դպր. Հայր մեր, որ յեր­կինս ես, սուրբ ե­ղի­ցի ա­նուն 
Քո. ե­կես­ցէ ար­քա­յու­թիւն Քո: Ե­ղի­ցին կամք Քո որ­
պէս յեր­կինս` եւ յերկ­րի: Զ­հաց մեր հա­նա­պա­զորդ՝ 
տո՛ւր մեզ այ­սօր: Եւ թո՛ղ մեզ զպար­տիս մեր, որ­պէս 
եւ մեք թո­ղումք մե­րոց պար­տա­պա­նաց: Եւ մի՛ տա­
նիր զմեզ ի փոր­ձու­թիւն, այլ փրկեա՛ ի չա­րէ:

Սարկ. Օրհ­նեա՛, ­Տէ՛ր:
Քահ. Զի Քո է ար­քա­յու­թիւն: ­Խա­ղա­ղու­թիւն.:
Դպր. Եւ ընդ հոգ­ւոյդ քում:
Սարկ. Աս­տու­ծոյ եր­կիր­պա­գես­ցուք:
Դպր. Ա­ռա­ջի Քո, ­Տէ՛ր:

Քահանայն խոնարհի եւ ամենայն ժողովուրդքն խոնար­
հին ի ծունկս: Եւ սարկաւագն ձայնէ:

Սարկ. Պ­ռօս­խու­մէ:
Քահ. Ի Սրբու­թիւն Սրբոց:
Դպր. Միայն Սուրբ, միայն ­Տէր, ­Յի­սուս Ք­րիս­տոս ի 

փառս Աս­տու­ծոյ ­Հօր. ա­մէն:
Սարկ. Օրհ­նեա՛, ­Տէ՛ր:
Քահ. Օրհ­նեալ ­Հայր Սուրբ, Աս­տո­ւած ճշմա­րիտ:
Դպր. Ա­մէն:
Սարկ. Օրհ­նեա՛, ­Տէ՛ր:
Քահ. Օրհ­նեալ Որ­դիդ Սուրբ, Աս­տո­ւած ճշմա­րիտ:
Դպր. Ա­մէն:
Սարկ. Օրհ­նեա՛, ­Տէ՛ր:
Քահ. Օրհ­նեալ ­Հո­գիդ Սուրբ, Աս­տո­ւած ճշմա­րիտ:
Դպր. Ա­մէն:
Սարկ. Օրհ­նեա՛, ­Տէ՛ր:
Քահ. Օրհ­նու­թիւն եւ փառք ­Հօր եւ Որդ­ւոյ.:
Դպր. Ա­մէն. ­Հայր Սուրբ, Որ­դիդ Սուրբ, ­Հո­գիդ 

Սուրբ: Օրհ­նու­թիւն ­Հօր եւ Որդ­ւոյ եւ Սրբոյ ­Հոգ­ւոյն. 
այժմ եւ միշտ եւ յա­ւի­տեանս յա­ւի­տե­նից. ա­մէն:

Սարկ. Օրհ­նեա՛, ­Տէ՛ր:
Քահ. Ի սուրբ, ի սուրբ, պա­տո­ւա­կան Մարմ­նոյ:

Եւ խաչակնքէ քահանայն զսկհովըն ի վերայ ժողովր­
դեանն եւ դառնայ ի սուրբ Սեղանն, եւ քարշեն զվարա­

գոյրն եւ ասեն դպիրքն զՏէ՛ր, ողորմեա՛-յն:

Եւ քարոզէ սարկաւագն
Սաղ­մո՛ս ա­սա­ցէք ­Տեառն Աս­տու­ծոյ մե­րոյ՝ 

դպի՛րք, ձայ­նիւ քաղց­րու­թեամբ զերգս հո­գե­ւորս: 
­Զի սմա վա­յե­լեն սաղ­մոսք եւ օրհ­նու­թիւնք, ա­լէ­լուք 
եւ երգք հո­գե­ւորք: ­Պաշ­տօ­նեա՛յք, հան­դերձ եր­գովք 
սաղ­մո՛ս ա­սա­ցէք եւ զ­Տէր յեր­կինս օրհ­նե­ցէ՛ք:

Եւ դպիրքն եղանակեն

Ք­րիս­տոս պա­տա­րա­գեալ բաշ­խի ի մի­ջի մե­րում. 
ա­լէ­լո­ւիա:

Զ­Մար­մին Իւր տայ մեզ կե­րա­կուր եւ սուրբ զԱ­
րիւն իւր ցօ­ղէ ի մեզ. ա­լէ­լո­ւիա:

­Մա­տիք առ ­Տէր եւ ա­ռէք զլոյս. ա­լէ­լո­ւիա:
­Ճա­շա­կե­ցէ՛ք եւ տե­սէ՛ք զի քաղ­ցըր է ­Տէր. ա­լէ­

լուիա:
Օրհ­նե­ցէ՛ք զ­Տէր յեր­կինս. ա­լէ­լո­ւիա:
Օրհ­նե­ցէ՛ք զնա ի բար­ձունս. ա­լէ­լո­ւիա:
Օրհ­նե­ցէ՛ք զնա ա­մե­նայն հրեշ­տակք նո­րա. ա­լէ­

լուիա:
Օրհ­նե­ցէ՛ք զնա ա­մե­նայն զօ­րութիւնք նո­րա. ա­լէ­

լո­ւիա:

Եւ քարշեն զվարագոյրն յետս: Եւ սարկաւագն քարոզէ 
բարձր ձայնիւ:

Եր­կիւ­ղիւ եւ հա­ւա­տով յա­ռա՛ջ մա­տիք եւ սրբու­

թեամբ հա­ղոր­դե­ցա­րո՛ւք:

Եւ յորժամ հաղորդեսցին՝ դպիրքըն եղանակեն զշարա­
կան ԳՁ. Որ կազմեցեր եւ կամ Այսօր անճառն:

Յաւարտ՝ դպիրքն ձայնեն:

Աս­տո­ւած մեր եւ ­Տէր մեր ե­րե­ւե­ցաւ մեզ. օրհ­նեալ 
ե­կեալ ա­նո­ւամբ ­Տեառն:

­Կե­ցո՛, ­Տէ՛ր, զժո­ղո­վուրդս քո եւ օրհ­նեա՛.:

Դարձեալ քարշեն զվարագոյրն: Եւ դպիրքն երգեն:

Լցաք ի բա­րու­թեանց Քոց, ­Տէր, ճա­շա­կե­լով 
զՄար­մին Քո եւ զԱ­րիւն: Փա՛ռք ի բար­ձունս կե­
րակ­րո­ղիդ զմեզ: Որ հա­նա­պազ կե­րակ­րես զմեզ. 
ա­ռա­քեա՛ ի մեզ զհո­գե­ւոր Քո զօրհ­նու­թիւն. փա՛ռք 
ի բար­ձունս կե­րակ­րո­ղիդ զմեզ:

Եւ սարկաւագն քարոզէ

Եւ եւս խա­ղա­ղա­ղու­թեան զ­Տէր ա­ղա­չես­ցուք:
Եւ եւս հա­ւա­տով ըն­կա­լեալք յաս­տո­ւա­ծա­յին, 

սուրբ, երկ­նա­յին, ան­մահ, ա­նա­րատ եւ ա­նա­պա­կան 
խորհր­դոյս, զ­Տեառ­նէ գո­հացա­րո՛ւք:

Դպր. Գո­հա­նամք զՔէն, ­Տէ՛ր, որ կե­րակ­րե­ցեր զմեզ 
յան­մա­հա­կան սե­ղա­նոյ Քո: ­Բաշ­խե­լով զՄար­մի­նըդ 
եւ զԱ­րիւնդ ի փրկու­թիւն աշ­խար­հի, եւ կեանք ան­
ձանց մե­րոց:

Իսկ աստանօր դպիրքն եղանակեն տաղս խորհրդաւորս, 
մինչեւ քահանայն կատարեսցէ զկարգ աղօթիցն:

Տ Ա Ղ
Մայր հա­ւա­տոյ սուրբ հարս­նարան,
Եւ ա­ռա­գաստ գե­րադ­րա­կան.
­Դու փե­սա­յիդ ան­մա­հա­կան,
Որ զար­դա­րեաց զքեզ ան­վախճան:

Երկ­րորդ եր­կինք դու հրա­շա­կան,
­Փա­ռաց ի փառս բարձ­րա­կան.
Որ զմեղ ծնա­նիս լու­սոյ նման՝
Ա­ւա­զա­նաւն որ­դիա­կան:

­Բաշ­խես զհացն մաք­րա­կան.
­Զա­րիւնդ ըն­պել տաս սոս­կա­կան.
­Հա­նես ի վեր գե­րաս­տի­ճան
­Յի­մա­նա­լեացն ան­ջո­կա­կան:

Ե­կայք, որ­դիք, նոր ­Սիօ­նի.
­Մա­տիք առ ­Տէր մեր սրբու­թեամբ.
­Ճա­շա­կե­ցէք եւ տե­սէք.
­Զի քաղցր է ­Տէր մեր զօ­րու­թեամբ:

­Նա բա­ժա­նեաց զ­Յոր­դա­նան
­Դու զծով մե­ղաց աշ­խար­հա­կան.
Ն­ման ­Յե­սո­ւայ մեծ զօ­րա­կան.
Զ­քեզ ­Տէր ­Յի­սուս ­Հօր էա­կան:

­Հինն օ­րի­նակ քեզ եւ նման.
­Դու խո­րա­նին գե­րադ­րա­կան.
­Նա խոր­տա­կեաց զդրունս ան­դամանդ.
­Դու՝ դժո­խաց զդրունս ի հի­մանց:

­Հացս այս մար­մին է Ք­րիս­տո­սի.
­Բա­ժակս ա­րիւն նո­րոյ ուխ­տի.
­Ծած­կեալ խոր­հուրդն մեծ յայտ­նի.
Աս­տո­ւած ի սմա մեզ տե­սա­նի:

­Սա է Ք­րիս­տոս ­Բանն Աս­տո­ւած.
Որ ընդ աջ­մէ ­Հօրն բազ­մի.
Եւ աստ ի մեզ պա­տա­րա­գի.
­Բառ­նայ զմեղս աշ­խար­հի:

Այն որ օրհ­նալ է յա­ւի­տեան
­Հայր եւ ­Հոգ­ւովն միա­կան.
Այժմ եւ յա­ւէտ յա­պա­գայն.
Եւ անս­պառ միշտ յա­ւի­տեան:

Եւ ի վերջ տաղին քարշեն զվարագոյրն յետս  
եւ սարկաւագն ասէ:

Սարկ. Օրհ­նեա՛, ­Տէ՛ր:
Քահ. Որ օրհ­նես զայ­նո­սիկ ոյք օրհ­նեն:
Դպր. Ե­ղի­ցի ա­նու ­Տեառն օրհ­նեալ՝ յայսմ­հե­տէ 

մին­չեւ յա­ւի­տեան: Երիցս կրկնեա՛:
Քահ. Կա­տա­րումն օ­րի­նաց եւ մար­գա­րէից:
Սարկ. Եւ ասեն՝ Ա­լէ­լո­ւիա, օր­թի:
Քահ. Յետ յա­րու­թեան ­Տեառն մե­րոյ ­Յի­սու­սի 

Ք­րիս­տո­սի:

Եւ իբ­րեւ ճա­շե­ցին, կամ Ի սկըզ­բան:
Դպր. Փառք քեզ, ­Տէր Աս­տո­ւած մեր:
Սարկ. Սուրբ ա­ւե­տա­րա­նաւս ա­ղա­չեսցուք:
Քահ. Պահ­պա­նեա՛ զծա­ռայս քո, Ք­րիս­տոս Աս­

տուած:
Դպր. Օրհ­նե­ցից զ­Տէր յա­մե­նայն ժամ. յա­մե­նայն 

ժամ օրհ­նու­թիւն նո­րա ի բե­րան իմ:
Քահ. Օրհ­նեա՜լ ե­ղե­րուք ի շնոր­հաց Սուրբ ­Հոգ­

ւոյն, եր­թա՛յք խաղա­ղու­թեամբ, եւ ­Տէր ե­ղի­ցի ընդ 
ձեզ եւ ընդ ա­մե­նե­սեանդ. ա­մէն:

32 - ԺԱՄԱԳԻՐՔ 2016

Եւ ի բաշխելն զնշխարհս առ ժողովուրդսն՝  
դպիրքն երգեն զսաղմոս զայս:

Ի ­Տէր պար­ծես­ցին անձն իմ, լո­ւի­ցեն հեզք, եւ ու­
րախ ե­ղի­ցին:

­Մեծ ա­րա­րէք զ­Տէր ի­նեւ, եւ բար­ձըր ա­րաս­ցուք 
զա­նուն նո­րա ի միա­սին:

Խնդ­րե­ցի ի ­Տեառ­նէ եւ լո­ւաւ ինձ, յա­մե­նայն նե­
ղու­թե­նէ իմ­մէ փրկեաց զիս:

­Մա­տիք առ ­Տէր եւ ա­ռէք զլոյս, եւ ե­րեսք ձեր մի՛ 
ա­մա­չես­ցեն:

Այս աղ­քատ կար­դաց առ ­Տէր, եւ ­Տէր լո­ւաւ սմա, 
յա­մե­նայն նե­ղու­թե­նէ սո­րա փրկեաց զսա:

­Բա­նակք հրեշ­տա­կաց ­Տեառն շուրջ են զեր­կիւ­ղա­
ծովք իւ­րովք, եւ պա­հեն զնո­սա:

­Ճա­շա­կե­ցէ՛ք եւ տե­սէ՛ք, զի քաղ­ցըր է ­Տէր, ե­րա­
նեալ այր որ յու­սայ ի նա:

Եր­կե­րո՛ւք ի ­Տեառ­նէ ա­մե­նայն սուրբք նո­րա, զի 
ո­չինչ է պա­կա­սու­թիւն եր­կիւ­ղա­ծաց նո­րա:

­Մե­ծա­մեծք աղ­քա­տա­ցան եւ քաղ­ցեան, բայց ոյք 
խնդրեն զ­Տէր, մի՛ պա­կա­սես­ցի նո­ցա­նէ ա­մե­նայն 
բա­րու­թիւն:

Ե­կայք որ­դեակք իմ լո­ւա­րո՛ւք ինձ, եւ զեր­կիւղ 
­Տեառն ու­սու­ցից ձեզ:

Ով է մարդ՝ որ կա­մի զկեանս, սի­րէ զա­ւուրս իւր 
տե­սա­նել ի բա­րու­թեան:

Լ­ռե­ցո՛ զլե­զու քո ի չա­րու­թե­նէ, եւ շրթունք քո 
մի՛ խօ­սես­ցի զնեն­գու­թիւն:

­Խո­տո­րեա՛ ի չա­րէ եւ ա­րա՛ զբա­րի, խնդրեա՛ զխա­
ղա­ղու­թիւն, եւ երթ զհետ նո­րա:

Աչք ­Տեառն ի վե­րայ ար­դա­րոց, եւ ա­կանջք նո­րա 
ի վե­րայ ա­ղօ­թից նո­ցա:

Ե­րեսք ­Տեառն ի վե­րայ չա­րա­գոր­ծաց, սա­տա­կել 
յերկ­րէ զյի­շա­տակս նո­ցա:

­Կար­դա­ցին ար­դարքն առ ­Տէր, եւ ­Տէր լո­ւաւ նո­ցա, 
յա­մե­նայն նե­ղու­թե­նէ նո­ցա փրկեաց զնո­սա:

­Մերձ է ­Տէր առ այ­նո­սիկ՝ որք մա­շեալ են սրտիւք, 
եւ զխո­նարհս հոգ­ւով կե­ցու­ցա­նէ:

­Բա­զում նե­ղու­թիւնք են ար­դա­րոց, յա­մե­նայ­նէ 
փրկէ զնո­սա ­Տէր եւ պա­հէ զա­մե­նայն ոս­կերս նո­ցա, 
եւ մի ի նո­ցա­նէ մի՛ փշրես­ցի:

­Մահ մե­ղա­ւո­րին չար է, բայց որ ա­տէ զար­դարն, 
զղջաս­ցի:

Փր­կէ ­Տէր զան­ձինս ծա­ռա­յից իւ­րոց, մի զղջաս­ցին 
ա­մե­նե­քեան՝ ոյք յու­սա­ցեալ են ի նա:

­Փառք ­Հօր եւ Որդ­ւոյ եւ ­Հոգ­ւոյն Սր­բոյ:
Այժմ եւ միշտ եւ յա­ւի­տեանս յա­ւի­տե­նից. ա­մէն:

Վ Ե Ր Ջ

Ց Ա Ն Կ

	 150	 Ալէլուք աւուրց աւագ շաբաթուն
	 143	 Ալէլուք Եկեղեցւոյ
	 139	 Ալէլուք Խաչի
	 121	 Ալէլուք Ճրագալոյցի եւ Ծննդեան
	 131	 Ալէլուք Համբարձման
	 135	 Ալէլուք Հոգւոյ գալստեան
	 147	 Ալէլուք Հրեշտակապետաց
	 149	 Ալէլուք Ծաղկազարդի
	 152	 Ալէլուք Ղազարու յարութեան
	 127	 Ալէլուք Յարութեան
	 153	 Ալէլուք Վարդավառի
	 126	 Ալէլուք Տեառն ընդ առաջի
	 392	 Աղաչեսցուք զամենակալն
	 335	 Այնպէս պաշտեմ զհայրենի
	 49	 Այսօր անճառ լուսոյն ծագումն
	 26	 Աշխարհ ամենայն, առ իս նայեցեալ
	 29	 Առաւօտ լուսոյ
   204, 390	 Ասասցուք
	 81	 Աստուած անեղ, անժամանակ
	 206	 Աստուած մեծ հզօր եւ փառաւորեալ
	 242	 Արարչական բանին հրաման
	 257	 Արեւագալի ժամն
	 75	 Աւետարանք հանգստեան
	 216	 Աւետարանք բժշկութեան
	 362	 Աւետարանք նախ քան զհաւատամք
	 238	 Բանից իմոց
	 212	 Գոհանամք զքէն Տէր Աստուած մեր
	 420	 Գոհացարուք զՏեառնէ
	 197	 Երգ զկնի Փառք ի բարձունսին
	 81	 Երգ ննջեցելոց
	 377	 Երեկոյեան ժամ

	 367	 Եւ եւս հաւատով աղաչեսցուք
	 24	 Զարթուցեալքս ամենեքեան
	 183	 Զուարճացեալքս մեծաւ ուրախութեամբ
	 307	 Զսաղմոսերգութիւնս եւ զաղաչանս
	 31	 Զքէն գոհանամք Տէր Աստուած
	 109	 Թագաւորք ապաշխարութեան
	 115	 Թագաւորք մարտիրոսաց
	 223	 Թափօրի երգն
	 307	 Ժամամուտք
	 413	 Ի կարդալ իմում լուար ինձ Աստուած
	 343	 Իսկ այս ո՞վ է որ դիմեալ
	 173	 Իւղաբերից երգն եւ աւետարանն
	 157	 Լցաք առաւօտու ողորմութեամբ
	 411	 Խաղաղական
    	 254	 Խաչ քո եղիցի մեզ ապաւէն
222, 291, 405	Խնդրեսցուք հաւատով
	 378	 Խոնարհեցո՛ Տէր զունկն քո
	 407	 Խրատք վասն երկրպագութեան եկեղեցւոյ
	 32	 Կանոնագլուխք
	 395	 Համբարձի զաչս իմ լերինս
	 445	 Հանգստեան ժամ
	 158	 Հարցի փոխն
	 365	 Հաւատամք ի մի Աստուած
	 11	 Հրաժարիմք ի սատանայէ
	 349	 Ճաշու ալէլուք, յետ գրքին
	 273	 Ճաշու ժամերգութիւն
	 325	 Ճաշու շարականք
	 302	 Ճաշու շարականք հանգստեան
	 335	 Ճաշու սաղմոսք, նախ քան զգիրքն
	 323	 Ճաշու փոխք
	 98	 Մաղթանք, քարոզք եւ աղօթք յետ 
		  օրհնութեան
	 210	 Մայր սուրբ սքանչելի յուսոյն
	 167	 Մեծացուսցէ անձն իմ

	 346	 Մեսեդիք աղցից կիւրակէից
	 344	 Մեսեդիք ճաշու աղցից
	 383	 Մեսեդիք երեկոյիցն
	 342	 Մեսեդիք ճաշու յարութեանն
	 343	 Մեսեդիք յետ գրքին
  233, 254, 262, 279, 289, 
  299, 	403 	 Յիշեա՛, Տէ՛ր զպաշտօնեայս
	 22	 Յիշեսցուք ի գիշերի
	 220	 Նորաստեղծեալ
	 62	 Նորոգող տիեզերաց
  183, 275, 
  283, 	293 	 Ողորմեա ինձ Աստուած ըստ մեծի
	 400	 Որ բնակեալն է յօգնութիւն
	 472	 Պատարագ
	 234	 Պսակիչ սրբոց Քրիստոս, որ պսակես
	 348	 Պօղոս առաքեալ Յիսուսի Քրիստոսի
	 67	 Սաղմոսք հանգստեան աւետարանի
	 370	 Սեղան օրհնէքն
	 340	 Սիրելիք՝ սիրեսցուք զմիմեանս
   229, 	300	 Սիրեցի՝ զի լուիցէ Տէր
	 213	 Սուրբ Աստուած, սուրբ եւ հզօր
	 238	 Սուրբ ես, Տէ՛ր Աստուած մեր, հզօր եւ
225, 406, 455	Սուրբ խաչիւս աղաչ.
	 234	 Տէր ամենակալ Աստուած Աբրահամու
	 421	 Տէ՛ր բարերար, որ մեծաւ գթութեամբ
	 189	 Տէր երկնից փոխն
	 17	 Տէր եթէ զշրթունս ի բանաս
	 17	 Տէր զի բազում եղեն նեղիչք
	 211	 Փառաւորեսցուք զամենակալն
	 195	 Փառք ի բարձունս Աստուծոյ
   222, 	405	 Քում ամենազօր եւ
	 231	 Քրիստոս Աստուած մեր վասն խաչի քո
   301, 	324	 Օրհնեցէք զՏէր ամենայն ազինք
	 225	 Օրհնեցէք մանկունք զՏէր

 Ժ Ա Մ Ա Գ Ի ՐՔ
Հ Ա Յ Ա Ս Տ Ա Ն Ե Ա Յ Ց  Ս Ո Ւ Ր Բ  Ե Կ Ե ՂԵ Ց Ւ Ո Յ

Երրորդ վերանայուած  
հրատարակութիւն

 
Հրատարակութեան պատրաստեցին`

Տ. Արտակ եպս. Տիգրանեան,  
Տ. Ղեւոնդ աւագ քահանայ Մայիլեան

Հրատարակչութեան 
տնօրէն՝

Տ. Շահե Ծ. վրդ. 
Անանեան

Սրբագրիչ` Նանա Գրիգորեան
Էջադրումը՝ Ղեւոնդ աւ. քահանայ 

Մայիլեանի

		
ՄԱՅՐ ԱԹՈՌ ՍՈՒՐԲ ԷՋՄԻԱԾՆԻ ՀՐԱՏԱՐԱԿՉՈՒԹԻՒՆ

Ս. ԷՋՄԻԱԾԻՆ - 2016 

Չափսը` 120 x 180 մմ, թուղթը` 80 գ.,  
ծաւալը` 504 էջ, 

տպաքանակը` 3.000: 

 ՄԱՅՐ ԱԹՈՌ ՍՈՒՐԲ ԷՋՄԻԱԾՆԻ ՏՊԱՐԱՆ




